
2. Бурханы хаанчлалд хүрэх зам үргэлж дардан байдаггүй (I)

Сенен, Энэтхэг

Би Христэд итгэгч гэр бүлд төрж, эцэг эхийгээ дагаад Эзэнд итгэх болж, үргэлж чуулганы цуглаанд явж, чуулганы янз бүрийн үйл ажиллагаанд оролцдог байлаа. 2020 оны 3-р сарын нэгэн өдөр би Фэйсбүүкээр нэг эгчтэй танилцаж, Эзэнд итгэх итгэлийн тухай ярилцахад эгчийн ярьсан зүйл маш шинэлэг санагдсан. Жишээ нь, эгч надаас тэнгэрийн хаанчлалд орох шалгуурыг мэдэх үү гэж асуухад энэ сэдэв тэр дороо сониуч занг минь хөдөлгөж, “Би Эзэнд маш удаан итгэсэн ч пастор, ахлагчид тэнгэрийн хаанчлалд орох шалгуурыг ерөөсөө ярьж байгаагүй. Одоогийнх шигээ итгээд тэнгэрийн хаанчлалд орж чадах эсэхийг би бас хэзээ ч бодож байсангүй” гэж бодогдлоо. Би энэ сэдвийг анх удаа сонссон болохоор хариултыг мэдэх гэж сониучирхлаа. Хожим нь, цуглаанд оролцож, Төгс Хүчит Бурханы үгийг уншаад би, Сатаны завхралд өртсөний дараа бид дотроо нүгэлт уг чанартай болсон, тэгээд үргэлж нүгэл үйлддэг. Энэ нүгэлт уг чанарыг арилгахгүй бол нүглээс мултарч чадахгүй. Бурхан зөвт, ариун учраас бузар, завхарсан хүмүүс тэнгэрийн хаанчлалд орж чадахгүй, ариун болохгүйгээр Бурханыг харж чадахгүйг ойлгосон. Эгч бас надад, “Эзэн Есүс үнэнийг илэрхийлж, хүмүүсийг шүүж, ариусгах ажлыг хийхээр Төгс Хүчит Бурхан болж эргэн ирсэн. Биднийг нүгэлт уг чанараас салгаж, нүглээс бүрэн аврахын тулд Тэр үүнийг хийдэг. Эцсийн өдрүүд дэх Бурханы шүүлтийн ажлыг хүлээн авч, завхралаа ариусгаснаар л бид тэнгэрийн хаанчлалд орох эрхтэй болно” гэж хэлсэн. Эгч бас Төгс Хүчит Бурханы үгийн хоёр хэсгийг надад уншиж өгсөн. “Есүс эцсийн өдрүүдэд бууж ирнэ гэдгийг л чи мэддэг, гэхдээ Тэр яг яаж бууж ирэх вэ? Дөнгөж золин аврагдсан, өөрчлөгдөөгүй, эсвэл Бурханаар төгс болгуулаагүй чам мэтийн нүгэлтэн Бурханы зүрх сэтгэлийн дагуу байж чадах уу? Одоо ч гэсэн хуучин хэвээрээ байгаа чиний хувьд, Есүсээр авруулсан чинь үнэн. Чи Бурханы авралаас үүдэн нүгэлтэн гэж тооцогдохгүй байгаа боловч нүгэлтэй биш, бохир заваан биш гэдгийг чинь энэ нь нотлохгүй. Хэрвээ өөрчлөгдөөгүй юм бол чи яаж ариун байж чадах юм бэ? Дотроо чи бохир заваанаар дүүрч, хувиа хичээсэн, өөдгүй байдаг мөртөө Есүстэй хамт буухыг хүссээр байдаг—тийм азтай явдал байна гэж үү дээ! Бурханд итгэх итгэлдээ чи нэг алхмыг орхисон: Чи зүгээр л золин аврагдсан, гэхдээ өөрчлөгдөөгүй. Чи Бурханы зүрх сэтгэлийн дагуу байхын тулд Бурхан чамайг биечлэн өөрчилж, цэвэрлэх ёстой; чи зөвхөн золин авруулсан бол ариун байдалд хүрч чадахгүй. Ийм маягаар чи Бурханы сайн ерөөлийг хуваалцах эрхгүй байх болно, учир нь чи хүнийг удирдах Бурханы ажилд нэг алхмыг орхигдуулсан, энэ нь өөрчлөгдөж, төгс болох гол алхам юм. Тиймээс дөнгөж золин аврагдсан нүгэлтэн чи Бурханы өв залгамжлалыг шууд өвлөн авч чадахгүй” (Үг нь махбодоор илэрсэн номын “Нэршил болон ялгамж чанарын талаар”). “Хэдийгээр Есүс хүмүүсийн дунд их ажил хийсэн ч бүх хүн төрөлхтний золин авралыг л гүйцэлдүүлж, хүний нүглийн тахил болсон юм; Тэрээр хүнийг бүх завхарсан зан чанараас нь салгаагүй. Хүнийг Сатаны нөлөөнөөс бүрэн аврах нь, Есүсээс нүглийн тахил болж хүний нүглийг үүрэхийг шаардаад зогсохгүй, бас хүнийг сатанлаг завхарсан зан чанараас нь бүрэн салгахын тулд улам их ажил хийхийг Бурханаас шаардсан. Ингээд хүний нүгэл уучлагдсаны дараа Бурхан хүн төрөлхтнийг шинэ эрин үе рүү хөтлөхийн тулд махбодод эргэн ирж, гэсгээлт, шүүлтийн ажлыг эхлүүлсэн юм. Энэ ажил нь хүнийг илүү өндөр хүрээнд аваачсан. Түүний ноёрхол дор захирагддаг бүх хүн илүү өндөр үнэнийг эдэлж, илүү агуу ерөөлийг хүлээн авна. Тэд үнэхээр гэрэлд амьдарч, үнэн, зам, амийг олж авна” (Үг нь махбодоор илэрсэн номын Өмнөх үг). Тухайн үед би энэ үгийг тунгаан бодоод, өөрийнхөө, бас ах эгч нарынхаа үйлдлийн талаар бодсон. Бид Эзэнд итгэдэг, жаахан сайн үйл хийсэн, сайхан сэтгэлтэй, бусдыг цохиж, загнадаггүй ч байнга худал хэлж, нүгэл үйлдэж, биеэ тоож, бусдыг дорд үзэж, бусдад атаархаж, үзэн ядаж, алдар нэр, ашиг хонжооны төлөө бусадтай өрсөлдөж, бүгдээрээ нүгэл үйлдэж, нүглээ улайх тойрогт амьдарч, байнга нүгэлтэй тэмцэлдэж байснаа би хүлээн зөвшөөрөх ёстой байлаа. Төгс Хүчит Бурханы үгийг уншсаныхаа дараа л, бидний доторх нүгэлт уг чанар арилаагүйгээс ийм байгааг би ойлгосон. Төгс Хүчит Бурханы үгээс би бас нүглээс зайлж, Бурханаар авруулах замыг олсон юм. Өөрөөр хэлбэл, бид Төгс Хүчит Бурханы эцсийн өдрүүд дэх шүүлтийн ажлыг хүлээн авах ёстой. Бидний завхрал цэвэрлэгдмэгц бид Бурханы хаанчлалд орох эрхтэй болно. Төгс Хүчит Бурханы үг маш сайн, бодитой юм гэж бодогдсон. Үг нь миний зүрх сэтгэлийг гэрэлтүүлж, өмнө нь хэзээ ч сонсоогүй зарим үнэнийг ойлгуулсан. Дараа нь би Төгс Хүчит Бурханы үгийг махран уншиж, онлайн цуглаанд идэвхтэй оролцож, Бурханыг үгийн мэдлэг ойлголтын талаар бусадтай нөхөрлөж, уулзах болгонд өгөөжтэй, таатай санагддаг байлаа. Хэсэг хугацааны дараа би, бие махбодтой болох гэж юу вэ, жинхэнэ Христийг хуурамчаас нь яаж ялгах, Бурханы нэрийн нууц, Бурханы удирдлагын төлөвлөгөөний зорилго, Сатан хүмүүсийг яаж завхруулдаг, Бурхан хүн төрөлхтнийг яаж алхам алхмаар авардаг, Бурханы хаанчлал газар дээр яаж биеллээ олох гэх мэт Эзэнд итгэж байхдаа ойлгоогүй олон үнэн, нууцыг ойлгосон. Бас өмнө нь Библи уншаад ойлгоогүй асуултуудынхаа хариултыг Төгс Хүчит Бурханы үгээс олсон. Энэ нууцуудыг Бурхан Өөрөө л илчилж чадна гэдгийг би ухаарсан. Тиймээс Төгс Хүчит Бурханы үг бол үнэн, бас Бурханы дуу хоолой, Төгс Хүчит Бурхан бол эргэн ирсэн Эзэн Есүс мөн гэж тогтоосон. Тэр үед би маш их баярлаж, Эзэн эргэн ирсэн гэх сайн мэдээг олон найздаа хэлж, эцсийн өдрүүд дэх Төгс Хүчит Бурханы ажлыг судал гэж бас хэлсэн.

Гэвч төд удалгүй, манай нутгийн хамгийн өндөр, хамгийн эрх мэдэлтэй Христийн сүм болох Зүүн Хойд Энэтхэг дэх Баптист Сүм Төгс Хүчит Бурханы Чуулганыг яллахаар шашны пасторуудын зохиосон бичиг баримтуудыг итгэгчдийн дунд тарааж эхэллээ. Энэ бичиг баримтууд нь ХКН Төгс Хүчит Бурханы Чуулганыг гүтгэж, гутаасан агуулгатай, Бурхан бие махбодтой болж эргэн ирсэн, эмэгтэй хүн гэж энэ Чуулган номлодог нь Библитэй зөрчилддөг гэж байсан. Тэд Төгс Хүчит Бурханы Чуулганы цуглаанд оролцохгүй байхыг бүх гишүүнээс шаардсан. Энэ контент бас Энэтхэгийн томоохон телевизүүдээр цацагдаж, телевиз юм уу компьютерээ асаагаад, мэдээ үзмэгцээ иймэрхүү сөрөг суртал ухуулгыг үзэж болох байсан. Энэ нь тун удалгүй улс даяар тарсан даа. Пастор, ахлагчид баримтыг улайм цайм гуйвуулж, төөрөгдөл тарааж, Төгс Хүчит Бурханыг гүжирдэж, яллаж байгааг хараад маш их уур хүрч, их гунигласан. Бурханы эцсийн өдрүүдийн ажлыг надтай хамт судалсан олон хүн хууртсандаа болоод бүлгээс гарсан. Зарим нь бүр намайг ятгахаар оролдож, энэ бол ХКН-ын ялласан чуулган, итгэж болохгүй гэсэн. Тэднийг үнэн замыг орхихыг хараад сэтгэл гонсойж, ХКН бол бурхангүй үзэлтэй дэглэм, Бурханд огт итгэдэггүй, шашны итгэл үнэмшлийг байнга хавчдаг, энэ хүмүүс Бурханы дуу хоолойг сонсож, Бурханы ажлыг судлахын оронд бурхангүй үзэлтэй улс төрийн нам болох ХКН-д яагаад итгэж байгаа юм бол гэж бодсон. Яг тэр үед, манай нутгийн нэг найз, “Эзэн эргэн ирсэн, Христийн хаанчлал газар дээр ирсэн” гэж WhatsApp дээрээ бичсэнийг минь хараад, Төгс Хүчит Бурханы Чуулганы цуглаанд оролцож байгаа юм уу гэж надаас асуусан. Намайг “Тийм” гэхэд үүнд итгэж болохгүй гэж найз хэлээд, Төгс Хүчит Бурханы Чуулганы тухай гүжирдсэн үг, төөрөгдөл надад илгээж, “Пастор бидэнд Төгс Хүчит Бурханыг дагаж болохгүй гэж анхааруулсан. Эзэн эцсийн өдрүүдэд эргэн ирэхдээ бие махбодтой болох боломжгүй учраас бид Төгс Хүчит Бурханы Чуулганы цуглаанд оролцож болохгүй” гэсэн. Яагаад гэвэл, тэр үед Төгс Хүчит Бурханы Чуулганы ах, эгч нар бие махбодтой болохын үнэнийг надад нөхөрлөсөн байсан. Тэд Эзэн эцсийн өдрүүдэд бие махбодтой болж эргэн ирнэ, үүнийг Бурхан аль эрт төлөвлөсөн, бас Эзэн Есүсийн зөгнөлөөр нотлогддог гэсэн. Эзэн Есүс ингэж хэлсэн: “Аянга зүүнээс цахилж, баруун зүгт ч гэсэн гялбадаг шиг; хүний Хүүгийн ирэлт нь ч мөн тийм байх болно” (Матай 24:27). “Учир нь тэнгэрийн нэг хязгаараас нөгөө хязгаар хүртэл цахилдаг аянга шиг; хүний Хүү ч бас Өөрийн өдөртөө тийнхүү байх болно. Гэхдээ Тэр эхлээд олон зовлон туулах ёстой бөгөөд энэ үеийнхэнд гологдоно” (Лук 17:24-25). “Тиймээс та нар бас бэлэн бай. Хүний Хүү та нарын бодоогүй цаг мөчид ирнэ” (Матай 24:44). Эзэн Есүс эцсийн өдрүүдэд эргэн ирэхээ зөгнөх үедээ олон удаа “хүний Хүүгийн ирэлт”, “хүний Хүү ирнэ”, “хүний Хүү Өөрийн өдөртөө” гэж хэлсэн. Энд “хүний Хүү” гэдэг нь бие махбодтой болохыг хэлж байна. Төгс Хүчит Бурхан эцсийн өдрүүдэд ирээд, олон үнэнийг илэрхийлсэн. Тэр бол хүний Хүүгийн ирэлт, Аврагчийн илрэлт, энэ нь Эзэн Есүсийн зөгнөлийг биелүүлдэг. Ах, эгч нарынхаа нөхөрлөлөөс би бас, зөвхөн Бурхан л үнэн, зам, амь гэдгийг мэдэж авсан. Хэрвээ хүн үнэн болон Бурханы үгийг илэрхийлж чаддаг, эцсийн өдрүүд дэх Бурханы шүүлтийн ажлыг хийж чаддаг бол тэр хүн бие махбодтой болсон Бурхан байх ёстой. Гадаад төрх нь хэчнээн эгэл жирийн байх, байр суурь, эрх мэдэлтэй байх эсэх нь хамаагүй, Түүний үг, ажил л хамгийн чухал. Энэ бол Түүний ялгамж чанар, байр суурийг нотлох шилдэг арга зам. Үүнийг бодоод би, ойлгосон зүйлээ найздаа хэлж, “Бурхан бол Бүтээгч, Бурхан хүссэн бүхнээ хийж чадна. Хүмүүс бид Бурханыг шүүж, тодорхойлох биш, эрж хайх ёстой. Төгс Хүчит Бурханы Чуулганы цуглаанууд олон үнэнийг ойлгоход минь тусалсан болохоор би цуглаанд явахаа болихгүй” гээд, “Бид Бурханд итгэх үедээ хүмүүсийг сохроор дагах биш, Бурханы дуу хоолойг сонсох ёстой. Библид хэлдгээр: ‘Бид хүнээс илүү Бурханд дуулгавартай байх ёстой’ (Үйлс 5:29).” Найз минь энийг сонсоод маш нухацтайгаар, “Хэрвээ чи Төгс Хүчит Бурханд итгэсээр байвал төрсөн нутагтаа очих үед чинь Дээд Зөвлөл чамайг байцаана. Пастор чамд итгэхийг зөвшөөрөхгүй, тосгоныхон чамайг голно. Чи энэ талаар бодож үзсэн үү?” гэхэд би “Хүмүүст гологдох аймаар биш ээ. Бурханы мөрийг дагаж чадалгүй, Бурханд хаягдах л аймаар. Төгс Хүчит Бурхан эргэн ирсэн Эзэн Есүс мөн байгаад бид хүлээн авахгүй бол гамшигт унаж, уйлж, шүдээ хавирна гэдгийг чи бодож үзсэн үү? Эзэний эргэн ирэлт том асуудал учраас чи эрж хайж, судалбал яасан юм бэ?” гэлээ. Тухайн үедээ миний зөвлөгөөнөөс татгалзсан.

Сүүлд нь, манай найз Төгс Хүчит Бурханд итгэдгийг минь манай аав, ээжид хэлсэн, тэрнээс хойш бүтэн долоо хоногийн турш аав, ээж хоёр өдөр бүр утасдаж, намайг загнаж, “Пастор бидэнд Төгс Хүчит Бурханы Чуулганы цуглаанд явдгийг чинь болиул гэж хэллээ. Чи цуглаанд явахаа болиод, тэр Чуулганаас гарах ёстой!” гэсэн. Тэгэхэд нь би “Төгс Хүчит Бурханы Чуулган пасторын ярьдагтай адилгүй. Тэндхийн цуглаанд оролцоход урьд нь ойлгоогүй олон үнэнийг надад зааж өгсөн. Энэ бол үнэн зам, би төөрөлдөөгүй” гээд тэдэнд Төгс Хүчит Бурханы ажлыг гэрчлэхийг хүссэн ч тэр хоёр цуу ярианд маш их хууртсан болохоор надаар үг хэлүүлээгүй. Хожим нь, тахлаас болоод би сургуулиасаа гэртээ харьж, онлайнаар байнга цуглаанд оролцдогийг минь аав ээж хоёр хараад намайг хязгаарлах гэж оролдлоо. Хөршүүд ч бас миний талаар ярьж, Төгс Хүчит Бурханд итгэж, пасторыг үл тоогоод галзуурсан юм биш үү гэцгээсэн. Зарим нь бүр намайг чөтгөрт эзэмдүүлсэн гэсэн. Энийг сонсоод аав, ээж хоёр бүр ч их уурлаж, гэртээ ирээд намайг загнаж, “Тосгоныхон чамайг юу гэж ярьж байгааг мэдэх үү? Чи бидний хэлснийг үл ойшоож, тэр цуглаанд явсаар байх уу?” гэхэд би “Тэгнэ ээ, би цуглаанд оролцсоор байна” гэсэн. Аав, ээж хоёр маш их уурлаж, намайг болиулах гэж бүр ч их оролдож, Цуглааны үеэр намайг байнга үймүүлээд, тайван оролцоход хэцүү байдаг байлаа. Миний санаж байгаагаар, нэг удаа би цуглааны дараа залбирч байгаад, нүдээ нээж, аав хажууд зогсож байгааг гэнэт хараад, цочирдсон. Тэгэхэд аав ууртайгаар, “Интернэтээ таслаад, цуглаанаа яг одоо зогсоо!” гэж хашхирсан. Би аавд, “Эзэн Есүс Бурханы гэрээс эхлэн шүүлтийн ажил хийхээр үнэхээр Төгс Хүчит Бурхан болж эргэн ирсэн. Хэрвээ бид Бурханы мөртэй хөл нийлүүлж, Бурханы шүүлтийн ажлыг хүлээн авахгүй бол, нүглээс зугтаж чадахгүй бол Бурханы хаанчлалд орж чадахгүй, эцэст нь гамшигт унаж, шийтгүүлнэ” гэсэн. Гэхдээ аав, ээж хоёр миний хэлснийг огт сонсолгүй, пасторын номлосон үзлийг давтаж, Бурхан эмэгтэй хүний бие махбодтой болох боломжгүй гэсэн. Би Төгс Хүчит Бурханы Чуулганы ах, эгч нарын уншиж өгсөн Төгс Хүчит Бурханы үгийн нэг хэсгийг бодсон. “Бурханы хийсэн ажлын үе шат болгон өөрийн гэсэн бодит ач холбогдолтой. Тухайн үед Есүс ирэхдээ эрэгтэй хэлбэрээр ирсэн бол Бурхан энэ удаад эмэгтэй хэлбэрээр ирсэн. Үүнээс чи, Бурхан эрэгтэй, эмэгтэй хүнийг хоёуланг нь бүтээсэн нь Өөрийнх нь ажилд хэрэгтэй байж болохыг харж чадах ба Түүнд хүйсийн ялгаа байдаггүй. Түүний Сүнс ирэхдээ Өөрийн хүссэн ямар ч махбодыг сонгон авч болох бөгөөд тэрхүү махбод Түүнийг төлөөлж чадна; эрэгтэй ч бай, эмэгтэй ч бай, Түүний махбод болсон бие мөн л бол Бурханыг төлөөлж чадна. Хэрвээ Есүс ирэхдээ эмэгтэй хүн болж гарч ирсэн бол, өөрөөр хэлбэл, Ариун Сүнснээс хүү биш, харин охин олдсон бол ажлын тэрхүү үе шат мөн л адилхан гүйцэлдэх байв. Хэрвээ тийм байсан бол ажлын одоогийн үе шатыг эрэгтэй хүн гүйцэлдүүлэх байсан, тэгсэн ч ажил мөн л адилхан хийгдэж дуусах байв. Үе шат бүрд хийгдсэн ажил өөрийн гэсэн ач холбогдолтой; ажлын аль ч үе шат давтагддаггүй, нөгөөтэйгөө ч зөрчилддөггүй” (Үг нь махбодоор илэрсэн номын “Хоёр удаа бие махбодтой болох нь бие махбодтой болохын ач холбогдлыг гүйцээдэг”). Бурхан бие махбодтой болоход, Бурханы Сүнс махбодоор хувцаслаж, эгэл жирийн хүн болдог учраас эрэгтэй, эмэгтэй байх нь хамаагүй, Тэр бол Бурхан Өөрөө, бас үнэнийг илэрхийлж, Бурханы ажлыг хийж чадна гэж ах эгч нарын нөхөрлөснийг би санаж байна. Эзэн Есүс эрэгтэй байсан, хүн төрөлхтний төлөө цовдлогдож, хүмүүсийн нүглийг үүрч, улмаар хүн төрөлхтнийг золин аврах ажлыг гүйцэлдүүлсэн. Эцсийн өдрүүдэд Бурхан эмэгтэй хүний бие махбодтой болж ирээд, Эзэн Есүсийн ажлын суурин дээр хүмүүсийг аврахад шаардлагатай бүх үнэнийг илэрхийлж, хүмүүсийг ариусгах ажил хийдэг. Тиймээс, бие махбодтой болсон Бурхан эрэгтэй, эмэгтэй байх нь хамаагүй, Түүний илэрхийлдэг үнэн, хийдэг ажил нь Бурханы Сүнсний ажил, энэ бүхэн нь хүн төрөлхтнийг золин аварч, аварч чадна. Үүнээс гадна, эцсийн өдрүүдэд Бурхан эмэгтэй хүний бие махбодтой болж ирээд ажиллавал хүмүүс Бурхан бол эрэгтэй, Тэр эмэгтэй байж болохгүй гэж бодоод Бурханыг тодорхойлохгүй. Энэ бүхнийг бодоод би аав, ээж хоёрт нөхөрлөж, “Бурхан бол Сүнс, хүйсийн ялгаа байхгүй. Бурхан эрэгтэй, эмэгтэй хүнийг Өөрийнхөө дүрээр бүтээсэн тул бие махбодтой болсон Бурхан угаасаа эрэгтэй, эмэгтэй байж болно. Бие махбодын төрх байдал нь хамаагүй. Хамгийн гол нь, Тэр хүн төрөлхтнийг аврахын тулд үнэнийг илэрхийлж чадна. Тэр бол бие махбодтой болсон Бурханы Сүнс, Бурхан Өөрөө” гэсэн. Аав, ээж хоёр миний үгийг няцааж чадаагүй болохоор “Чи Төгс Хүчит Бурхан бол эргэн ирсэн Эзэн Есүс гэдэг ч бид хоёр итгэхгүй байна. Пастор, ахлагчид хүлээн авбал бид хүлээн авна. Пастор Төгс Хүчит Бурханыг жирийн гэр бүлд төрсөн эгэл жирийн хүн гэсэн болохоор энэ нь бие махбодтой болсон Бурхан байж таарахгүй” гэлээ. Үүнийх нь хариуд би тэдэнд “Эзэн Есүсийг ажиллахаар ирэхэд ахлах тахилч, хуулийн багш нар, Иудейн шашны фарисайчууд эгэл жирийн төрөлт, гадаад төрхөөс нь болоод Түүнийг Бурхан гэж хүлээн зөвшөөрөөгүй. Тэд: ‘Энэ чинь мужааны хүү биш үү? Ээжийнх нь нэр Мариа биз дээ?’ гэцгээсэн. Энэ фарисайчууд Эзэн Есүсийн гадаад төрхийг л хараад, үг, ажил нь Бурханаас ирсэн эсэхийг судлаагүй. Тэр бол Бурхан биш, эгэл жирийн хүн гэж биеэ тоосон зан чанараараа шүүгээд, Эзэн Есүсийг бас гүжирдэж, ялласан. Иудейн шашны итгэгчид тэднийг шүтэж, дуулгавартай дагасан учраас тэднийг даган Эзэнийг цовдолсон. Эцэст нь Бурханы авралыг алдаж, шийтгүүлсэн. Өнөөдөр ч гэсэн адилхан. Энэ пастор, ахлагчид Төгс Хүчит Бурханы илэрхийлсэн үг үнэн, Бурханы дуу хоолой мөн эсэхийг судалдаггүй, Төгс Хүчит Бурханыг сохроор шүүж, яллаж, Төгс Хүчит Бурхан бол эгэл жирийн хүн гээд, уг гарал, ар гэрийг нь судалдаг. Энэ нь фарисайчууд Эзэн Есүсийг яллаж байсантай адилхан биш үү?” гэсэн. Энэ үед би ах эгч нарын уншиж өгсөн Бурханы үгийг нэг хэсгийг санасан. “Бие махбодтой болсон Бурхан Тэрбээр Бурханы мөн чанарыг эзэмшинэ, бие махбодтой болсон Бурхан Тэрбээр Бурханы илэрхийллийг эзэмшинэ. Бурхан махбод болдог тул хийхээр зорьж буй ажлаа авчирна, мөн Бурхан махбод болдог тул Өөрийн юу болохыг илэрхийлж, хүнд үнэнийг авчирч, амь хайрлаж, замыг заан харуулж чадна. Бурханы мөн чанаргүй махбод нь бие махбодтой болсон Бурхан лавтайяа биш; үүнд эргэлзэх зүйл үгүй. Хэрвээ хүн, Бурханы махбод болсон бие мөн эсэхийг судалж шинжлэхээр зорьж байгаа бол Түүний илэрхийлдэг зан чанар, хэлдэг үгээс үүнийг нотлох ёстой. Өөрөөр хэлбэл, Бурханы махбод болсон бие мөн эсэх, үнэн зам мөн эсэхийг нотлохын тулд хүн Түүний мөн чанарт үндэслэн ялган таних ёстой. Иймээс Бурханы махбод болсон бие мөн эсэхийг тодорхойлох гол түлхүүр нь гадаад дүр төрхөөс илүүтэйгээр Түүний мөн чанарт (Түүний ажил, Түүний айлдвар, Түүний зан чанар болон өөр олон талд) оршдог. Хэрвээ хүн Түүний гадаад дүр төрхийг л шинжлээд, үүний үр дүнд мөн чанарыг нь орхигдуулбал хүн харанхуй бүдүүлэг, мунхаг гэдгийг энэ нь харуулдаг” (Үг нь махбодоор илэрсэн номын Өмнөх үг). Тэгээд би аав, ээждээ “Бурханы махбод болсон бие мөн эсэхийг тодорхойлохдоо бид гадаад төрхөд нь биш, үнэнийг илэрхийлж, хүн төрөлхтнийг аврах ажил хийж чадах эсэхэд нь үндэслэх ёстой. Бодоод үз дээ, Махбодынх нь дүр төрхөөс болж бид Эзэн Есүст итгэдэг үү? Үгүй. Бид Библи дэх үгийг нь уншсан учраас Эзэн Есүсийг хүлээн авч, Түүний үг бол үнэн, ажил нь бүх хүн төрөлхтнийг золин аварсан гэдгийг харж, Эзэний нигүүлслийг их эдэлж, зөвхөн тэр үед л үнэхээр итгэсэн. Өнөөдөр би Төгс Хүчит Бурханд итгэдэг, учир нь, Төгс Хүчит Бурханы илэрхийлсэн үг үнэн, эрх мэдэл, хүч чадалтай, Бурханы дуу хоолой мөн гэдгийг би харсан. Тэр үед л би Түүнийг бие махбодтой болсон Бурхан, эргэн ирсэн Эзэн Есүс гэдэгт итгэсэн” гээд би тэдэнд зөвлөж, “Та хоёр ч бас Төгс Хүчит Бурханы үгийг унших ёстой. Пасторын үгийг сохроор сонсож, пасторын хэлсэнд итгэж болохгүй. Хэрвээ тэр буруу замаар явж, Бурханыг эсэргүүцэж, яллавал та хоёр дагаад Бурханыг эсэргүүцэж, яллах уу?” гэсэн. Ингэж хэлэхийг минь сонсоод аав, ээж хоёр маш их уурлаж, намайг загнаж, “Чи бүх шашны ертөнцийг эсэргүүцтэлээ ийм зөрүүд байх ёстой гэж үү? Пастор, ахлагчдыг эсэргүүцэж зүрхэлбэл тосгоныхонд хөөгдөнө. Тэгвэл чи хаачих юм бэ? Тийм юм болбол бид хоёр тусалж чадахгүй шүү! Энэ юмаа ярихаа боль, Төгс Хүчит Бурханыг бусдад битгий гэрчил. Пастор, ахлагчид энийг хүлээн авбал бид хүлээн авна. Одоохондоо өөртөө битгий төвөг уд” гээд, Тэр хоёртой яаж ч нөхөрлөсөн бай, огт сонсоогүй, харин намайг хатуу зэмлэж, “Бид хоёр чиний хичээл сургууль, хоол, хувцсанд зөндөө их мөнгө зарцуулсан, гэтэл чи үнэхээр дуулгаваргүй, чамд урам хугарч байна шүү” гэсэн. Тэр үед хоёр ах ч бас аав, ээжийн талд орж, гэр бүлийнхнээс маань нэг нь ч миний зөвлөгөөг сонсоогүй. Төгс Хүчит Бурхан олон үнэнийг илэрхийлснийг тэдэнд хэлж, ургацаа тэдэнтэй хуваалцах гэж оролдсон ч намайг юу ч гэсэн, тэд ерөөсөө сонсохыг хүсээгүй. Урьд нь аав ээж, тосгоныхон маань надад маш сайн ханддаг байсан, гэтэл одоо Төгс Хүчит Бурханд итгэснээс минь болоод л надад хандах хандлага нь өөрчлөгдөж, тэдний нүдээр бол би өөдгүй, хаягдсан хүн болж, гэртээ байхдаа ч гэр бүлийнхнийхээ халамжийг мэдэрч чадахгүй, ганцаардмал, хөөрхийлөлтэй санагдаж байлаа. Гэхдээ, цуглаанд оролцож, өөрийгөө үнэнээр зэвсэглэхгүй бол тийм орчныг тэсэж гарах боломжгүй учраас юу ч болсон бай, цуглаанд оролцохоо больж болохгүйг би мэдэж байсан. Сүүлд нь, шаардлагагүй зөрчилдөөнөөс зайлсхийхийн тулд би тэднээс нуугдаж, цуглаанд нууцаар явах ёстой болж, ярьж, нөхөрлөж чадалгүй, бусадтай зөвхөн мессежээр л нөхөрлөдөг байлаа.

Нэг шөнө пастор, нэг хамтран зүтгэгч хоёр гэнэт манайд ирснийг би санаж байна. Хөршүүд, тосгоны зарим хүн ч бас харахаар ирсэн. Пасторыг “Төгс Хүчит Бурханы Чуулганы энэ цуглаануудыг чи юу гэсэн бэ?” гэхэд би “Эзэн Есүс эргэн ирсэн, Тэр бол эцсийн өдрүүд дэх шүүлтийн ажлыг хийдэг бие махбодтой болсон Төгс Хүчит Бурхан гэж Төгс Хүчит Бурханы Чуулган гэрчилдэг. Бас ямар хүмүүс тэнгэрийн хаанчлалд орж чадах, аврал хүртэхийн тулд яаж эрэлхийлэх гэх зэргийг ярилцдаг” гэсэн. Пастор: “Тэгвэл ямар хүмүүс тэнгэрийн хаанчлалд орч чадахыг надад хэлээдэх” гэж басамжилсан өнгөөр хэлсэн. Би пасторт ингэж хариулсан, “Библид хэлснээр ‘Намайг, “Эзэн минь, Эзэн минь” гэсэн бүхэн тэнгэрийн хаанчлалд орохгүй; харин тэнгэрт байгаа Миний Эцэгийн хүслийг биелүүлдэг хүн орно’ (Матай 7:21). ‘Тиймээс та нар ариун бай, учир нь Би ариун билээ’ (Леви 11:45). Тэнгэрийн хаанчлалд орохыг хүсвэл бид нүглээс ангижирч, завхарсан зан чанараа цэвэрлэж, Бурханы хүслийг биелүүлдэг хүмүүс болох ёстойг энэ эшлэлүүдээс харж болно. Одоо бид бүгд нүгэлд амьдарсаар, үргэлж худал хэлж, нүгэл үйлдээд, Бурханы үгийг хэрэгжүүлж чаддаггүй болохоор тэнгэрийн хаанчлалд орж чадахгүй. Бид яагаад нүгэл үйлдэж, нүглээ улайж, дахиад нүгэл үйлддэг мөчлөгт урхидуулдаг юм бол? Яагаад нүглийн хүлээсээс зугтаж чаддаггүй юм бэ гэж өмнө нь би будилдаг байсан. Төгс Хүчит Бурханы үгийг уншсаны дараа л ойлгосон, биднийг Эзэнд итгэх үед нүгэл маань уучлагддаг ч бидний нүглийн үндэс болох нүгэлт уг чанар маань арилаагүй учраас үргэлж худал хэлж, нүгэл үйлдсээр байдаг. Библид хэлснээр, ‘Ариун байдалгүйгээр хэн ч Эзэнийг харахгүй’ (Еврей 12:14). Эзэн ариун учраас нүгэл үйлдэж, Бурханыг эсэргүүцсээр байвал бид Бурханы хаанчлалд орж чадахгүй. Одоо Эзэн Есүс эцсийн өдрүүд дэх шүүлтийн ажлыг хийхээр эргэн ирсэн. Хүн төрөлхтнийг ариусгаж, аврах бүх үнэнийг илэрхийлдэг. Энэ нь Эзэн Есүсийн зөгнөлийг биелүүлдэг: ‘Та нарт хэлэх зүйл Надад олон байгаа боловч та нар одоо тэдгээрийг дааж чадахгүй. Гэхдээ үнэний Сүнс болох Тэр ирэх үедээ та нарыг бүх үнэн рүү удирдана’ (Иохан 16:12–13). Төгс Хүчит Бурхан олон үнэнийг илэрхийлж, Бурханы удирдлагын төлөвлөгөөний нууцыг илчлээд зогсохгүй, хүмүүсийн нүглийг уг шалтгааныг илчилж, биеэ тоосон зан, ов мэх, ёрын мууг гэх мэт хүмүүсийн нүгэлт уг чанарыг шүүж, илчилж, Бурханд итгэх итгэлийн маань янз бүрийн хольц, тэнгэрийн хаанчлалд орохын тулд л Бурханд итгэдэг буруу үзэл бодлыг илчилсэн. Төгс Хүчит Бурханы Чуулганы хүмүүс Бурханы үгийн шүүлтийг туулж, завхралынхаа үнэн, уг чанарынхаа мөн чанарыг аажмаар ухаарч, чин сэтгэлээсээ гэмшиж, завхарсан зан чанараа ариусгадаг. Энэ нь Хаанчлалын эрин үед Бурханы үгийн хүрсэн үр дүн. Тэнгэрийн хаанчлалд орохыг хүсвэл бид Төгс Хүчит Бурханы эцсийн өдрүүд дэх шүүлтийн ажлыг хүлээн авах ёстой, бидний завхрал цэвэрлэгдсэний дараа л Бурханы хаанчлалд орох эрхтэй болно.” Намайг ярьж дуусахад пастор: “Үнэнийг эрэлхийлэхийг хүсэж байгааг чинь би мэднэ, гэхдээ чи залуу хэвээр байна. Чи Библийг ойлгодоггүй болохоор амархан хууртаж. Төгс Хүчит Бурханыг дагахаа больж, Эзэнд нүглээ улайж, гэмшээд, тэдний цуглаанд оролцохоо больсон нь дээр дээ” гэсэн. Сүүлд нь, пастор өөрийг нь үл тоож байгааг минь хараад, “Чи бол миний хонь. Намайг дуулгавартай дагахгүй байж зүрхэлнэ гэнэ ээ? Чи одоо гэмшиж, Төгс Хүчит Бурханы Чуулганаас гараад, Төгс Хүчит Бурханы нэрээр залбирахаа болих ёстой” гэхэд нь би пасторт, “Төгс Хүчит Бурханыг дагахаа хэзээ ч болихгүй” гэсэн. Пастор уурлаж, надад анхааруулж, “Сүмийн Дээд Зөвлөл чамайг ‘харж ханд’ гэж намайг томилсон. Хэрвээ болихгүй бол чамайг Дээд Зөвлөлд аваачиж, байцаана. Тийм юм болбол, сурлагад чинь нөлөөлөх нь бүү хэл, чуулганд муу нэртэй болно гэдгийг чи мэдэх ёстой. Ирээдүйд ажилд орж ч чадахгүй байж магад. Ингэж асуудал үүсгэж яах юм бэ? Чи хичээл сургуульдаа анхаарах ёстой шүү дээ!” гэсэн. Тухайн үед пасторыг тэгж хэлэхэд би маш их дарамт мэдэрсэн, учир нь, сүмийн Дээд Зөвлөл намайг байцаах л юм бол хэзээ ч зүгээр орхихгүй гэдгийг би мэдэж байсан. Хэрвээ би Төгс Хүчит Бурханыг дагахаа болихгүй бол ирээдүйд сертификат хэрэг болоход тосгоны дарга гарын үсгээ зурж өгөхгүй, би бүр ажилд орж чадахгүй ч байж магадгүй. Төгссөнийхөө дараа сайхан ажилд орог гээд аав, ээж хоёр намайг коллежид явуулсан. Хэрвээ би ажил олж чадахгүй бол аав, ээж хоёр Төгс Хүчит Бурханд итгэхэд минь бүр ч их саад болох нь гарцаагүй. Үүнээс гадна, би Төгс Хүчит Бурханд дөнгөж итгэж эхэлсэн, жаахан үнэнийг л ойлгосон. Намайг аваачаад байцаах юм бол дайрч давшилсан бүлэг хүмүүстэй тулгараад тэднийг сөрж чадна гэж үү? Төгс Хүчит Бурханд итгэнэ гэж зүтгэвэл намайг сургуулиас хөөх болов уу? Бусад бүх итгэгчээс намайг гол гэж шаардах болов уу? Ингэж бодоод би маш их санаа зовсон тул Бурханд чимээгүйхэн залбирч, намайг залж чиглүүлээч гэж Бурханаас гуйгаад, гэрчлэлдээ бат зогсмоор байна гэлээ.


3. Зальхай зангаа эцэст нь олж харсан минь

Шяо Чянь, Хонг Конг

Өнгөрсөн жил би чуулганы шинэ итгэгчдийг услах үүрэгтэй байхдаа хөгжүүлж болох хүмүүс сонгоод, тэднийг дэмжихэд цаг, эрч хүч зарах ёстой болсон. Тэгэхэд үнэхээр хэцүү байсан. Нэг талаар, бодит нөхцөлд нь үндэслээд хэнийг сургахаа мэдэхгүй байсан болохоор тэд хангалттай сайн биш гэж биеэ тоон шийдсэн. Дээрээс нь, тийм их оюуны эрч хүч зарж, тэгтлээ их төлөөс төлмөөргүй болж, энэ нь үнэхээр хүнд бэрх санагдсан болохоор шинээр ирэгсдийг сургаж ер чадаагүй.

Харин тэднийг сургахгүй бол зааварлагч маань намайг хэт их хүлээлттэй байгаад, тэднийг хөгжүүлэхэд анхаарсангүй, чадваргүй болохоор тэднийг сургаж чадсангүй гэх байх. Хадны завсар хавчуулагдсан халиуны зулзага мэт яах учраа олохгүй байсан болохоор “Зааварлагчаасаа асууж, шийдвэр гаргуулах ёстой юм шиг байна. Тэгвэл бүтэл муутай байсан ч бүхэлдээ миний хариуцлага болохгүй, шийдвэртээ алдаа гаргавал харьцалт туулахгүй” гэж бодсон. Иймээс зааварлагчтайгаа холбоо барих үедээ хүмүүсийг сайн үнэлж чадахгүй, яах учраа олохгүй байна гэдгээ шууд хэлэхийн оронд “Энэ хүн интернэт холболт муутай, холбоо барихад хэцүү. Тэр хүн ажил гээд завгүй, энэ хүн цуглаан дээр нэг их ярьдаггүй…” гээд шинээр ирэгсдийн нөхцөл байдал, бэрхшээлийн талаар баахан ярилаа. Дараа нь, хүмүүсийг хязгаарлалаа гэж хэлүүлэхээс айсандаа тойруулан ярьж, “Гэхдээ тэд цуглаан дээр, бас эрэл хайгуулдаа идэвхтэй учир тэднийг хөгжүүлэхийн тулд чадах чинээгээрээ хичээнэ” гэсэн. Зааварлагч юу хийхийг минь хэлж өгөөд, тэднийг сургах гэж зүтгээд дэмий гэвэл энэ нь зааварлагчийн шийдвэр болж, би хариуцлага хүлээхгүй, тэдэнд цаг зарцуулах хэрэггүй болно гэж би эхлээд бодсон. Гэхдээ гайхмаар нь зааварлагч надад хариу өгөлгүй, зүгээр л ширүүхнээр, “Та юу гэх гээд байгаа юм бэ? Таныг ийм тойруу аргаар ярихыг сонсох ядаргаатай юм. Шинээр ирэгсддийн нөхцөлийг дандаа ингэж мэдээлэх юм. Тэднийг зарим нэг асуудалтай гэхээр хөгжүүлээд дэмий юм шиг сонсогдсон, гэтэл дараа нь та тэдэн дээр чадах бүхнээ хийнэ гэлээ. Үнэндээ юу бодож байгаа чинь мэдэгдэхгүй юм” гэсэн. Би нэлээд гонсойсон. “Намайг могой шиг ярьж байна гээд байгаа юм уу? Могой хэзээ ч шулуун шугамаар явалгүй, хаа сайгүй тахиралдаж явдаг. Би үнэхээр тийм муу юм уу?” гэж бодсон. Тухайн үед өөрийгөө огт мэддэггүй байсан болохоор зааварлагч надад уураа гаргасан байж магад гэж л хардлаа. Энэ талаар тэгж бодох нь буруу, зааварлагч огт шалтгаангүйгээр тэгж хэлэхгүй, миний талаарх бодит туршлага нь энэ байж таарна гэдгийг үнэндээ мэдэж байсан. Бурхан надад сургамж өгөхийн тулд зааварлагчаар харьцуулсан. Би өөрийнхөө завхралыг харж чадаагүй учир зааварлагч үүнийг хэлж өгснөөр надад тус болсон юм. Иймээс би зааварлагчид, “Таны хэлээд байгаа асуудлыг үнэндээ ойлгохгүй байгаа ч хүлээн авч, өөрийгөө эргэцүүлмээр байна” гэсэн.

Дараа нь зааварлагчийн хэлсэн үгийг байнга бодон, Бурханд залбирч, өөрийгөө мэдэхэд намайг чиглүүлээч гэж гуйлаа. Тэгээд Библид гардаг нэг зүйлийг санасан. Ехова Бурхан Сатанаас, “‘Чи хаанаас ирэв?’ гэхэд Сатан Еховад хариулан, ‘Газар дэлхий дээгүүр хэрэн хэсүүчилж, энүүгээр тэрүүгээр явсаар ирлээ’” (Иов 1:7) гэв. Дараа нь би Бурхан Сатаны хариултыг шинжилснийг уншсан юм. Бурхан ингэж хэлсэн байдаг: “Тэгэхээр Сатан ингэж хариулахыг хараад та нарт ямар санагдах вэ? (Сатан бол хөгийн байна, гэхдээ бас зальхай юм гэж санагддаг.) Надад ямар санагдаж байгааг та нар хэлж чадах уу? Эдгээр үгийг харах бүр Миний зэвүү хүрдэг, учир нь Сатан ярьдаг боловч үг нь ямар ч бодит юм агуулдаггүй! Тэр Бурханы асуултад хариулсан уу? Үгүй, Сатаны хэлсэн үг хариулт биш байсан, юу ч хариулаагүй. Тэдгээр нь Бурханы асуултын хариулт биш байсан. ‘Газар дэлхий дээгүүр хэрэн хэсүүчилж, энүүгээр тэрүүгээр явсаар ирлээ’. Чи эдгээр үгийг юу гэж ойлгож байна вэ? Сатан яг хаанаас ирсэн бэ? Та нар энэ асуултад хариулт авсан уу? (Үгүй.) Энэ бол үнэндээ яг юу хэлж байгаагаа хэнд ч мэдэгдэхгүй байх Сатаны зальхай хар санааны ‘суу билэг’ юм. Тэр хариулаад дуусчихсан байхад ч гэсэн чи эдгээр үгийг сонсоод түүний хэлсэн зүйлийг бас л ялган салгаж чадахгүй. Сатан өөрийгөө төгс хариулсан гэж итгэдэг. Тэгвэл чамд ямар санагддаг вэ? Зэвүүн үү? (Тийм.) Одоо чи эдгээр үгэнд зэвүүцэж эхэлж байна. Сатаны үг тодорхой онцлогтой байдаг: Чи Сатаны хэлсэн зүйлийн эх сурвалжийг ухамсарлаж чадалгүй хуйхаа маажаад үлддэг. Заримдаа Сатан сэдэл өвөрлөж, зориуд ярьдаг, заримдаа уг чанартаа захирагдаж, тиймэрхүү үгс аяндаа Сатаны амнаас шууд гарч ирдэг. Сатан иймэрхүү үгийг дэнслэхэд удаан хугацаа зарцуулдаггүй; харин ч бодолгүйгээр илэрхийлдэг. Хаанаас ирснийг нь Бурхан асуухад Сатан хоёрдмол утгатай хэдхэн үгээр хариулсан. Чи маш их будилж, Сатан яг хаанаас ирснийг хэзээ ч мэддэггүй. Та нарын дунд ингэж ярьдаг хүн бий юу? Энэ нь яаж ярьж байгаа хэрэг вэ? (Энэ нь хоёрдмол утгатай бөгөөд тодорхой хариулт өгдөггүй.) Ийм маягаар ярихыг дүрслэхийн тулд бид ямар үг ашиглах ёстой вэ? Энэ нь хуурмаг агаад төөрөлдүүлсэн, тийм биз дээ? Нэг хүн өчигдөр юу хийснээ бусдад мэдэгдэхийг хүсэхгүй байлаа гэж үзье. Чи түүнээс: ‘Би чамайг өчигдөр харсан. Чи хаашаа явж байсан юм бэ?’ гэж асуувал тэр хаашаа явснаа чамд шууд хэлэхгүй. Харин ‘Өчигдөр ямар өдөр байв аа. Их ядарсан шүү!’ гэнэ. Тэр чиний асуултад хариулсан уу? Хариулсан, гэхдээ тэр нь чиний хүссэн хариулт биш. Энэ бол хүний үг ярианы арга залийн ‘суу билэг’ юм. Чи тэр нь юу гэсэн үг болохыг хэзээ ч олж мэдэж, эсвэл үгийнх нь эх сурвалж буюу санаа зорилгыг ойлгож чадахгүй. Түүний зүрх сэтгэлд өөрийнх нь түүх байгаа учраас тэр юунаас зайлсхийх гээд байгааг чи мэдэхгүй—энэ нь зальжин санаа юм. Та нарын дунд ч бас дандаа ингэж ярьдаг хүн байгаа юу? (Байгаа.) Тэгвэл та нарын зорилго юу вэ? Заримдаа өөрсдийн ашиг сонирхлыг хамгаалахын төлөө, заримдаа өөрсдийн бахархал, байр суурь, нэр төрийг хадгалж, хувийн амьдралынхаа нууцыг хамгаалахын төлөө байдаг уу? Зорилго нь ямар ч байлаа гэсэн, энэ нь та нарын ашиг сонирхлоос салшгүй, ашиг сонирхолтой чинь холбоотой байдаг. Энэ нь хүний уг чанар биш гэж үү?” (Үг нь махбодоор илэрсэн номын “Цор ганц Бурхан Өөрөө IV”). Сатан үгэндээ байнга сэдэл, заль мэх өвөрлөдөг учраас ичгүүрт санаархлаа нуухын тулд тойруулан ярьж, хоёрдмол утгатай юм хэлдэг, харин хүмүүс төөрөлдөж, юу гэх гээд байгааг нь мэддэггүй гэдгийг би Бурханы үгээс харсан. Би Сатаны ярьдаг аргаар ах эгч нартай ярих хандлагатай байдаг, тойруулан ярьж, бусдыг будилуулдаг гэдгээ ухаарсан. Жишээ нь, хариуцдаг чуулганы маань хэр олон шинээр ирэгчийг сургах боломжтой, тэдний нөхцөл байдал ямар байна гэж асуух үед би хэдхэн энгийн өгүүлбэрээр хариулж, хэдэн хүн байгаа, нөхцөл байдал нь ямар байгааг тодорхойлж болох байсан ч шулуухан хариулт ер өгөөгүй. Би шинээр ирэгсдийг сургахад анхаарахгүй байгаа юм биш, харин тэд асуудалтай, сургаад дэмий гэж бусдад бодогдуулахын тулд эхлээд шинээр ирэгсдийн асуудлыг ярьж, зарим нэг шалтаг хэлчхээд, тэр бүх шалтгаа тоочсоны дараа ярианы өнгөө өөрчилж, шинээр ирэгсдийг хөгжүүлэх хэрэгтэй, би тэдэн дээр чадах чинээгээрээ ажиллана гэж яриагаа өндөрлөдөг байсан. Тэд ямар асуудалтайг нэг хэсэг яриад, дараа нь тэдэн дээр ажиллана гэж хэлсэн. Энэ нь шулуухан биш, маш тойруу байсан учир юу гээд байгааг минь хэн ч мэдээгүй. Сатан өөрийнхөө ашиг сонирхлыг хамгаалах гэдэг учраас тойруу маягаар ярьж, байнга сэдэл, зорилго тээдэг гэж Бурхан хэлсэн. Би ах эгч нартай тэгж ярихдаа сэтгэлдээ ямар зорилготой байснаа дараа нь өөрөөсөө асуулаа. Сайтар бодоод үзэхэд, хүмүүсийг хөгжүүлэхэд анхаарахгүй байгаа юм биш, харин тэд элдэв шалтгаанаар тохирохгүй байна гэж бусдад бодогдуулахын тулд би эхлээд үргэлж асуудлын талаар ярьдаг байж. Дараа нь, би хяналтыг гартаа аваад, харзная гэж эцэст нь хэлдэг байсан, ингэснээр бусад нь намайг шинээр ирэгсдийг хөгжүүлэхэд ачаа үүрдэг, эерэг хандлагатай гэж бодоод, хүмүүсийг хязгаарлаж байна, төлөөс төлөхийг хүсдэггүй гэж хэлэхгүй байх байсан. Би үнэхээр булзамхай байсан нь цаанаа айхтар сэдэлтэй байж. Бас булзамхай байж, юу гэх гээд байгаагаа бусдаар таалгаж, шинэ итгэгчдийг хөгжүүлэх эсэхийг бусдаар шийдүүлэхийг хүссэн. Тэгснээр юу ч боллоо гэсэн надад сайнаар дуусах байсан. Яагаад тэднийг хөгжүүлээгүй юм бэ гэж хүн шалгаавал ах эгч нарыг үүнд өлхөн буруутгаад, тэд битгий хөгжүүл гэсэн гэж хэлж болох байсан. Шинээр ирэгсэд үнэхээр ахиц гаргавал тийм хүмүүсийг ч хөгжүүлж чаддаг гэдгээ бүх хүнд харуулаад, чадварлаг гэж бодогдон, сайнаар харагдах байлаа. Миний ярьдаг арга яг Бурханы дүрсэлсэн Сатаны үг шиг, маш тойруу байсан. Юу болоод байгааг бусдад мэдэгдэлгүй зорилгодоо хүрэхийн тулд өөрийнхөө сэдэл, зорилгыг бүрэн нууцалсан. Би яг Сатан шиг, туйлын хорон, зальхай байж. Жишээ нь, шинээр ирэгсдээс хэнийг нь хөгжүүлэх ёстойгоо асуухдаа яриагаа тойруулж, шинээр ирэгсдийн баахан асуудлыг дурдаад, зааварлагчаар шийдүүлэхийг хүссэн. Тэгснээр шинээр ирэгсэд хөгжихгүй байвал миний буруу биш болж, оронд нь зааварлагч хариуцлага үүрэх байлаа. Энэ тухай эргээд бодох нь ээ, би тойруу аргаараа зөвлөгөө хүсэж байх шиг санагдсан ч үнэн хэрэгтээ бусдыг өөрийнхөө өмнөөс шийдвэр гаргахад хүргэж, хариуцлагаас зайлсхийхийг хүссэн гэдгээ ухаарсан. Би маш хорон байж. Хэвийн хүн Бурханы гэрийн ажилд ашиг тустай байхын тулд юмыг зарчимч байдлаар хийж, бусдыг илүү сайн хөгжүүлэх гэсэндээ зүгээр л зарчимд суралцахыг хүсээд асуулт асуудаг. Гэтэл би хариуцлагаас зайлсхийж, өөрийнхөө ашиг сонирхол, нэр төр, байр суурийг хамгаалахыг хүссэн. Би яаж тийм зальхай байж чадав аа? Зааварлагч намайг байнга тооцоолж, хэзээ ч өөрийгөө эргэцүүлээгүй учраас тэгж шүүмжилсэн. Үүнд Бурхан зэвүүцэж, бусад хүн унтууцсан юм байна лээ. Би үүнийг ухаараад, Бурханд залбирч, тэр мөчөөс хойш яриан дахь сэдлийнхээ талаар үнэхээр бодож, үнэнч байхаар хэрэгжүүлнэ гэж тангараглалаа. Дараа нь, шинэ итгэгчдийн талаар бусдыг асуух үед би заримдаа тэднийг бүтэхгүй харагдуулаад, өөрөө хариуцлага хүлээхгүй гэсэндээ дахиад тэдний асуудлыг эхлээд ярихыг хүсдэг байсан. Гэхдээ дахиад буруу сэдэл өвөрлөж, зальхай байгаагаа ухаараад, ухамсартайгаар залбирч, өөрийгөө орхиж, тэдний тухай шударга, бодитой байдлаар ярьсан. Гэхдээ хэдхэн хоногийн дараа хуучин зан минь сэдэрлээ.

Миний усалсан шинэ итгэгчийг Жан эгчийн цуглаанд оролцоод, нөхөрлөлд нь дуртай байна гэж зааварлагч нэг өдөр хэллээ. Би тэр шинээр ирэгчийг биеэ тоосон, маш олон үзэлтэй, дэлхий ертөнцийн чиг хандлагад дуртай гэж бодож байсан. Миний цуглаанд тогтмол оролцохгүй, услахад үнэхээр ядаргаатай байсан болохоор Жан эгч усалж дөнгөвөл миний ачаа хөнгөрнө гэж бодсон. Гэхдээ түүнийг услах ёстой хүн нь би болохоор Жан эгчид шууд шилжүүлчихвэл зааварлагч намайг башир зан гаргаж, услахад хэцүү шинэ итгэгчдийг шилжүүлэхийг хүсэж гэж хэлж магадгүй. Түүнийг шилжүүлье гэж зааварлагч санал болговол би тэр ачаанаас зүгээр л аяндаа салж болно гэж бодоод зааварлагчаас, тэр шинээр ирэгч Жан эгчийн нөхөрлөлийг илүүд үзэж байгаа юм биш үү гэх маягийн асуулт асуусан. Тийм гэхээр нь тэгвэл өөрийнх нь дур сонирхлыг дагасан нь дээр байх. Тэр угаасаа миний цуглаанд тогтмол оролцохгүй байгаа гэж араас нь даруйхан хэлээд зааварлагчийн ямар бодолтой байгааг асуусан. Шилжүүлэх хэрэгтэй гэж хэлэхийг нь би хүлээж байсан ч зааварлагч тэр дороо шийдээгүй. Дараа нь би түгшиж, жаахан буруутай санагдаад, би дахиад л далд сэдэлтэй ярьж байна. Яагаад би дандаа ийм ичмээр зорилготой байдаг юм бол? Санаагаа шууд тодорхой, ний нуугүй хуваалцаад, надад энэ шинэ итгэгч онцгүй санагдсан, дэндүү яршигтай болохоор нь шилжүүлмээр байна гээд шулуухан хэлчхэж яагаад чадсангүй вэ? 

Дараа нь өөрийнхөө байдалтай холбоотой Бурханы үгийг хайж байгаад, нэг хэсэг олсон юм. “Зарим хүн маш будилмаар аргаар ярьдаг. Заримдаа өгүүлбэр нь эхлэлтэй ч төгсгөлгүй, заримдаа төгсгөлтэй ч эхлэлгүй байдаг. Тэдний юу гэх гээд байгааг чи огт мэддэггүй, тэдний хэлдэг юу ч чамд ойлгомжгүй байдаг бөгөөд тодорхой тайлбарлаад өгөөч гэж хүсвэл тэд тайлбарладаггүй. Яриандаа тэд ихэвчлэн төлөөний үг ашигладаг. Жишээ нь, тэд юм мэдээлэхдээ, ‘Тэр залуу… мм, ингэж бодож байсан, харин дараа нь ах эгч нар нэг их тэгээгүй…’ гэдэг. Олон цагаар чалчаад ч тэд өөрсдийгөө тодорхой илэрхийлж чадалгүй, ээрч түгдрэн, ямар ч утгагүй, өөр хоорондоо ямар ч холбоогүй юм хэлдэг бөгөөд чи сонссоныхоо дараа юу ч ойлголгүй, тэр ч бүү хэл, сэтгэл түгшиж хоцордог. Үнэндээ тэд олон ном уншсан, өндөр боловсролтой байж яагаад ганц бүтэн өгүүлбэр хэлж чаддаггүй юм бэ? Энэ бол зан чанарын асуудал. Хүмүүс маш зальхай болохоор юу ч хэлсэн ихээхэн хүчин чармайлт шаардагддаг. Тэдний хэлдэг юм бүхэн ямар ч гол зүйлгүй, байнга эхлэлтэй ч төгсгөлгүй байдаг. Тэд ам нээж, эхлэлийг нь чалччихаад, төгсгөлийг нь залгичихдаг. Яагаад залгидаг вэ? Яагаад гэвэл, тэд юу гэх гэснээ чамд ойлгуулахыг биш, чамаар таалгахыг хүсдэг. Шулуухан хэлчихвэл чи юу гээд байгааг нь ухаараад, тэднийг нэвт шувт харна биз дээ? Тэд тэгээсэй гэж хүсдэггүй. Тэд юу хүсдэг вэ? Чамайг өөрөө таагаасай гэж хүсдэг бөгөөд таамагласан зүйл чинь үнэн гэдэгт итгүүлэхдээ баяртай байдаг—тэр тохиолдолд, тэд өөрсдөө тэгж хэлээгүй учир ямар ч хариуцлага үүрдэггүй. Үүнээс гадна, чамайг тэдний юу гээд байгаа талаар таамгаа хэлэх үед тэд юу олж авдаг вэ? Чиний таамаг яг тэдний сонсохыг хүссэн зүйл байдаг бөгөөд тэр асуудлын талаарх санаа, бодлыг чинь тэдэнд хэлдэг. Тэгээд тэд юу хэлэх, юу хэлэхгүйгээ шилж сонгож яриад, дараа нь төлөвлөгөөнийхөө дараагийн алхмыг хийж чаддаг. Өгүүлбэр бүр нь урхиар дуусдаг болохоор чи сонсож байхдаа залгуулаад асуулт асуусаар байвал урхинд бүрмөсөн орсон байх болно. Тэдэнд байнга ийм маягаар ярих ядаргаатай байдаг уу? Энэ нь тэдний зан чанар—тэдэнд ядаргаатай санагддаггүй. Энэ нь тэдний хувьд тун ердийн явдал. Яагаад тэд чамд ийм урхи тавихыг хүсдэг вэ? Яагаад гэвэл, тэд чиний үзэл бодлыг тодорхой олж харж чадалгүй, өөрсдийг нь нэвт шувт харчих вий гэж айдаг. Тэд чамд ойлгогдохгүй байхыг хичээхийн зэрэгцээ чамайг ойлгох гэж оролдож байдаг. Тэгээд чамаас үзэл бодол, санаа, арга барилыг чинь олж мэдэхийг хүсдэг. Тэд амжилт олбол тэдний урхи бүтэлтэй болсон хэрэг. Зарим хүн үргэлж ‘мм’, ‘аан’ гэж хэлснээр цаг хождог; тодорхой үзэл бодол илэрхийлдэггүй. Бусад нь, ‘тэр чинь’, ‘нөгөө…’ гэж хэлснээр цаг хожиж, үнэндээ юу бодож байгаагаа нууж, үнэхээр хэлмээр байгаа зүйлийнхээ оронд үүнийг ашигладаг. Өгүүлбэр бүрд нь олон хий дэмий холбоос, дайвар үг, туслах үйл үг бий. Хэрэв чи тэдний яриаг дуу хураагуурт хураасан бол ямар ч үг нь тухайн асуудлын талаарх тэдний үзэл бодол, хандлагыг илчлэхгүй байгааг олж мэднэ. Тэдний бүх үг далд урхи, туршилт, уруу таталт агуулдаг. Энэ нь ямар зан чанар вэ? (Ёрын муу.) Маш ёрын муу. Энд хоёр нүүр байна уу? Тэдний тавьдаг эдгээр урхи, туршилт, уруу таталтыг хоёр нүүр гэдэг. Энэ нь антихристийн ёрын муу мөн чанартай хүмүүсийн нийтлэг шинж юм. Энэхүү нийтлэг шинжийн илрэл юу вэ? Тэд сайн мэдээг мэдээлээд, мууг нь мэдээлдэггүй бөгөөд гагцхүү аятайхан нэр томьёогоор л ярьж, яриандаа гацаж түгдэрч, жинхэнэ утгыг нь хэсэгчлэн нууж, будилмаар байдлаар ярьж, тодорхойгүй юм хэлж, үг нь туршилт агуулдаг. Энэ бүх зүйл урхи бөгөөд бүгд хоёр нүүртэй байх арга мөн” (Антихристүүдийг илчлэх нь номын “Тэд ёрын муу, хар санаатай, ов мэхтэй (Хоёрдугаар хэсэг)”).

Антихристүүд хэзээ ч ний нуугүй ярьдаггүй, үг нь тодорхойгүй, бусдад ойлгомжгүй байдаг, өөрсдөө ямар ч хариуцлага хүлээлгүйгээр хувийн зорилгодоо хүрэхийн тулд үргэлж байдлыг тандаж, бусдыг урхидахаар хичээдэг гэж Бурхан бидэнд хэлсэн. Яг л, Сатан Евад тэр жимсийг идлээ гээд заавал үхэхгүй гэж хэлсэн шиг. Сатаны үг туршилт, уруу таталтаар дүүрэн байсан, зорилгоо шууд илчлэхгүй, өөрөө хариуцлага хүлээхгүйгээр бусдаар нүгэл үйлдүүлсэн. Яг л Бурханы хэлснээр, “Өнөөдөр, хүн бүрийн дотор Сатаны зан чанар байдаг, бүх хүний дотор Бурханыг сорьж, хүнийг уруу татдаг Сатаны хор байдаг. Заримдаа хүмүүс юм ярих үедээ сорьж, уруу татах санаа зорилготойгоор Сатаны өнгө аясаар ярьдаг. Хүмүүсийг дүүргэдэг бодол, санаа нь Сатаны хороор бялхаж байдаг; тэдэнд байдаг төрх байдал нь Сатаны зүйл бөгөөд заримдаа ердийн нүд ирмэлт юм уу дохио зангаа нь хүртэл сорилт, уруу таталтын үнэрийг агуулж байдаг” (Эцсийн өдрүүдийн Христийн яриа номын “Ариун Сүнсний ажлыг алдсан хүмүүс хамгийн их эрсдэлтэй байдаг”). Би ч гэсэн байнга тойруу байдлаар ярьж, өөрийнхөө булай сэдлээр тандалт хийж, уруу татаж байж. Миний элдвээр боддог шинэ итгэгчийг өөр цуглаанд явж байсан гэж зааварлагчийг дурдах үед би түүнд дэмжлэг үзүүлэхэд цаг, эрч хүчээ зарахыг хүсэлгүй, тэр боломжийг ашиглаад түүнээс салахыг хүссэн. Гэхдээ түүнийг хязгаарлаж, голсон гэдгээ зааварлагчид мэдэгдмээргүй байсан болохоор шинээр ирэгсдийг хариуцаж, хайрладаг гэх дүр төрхөө хадгалахын тулд түүний сэтгэлийг бодоод, хиймээр байгаа зүйлийг нь хийлгэх хэрэгтэй гэж хянуур санал болгон, зааварлагчаар түүнийг нөгөө цуглаанд шилжүүлэх санал гаргуулж, зорилгодоо хүрэх гэсэн. Би яг Бурханы тодорхойлсон шиг ярьж байж: “Хэрэв чи тэдний яриаг дуу хураагуурт хураасан бол ямар ч үг нь тухайн асуудлын талаарх тэдний үзэл бодол, хандлагыг илчлэхгүй байгааг олж мэднэ. Тэдний бүх үг далд урхи, туршилт, уруу таталт агуулдаг. Энэ нь ямар зан чанар вэ? (Ёрын муу.) Маш ёрын муу” (Антихристүүдийг илчлэх нь номын “Тэд ёрын муу, хар санаатай, ов мэхтэй (Хоёрдугаар хэсэг)”). Тийм нөхцөлд миний амнаас ганц ч үнэн үг гараагүй мөртөө тэр бүх эндүү ташаа зүйл шууд л гарсан. Би үнэхээр ёрын муу уг чанартайгаа олж харсан юм. Үнэн нүүр царайгаа харуулалгүй, тойруу байдлаар ярихыг илүүд үзэж, зарим зүйлийг шууд хэлэх нь мунхаглал, тэгвэл өөрийгөө эвгүй байдалд оруулна, мунхгууд л тийм юм хийнэ гэж боддог байлаа. Зальхай байгаагаа ухаалаг байна гэж андуурч, чадварлаг, толгой сийрэг, үргэлж нэг алхмын урд явдаг учраас энэ маягаар хувийн ашиг сонирхол минь хохирохгүй гэж боддог байсан. Зальхай занг өөрийнхөө амьдралын зарчим болгож, үнэнч хүн байх, үг, үйлдэлдээ ил тод байх тухай Бурханы бидэнд хэлсэн эерэг зүйлсийг бүрмөсөн үл хайхарч, тэгвэл хохирно гэж санагдсан. Би дэндүү овжин аашилж, аливааг гажууд байдлаар харж, амьдралын сатанлаг дүрмийг хувийн стандартаа гэж үзэж, үргэлж зальхай аашлан, хуурч, заль мэх гаргахад бэлэн байсан. Үүнийг ухаарч, хэчнээн зальхай, ёрын муу гэдгээ олж хараад би жаахан айсан. Сатаны завхралд үнэхээр өртсөн, хүний төрхгүй гэдгээ олж хараад Миний санахаар, нэг удаа авга эгчийн худалдаж авсан брэндийн цүнх үнэхээр таалагдсан юм. Тэр цүнхэнд тийм их мөнгө үрмээргүй санагдаж, гуйж авахаас ичээд байсан болохоор үнэхээр наалинхай царайлан, “Хэрэглэдэг ч үгүй энэ цүнхээ хар даа. Яасан хайран юм бэ! Та угаасаа ийм брэндийн цүнхтэй байж үүнийг яах гэж аваа вэ?” гэсэн. Авга эгчдээ анхаарал халамж тавьж, мөнгийг нь үрүүлмээргүй байна гэж бодогдуулахын тулд ийм өнгөөр ярьсан ч үнэндээ тэр цүнх эгчид өөрт нь ямар ч хэрэггүй болохоор хайран юм гэж хэлэх гэсэн л дээ. Хариуд нь эгч, “Гоё харагдаад, хямдарчихсан байхаар нь авсан юм. Би тэр брэндийн цүнхэнд дуртай, гэхдээ чи үүнийг авч болно” гэсэн. Би хэдхэн үгээр эгчийг тэр цүнхээ өгөхөд хүргэсэн. Би үргэлж тийм байсан юм. Хүссэн зүйлээ ний нуугүй хэлэхийн оронд бусдаар таалгаад, өөртөө өгүүлдэг байсан. Тэр бүхнийг эргээд бодох нь ээ, яаж тийм зальхай байж чадсан юм, бүү мэд. Болдог сон бол цаг хугацааг ухраагаад, тийм ой гутам юм хэзээ ч хэлэхгүй байхыг үнэхээр хүссэн. Бурханы дүрсэлснээр, антихристийн ярьж, үйлддэг байдал, ёрын муу зан чанар нь надад өвч бүрдсэнийг тухайн үед ухаарсан. Би өчнөөн олон жил тийм байсан. Зарим үед үнэндээ бодоогүй байхад зальхай үг амнаас шууд гардаг байлаа. Би үнэхээр л антихристийн ёрын муу зан чанартай байж. Үүнийгээ засаж, өөрчлөхгүй бол үнэхээр аюултай байх байсан.

Би Бурханы үгийн өөр нэг хэсгийг уншсан. “Бурхан хүмүүсээс үнэнч бай гэж шаарддаг нь ов мэхтэй хүмүүсийг үнэхээр үзэн ядаж, ов мэхтэй хүмүүст дургүйцдэг гэдгийг нь нотолдог. Бурхан ов мэхтэй хүмүүст дургүйцэхдээ аливааг хийдэг арга, зан чанар, сэдэл, ов мэхтэй байх арга барилд нь дургүйцдэг; Бурхан энэ бүх зүйлд дургүй. Хэрэв ов мэхтэй хүмүүс үнэнийг хүлээн авч, ов мэхтэй зан чанараа таньж чаддаг, Бурханы авралыг хүлээн авахыг хүсдэг бол тэдэнд ч бас аврагдах найдлага бий. Учир нь Бурхан бүх хүнд эрх тэгш хандаж, үнэн бүх хүнд эрх тэгш ханддаг. Иймээс бид Бурханы хайртай хүмүүс болохыг хүсвэл юун түрүүнд хүн байх зарчмаа өөрчлөх ёстой. Цаашид бид Сатаны гүн ухааны дагуу амьдарч болохгүй, худал хуурмаг, ов мэхээр амиа аргацааж болохгүй, харин бүх худал хуурмагийг орхиод үнэнч болох ёстой. Ингэснээр бидний талаарх Бурханы үзэл бодол өөрчлөгдөнө. Хүн урьд нь хүмүүсийн дунд амьдрахын тулд байнга худал хуурмаг, дүр эсгэлт, заль мэхэнд найдаж, сатанлаг гүн ухааныг оршин тогтнолын үндэс, амь, биеэ авч явах суурь болгон ашигладаг байлаа. Энэ нь Бурханы жигшдэг зүйл байсан. Шүтлэггүй хүмүүсийн дунд ний нуугүй ярьж, үнэнийг хэлж, үнэнч шударга байвал гүжирдүүлж, шүүгдэж, гологдох учраас чи ертөнцийн чиг хандлагыг дагаж, сатанлаг гүн ухааны дагуу амьдарч, худал ярихдаа улам чадварлаг, улам ов мэхтэй болдог. Түүнчлэн зорилгодоо хүрч, өөрийгөө хамгаалахын тулд хорон арга ашиглаж сурдаг. Тэгээд Сатаны ертөнцөд улам дэвжин дээшилж, улмаар нүгэлд улам бүр гүн живсээр эцэст нь гарч чадахаа больдог. Бурханы гэрт аливаа зүйл шал эсрэгээрээ байдаг. Худал хэлж, заль мэх гаргах тусам чинь Бурханы сонгосон хүмүүс чамаас залхаж, чамайг голно. Гэмшихээс татгалзаж, сатанлаг гүн ухаан, логиктой зууралдсаар, зүсээ хувиргах, дүр эсгэхийн тулд хуйвалдаан ашиглаж, явуулга хийвэл илчлэгдэж, таягдан хаягдах тун магадлалтай. Учир нь Бурхан ов мэхтэй хүмүүсийг үзэн яддаг бөгөөд Бурханы гэрт үнэнч хүмүүс л дэвжин дээшилж чадна, ов мэхтэй хүмүүс яваандаа гологдож, таягдан хаягдана. Бурхан энэ бүгдийг урьдчилан тогтоосон байдаг. Үнэнч хүмүүс л тэнгэрийн хаанчлалаас хувь хүртэж чадах тул хэрэв чи үнэнч хүн байх гэж хичээхгүй, үнэнийг эрэлхийлэх чиглэлд туршлагажиж, хэрэгжүүлэхгүй, өөрийнхөө муу муухайг илчлэхгүй, үнэн нүүр царайгаа харуулахгүй бол Ариун Сүнсний ажлыг хүлээн авч, Бурханы сайшаалыг хүртэж хэзээ ч чадахгүй” (Эцсийн өдрүүдийн Христийн яриа номын “Үнэнч хүн байх хамгийн үндсэн хэрэгжүүлэлт”). Бурхан үнэнч хүнд дуртай, зальхай хүнд зэвүүцдэг гэдгийг Бурханы үг надад заасан. Үнэнч хүмүүс л Бурханы авралыг хүртэж чадна, харин зальхай хүмүүс илчлэгдэж, таягдана хаягдана. Чуулганаас хөөгддөг хүмүүсийн зарим нь байнга үүргээ аргацааж, шударга бус байдаг, зарим нь алдар нэр, байр сууриа хамгаалах гээд байнга дүр эсгэж, үргэлж өөрсдийгөө өргөмжилж, гэрчилж байдаг гэдгийг би итгэгч байх хугацаандаа харсан. Тэд зорилгодоо хүрэхийн тулд овжин, зальхай аашилдаг учир зарим хүн тэдэнд түр зуур хууртдаг ч Бурхан бүхнийг хардаг болохоор тэднийг илчлэх нөхцөлийг бүрдүүлдэг. Би шинэ итгэгчдийг хөгжүүлж, усалж байхдаа завхрал, дутагдлаа нуухын тулд заль мэх гаргаж, хууран мэхлэх элдэв шалтаг олж, өөрчлөгдөхийг эрэлхийлдэггүй байснаасаа үүдэн улам олон гэм буруу үйлдсэн. Тэгснээр эцэстээ Бурханаар таягдан хаягдахаас өөр аргагүй. Энгийн, үнэнч ах эгч нар үүрэгтээ нэлээд их зүйл ойлголгүй, алдаа гаргасан ч байр сууриа хамгаалахын тулд хариуцлагаас мултрах гэж заль мэх гаргаагүй, бас аливаа зүйл өөрсдийнх нь ашиг сонирхолд яаж нөлөөлөх талаар бодоогүй нь харагдсан. Тэд үүргээ сайн биелүүлэхийн тулд яаж үнэн болон зарчимд суралцах вэ гэж бодоод, улмаар Бурханы гэгээрэл, удирдамжийг хүртсэн. Тэд дундаж хэв чанартай, тэр ч бүү хэл жаахан мэдлэггүй, үүрэгтээ асуудалтай байсан байж болох ч Бурхан мөн л тэднийг замчилж, үнэний зарчимд аажмаар суралцах, Бурханы удирдлагыг мэдрэх, өдөр ирэх тусам амиа өсгөхөд нь тэднийг замчилдаг байлаа. Үнэнч байж, хүмүүст өөрийгөө тодорхой харуулах нь муу зүйл биш гэдгийг би тэгэхэд ухаарсан. Тэр үедээ жаахан ичмээр байж болох ч ингэх нь сайхан санагдана. Бас Бурханд таалагдана. Тэгээд ч асуудлынхаа талаар үнэхээр сэтгэлээ уудлах үед ах эгч нар намайг огт дорд үзэлгүй, асуудалд минь тусалж, зарчим руу ороход тусалдаг. Тиймэрхүү хэрэгжүүлэлт миний үүрэгт ямар ч хор учруулахгүй. Одоо Бурханы хаанчлалын сайн мэдээ маш хурдацтай өргөжиж байхад хамт сайн мэдээ түгээх олон шинэ итгэгч бидэнд хэрэгтэй. Би бараг ямар ч шинэ итгэгчийг хөгжүүлээгүй юм чинь Сатаны гар хөл болж, Бурханы ажилд саад болж байсан биш үү? Би Бурханы эсрэг ажиллаж байж! Бурхан ингэж хэлсэн байдаг: “Худал хэлж, заль мэх гаргах тусам чинь Бурханы сонгосон хүмүүс чамаас залхаж, чамайг голно. Гэмшихээс татгалзаж, сатанлаг гүн ухаан, логиктой зууралдсаар, зүсээ хувиргах, дүр эсгэхийн тулд хуйвалдаан ашиглаж, явуулга хийвэл илчлэгдэж, таягдан хаягдах тун магадлалтай. Учир нь Бурхан ов мэхтэй хүмүүсийг үзэн яддаг бөгөөд Бурханы гэрт үнэнч хүмүүс л дэвжин дээшилж чадна, ов мэхтэй хүмүүс яваандаа гологдож, таягдан хаягдана. Бурхан энэ бүгдийг урьдчилан тогтоосон байдаг. Үнэнч хүмүүс л тэнгэрийн хаанчлалаас хувь хүртэж чадна…” Бурханы үг маш тодорхой байдаг. Ямар зам сонгож, ямар хүн байхыг эрэлхийлдэг вэ гэдэг нь хүний үр дүн, хувь заяатай шууд холбоотой. Бурхан том, жижиг энэ бүх нөхцөлийг бүрдүүлсэн ч би үнэнийг эрж хайж, өөрийгөө эргэцүүлэлгүй зүгээр л алдаа гаргаж, сатанлаг уг чанарынхаа дагуу л амьдарч байсан. Үнэнч хүн байх хамгийн наад захын үнэн рүү ч ороогүй, бас амь зан чанартаа ч өөрчлөлт гаргаагүй, Сатанд харьяалагддаг зальхай хүн хэвээр үлдсэн. Тийм маягаар би яаж аврагдаж чадах юм бэ? Үнэнч хүн болж амьдрах л цорын ганц зөв зам.

Дараа нь би энэ тухай үнэнийг эрж хайсаар байгаад үнэнч хүн болох замыг илүү тодорхой ойлгосон.

Бурханы үгэнд ингэж хэлсэн байдаг: “Хүмүүс ов мэх гаргах үед үүнээс ямар санаархал урган гардаг вэ? Зорилго нь юу вэ? Энэ нь байр суурь, алдар нэр олж авахын төлөө байдаг. Товчхондоо тэдний ашиг сонирхлын төлөө байдаг. Ашиг сонирхлоо хөөцөлдөхийн уг сурвалж юу вэ? Хүмүүс хувийн ашиг сонирхлоо бусад бүх зүйлээс чухал гэж үздэг. Тэгээд ашиг хонжоо олохын тулд ов мэх гаргаж, овжин зан чанар нь улмаар илчлэгддэг. Энэ асуудлыг хэрхэн шийдвэрлэх ёстой вэ? Нэгдүгээрт, чи өөрийнхөө ашиг сонирхлыг орхих ёстой. Хүмүүсээр ашиг сонирхлыг нь орхиулах хамгийн хэцүү. Ихэнх хүн ашгаас өөр юу ч эрэлхийлдэггүй; ашиг сонирхол нь хүмүүсийн амь амьдрал бөгөөд ашиг сонирхлыг нь орхиулна гэдэг тэднийг амиа өг гэж албадаж байгаагаас ялгаагүй юм. Тэгвэл чи яах ёстой вэ? Тэд үнэнийг хүлээн авах ёстой. Хүмүүс үнэнийг ойлгосон цагтаа л өөрсдийнхөө ашиг сонирхлын мөн чанарыг нэвт шувт харж чаддаг. Тэр үед л тэд тэгтлээ их хайрладаг зүйлээ хаяж, орхиж сурдаг бөгөөд маш их хайрладаг зүйлээ орхихын шаналлыг тэвчиж чаддаг. Тэгж чаддаг болоод, өөрийнхөө ашиг сонирхлыг орхих үед зүрх сэтгэл чинь илүү уужирч, тайвширч, тэгснээр чи махан биеийг ялна. Ашиг сонирхолтойгоо зууралдаад, үнэнийг өчүүхэн ч хүлээн авалгүй, ‘Өөрийнхөө ашиг сонирхлыг хөөцөлдөж, ямар ч алдагдал хүлээхгүй гэдэг юу нь буруу юм бэ? Бурхан намайг шийтгээгүй байхад хүмүүс намайг яаж чадах юм бэ?’ гэж зүрх сэтгэлдээ хэлдэг бол чамайг хэн ч яах ч үгүй. Гэхдээ чи Бурханд ингэж итгэдэг бол эцэстээ үнэн, амийг олж авч чадахгүй бөгөөд энэ нь чамд үлэмж их хохирол болно. Чи аврагдаж чадахгүй. Үүнээс илүү харуусал гэж бий юу? Өөрийнхөө ашиг сонирхлыг хөөцөлдөх нь эцэстээ ийм үр дагаварт хүргэдэг. Хэрэв хүмүүс байр суурь, алдар нэр л хөөцөлдөж, өөрсдийнхөө ашиг сонирхлыг л хөөцөлдвөл хэзээ ч үнэн, амийг олж авахгүй бөгөөд эцэст нь өөрсдөө л хохирол амсана. Үнэнийг эрэлхийлдэг хүмүүсийг Бурхан авардаг. Хэрэв чи үнэнийг хүлээн авдаггүй, өөрийнхөө завхарсан зан чанарыг эргэцүүлж, мэдэж чаддаггүй бол үнэхээр гэмшихгүй, амь руу орохгүй. Үнэнийг хүлээн авч, өөрийгөө мэдэх нь амиа өсгөж, аврагдах зам бөгөөд Бурханы өмнө очиж, Бурханы шинжилтийг хүлээн авч, Бурханы шүүлт, гэсгээлтийг хүлээн авч, амь болон үнэнийг олж авах боломж мөн. Чи байр суурь, алдар нэр, өөрийнхөө ашиг сонирхлыг хөөцөлдөх гээд үнэнийг эрэлхийлэхээ боливол Бурханы шүүлт, гэсгээлтийг хүлээн авч, аврал хүртэх боломжоо орхиж байгаатай адилхан. Чи байр суурь, алдар нэр, өөрийнхөө ашиг сонирхлыг сонгодог ч үнэнийг орхиж, амийг болон аврагдах боломжоо алддаг. Аль нь илүү утга учиртай вэ? Өөрийнхөө ашиг сонирхлыг сонгоод, үнэнийг орхивол чи мунхаг биш үү? Шулуухан хэлэхэд, энэ бол нуухыг нь авах гээд нүдийг нь сохолсон хэрэг. Алдар нэр, байр суурь, мөнгө ашиг сонирхол бүгд түр зуурынх, бүгд зуурдынх, харин үнэн ба амь мөнхийн, хувиршгүй. Хүмүүс байр суурь, алдар нэр хөөцөлдөхөд хүргэдэг завхарсан зан чанараа шийдвэрлэвэл аврал хүртэх найдлага бий. Түүнээс гадна, хүмүүсийн олж авдаг үнэн бол мөнхийн; Сатан үүнийг хүмүүсээс булаан авч чадахгүй, өөр хэн ч авч чадахгүй. Чи ашиг сонирхлоосоо татгалзсан боловч олж авсан зүйл чинь үнэн болон аврал; эдгээр үр дүн бол чинийх. Чи тэднийг өөртөө олж авсан. Хүмүүс үнэнийг хэрэгжүүлэхээр сонголт хийвэл ашиг сонирхлоо алдлаа ч Бурханы аврал, мөнх амийг хүртэж байгаа хэрэг. Тийм хүмүүс хамгийн ухаалаг. Хэрэв хүмүүс үнэнийг золиослон ашиг хонжоо олдог бол амь болон Бурханы авралыг алддаг. Ийм хүмүүс хамгийн мунхаг юм. Хүн эцэстээ хувийн ашиг сонирхол, үнэн хоёрын алийг нь сонгох вэ гэдэг нь хүнийг өөр юунаас ч илүү сайн илчилдэг. Үнэнийг хайрладаг хүмүүс үнэнийг сонгоно. Тэд Бурханд захирагдаж, Түүнийг дагахаар сонгоно. Тэгээд хувийн ашиг сонирхлоо орхихыг илүүд үзнэ. Хэчнээн их зовох ёстой байлаа ч тэд Бурханыг сэтгэл хангалуун байлгахын тулд гэрчлэлд зогсохоор сэтгэл шулууддаг. Энэ бол үнэнийг хэрэгжүүлж, үнэний бодит байдалд орох үндсэн зам юм” (Эцсийн өдрүүдийн Христийн яриа номын “Зан чанарыг мэдэх нь зан чанарыг өөрчлөхийн үндэс”).

“Хүмүүсийн худал хуурмаг ихэвчлэн далд сэдэлтэй байдаг ч зарим худал хуурмаг ямар ч сэдэлгүй, зориуд төлөвлөөгүй, харин аяндаа гардаг. Яг ямар төрлийн худал хуурмагаас зайлсхийж болох вэ? Эхлээд амархан зайлсхийх худал хуурмагаа шийдвэрлээд, дараа нь хамгийн хэцүү, засахад бэрх худал хуурмагийг даван туулахын тулд үнэнийг эрж хай. Ийм маягаар хэрэгжүүлснээр худал хуурмагаас ангижирч, худал хэлэх асуудлыг шийдвэрлэхэд амархан байх бус уу? Жишээ нь, чи тухайн үг сэдэлтэй, хольцтой, худал хуурмаг гэдгийг мэдэрдэг—хэлж байхдаа мэддэг биз дээ? Тийм бол эхлээд дуугүй байж, зүрх сэтгэлдээ Бурханд залбираад, аливааг тунгаан бод. Асуудлаа Бурханы өмнө аваачин, залбиралдаа багтааж, ил болго; эхлээд үүнийг хэрэгжүүл. Хэсэг хугацаанд ингэсний дараа Бурханд дахин залбираад, эрж хайж, дахиад хэзээ нэгэн цагт худал хэлбэл сахилгажуулж, зэмлээч гэж гуйх ёстой. Үүний дараа яваандаа худал хуурмагаа ах эгч нарынхаа өмнө аваачиж, задлан шинжлүүлэх ёстой. Ийм маягаар чиний худал хуурмаг бага багаар улам цөөрнө. Өнөөдөр чи арван худал үг хэлээд, маргааш есийг хэлж магад, тэгээд нөгөөдөр нь наймыг хэлээд, дараа нь хоёр, гурвыг л хэлнэ. Үнэнээ хэлэх чинь улам ихэснэ. Үнэнч байснаар Бурханы хүсэл, шаардлагад дөхөж, Бурханы стандартад бүр ч ойртоно. Тэгвэл хэчнээн сайхан бэ! Үнэнч байж дадахын тулд чи замтай, зорилготой байх ёстой. Эхлээд худал хэлэх асуудлаа шийдвэрлэ. Чи ийм худал хуурмаг хэлдгийнхээ цаад мөн чанарыг мэдэх ёстой. Ямар сэдлээр ийм худал хуурмаг хэлдэг, яагаад ийм сэдэл өвөрлөдөг, эдгээр нь ямар мөн чанартай байдгийг задлан шинжлэх ёстой. Ингэж хэрэгжүүлсээр байвал үр дүн гарах нь дамжиггүй. Нэг л өдөр чи, ‘Үнэнч байх амархан. Ов мэхтэй байх маш ядаргаатай шүү! Би дахиад хэзээ ч ов мэхтэй баймааргүй байна. Зүрх сэтгэлд минь үргэлж хэт олон юм эргэлдэж, оюун санаандаа байнга аливааг дэнслэх ёстой болдог. Хүмүүсийг мэхлэх, худал үгээр зорьсондоо хүрэхийн тулд юу гэж хэлэхээ байнга бодохоос өөр аргагүйд хүрч, эдгээрийг үргэлж тунгаах ёстой болдог; миний үг хэт хөнгөн байж болохгүй, бас хэтэрхий нухацтай ч байж болохгүй гээд зүрх сэтгэлдээ энэ дарамтыг тэсвэрлэж дийлдэггүй. Би дахиад хэзээ ч ингэж амьдармааргүй байна. Ингэж амьдрах дэндүү ядаргаатай!’ гэж хэлнэ. Тэр үед чамд үнэхээр үнэнч байх найдлага бий бөгөөд үнэнч байх талаар ахиц гаргаж эхэлсэн гэдэг чинь үүгээр нотлогддог. Энэ бол ололт амжилт. Мэдээж эхэндээ та нарын зарим нь үнэн үг хэлж, өөрсдийгөө ил болгосныхоо дараа, ‘Ичиж үхмээр байлаа. Нүүр улайгаад, ёстой ичмээр байлаа шүү!’ гэж бодож магад. Бусадтай уулзах үедээ чи: ‘Миний хийсэн нууц зүйлс, хуурч мэхлэх гэж хэлсэн худал хуурмагийг бусад нь олж мэдэж байна. Яасан ичмээр юм бэ! Би өөрийгөө дажгүй, хүмүүст сайхан сэтгэгдэл төрүүлдэг гэж боддог байлаа. Гэтэл одоо өөрийгөө задлан шинжилж, илчилчихсэн болохоор хэн ч намайг сайнаар бодохгүй байна. Би яах вэ?’ гэж дотроо боддог. Чи Бурханы өмнө энэ тухай залбирч, ‘Бурхан минь, би үнэнч баймаар байна. Өнөөдөр би үнэнч байх дадлага хийж байна. Намайг илүү гүн гүнзгий оруулаач гэж Танаас гуйя, нэр нүүрээ хойш тавьж, эдгээр ов мэхтэй сэдэлд захирагдаж, боогдохгүй байх боломж олгооч гэж гуйя. Би гэрэлд амьдармаар байна. Сатаны эзэмшилд амьдарч, Сатанд боогдож, завхарсан сатанлаг зан чанарт хазаарлуулж, хянуулж, боогдохыг хүсэхгүй байна, үүнд хорлогдохыг ч хүсэхгүй байна’ гэж хэлэх ёстой. Ийм маягаар залбирснаар зүрх сэтгэл чинь улам цэлмэж, чи өөртөө ‘Үүнийг хэрэгжүүлэх сайхан юм. Өнөөдөр би үнэнийг хэрэгжүүллээ. Одоо л би жинхэнэ хүн шиг амьдарч байгаагаа мэдэрч байна’ гэж хэлнэ. Ингэж залбирч байхад чинь Бурхан чамайг гэгээрүүлээгүй гэж үү? Бурхан чиний зүрх сэтгэлд ажиллаж эхэлсэн, сэтгэлийг чинь хөдөлгөж, жинхэнэ хүн байх ямар санагддагийг чамд ухааруулсан. Үнэнийг ингэж хэрэгжүүлэх ёстой. Хамгийн анх чи замгүй байдаг ч үнэнийг эрж хайснаар зам олдог. Хүмүүс үнэнийг эрж хайж эхлэх үедээ заавал итгэлтэй байх албагүй. Хүмүүсийн хувьд замгүй байх нь хэцүү байдаг ч үнэнийг ойлгож, хэрэгжүүлэх замтай болмогцоо тэдний зүрх сэтгэл баярладаг. Хэрэв тэд үнэнийг хэрэгжүүлж, зарчмын дагуу үйлдэж чадвал зүрх сэтгэл нь тайтгарч, чөлөөлөгдөж, эрх чөлөөтэй болно” (Эцсийн өдрүүдийн Христийн яриа номын “Үнэнч хүн байх хамгийн үндсэн хэрэгжүүлэлт”).

Үнэнч байхын тулд юун түрүүнд хувийн ашиг сонирхлоо орхих ёстой гэдгийг би Бурханы үгээс ойлгож чадсан. Тэгэх нь маш чухал. Худлаа хэлэх нь өөрийнхөө ашиг сонирхлыг хамгаалж, зорьсондоо хүрэх зорилготой байдаг. Хүмүүс иймэрхүү юм эрэлхийлэх үедээ сатанлаг зан чанартаа хянуулаад худлаа хэлж, заль мэх гаргана. Иймээс хувийн ашиг сонирхлоо орхих нь маш чухал. Тэгснээр зальхай зангаа засахад илүү амархан болдог. Бас үргэлж өөрийгөө эргэцүүлж, үнэнийг хэлж, үнэнч байхаар ухамсартайгаар хэрэгжүүлж, Бурханаар үг, үйлдэл болгоноо шалгуулах нь чухал. Хэлдэг үг, хийдэг зүйлдээ зальхай байхыг хүсэх үедээ бид юунд хүрэх гээд байгаагаа өөрсдөөсөө асуух ёстой. Энд зальхай, ёрын муу зүйл харагдаж байвал бид Бурханд залбираад, даруйхан больж, бусдад сэтгэлээ уудлах, бодол, харах өнцөг, завхрал, дутагдлаа илчлэхэд суралцан, эдгээрийг шийдвэрлэхийн тулд үнэнийг эрж хайх ёстой. Тэгж байж л зальхай, ёрын муу сатанлаг зан чанараа аажмаар өөрчилж чадна. Дараа нь би зааварлагчдаа шинээр ирэгсдийн талаарх санал бодлоо уудлаад, зальхай сэдэлтэй байснаа хүлээж, уучлал гуйсан. Үнэхээр гайхмаар нь, зааварлагч намайг дорд үзэхийн оронд манай үүрэг дэх зарим асуудлыг надтай хэлэлцсэн. Дараа нь надад маш сайхан санагдсан шүү. Би юм нуухаа больж, үнэхээр амар амгаланг мэдэрсэн. Би зальхай, ёрын муу сатанлаг зан чанараасаа бүрмөсөн салаагүй ч Бурханд баяр баясал авчирдаг үнэнч хүн байж, амьдралдаа хийх юм болгондоо үнэнч байж, Бурханы шинжилтийг хүлээн авахад анхаарах итгэлтэй, хүсэлтэй болсон.


4. Бодит ажил хийгээгүйн үр дагавар

Шяо Мо Хятад

Саяхан зарим ах, эгч бүлгийн удирдагч Шиньюэг биеэ тоосон, захирангуй, бусадтай эвтэй ажиллаж, зөвлөгөө авч чаддаггүй гэж мэдээлжээ. Бүгд Шиньюэгийн дарамтад орж, энэ нь сайн мэдээний ажилд нөлөөлөв. Хүн бүр энийг нь хэлж, туслах гэж оролдсон ч Шиньюэ зөвхөн амаараа зөвшөөрч, хүлээн аваад, дараа нь огт өөрчлөгдсөнгүй. Бид ярилцаад Шиньюэг ажлаас нь халахаар шийдэв. Үнэндээ энэ нь намайг бодит ажил хийхгүй байгааг харуулсан учир би үнэхээр ичсэн. Өмнө нь би асуудлынх нь талаар өөртэй нь хэдэн удаа нөхөрлөсөн ч гайхмаар нь Шиньюэгийн асуудал шийдвэрлэгдэх нь битгий хэл бүр дордсон нь намайг үүний жинхэнэ учир шалтгааныг бодож, эргэцүүлэхэд хүргэж, би анх ажил хүлээн авч байсан үеэ санав. Шиньюэгийн бүлэг сайн мэдээний ажилд хамгийн амжилттай, үүрэгтээ үнэхээр идэвхтэйг анзаараад би тэднийг маш өндрөөр үнэлсэн. Ялангуяа Шиньюэг ямар чадварлаг болохыг хараад бүлгийн удирдагчийн хувьд Шиньюэд ямар ч том асуудал гарахгүй юм шиг санагдсан учраас би тэдний ажилд тэгж их хяналт тавиагүй. Зарим эгч тэдний асуудлыг надад мэдээлсэн ч би нухацтай авч үзэлгүй, тэд сайн мэдээний ажилдаа сайн байсан болохоор ганц нэг асуудал гарсан ч тийм сүртэй зүйл биш гэж бодсон. Хааяа тэдэнтэй нөхөрлөх үедээ зарим нэг энгийн заавар л өгч, үүний дараа асуудал шийдэгдсэн эсэхэд хяналт тавьдаггүй байлаа. Би санаж байна, нэг удаа бид ажил хэлэлцэж байхад Шиньюэ, Шиаоли хоёр санал нийлэхгүй байгааг би анзаарсан. Тэд маш биеэ тоосон, өөрсдийнхөө үзэл бодлоос буцахгүй байв. Би тэдний байдалд чиглэсэн Бурханы зарим үгийг олж тэдэнтэй нөхөрлөхөд тэр хоёр хоёулаа эргэцүүлж, өөрчлөгдөх хүсэлтэй байхыг хараад асуудал шийдэгдлээ гэж би бодсон. Тэгтэл тэд дахиад л хамтарч ажиллахдаа асуудалтай байгаад удсан болохоор тэдэнтэй нэг удаа нөхөрлөөд асуудал шийдэгдэхгүй бололтой гэж санаа зовж, ажилд нь хяналт тавьж, тэдний байдал үнэхээр өөрчлөгдсөн эсэхийг харах хэрэгтэй гэж бодсон. Тэгснээ би тэдэнтэй дахиад нөхөрлөхийн тулд Бурханы үгийн хэсгүүдийг хайж олж, бас тэдний байдлыг ойлгох гэж хичээх хэрэгтэй болно, тэр чинь үнэхээр хэцүү, үүнээс гадна, тэд үүргээ хэвийн гүйцэтгэж байгаа, тиймээс шалгахгүй байсан ч зүгээр гэж бодоод зүгээр л тэр чигт нь орхив. Бас нэг удаа би Шинюэг нөхөрлөлийн үеэр өөр нэг эгчтэй санал зөрөхийг харсан юм. Тэр эгч үндэслэлтэй санал хэлсэн ч Шиньюэ хүлээн авахаас татгалзаж, өөрийнхөө зөв гэж зүтгэсээр, эцэст нь нөгөө эгч бууж өгөхөөс өөр сонголтгүй болсон. Шиньюэ өөрийгөө маш их зөвтгөдөг болохыг хараад би асуудлыг нь илчлэхийг хүссэн ч энэ талаар нөхөрлөхөд цаг зав, эрч хүчээ зориулах шаардлагатай, бас надад өөр зохицуулах ажил байна, тэдний хооронд ямар ч илэрхий зөрчилдөөн алга, тэгэхээр миний бодсон шиг тийм ч муу биш байгаа байх, асуудал бага байх тусмаа сайн. Бас, Шиньюэ бүлгийн удирдагч болохоор биеэ тоосон зан харуулсан бол эрж хайгаад үүнийгээ шийдвэрлэж чадах учиртай гэж бодоод асуудлыг нь хэлж өгөөгүй юм.

Энэ бүгдийг эргээд харвал Шиньюэг биеэ тоосон зантай, бусадтай эвтэй ажиллаж чаддаггүйг би сайн мэдэж байсан. Бас Шиньюэ удирдагч байсан болохоор, тийм чухал асуудлыг үл ойшоосон минь үнэхээр хариуцлагагүй хэрэг байв! Дараа нь би Бурханы үгээс энийг уншсан юм. “Удирдагч, ажилчин ямар ч чухал ажил хийдэг бай, энэ ажил нь ямар ч шинж чанартай бай хамаагүй, тэдний эн тэргүүнд тавих зүйл гэвэл ажил яаж өрнөж байгааг нэгд нэггүй мэддэг байх явдал юм. Тэд газар дээр нь аливааг хянаж, асуулт асууж, мэдээллээ өөрийн биеэр авах ёстой. Зүгээр л сураг ажиг дуулж, бусад хүний тайланг сонсох ёсгүй. Үүний оронд боловсон хүчин ямархуу байгаа, ажил яаж ахиж байгааг өөрийн биеэр ажиглаж, ямар бэрхшээл байгаа, ямар нэг салбар Дээрхийн тавьсан шаардлагад нийцэхгүй байгаа эсэх, мэргэжилтний ажил зарчмыг зөрчсөн эсэх, саад тотгор, үймээн байгаа эсэх, шаардлагатай тоног төхөөрөмж, тодорхой нэг ажилд зориулсан зааварлах материал дутагдаж байгаа эсэхийг олж мэдэх ёстой. Тэд энэ бүгдэд анхаарал хандуулах ёстой. Хэр олон тайлан сонслоо ч, сураг ажиг дуулснаар хэр ихийг олж мэдлээ ч хамаагүй, эдгээрийн аль нь ч биечлэн очих явдлыг гүйцдэггүй. Аливааг өөрийн нүдээр харах нь илүү үнэн зөв, найдвартай байдаг; тэд нөхцөл байдлыг мэддэг болмогцоо юу болоод байгааг сайн ойлгоно” (Үг. V Боть: Удирдагч, ажилчдын үүрэг хариуцлага). “Ачаа үүрдэг удирдагчид ажлын ямар даалгаврыг шалгаж байгаа нь хамаагүй, асуудлыг олж тогтоож үргэлж чадна. Тодорхой нэг мэргэжлийн ур чадварын мэдлэгтэй холбоотой юм уу зарчмыг зөрчихтэй холбоотой асуудлын тухайд тэд олж тогтоож, асууж лавлаж, ойлгож авч чаддаг бөгөөд асуудал олж илрүүлсэн үедээ даруйхан шийдвэрлэдэг. Ухаалаг удирдагч, ажилчид чуулганы ажил, мэргэжлийн мэдлэг, үнэний зарчимтай холбоотой асуудлыг л шийдвэрлэдэг. Тэд амьдралын өдөр тутмын жижиг сажиг асуудалд анхаарал хандуулдаггүй. Бурханы даалгасан сайн мэдээ түгээх ажлын бүхий л талд анхаарал хандуулдаг. Тэд ойлгож, олж илрүүлж чадсан аливаа асуудлаа асууж лавлаж, шалгадаг. Хэрвээ тэд тухайн үедээ асуудлыг өөрсдөө шийдвэрлэж чадахгүй бол бусад удирдагч, ажилчидтай цуглаан хийж, нөхөрлөж, үнэний зарчмыг эрж хайж, шийдвэрлэх арга замыг боддог. Хэрвээ тэд өөрсдөө яагаад ч шийдвэрлэж чадахгүй том асуудалтай тулгарвал даруй Дээрхээс тусламж эрж, Дээрхээр зохицуулуулж, шийдвэрлүүлдэг. Ийм удирдагч, ажилчид бол ажилдаа зарчимтай ханддаг хүмүүс юм. Ямар асуудал байх нь хамаагүй харж, сонсож, мэдсэн л бол зүгээр орхилгүй, нэг бүрчлэн шийдвэрлэж чаддаг. Сайн шийдвэрлэхгүй байлаа ч гэсэн дахиж тийм асуудал гаргуулахгүй” (Үг. V Боть: Удирдагч, ажилчдын үүрэг хариуцлага). Удирдагчид, ажилчдаас Бурханы шаарддаг зүйлийг хараад би үнэхээр ичсэн. Би сайн мэдээний ажилд ачаа үүрээгүй, сайн мэдээний ажлыг цаг тухайд нь шалгаагүй төдийгүй ах, эгч нарын байдлын талаар нарийн ойлголтгүй байжээ. Яг л Шиньюэ бүлгийн удирдагч мөртөө хамт ажиллахад хэцүү байсан шиг. Би үүнийг нөхөрлөлөөр дамжуулан шийдвэрлэх ёстой байсан ч бусадтай ярилцаж энэ талаар нарийн сайн ойлголт олж авалгүйгээр Шиньюэд асуудлыг нь цухасхан хэлж өгсөн. Бас асуудлынх нь уг чанар, үр дагаврыг илчлээгүй, дараагаар нь өөрчлөгдсөн эсэх талаар нь асууж лавлаагүй. Энэ асуудал мөн чанартай нь холбоотой юу, эсвэл завхралын илрэл үү, бүлгийн удирдагч байхад тохирох хүн үү зэрэг нарийн зүйлсийг би эргэцүүлж бодоогүй учраас Шиньюэгийн асуудал огт шийдвэрлэгдээгүй, сайн мэдээний ажилд нөлөөлсөн. Хожим нь би биеэ тоосон, өөрийгөө зөвтгөсөн, захирангуй хэвээр байхыг нь хараад Шиньюэтэй нөхөрлөж энийг шийдвэрлэх хэрэгтэй, тэгэхгүй бол ажил хойш татна гэдгийг мэдсэн ч яршиг төвөг хүсээгүйдээ бас л үл тоомсорлосон. Асуудлыг шийдвэрлэхдээ өнгөц аргацааж, өнгөн төдий ажил хийж байгаадаа сэтгэл ханаж, асуудлыг хэлэхээс өөр юу ч хийгээгүй, асуудал үнэхээр шийдэгдсэн эсэхэд анхаарал хандуулаагүй. Би хариуцлагагүй байж, ажлаа хийгээгүй, ямар ч бодит ажил гүйцэтгээгүй. Энэ бол хуурамч удирдагчийн зан авир. Чуулган надад сайн мэдээний ажлыг хариуцуулж, намайг Бурханы шаардлагын дагуу үүргээ гүйцэтгэж, ажилдаа нухацтай, хариуцлагатай байж, үнэний зарчмыг ашиглан ах, эгч нарын асуудлыг шийдвэрлэж чадна, тэгээд сайн мэдээний ажил саадгүй урагшилна гэж найдсан. Гэтэл би шийдвэрлэх хэрэгтэй асуудал гарч ирэхэд юу ч хийлгүй, асуудал бага байх тусмаа сайн гэж бодсон. Би яг хуурамч удирдагч шиг авирлаж, сайн мэдээний ажлын ахиц дэвшилд саад болсон. Үүрэгтээ хандах миний хандлага Бурханы хувьд үнэхээр жигшмээр байсан!

Дараа нь би бодит ажил хийгээгүйнхээ жинхэнэ үндэс шалтгааныг эрж хайж, эргэцүүлээд Бурханы зарим үгийг уншсан. “Удирдагч, ажилчид ажлаа хийхдээ Бурханы хүслийг анхаарч, Түүнд үнэнч байх ёстой. Тэдний хувьд биеэ авч явах хамгийн сайн арга зам бол асуудлыг идэвх санаачилгатайгаар таньж мэдэж, шийдвэрлэх юм. Ялангуяа тэднийг залж чиглүүлэх ийм бодитой үг, нөхөрлөл байхад тэд идэвхгүй байгаад байх ёсгүй. Тэд үнэний талаар нөхөрлөх замаар бодитой асуудал, бэрхшээлийг нэгд нэггүй шийдвэрлэх санаачилга гаргах ёстой. Тэд ажлаа сайн хийж, ажлын явцад даруйхан, идэвх санаачилгатайгаар хяналт тавих ёстой. Дээрх тушааж, яаруулан, ажилла гэж хүчлэхийг тэд хүлээж болохгүй. Хэрвээ удирдагч, ажилчид үргэлж сөрөг, идэвхгүй байдаг бол бодитой ажил хийдэггүй, Бурханаар ашиглуулахад зохисгүй бөгөөд тэднийг халж, өөр тийш нь томилох хэрэгтэй. Одоогийн байдлаар ажилдаа маш идэвхгүй олон удирдагч, ажилчин байгаа. Дээрх үргэлж тэдэнд тушаал явуулж, багахан ажил хийлгэх гэж хүчлэх хэрэгтэй болдог, эс бөгөөс тэд назгайрч, алгуурладаг. Зарим чуулганы ажил тун замбараагүй, үүрэг гүйцэтгэж байгаа хүмүүсийн зарим нь ер бусын залхуу, хайнга, ямар ч бодитой үр дүн гаргадаггүй. Эдгээр асуудал уг чанартаа хэдийнээ маш ноцтой, аймшигтай ч тэдгээр чуулганы удирдагч, ажилчид хүнд сурталтай түшмэд шиг аашилсаар байдаг. Тэд ямар ч бодитой ажил хийж чаддаггүй төдийгүй асуудлыг таньж, шийдвэрлэж чаддаггүй. Энэ нь чуулганы ажлыг гацааж, зогсонги байдалд оруулдаг. Чуулганы ажил аймшигтай замбараагүй, ямар ч эмх цэгцгүй болох болгонд тэнд гарцаагүй хуурамч удирдагч удирдаж байдаг. Хуурамч удирдагч удирддаг чуулган болгонд чуулганы бүх ажил замбараагүй, ямар ч эмх цэгцгүй болдог—үүнд эргэлзэх юмгүй… Хүмүүс хийх ёстой ажлыг харахгүй харалган байвал юу болж байгаа хэрэг вэ? (Тэд ачаа үүрдэггүй.) Тэд ачаа үүрдэггүй, бас маш залхуу, тав тухад дурлаж, хүссэн үедээ амардаг, илүү юм хийхээс зайлсхийхээр оролддог гэж хэлж болно. Энэ залхуу хүмүүс үргэлж ‘Би үүнд ингэж их санаа зовох ямар хэрэгтэй юм бэ? Хэтэрхий их санаа зовлоо гээд хурдан л хөгширнө. Үүнийг хийж, ингэж их гүйж, өөрийгөө маш их ядраалаа гээд надад ямар ашигтай юм бэ? Би эцэж туйлдаад, өвдчихвөл яах вэ? Эмчлүүлэх мөнгө надад байхгүй. Тэгээд намайг хөгшрөхөд хэн халамжлах юм бэ?’ гэж боддог. Энэ залхуу хүмүүс ердөө л ийм идэвхгүй, хоцрогдсон бүдүүлэг. Тэд өчүүхэн төдий ч үнэнгүй, юуг ч тодорхой харж чадахгүй. Тэд бол баахан мунгинуу хүмүүс гэдэг нь тодорхой байна, тийм биз дээ? Тэд бүгд мунгинуу. Тэд үнэнийг мэдэрдэггүй, огт сонирхдоггүй юм чинь яаж аврагдаж чадах юм бэ? Хүмүүс яагаад үргэлж сахилга батгүй, залхуу, амьд үхдэл мэт байдаг юм бэ? Энэ нь тэдний уг чанарын нэг асуудлыг хөнддөг. Хүний уг чанарт нэг төрлийн залхуурал байдаг. Хүмүүс ямар ажил хийх нь хамаагүй, өөрсдийг нь хянаж, өөрсдөд нь түлхэц өгөх хэн нэгэн үргэлж хэрэгтэй байдаг. Заримдаа хүмүүс махан биедээ хэт анхаарч, бие махбодын тав тухад шунадаг, үргэлж өөрсдөдөө зориулсан нөөц төлөвлөгөөтэй байдаг—ийм хүмүүс маш зальтай бөгөөд үнэндээ сайн хүмүүс биш юм. Тэд ямар ч чухал үүрэг гүйцэтгэж байсан, чадахаасаа багыг хийдэг. Энэ бол хариуцлагагүй, үнэнч бус явдал юм” (Үг. V Боть: Удирдагч, ажилчдын үүрэг хариуцлага). “Энэ залхуу хуурамч удирдагчид хэзээ ч бодитой ажил хийдэггүй бөгөөд удирдагч хийхийг албан тушаалтан болсон мэт үзэж, байр суурийн ач тусыг бүрэн эдэлдэг. Удирдагчийн гүйцэтгэх ёстой үүрэг, хийх ёстой ажлыг тэд дараа тээр, яршиг төвөг гэж үздэг. Зүрх сэтгэлдээ тэд чуулганы ажлыг эсэргүүцэх эсэргүүцлээр бялхаж байдаг: Ажлыг анхааралтай ажиглаж, эсвэл ажилд байгаа асуудлуудыг олж мэдээд, дараа нь тэдгээрийг хянаж, шийдвэрлэхийг тэднээс хүс, тэгвэл тэд дургүйцлээр дүүрэн байдаг. Энэ бол удирдагч, ажилчны хийх учиртай ажил, энэ бол тэдний ажил. Хэрэв үүнийг хийдэггүй, хийх хүсэлгүй юм бол чи яагаад удирдагч эсвэл ажилчин болохыг хүсээд байдаг юм бэ? Чи Бурханы хүслийг анхаарахын тулд үүргээ гүйцэтгэдэг үү, эсвэл албан тушаалын эрх ямбыг эдлэхийн тулд үүргээ гүйцэтгэдэг үү? Хэрэв чи албан тушаалд санаархдаг бол удирдагч байх нь ичгүүр сонжуургүй зүйл биш гэж үү? Үүнээс илүү ёс жудаг муутай хүн гэж үгүй—ийм хүмүүс өөрсдийгөө хүндэлдэггүй, ичгүүр сонжуургүй байдаг. Хэрэв чи махан биеийн амрыг эдлэхийг хүсэж байвал хорвоо ертөнц рүү яаран буцаж, чармайн зүтгэж, тэрийгээ шүүрэн авч, чадах чинээгээрээ булааж ав. Хэн ч чамд саад болохгүй. Бурханы гэр бол Бурханы сонгосон хүмүүс үүргээ гүйцэтгэж, Бурханыг шүтэн мөргөх газар юм; энэ бол хүмүүс үнэнийг эрэлхийлж, аврагдах газар. Энэ бол хэн нэгэн нь махан биеийн амрыг таашаах газар биш, хүмүүсийг өөгшүүлдэг газар бүр ч биш. Хуурамч удирдагчид бол ичихээ мэддэггүй хүмүүс; тэд увайгүй, ичгүүргүй, эрүүл ухаангүй. Ямар ч бодитой ажил тэдэнд хуваарилсан бай, тэд чухал гэж үздэггүй, санааныхаа мухарт хийчхээд амаараа гойд сайн хариу өгдөг, ямар ч бодитой ажил хийдэггүй. Энэ нь ёс суртахуунгүй байгаа хэрэг биш үү?… Зарим хүн ямар ч ажил хийж, ямар ч үүрэг гүйцэтгэсэн, амжилтад хүрч чаддаггүй, хийж дийлдэггүй бөгөөд хүмүүсийн гүйцэтгэх учиртай ямар ч үүрэг даалгавар, хариуцлагыг биелүүлэх чадваргүй байдаг. Тэд хог новш биш үү? Хүмүүс гэж дуудагдахад зохистой хэвээр гэж үү? Тэнэг, оюуны хомсдолтой, хөгжлийн бэрхшээлтэй хүмүүсийг үл тооцвол, амьд ахуйдаа үүргээ гүйцэтгэж, хариуцлагаа биелүүлэх ёсгүй хүн байна уу? Гэхдээ иймэрхүү хүн үргэлж хуйвалдаж, заль мэх гаргадаг бөгөөд хариуцлагаа биелүүлэхийг хүсдэггүй; үүний утга нь тэд зүй зохистой хүн шиг биеэ авч явахыг хүсдэггүй. Бурхан тэдэнд хэв чанар, билиг авьяас өгч, хүн байх боломж олгосон атал тэд үүргээ гүйцэтгэхдээ эдгээрийг ашиглаж чаддаггүй. Тэд юу ч хийдэггүй, харин юм бүхнийг эдлэхийг хүсдэг. Ийм хүмүүс хүн гэж нэрлэгдэхэд тохирно гэж үү? Тэдэнд ямар ч ажил даалгалаа гэсэн—чухал юм уу жирийн, хэцүү юм уу энгийн байх нь хамаагүй—тэд үргэлж хайнга, хааш яаш хандаж, байнга залхуу, зальжин байдаг. Асуудал гарч ирэхэд тэд хариуцлагыг нь бусдад нялзаахаар оролддог; тэд ямар ч хариуцлага хүлээдэггүй, шимэгч амьдралаараа амьдарсаар байхыг хүсдэг. Тэд хэрэггүй хог новш биш үү?” (Үг. V Боть: Удирдагч, ажилчдын үүрэг хариуцлага). Бурханы үг намайг үнэхээр шаналгасан. Энэ бүх хугацаанд Бурхан удирдагчийн хариуцлагын талаар дэлгэрэнгүй нөхөрлөж байсан ч би үүнд огт оролгүй, хойрголж, хариуцлагагүй байж, махан биеэ өөгшүүлж, үүрэгтээ ямар ч үр дүн гаргаагүй. Би Бурханы илчилдэг шимэгч, хэрэггүй хүн байсан. Шиньюэгийн асуудлыг зохицуулж байхад асуудал шийдвэрлэгдээгүй гэдгийг би сайн мэдэж байсан ч намайг төвөгтэй зүйлээс аврах бүхнийг л заль гарган хийсэн. Би залхуурч, зөвхөн өөрийнхөө тав тухыг анхаарсан учраас үүрэгтээ үр дүнгүй байснаа ухаарсан. Эхэндээ би сайн мэдээ түгээхэд нь хүмүүст бэрхшээл тулгарч, зарим зарчмыг сайн мэдэхгүй бол асуудлыг нь шийдвэрлэх гэж тэдэнтэй нөхөрлөдөг байсан ч заримынх нь ахиц дэвшил удаан, эсвэл асуудал нь ярвигтай учраас тэдэнд туслах нь хэтэрхий төвөгтэй, эрч хүчээ дэмий үрэх юм шиг надад санагдсан. Би эрж хайж, эргэцүүлж, тэдэнтэй тэвчээртэй нөхөрлөх хэрэгтэй байсан учраас тэрнээс зайлсхийхийг сонгож, зөвхөн илэрхий асуудлыг шийдвэрлэж, хэцүүг нь хойш тавьсан. Би том асуудлыг багасгаж, жижиг асуудлыг үл ойшоосон учир маш олон асуудал огт шийдвэрлэгдээгүй. Анхнаасаа асуудлыг бодитоор шийдэхгүй махан биеэ анхаарснаас болж удаан хугацаанд сайн мэдээний ажилд ахиц дэвшил гараагүй. Энэ нь бүхэлдээ миний уг чанар залхуу, би махан биеийг эрхэмлэж, үүрэгтээ үнэнч, хариуцлагатай байгаагүйгээс болсон. Тэгээд би Бурханы үгийг санасан. “Энэ бол тун хайхрамжгүй хэрэг! Чи удирдагч, ажилчны албан тушаалд байгаа хүний үүрэгтээ баримтлах ёстой хандлага, хариуцлагын мэдрэмжээ алджээ” (Үг. V Боть: Удирдагч, ажилчдын үүрэг хариуцлага). “Ийм хүмүүс хүн гэж нэрлэгдэхэд тохирно гэж үү?” (Үг. V Боть: Удирдагч, ажилчдын үүрэг хариуцлага). Үгүй. Би удирдагч учраас олж мэдсэн асуудлаа шийдвэрлэх гэж чадах бүхнээ хийх нь миний хариуцлага байсан ч би зөв замаар алхалгүй, үргэлж өөрийнхөө тав тухыг бодсон. Бодит үйлдэл хийж, бодит ажил хийх ёстой болох бүрд би ухарч, энэ нь чуулганы ажил, ах, эгч нарын амийн оролтыг хохироосон. Ийм маягаар үүргээ гүйцэтгэх нь ноцтой хайхрамжгүй хэрэг! Зүгээр бод доо, хүний завхралыг шийдвэрлэх Бурханы эцсийн өдрүүдийн ажилд биднийг ойлгохгүй, үнэн рүү орж чадахгүй байх вий гэсэндээ Бурхан сая сая үг хэлж, сануулж, уриалж, шүүж, гэсгээж, сэрэмжлүүлж, илчилж, янз бүрийн аргаар бидэнтэй нягт нямбай нөхөрлөсөн. Сатанаар маш гүн завхруулагдсан хүн төрөлхтнийг аврахын тулд Бурхан маш их сэтгэл зовж, тарчилж, хүчин чармайлт гаргаж, асар их төлөөс төлсөн. Гэтэл би Бурханы өгсөн үнэний маш их хангалтыг эдлэх зуураа хайрыг нь хариулах талаар бодолгүйгээр Бурханы гэрт чухал ажил хариуцаж байжээ. Би үүргээ гүйцэтгэхдээ жаахан зовж, багахан төлөөс төлж чадаагүй, нухацтай үйлдэл хийж, бодит ажил хийх хэрэгтэй болмогц зугтаж, өчүүхэн төдий хүчин чармайлт гаргасныхаа хариуд Бурханаас шагнал, ерөөл үргэлж хүссэн. Би үнэхээр аминч, жигшүүртэй, мөс чанаргүй, эрүүл ухаангүй байжээ. Тэр үед л би үргэлж махан биеэ бодож, тав тухыг мөрөөсөж нэр төргүй амьдарч, найдваргүй байснаа ухаарсан. Би залхуу, хуурамч удирдагч байжээ. Үүргээ ингэж гүйцэтгэх нь надад түр зуурын тав тухыг өгөх ч залхуу байдлаасаа болж үнэнийг олж авах боломжоо алдсаар, эцэст нь Бурхан намайг таягдан хаях байв. Би бага олж, их алдаж байжээ, ямар мунхаг байв аа! Тэгээд би Библид хэлсэн зүйлийг санасан. “Мунхгуудын маадгар байдал өөрсдийг нь устгана” (Сургаалт үгс 1:32). Бодит ажил хийлгүй, байнга махан бие, тав тухыг бодсоноос болж халагдсан зарим нэг ах, эгчийг би мэднэ. Тав тухад шунах нь Бурханаар жигшигдэж, бүр аврагдах боломжийг чинь сүйтгэж болно. Бурхан ариун, зөвт бөгөөд үүргээ гүйцэтгэх санаа зорилгыг минь шинждэг. Би тийм байдлаар үйлдээд байж болохгүй байсан юм. Бурханы гэр бол махан биеийн тав тухын төлөө шунах газар минь биш, энэ бол үүргээ гүйцэтгэж, үнэнийг хэрэгжүүлэх газар минь юм. Би тэр үүргийг хүлээн авсан учраас сайн хийхийн тулд бүхнээ зориулах ёстой. Би гэмшин Бурханд залбирч, “Бурхан минь, энэ нөхцөл байдлыг бүрдүүлэн өгч, үүргээ гүйцэтгэхдээ махан биеийн тав тухад шунаж, өчүүхэн ч хариуцлагатай байгаагүйг минь харуулсанд баярлалаа. Одооноос эхлэн би үүргээ чадах чинээгээрээ сайн гүйцэтгэхийг хүсэж байна” гэсэн. Үүний дараа Бурханы үгийг уншиж, эрж хайж, эргэцүүлээд би надад өөр нэг буруу үзэл бодол байгааг харсан. Төгс Хүчит Бурхан ингэж хэлсэн байдаг: “Удирдагч, ажилчид чухал ажил ахалж, сайн мэдээ түгээх ажлыг удирддаг хүмүүс, бүлэг болгоны удирдагч, киноны бүлгийн найруулагч гэх мэт хүмүүсийг төрөл бүрийн эх сурвалжаас ойлгох ёстой. Энэ хүмүүсийг сайн мэддэг болохоосоо өмнө тэд эрчимтэй ажиглаж, шалгах ёстой. Тэд ийм маягаар болгоомжтойгоор хүмүүст үүрэг оноож байж л баараггүй зөв зохицуулалт хийж, хүмүүс лавтайяа үүрэгтээ үр дүн гаргаж чадна. Зарим хүн: ‘Шүтлэггүй хүмүүс бүгд “Ажиллуулж буй хүмүүстээ бүү эргэлз, эргэлзэж буй хүмүүсээ бүү ажиллуул” гэж хэлдэг. Бурханы гэр яахаараа ингэж хүмүүст итгэдэггүй юм бэ? Тэд бүгд итгэгч юм чинь муудаад шалих уу? Тэд бүгдээрээ сайн хүмүүс биш үү? Чуулган яагаад тэднийг мэдэж авч, хянаж, ажиглах ёстой юм бэ?’ гэдэг. Эдгээр үг үндэслэлтэй юу? Асуудалтай юу? (Асуудалтай.) Хэн нэгнийг мэдэж авч, сайтар ажиглаж, ойроос харилцах нь зарчимд нийцдэг үү? Ингэх нь зарчимд бүрэн нийцдэг. Ямар зарчимд нийцдэг вэ? (Удирдагч, ажилчдын үүрэг хариуцлагын 4-р зүйл: Өөр өөр ажлын зааварлагч, төрөл бүрийн чухал ажил хариуцдаг боловсон хүчний нөхцөл байдлын талаар байнга мэдээлэлтэй байж, шаардлагатай бол даруй өөр тийш нь хуваарилж, сольж, тохирохгүй хүмүүс ажиллуулснаас үүсэх хохирлоос сэргийлэх буюу багасгаж, ажлыг үр дүнтэй, жигд явцаар хангах.) Энэ нь сайн үндэслэл мөн боловч үүнийг хийхийн бодит шалтгаан юу вэ? Учир нь хүмүүс завхарсан зан чанартай байдаг. Хэдий өнөөдөр олон хүн үүрэг гүйцэтгэдэг ч үнэнийг эрэлхийлдэг хүн цөөхөн. Үүргээ гүйцэтгэх явцдаа үнэнийг эрэлхийлж, үнэний бодит байдалд ордог хүмүүс ховорхон; ихэнх хүний хувьд аливааг хийдэг арга зам нь ямар ч зарчимгүй хэвээр бөгөөд тэд Бурханыг үнэхээр дуулгавартай дагадаг хүмүүс биш хэвээр байна; тэд үнэнийг хайрладаг, үнэнийг эрэлхийлэхэд бэлэн, үнэний төлөө чармайхад бэлэн гэж амаараа хэлдэг ч шийдвэр нь хэр удаан үргэлжлэх нь тодорхойгүй хэвээр байна. Үнэнийг эрэлхийлдэггүй хүмүүс хэдийд ч, хаана ч завхарсан зан чанараа гаргах магадлалтай байдаг. Үнэнийг эрэлхийлдэггүй хүмүүс үүрэгтээ ямар ч хариуцлагагүй, үргэлж хайнга, хааш яаш байж, хүссэнээрээ үйлддэг, тэр ч байтугай засалт, харьцалтыг хүлээн авч чаддаггүй. Үнэнийг эрэлхийлдэггүй хүмүүс сөрөг, сул дорой болмогцоо бууж өгөх магадлалтай байдаг—ийм юм байнга тохиолддог, хамгийн түгээмэл зүйл; үнэнийг эрэлхийлдэггүй бүх хүн ингэж авирладаг. Иймээс хүмүүс үнэнийг хараахан олж аваагүй байх үедээ найдваргүй, итгэл даахааргүй байдаг. Итгэл даахааргүй гэдэг нь юу гэсэн үг вэ? Тэд бэрхшээл, бүтэлгүйтэлтэй тулгарах үедээ унаж, сөрөг, сул дорой болох магадлалтай гэсэн үг. Үргэлж сөрөг, сул дорой байдаг хүн итгэл даах хүн мөн үү? Мэдээж үгүй. Харин үнэнийг ойлгодог хүмүүс бол өөр. Үнэнийг үнэхээр ойлгодог хүмүүс Бурханаас эмээх зүрх сэтгэлтэй, Бурханыг дуулгавартай дагадаг зүрх сэтгэлтэй байх нь гарцаагүй бөгөөд Бурханаас эмээдэг зүрх сэтгэлтэй хүмүүс л итгэл даах хүмүүс юм; Бурханаас эмээдэг зүрх сэтгэлгүй хүмүүс бол итгэл даахгүй. Бурханаас эмээдэг зүрх сэтгэлгүй хүмүүст хэрхэн хандах ёстой вэ? Мэдээж тэдэнд хайраар тусалж, дэмжих ёстой. Үүргээ гүйцэтгэх явцад нь илүү их шалгаж, илүү их тусламж, удирдамж өгөх ёстой; тэгж байж л тэд үүргээ үр дүнтэй гүйцэтгэж чадах нь лавтай. Тэгвэл үүнийг хийхийн зорилго юу вэ? Гол зорилго нь Бурханы гэрийн ажлыг хамгаалах. Хоёр дахь зорилго нь асуудлыг даруй олж тогтоож, цаг тухайд нь тэднийг хангаж, дэмжиж, засаж, харьцаж, гажуудлыг нь залруулж, дутагдал, доголдлыг нь нөхөх юм. Энэ нь хүмүүст ашиг тустай; үүнд ямар ч хорон санаа байхгүй. Хүмүүсийг хянах, ажиглах, тэднийг таних—энэ бүхэн нь Бурханд итгэх зөв замд ороход нь тэдэнд тусалж, Бурханы шаардсанаар, зарчмын дагуу үүргээ биелүүлэх боломжийг тэдэнд олгохын төлөө байдаг, ингэснээр тэд ямар нэг үймээн, саад тотгор учруулахгүй, мөн цагаа дэмий үрэхгүй. Үүнийг хийхийн зорилго нь тэр чигтээ, тэр хүмүүст болон Бурханы гэрийн ажилд хариуцлагатай байх явдал юм; үүнд ямар ч хорон санаа байхгүй” (Үг. V Боть: Удирдагч, ажилчдын үүрэг хариуцлага). Бурханы үг бидэнд ажилдаа хэрэгжүүлэх нэг зарчмыг харуулдаг. Бид өөрсдийн хариуцдаг ах, эгч нарыг сайн ажиглах ёстой, тэр дундаа гол ажлыг хийж байгаа хүмүүсийг, учир нь бүх хүн завхарсан зан чанартай, үнэний бодит байдалгүй учраас өөрийн эрхгүй завхралаараа аливаа зүйлийг хийдэг. Бид хэнд ч сохроор итгэж, хараа хяналтгүйгээр хандаж болохгүй, энэ нь ажилдаа хариуцлагагүй байгаагийн илрэл. Би яг ийм. Заримдаа бусад хүн миний асуудлыг хэлж өгөх яг тэр агшинд би өөрчлөгдөнө гэж шийддэг ч ихэвчлэн энэ нь сэтгэл хөөрөл төдий байдаг. Үнэхээр үйлдэл хийх болоход би бас л завхарсан зан чанараараа хязгаарлагдаж, үнэнийг хэрэгжүүлж чаддаггүй. Ийм учраас бидэнд илүү сайн хэрэгжүүлж, орохын тулд бусдын ажиглалт, тусламж хэрэгтэй байдаг. Хүн бүр дутагдалтай, үнэний зарчмыг ойлгож чадахгүй учраас үүрэгт маань зарим нэг асуудал, алдаа эндэл гарах нь гарцаагүй, мөн заримдаа бид завхрал харуулж, дураараа үйлддэг. Тэр үед удирдагчид ажиглаж, хяналт тавьж, хүмүүсийн үүрэг нь хэр явж байгаа талаар маш сайн ойлголттой байж, асуудлыг олж, гажуудлыг засаж, чуулганы ажилд учрах хор хохирлоос сэргийлэх ёстой. Гэтэл би маш харалган, мунхаг байсан. Үүрэгтээ идэвхтэй харагдаж, сайн мэдээний ажлыг сайн хийхийг харсан болохоор би Шиньюэд санаа зоволгүй, тийм чухал ажлыг даатгаад хайхралгүй орхисон. Хамтрагч маань тэр бүлэгт асуудал байгааг хэлсэн ч би нухацтай авч үзээгүй. Шиньюэг биеэ тоосон зантай, бусадтай эвтэй ажилладаггүйг мэдэх үедээ би нарийвчлан судлаагүй. Бүлгийн удирдагч болохоор нь цухасхан л хэлж өгөөд, үүний дараа Шиньюэ эрж хайж, орно гэж бодсон тул энэ талаар санаа зовох хэрэггүй гэж бодсон. Гэтэл юм миний төсөөлснөөс тэс өөрөөр эргэж, хамгийн бага санаа зовсон хүн маань хамгийн ноцтой асуудалтай байсан. Шиньюэгийн биеэ тоосон зан чанараас болж бусад нь дарамтад орж, үүргээ хэвийн гүйцэтгэж чадаагүй. Энэ бүгд нь би бодит ажил хийлгүй, Бурханы үгээр аливаа юм, хүмүүсийг хараагүйгээс болсон. Сүүлд нь бид тэр бүлгийн ажлыг шалгаж, асуудал байсаар байгааг олж мэдсэн. Тэд сайн мэдээний ажлаар олон хүн олж авсан ч тэр шинээр ирсэн хүмүүсийн зарим нь зарчимд нийцэхгүй, зарим нь сайн хүн чанаргүй, цэвэрлэгдэх ёстой байсан нь нөөц бололцоог дэмий үрээд зогсохгүй чуулганд төвөг удсан. Тэдний ажлыг шалгах тусам би улам тодорхой асуудлууд олж, өмнө нь өөрийгөө бодит ажил хийгээгүй гэдгээ бүр илүү харсан. Би гадна талыг л харж, ажил асуудалгүй урагшилж байгаа юм шиг харагдах үед үүрэгтээ асуудалтай хүн алга гэж бодож, юмыг маш өнгөцхөн харжээ. Үнэнийг ойлгоогүй ямар өрөвдөлтэй байснаа би харж, ирээдүйд аливаа зүйлийг үнэний дагуу харж, үүрэг хариуцлагаа биелүүлж, хариуцдаг хүмүүсийнхээ ажлыг шалгах ёстой гэж өөртөө анхааруулсан. Мөн би Бурхан хүн дээр нарийвчилсан ажил хийхийг удирдагчдаас шаарддаг нь ямар чухал болохыг мэдэрсэн. Энэ нь бидэнд үүргээ зөвшөөрөхүйц хэмжээнд гүйцэтгэх зам руу ороход маань тусалдаг. Үүний дараа би Бурханы үгээс дахин уншсан. “Хэрвээ чи үнэхээр тодорхой хэмжээний хэв чанартай, хариуцаж байгаа цар хүрээндээ мэргэжлийн ур чадварыг үнэхээр ойлгосон, мэргэжлийн бус хүн биш бол нэг үгийг л гүйцэлдүүлэх ёстой, тэгвэл чи үүрэгтээ үнэнч байж чадна. Ямар үг вэ? ‘Зүрх сэтгэлээ зориул.’ Хэрвээ чи аливаад зүрх сэтгэлээ зориулж, хүмүүст зүрх сэтгэлээ зориулбал үүрэгтээ үнэнч, хариуцлагатай байж чадна. Энэ үгийг хэрэгжүүлэхэд амархан уу? Үүнийг хэрхэн хэрэгжүүлэх вэ? Ямар нэг зүйлд зүрх сэтгэлээ зориулна гэдэг нь хамраараа үнэрлэж, чихээрээ сонсох биш, зүрх сэтгэлээ ашиглана гэсэн үг юм. Хэрвээ хүн аливаад зүрх сэтгэлээ зориулж үнэхээр чаддаг бол хэн нэгэн ямар нэгэн зүйл хийж, ямар нэгэн байдлаар өөрийгөө илэрхийлж, ямар нэгэн зүйлд ямархуу хариу үйлдэл үзүүлэхийг нүдээрээ харах үедээ, эсвэл хүмүүсийн үг, дуу хоолой, аргументыг чихээрээ сонсох үедээ эдгээр зүйлийг зүрх сэтгэлээрээ тунгаан бодож, эргэцүүлснээр зарим нэг санаа, үзэл бодол, хандлага санаанд нь орж ирнэ. Эдгээр санаа, үзэл бодол, хандлага нь тэднийг тухайн хүн, юмсын талаар гүнзгий, бодитой, зөв ойлголттой болгохын зэрэгцээ тохиромжтой, зөв үнэлэмж, зарчимтай болгоно. Хүн аливаад ийм маягаар зүрх сэтгэлээ зориулдаг байх үедээ л үүрэгтээ үнэнч хүний илэрхийлэлтэй байх болно” (Үг. V Боть: Удирдагч, ажилчдын үүрэг хариуцлага). Бурханы үг надад хэрэгжүүлэлтийн замыг харуулсан. Үүргээ сайн биелүүлэхийн тулд би хайхрамжтай, хариуцлагатай байж сурах ёстой. Мөн зүрх сэтгэлдээ орж, үүрэгтээ байгаа асуудлыг олж илрүүлэхийн тулд харсан, сонссон бүхэндээ бодит үйлдэл хийх ёстой. Тэгэхгүй бол би зүгээр л аргацааж, асуудлыг харахгүй байсан. Бас би олж мэдсэн асуудлаа шийдвэрлэхийн тулд чадах бүхнээ хийж, өөрөө засаж чадахгүй бол дээрээ байгаа хүмүүсээс тусламж эрж, чадах бүх зүйлээ хийж, хүрч, хариуцлагаа биелүүлж, цэвэр мөс чанартай байж, Бурханы шинжилтийг хүлээн авах ёстой. Үүргээ гүйцэтгэхдээ өөрийн үзэл, төсөөлөлд найдаж болохгүй. Асуудал шийдвэрлэгдэх хүртэл үнэний зарчим, Бурханы шаардлагыг дагах ёстой. Ажилд маань олон асуудал байсаар байгаа ч би шийдвэрлэхийн тулд чадах бүхнээ хийх ёстой, бас үр дүн нь хэр сайн байхаас үл хамааран, эхлээд зүрх сэтгэлээ зориулж, хариуцлагаа биелүүлж сурах хэрэгтэй байсан. Сайн мэдээний ажил Бурханы гэрт чухал зүйл, энэ чухал төгсгөлийн цагт хэрэв би үүргээ биелүүлэхдээ хөнгөн хандаж, тав тухыг эрж хайж, өөрийн ашиг сонирхлыг хамгаалсаар байвал ингэж амьдрах нь аминч, жигшүүртэй хэрэг юм. Тиймээс би Бурханд залбирч, “Бурхан минь, миний биеийн хэмжээ жижиг, надад сайн хэв чанар байхгүй ч би үүрэгтээ бүх зүйлээ зориулж, Таны шаардлагын дагуу хэрэгжүүлмээр байна” гэсэн.

Дараа нь би чуулганы сайн мэдээний ажил тийм ч үр дүнтэй биш байгаа, гол шалтгаан нь зарим сайн мэдээний ажилчин шинэ, бас Бурханы ажилд гэрчлэл хийх үнэний талаар ойлголтгүйгээс болсон гэдгийг олж мэдсэн тул тэдэнд зарим нэг бодитой зааварчилгаа өгүүлэхээр Ли Мэйг явуулав. Эхэндээ би сайн мэдээ хүлээн авах боломжтой хүмүүсийн шашны үзэлд анализ хийж, бас Ли Мэйтэй хамт сайн мэдээний ажилчдын асуудлыг ойлгох гэж цаг зарцуулж байсан ч хожим нь ажилдаа завгүй болж ирэх үед тэр бүх асуудлыг Ли Мэйд даатгая, тэгвэл тэгтлээ их санаа зовох шаардлагагүй болно гэж бодсон. Ингэж бодох үедээ би буруутайгаа мэдэрсэн. Сайн мэдээний ажил сайнгүй, Ли Мэй очиж, тэдгээр асуудлыг мэдсэнийхээ дараа надтай ярилцах хүсэлтэй байхад би хүнд сурталтан шиг тийм хэцүү ажлыг түүн рүү түлхэхийг хүссэн нь жигшүүртэй хэрэг байв. Тиймээс би Бурханд залбирч, ухамсартайгаар махан биеэ хаясан. Надад асуудлын талаар санал бодлоо хэлэхэд нь би бодитойгоор оролцож, тэр асуудлуудыг шийдвэрлэхийн тулд Ли Мэйтэй нөхөрлөж, үнэнийг эрж хайсан. Ингэж бодитой хамтран ажилласнаар би тэр бүлгийн ажил, ахиц дэвшлийг илүү хурдан ойлгож, сайн мэдээний ажилчдын асуудал, бэрхшээлийг шуурхай олж, шийдвэрлэж чадсан. Энэ бодит хамтын ажиллагааны ачаар би Бурханы удирдамжийг харсан. Зарим нэг шинэ сайн мэдээний ажилчид аажмаар зарчмыг ойлгож, сайн мэдээний ажил улам үр өгөөжтэй болж, Бурханы шинэ ажлыг хүлээн авсны дараа зарим шинэ хүн үүрэг авсан. Сүүлийн үед би илүү их цаг хугацаа, эрч хүчээ зарлагадаж байгаа ч үүрэгтээ жинхэнээсээ зүрх сэтгэлээ зориулах үед энэ нь хэцүү, ядаргаатай санагддаггүй. Үнэндээ би үнэний зарчмаар илүү зэвсэглэж, асуудал гарах үед Бурханы өмнө чимээгүйхэн залбирч, эрж хайдаг болсноор Бурханд илүү ойртож, үүрэгтээ илүү төвлөрч байгаа. Үүргээ гүйцэтгэхэд надад маш их дутагдал байсаар байгаа, хангалттай сайн биелүүлэх хүртэл хол байгаа ч туршлагаараа дамжуулан би бодит ажил хийдэггүй асуудлынхаа талаар эргэцүүлж, суралцаж, цаашид үүргээ яаж гүйцэтгэх тухай чиглэлтэй болсон. Миний олж авсан бүхэн Бурханы үгийн гэгээрэл, удирдамжийн ач юм.


5. Нөхөрлөл илэн далангүй байх ёстой

Жулиа, Польш

2021 оны эхээр би Төгс Хүчит Бурханы эцсийн өдрүүдийн ажлыг хүлээж авсан юм. Идэвхтэйгээр цуглаанд оролцож, Бурханы үгийг уншиж, хоёр сар гаруйн дараа усалгааны санваартнаар сонгогдлоо. Долоо хоног болгон бид санваартны цуглаан хийж үүрэгтээ тулгарсан асуудал, бэрхшээлийг ярилцаж, юу олж авсан, ямар завхрал харуулсан, Бурханы үгээр дамжуулан түүнийгээ яаж эргэцүүлж, ойлгосон талаараа нөхөрлөдөг байв. Чуулганы удирдагч болон бусад санваартанд юу гэж хэлэхээ мэдэхгүй байсан учраас цуглаан болгоны өмнө би их сандарч, удаан боддог байв. Миний талаар муу сэтгэгдэлтэй болох вий гэж эмээсэн учраас өөрийн завхрал, алдаа дутагдлын талаар ярихаас санаа зовдог байсан юм. Жишээ нь, би шинээр ирэгсдийг дөнгөж усалж эхлээд, олон зүйл мэдэхгүй, туршлага дутаж, шинээр ирэгсэд надад дургүй байж, өөрсдийг нь сайн усалж чаддаггүй гэж бодох вий гэж санаа зовсон учраас энэ үүргийг цаашид гүйцэтгэхийг хүсэхгүй байлаа. Гэхдээ санваартны цуглаан дээр өөрийнхөө байдлыг илэн далангүй хэлэхийг хүсээгүй, учир нь илэн далангүй байвал ах эгч нар маань намайг шинэ итгэгчидтэй нөхөрлөх чадваргүй гэж бодно гэж санаа зовж байсан юм. Бас би зарим шинээр ирэгсдэд тэвчээргүй хандаж, үүнийгээ хэлэхийг хүсээгүй, тэдэнд хэлбэл намайг хүн чанар муутай гэж бодно гэхээс санаа зовсон. Гэхдээ хэрвээ би цуглаан дээр юу ч хэлэхгүй бол тэд намайг бусдаас чадвар багатай гэж бодож магадгүй болохоор өөрийгөө ичгүүртэй байдалд оруулж, тэдэнд дорд үзэгдэхийг хүсээгүй. Энэ талаар бодсоныхоо дараа эцэст нь зүгээр л ихэнх хүнд байдаг асуудал болох би залхуурсан гэх мэт хамааралгүй, хэтэрхий ичгүүртэй биш зүйл хэлэхээр шийдсэн. Тэгвэл би бусдаас дор харагдахгүй байсан юм.

Тэгээд цуглаан дээр чуулганы удирдагч энэ хугацаан дахь туршлагын маань талаар, завхарсан зан чанараасаа юу мэдэж авсан талаар асуухад, би төлөвлөснөөрөө нөхөрлөсөн. Дуусаад санаа амарч амьсгаа авсан боловч үнэнийг хэлээгүй, хийсэн зүйл минь Бурханы хүслийн эсрэг байсан гэдгийг мэдэж байсан болохоор тавгүй санагдаж, Эзэн Есүсийн үгийг бодлоо. “Харин үг чинь ‘За бол за; үгүй бол үгүй’ байг: учир нь эдгээрээс цааших нь ёрын муугаас гардаг юм” (Матай 5:37). “Үнэнээр Би та нарт хэлье, та нар өөрчлөгдөж, жаахан хүүхдүүдтэй адил болохгүй бол тэнгэрийн хаанчлалд орохгүй” (Матай 18:3). Бурханы хэлснийг бодоод надад маш буруутай санагдсан. Худал үг Сатанаас ирдэг, ёрын муу. Бурхан үнэнч шударга хүмүүст хайртай, үнэнч шударга хүмүүс л тэнгэрийн хаанчлалд орж чадна. Худалч, хоёр нүүртнүүд Бурханы хаанчлалд орж чадахгүй. Ийм хүмүүсийг Бурхан үзэн яддаг, эцэст нь Бурхан тэднийг гарцаагүй таягдан хаяна. Сэтгэл минь маш их хямарч, Бурханд жигшигдэхээс айж байлаа. Би Бурханд залбирч, үнэнч шударга хүн байхад минь залж чиглүүлээч гэж Бурханаас гуйсан. Дараагийн цуглаан дээр үнэнийг хэлж, завхралынхаа талаар илэн далангүй хэлэхээр шийдсэн ч цаг нь ирэхэд хэлэх зориг хүрэхгүй л байлаа. Завхрал, алдаа дутагдлынхаа талаар яривал ах эгч нар маань намайг өөрсдөөс нь илүү завхарсан гэж бодох вий гэхээс санаа зовж, үнэнийг хэлэх дэндүү хэцүү санагдаж, тэр шалтгаанаар санваартнуудын цуглаанд оролцохоо болихыг ч хүссэн. Гэхдээ ах эгч нар маань намайг яагаад ирээгүйг асуувал надад хэлэх үг байхгүй гэж санаа зовоод, бодох тусам сэтгэл улам л зөрчилдөж, эвгүй санагдаж, юу хийхээ мэдэхгүй байлаа. Нэг цуглаан дээр ах эгч нар ердийнхөөрөө туршлага, мэдлэгийнхээ талаар нөхөрлөж, би юу хэлэхээ огт мэдэхгүй байсан учраас чимээгүйхэн сонсож байлаа. Би өөртөө урам хугарч, үргэлж дүр эсгэж, ахин дахин үнэнийг хэрэгжүүлж чадаагүй. Үнэнч шударга үг ч хэлж чадаагүй. Надад гаслантай санагдсан учраас Бурханд залбирч, энэ байдлаас хөтөлж гаргаач гэж Бурханаас гуйсан.

Дараа нь Бурханы үгийн энэ хэсгийг уншсан юм: “Үүссэн асуудал юу ч байлаа гэсэн, шийдвэрлэхийн тулд үнэнийг эрж хайх ёстой, дүр эсгэх юм уу бусдад зориулж хуурамч төрх гаргаж огтхон ч болохгүй. Өөрийнхөө алдаа, дутагдал, өө сэв, завхарсан зан чанар гээд бүгдийнх нь талаар бүрэн нээлттэй байж, тэдгээрийн талаар нөхөрлө. Дотроо бүү хадгал. Өөрийгөө нээж сурах нь үнэнд орох эхний алхам, эхний саад тотгор бөгөөд давж гарахад хамгийн хэцүү байдаг. Чи үүнийг давж гармагц үнэнд ороход амархан. Энэ алхмыг хийх нь юуг илтгэдэг вэ? Чи зүрх сэтгэлээ нээж, сайн муу, эерэг сөрөг гээд өөрт байгаа бүхнээ харуулж; бусдад болон Бурханд харуулахаар өөрийгөө ил болгож; Бурханаас юу ч нуухгүй, юу ч далдлахгүй, ямар ч дүр эсгэхгүй, ов мэх, башир аргаас ангид, бусад хүнтэй адилхан нээлттэй, үнэнч шударга байгааг илтгэдэг. Ийм маягаар чи гэрэлд амьдарч, Бурхан чамайг шинжээд зогсохгүй бусад хүн ч бас чамайг зарчимтайгаар, тодорхой хэмжээнд ил тод үйлддэгийг чинь харж чадна. Чи аливаа арга барилыг өөрийн нэр хүнд, дүр төрх, байр суурийг хамгаалахад ашиглах хэрэггүй, бас алдаагаа нуун дарагдуулж, өнгөлөн далдлах хэрэггүй. Ингэж дэмий хүчин чармайлт гаргах хэрэггүй. Иймэрхүү зүйлийг зүгээр өнгөрөөж чадвал маш тайван байж, огт ядрахгүй, бүхэлдээ гэрэлд амьдрах болно” (Эцсийн өдрүүдийн Христийн яриа номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). Бид завхарсан байдлаа хэзээ ч нуун далдлах ёсгүй гэдгийг Бурханы үгээс би ойлгосон. Бид тэрийгээ Бурханы өмнө авчирч, залбирч, эргэцүүлж, өөрсдийгөө ойлгохыг хичээхээс гадна үнэнийг эрж хайхын тулд ах эгч нартаа завхралаа ил болгохоор зүрх сэтгэлээ уудлах ёстой. Энэ нь бидэнд өөрсдийгөө илүү сайн ойлгож, завхарсан зан чанараа шийдвэрлэхэд тусална. Гэхдээ би нэр нүүрээ хамгаалахын тулд завхрал, бэрхшээлээ уудлан хэлэхийг хүсээгүй, ах эгч нартайгаа үнэнийг эрж хайхыг ч хүсээгүй. Хэнд ч өөрийгөө нэвт харуулахгүйн тулд зүрх сэтгэлээ үргэлж хаалттай байлгасан ч харанхуйд амьдрахаас чөлөөлөгдөөгүй. Цаашид ингээд яваад байж болохгүй гэдгийг, Бурханы үгийг хэрэгжүүлж, ах эгч нартаа өөрийн байдлыг хэлж, тэднээс тусламж эрэх ёстойгоо би ухаарсан юм. Цуглаан дууссаны дараахан нэг эгч саяхны туршлагынхаа талаар ярихаар над дээр ирлээ. Энэ бол сэтгэлээ уудалж, үнэнийг эрж хайх сайхан боломж гэж би бодсон ч эгч намайг юу гэж бодохыг мэдээгүй учраас бага зэрэг ичгэвтэр санагдсаар л байлаа. Эгч намайг маш үнэнч шударга бус хүн байна гэж хэлэх байх гэж зовсон учраас Бурханд ингэж залбирлаа, “Бурхан минь, би өөрийгөө цаашид нуун далдлахыг хүсэхгүй байна. Жинхэнэ бодлоо цаашид нуухыг хүсэхгүй байна. Маш их ядарч байна. Бурхан минь, би үнэнч шударга хүн байхыг хүсэж байгаа учраас намайг залж чиглүүлээч.” Залбирсныхаа дараа цуглаан дээр уудалж хэлж зүрхлээгүй бүх зүйлээ эгчид хэллээ. Ярьж дууссаны дараа сэтгэл минь маш их хөнгөрсөн. Эгч өөрийн ойлголтыг надтай хуваалцаж, Бурханы үгийн нэг хэсгийг надад явуулсан юм. “Ов мэхтэй хүний гол шинж нь хэн нэгэнтэй нөхөрлөхийн тулд зүрх сэтгэлээ хэзээ ч нээдэггүй, хамгийн сайн найздаа ч зүрх сэтгэлээ уудалдаггүй. Тэд ер бусын нууцлаг. Ийм хүн заавал хөгшин байх албагүй, хорвоогийн хэрэг явдалд гүнзгий оролцдог байх ч албагүй бөгөөд бүр багахан туршлагатай байж магадгүй ч нууцлаг байдаг. Энэ нь уг чанараараа ов мэхтэй хүн биш гэж үү? Тэд өөрийгөө хэн ч нэвт харж чадахааргүй маш гүн нуудаг. Хэчнээн олон үг хэлэх нь хамаагүй аль нь үнэн, аль нь худал болохыг хэлэхэд хэцүү бөгөөд хэзээ үнэн хэлж байгаа, хэзээ худал хэлж байгааг нь хэн ч мэддэггүй. Түүнчлэн, тэд дүр эсгэж, төөрөгдүүлсэн зүйл ярихдаа тун чадварлаг. Тэд хүмүүст хуурамч сэтгэгдэл төрүүлж үнэнийг байнга нуудаг, ингэснээр бүх хүн хуурамч төрхийг нь л хардаг. Өөрсдөө эрхэмсэг, сайн, журамтай, хар муу санаагүй, хүмүүсийн дуртай, сайшаадаг хүн мэт дүр эсгэж, эцэст нь хүн болгон тэднийг биширч, хүндэлдэг. Чи ийм хүнтэй хэчнээн удаан хамт байсан ч юу бодож байгааг нь хэзээ ч мэдэхгүй. Тэд бүх төрлийн хүн, хэрэг явдал, юманд хандах үзэл бодол, хандлагаа зүрх сэтгэлдээ нуудаг, ийм зүйлийг хэнд ч хэзээ ч хэлдэггүй. Хамгийн дотнын итгэл хүлээсэн хүндээ ч ийм зүйлийн талаар хэзээ ч нөхөрлөдөггүй. Бурханд залбирахдаа зүрх сэтгэлдээ байгаа зүйлээ, үнэндээ юу бодож байгаагаа итгэж хэлэхгүй ч байж магадгүй. Түүгээр ч барахгүй хүн чанартай, маш сүнслэг, үнэнийг эрэлхийлэхэд өөрийгөө зориулсан хүний дүр эсгэхийг хичээдэг. Ямар зан чанартайг нь, ямархуу хүн болохыг нь хэн ч харж чадахгүй. Энэ бол ов мэхтэй хүний шинж юм” (Антихристүүдийг илчлэх нь номын “Тэд Бурханы оршин тогтнолд итгэдэггүй, Христийн мөн чанарыг үгүйсгэдэг (Нэгдүгээр хэсэг)”). Ов мэхтэй хүмүүс бусадтай чин сэтгэлээсээ ярилцдаггүй, жинхэнэ байдлынхаа талаар ч бусдад уудалж хэлдэггүй, харин нуун далдалж, дүр эсгэдэг болохыг Бурханы үгээс би ухаарч, Бурханы илчилсэнтэй яг адилхан болохоо олж харсан. Усалгааны санваартан болсноосоо хойш олон дутагдалтайгаа, бас олон завхарсан зан чанар харуулдгаа, шинээр ирэгсдийг хайрлах хайр, тэвчээргүй гэдгээ олж харсан. Би зүрх сэтгэлээ уудалж, ах эгч нартайгаа хамт эдгээр асуудалд шийдэл эрж хайх хэрэгтэй байсан ч үнэнийг хэлчихвэл намайг дорд үзэж, олиггүй гэж бодно гэж санаа зовсон учраас жинхэнэ байдлаа тэдэнд хэлэхийг хүсээгүй. Чухал зүйлээс зайлсхийж, хамаагүй зүйл юм уу эсвэл олон хүнд байдаг гэж санагдсан асуудлаа тэдэнд хэлж байсан. Өөрийн бараан тал, сэтгэлийн гүн дэх бодлоо нуухын тулд үүнийг хийсэн. Бусдад өөрийнхөө талаар сайхан сэтгэгдэл төрүүлэхийн тулд би дүр эсгэж, хуурамч сэтгэгдэл төрүүлсэн. Би ах эгч нараа хуурч байж. Маш зальжин, хоёр нүүртэй байж!

Хожим нь эгч маань надад Бурханы үгийн өөр нэг хэсгийг явууллаа. “Үнэндээ хүмүүс бүгдээрээ яагаад худал хэлдгээ мэддэг: Ашиг сонирхол, нэр нүүр, нэрэлхүү зан, байр суурийнхаа төлөө тэгдэг. Өөрсдийгөө бусадтай харьцуулаад хэт их чармайдаг. Үр дүнд нь худал хэлсэн нь ил болж, бусад хүн нэвт харж, харин ч нэр нүүр, ёс жудаг, нэр хүндээ алдахад хүрдэг. Энэ бол хэтэрхий их худал хэлсний үр дүн юм. Хэтэрхий их худал хэлэх үед хэлдэг үр бүр чинь хольцтой байдаг. Бүгд хуурамч, аль нь ч үнэн зөв, баримттай байж чаддаггүй. Худал хэлээд нэр нүүрээ алдахгүй байж магадгүй ч дотор чинь хэдийнээ гутамшигтай санагддаг. Мөс чанар чинь буруутгахыг мэдэрч, өөрийгөө жигшиж, дорд үзнэ. ‘Би яагаад ийм хөөрхийлөлтэй амьдардаг юм бэ? Ганц юм үнэнчээр хэлэх үнэхээр тийм хэцүү гэж үү? Зөвхөн нэр нүүрийн төлөө ингэж худал хэрэгтэй гэж үү? Ингэж амьдрах яагаад ийм залхмаар юм бэ?’ Чи залхмаар биш байдлаар амьдарч болно. Үнэнч шударга хүн байж дадвал чи амархан, эрх чөлөөтэй амьдарч чадна, харин нэр нүүр, бардам зангаа хамгаалахын тулд худал хэлэхийг сонговол амьдрал чинь маш залхмаар, шаналгаатай байна, энэ нь өөрөө өөртөө зовлон шаналал авчирч байгаа гэсэн үг юм. Худал хэлснээр олж авдаг нэр нүүр гэж юу юм бэ? Энэ бол хий хоосон, ямар ч үнэ цэнгүй зүйл. Худал хэлэх үедээ чи нэр төр, ёс жудгаасаа урваж байна. Ингэж худал хэлснийхээ төлөө хүмүүс нэр төр, ёс жудгаа золиосолдог бөгөөд Бурханд тэд онцгүй, үзэн ядмаар санагддаг. Тэгэх хэрэг байна уу? Огтхон ч үгүй… Хэрвээ чи үнэнийг хайрладаг хүн бол үнэнийг хэрэгжүүлэхийн тулд бүхий л зовлон зүдүүрийг туулж чадах бөгөөд нэр хүнд, байр суурь, ёс жудаг, нэр төрөө алдахыг тоохгүй. Үнэнийг хэрэгжүүлж, Бурханыг сэтгэл хангалуун байлгахаас илүү сэтгэл ханамжтай зүйл үгүй болно. Үнэнийг хайрладаг хүмүүсийн хувьд үнэнийг хэрэгжүүлж, үнэнч шударга хүн байхыг сонгодог. Энэ бол зөв зам, үүнийг Бурхан ерөөдөг. Үнэнийг хайрладаггүй хүмүүсийн хувьд юу хийхээр сонгодог вэ? Тэд нэр хүнд, байр суурь, нэр төр, ёс жудгаа хамгаалахын тулд худал үг ашигладаг. Ийм хүмүүс ов мэхтэй хүн байхыг, Бурханаар үзэн ядуулж, Бурханд гологдохыг илүүд үзнэ. Тэд үнэнийг, Бурханыг хүсдэггүй. Тэдний сонгодог зүйл бол өөрсдийнх нь нэр хүнд, байр суурь юм. Тэд ов мэхтэй хүмүүс байхыг хүсдэг бөгөөд Бурхан үүнийг нь таашаах эсэх, Бурхан өөрсдийг нь аврах эсэхийг тоодоггүй, тэгвэл ийм хүмүүс Бурханаар авруулж чадах уу? Мэдээж чадахгүй, учир нь тэд буруу замаар явдаг. Тэд худал хэлж, хуурч мэхэлж амьдарч л чадна, худал хэлж, тэрийгээ далдалж, өдөр бүр өөрийгөө өмгөөлөхийн тулд тархиа гашилгах зовлонт амьдралаар л амьдарч чадна. Худал үг ашигласнаар хүссэн нэр хүнд, байр суурь, нэрэлхүү зан, нэр нүүрээ хамгаалж чадна гэж чи бодож магадгүй ч энэ бол том алдаа. Худал үг нэрэлхүү зан, нэр төрийг чинь хамгаалж чадахгүй төдийгүй, үнэнийг хэрэгжүүлж, үнэнч шударга хүн байх боломжоо алдахад хүргэнэ. Тухайн үедээ чи нэр хүнд, нэрэлхүү зангаа хамгаалсан ч гэсэн үнэнийг алдаж, Бурханаас урвадаг бөгөөд энэ нь Бурханы авралыг олж авч, төгс болгуулах боломжоо бүрмөсөн алдана гэсэн үг юм. Энэ бол хамгийн том хохирол, мөнхийн харамсал юм. Ов мэхтэй хүмүүс үүнийг хэзээ ч тодорхой хардаггүй” (Эцсийн өдрүүдийн Христийн яриа номын “Үнэнч хүн байснаар л чи жинхэнэ хүний төрхийг амьдран харуулж чадна”). Бурханы үгийг уншсаныхаа дараа өөрийгөө эргэцүүллээ. Би нэр нүүр, байр сууриа хамгаалж, бусдад дорд үзэгдэхээс зайлсхийхийн тулд цуглаан болгоны өмнө цуглааны үеэр хэрхэн нөхөрлөхөө бодож олох гэж тархиа гашилгадаг байсан. Жинхэнэ байдлынхаа талаар уудлан хэлбэл ах эгч нар маань миний талаар муухай сэтгэгдэлтэй болох вий гэхээс айсан. Гэхдээ юу ч хэлэхгүй бол ах эгч нар маань намайг муу гэж бодоод, дорд үзнэ гэж бас санаа зовж, арга ядсандаа энэ нөхцөл байдлаас зугтахыг хүсэж байлаа. Сэтгэлээ уудалж, үнэнч шударга хүн байж, ах эгч нартаа өөрийн байдал, бэрхшээлийг хэлэхийн оронд нэр нүүр, байр сууриа хадгалахын тулд тархиа гашилгаж, өөрийгөө зовоохыг илүүд үздэг болохоо би олж харав. Би үнэхээр маш ов мэхтэй, хорон муу байжээ! Хэдийгээр хэсэг хугацаанд хүмүүсийн зүрх сэтгэл дэх дүр төрхөө хадгалсан ч нэр хүнд, үнэнч шударга хүн байх боломж, үнэнийг эрж хайх боломжоо алдсан. Би цуглаан болгон дээр маш ядарч, сэтгэл хөнгөрөх мэдрэмж огт төрөхгүй, завхарсан зан чанартаа бүрэн хүлэгдсэн байв. Ах эгч нар цуглаан дээр Бурханы үгийг идэж, ууж, Бурханы үгийн талаарх мэдлэг, туршлагаа нөхөрлөх учиртай. Бидэнд асуудал, бэрхшээл гарвал тэрийгээ ярилцаж, хамтдаа шийдвэрлэж, бие биеийнхээ давуу талаас суралцаж болно. Ингэвэл Ариун Сүнсний ажлыг олж авч, үнэнийг ойлгоход амархан. Гэтэл би дорд үзэгдэхгүйн тулд, хүмүүст сайхан сэтгэгдэл төрүүлэхийн тулд цуглаан дээр юу хэлэх тухайгаа үргэлж бодож, зөвхөн энэ талаар л боддог байсан. Ингэж амьдрах дэндүү хэцүү, залхмаар байлаа.

Дараа нь би үүнийг Бурханы үгээс уншсан юм. “Та нар бусадтай нөхөрлөхдөө сэтгэлээ уудалж, зүрх сэтгэлд чинь үнэндээ юу байгааг хэлж чаддаг уу? Хүн зүрх сэтгэлдээ үнэхээр байгаа зүйлийг үргэлж хэлдэг бол, хэзээ ч худал хэлж, дэгсдүүлдэггүй бол, чин сэтгэлээсээ байж, үүргээ гүйцэтгэж байхдаа огт хайхрамжгүй, хааш яаш биш бол, ойлгодог үнэнээ хэрэгжүүлж чаддаг бол энэ хүнд үнэнийг олж авах найдвар бий. Хэрвээ хүн үргэлж өөрийгөө нуун далдалж, хүмүүст өөрийгөө тодорхой харуулахгүйн тулд зүрх сэтгэлээ нуудаг бол, бусдыг хуурахын тулд хуурамч сэтгэгдэл төрүүлдэг бол ноцтой аюулд орсон, маш уршигтай бөгөөд эрт орой хэзээ нэгэн цагт илчлэгдэж, ил болно. Хүний өдөр тутмын амьдрал, үг, үйлдлээс хэтийн ирээдүйг нь харж болно. Хэрвээ энэ хүн үргэлж дүр үзүүлж, үргэлж өөрийгөө дөвийлгөж байгаа бол үнэнийг хүлээн авдаг хүн биш бөгөөд эрт орой хэзээ нэгэн цагт илчлэгдэж, таягдан хаягдана… Хэзээ ч сэтгэлээ уудалдаггүй, үргэлж юм нууж, шулуун шударга дүр эсгэдэг, бусдад өөрийгөө өндрөөр үнэлүүлэхийг үргэлж хичээдэг, үнэндээ юу бодож байгаа, жинхэнэ байдал, уг чанараа ямар болохыг хүмүүст мэдүүлэхийг хэзээ ч хүсдэггүй хүмүүс тэнэг биш гэж үү? Ийм хүмүүс туйлын тэнэг! Тэд ямар замаар алхдаг вэ? Фарисайчуудын замаар. Хоёр нүүртнүүд аюултай нөхцөлд байна уу, үгүй юу? Тэд бол Бурханы хамгийн их үзэн яддаг хүмүүс, тэгвэл чи тэднийг аюулд ороогүй гэж төсөөлж байна уу? Фарисайчууд бүгд мөхлийн замаар алхдаг!” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурхан биднээс үнэнч шударга хүмүүс байж, энгийн, шударгаар ярьж, худал хэлж, хуурч мэхлэхгүй байхыг хүсдэг гэдгийг би Бурханы үгээс ойлгосон, бид завхрал харуулах үедээ илэн далангүй байж, энэ талаар ярих хэрэгтэй, ингэснээр бусад хүн бидний жинхэнэ бодлыг харж чадна. Ингэж амьдрах нь залхмаар биш, үнэнд орж, авралын замаар алхахад амархан. Харин үргэлж дүр эсгэж, нуун далдалж, нуугдаж, бусдад өөрийн байдлыг харуулдаггүй хүмүүсийн хувьд буруу замаар алхаж, улам л хоёр нүүртэй болдог учраас завхарсан зан чанараа шийдвэрлэж хэзээ ч чадахгүй. Энэ бол мөхөлд хүргэх зам. Би хоёр мянган жилийн өмнөх фарисайчуудын талаар бодлоо. Тэд гаднаа сүсэг бишрэлтэй, синагогтоо бусдад судар тайлбарлаж өдрийг өнгөрүүлж, бас өөрсдийгөө Бурханд хайртай гэж хүмүүст бодуулахын тулд зориуд замын уулзвар дээр зогсон залбирдаг байсан ч Бурханаас огт эмээгээгүй, Бурханыг бүхнээс дээгүүр тавиагүй, Бурханы тушаалыг дуулгавартай дагаагүй. Эзэн Есүс гарч ирээд ажиллах үед Эзэн Есүсийн үг эрх мэдэл, хүч чадалтай, Бурханаас ирсэн гэдгийг тэд сайн мэдэж байсан ч байр суурь, орлогоо хадгалж үлдэхийн тулд Бурханыг улайран эсэргүүцэж, яллаж, эцэст нь Эзэн Есүсийг цовдолсон. Фарисайчууд сүсэг бишрэлтэй харагдаж байсан ч мөн чанартаа хар санаатай, зальжин байсныг би олж харсан юм. Тэд дүр эсгэж, хуурахдаа чадварлаг, хүмүүсийг мэхэлж, хянаж, хүмүүсийг хууран өөрсдийгөө хүндлүүлж, шүтүүлэхийн тулд бүхнийг хийдэг, алхдаг зам нь Бурханыг эсэргүүцдэг зам байсан. Эцэст нь Бурханы зан чанарт халдаж, Бурханд хараагдаж, шийтгүүлсэн. Би өөрийгөө эргэцүүллээ. Бусдын зүрх сэтгэлд аятайхан дүр төрхтэй байхын тулд завхралаа нуун далдалж, өөрийнхөө харуулсан ердийн нэг завхралын талаар л ярьсан. Энэ нь дүр төрхийг минь хамгаалаад зогсохгүй, бусдад намайг энгийн, нээлттэй хүн шиг харагдуулсан. Би яг л фарисайчууд шиг ов мэхтэй, хорон муу байсан бус уу? Энэ нь намайг айлгалаа. Цаашид ингээд байж болохгүй. Бурханы шаардлагын дагуу үнэнч шударга хүн байх ёстой.

Дараа нь эгч маань надад Бурханы үгийн өөр нэг хэсгийг явуулсан. “Хэрэв чи үнэнийг эрж хайхыг хүсвэл, буруу сэдэл, байдал, сэтгэл санаа гэх мэт янз бүрийн талуудад өргөн хүрээтэй өөрчлөлт хийхийг хүсвэл юун түрүүнд сэтгэлээ уудалж, нөхөрлөж сурах ёстой… Юмыг дотроо хадгалж, ‘Энэ миний сэдэл, энэ миний бэрхшээл, би муу байдалтай, сөрөг байна. Гэхдээ л би хэнд ч хэлэхгүй, энэ бүхнийг зүгээр л өөртөө хадгална’ гэж бүү хэл. Хэрэв чи залбирахдаа өөрийнхөө байдлын талаар хэзээ ч сэтгэлээ нээдэггүй бол Ариун Сүнсний гэгээрлийг хүлээн авахад хэцүү болж, яваандаа залбирах хүсэлгүй болж, Бурханы үгийг идэж уухыг хүсэхээ больж, байдал чинь улам уруудаж доройтон, нөхцөл байдлыг өөрчлөхөд хэцүү болно. Иймээс чи ямар ч байдалд байлаа гэсэн, сөрөг ч бай, бэрхшээлтэй ч бай, хувийнхаа сэдэл, төлөвлөгөөг үл харгалзан, судалж шинжлээд юу мэдэж, ухаарсан ч бай хамаагүй, сэтгэлээ уудалж, нөхөрлөж сурах ёстой бөгөөд чамайг нөхөрлөх үед Ариун Сүнс ажилладаг. Тэгвэл Ариун Сүнс яаж ажилладаг вэ? Тэр чамайг гэгээрүүлж, асуудлын ноцтой байдлыг чамд харуулж, асуудлын уг үндэс, мөн чанарыг мэдүүлж, дараа нь үнэнийг, хэрэгжүүлэлтийн зарчмыг бага багаар ойлгуулахын тулд чамайг гэгээрүүлдэг, тэгснээр чи үнэнийг хэрэгжүүлж, улмаар үнэний бодит байдалд ордог. Энэ бол Ариун Сүнсний ажлаар хүрдэг үр дүн юм. Хүн илэн далангүй нөхөрлөж чаддаг бол үнэнд үнэнч шударга хандлагаар ханддаг гэсэн үг юм. Хүн үнэнч шударга эсэх, үнэнч шударга хүн мөн эсэх нь үнэнд, Бурханд хандаж байгаа хандлагаас гадна үнэнийг хүлээн авч, Бурханыг дуулгавартай дагаж чаддаг эсэхээр нь хэмжигддэг. Энэ л хамгийн чухал” (“Эцсийн өдрүүдийн Христийн яриа” ном). Бурханы үгийг уншсаны дараа эгч нөхөрлөж, “Үнэнч шударга хүн байхын тулд эхлээд бид эрж хайж, нөхөрлөхдөө зүрх сэтгэлээ уудалж сурах ёстой. Бид завхарсан байдлаа үргэлж нууж, далдлаад, бусадтай нөхөрлөхдөө залбирч, сэтгэлээ уудлахыг хүсэхгүй байвал асуудлаа шийдвэрлэхэд хэцүү болно. Жишээ нь, хэн нэгэн өвчтэй байвал эмч олох юм уу туршлагатай хүнээс асууна. Ингэснээр нөхцөл байдлаа ойлгож, зөв эмээ олж, өвчнийг цаг тухайд нь хяналтдаа авч чадна. Гэтэл зарим хүн нөхцөл байдлаа нуудаг учраас цаг тухайд нь эмчлээгүйгээс нөхцөл байдал нь дордож, амь насанд аюултай болдог. Бид өөрсдийн байдал, бэрхшээлийг шийдвэрлэхийг хүсэж байвал илэн далангүй нөхөрлөж, үнэнч шударга хүн байх хэрэгтэй. Энэ бол хэрэгжүүлэх зөв зам” гэсэн. Үнэнч шударга хүн байж, илэн далангүй байх нь маш чухал гэдгийг би харсан. Би Бурханд итгээд удаагүй, үнэнийг ойлгоогүй байсан. Завхарсан зан чанар харуулсан гэдгээ мэдэж байсан ч тэрийгээ шийдвэрлэж чадаагүй. Би үнэнч шударга хүн байж, өөрийн байдлыг уудлан хэлж, үнэнийг эрж хайх ёстой. Ингэж байж л Бурханы удирдамжийг олж авна, энэ нь бас завхарсан зан чанараа шийдвэрлэхэд тусална. Шинээр ирэгсдийг дөнгөж усалж эхлээд байгаа учраас олон зүйлийг ойлгохгүй байх нь хэвийн. Ойлгоогүй үедээ ах эгч нартайгаа хамт эрж хайхаар сэтгэлээ уудлах ёстой. Ингэснээр үүргийнхээ зарчмыг бага багаар эзэмшиж, үүргээ сайн гүйцэтгэж чадна. Дараа нь энэ хугацаан дахь өөрийн байдал, үүрэгтээ байгаа бэрхшээлийг өөр нэг эгчид хэлсэн. Тэр эгч намайг дорд үзээгүй, надад туслахын тулд Бурханы үг явуулж, өөрийн туршлагын талаар нөхөрлөсөн. Энэ нь өөрийнхөө байдал, харуулсан завхралын талаар бага зэрэг мэдэх боломж олгож, хэрэгжүүлэх замыг өгсөн. Би асар их аз жаргал, чөлөөлөлтийг мэдэрсэн. Тэр үеэс хойш үнэнч хүн байх, өөрийн байдлыг уудлан хэлэхийг ухамсартайгаар хэрэгжүүлсэн.

Нэг орой би бүлгийн цуглаан хийсэн юм. Чуулганы удирдагч нэг багийн удирдагчийг надтай хамт цуглаан хийлгэхээр зохицуулсан юм. Тэр эгч үнэнийг надаас илүү ойлгосон байлаа. Цуглааны үеэр эгч нөхөрлөж, бусдын асуудлыг маш үр дүнтэйгээр шийдвэрлэхэд би бага зэрэг атаархаж, бусад хүн намайг эгчээс дор гэж бодох байх гэж санаа зовж байлаа. Цуглааны дараа чуулганы удирдагч хуваалцах бодол санаа байна уу гэж асуухад нь үнэнч шударга хүн байж, завхралынхаа талаар уудлан хэлж, шийдэл хайх ёстой гэдгээ мэдэж байлаа. Тиймээс зүрх сэтгэлдээ илчилсэн зүйлээ хэлж, дараа нь удирдагч надад Бурханы үгийг явуулж, туршлагынхаа талаар хэлсэн. Би байр суурийг эрхэмлэдэг, биеэ тоосон зан чанартай, хүндлүүлэхийг хүсдэг учраас эгчдээ атаархаж байснаа ухаарсан юм. Атаархахаа болихын тулд Бурханд илүү их залбирч, атаархлын уг чанар, үр дагаврыг олж харж, Бурханы гэрийн ажил, өөрийн үүргийг бодолцон үзэж, Бурханы гэрийн ашиг сонирхлыг эн тэргүүнд тавих ёстойгоо ч бас ухаарсан. Энэ нь Бурханы хүсэлд нийцдэг. Үүний зэрэгцээ би бас өөрийн алдаа дутагдлыг зүй ёсоор шийдэж, дутагдлаа засахын тулд бусдын давуу талаас илүү их суралцах хэрэгтэй байв. Тэгснээр би үнэнийг илүү их ойлгож чадна. Үүнийг ухаараад би маш их баярлаж, ах эгч нартаа сэтгэлээ уудлах үед тэд намайг дорд үзэхийн оронд бүгд надад маш их туслахыг үнэхээр мэдэрсэн.

Үүнийг туулсны дараа үнэнч шударга хүн байх ямар чухал болохыг мэдэрсэн. Үнэнч шударга хүн байж, сэтгэлээ уудалснаар л Ариун Сүнсний ажлыг хүлээн авч, үнэнийг ойлгож авч чадна. Үнэнч шударга хүн байснаар чөлөөлөгдөж, эрх чөлөөтэй болж, хүн шиг амьдарч чаддаг болохыг бас олж харсан. Бурханд талархъя!


8. Чуулгануудыг хуваарилах явдлаас авсан сургамж

И Шинь, АНУ

Өнгөрсөн жилийн эхээр шинэ итгэгчдийн чуулганууд маань маш их өсөж байсан учир удирдагч миний болон бусад хамтран зүтгэгчийн хариуцлагыг дахин хуваарилахаар шийдлээ. Эхэндээ би үүнийг нэг их юманд бодоогүй ч юу болоод байгаа талаар нэмж олж мэдээд миний хариуцах хүмүүс илүү асуудалтай, ихэнх гишүүн нь итгэлдээ сайн суурьтай болж амжаагүй, удирдагч, санваартнуудыг нь бүгдийг нь хараахан сонгоогүй гэдгийг олж харсан юм. Гэтэл Лю эгчийн хариуцсан чуулганууд минийхээс хавьгүй дээр, шинэ итгэгчид нь нэлээд сайн суурьтай, сайн хэв чанартай, удирдагч, санваартнууд нь үнэхээр хариуцлагатай байлаа. Тэгээд би өөрийн эрхгүй эгчид атаархаж эхэлсэн. “Яагаад эгч гайгүй чуулгануудыг нь авчихсан байхад миний чуулганууд ийм олон асуудалтай байгаа юм бэ? Би маш их зүтгэл гаргах болох нь! Ажлаа урагшлуулж чадахгүй бол удирдагч намайг юу гэж бодох бол? Чадавхгүй, юу ч хийж чаддаггүй гэх болов уу? Намайг юман чинээ бодохгүй байж магадгүй” гэж бодогдож байлаа. Энэ талаар тэгж бодоход үнэхээр таагүй байсан шүү. Дараа нь тэр чуулгануудын цуглаанд очихоор шийдвэрлэх хэд хэдэн асуудал үргэлж гарч, үүнд маш их цаг ордог байлаа. Чуулганууд дор бүрнээ бүгд ийм асуудалтай байсан. Би нойр муутай явж, үнэхээр зовж байлаа. “Лю эгч нэг цаг хийх хэрэгтэй юманд би хоёр, гурван цаг зарцуулж байна. Өөрийн минь хэв чанар, чадвар хязгаартай байхад чуулганууд маш олон асуудалтай юм. Би тийм их цаг зарцуулж, зүтгэл гаргаад ч мэдэгдэхүйц ахиц гаргахгүй байгаа юм хойно удирдагч миний үр дүнг Лю эгчийнхтэй харьцуулаад намайг тааруухан юм байна, сайн хийхгүй байна, Лю эгчтэй эн дүйцэхгүй байна гэж үзэх нь лавтай” гэж би бодож байлаа. Тэгээд тухайн үед нэлээд муу байдалд орж, асуудал тулгарах бүрд үнэхээр гомдож, хэлмэгдсэн мэт санагдсан. Бие ч, сэтгэл ч нь эцэж цуцсан болохоор залбирч, эрж хайхаар Бурханы өмнө очоод, “Бурхан минь, Та энэ ажлын хуваарилалтыг зөвшөөрсөн болохоор Таны зохицуулалтад захирагдах ёстойгоо мэдэж байгаа ч би дурамжхан байна. Намайг гэгээрүүлж, Өөрийнхөө хүслийг болон миний завхралыг ойлгуулаач” гэж хэлсэн.

Дараа нь Бурханы үгийн зарим хэсгийг унштал нэг нь тухайн үеийн миний байдалд яг нийцсэн байлаа. Бурхан ингэж хэлсэн байдаг: “Ачааг чинь нэмдэг нь чамайг хүнд байдалд оруулах гэснийх биш, харин яг хэрэгтэй зүйл юм. Энэ нь чиний үүрэг учраас шилж сонгох, татгалзах, бултах гэж бүү хичээ. Яагаад чи үүнийг хэцүү гэж боддог юм бэ? Үнэндээ чи арай илүү хичээсэн бол үүргээ биелүүлэх бүрэн чадвартай байх байсан. Үүнийг хэцүү гэж үзэж, өөрт чинь шударга бус хандаж байгаа мэт, өөрийг чинь албаар хүнд байдалд оруулж байгаа мэт санах нь завхарсан зан чанар гаргаж, үүргээ биелүүлэхээс татгалзаж, Бурханаас хүлээн авахгүй байгаа хэрэг; энэ нь үнэнийг хэрэгжүүлэхгүй байгаа явдал юм. Үүргээ голж шилж, амар хялбар, өөрийгөө сайхан харагдуулдаг үүрэг биелүүлдэг бол энэ нь Сатаны завхарсан зан чанар мөн. Хэрэв чи үүргээ хүлээн авч, захирагдаж чадахгүй бол Бурханд тэрсэлсээр байж, хариу тэмцэж, голж, бултаж байгааг чинь энэ нь нотолдог. Энэ бол завхарсан зан чанар. Тэгвэл чи үүнийг завхарсан зан чанар гэж мэдэх үедээ яах ёстой вэ? Өөр хүнд оногдсон даалгаврыг гүйцэлдүүлэхэд маш амархан байтал чамд өгөгдсөн даалгавар чамайг өдөржин завгүй байлгаж, судалгаа хийхэд их цаг зарцуулах шаардлагатай мэт санагдах үед чи баярладаггүй. Баярлахгүй байх чинь зөв үү? Яавч зөв биш. Тэгвэл чи буруу гэдгийг нь мэдрэх үедээ яах ёстой вэ? Зүрх сэтгэлдээ зөрчилдөж, ‘Ажил хуваарилагдах бүрд надад хэцүү, бохир, ядаргаатай ажил ноогддог. Бусад хүмүүст үргэлж сайхан, хялбар, илт нүдэнд харагдахуйц ажил ноогддог. Энэ нь намайг тэнэг амьтан гэж үзсэн хэрэг биш гэж үү? Шударга бус юм!’ гэж боддог бол ингэж бодож байгаа чинь буруу. Ажил хуваарилагдах үед ямар нэгэн гажуудал эсвэл логик бус байдал байгаа эсэхээс үл хамааран Бурхан юуг хардаг вэ? Бурхан хүмүүсийн зүрх сэтгэлд дуулгавартай байдал байгаа эсэх, Бурханы төлөө хүнд ачаа үүрч чадах эсэх, Бурханыг хайрладаг хүн мөн эсэхийг нь хардаг. Бурханы шаардлагуудаар хэмжвэл чи хангалтгүй, үнэний бодит байдалгүй. Чи огт дуулгаваргүй бөгөөд ядаргаатай эсвэл бохир аливаа ажлыг хийхдээ гомдоллох магадлалтай байдаг. Асуудал юунд оршдог вэ? Юун түрүүнд, чиний сэтгэлгээ буруу байна. Энэхүү буруу сэтгэлгээ гэдэг нь юуг хэлдэг вэ? Үүрэгтээ буруу хандлагатай байгааг чинь хэлдэг. Чи өөрийнхөө бардамнал, ашиг сонирхлыг л бодоод, Бурханы хүслийг анхаардаггүй, дуулгавартай байдаггүй—энэ нь үүрэгтээ хандах зөв хандлага биш” (Эцсийн өдрүүдийн Христийн яриа номын “Үүрэгтээ Бурханы үгийг хэрхэн туулах тухай”). Үүнийг уншаад, өнгөрсөн хэд хоногт юу харуулснаа эргэцүүллээ. Хариуцсан чуулгануудын маань гишүүд сайн үндэс суурьгүй, үүрэг авч чадах хүн цөөн байгааг хараад би үнэхээр дурамжхан байсан. Удирдагч, санваартнууд бүгд сонгогдоогүй, янз бүрийн төсөл удирдахад хүндрэлтэй байсан. Иймээс би аливааг зохицуулахад цаг, хүч зарцуулах ёстойгоос гадна асуудал сайнаар эргэхгүй бол миний нэрд сэвтэй байлаа. Би юманд санаа зоволгүй, илүү амархнаар үр дүнд хүрч, бусдад илүү сайнаар бодогдохын тулд угаасаа сайн яваа чуулгануудыг л удирдмаар байсан. “Лю эгчид өөрийг нь сайхан харагдуулах амархан ажил өгчхөөд, надад хүнд, ядаргаатай ажил өгөөд, ингэж ажил хуваарилснаар надад шударга бус хандлаа. Надад онцгойрох боломж олдохгүй нь” гэж бодогдсоор байсан. Тийм болохоор үүнийг үнэхээр эсэргүүцээд, хүлээн авахыг хүсээгүй юм. Гэхдээ би энэ талаар тэгж бодсоноороо тухайн үүргийг голж, цамаан загнаж, алдар суу авчирдаггүй юм хийх хүсэлгүй, огт дуулгаваргүй байгаа гэдгээ Бурханы үгээс олж харсан юм. Би өөрийгөө байнга үнэхээр мөс чанартай, үүрэгтээ хариуцлагатай гэж боддог байсан болохоор тэгж илчлэгдэнэ гэж хэзээ ч төсөөлөөгүй шүү. Үүрэг дэх сэдэл, харах өнцөг минь буруу байгаа нь харагдсан. Бурханыг сэтгэл хангалуун байлгах гэж хичээхийн оронд би бусдаас бишрэл, магтаал хүртэхийг хүссэн. Үүрэгтээ тийм санаархал өвөртөлснөөр Бурханд сайшаагдаж яаж чадах юм бэ?

Би Бурханы үгийн нэг хэсгийг олсон юм. “Чи Бурханы хүсэлд нийцэхийн тулд хийдэг бүхэндээ үнэнч байхыг хүсвэл ердөө нэг төрлийн үүрэг биелүүлэх нь хангалттай бус; харин чамд Бурханы даалгасан ямар ч даалгаврыг хүлээн авах ёстой. Таалалд чинь нийцэх эсэх, сонирхолд чинь багтах эсэх, хийх дургүй, хийж огт үзээгүй зүйл эсэх, хэцүү зүйл эсэхээс үл хамааран бүхнийг хүлээн авч, захирагдах ёстой. Хүлээн аваад зогсохгүй идэвхтэйгээр хамтран ажиллаж, энэ талаар мэдэж авч, үүнийг туулж, орох ёстой. Зовлон туулж, доромжлуулаад, онцгойрч огт чадахгүй байлаа ч гэсэн чи үнэнч байх ёстой. Чи үүнийг хувийн ажил хэрэг бус, өөрийн гүйцэтгэх үүрэг гэж үзэх ёстой. Хүмүүс үүргээ хэрхэн ойлгох ёстой вэ? Бүтээгч Бурханы өөрсдөөр нь хийлгэхээр өгсөн зүйл гэж ойлгох ёстой. Хүмүүсийн үүрэг ингэж бий болдог. Бурханы чамд өгсөн даалгавар бол чиний үүрэг бөгөөд чи үүргээ Бурханы шаардсанаар гүйцэтгэх ёстой гэдэг нь Тэнгэрээр тогтоогдож, газраар хүлээн зөвшөөрөгддөг. Хэрэв Бурханы даалгаврыг хүлээн авч байгаагаа Бурханы хайр, Бурханы ерөөл чамд ирж буй хэрэг гэж харж чадвал чи Бурханыг хайрладаг зүрх сэтгэлээр үүргээ хүлээн авч чадна, үүргээ гүйцэтгэхдээ Бурханы хүслийг анхаарч чадна, Бурханыг сэтгэл хангалуун байлгахын тулд бүх бэрхшээлийг даван туулж чадна. Бурханы төлөө үнэхээр зарлагаддаг хүмүүс Бурханы даалгавраас хэзээ ч татгалзаж чадахгүй, тэд хэзээ ч, ямар ч үүргээс татгалзаж чадахгүй. Бурхан чамд ямар ч үүрэг даалгасан бай, тэр нь ямар ч бэрхшээл дагуулах бай, чи татгалзах ёсгүй, харин хүлээн авах ёстой. Үүнийг хэрэгжүүлэх зам юу вэ? Бурханыг сэтгэл хангалуун байлгахын тулд бүх зүйлийг үнэнчээр хийх. Энд гол цэг нь хаана байна вэ? ‘Бүх зүйлийг’ гэдэгт байна. ‘Бүх зүйл’ гэдэг нь чиний дуртай, сайн зүйлийг хэлж байх албагүй, бас чиний мэддэг зүйлийг хэлж байх ч албагүй. Заримдаа чи ямар нэг зүйлд сайн биш байдаг, заримдаа сурах хэрэгтэй болдог, заримдаа бэрхшээлтэй тулгарч, заримдаа зовох ёстой болдог. Гэхдээ Бурхан чамд даалгасан цагт ямар ч даалгавар байлаа гэсэн үүнийг чи Бурханаас хүлээн авч, өөрийн үүрэг гэж үзэж, гүйцэтгэхийн тулд чин сэтгэлээ зориулж, Бурханы хүсэлд нийцэх ёстой. Энэ нь хэрэгжүүлэлтийн зам юм. Өөрт чинь юу ч тохиолдлоо гэсэн чи үргэлж үнэнийг эрж хайх ёстой бөгөөд ямархуу хэрэгжүүлэлт Бурханы хүсэлтэй нийцэхийг баттай мэддэг болмогцоо үүнийгээ хэрэгжүүлэх ёстой. Ийм маягаар үйлдэх нь л үнэнийг хэрэгжүүлж байгаа хэрэг бөгөөд тэр үед л чи үнэний бодит байдалд орж чадна” (Эцсийн өдрүүдийн Христийн яриа номын “Үнэнч хүн байснаар л хүн үнэхээр жаргалтай байж чадна”). Үүрэг бол Бурханаас гаралтай, Бурханы өгдөг даалгавар, бидний хариуцлага байдаг. Хэр хүнд бэрх ч бай, хэчнээн бага алдар суутай ч бай, энэ бол бидний хүлээн авах ёстой үүрэг. Бид ийм хандлагатай байх ёстой, бүтээгдсэн зүйл Бурханы өмнө ийм эрүүл ухаантай байх учиртай. Би тийм чуулганууд удирдахыг хүсээгүй, бас байр суурь хүсэх хүсэл минь биелэхгүй байх байсан. Гэхдээ Бурхан надад ийм даалгавар өгсөн юм хойно үүнийг нь хүлээн авч, үүрэгтээ буруу өнцгөөс хандахаа болих хэрэгтэй байлаа. Тэгээд Бурханы зохицуулалтад захирагдах, үүрэгтээ чадах бүхнээ хийж, шинэ итгэгчдийг зохих ёсоор услан, удалгүй үнэн замд үндэс суурьтай болоход нь туслахыг хүсээд, Бурханы өмнө очин залбирсан. Тэр залбирлын дараа үүрэгтээ хандах хандлага минь бага зэрэг дээрдэж, тэгтлээ гомдохоо больсон доо.

Хэсэг хугацааны дараа улам бүр олон чуулган байгуулагдаж байсан учир удирдагч бидний хариуцлагыг дахин хуваариллаа. Миний хариуцсан чуулгануудаас арай гайгүй явж байсан ганцыг нь, бас усалгааны үүрэг сайн хийж байсан ганц эгчийг маань бусад хүний удирдлагад хуваарилсан. Үүнд би үнэхээр гомдож, сэтгэл дундуур байсан юм. “Тэд миний нөхцөлийг сайн ойлгож байгаа шүү дээ. Би хамгийн их асуудалтай чуулганууд хариуцчихаад, угаасаа шаргуу ажилласаар ирсэн. Усалгаандаа сайн тийм эгчийг олоход амаргүй байсан. Тэр эгчийг аваад явчихаар би ажилдаа яаж ахиц гаргах болж байна? Намайг сайн үр дүн гаргах гэж зовсоор байвал бусад нь юу гэж бодох вэ? Ур чадваргүй, юм хийж чаддаггүй гэж бодно шүү дээ. Тэгвэл маш ичмээр дээ! Дараа нь хамтран зүтгэгчдийн цуглаан дээр хүний нүүр яаж харах юм бэ?” гэж бодоод, толгойдоо үүнийг эргэцүүлэн нулимс унагасан. Би бас дахиад гонсойж, дуулгаваргүй болсон гэдгээ ухаарсан болохоор шууд өвдөг сөгдөн залбираад, өөрийгөө эргэцүүлж эхэллээ. Дараа нь Бурханы үгийн нэг хэсгийг уншсан юм. “Ямар ажил хариуцах нь хамаагүй антихрист төрлийн хүн Бурханы гэрийн ашиг сонирхлыг хэзээ ч боддоггүй. Өөрийнх нь ашиг сонирхолд нөлөөлөх эсэхийг л бодолцож, өөрсдөд ашиг тустай урдах жаахан ажлаа л боддог. Тэдний хувьд, чуулганы үндсэн ажил бол ердөө л чөлөөт цагаараа хийдэг зүйл юм. Тэд үүнийг огтхон ч нухацтай авч үздэггүй. Тэд зүгээр л хааш яаш хичээл зүтгэл гаргаж, хийх дуртай юмаа л хийж, өөрсдийн байр суурь, эрх мэдлийг хадгалах ажлыг л хийдэг. Тэдний нүдээр бол, Бурханы гэрийн зохицуулсан аливаа ажил, сайн мэдээ түгээх ажил, Бурханы сонгосон хүмүүсийн амийн оролт чухал биш байдаг… Тэд ямар ч үүрэг гүйцэтгэж байлаа гэсэн үүгээр нэрд гарах эсэхээ л боддог. Нэр төрийг нь сайжруулахаар л байвал үүнийг хэрхэн хийж, гүйцэтгэхэд суралцах арга бодож олохоор тархиа гашилгадаг. Тэд үүгээр онцгойрох эсэхдээ л анхаардаг. Юу ч хийж, юу ч бодлоо гэсэн өөрсдийнхөө алдар нэр, байр суурийг л бодож байдаг. Тэд ямар ч үүрэг гүйцэтгэж байлаа гэсэн хэн нь дээр, хэн нь доор байна, хэн нь ялж, хэн нь ялагдаж байна, хэн нь илүү нэр хүндтэй байна гэдэг дээр л өрсөлддөг. Тэд хэр олон хүнээр хүндлүүлдэг, хэр олон хүн өөрийг нь дуулгавартай дагадаг, хэр олон дагагчтай эсэхдээ л анхаардаг. Тэд хэзээ ч үнэнийг нөхөрлөж, бодит асуудал шийдвэрлэдэггүй, үүргээ гүйцэтгэж байхдаа аливааг хэрхэн зарчмын дагуу хийх, мөн өөрсдөө итгэлтэй байж, хариуцлагаа биелүүлсэн эсэх, гажууд байсан эсэх, ямар нэг асуудал байгаа эсэхийг хэзээ ч бодож үздэггүй. Бурханы гэр юу шаарддаг, Бурханы хүсэл юу болохыг өчүүхэн ч анхаардаггүй. Тэд байр суурь, нэр төрийн төлөө, өөрсдийнхөө санаархал, хүслийг биелүүлэхийн төлөө л толгой өндийлгүй зүтгэж, аливааг хийдэг. Энэ нь аминч, өөдгүй байдлын илрэл, тийм биз дээ? Тэдний зүрх сэтгэл өөрсдийнх нь санаархал, хүсэл, ухаангүй шаардлагаар бялхаж байдгийг энэ нь бүрэн илчилдэг. Тэдний хийдэг юм бүхэн сэдэл, хүсэлд нь захирагддаг. Тэд юу ч хийлээ гэсэн сэдэл, эхлэлийн цэг нь тэдний өөрсдийнх нь санаархал, хүсэл, ухаангүй шаардлага байдаг. Энэ бол аминч, өөдгүй байдлын ердийн илрэл мөн” (Антихристүүдийг илчлэх нь номын “Антихристүүдийн ёс жудаг, тэдний зан чанарын мөн чанарыг нэгтгэн дүгнэх нь (Нэгдүгээр хэсэг)”). Антихристүүд маш аминчхан, булай, үүрэгтээ өөрсдийн гэсэн санаархал, хүсэлтэй байж, аливаад хандах хандлагадаа өөрсдийнхөө ашиг сонирхлыг үргэлж хамгаалдаг тухай Бурханы үгэнд хэлдэг. Тэд ямар ч үүрэг гүйцэтгэлээ гэсэн Бурханы хүслийн талаар, бас үүргээ сайн биелүүлэх, Бурханы гэрийн ажлыг хохироохгүй байх талаар хэзээ ч боддоггүй. Чуулганыг огт хайхралгүй алдар нэр, байр суурийн талаар л боддог. Миний ааш авирын хувьд гэвэл, хариуцсан чуулгануудаа маш олон асуудалтайг хараад тэднийг дэмжихийн тулд чадах бүхнээ хийхдээ Бурханд яаж түшиглэх вэ гэдэг нь биш, тааруухан хийж, бусдад дорд үзэгдээд, ичгүүртэй байх вий гэх айдас хамгийн түрүүнд толгойд орсон. Би ажлын хуваарилалтыг эсэргүүцэж, үүнд дургүйцэж, бүр үүрэгтээ хойрголсон. Миний дор ажиллаж байгаа нэлээд чадавхтай эгч шилжих гэж байгааг мэдээд сайн ажилчнаа алдахаар өөрийн минь ажлын ахиц муудна, тэгвэл удирдагч намайг чадавхгүй, чуулганы ажил сайн ойлгож чаддаггүй гэж бодно гэж хамгийн түрүүнд бодогдсон. Би үүрэгтээ гагцхүү өөрийнхөө нэр төр, ашиг сонирхлыг л бодож, яаж нэг их зүтгэл гаргалгүйгээр аргалж, бас үзүүлээд өгч, бусдад бишрүүлж болох вэ гэж л боддогоо ухаарсан. Би чуулганы ажлын талаар алсын хараатай байгаагүй. Маш аминчхан байсан минь антихрист зан чанар юм. Би сайтар бодоод, надад илүү хэцүү чуулганууд хариуцуулсан нь Бурханы хүсэл байсныг мэдсэн. Хараахан сууриа тавиагүй шинэ итгэгч арай олонтой тэр чуулгануудад би Бурханд түшиглэж, тэр бүх бэрхшээлийг шийдвэрлэхийн тулд үнэнийг илүү их эрж хайх шаардлагатай байсан. Бас тэднийг дэмжээд Бурханы ажлын талаарх үнэнийг сургах, үнэн замд үндэс суурьтай болгохын тулд илүү их төлөөс төлөх ёстой байлаа. Энэ нь миний хувьд сайн бэлтгэл сургуулилалт байсан. Бас байдал хэцүүдэх тусам би үнэнийг эрж хайж, шийдэл олохын тулд Бурханы өмнө улам их очих ёстой болж, тэгснээр эцэстээ маш олон үнэнийг олж мэдэж чадах байж. Ингэх нь миний амийн оролтод сайн байсан. Тэр үүргээр хэн ч намайг хүнд байдалд оруулах гээгүй, харин энэ нь Бурханы хайр, ерөөл гэдгийг тэгэхэд ухаарсан. Би үүнийг хүлээн авч, захирагдаж, үүнд зүрх сэтгэлээ зориулах ёстой байлаа. Энэ ухаарал хандлагаа өөрчлөхөд минь тус болж, би тэгтлээ гутрахаа больсон.

Дараа нь би Бурханы үгийн бас нэг хэсгийг уншсан. Энэ нь надад асуудлаа илүү сайн ойлгоход тус болсон юм. Төгс Хүчит Бурхан ингэж хэлсэн байдаг: “Хэрэв хүн үнэнийг хайрлаж, үнэнийг эрэлхийлдэг гэж хэлдэг хэр нь мөн чанартаа нэрд гарах, онгирох, хүмүүст өндрөөр үнэлэгдэх, өөрсдийнхөө ашиг сонирхлыг хангах зорилго хөөцөлддөг, Бурханыг дуулгавартай дагаж, сэтгэл хангалуун байлгахын төлөө биш, нэр төр, байр сууринд хүрэхийн төлөө үүргээ гүйцэтгэдэг бол тэдний эрэл хайгуул ёс бус байгаа хэрэг. Тийм тохиолдолд, тэдний үйлдэл чуулганы ажил, Бурханы гэрийн ажилд саад болдог уу, эсвэл эдгээр зүйлийг урагшлахад тус болдог уу? Тэд харваас саад болдог бөгөөд эдгээр зүйлийг урагшлуулдаггүй. Чуулганы ажил хийх нэрийдлээр хувийн нэр төр, байр суурь хөөцөлдөж, өөрсдийнхөө ажиллагааг явуулж, өөрсдийн гэсэн багахан бүлэг, бяцхан хаанчлалыг байгуулдаг бүх хүн—иймэрхүү хүн үүргээ биелүүлж байгаа юу? Тэдний хийдэг бүх ажил мөн чанартаа Бурханы гэрийн ажлыг саатуулж, үймүүлж, хохироодог. Байр суурь, нэр төр хөөцөлдөхийн үр дагавар юу вэ? Нэгдүгээрт, энэ нь Бурханы сонгосон хүмүүс Бурханы үгийг идэж ууж, үнэнийг ойлгоход нөлөөлж, амийн оролтыг нь саатуулж, Бурханд итгэх зөв замд ороход нь саад болж, буруу замд оруулснаар сонгогдсон хүмүүсийг хорлож, сүйрэлд хүргэдэг. Тэгээд энэ нь эцэстээ Бурханы гэрийн ажлыг яадаг вэ? Нурааж, саатуулж, хохироодог. Хүмүүс алдар нэр, байр суурь хөөцөлдөхийн үр дагавар энэ юм. Тэд ийм маягаар үүргээ гүйцэтгэдгийг антихристийн замаар алхах явдал гэж тодорхойлж болох биш үү? Бурхан хүмүүсээс байр суурь, нэр төрийг хойш тавь гэж хүсэхдээ хүмүүсийн сонголт хийх эрхийг хасаж байгаа юм биш; харин байр суурь, нэр төр хөөцөлдөж байхдаа хүмүүс Бурханы гэрийн ажлыг хохироож, ах эгч нарын амийн оролтыг саатуулж, тэр ч бүү хэл, бусад нь Бурханы үгийг хэвийн байдлаар идэж, ууж, үнэнийг ойлгох, улмаар Бурханы авралыг хүртэхэд нөлөөлдөг учраас тэр юм. Бүр ч ноцтой нь гэвэл, хүмүүс өөрсдийнхөө нэр төр, байр суурийг хөөцөлдөх үед, иймэрхүү зан авир, үйлдлийг Бурханы ажлын хэвийн явцыг муутгаж, саатуулах, Бурханы хүсэл чуулган дахь сонгогдсон хүмүүсийн дунд хэвийн гүйцэлдэхэд саад хийхээр Сатантай дээд зэргээр хамтран ажиллаж байгаа явдал гэж тодорхойлж болно. Тэд албаар Бурханыг эсэргүүцэж, Бурхантай санал зөрөлдөж байгаа хэрэг. Хүмүүс байр суурь, нэр төр хөөцөлддөг нь ийм шинж чанартай. Хүмүүс өөрсдийнхөө ашиг сонирхлыг хөөцөлдөхөд оршдог асуудал гэвэл тэдний хөөцөлддөг зорилго нь Сатаны зорилго буюу хорон муу, шударга бус зорилго байдаг. Хүмүүс нэр төр, байр суурь гэх мэт хувийн ашиг сонирхол хөөцөлдөх үедээ өөрийн мэдэлгүй Сатаны гар хөл болж, Сатаны суваг болдог төдийгүй Сатаны биелэл болдог. Тэд Бурханы гэрт болон чуулганд сөрөг үүрэг гүйцэтгэдэг. Бурханы гэрийн ажил, Бурханы сонгосон хүмүүсийн чуулганы хэвийн амьдрал, хэвийн эрэл хайгуулд тэд үймүүлж, хохироох нөлөө үзүүлж, сөрөг нөлөөтэй байдаг. Хүн үнэнийг эрэлхийлэх үедээ Бурханы хүслийг харгалзан үзэж чаддаг бөгөөд Бурханы ачаанд анхаардаг. Үүргээ биелүүлэхдээ Бурханы гэрийн ажлыг бүх талаар хамгаалдаг. Тэд Бурханыг өргөмжилж, гэрчилж чаддаг, ах эгч нарт ашиг тус авчирч, тэднийг дэмжиж, хангадаг бөгөөд Бурхан алдар суу, гэрчлэл олж авч, энэ нь Сатаныг шившиглэдэг. Тэдний эрэл хайгуулын үр дүнд, Бурханаас эмээж, муугаас зайлж үнэхээр чаддаг, Бурханыг шүтэн мөргөж чаддаг бүтээлийг Бурхан олж авдаг. Бас тэдний эрэл хайгуулын үр дүнд Бурханы хүсэл гүйцэлддэг бөгөөд Бурханы ажил ахин дэвшиж чаддаг. Бурханы нүдээр бол, тийм эрэл хайгуул эерэг, шулуун шударга байдаг бөгөөд Бурханы гэрийн ажил болон чуулган дахь Бурханы сонгосон хүмүүст хамгийн их ашиг тустай, үүнийг Бурхан сайшаадаг” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Нэгдүгээр хэсэг)”). Би хувийн ашиг сонирхол хөөцөлддөг тухайгаа эндээс илүү их ойлгож авсан. Хүмүүс тэгэх үедээ Сатаны өмнөөс үйлдэж, Бурханы гэрийн ажлыг үймүүлэх хэрэгсэл нь болж байдаг гэдгийг ухаарсан. Урьд нь би илт ёрын муу зүйл хийх, Бурханы гэрийн ажил, чуулганы амьдралд илэрхий саад болох нь л Сатаны гар хөл болж байгаа явдал гэж боддог байлаа. Гэхдээ үүрэгтээ хувийн ашиг сонирхол л хөөцөлдөөд, Бурханы гэрийн ашиг сонирхлыг үл хайхарвал чуулганы ажилд гагцхүү сөргөөр нөлөөлж, саад болно гэдгийг дараа нь ойлгосон. Би үүрэгтээ юу харуулсан тухайгаа бодох нь ээ, хэзээ ч зүгээр суудаггүй мэт харагддаг, зарим нэг хүнд ажил зохицуулж, нойроо хасаж чаддаг, бас хэзээ ч илт саад болох зүйл хийдэггүй ч гэсэн үүрэгтээ зөв сэдэлгүй байсан юм байна лээ. Энэ нь Бурханыг сэтгэл хангалуун байлгахын төлөө байгаагүй, харин онцгойрч, бусдад бишрүүлэх гэсэн зүтгэл байж. Ажил хуваарилагдсан байдалд дургүйцэх үедээ би үнэхээр дурамжхан болж, ажил хиймээргүй байсан. Зүгээр захирагдаж, тэр үүргээ яаж сайн хийх вэ, ах эгч нарыг яаж даруйхан дэмжих вэ гэх тухай бодож чадаагүй. Тэгээд өөрийн мэдэлгүй усалгааны ажилдаа аль хэдийн саад болсон байж. Үнэндээ би хамтран зүтгэгчдээсээ илүү их туршлагатай байсан юм. Зарим нэг эгч ажилдаа шинэ, чуулганы ажил мэддэггүй учир тэдэнд илүү сайн чуулган, услагч оноох нь нийт ажилд маань сайн байсан юм байна лээ. Харин би амиа бодож, арай гайгүй чуулган, услагчдыг өөрийн мэдэлд байлгахыг хүссэн. Гэхдээ юм миний хүссэнээр болж, шинэхэн хамтран зүтгэгчид илүү их асуудалтай чуулган хариуцсан бол ажил хохирч, үр ашиггүй болж, энэ нь Бурханы гэрт таагүй байх байсан юм. Манай чуулганууд илүү их асуудалтай ч гэсэн үнэндээ энэ нь миний хувьд сайн бэлтгэл сургуулилалт байж. Би арай их зүтгэл гаргаж, зарим нэг зүйл амжуулахад л нийт бүтээмж маань сайжирч болох байсан. Тэгэх нь хамгийн дээр зохицуулалт байсан биш үү? Дараа нь би энэ үүрэг миний амиа хичээсэн, муухай, эрүүл ухаангүй сэтгэлгээг ил болгосныг ухаарсан. Бас үүрэгтээ амиа бодсон ашиг сонирхолтой байвал Бурханы гэрийн ажлыг хохироохоос өөр аргагүй гэдгийг олж харсан. Урьд нь би үүрэгтээ алдар нэр, байр суурь, хувийн ашиг сонирхол л хөөцөлдөөд, гэм буруу үйлдсэн байж. Энэ удаад өөрчлөгдөлгүй, өөрийнхөө ашиг сонирхлыг гөжүүдлэн хамгаалсаар байвал би Бурханы гэрийн ажлыг дахин хохироож, Бурханы зан чанарт халдаад, хөөгдөнө гэдгээ мэдсэн. Тэгж бодоход аймаар байсан шүү. Би Бурханы өмнө очин залбирч, гэмшээд, “Бурхан минь, би үүрэгтээ чуулганы ажил болон Таны хүслийг огт бодолгүй өөрийнхөө ашиг сонирхлыг л хамгаалсан юм байна. Ийм хүн чанартайгаар би үүрэг авах үнэ цэнгүй. Бурхан минь, би үнэхээр гэмшмээр байна” гэж хэлсэн.

Дараа нь уншсан Бурханы үгийн нэг хэсэг надад үнэхээр орох зам өгсөн юм. “Үүргээ биелүүлдэг бүх хүний хувьд, үнэний талаарх ойлголт нь хэчнээн гүн гүнзгий, эсвэл өнгөц байх нь хамаагүй, үнэний бодит байдалд орох хэрэгжүүлэлтийн хамгийн энгийн арга зам нь бүх зүйл дээр Бурханы гэрийн ашиг сонирхлыг бодож, аминчхан хүсэл, хувийн санаархал, сэдэл, нэр нүүр, байр сууриа орхих явдал юм. Бурханы гэрийн ашиг сонирхлыг эн тэргүүнд тавих нь хүний хийх ёстой наад захын зүйл билээ. Үүргээ биелүүлж байхдаа хүн иймхэн зүйлийг ч хийж чадахгүй бол түүнийг яаж үүргээ биелүүлж байна гэж хэлэх юм бэ? Энэ нь үүргээ биелүүлэхгүй байгаа хэрэг юм. Чи эхлээд Бурханы гэрийн ашиг сонирхлыг бодолцож, Бурханы Өөрийнх нь ашиг сонирхол, ажлыг бодолцон, эдгээрийг эн тэргүүнд харгалзан үзэх ёстой; үүний дараа л байр суурийнхаа тогтвортой байдал, бусад хүмүүс чамайг хэрхэн хардаг талаар бодож болно. Үүнийг хоёр алхамд хувааж, зарим нэг буулт хийх үед энэ нь арай амархан болдгийг та нар мэдрэхгүй байна уу? Удаан хугацаанд үүнийг хийх юм бол чи Бурханыг хангалуун байлгах нь хэцүү биш гэдгийг мэдрэх болно. Үүнээс гадна, чи хариуцлагаа биелүүлж, даалгавар, үүргээ гүйцэтгэн, аминчхан хүслээ хойш тавьж, хувийн санаархал, сэдлээ орхиж, Бурханы хүслийг анхаарч, Бурханы болон Бурханы гэрийн ашиг сонирхлыг эн түрүүнд тавьж чаддаг байх ёстой. Хэсэг хугацаанд ингэж туулсныхаа дараа чи энэ нь амьдрах сайн арга зам мөн гэдгийг мэдэрнэ. Энэ бол жигшүүрт, өөдгүй хүн байлгүй, чигч шударга амьдарч, мөн явцуу сэтгэлгээтэй, олхиогүй, жигшүүртэй байхын оронд төв чигч амьдарч байгаа хэрэг юм. Энэ бол хүний амьдран харуулах ёстой дүр төрх бөгөөд хүний хийх ёстой зүйл юм. Яваандаа чиний зүрх сэтгэл дэх, өөрийн ашиг сонирхлыг хангах гэсэн хүсэл чинь багасна” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Болж байгаа бүх зүйл дээр миний хувийн эрх ашиг биш, Бурханы гэр эн тэргүүнд тавигдах ёстойг би Бурханы үг уншаад олж мэдсэн юм. Нэр төр, байр суурь зуурдынх, эдгээрийг хөөцөлдөх нь утгагүй. Завхарч амьдралгүй, үнэнийг хэрэгжүүлж, Бурханы хүслийг биелүүлэх нь Бурханаар сайшаагдах цорын ганц арга. Үүнийг ойлгоход гэгээрэлтэй байсан. Ажлыг яаж ч хуваариллаа гэсэн би хувийн ашиг сонирхол, нэр нүүр, байр сууриа хамгаалаад байж болохгүй, харин захирагдаж, үүргээ сайн биелүүлэх ёстой байлаа. Сайн үр дүнд хүрэхгүй байлаа ч би Бурханы өмнө амьдарч, Бурханаар шинжүүлэхэд анхаарах ёстой байсан. Бусад нь намайг юу гэж бодлоо ч үүрэгтээ хамаг зүрх сэтгэлээ зориулж, хариуцлагатай байх нь Бурханы хүслийг биелүүлэх цорын ганц арга байсан.

Дараачийн хэд хоногт нь би өөрийнхөө ашиг сонирхлыг бодолгүй, үүрэгтээ шамдан зүтгэсэн. Тэгснээр завхралдаа нэг их хянуулахгүй байх шиг санагдсан шүү. Хэд хоногийн дараа нэг эгчтэй ажил хэлэлцэж байтал тэр эгч ярианы англи хэл нь тааруу гэж хэлээд, шинэ итгэгчдийн чуулганыг шалгахад нь хэлмэрч хэрэгтэй гэлээ. Эгч бэрхшээлтэй тулгарч, үүрэгт нь нэг их үр дүн гарахгүй байсан юм. Би эгчийг тэгж хэлэхээр нь миний англи хэл дажгүй юм чинь эгчтэй солигдоод, тэр чуулганы ажлыг хянаж болох юм гэж бодлоо. Гэхдээ тэр чуулган маш олон асуудалтай юм чинь тэднийхийг хариуцахад маш их зүтгэл шаардлагатай, тэгээд бас нэг их ахиц гарахгүй байж магад гэж дараа нь бодогдсон. Энэ нь миний талаарх бусдын санал бодолд нөлөөлж магад гэж санаа зовоод, эгчтэй солигдохыг хүсээгүй. Гэхдээ тэгж бодсоноор дахиад өөрийнхөө эрх ашгийг л бодолцож, нэр нүүр, байр сууриа хамгаалж байгаагаа ухаарсан учир даруйхан Бурханы өмнө очин залбираад, өөрийгөө орхиход намайг замчлаач гэж гуйсан. Тэр нөхцөлөөр Бурхан намайг туршиж, үнэнийг хэрэгжүүлэх боломж олгож байсан гэдгийг залбирсныхаа дараа ухаарсан. Би урьдынх шигээ завхралд амьдарч, өөрийнхөө ашиг сонирхлыг хамгаалаад байж болохгүй байлаа. Бурханы гэрийн ажилд ашигтай бол ийм өөрчлөлт хийх л ёстой байсан. Тийм болохоор би бусад хамтран зүтгэгчийнхээ хариуцлагыг бага зэрэг бодож үзээд, тэр эгчтэй солигдсон нь үнэхээр дээр мэт санагдлаа. Тэгээд удирдагчтай бодлоо хуваалцтал удирдагч болон бусад хамтран зүтгэгч бүгд санал нийлсэн. Өөрчлөлт хийсний дараа би үнэхээр тайвширч, үүндээ үгээр илэрхийлэхийн аргагүй талархаад, эцэст нь үнэнийг хэрэгжүүлж, жинхэнэ хүн болж байгаа юм шиг санагдсан. Яг л Бурханы хэлдгээр, “Чи хариуцлагаа биелүүлж, даалгавар, үүргээ гүйцэтгэн, аминчхан хүслээ хойш тавьж, хувийн санаархал, сэдлээ орхиж, Бурханы хүслийг анхаарч, Бурханы болон Бурханы гэрийн ашиг сонирхлыг эн түрүүнд тавьж чаддаг байх ёстой. Хэсэг хугацаанд ингэж туулсныхаа дараа чи энэ нь амьдрах сайн арга зам мөн гэдгийг мэдэрнэ. Энэ бол жигшүүрт, өөдгүй хүн байлгүй, чигч шударга амьдарч, мөн явцуу сэтгэлгээтэй, олхиогүй, жигшүүртэй байхын оронд төв чигч амьдарч байгаа хэрэг юм. Энэ бол хүний амьдран харуулах ёстой дүр төрх бөгөөд хүний хийх ёстой зүйл юм. Яваандаа чиний зүрх сэтгэл дэх, өөрийн ашиг сонирхлыг хангах гэсэн хүсэл чинь багасна” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”).

Үүний дараа би хариуцсан чуулгануудынхаа тухайд сөрөг байхаа больж, чуулган бүрийн ажлыг зохицуулах гэж чадах чинээгээрээ хичээсэн. Усалгааны багийн зарим хүн ажлын бэрхшээлийнхээ талаар гомдоллохоор нь би буруу харах өнцгийг нь залруулахаар Бурханы үг нөхөрлөж, эдгээр асуудлыг шийдвэрлэхийн тулд тэдэнтэй хамт Бурханд найдаж, үнэнийг эрж хайдаг байлаа. Зарим шинэ итгэгч маш олон асуудалтай тулгарч, цуглаанд оролцохгүй байгааг хараад би тэднийг яршигтай юм гэж буруутгахаа болиод, бэрхшээлийг нь ойлгохын тулд ах эгч нартай бодитоор ярилцаж, тэдэнд Бурханы үг нөхөрлөсөн. Тэгээд удирдагч, санваартан хүрэлцээгүй байсан болохоор боловсон хүчин бэлтгэх тал дээр илүү их ажиллалаа. Илүү сайн хэв чанартай, эдгээр үүрэгт илүү тохирсон ах эгч нарт үүрэг биелүүлэхийн ач холбогдол, зарчмын талаар нөхөрлөж, тэдэнтэй мөр зэрэгцэн ажиллаж хэсэг хугацааг өнгөрөөсөн. Чуулганд дахь нэлээд ээдрээтэй зарим нэг ажлыг хэн ч шалгахгүй байгааг анзаараад, өөрөө дааж авахаар хичээсэн. Эхэндээ үүнийг яаж сайн хийж болохоо мэдэхгүй байсан ч эдгээр асуудлаас зай бариад байж болохгүй, бас өөрийнхөө ажлын багахан хүрээг л аминчханаар бодолцож болохгүй, харин Бурханы хүслийг харгалзан үзэж, чуулганы нийт ажлыг хамгаалах ёстой гэдэгт эргэлзээгүй. Хэсэг хугацааны дараа ажилд минь ахиц гарч, удирдаж байсан чуулгануудын маань бүх удирдагч, санваартан сонгогдсон. Зарим чуулганд үүрэг авч байгаа хүний тоо хоёр дахин нэмэгдэж, зарим шинэ итгэгч биеэ даан ажиллаж чаддаг болсон. Урьд нь нэг их сайнгүй байсан чуулгануудын ажил бүх талаар сайжирч байлаа. Эндээс би Бурханы үйл хэргийг үнэхээр харж чадсан. Бас хүмүүсийн зүрх сэтгэл, дуулгавартай байдлыг Бурхан хүсдэг учраас өөрсдийн ашиг сонирхлыг биш, Бурханы хүслийг бодолцож, Бурханы гэрийн ажлыг л бодож чадвал Бурханы удирдамж, ерөөл хүртэж болдгийг үнэхээр мэдэрсэн. Үүнийг ойлгосноор Бурханд итгэх итгэл минь бэхэжсэн юм. Бурханд талархъя!


9. Шашнаас үнэнийг олж авах боломжгүй

Мэйшян, Тайвань

Би хүүхэд байхаасаа эцэг эхийгээ даган Эзэнд итгэж, итгэлээ хичээнгүйлэн сахиж, сүм ямар ч үйл ажиллагаа явуулсан, бүгдэд нь идэвхийлэн оролцож, орлогынхоо аравны нэгийг өргөл болгож, сүмийн үйлчлэлд үргэлж очдог байлаа. Би махруу эрэл хайгуулаасаа үүдэн сүмийн санваартан болж, 30 насандаа сүмийн ахлагч болсон юм. Гэхдээ Бурханд олон жил итгэсний дараа ч нэг зүйл үргэлж санааг минь зовоож байв. Би Эзэн Есүсийн энэ үгийг харсан юм: “Намайг, ‘Эзэн минь, Эзэн минь’ гэсэн бүхэн тэнгэрийн хаанчлалд орохгүй; харин тэнгэрт байгаа Миний Эцэгийн хүслийг биелүүлдэг хүн орно. Тэр өдөр олон хүн, ‘Эзэн минь, Эзэн минь, бид Таны нэрээр тунхаглаагүй гэж үү? Таны нэрээр чөтгөрүүдийг хөөгөөгүй гэж үү? Мөн Таны нэрээр гайхамшгуудыг үйлдэж байгаагүй гэж үү?’ гэх болно. Тэгэхэд нь Би тэдэнд ингэж хэлнэ, ‘Би та нарыг хэзээ ч танихгүй: ёс бусыг үйлдэгчид та нар Надаас зайл’ гэж хэлнэ” (Матай 7:21–23). Энэ нь намайг будилуулсан. Бид Эзэний нэрээр номлож, ажиллаж, “Эзэн минь, Эзэн минь” гэж дуудсан хүмүүс биш билүү? Эзэн яагаад тийм хүмүүсийг танихгүй гээд, тийм хүмүүс бол мууг үйлдэгч гэж хэлэв? Бид ийм маягаар Эзэний төлөө хөдөлмөрлөх нь Эзэний хүсэл биш үү? Тэгвэл Эзэний хүсэл юу юм бэ? Би хариултыг нь огт олж чадаагүй юм.

2020 оны 3-р сарын нэг өдөр нэг эгч намайг онлайнаар номлол сонсооч гэж урилаа. Тэгэхэд нь би: “Цар тахлын үеэр сүм рүү явж чадахгүй юм чинь онлайнаар номлол сонсох нь сайн зүйл” гэж бодоод, баяртайгаар зөвшөөрөв. Тэр онлайн цуглаан дээр Вэйвэй эгч ухаалаг болон мунхаг охидын утга учир, Христ гэж юу болох, тэнгэрийн хаанчлал тэнгэрт байдаг уу, газарт байдаг уу гэх мэтийг нөхөрлөж, эгч эдгээр зүйлийн талаар маш сайн ярилаа гэж надад бодогдсон юм. Эдгээр нь бүгд миний номлолдоо тодорхой нөхөрлөж чаддаггүй асуудлууд байсан тул эгчийн нөхөрлөл надад маш сонирхолтой байсан. Эгч бас, “Эзэнд итгэгчид бид бүгд тэнгэрийн хаанчлалд орно гэж найддаг ч ямар хүмүүс тэнгэрийн хаанчлалд орж чадах вэ?” гээд Библийн эдгээр эшлэлийг уншсан: “Намайг, ‘Эзэн минь, Эзэн минь’ гэсэн бүхэн тэнгэрийн хаанчлалд орохгүй; харин тэнгэрт байгаа Миний Эцэгийн хүслийг биелүүлдэг хүн орно. Тэр өдөр олон хүн, ‘Эзэн минь, Эзэн минь, бид Таны нэрээр тунхаглаагүй гэж үү? Таны нэрээр чөтгөрүүдийг хөөгөөгүй гэж үү? Мөн Таны нэрээр гайхамшгуудыг үйлдэж байгаагүй гэж үү?’ гэх болно. Тэгэхэд нь Би тэдэнд ингэж хэлнэ, ‘Би та нарыг хэзээ ч танихгүй: ёс бусыг үйлдэгчид та нар Надаас зайл’ гэж хэлнэ” (Матай 7:21–23). Тэгээд эгч: “Итгэгч болгон тэнгэрийн хаанчлалд орж чадахгүй, Бурханы хүслийг биелүүлдэг хүмүүс л орж чадна гэж Эзэн хэлсэн. Тэгвэл Бурханы хүслийг биелүүлэх гэдэг нь юу гэсэн үг вэ? Илүү их үйлчлэл хийж, Библи уншиж, залбирч, олон сайн үйл хийж байгаа л бол Бурханы хүслийг биелүүлж байгаа хэрэг, Эзэнийг эргэн ирэх үед хаанчлалд орно гэж олон хүн боддог. Энэ үзэл бодол зөв үү? Бурханы хүсэлтэй нийцдэг үү? Иудейн шашны фарисайчууд ганц хүнийг элсүүлэхийн тулд газар нутаг, далай тэнгисээр аялсан, зан авир сайтай байсан ч Эзэн Есүсийг ирээд, маш их үнэнийг илэрхийлэх үед Эзэнийг танилгүй, улайран эсэргүүцэж, яллаад, тэр ч байтугай Эзэн Есүсийг загалмайд цовдолж, эцэст нь мууг үйлдэгчид болсон. Үүнээс бид Эцэгийн хүслийг биелүүлэх нь бидний төсөөлдөг шиг зүгээр л сайн мэдээ номлож, Библи уншиж, залбирч, сайн үйл хийх явдал биш болохыг харж болно. Энэ бол Христэд итгэгчийн хийх ёстой зүйлийн ердөө нэг л тал. Тэгвэл Эцэгийн хүслийг биелүүлэх гэдэг нь яг юу гэсэн утгатай юм бэ? Библид хэлснээр: ‘Тиймээс та нар ариун бай, учир нь Би ариун билээ’ (Леви 11:45). ‘Aриун байдалгүйгээр хэн ч Эзэнийг харахгүй’ (Еврей 12:14). Бурхан хүмүүсээс ариун байдалд хүрч, нүглээс ангижрахыг шаарддаг гэдгийг бид эндээс харж болно, энэ нь Бурханы хүслийг дуулгавартай дагаж, үгийг нь сонсож чаддаг байж, цаашид нүгэл үйлдэж, Бурханыг эсэргүүцэж, Бурханаас урвахаа больж, Бурханы ажил хүний үзэлтэй нийцэхгүй байхад ч гэсэн дуулгавартай дагаж, хүлээн авна гэсэн үг юм. Зөвхөн энэ л Бурханы хүслийг биелүүлдэг хүн, Бурханы хаанчлалд үлдэх хүн мөн юм. Хэдийгээр бид Эзэнд итгэж, Эзэний төлөө хаяж, зарлагаддаг ч үргэлж худалж хэлж, нүгэл үйлддэг, хамт ажиллагсдын дунд атаархал, тэмцэл үргэлж байдаг, бид гай гамшиг, өвчин эмгэгтэй тулгарах үедээ Бурханд гомдоллож, шүүж, бүр Бурханаас урваж чаддаг. Ингэх нь Бурханы хүслийг үнэхээр биелүүлж байгаа хэрэг мөн үү?” гэсэн. Эгчийг нөхөрлөсний дараа би гэнэт ойлгосон: Бурханы хүслийг биелүүлнэ гэдэг нь гаднаа бид хэчнээн завгүй байдгаас хамаардаггүй, харин Бурханы үгийг сонсож, Бурханыг дуулгавартай дагаж, нүгэл үйлдэхээ, Бурханыг эсэргүүцэхээ болихоос хамаардаг. Гэхдээ бид үргэлж нүгэл үйлдэж, өдөр нь нүгэл үйлдээд, шөнө нь нүглээ улайх байдалтай амьдарсаар байгаа, нүглээс ангижраагүй, Бурханы үгийг хэрэгжүүлж чаддаггүй, ямар нэгэн онцгүй зүйл тохиолдох үед Эзэнд дургүйцэж, гомдоллодог. Бид яаж өөрсдийгөө Бурханы хүслийг биелүүлдэг гэж хэлж болох юм бэ?

Хожим нь, Вэйвэй эгч цуглаан болгон дээр надад зарим үгийг номлодог байсан. Эдгээр үг сайн, шинэлэг, маш гэгээтэй юм гэж би бодоод, аажмаар иймэрхүү цуглаанд дуртай болж, дараагийн цуглааныг үргэлж тэсэн ядан хүлээдэг байв. Тэр үед л би нэгэнтээ миний номлож байсан номлолууд, бас олон пасторын номлол нь хүмүүсийг зоригжуулахдаа бидний ашиглаж байсан хоосон сургаалтын үг төдий байсныг олж мэдсэн юм. Үнэнийг хэлэхэд, бид Бурхан болон үнэнийг огтхон ч ойлгоогүй байжээ. Харин би онлайнаар ах, эгч нартай уулзаж, нөхөрлөлийг нь сонсох үедээ хангалт авч байгаагаа маш гүн мэдэрч, эрх чөлөө, чөлөөлөлтийг мэдэрсэн. Би Судрыг ойлгохгүй бол, эсвэл аливаа зүйлийг мэдэхгүй бол асуулт асууж, тэндээс үргэлж хариулт олж байлаа. Би сүмийнхээ цуглаанаас ийм ихийг олж авч байсан удаагүй.

Нэг цуглааны үеэр Вэйвэй эгч надад уншуулахаар нэг хэсгийг илгээсэн. “Намайг нэг үе Ехова гэдэг байсан. Түүнчлэн Мессиа гэж дууддаг байсан ба хүмүүс хайрлаж хүндэлсэндээ Аврагч Есүс гэж нэг үе нэрлэсэн. Гэвч өнөөдөр Би өнгөрсөн үед хүмүүсийн мэддэг байсан Ехова юм уу Есүс биш, харин эцсийн өдрүүдэд эргэж ирсэн Бурхан, энэ эрин үеийн төгсгөлийг авчрах Бурхан билээ. Би бол газрын мухраас өндийн босож, Өөрийн бүх зан чанараар бялхдаг, эрх мэдэл, нэр төр, алдар суугаар дүүрэн Бурхан Өөрөө билээ. Хүмүүс Надтай хэзээ ч харьцаж байгаагүй, Намайг хэзээ ч мэдэж байгаагүй бөгөөд Миний зан чанарыг хэзээд мэдэхгүй байсаар ирсэн. Дэлхийг бүтээснээс эхлээд өнөөдрийг хүртэл нэг ч хүн Намайг хараагүй. Энэ бол эцсийн өдрүүдэд хүнд харагддаг атлаа хүмүүсийн дунд нуугдаж байдаг Бурхан билээ. Тэрээр хүмүүсийн дунд үнэн, бодитоор амьдран суудаг ба төөнөх нар, дүрэлзэх гал адил хүч чадлаар дүүрч, эрх мэдлээр бялхан байдаг. Миний үгээр шүүгдэхгүй ганц ч хүн, нэг ч зүйл байхгүй, дүрэлзэх галаар ариусгагдахгүй ганц ч хүн, нэг ч зүйл байхгүй. Яваандаа бүх улс орон Миний үгээс болоод ерөөгдөнө, мөн Миний үгээс болж бут ниргүүлнэ. Энэ маягаар, эцсийн өдрүүдэд бүх хүн Намайг эргэж ирсэн Аврагч гэдгийг, бүх хүн төрөлхтнийг байлдан дагуулдаг Төгс Хүчит Бурхан гэдгийг, бас нэгэнтээ хүний төлөөх нүглийн тахил байсан боловч эцсийн өдрүүдэд мөн бүх зүйлийг шатаах нарны дөл, бүх зүйлийг илчлэх зөвт байдлын Нар болдгийг минь харна. Эцсийн өдрүүдийн Миний ажил энэ юм. Би бол зөвт Бурхан агаад төөнөх нар, дүрэлзэх гал гэдгийг бүх хүнд харуулахын тулд энэ нэрийг авч, энэ зан чанарыг эзэмшсэн юм. Ингэснээр цорын ганц жинхэнэ Бурхан болох Намайг бүх хүн шүтэн мөргөж, тэгснээрээ тэд Миний жинхэнэ царайг харах юм: Би бол зөвхөн израильчуудын Бурхан биш, мөн зөвхөн Золин аврагч биш, харин тэнгэр, газар, тэнгис далай даяарх бүх бүтээлийн Бурхан билээ” (Үг нь махбодоор илэрсэн номын “Аврагч аль хэдийн ‘цагаан үүлэн’ дээр эргэн ирсэн”). Энэ хэсгийг уншсаны минь дараа Вэйвэй эгч надаас “Хэн энийг хэлсэн гэж бодож байна?” гэж асуухад би үүнийг дахиад нэг хурдхан уншаад, эдгээр үг эрх мэдэл, хүч чадалтайг мэдэрч, “Намайг бүх хүн төрөлхтнийг байлдан дагуулдаг Төгс Хүчит Бурхан гэдэг,” гэх үгээс Бурханы сүр жавхланг мэдэрч, Бурхан эдгээр үгийг хэлсэн гэдэгт итгэлтэй байв. Учир нь нэг ч хүн ийм зүйл хэлж чадахгүй, ямар ч алдартай, агуу хүн, эсвэл шашны удирдагч ийм үг хэлж чадахгүй. Тэгээд би Вэйвэй эгчид “Мэдээж Бурхан үүнийг хэлсэн, яагаад гэвэл, Бурхан юу хийх гэж байгааг Бурхан Өөрөө л мэднэ, ‘Намайг нэг үе Ехова гэдэг байсан. Түүнчлэн Мессиа гэж дууддаг байсан ба хүмүүс хайрлаж хүндэлсэндээ Аврагч Есүс гэж нэг үе нэрлэсэн’ гэж хэн ч хэлж зүрхлэхгүй” гэсэн юм. Миний хариултыг сонссоныхоо дараа эгч баяртайгаар, “Амен! Энэ бол Бурханы дуу хоолой! Бурханы үгийг таньж чаддаг хүмүүсийг Бурхан ерөөдөг” гэлээ. Би Библиэс ер уншиж байгаагүй учраас эдгээр үг хаанаас гаралтай талаар сонирхсон. Тэр үед л эгч надад Эзэн Есүс Аврагч Төгс Хүчит Бурхан болж эргэн ирээд, Төгс Хүчит Бурхан аль хэдийн хуйлмал номыг нээж, долоон лацыг эвдсэн, эдгээр үг хуйлмал номоос гаралтай, эцсийн өдрүүдэд Бурханы илэрхийлсэн үнэн гэдгийг хэлсэн юм. Үүнийг сонсоод би маш их баярлан хөөрч, “Хуйлмал ном нээгдсэн гэж үү? Тэгвэл би даруйхан Бурханы үгийг унших хэрэгтэй юм байна!” гэж бодлоо. Дараа нь эгч ийнхүү үргэлжлүүлэн нөхөрлөсөн: “Эзэн Есүс эцсийн өдрүүдэд эргэж ирээд, ‘Төгс Хүчит Бурхан’ нэрээр гарч ирж, ажиллаж, олон үнэнийг илэрхийлсэн бөгөөд Бурханы гэрээс эхлэн шүүлтийн ажил хийж байгаа нь хүмүүсийг бүрмөсөн цэвэрлэж, аврах ажил юм. Бид Бурханы үгэн дэх шүүлтийг хүлээн авч байж л нүгэл болон завхралаас ангижирч, ариусгагдаж, аврагдаж, тэнгэрийн хаанчлалд орж чадна. Эцсийн өдрүүд дэх Бурханы шинэ нэр буюу Төгс Хүчит Бурхан Илчлэлт дэх зөгнөлийг биелүүлдэг: ‘Би бол байгаа, байсан мөн хожим ирэх Төгс хүчит Альфа ба Омега, Эхлэл ба Төгсгөл’(Илчлэл 1:8). ‘Халлелуяа: бүхнийг чадагч Эзэн Бурхан хаанчилсан’ (Илчлэл 19:6). Ехова, Есүс, Төгс Хүчит Бурхан бол Бурханы нэрс. Хэдийгээр Бурхан эрин үе бүрд өөр өөр нэртэй байдаг ч Тэр бол нэг Бурхан, нэг Сүнс юм.” Эгчийн нөхөрлөлийг сонссоны дараа л би эцсийн өдрүүд дэх Бурханы шинэ нэрийг Илчлэлд аль хэдийн зөгнөсөн ч анзаараагүй юм байна гэдгээ ухаарсан юм. Бурхан төрөлхөөсөө төгс хүчтэй гэдгийг л би мэдэж байсан. “Төгс Хүчит Бурхан” гэдэг нь эцсийн өдрүүдэд эргэж ирэх үедээ Бурханы ашиглах нэр гэж хэзээ ч бодож байсангүй. Би маш их баярлаж, догдолсон. Бурхан эргэж ирсэн болж таарсан ба Тэр бол Төгс Хүчит Бурхан! Эгч бас надад ингэж хэлсэн: “Төгс Хүчит Бурхан гучин жилийн өмнө 1991 онд гарч ирж, ажиллаж эхэлсэн юм. Төгс Хүчит Бурхан маш их үнэн, хэдэн сая үг илэрхийлснийг бүгдийг нь олон нийтэд зориулан интернэтэд нийтэлж, одоо Түүний үг зүүнээс баруун зүгт дэлхийн олон оронд түгсэн. Улам олон хүн Бурханы дуу хоолойг сонсож, эцсийн өдрүүд дэх Төгс Хүчит Бурханы ажлыг хүлээн авч байна. Энэ нь Эзэн Есүсийн энэхүү зөгнөлийг бүрэн биелүүлсэн. ‘Аянга зүүнээс цахилж, баруун зүгт ч гэсэн гялбадаг шиг; хүний Хүүгийн ирэлт нь ч мөн тийм байх болно’ (Матай 24:27).” Би маш их гайхсан. Зүүний Аянга Бурханы илрэлт, ажил болж таарсан юм. Хэдэн жилийн өмнө би Зүүний Аянга Эзэний эргэн ирэлтийг гэрчилж байгааг сониноос уншсан ч тухайн үед, ихэнх пастор, ахлагч үүнийг яллаж, тэдний номлолыг итгэгчдэд сонсгохгүй байгааг харсан учраас энэ нь үнэн зам биш гэж бодоод, эрж хайж судлаагүй, Төгс Хүчит Бурханы үгийг мэдээж уншаагүй. Төгс Хүчит Бурхан бол эргэн ирсэн Эзэн Есүс бөгөөд гарч ирээд, гучин жилийн турш ажилласан гэж би ер төсөөлж байсангүй. Тэгээд би бага зэрэг сандарч, хэтэрхий хол хоцорсон мэт санагдсан тул Бурханы үгийг илүү их уншихыг хүслээ. Цуглаанд оролцож, эгчтэйгээ хамт Бурханы үгийг нөхөрлөснөөр хэсэг хугацааны дараа би Бурхан эцсийн өдрүүдэд ажиллахын тулд яагаад бие махбодтой болж ирэх ёстой байдаг, шүүлтийн ажил хийхийн тулд Бурхан үгээ яаж ашигладаг, цэвэрлэгдэж, тэнгэрийн хаанчлалд орохын тулд бид яаж шүүлт туулах ёстой гэх зэргийг ойлгож авсан. Төгс Хүчит Бурханы үг энэ бүх нууцыг илчилж, маш их үнэнийг илэрхийлсэн нь Эзэн Есүсийн энэ зөгнөлийг биелүүлж байна: “Үнэний Сүнс болох Тэр ирэх үедээ та нарыг бүх үнэн рүү удирдана” (Иохан 16:13). Төгс Хүчит Бурхан бол Эзэн Есүсийн хоёр дахь ирэлт гэдэгт би бүр их итгэх болов. Дараа нь эгч надад Бурханы үгийн ном илгээж, би Бурханы үгийг өдөр бүр уншаад, сүнслэг хангалт олж авсан юм.

Дараа нь би цуглаан бүрд аль болох оролцож байсан ч өөрийнхөө сүмийн үйл ажиллагаанд оролцсон хэвээр байсан учраас цуглааны цаг ихэвчлэн давхацдаг байлаа. Тэгээд “Өөрийнхөө сүмийг орхих ёстой юу? гэхдээ би арван найман жил ахлагч байсан, алба хаших хугацаа дөрвөн жил болохоор миний алба хаших хугацаа дуусахад ахиад жил гаруй байна. Алба хаших хугацааныхаа дундуур сүмийг орхивол ах, эгч нар маань намайг юу гэж бодох билээ? Тэд намайг ийм хайхрамжгүйгээр сүмээс явлаа, Эзэнд үнэнч биш юм гэж бодох болов уу?” гэж бодсон ч Эзэн эргээд ирсэн байхад би шашинд үлдэх ёстой юу гэж дараа нь бодогдсон. Индэр дээрээс пасторуудын хэлсэн зүйл итгэгчдийг хангаж чадахаа больсон гэдгийг би маш сайн мэдэж байв. Тэд Эзэн Есүсийн тэмдэг, гайхамшгийн тухай ахин дахин ярьж, Эзэнийг дуурайх, хөршөө өөр шигээ хайрлах, тэвчээртэй байх гэх мэтийг үргэлж хэлэлцдэг. Олон арван жилийн турш пасторууд хоосон сургаалын энэ хуучин, хоцрогдсон үгийг номлосоор ирсэн, би ч гэсэн ах, эгч нарыгаа хангаж чадаагүй. Шашны ертөнц аль хэдийн эзгүйрсэн гэдгийг би маш сайн мэдэж байсан. Тухайн үедээ би маш их зөрчилдсөн учраас Бурханд залбирч, “Бурхан минь, би сүмээс явахыг хүсэж байгаа ч надад санаа зовох зүйл байсаар байна, ах эгч нар минь миний талаар хов ярина гэж санаа зовж байна. Бурхан минь, би яах ёстой вэ? Намайг залж чиглүүлээч” гэсэн. Залбирч байхдаа би Библид юу гэж бичсэн талаар бодсон: “Харагтун, газар дээр өлсгөлөн илгээх өдрүүд ирлээ, талхаар өлсөж, усаар цангах биш, харин Еховагийн үгийг сонсохын төлөө өлсөнө” (Амос 8:11). “Мөн ургац хураах хүртэл гурван сар дутуу байхад Би та нараас бороог татсан: Би нэг хотод бороо оруулж, нөгөө хотод бороо оруулаагүй: нэг хэсэгт нь бороо орсон, харин бороо ороогүй хэсэг нь хатсан” (Амос 4:7). Би Израилийн долоон жилийн өлсгөлөн, хоол хүнсгүй байсан үе болон ах нар нь бүгд Иосефоос хоол гуйхаар Египет рүү явсныг бодлоо. Одоо шашны ертөнц бүхэлдээ өлсгөлөнд нэрвэгдэж, Ариун Сүнсний ажилгүй байгаа ч Төгс Хүчит Бурханы Чуулганд миний идэж уусан үг бол Бурханы одоогийн үг, миний олж авсан зүйл бол жинхэнэ гэрэл байсан, надад мэдээж Ариун Сүнсний удирдамж байсан. Хэрвээ би хөл нийлүүлж чадахгүй бол Ариун Сүнсний ажлаар таягдан хаягдах байв. Одоо би Ариун Сүнсний ажилтай чуулган олж, Бурханы дуу хоолойг сонсож, Эзэнийг угтан авсан тул шашны эзгүйрэлд үргэлжлүүлэн үлдэж болохгүй байлаа. Дараа нь, сүм намайг ажиллуулах зохицуулалт хийгээгүй л бол би тийшээ очдоггүй байсан ч ахлагчийн хувиар хааяа очиж мөргөл хийдэг байсан юм.

Хагас жилийн дараа нэгэн өдөр би интернэтээр “Ухаалаг сонголт” гэх жүжиг үзэж, тэр түүх миний сэтгэлийг ихэд хөдөлгөлөө. Гол дүрийн баатар Ли Минжи хотын захиргааны ажилтан байв. Эцсийн өдрүүд дэх Төгс Хүчит Бурханы ажлыг хүлээн авсныхаа дараа тэрээр зарим үнэнийг ойлгож, ХКН-д олон жил үйлчилж байснаа, Намыг даган мууг үйлдэж байснаа эргэцүүлээд, сүйрэл мөхлийн замаар алхаж байснаа ухаарч, Христийг дагаж, Бурханы төлөө зарлагадсанаар л үнэн болон амийг олж авч чадна гэдгийг тодорхой харжээ. Тэрээр Бурханд залбирч, ажлаасаа гараад, өөрийгөө Бурханд зориулахаар шийдлээ гэж хэлнэ. Эхнэр нь үүнийг олж мэдээд эрс эсэргүүцэж, тэгээд түүний гэр бүлийнхэн Бурханд итгэхийг нь хүчээр болиулахаар оролджээ. Гэр бүлийнхэндээ бүгдэд нь бүслүүлээд тэрээр буулт хийлгүй, гэр бүлийнхэнтэйгээ маргаж, эцэст нь шийдэмгий байдлаар ажлаасаа гарч, Бурханыг дагахаар сонгосон. Тэгээд би өөрийгөө бодлоо. Хэрвээ би шашинд үлдэж, Бурханыг чин сэтгэлээсээ дагахгүй бол үнэнийг хэзээ ч олж авахгүй, Бурханаар таягдан хаягдах байв. Бас Бурханы үгийн талаар нөхөрлөхөөр цугларах хугацаандаа би шашны ертөнц Бурханыг эсэргүүцдэг бодит баримтыг улам тодорхой харж, Бурхан намайг залж чиглүүлж байх шиг, шашныг орхих цаг нь болсон юм шиг санагдаж байлаа.

Төгс Хүчит Бурханы эцсийн өдрүүдийн ажил хэдэн жилийн өмнө Тайваньд түгж, тухайн үед Төгс Хүчит Бурханы үг сонинд нийтлэгдсэн ч Тайванийн шашны хүрээнийхэн хамтран Зүүний Аянгыг эсэргүүцэж байгаагаа зарлаж, мэдэгдэлд олон пастор хамтран гарын үсэг зурсан. Тэр пасторууд Эзэн эргэн ирсэн гэдгийг аль эрт мэдэж байсан ч эрж хайж, судлаагүй, Эзэний эргэн ирэлтийн тухай мэдээг итгэгчдэдээ ч хэлээгүй. Тэд бас Бурханыг эсэргүүцэж, Бурханы хаанчлалын сайн мэдээ Тайваньд түгэхээс сэргийлэхийн тулд нэгдсэн. Энэ нь надад хоёр мянган жилийн өмнөх тахилч, хуулийн багш нар, фарисайчуудыг санагдуулсан юм. Тэд Эзэн Есүсийн үг, ажил эрх мэдэл, хүч чадалтай гэдгийг тодорхой харсан ч бүх итгэгч Эзэн Есүсийг дагаад, өөрсдөө байр суурь, амин зуулгаа алдана гэж санаа зовсон учраас Эзэн Есүс бол Мессиа гэдгийг хүлээн зөвшөөрөөгүй. Тиймээс тэд цуурхал тарааж, Эзэн Есүсийг ялласан. Өнөөгийн шашны ертөнц ч мөн адил. Бүх хүн Төгс Хүчит Бурханд итгээд, сүмд явахгүй бол хэн ч өөрсдөд нь тахил өгөхгүй, тэгвэл цалин авахгүй гэж айдаг учраас пасторууд байр суурь, амин зуулгаа хадгалахын тулд эцсийн өдрүүд дэх Төгс Хүчит Бурханы ажлыг хамтдаа яллаж, эсэргүүцсэн. Энэ нь фарисайчуудыг хараах үедээ Эзэн Есүсийн хэлсэн үгийг надад санагдуулсан юм. “Хоёр нүүрт хуулийн багш нар, фарисайчууд та нар золгүй еэ! Яагаад гэвэл та нар хүмүүсээс тэнгэрийн хаанчлалыг хааж, өөрсдөө орохгүй бөгөөд орж буй хүмүүсийг ч бас оруулдаггүй… Хоёр нүүрт хуулийн багш нар, фарисайчууд та нар золгүй еэ! Та нар тэнгис далай болон газар нутгийг тойрч, ганц хүнийг сүсэгтнээ болгохын тулд уруу татдаг. Түүнийг сүсэгтэн болоход та нар түүнийг өөрсдөөсөө хоёр дахин дор тамын хүү болгодог” (Maтай 23:13–15). Шашны энэ пасторууд Эзэн эргэн ирээд, маш их үнэнийг илэрхийлснийг тодорхой мэдэж байсан ч өөрсдөө судалж шинжлээгүй, бас бусдыг мэхэлж, Бурханы шинэ ажлыг судлахыг нь хязгаарлаж, итгэгчид Эзэнийг угтан авахаас сэргийлдэг. Шашны энэ удирдагчид маш заналтай! Тэд Эзэнийг чин сэтгэлээсээ дагадаг хүмүүс биш, харин орчин үеийн фарисайчууд.

Нэг цуглааны үеэр би Төгс Хүчит Бурханы энэ үгийг уншсан юм: “Том сүмд Библи уншиж, үүнийг бүхэл өдөржингөө цээжээр уншдаг хүмүүс байдаг атал тэдний дундаас нэг нь ч Бурханы ажлын зорилгыг ойлгодоггүй. Тэдний дундаас нэг нь ч Бурханыг мэдэж чаддаггүй; тэдний дундаас бүр нэг ч хүн Бурханы хүсэлд нийцэж чаддаггүй. Тэд бүгдээрээ үнэ цэнгүй, өөдгүй хүмүүс бөгөөд Бурханд зааж сургахын тулд дор бүрнээ өндөрт зогсдог. Тэд Бурханы далбааг намируулдаг атлаа Түүнийг дур зоргоороо эсэргүүцдэг. Бурханд итгэдэг гэх атлаа тэд хүний махыг идэж, цусыг уусаар байдаг. Ийм хүмүүс бүгд хүний сүнсийг залгидаг диаволууд, зөв замд орохоор хичээж буй хүмүүст зориуд саад учруулдаг толгойлогч чөтгөрүүд, мөн Бурханыг эрж хайдаг хүмүүст садаа болдог бул хар чулуу билээ. Тэд ‘эрүүл чийрэг бие махбодтой’ харагдаж болох ч Бурханыг эсэргүүцэхэд хүмүүсийг хөтөлдөг антихристүүдээс цаашгүй гэдгийг дагагчид нь яаж мэдэх юм бэ? Хүний сүнсийг залгидаг амьд диаволууд гэдгийг дагагчид нь яаж мэдэх юм бэ?” (Үг нь махбодоор илэрсэн номын “Бурханыг мэддэггүй бүх хүн бол Бурханыг эсэргүүцдэг хүмүүс юм”). Бурханы үгийг тунгаан бодоод би, шашны ертөнцийн пасторууд ах, эгч нарын Бурханд өгсөн тахилаас цалин авдаг мөртөө хүмүүсийг Бурхан руу хандахыг нь болиулж, улмаар Эзэнийг угтан авах, тэнгэрийн хаанчлалд орох боломжийг нь сүйтгэдэг гэдгийг ухаарсан. Тэд хүмүүсийн сүнсийг залгидаг диаволууд биш гэж үү? Түүнчлэн, цар тахлаас үүдэн сүмүүд бүх үйл ажиллагаагаа түр зогсоосныг би бодсон. Нэг цуглааны үеэр пасторууд итгэгчдийн орлогыг нэмэгдүүлэхийн тулд ах, эгч нарын газар тариалангийн бүтээгдэхүүнийг манай хорооны оффисын гадаа тавьж заруулах талаар хэлэлцсэн. Тэгвэл ах, эгч нар аравны нэгийн өргөлөө үргэлжлүүлэн өргөх байв. Би үүнийг сонсоод маш их уурлаж, эрс эсэргүүцэж, “Пасторын хувиар та нар хүмүүсийн аминд санаа тавих ёстой. Гэтэл яаж зөвхөн мөнгөнд санаа зовж чадаж байна аа?” гэхэд ерөнхий нарийн бичгийн дарга надад “Сүм цуглаанаа түр зогсоох үед ах, эгч нарын тахил багасдаг нь сүмийн орлогыг мэдэгдэхүйц бууруулдаг юм” гэсэн. Пасторууд зөвхөн өөрсдийнхөө цалин, орлогыг л анхаарч, ах эгч нарыг услахгүй, итгэлийг нь бэхжүүлэхгүй байгааг би олж харсан юм. Тэд Эзэн Есүсийн ярьсан хоёр нүүрт фарисайчууд байв. Бурханд ах, эгч нарын өргөсөн тахилд тэд шунаж, итгэгчдийн амийг тоолгүй, Эзэнийг угтан авахад нь хүмүүст саад хийж, итгэгчдээ хатуу чанд хянаж байхаар оролдсон. Би пасторуудын жинхэнэ төрхийг улам тодорхой харлаа. Шашны энэ пасторууд бол Бурханыг үгүйсгэж, эсэргүүцдэг антихристүүд төдийхөн юм. Эзэнд олон жил итгэсний дараа би тэднийг ялган таньж, эцэст нь нэг юм сэрсэн юм. Би өршөөлийнх нь төлөө Бурханд талархаж, Өөрийнх нь дуу хоолойг сонсож, эцсийн өдрүүд дэх ажлыг нь хүлээн авах боломж олгосонд талархсан. Тэгээгүй бол би пасторуудыг даган мууг үйлдэж, Бурханыг эсэргүүцэж, аврагдах боломжоо алдах байв.

Дараа нь би Төгс Хүчит Бурханы үгийн уншлагын нэг видеог үзсэн юм: “Яг одоо та нар шашинд итгэх болон Бурханд итгэх итгэл гэж юу болохыг үнэхээр ойлгож байна уу? Шашинд итгэх, Бурханд итгэхийн хооронд ялгаа бий юу? Ялгаа нь юунд оршдог вэ? Чи эдгээр асуултын учрыг олсон уу? Шашинд итгэгчид ихэвчлэн ямархуу байдаг вэ? Юунд анхаарлаа төвлөрүүлдэг вэ? Шашинд итгэх итгэлийг яаж тодорхойлж болох вэ? Хүмүүс шашинд итгэх үедээ Бурхан байдаг гэдгийг хүлээн зөвшөөрч, зан авиртаа тодорхой өөрчлөлт гаргадаг: Тэд хүмүүсийг цохиж зодож, харааж зүхдэггүй, хүмүүсийг хорлох муу зүйл хийдэггүй, янз бүрийн гэмт хэрэг үйлддэггүй, хууль зөрчдөггүй. Ням гарагт цуглаанд явдаг. Энэ бол шашинд итгэдэг хүн юм. Тэгвэл сайхан авирлаж, цуглаанд байнга оролцох нь хүн шашинд итгэдгийн нотолгоо мөн. Хүн шашинд итгэх үедээ Бурхан байдгийг хүлээн зөвшөөрдөг, Бурханд итгэх нь сайн хүн байх явдал гэж боддог; нүгэл үйлдэхгүй, муу зүйл хийхгүй л байвал нас барсныхаа дараа тэнгэр лүү явна, сайхан төгсгөлтэй байна гэж боддог. Итгэл нь тэдэнд сүнслэг хангалт өгдөг. Тийм болохоор шашинд итгэх итгэлийг мөн дараах байдлаар тодорхойлж болно: Шашинд итгэх гэдэг нь Бурхан байдаг гэдгийг зүрх сэтгэлдээ хүлээн зөвшөөрч, нас барсныхаа дараа тэнгэр лүү явна гэж итгэх явдал, өөрөөр хэлбэл, энэ нь зүрх сэтгэлдээ сэтгэлийн дэмтэй байж, зарим зан авираа өөрчилж—сайн байх явдлаас цаашгүй юм. Тэдний итгэдэг Бурхан оршин байдаг эсэх, тэр Бурхан нь одоо юу хийж байгаа, тэр Бурхан нь тэднээс юу шаарддагийн тухайд бол тэд огт мэддэггүй, Библийн хоосон сургаалд үндэслэн энэ бүхнийг таамаглаж, төсөөлдөг. Шашинд итгэх итгэл ийм байдаг. Шашны итгэл нь үндсэндээ зан авирын өөрчлөлт, сүнслэг хангалтын эрэл хайгуул мөн. Гэхдээ энэ хүмүүсийн алхдаг зам буюу ерөөл эрэлхийлэх зам өөрчлөгдөөгүй. Бурханд итгэх итгэлийн талаарх тэдний эндүү ташаа үзэл бодол, үзэл, төсөөлөлд ямар ч өөрчлөлт гараагүй. Тэдний оршин тогтнолын үндэс суурь, эрэлхийлдэг амьдралын зорилго, зүг чиг нь уламжлалт соёлын үзэл баримтлалд үндэслэсэн бөгөөд огтхон ч өөрчлөгдөөгүй. Шашинд итгэдэг хүн бүрийн байдал ийм байдаг. Тэгвэл Бурханд итгэх гэж юу вэ? Бурханд итгэх итгэлийн талаарх Бурханы тодорхойлолт юу вэ? (Бурханы дээд эрхэд итгэх.) Бурханы оршин тогтнолд итгэж, Бурханы дээд эрхэд итгэх—эдгээр нь хамгийн үндсэн зүйл. Бурханд итгэх гэдэг нь Бурханы үгийг сонсож, Бурханы үгэнд шаардсанаар оршин тогтнож, амьдарч, үүргээ гүйцэтгэж, хэвийн хүн чанарын бүх үйл ажиллагаанд оролцох явдал юм. Бурханд итгэх гэдэг нь Бурханыг дагах, Бурханы хүссэн зүйлийг хийх, Бурханы хүссэнээр амьдрах явдал юм; Бурханд итгэх гэдэг нь Бурханы замыг дагах явдал юм. Бурханд итгэдэг хүмүүсийн амьдралын зорилго, чиг хандлага шашинд итгэдэг хүмүүсийнхээс огт өөр биш гэж үү?… Иймээс Бурханд итгэх итгэл нь Бурханы үг, Бурханы шаардлагын дагуу байх ёстой, хүмүүс Бурханы шаардлагын дагуу хэрэгжүүлэх ёстой; зөвхөн энэ л Бурханд итгэх жинхэнэ итгэл—энэ нь асуудлын уг үндэст хүрч буй явдал юм. Үнэнийг хэрэгжүүлж, Бурханы үгийг дагаж, Бурханы үгийн дагуу амьдрах нь хүний амьдралын зөв зам; Бурханд итгэх итгэл нь хүний амьдралын замтай хамаатай. Бурханд итгэх итгэл нь маш олон үнэнтэй хамаатай бөгөөд Бурханыг дагагчид эдгээр үнэнийг ойлгох ёстой; эдгээрийг ойлгож, хүлээн авдаггүй бол тэд яаж Бурханыг дагаж чадах юм бэ? Шашинд итгэдэг хүмүүс ердөө Бурхан байдгийг л хүлээн зөвшөөрч, Бурхан байгаа гэж итгэдэг—гэхдээ эдгээр үнэнийг ойлгодоггүй, хүлээн авдаг ч үгүй учраас шашинд итгэдэг хүмүүс бол Бурханыг дагагчид биш” (Эцсийн өдрүүдийн Христийн яриа номын “Шашны итгэл хэзээ ч аврал руу хөтлөхгүй”). Бурханы үг маш үнэн! Би шашинд байхдаа Ариун Сүнсний ажилгүй, Бурханы одоогийн үгийн хангалтгүй байснаа бодлоо. Би гагцхүү шашны дүрэм журам, зан үйлийг л мөрдөж, гаднаа жаахан сайн үйл хийж, аль нэг ах юм уу эгч сөрөг байгааг харах үедээ тэднийг дэмжиж, тэдэн дээр үргэлж гараа тавин залбирч, үйлчлэлд идэвхийлэн оролцоод, энэ нь Бурханы хүсэлтэй нийцдэг гэж боддог байлаа. Бурханы үгийг уншсаныхаа дараа л би Бурханд биш, шашинд итгэж байснаа мэдсэн юм. Эдгээр нь зөвхөн гадна талын сайн үйл байсан болохоос Бурханы үгийг хэрэгжүүлж, Бурханыг дуулгавартай дагаж байгаа хэрэг биш байсан, мөн миний зан чанарыг өөрчлөхгүй. Бидний шаргуу ажил, хөдөлмөр бол ердөө бидний хүсэл эрмэлзэл бөгөөд Бурханы хүсэлтэй нийцдэггүй. Бас би ах, эгч нартаа Эзэний төлөө эрэлхийлж, шаргуу ажилла, тэнгэрт орох үедээ бид тав юм уу арван хотыг удирдана гэж үргэлж хэлдэг байснаа санасан. Одоо Бурханы үгийг уншсаны дараа миний номлол утгагүй, бодитой биш санагдаж байлаа. Бидний хэн нь ч эцсийн өдрүүд дэх Бурханы шүүлтийг туулаагүй, завхарсан зан чанараа ариусгаагүй, Бурханы хаанчлалд орох шаардлагыг огт хангаагүй. Бид тэнгэрт орох үедээ тав юм уу арван хотыг удирдана гэж хэлсэн минь тэр чигтээ миний төсөөлөл байсан. Гадна талын сайн үйл Бурханд итгэхэд хангалтгүй. Бурханы ажил болон үгийг туулах гол түлхүүр нь зан чанарын өөрчлөлтөд хүрч, Бурханыг дуулгавартай дагаж, шүтэн мөргөх явдал. Энэ нь Бурханы хүсэлд нийцдэг. Урьд нь шашин дотор Эзэнд итгэж байсан минь ердөө будилсан итгэл бөгөөд Бурханы магтах зүйл биш гэдгийг би ойлгосон. Хэрвээ би шашин дотор Бурханд итгэж, цуглаанд явсаар байсан бол үнэнийг хэзээ ч олж авахгүй байв. Гэхдээ тэр үед, “Би ахлагчийн ажилтай юм чинь сүм рүү бас л явах ёстой. Хэрвээ сүмээс гарвал гарцаагүй таягдаж, жигшигдэж, бусад хүн намайг үл хүндэлж, Эзэнд итгэдэггүй гэж бодно” хэмээн бодогдож, ингэж бодоод би тээнэгэлзсэн. Бас тэдэнд Эзэнийг угтан авч, Төгс Хүчит Бурханыг хүлээн авснаа хэлэх тухай бодсон ч намайг тэгж хэлэх хоромд пастор болон бусад хамтран зүтгэгч хяхан хавчиж, саад хийнэ гэдгийг би мэдэж байсан тул дотроо эргэлзэж тээнэгэлзэж байлаа. Би эрт орой хэзээ нэгэн цагт шашныг орхиж явна гэдгээ мэдэж байсан ч огцрох өргөдлөө яаж өгөхөө мэдэхгүй байсан болохоор энэ талаар үргэлж залбирч, Бурханаас эрж хайж байгаад.

Төгс Хүчит Бурханы үгээс өөр нэг хэсгийг уншлаа: “Өөрийг нь гарч ирэхийг хүсэн хүлээдэг хүмүүсийг Бурхан эрж хайдаг. Өөрийнх нь үгийг сонсож чаддаг, Түүний даалгаврыг мартаагүй, зүрх сэтгэл, бие махбодоо Түүнд өргөн барьдаг хүмүүсийг Тэр эрж хайдаг. Өөрийнх нь өмнө хүүхэд шиг дуулгавартай байдаг, Өөрийг нь эсэргүүцдэггүй хүмүүсийг Тэр эрж хайдаг. Хэрвээ чи аливаа хүчнээс ангид байж Бурханд өөрийгөө зориулдаг бол Бурхан чамд энэрэнгүй хандаж, ерөөлөө хайрлана. Чи өндөр байр суурьтай, нэр хүндтэй, арвин мэдлэгтэй, элбэг их эд хөрөнгийн эзэн, олон дэмжигчтэй байсан ч эдгээр зүйл нь Бурханы дуудлага болон даалгаврыг хүлээн авч, Бурханы чамаас хүссэн зүйлийг хийхээр Бурханы өмнө очиход чинь саад болохгүй байвал чиний хийж байгаа бүхэн дэлхий дээрх хамгийн чухал ач холбогдолтой, мөн хүн төрөлхтний хамгийн зөв шударга үйл хэрэг байх болно. Хэрвээ чи өөрийн байр суурь, зорилгын төлөө Бурханы дуудлагаас татгалзвал хийсэн бүхэн чинь хараагдаж, бүр Бурханд жигшигдэнэ” (Үг нь махбодоор илэрсэн номын “Бүх хүн төрөлхтний хувь заяаг Бурхан захирдаг”). Би ахлагчийн байр сууриа орхиж чадаагүй учраас сүмээс гарах тухайд хэд хэдэн удаа тээнэгэлзсэн гэдгээ Бурханы үгээс би ойлгож авсан юм. Байр суурийн минь ачаар ах, эгч нар маань намайг хүндэлж, дээдэлж, надад өөрөөр хандаж, өөрсдөд нь ашиг тустай бол үргэлж намайг боддог байсан. Би сүмийг орхих үедээ энэ бүхнийг алдана гэхээс санаа зовж, байр суурийг хүсэмжилж, байр суурийн ашиг тусад шунаж байжээ. Энэ нь зөв зам биш бөгөөд Бурханд таалагддаггүй. Би байр суурийн хүлээсээс ангижрах ёстой гэдгээ тодорхой мэдэж байсан. Хэрвээ би өөрчлөгдөхгүй бол Бурханыг эсэргүүцэх замаар алхана, тэр нь миний хүссэн үр дүн биш байлаа. Би ах эгч нарт өндрөөр үнэлэгдэх тухай санаа зовоод байж болохгүй, бусад хүн намайг өндрөөр үнэлэх эсэх нь хамаагүй, Бурханы сайшаалыг хүртэж чадах эсэх л чухал байсан юм. Би байр сууринд биш, Бурханд үнэнч байх ёстой байв. Үүнийг мэдээд сүмээс гарах шийдвэр минь улам хүчтэй болсон.

Нэг өдөр би ердийнхөөрөө сүмд очоод, Ням гарагийн үйл ажиллагааны дараа ахлагчийн ажлаасаа гарч байна гэдгээ хүн бүрд хэллээ. Үүнийг сонсоод хүн бүр гайхаж, бүгд намайг ятган үлдээх гэж оролдсон. Тэрний дараа нь зарим пастор намайг дуудаж, ахлагч байх нь Бурхантай байгуулсан, зөрчиж болохгүй гэрээ гэж хэлсэн. Тэгэхэд би: “Эзэн эргэж ирээд, олон үнэнийг илэрхийлж, шинэ ажил хийсэн. Би энэ гэрээг мөрдөж, Эзэнийг угтахгүй хэвээр байх ёстой гэж үү?” гэж бодоод, ахлах тахилч, хуулийн багш нар, фарисайчууд бүтэн жилийн турш сүмд Бурханд үйлчилж байсан ч Эзэн Есүсийг ажиллахаар ирэх үед Эзэн Есүсийг яллаж, эсэргүүцэж, загалмайд цовдолсныг санасан. Энэ Бурханд үнэнч байдал гэж үү? Тэд Бурханд үнэнч хүмүүс огт биш. Тэд Бурханыг эсэргүүцсэн. Өнөөдөр Эзэн Есүс эргэж ирээд, шинэ үг илэрхийлсэн. Хэрвээ би энэ “гэрээ” гэгчийг нь сахиад, сүмд үлдэж, Бурханы одоогийн үг, ажилтай хөл нийлүүлэхгүй бол Бурханд үнэнч байгаа хэрэг биш! Тэгээд би Эзэн Есүсийн хэлсэн энэ үгийг бодлоо: “Миний хонин сүрэг Миний дуу хоолойг сонсдог, Би тэднийг мэддэг бөгөөд тэд Намайг дагадаг” (Иохан 10:27). Бурханы хонин сүрэг Бурханы үгийг сонсож, ямар ч эргэлзээгүйгээр Түүнийг дагах ёстой. Тиймээс пасторууд намайг яаж ч ятгахаар оролдсон би сэтгэл хоёрдоогүй. Намайг шашнаас гаргаж, Бурханы бодитой үгийг идэж, уух боломж олгож, Ариун Сүнсний ажлыг надад хайрласных нь төлөө би Бурханд маш их талархаж байна, энэ нь надад урьд хожид байгаагүй амар амгалан, чөлөөлөлтийг мэдрүүлсэн. Ахлагчийн байр суурь минь байхгүй болсон болохоор би индэр дээрээс хоосон сургаалын уйтгартай, дэмий үгийг ярихаа больж, оронд нь Төгс Хүчит Бурханы үгээр зэвсэглэхэд анхаарч, өдөр бүр маш сэтгэл хангалуун, баяр хөөртэй байдаг байв.

Төд удалгүй, намайг сүмээс гарсан тухай яриа тарлаа. Хоёр сарын дараа миний олж мэдсэнээр, нэг эгч Төгс Хүчит Бурханы Чуулганы видеог нэг бүлэгт онлайнаар нийтэлсэн тул пасторууд сүмийг битүүмжилж эхлэн, нэг хүн сүмийг орхин явснаас болж сүм Зүүний Аянгын эсрэг урьдчилан сэргийлэх арга хэмжээ авах ёстой боллоо гэж зарласан. Энэ мэдээг сонсоод би гуниглаж, пасторуудын төлөө гуниглаж байсан ч шашны ертөнцийн ихэнх пастор үнэнд дургүй гэдэгт бүр ч их итгэх болсон юм. Уг чанараараа, тэд үнэнээс залхаж, үнэнийг үзэн яддаг. Тэд өөрсдийгөө Библи болон Бурханыг мэднэ гэж боддог ч үнэн хэрэгтээ тэд бол сохрыг нүх рүү хөтөлж яваа сохрууд юм. Бурханы олон хонь одоо ч гадаа тэнүүчилсээр, Эзэний эргэн ирэлтийг угтан аваагүй байгаа. Би хаанчлалын сайн мэдээг тэдэнд номлож, хариуцлагаа биелүүлж, Бурханы хайрыг хариулах ёстой. Иймээс би Бурханы эцсийн өдрүүдийн сайн мэдээг номлож эхлэн, Бурханд үнэхээр итгэдэг хүмүүс ар араасаа Бурхан руу буцаж байгааг хараад маш их баярлаж, догдолсон. Бас надад өдөр бүр хангалуун, утга учиртай санагддаг. Шашнаас хөтлөн гаргаж, Өөрийнх нь мөрийг дагах боломж олгосонд нь Бурханд талархаж байна. Үүгээр би үнэхээр ерөөгдсөн гэж санагдаж байна.


10. Аврагдахын тулд чи үнэнч шударга болох ёстой

Ай Гуан, Франц

2021 оны 8-р сард би шинэ итгэгчдийг услахаар шинээр ирэгсдийн франц чуулганд очлоо. Хэсэг хугацааны дараа, шинээр ирсэн нэг хүн нэлээд биеэ тоосон зан чанартай, үргэлж өөрийнхөөрөө зүтгэж, ах, эгч нартайгаа эвтэй ажиллаж чадахгүй байгааг олж мэдлээ. Бусад хүн асуудлыг нь хэлж өгөхөд тэрээр хүлээн авахаас татгалзаж, зөв буруугийн талаар маргаж, хүмүүсийг ар хударгаар нь шүүж, яллаж, бусдыгаа өөрийнхөө хяналтад оруулж, Бурханы гэрийн ажлыг үймүүлж байсан юм. Зарчмын дагуу тэр хүн үүрэгтээ тэнцэхгүй, би түүнтэй нөхөрлөж, үүргээс нь чөлөөлөх ёстой байсан. Гэхдээ тухайн үед надад бага зэрэг бэрхшээл тулгарсан. Анх удаа удирдагч хийж байсан болохоор энэ сэдвээр хэнтэй ч, хэзээ ч нөхөрлөж байгаагүй, яаж нөхөрлөхөө мэдэхгүй байсан ч ийм юм мэдэхгүй байвал зааварлагч намайг чадваргүй гэж бодоод, сул талыг минь тодорхой харж, намайг цаашид үнэлж, хөгжүүлэхээ болино гэж айсан учраас зааварлагчаас асуухыг ч бас хүсээгүй. Бас миний ярианы франц хэл тийм ч сайн биш болохоор тэр шинээр ирэгчийн үгийг ойлгохгүй, эсвэл юу хэлэх гэснээ тайлбарлаж чадахгүй бол шинээр ирэгч үзэлтэй болж, ухарч няцна, тэгээд би хариуцлага хүлээнэ гэж бодогдсон юм. Би дотроо дэнслэн бодоод, эцэст нь шинээр ирэгсдийн чуулганы удирдагч Клауд ахаар шийдвэрлүүлэхээр орхиж, тэр ч байтугай, энэ нь Клауд ахыг бие даан асуудал шийдвэрлэж сургах сургалт гэсэн шалтаг олсон. Гэвч дараа нь Клауд ах нөхөрлөлийн үеэр тодорхой яриагүй учраас тэр шинээр ирэгч няцаж, итгэхээ больж, үүнээс болоод Клауд ах маш их сэтгэлээр унаж, өөрийгөө нөхөрлөл хийхэд хэтэрхий тэнэг байна гэсэн юм. Тухайн үед би асуудлаа шинжлэхийн тулд ахад сэтгэлээ уудлаагүй, юу ч болоогүй мэт ахтай нөхөрлөж, гажуудлыг нь нарийвчлан авч үзээд, жинхэнэ нөхцөл байдлаа илчлэлгүй, өөрийгөө асуудлыг шийдвэрлэж чадна гэж ахыг төөрөгдүүлсэн.

Хэд хоногийн дараа цуглаан дээр удирдагч маань усалгааны зарим ажилчин үүргээ хариуцлагагүй биелүүлж, асуудлыг өөрсдөө шийдвэрлэхийн оронд шинээр ирсэн удирдагчаар хийлгэхийг хүсэж, асуудлыг шийдвэрлэлгүй орхиод, шинээр ирэгсдийг бүлгээс явахад хүргэсэн гэж хэллээ. Удирдагч миний асуудлыг пал хийтэл хэлэхийг сонсоод тэр даруй нүүр улайж, маш их ичсэн. “Чуулган бүрийн зааварлагч, усалгааны ажилчид бүгд энд байгаа. Одоо намайг юу гэж бодоцгоох бол оо? Бүгдээрээ намайг ёстой найдваргүй гэж бодох байх даа” гэж бодоод, Удирдагч ярьж дуусаад хүн бүрийг ярь гэж хүсэхэд би “Удирдагч энд маш шулуухан ярьсан, би бол буруутан. Хэрвээ одоо идэвхтэйгээр нөхөрлөхгүй бол засалт, харьцалтыг хүлээн авах хандлагагүй юм шиг харагдах биш үү? Тэгвэл удирдагчид тааруухан сэтгэгдэл үлдээх нь гарцаагүй” гэж бодсон. Өөрийнхөө дүр төрхийг сэргээхийн тулд би эхлээд нөхөрлөж, үл ялиг мэгшээд, “Ийм юм болсонд би үнэхээр их харамсаж байна. Маш хариуцлагагүй хүн гэдгээ би одоо харж байна” гэлээ. Өөрийнхөө талаарх “мэдлэгээ” харуулсныхаа дараа би өөрийгөө тайлбарлаж эхлэн, “Эхэндээ би тэр шинээр ирэгчийн бэрхшээлийг мэдэж авах гэж өндөр төлөөс төлж, Бурханы үгийг хайраар нөхөрлөсөн ч ажлын туршлагагүйгээс болоод, бас хэлний бэрхшээлээсээ болоод шинээр ирсэн удирдагчийг зохицуул гэж гуйсан. Үүний үр дагаврыг тооцож үзээгүйгээс шинээр ирэгчийг няцахад хүргэжээ” гэсэн. Намайг ярьсны дараа нэг эгч надад зурвас илгээж, “Таны ярианы өнгө хэтэрхий зөөлөн, албаар тэгж ярьж байгаа юм шиг, эвгүй сонсогдож байна. Та буруугаа аль хэдийн мэдэж байсан юм шиг, бидний зэмлэхийг болиулахыг хүссэн юм шиг байлаа” гэж шулуухан хэлсэн. Энэ зурвасыг уншаад тэр дороо нүүр халуу дүүгэн, маш их ичиж, заль гаргаж байгаад баригдсан юм шиг санагдаж, маш ичгүүртэй байсан. Дараа нь тэр эгчийн үг үргэлж зүрх сэтгэлд байх боллоо. Эгч миний асуудлыг шулуухан зааж хэлж өгсөн болохоор үүний ард Бурханы хүсэл байж таарна, би зохих ёсоор эргэцүүлж, ойлгох ёстой гээд, эргэцүүлэн бодож байгаад би, ямар нэг буруу зүйл хийж, харьцалт туулах болгондоо хүн бүрд өрөвдүүлж, ойлгуулахын тулд үргэлж идэвх санаачилгатайгаар асуудлаа хүлээн зөвшөөрөөд, дараа нь гуниглаж, шаналсан дуугаар бодит бэрхшээлээ илэрхийлдгээ ухаарсан, ингэснээр хүн бүр намайг уучилж, надад хариуцлага хүлээлгэхээ болих байлаа. Энэ нь бас намайг харьцалт, засалт хүлээн авч чаддаг гэж бусдад бодуулж, миний талаар сайхан сэтгэгдэл үлдээдэг байсан. Үүнийг эргэцүүлснийхээ дараа миний үг маш их заль мэхтэй байсныг ухаарч, дараа нь энэ асуудлын талаарх Бурханы үгийн хэсгийг идэж уухаар хайлаа.

Нэг өдөр би Библид байдаг Бурхан, Сатан хоёрын хоорондох яриаг санасан. Бурхан Сатанаас “Чи хаанаас ирэв?” Сатан хариуд нь “Газар дэлхий дээгүүр хэрэн хэсүүчилж, энүүгээр тэрүүгээр явсаар ирлээ” (Иов 1:7). Дараа нь би Бурхан Сатаны ярианы хэв маягийг задлан шинжилснийг уншсан. “Сатаны үг тодорхой онцлогтой байдаг: Чи Сатаны хэлсэн зүйлийн эх сурвалжийг ухамсарлаж чадалгүй хуйхаа маажаад үлддэг. Заримдаа Сатан сэдэл өвөрлөж, зориуд ярьдаг, заримдаа уг чанартаа захирагдаж, тиймэрхүү үгс аяндаа Сатаны амнаас шууд гарч ирдэг. Сатан иймэрхүү үгийг дэнслэхэд удаан хугацаа зарцуулдаггүй; харин ч бодолгүйгээр илэрхийлдэг. Хаанаас ирснийг нь Бурхан асуухад Сатан хоёрдмол утгатай хэдхэн үгээр хариулсан. Чи маш их будилж, Сатан яг хаанаас ирснийг хэзээ ч мэддэггүй. Та нарын дунд ингэж ярьдаг хүн бий юу? Энэ нь яаж ярьж байгаа хэрэг вэ? (Энэ нь хоёрдмол утгатай бөгөөд тодорхой хариулт өгдөггүй.) Ийм маягаар ярихыг дүрслэхийн тулд бид ямар үг ашиглах ёстой вэ? Энэ нь анхаарал сарниулж, төөрөгдүүлдэг, тийм биз дээ? Нэг хүн өчигдөр юу хийснээ бусдад мэдэгдэхийг хүсэхгүй байлаа гэж үзье. Чи түүнээс: ‘Би чамайг өчигдөр харсан. Чи хаашаа явж байсан юм бэ?’ гэж асуувал тэр хаашаа явснаа чамд шууд хэлэхгүй. Харин ‘Өчигдөр ямар өдөр байв аа. Их ядарсан шүү!’ гэнэ. Тэр чиний асуултад хариулсан уу? Хариулсан, гэхдээ тэр нь чиний хүссэн хариулт биш. Энэ бол хүний үг ярианы арга залийн ‘суу билэг’ юм. Чи тэр нь юу гэсэн үг болохыг хэзээ ч олж мэдэж, эсвэл үгийнх нь эх сурвалж буюу санаа зорилгыг ойлгож чадахгүй. Түүний зүрх сэтгэлд өөрийнх нь түүх байгаа учраас тэр юунаас зайлсхийх гээд байгааг чи мэдэхгүй—энэ нь дотуур тамиртай байдал юм. Та нарын дунд ч бас дандаа ингэж ярьдаг хүн байгаа юу? (Байгаа.) Тэгвэл та нарын зорилго юу вэ? Заримдаа өөрсдийн ашиг сонирхлыг хамгаалахын төлөө, заримдаа өөрсдийн бахархал, байр суурь, нэр төрийг хадгалж, хувийн амьдралынхаа нууцыг хамгаалахын төлөө байдаг уу? Зорилго нь ямар ч байлаа гэсэн, энэ нь та нарын ашиг сонирхлоос салшгүй, ашиг сонирхолтой чинь холбоотой байдаг. Энэ нь хүний уг чанар биш гэж үү? Ийм уг чанартай бүх хүн Сатаны гэр бүл биш юм аа гэхэд Сатантай ойрын холбоотой биш гэж үү? Бид ингэж хэлж болно, тийм биз дээ? Ерөнхийд нь хэлбэл, энэхүү илрэл нь жигшүүртэй бөгөөд зэвүүцмээр юм” (Үг нь махбодоор илэрсэн номын “Цор ганц Бурхан Өөрөө IV”). Урьд нь би, Сатан анхаарал сарниулж төөрөгдүүлсэн байдлаар ярьдаг гэж Бурханы задлан шинжилснийг уншихдаа ийм арга ашиглаж байгаа хүн бол гарцаагүй зальхай, овжин хүн гэж үргэлж боддог байсан ч дахиад унших үедээ би ч бас ийм зүйлийг илчилж, харуулдаг гэдгээ ухаарсан юм. Удирдагч намайг ах, эгч нарын маань өмнө илчлэх үед би гаднаа хүлээн авч, хариуцлагагүй байснаа хүлээн зөвшөөрсөн ч үнэндээ үүнийг хүлээн аваагүй, бүр хэлмэгдсэн мэт санагдаж, би энэ үүргийг удаан гүйцэтгээгүй юм чинь миний асуудлыг уучилж болно шүү дээ, яагаад удирдагч намайг цуглаан дээр тэгж шууд илчилж, нэр нүүргүй болгож байгаа юм бэ? Тэрний дараа хүн бүр намайг найдваргүй, хариуцлагагүй гэж бодсон нь гарцаагүй гэж бодогдсон. Гомдож шаналж байхдаа би хэрвээ тийм нөхцөлд юм хэлэхгүй бол хүн бүр намайг харьцалт, засалтыг огт хүлээн аваагүй, асуудлаа ойлгоогүй гэж бодоод, миний талаар бүр тааруу сэтгэгдэлтэй болно гэж бодсон. Дүр төрхөө сэргээхийн тулд идэвх санаачилгатайгаар алдаагаа хүлээн зөвшөөрч, зориуд уйлагнан, нам дуугаар ярьж, би буруутайгаа аль хэдийн мэдсэн, буруугаа мэдэрч, гуниглаж байгаа болохоор намайг буруутгахаа болино гэж найдъя гэж хүн бүрд хэлэх гэсэн. Би алдаагаа залруулж, үнэнийг хүлээн авч чадна гэдгээ илэрхийлмээр байсан. Гаднаа би өөрийгөө мэддэг юм шиг харагдаж байсан ч үнэндээ бусдын амыг хамхихын тулд л ийм арга ашигласан. Удирдагч миний асуудлыг үргэлжлүүлэн ярьж, надад хариуцлага хүлээлгэхийг би хүсээгүй. Миний бодит санаа зорилго ийм байлаа. Үүнийг эргэцүүлж байхдаа миний уг чанар Сатаных шиг хорлонтой, зальтай гэдгийг олж харсан. Миний бүх үг хүмүүсийг мэхлэх явуулгаар дүүрэн байжээ. Би үүргээ хариуцлагагүй гүйцэтгэж, асуудал гаргах үедээ удирдагчаар нэрээ цохуулаад, гэмшээгүйгээр зогсохгүй, нэр нүүр, байр сууриа хамгаалахын тулд бусдын өмнө өөрийгөө мэддэг дүр эсгэж, өөрийгөө үнэнийг хүлээн авч чаддаг хүн гэж бодуулах гэсэн. Би үнэхээр зальхай, ов мэхтэй байжээ. Илэн далангүй ярьж, өөрийгөө мэдэх гэдэг нь үнэнийг хэрэгжүүлэхийн илрэл байх учиртай ч буруугаа хүлээж, хүлээн зөвшөөрч байсан минь заль мэх, явуулгаар дүүрч, гаднаа би өөрийгөө мэддэг тухайгаа ярьж байсан ч үнэн хэрэгтээ өөрийгөө өмгөөлж, хариуцлагаас бултаж байсан. Би маш их дотуур тамиртай байж!

Нэг өдөр би хүмүүсийн ёрын муу зан чанарыг илчилсэн Бурханы үгийн өөр нэг хэсгийг олж харлаа: Бурхан ингэж хэлсэн байдаг: “Ов мэх ихэвчлэн гаднаа илэрхий байдаг. Хэн нэгэн тойруу байдлаар ярих юм уу хэтэрхий овжин, зальхай байдлаар ярьж байгаа бол тэр нь ов мэх юм. Тэгэхээр ёрын муугийн гол шинж юу вэ? Хүмүүсийн ярьж байгаа зүйл сонсоход тун таатай, бүгдээрээ зөв, зэмлэхийн аргагүй, яаж ч харсан сайн юм шиг санагдаж, ямар ч илэрхий арга мэх ашиглалгүй аливааг хийж, зорилгодоо хүрэх нь ёрын муу юм. Тэд юм хийхдээ маш сэмээрхэн, илэрхий илчлэх, мэдэгдэх ямар ч зүйлгүйгээр хийдэг; антихристүүд ингэж хүмүүсийг төөрөлдүүлдэг бөгөөд ийм зүйл, ийм хүмүүсийг ялган танихад маш хэцүү. Зарим хүн нүд хуурахын тулд үргэлж зөв үг хэлж, сайхан сонсогдох хэллэг хэрэглэж, хүмүүсийн сэтгэлд нийцсэн тодорхой хоосон сургаал, баримт, арга барил ашигладаг; тэд нэг тийшээ явж байгаа юм шиг дүр үзүүлдэг ч нууц зорилгодоо хүрэхийн тулд үнэндээ нөгөө тийшээ явдаг. Энэ бол ёрын муу байдал юм. Хүмүүс эдгээр зан авирыг ов мэх гэж ихэвчлэн боддог. Тэд ёрын муугийн талаар мэдлэг багатай, бас задалж шинжлэх нь бага байдаг; үнэндээ ёрын мууг танихад ов мэхийг танихаас илүү хэцүү, учир нь энэ нь илүү нуугдмал, ашиглах арга барил, техник нь илүү ухаалаг байдаг. Дотроо ов мэхтэй зан чанартай хүн байх үед түүний ов мэхтэй гэдгийг, эсвэл түүний үг, үйлдэл ов мэхтэй зан чанарыг нь илчилж байгааг бусад хүн ихэвчлэн хоёр гуравхан л өдөрт л олж харж чадна. Харин хэн нэгнийг ёрын муу гэлцдэг бол энэ нь хэдхэн өдрийн дотор ялган таньж болох зүйл биш юм. Учир нь, богино хугацаанд томоохон, эсвэл онцгой зүйл тохиолдохгүй бол зөвхөн үгийг нь сонсоод тэд үнэн хэрэгтээ ямархуу болохыг танихад чамд хэцүү байх болно. Тэд зөв үг хэлж, зөв зүйл хийдэг ба хоосон сургаалыг ар араас нь урсгаж чадна. Ийм хүнтэй хоёр өдөр хамт байсныхаа дараа чи түүнийг аливааг орхиж, өөрийгөө зарлагадаж чаддаг, сүнслэг хэрэг явдал ойлгодог, Бурханыг хайрладаг зүрх сэтгэлтэй, мөс чанар, эрүүл ухаанаар үйлддэг сайн хүн гэж бодно. Харин тэднийг ямар нэг зүйл хийж эхэлмэгц чи тэдний үг, үйлдэл хэтэрхий их хольцтой, бодол нь хэтэрхий зальжин болохыг олж мэдээд, тэд бол үнэнч шударга биш, ов мэхтэй хүмүүс, ёрын муу зүйл гэдгийг ухаарна. Тэд зөв үг буюу үнэнтэй тохирдог, хүмүүсийн сэтгэлд нийцдэг, хүмүүстэй ярилцахад сайхан сонсогддог үгсийг үргэлж сонгодог. Тэд нэг талаар өөрсдийгөө бататгах гэж, нөгөө талаар хүмүүсийг хууран мэхэлснээр хүмүүсийн дунд алдар хүнд, байр суурь олох гэж үүнийг хийдэг. Ийм хүмүүс туйлын ов мэхтэй байдаг бөгөөд эрх мэдэл, байр суурьтай болмогцоо олон хүнийг мэхэлж, хохирооно. Ёрын муу зан чанартай хүмүүс асар аюултай” (Антихристүүдийг илчлэх нь номын “Тэд хүмүүсийг будилуулж, татан оролцуулж, сүрдүүлж, хянадаг”). Ёрын муу зан чанартай хүмүүсийн гол шинж гэвэл тэд нууцлаг байдаг гэдгийг Бурханы үг илчилсэн. Өөрсдийнхөө санаа зорилгыг бусдаас нуухын тулд тэд гаднаа зарчимч юм шиг харагддаг зөв үг, зөв арга барил үргэлж ашиглан, далд сэдэлдээ хүрдэг. Би хийсэн зүйлсээ бодож үзээд, энэ нь адилхан заль мэх байсныг ухаарсан: Би шинээр ирэгчийн асуудлыг шийдвэрлэж чадаагүй тул зааварлагчаасаа жинхэнэ биеийн хэмжээгээ нуухын тулд шинээр ирсэн удирдагчид асуудлыг шилжүүлж, тэр ч бүү хэл, сүртэй сонсогдох шалтаг олж, энэ бол Клауд ахыг бие даан асуудал шийдвэрлэж сургах сургалт гэсэн. Эцэст нь ах үүнийг сайн зохицуулаагүй, харин би гажуудлаа нэгтгэн дүгнэхэд нь ахад тусалсан. Би жинхэнэ байдлаа ил болгож чадаагүй төдийгүй, ахын өмнө сайхан дүр төрх бий болгож, өөрийгөө эдгээр асуудлыг шийдвэрлэхдээ сайн гэж ахад бодуулахыг оролдсон. Удирдагч маань намайг илчлэх үед хүн бүрийн зүрх сэтгэл дэх дүр төрхийг сэргээхийн тулд би бусад хүмүүсийн амыг хамхихаар идэвх санаачилгатайгаар алдаагаа хүлээн зөвшөөрч, хүн бүрд өөрийгөө өрөвдүүлж, ойлгуулаад, үнэнийг хүлээн авч чаддаг, өөрийгөө мэддэг, гэмшсэн хандлагатай хүн гэж тэдэнд бодуулахын тулд бүр уйлагнасан өнгөөр ярьсан. Тэгснээр тэд надад хариуцлага хүлээлгэхээ болих байлаа. Бурханы үгийг ашиглан өөрийнхөө үг, үйлдлийг эргэцүүлээд би үнэхээр аймшигтай байснаа олж харсан. Би жигшүүрт санаа зорилгоо нуун далдалж, улмаар хүн бүрийг мэхэлж, төөрөгдүүлж, бүрмөсөн будилуулж, эцэст нь өөрийгөө батлахын тулд хүмүүсийн сэтгэлд болон үнэнд нийцдэг мэт санагдах үг ашигласан. Үүнийг ухаарах үедээ л би хорлонтой, ов мэхтэй, нууцлаг хүн байснаа олж харсан даа. Бурханы үг хүмүүс ёрын муу гэдгийг илчлэхийг харах үедээ би өөрийгөө тийм хүн биш гэж бодоод Бурханы үгийг өөртөө хэзээ ч хэрэглээгүй, харин орчин нөхцөл намайг илчлэхэд Бурханы үгийн дагуу өөрийгөө эргэцүүлээд эцэст нь ёрын муу зан чанараа бага зэрэг мэддэг болсон.

Сүүлд нь би үргэлжлүүлэн эргэцүүлээд, олон зүйл дээр ёрын муу зан чанараа харуулснаа ухаарсан юм. Саяхан санагдаж байна, зааварлагч надаас ажлаа Ван эгчид хүлээлгэн өгөхийг хүсэж, эгчид миний ажлыг хариуцуулсан. Энэ зохицуулалтыг сонсоод миний сэтгэл гонсойсон. Би хоёр жил гаруй хугацаанд энэ ажлыг ганцаараа хариуцаж, энэ үүрэгт хэн ч намайг орлож чадахгүй гэж бодож байсан. Үүнийг өөр хүнд өгнө гэж бодоогүй. Ажлаа үргэлжлүүлэн хариуцаж болох уу гэж зааварлагчаас асуухыг хүсэж байсан ч зааварлагч намайг хэтэрхий амбицтай, бодлогогүй гэж бодох байх гэж айснаасаа болоод юу ч хэлээгүй. Гаднаа би дуулгавартай байсан ч ажлыг хүлээлгэн өгөх үедээ зааварлагч, Ван эгч хоёрын байгааг далимдуулаад энэ ажлын гол нарийн ширийн зүйлийг албаар дурдаж, энэ үүргийг гүйцэтгээд олж авсан туршлага, зарчмуудыг хэдхэн долоо хоногийн дотор сурч чадахгүй гэдгийг харуулахыг хүссэн, ингэвэл зааварлагч надаар энэ үүргийг үргэлжлүүлэн гүйцэтгүүлж магадгүй байлаа. Мэдээж, ажлаа хүлээлцсэний дараа зааварлагч надаас Ван эгчийн хэрэгжүүлэлтэд хэсэг хугацаанд зөвлөөч гэж гуйхад үүнийг сонсоод би маш их баярласан. Би энэ ажлыг үргэлжлүүлэн хариуцаж чадаагүй ч миний хэлсэн зүйл зорилгодоо хүрсэн. Дараа нь Ван эгчийн үүрэгт асуудал, бэрхшээл тулгарах үед эгч юмыг үнэлүүлж, дүгнүүлэхээр над дээр ирж, ажил бүрийг нягтлахыг надаас гуйсан юм. Ийм маягаар би эрх мэдлийг өөрийнхөө гарт чимээгүйхэн эргүүлэн авлаа. Тухайн үеийн зан авираа эргээд харахад би эгчид байр сууриа эзлүүлэхийг мэдээж хүсээгүй, харин өөрийгөө биеэ тоосон, бодлогогүй гэж зааварлагчид бодуулахгүйн тулд ажлаа хүлээлгэн өгөх боломжийг ашиглан хөрөнгөө гайхуулж, өөрийн мэдэлгүй зааварлагчийн сайшаалыг хүртэж, хууль ёсоор эрх мэдэлд хүрч, эрх барьж, өөрийн санаа зорилгыг “ухаалгаар” нуун дарагдуулсан. Би заль гаргаж, явуулга хийхдээ маш чадвартай байжээ! Зан авираа эргэцүүлэх тусам би улам айж, тийм хүн байсан гэдэгтээ бараг итгэж чадаагүй.

Сүүлд нь антихристүүдийн ёрын муу зан чанарыг илчилсэн Бурханы үгийн хоёр хэсгийг уншаад өөрийгөө бага зэрэг мэдэж авсан юм. Төгс Хүчит Бурхан ингэж хэлсэн байдаг: “Антихристүүдийн ёрын муу нь нэг үндсэн онцлог шинжтэй байдаг—үүнийг хэрхэн ялган таних нууцыг Би та нартай хуваалцъя. Нууц нь гэвэл,—нэгдүгээрт, тэдний үг нь ч, үйлдэл нь ч ойлгохын аргагүй байдаг; чи тэднийг ойлгож чаддаггүй. Чамтай ярьж байхдаа үргэлж ийш тийш гөлөлздөг бөгөөд ямар явуулга сэдээд байгааг нь чи тааж чаддаггүй. Заримдаа тэд чамд ‘үнэнч’, тун ‘чин сэтгэлтэй’ гэх мэдрэмж төрүүлдэг ч тийм биш байдаг, чи тэднийг нэвт харж хэзээ ч чадахгүй. Зүрх сэтгэлд чинь онцгой мэдрэмж төрж, тэдний бодол санаанд тун учир битүүлэг байдал, ойлгогдошгүй гүн байгааг чи мэдэрдэг. Тэд хачин, нууцлаг санагддаг” (Антихристүүдийг илчлэх нь номын “Тэд ёрын муу, хар санаатай, ов мэхтэй (Хоёрдугаар хэсэг)”). “‘Хачин, нууцлаг’ гэдэгт ‘хачин’ гэдэг нь хэвийн бус, ‘нууцлаг’ гэдэг нь дотуур тамиртай, зальхай гэсэн үг. Энэ нь дотуур тамиртай, зальхай, тун хэвийн бус зан авиртай гэх утгатай юм. ‘Хэвийн бус’ гэдэг нь гүн гүнзгий нуусан зүйлийг хэлдэг, тийм болохоор нууж байгаа хүний бодож, хийж байгаа зүйлийг ердийн хүмүүс ойлгож, олж харж чадахгүйд хүрдэг. Тэгэхээр ийм хүмүүсийн үйлдлийн хэв маяг, түлхэц, цаад сэдэл өрөөл бусдад ойлгогдошгүй байдаг гэсэн үг юм. Заримдаа тийм хүмүүс бүр шөнөөр гэтэх хулгайч мэт авирладаг. Хачин, нууцлаг зан авиртай байхын бодит илрэл, байр байдлыг нэгтгэн дүгнэж чадах нэг хэллэг бий. Энэ нь ‘ил тод биш байх’ буюу бусдын хувьд итгэмээргүй, мэдэхийн аргагүй байх гэсэн хэллэг юм. Антихристийн үйлдэл ийм шинжтэй байдаг. Чи тэдний аливааг хийдэг санаа зорилго огтхон ч энгийн биш байгааг мэдэж, мэдрэх үедээ нэлээд айдаг ч сэдэл, санаа зорилгыг нь богино хугацаанд, эсвэл өөр хүчин зүйлээс үүдэн нэвт шувт харж чадахгүй байх үед тэдний зан авир өөрийн эрхгүй нэлээд хачин, нууцлаг санагддаг. Яагаад чамд ингэж санагддаг вэ? Яагаад гэвэл, тэдний үйлдэл, үг ярианы учрыг хэн ч олж чаддаггүй. Нэг шалтгаан нь энэ юм. Үүнээс гадна, тэднийг юу ч хийлээ гэсэн яг яах гээд байгааг нь үг яриа, үйлдлийнх нь хэв маяг, арга барилаас олж тогтооход чамд маш хэцүү байдаг. Тэд ярихдаа үргэлж ‘ам ажил хоёр нь зөрж’, үнэн үг ховорхон хэлдэг бөгөөд яваандаа тэдний хэлдэг үнэн зүйл худлаа мэт, худлаа зүйл нь үнэн мэт бодогдоход хүрдэг. Чи тэдний ярианы аль хэсэг нь худал, аль нь үнэн болохыг мэдэлгүй, хууртаж, тоглоом тохуу болж байгаагаа үргэлж мэдэрдэг. Юу ийм мэдрэмж төрүүлдэг вэ? Иймэрхүү хүний үйлдэлд ямагт ил тод байдал дутагддагаас энэ үүдэлтэй. Тэд юу хийж байгаа, яах гээд завгүй байгааг нь тодорхой харж чадахгүй болохоор чи өөрийн эрхгүй тэдэнд эргэлзэж, эцэст нь тэдний зан чанар ов мэхтэй, дотуур тамиртай, ёрын муу гэдгийг олж хардаг” (Антихристүүдийг илчлэх нь номын “Тэд хачин, жигтэй авирладаг, дур зоргоороо, захирангуй байдаг, бусадтай хэзээ ч нөхөрлөдөггүй, хүмүүсийг өөртөө дуулгавартай байлгахаар хүчилдэг”). Антихристүүдийн зан чанар туйлын ёрын муу гэдгийг Бурханы үг илчилсэн. Тэдний хэлдэг, хийдэг зүйл үргэлж далд сэдэл агуулдаг болохоор ойлгохын аргагүй байдаг. Зорилгодоо хүрэхийн тулд тэд хүмүүсийг мэхэлж, будилуулахаар төөрөгдөл, башир арга үргэлж ашиглаж, хүн бүрийг бүрэн самууруулдаг учраас тэдний үг үнэн үү, худал уу гэдгийг хэн ч мэддэггүй. Миний зан авир антихристийнх шиг башир байж, үг, үйлдэл минь үргэлж далд санаа зорилго агуулдаг байсныг би олж харсан. Үүрэгт минь бэрхшээл тулгарах үед үүнээс зайлсхийх арга зам олохын тулд тархиа гашилгаж, бас жинхэнэ биеийн хэмжээгээ зааварлагчид мэдэгдэхгүй байх гэж хичээсэн. Удирдагч миний үүрэгт байсан асуудлыг илчлэхэд би үнэнийг хүлээн авдаг хүн гэдгээ хүмүүст мэдрүүлэх талаар л бодсон, үүний зэрэгцээ хариуцлагаас бултахаар оролдсон. Эрх мэдлийг булаан авч, байр сууриа хадгалахыг хүсэх үедээ би амбицаа яаж илчлэхгүй байх талаар, ажилдаа үлдэж, эцсийн шийдвэр гаргахаа зааварлагчаар яаж зөвшөөрүүлэх талаар л бодсон. Ямар нэг зүйл нэр хүнд, байр сууринд минь заналхийлэх бүрд өөрийгөө яаж нуун далдалж, бусдыг будилуулах талаар л бодож, ялангуяа удирдагч, зааварлагчдын өмнө хэлэх үг бүрээ анхааралтай бодож, ямар үг зорилгыг минь биелүүлж, жинхэнэ бодлыг минь нуух талаар бодож байсан. Тийм башир зүйл хийдэг хүмүүс яг антихристийн хийдгийг хийж байгаа гэж Бурхан хэлсэн. Үүнийг эргэцүүлээд би бага зэрэг айсан. Бурхан биднээс үнэнч шударга байж, яг бодож байгаа зүйлээ хэлж, ямар завхрал илчилдэг, юуг ойлгодоггүй, юуг хийж чадахгүй вэ гэдгээ хэл гэж шаарддаг. Гэтэл би яаж дүр эсгэж, хүмүүсээр өөрийгөө хүндлүүлж, дүр төрхөө яаж хадгалах талаар л бодож байсан. Миний хийсэн бүхэн тооцоотой, дотуур тамиртай, башир байж, Сатаны ов мэхтэй, ёрын муу зан чанарыг л харуулсан. Үүнийг ухаармагц дүр зургууд оюун ухаанд минь ар араасаа харагдаж, бага нас минь бодогдсон юм. Ээж минь надад “Хурдан моринд ташуур хэрэггүй, чанга бөмбөрт хүнд цохиур хэрэггүй” гэж сургасан тул би үргэлж “хурдан морь”, “чанга бөмбөр”, “дуулгавартай” хүмүүжилтэй байхаар чармайж, ямар нэг буруу зүйл хийвэл сануулах шаардлагагүйгээр шууд буруугаа хүлээдэг байсан. Аав ээж маань намайг хүүхэд байхад бараг хэзээ ч загнаж, сахилгажуулж байгаагүй учраас ухаалаг байж, алдаагаа хүлээснээр маш их зовлонгоос зайлсхийж чадна гэж санагддаг байсан юм. Жишээ нь, хэрвээ би шалгалтдаа унавал аав ээждээ буруутгагдаж, шийтгүүлэхгүйн тулд тэр хоёрыг юм хэлэхээс нь өмнө уйлж эхлэн, өөрийгөө өрөвдөлтэй, арчаагүй харагдуулахаар оролддог байсан, учир нь аав, ээж хоёр миний уйлахыг тэвчиж чаддаггүйг би мэддэг байсан. Тэр хоёр намайг илүү их дарамтыг тэвчихгүй байх гэж айгаад намайг буруутгахаа больж, харин ч тайвшруулдаг байсан юм. Уйлж, өрөвдөлтэй дүр эсгэх тоолондоо би аав, ээжийнхээ зэмлэлээс зайлсхийж, өөрийгөө хүндлэх хүндлэл минь хөндөгдөлгүй үлдэж, хүлээх ёстой хариуцлагаасаа зайлсхийж чаддаг байлаа. Бурханд итгэснийхээ дараа би энэ хэвээрээ байж, үүргээ сайн гүйцэтгэж чадалгүй, хариуцлага хүлээх болох үедээ үүрэгтээ хайхрамжгүй, хариуцлагагүй байснаа нуун далдлахын тулд заль гаргаж, өрөвдөлтэй дүр эсгэж, шалтаг тоочдог байсан, ингэвэл хэн ч намайг засаж, харьцахгүй байх байлаа. Эдгээр сатанлаг гүн ухаанаар амьдраад улам зальхай, ов мэхтэй болж, юмс яаж эргэхийг үргэлж харж, хорлонтой олон заль мэх сурч, амьд Сатан болж байснаа би ойлгосон. Хамгийн аймаар нь заль мэх, хууран мэхлэлт миний хувьд бараг хэвийн зүйл болж, ах, эгч нар надад сануулж, намайг илчлээгүй бол би өчүүхэн төдий ч мэдэхгүй, ямар ч ичгүүрийг мэдрэхгүй байх байж. Надад Бурханы энэ үг санагдсан: “Бурханы хүсдэг зүйл бол үнэнч хүмүүс. Чи худал хэлж, хууран мэхэлж чаддаг бол, ов мэхтэй, зальхай, дотуур тамиртай хүн бол үнэнч хүн биш. Хэрэв чи үнэнч хүн биш бол Бурхан чамайг аврах ямар ч боломжгүй бөгөөд чи яавч аврагдаж чадахгүй” (Эцсийн өдрүүдийн Христийн яриа номын “Үнэнч хүн байх хамгийн үндсэн хэрэгжүүлэлт”). “Хэрвээ үг чинь шалтаг болон хэрэггүй зөвтгөлөөр дүүрэн бол Би чамайг үнэнийг хэрэгжүүлэх дургүй хүн гэж хэлнэ. Хэрвээ чамд хуваалцахыг хүсдэггүй олон нууц байдаг бол, хэрвээ чи өөрийнхөө нууцыг буюу өөрийнхөө бэрхшээлийг бусдын өмнө дэлгэж, гэрлийн замыг эрж хайх маш дургүй бол чи авралыг амархан хүртэж, харанхуйгаас хялбархан гарч ирж чадахгүй хүн юм гэж Би хэлнэ” (Үг нь махбодоор илэрсэн номын “Гурван сануулга”). Бурхан ов мэхтэй хүмүүсийг үзэн ядаж, зэвүүцдэгийг Бурханы үгээс бид харж болно. Ов мэхтэй хүмүүсийн зүрх сэтгэлд хэтэрхий их хар бараан тал байдаг. Үг, үйлдэл нь үргэлж хууран мэхэлж, будилуулдаг, Бурханы үгийг хэзээ ч хэрэгжүүлдэггүй. Тэд Бурханд хэчнээн олон жил итгэлээ ч завхарсан зан чанар нь хэзээ ч өөрчлөгдөхгүй, аврал хүртэж хэзээ ч чадахгүй. Үүнийг таньж мэдмэгцээ би үнэхээр аюулд орсноо олж харсан! Тэгээд Бурханд залбиран, гэмшихийг хүсэж байгаагаа хэлээд, жинхэнээсээ өөрчлөгдөхөд минь надад замчилж, туслаач гэж Бурханаас гуйсан.

Нэг өдөр би Бурханы үгээс үүнийг уншсан юм: “Үнэнч хүн бай; зүрх сэтгэл дэх хууран мэхлэлтээсээ ангижрахын тулд Бурханд залбир. Залбирлаар дамжуулан цаг үргэлж өөрийгөө ариусга, залбирлаар дамжуулан Бурханы Сүнсээр хөдөлгөгд, тэгээд зан чанар чинь аажмаар өөрчлөгдөнө” (Үг нь махбодоор илэрсэн номын “Залбирлыг хэрэгжүүлэх тухай”). “Үүссэн асуудал юу ч байлаа гэсэн, шийдвэрлэхийн тулд үнэнийг эрж хайх ёстой, дүр эсгэх юм уу бусдад зориулж хуурамч төрх гаргаж огтхон ч болохгүй. Өөрийнхөө алдаа, дутагдал, өө сэв, завхарсан зан чанар гээд бүгдийнх нь талаар бүрэн нээлттэй байж, тэдгээрийн талаар нөхөрлө. Дотроо бүү хадгал. Өөрийгөө нээж сурах нь аминд орох эхний алхам, хамгийн эхний, хамгийн хэцүү саад тотгор юм. Чи үүнийг давж гармагц үнэнд ороход амархан. Энэ алхмыг хийх нь юуг илтгэдэг вэ? Чи зүрх сэтгэлээ нээж, сайн муу, эерэг сөрөг гээд өөрт байгаа бүхнээ харуулж; бусдад болон Бурханд харуулахаар өөрийгөө ил болгож; Бурханаас юу ч нуухгүй, юу ч далдлахгүй, ямар ч дүр эсгэхгүй, ов мэх, башир аргаас ангид, бусад хүнтэй адилхан нээлттэй, үнэнч шударга байгааг илтгэдэг. Ийм маягаар чи гэрэлд амьдарч, Бурхан чамайг шинжээд зогсохгүй бусад хүн ч бас чамайг зарчимтайгаар, тодорхой хэмжээнд ил тод үйлддэгийг чинь харж чадна. Чи аливаа арга барилыг өөрийн нэр хүнд, дүр төрх, байр суурийг хамгаалахад ашиглах хэрэггүй, бас алдаагаа нуун дарагдуулж, өнгөлөн далдлах хэрэггүй. Ингэж дэмий хүчин чармайлт гаргах хэрэггүй. Иймэрхүү зүйлийг зүгээр өнгөрөөж чадвал сэтгэл амар байж, хүлээс юм уу шаналалгүй амьдарч, бүхэлдээ гэрэлд амьдрах болно. Нөхөрлөх үедээ нээлттэй байж сурах нь амь руу орох аминд орох эхний алхам юм. Дараа нь, бодол санаа, үйлдлийн чинь аль нь буруу, аль нь Бурханд таалагддаггүйг ойлгохын тулд задлан шинжилж сурах хэрэгтэй бөгөөд нэн даруй тэрийгээ өөрчилж, засаж залруулах хэрэгтэй. Тэдгээрийг засаж залруулахын зорилго юу вэ? Энэ нь үнэнийг хүлээн авахын зэрэгцээөөрийн доторх, Сатанд харьяалагддаг зүйлсийг голж, тэдгээрийг үнэнээр орлуулах явдал юм. Өмнө нь чи бүхнийг худал хуурмаг, ов мэхтэй зальжин зан чанарынхаа дагуу хийдэг байсан; худал хэлэхгүйгээр юу ч хийж чадахгүй юм шиг чамд санагддаг байсан. Одоо үнэнийг ойлгож, аливааг хийх Сатаны арга замыг жигшдэг болсон болохоор чи тэгэхээ больж, үнэнч, цэвэр ариун, дуулгавартай сэтгэлээр үйлддэг. Хэрвээ чи юу ч нуудаггүй, хуурамч зан гаргаж, дүр үзүүлж, дүр эсгэдэггүй, ах эгч нарт өөрийгөө ил болгодог, сэтгэлийн гүн дэх санаа, бодлоо нуудаггүй, харин ч үнэнч шударга хандлагаа бусдад харуулдаг бол чиний дотор үнэн аажмаар үндэслэж, цэцэглэж, үр жимсээ өгч, бага багаар үр дүн гаргана. Зүрх сэтгэл чинь улам үнэнч шударга болж, Бурхан руу улам бүр ханддаг, чи үүргээ гүйцэтгэхдээ Бурханы гэрийн ашиг сонирхлыг хамгаалахаа мэддэг, энэхүү ашиг сонирхлыг хамгаалж чадахгүй үедээ мөс чанар чинь түгшдэг бол энэ нь үнэн чамд нөлөөлж, амь чинь болсны нотолгоо юм” (Эцсийн өдрүүдийн Христийн яриа номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). Бурханы үг зүрх сэтгэлийг минь хөдөлгөсөн. Бурханы шаардлага үнэндээ маш энгийн. Бид цэвэр, үнэнч шударгаар ярьж, үйлдэж, зүрх сэтгэлдээ ов мэх, дүр эсгэлт, хууран мэхлэлтгүй байж, Бурханд үнэнч зүрх сэтгэлээр хандаж, бусдад шударга байхыг л шаарддаг. Хэрвээ бид ямар нэг буруу зүйл хийж, худал хэлсэн бол буруугаа хүлээж, өөрсдийгөө эргэцүүлж, чин үнэнч хандлагаар үнэнийг хүлээн авах хэрэгтэй. Ийм маягаар л сатанлаг зан чанараа аажмаар шийдвэрлэж чадна. Зарим ах, эгч засалт, харьцалт туулахдаа тухайн үедээ ичиж байсан ч хүлээн авч, дуулгавартай дагаж, дараа нь үнэнийг эрж хайж, өөрсдийгөө эргэцүүлж, бүтэлгүйтлийнхээ шалтгааныг олж чаддаг. Цаг хугацаа өнгөрөхийн хэрээр тэд улам их ахиц гаргаж, үүргээ гүйцэтгэхдээ бүр ч сайжирч, Бурханы удирдамж, ерөөлийг хүртдэг. Гэтэл би өөрийнхөө дүр төрх, байр суурийг хадгалахын тулд хариуцлагаасаа бултаж, засалт, харьцалт, шүүлтээс зайлсхийх тодорхой арга ашиглаад, юмыг ингэж хийх нь ухаалаг арга зам гэж санадаг байсан. Ингээд эцэст нь би юу олж авав аа? Бурханд олон жил итгэсний дараа амь зан чанар минь өөрчлөгдөөгүй, би маш зальхай, ов мэхтэй, ёрын муу, аминч хэвээр байсан. Зарчмыг ухан ойлгохгүйгээр үүргээ гүйцэтгэж, асуудлыг яаж шийдвэрлэхээ мэдээгүй. Заль мэх ашиглан хариуцлагаас бултаж, засалт, харьцалтаас зайлсхийснээр би үнэндээ Бурханы авралыг голж, үнэнийг олж авах боломжоо сүйд хийж байж гэдгээ эцэст нь ухаарсан даа. Хариуцлагаас бултахын тулд заль мэх ашиглах болгондоо би юу хэлж, ямар шалтаг тоочихоо бодон тархиа гашилгах ёстой болдог байсан. Би нэг удаадаа аргалаад өнгөрлөө ч дараагийн удаа нэр хүнд, дүр төрхөд минь заналхийлэл тулгарахад хүмүүсийг хуурах өөр нэг арга бодох ёстой болж, өдөр бүр ийм ов мэхтэй, үнэнч шударга бус байдалтай амьдрах нь маш ядаргаатай байсан. Бурхан үүнийг үзэн ядаж, жигшээд, эцэст нь би үнэнийг олж авч, аврагдах боломжоо үгүй хийх байлаа. Энэ нь ерөөсөө ухаалаг биш, харин мэдлэггүй, мунхаг хэрэг. Үүнийг ухаараад би ов мэхтэй, ёрын муу зан чанараа шийдвэрлэж, үнэнч шударга хүн болохыг хүсэн эрмэлзсэн.

Хожим нь, Клауд ах шинээр ирэгчтэй нөхөрлөхийг гуйсан жигшүүрт сэдлийг минь мэдэхгүй хэвээр байгаа нь санаанд орсон. Хэрвээ би ахад сэтгэлээ нээхгүй бол ах намайг ялган танилгүй, хүндэлсээр, сөрөг байдалтай хэвээр байж, өөрийгөө ажлаа хийж чаддаггүй гэж бодох байсан. Тиймээс би Клауд ах дээр очиж, өөрийг нь шинээр ирэгчтэй нөхөрлүүлэхээр явуулсан сэдлийнхээ талаар ахад сэтгэлээ нээж, энэ явдлаас юу сурснаа хэлсэн. Бас ихэнх бурууг нь би хүлээнэ, би аминч, жигшүүртэй байсан гэж хэлээд, нэр нүүр, ашиг сонирхлоо хамгаалахын тулд өөрийг нь мэхэлж, хариуцлага үүрүүлсэн гэдгээ хэлсэн. Дараа нь ах өөрийгөө эргэцүүлж, мэдэж авч, энэ асуудал дээр юу ойлгосон талаараа сэтгэлээ уудалсан. Ахын нөхөрлөлийг сонссоны дараа би асар их тайвшраад, үнэнийг хэрэгжүүлж, үнэнч шударга хүн байснаар л амар тайван, аюулгүй байдлыг мэдэрч чадна гэдгийг үнэхээр туулсан.

Дараа нь зааварлагч манай ажилд гарсан гажуудлыг нэг бүрчлэн авч үзэхээр цуглаан зохион байгууллаа. Тэр сард миний үр дүн асар их буураад байсан юм. Энэ ажлын цуглаан дээр Бурхан, яаж авирлахыг минь харж, дүр төрх, байр сууриа хамгаалж, дутагдал, асуудлаа далдалж, нуухын тулд хуучныхаараа заль мэх гаргаж, хууран мэхлэх нь үү, эсвэл асуудалтайгаа нүүр тулж, илэн далангүй ярьж, үнэнч шударга хүн байх нь уу гэдгийг минь харахаар миний үг, үйлдэл бүрийг шинжилнэ гэдгийг би тодорхой мэдэж байлаа. Дүр төрх минь сэвтэх байлаа ч үнэнийг хэрэгжүүл гэж би өөртөө хэлсэн. Тиймээс би, энэ хугацаанд ажиллахдаа аргацааж, заль мэх гаргаж байсан талаараа сэтгэлээ нээж, өөрийнхөө гажуудал, асуудлыг нэгтгэн дүгнэж, үүрэгтээ хандах хандлагаа өөрчилж, илүү үр дүн гаргахаар хичээнэ гэсэн. Энэ нөхөрлөлийн дараа би асар их тайвширч, үүргээ сайн гүйцэтгэх хүсэл, урам зоригтой болсон. Намайг ярьж дууссаны дараа ах, эгч нар дорд үзээгүй, харин ч үүргээ сайн гүйцэтгэх хэрэгжүүлэлтийн зарим замыг хэлэлцээд, тэдний нөхөрлөлөөс би асар ихийг олж авч, бас гажуудлаа өөрчлөх илүү олон арга замыг сурч авсан. Үүний дараа би энэ замын дагуу хэрэгжүүлж, аажмаар ажилдаа илүү үр дүн гаргах болсон. Үүнийг хараад би Бурханд маш их талархсан шүү.

Бид үүрэгтээ ямар ч алдаа гаргаж, ямар ч завхрал харуулсан бай, нөхцөл байдалтай тайвнаар нүүр тулж, зүрх сэтгэлээ нээж, үнэнийг эрж хайж байгаа цагт хэн ч биднийг дорд үзэхгүй төдийгүй, бид бас өөрсдийгөө эргэцүүлж, үүргээ сайн гүйцэтгэж чадна гэдгийг энэ туршлагаас би үнэхээр мэдэрсэн. Бас, үнэнийг хэрэгжүүлдэг, үнэнч шударга хүмүүс л ёс жудаг, нэр төртэй байж, сэтгэл амар, чөлөөтэй байдгийг үнэхээр мэдэрсэн шүү.


14. Бурханд итгэнгээ хүнийг дагадаг тухай эргэцүүлэл

Хятад, Шяолү

2018 оны 11-р сард дээд түвшний удирдагч Ли Жюань бидний ажлыг хянахаар манай чуулганд ирсэн юм. Тухайн үед чуулганы нэг гишүүн удирдагчдын эсрэг өрөөсгөл хандлага тарааж, чуулганыг үймүүлэх зорилгоор фракц байгуулж байлаа. Бид түүнтэй олон удаа нөхөрлөсөн ч тэр гэмшээгүй. Түүнийг антихрист гэж тодорхойлох ёстой эсэхээ мэдэхгүй байсан болохоор бид Ли Жюаниас асуулаа. Ли Жюань үүнийг яаж тодорхойлох талаар бидэнтэй нөхөрлөхийн тулд антхристийг яаж ялган таних тухай үнэнийг ашиглаж, бидэнд урагшлах замыг өгсөн. Ли Жюань шинэхэн удирдагч байхдаа бусдын хоёр сарын турш шийдэж чадаагүй чуулганы эмх замбараагүй байдлыг хоёрхон долоо хоногт шийдэж байсныг би ярианаас нь мэдэж авсан. Одоо дээд түвшний удирдагчийн хувьд Ли Жюань олон чуулганы ажлыг хянаж, олон асуудлыг нь шийдвэрлэжээ. Нэг л мэдсэн би Ли Жюанийг биширч эхэллээ. Дараа нь хамтрагч бид хоёр ойлгомжгүй асуудалтай тулгарсан тул Ли Жюанийг ирж бидэнд удирдамж өгөхийг хүлээсэн. Сарын дараа Ли Жюань эцэст нь манай чуулганд буцаж ирж, би шуудхан л тулгараад байгаа асуудал, бэрхшээлээ хуваалцаж, Ли Жюань ч дахиад л асуудлыг дор нь заслаа. Хэд хэдэн удаа уулзсаны дараа би Ли Жюанийг үнэхээр биширч, Ли Жюань дээд түвшний удирдагч байхад зохистой, үнэнийг ойлгодог, ялган таних чадвартай юм шиг санагдсан. Миний шийдвэрлэж чадахгүй асуудлыг Ли Жюань амархан зохицуулж байлаа. Ли Жюань байнга ирж, биднийг залж чиглүүлж чадна гэж би найдсан. Гайхмаар нь Ли Жюань хоёр сарын дараа халагдлаа. Ли Жюань ажилдаа биеэ тоосон, дураараа, бас үнэнийг хүлээж авдаггүй, чуулганы ажилд саад болдог байж. Халагдсан нь санаанд багтахгүй байвч энэ нь Ли Жюанийн хувьд сайн зүйл байж болох юм гэж би бодсон. Ли Жюань өөрийгөө мэдэж авч, өөрчлөгдөж чадвал дахиад чухал ажил хийж чадах байлаа. Иймээс Ли Жюань халагдсан ч гэлээ миний зүрх сэтгэл дэх түүний байр суурь өөрчлөгдөөгүй юм.

Хэдэн сарын дараа чуулган Ли Жюань бид хоёрт цэвэрлэгээний ажил хариуцууллаа. Би маш их баярлаж, энэ боломжийг ашиглан Ли Жюаниас илүү их юм сурахыг хүссэн. Хожим нь хамтдаа асуудал хэлэлцэх үед Ли Жюань үргэлж нөхөрлөл хийх холбогдох зарчмуудыг олж, бас шийдэл олж чаддаг байсан. Ли Жюань Бурханд итгэдэг болсныхоо дараахан удирдагч болсон талаараа, өөрийнх нь шаргуу хөдөлмөрийн ачаар ажил яаж сайжирсныг, халагдсаныхаа дараа яаж өөрийгөө мэдэж авсан тухайгаа маш их ярьж, чуулган өөрт нь дахин чухал ажил өгч байгаа гэж хэлсэн. Энэ бүхнийг сонсоод би Ли Жюанийг бүр их биширдэг болж, байнга л юм асуухаар очиж, Ли Жюань ч үргэлж хариулт өгдөг байлаа. Яваандаа би үүргээ гүйцэтгэхдээ залбирч, Бурханыг эрж хайхад анхаарахаа больж, бүх зүйл дээр Ли Жюаньд найдаж, хэлсэн бүхэн нь зөв гэж боддог болсон. Гэвч тухайн үед би Ли Жюанийг дэндүү өндөр үнэлж, сохроор шүтэж, аялдан дагалдаж асар ёрын мууг үйлдэхээ шахсан.

Нэг өдөр би, Жан Пин өмнө нь удирдагч байхдаа хамтрагчийнхаа талаар өрөөсгөл хандлагатай байсан учраас хамтрагчаа шүүмжилсэн зүйлсийг гэрийнхэндээ хэлж, дараа нь гэрийнхэн нь бүлгийн цуглаан дээр энэ талаар ярьсныг олж мэдлээ. Тэр нэг зүйлээс болоод чуулганы удирдагч нь Жан Пинийг антихрист гэж тодорхойлжээ. Асуудлыг ингэж зохицуулсан нь зарчимд нийцэхгүй юм шиг Жан Пиний гэрийнхэнд санагдсан тул энийг мэдээлэхээр захиа бичжээ. Гэтэл чуулганы удирдагч нь Жан Пиний гэрийнхийг бүгдийг нь антихрист бүлэглэл гэж тодорхойлоод, тусгаарлажээ. Жан Пинийг хөөсөн тухай бичиг баримтыг үзээд, завхарсан зан чанартай амьдарч, бас зарим нэгэн шүүмжилсэн зүйл хэлснийг нь би харсан ч Жан Пин байр суурийн төлөө тэмцэж, өөрийнхөө хаанчлалыг байгуулсан антихрист биш байлаа. Гэрийнхэн нь асуудлыг хэлэх гэж л тэр мэдээлсэн захиаг бичсэн болохоос фракц байгуулж, чуулганы ажилд саад хийгээгүй, тэднийг антихрист гэж нэрлэх ёсгүй байв. Би ч гэсэн хэдэн жилийн өмнө Жан Пинтэй харилцаж байсан. Жан Пин дажгүй хүн чанартай байсан, мууг үйлдэгч шиг санагдаагүй. Тэрнийг антихрист гэж нэрлэж, хөөснөөрөө удирдагч алдаа гаргасан юм биш биз гэж би гайхсан. Энэ бол жижиг асуудал биш. Би энэ талаар дахин бодож үзэхдээ Ли Жюанийн тусламжийг авахыг хүссэн. Гэвч гайхмаар нь Ли Жюань маш шийдэмгийгээр “Жан Пин хамтрагчаа шүүсэн, Тэгэх нь муу үйл. Гэрийнхэн нь Жан Пинийг төлөөлөн ярьсан болохоор антихрист бүлэглэл мөн. Тэд өөр муу юм хийсэн эсэхийг бид шалгаж болох юм” гэсэн. Ийм итгэлтэй байх нь Ли Жюанийн хувьд зохисгүй хэрэг гэж санагдсан ч Ли Жюань ийм итгэлтэй байгаа бол асуудлыг үнэхээр ойлгосон байж таарна гэж би бодсон. Эцсийн эцэст Ли Жюань дээд түвшний удирдагчаар ажиллаж байсан, асар их туршлагатай, мундаг ялган таних чадвартай, үнэнийг мэддэг, юмыг надаас илүү хардаг байх ёстой. Иймээс би хоолойн өнгөө өөрчлөн, “Би хэдэн жил Жан Пинтэй холбоогүй байсан, өөр мууг үйлдсэн эсэхийг нь мэдэхгүй. Шалгаж үзээд, дараа нь шийдье” гэсэн. Удалгүй би Жан Пиний талаар илүү их мэдээлэл авсан. Жан Пин өөр муу юм хийгээгүй, бас хамтрагчаа шүүмжилснийхээ дараа өөрийгөө эргэцүүлж, мэдэж авчээ. Гэрийнхэн нь тэр шүүмжлэлийг хаа сайгүй тараагаагүй, бусдаар Жан Пинийг өмгөөлүүлэх гээгүй, зан авирт нь үндэслэн бодвол тэднийг антихрист гэж тодорхойлж, хөөх ёсгүй байлаа. Ли Жюань үнэхээр олиггүй загнаж, Жан Пинийг антихрист гэж тодорхойлсон нь буруу биш гэж бодсон. Бас “Бид антихристүүдийг чуулганд үлдээвэл тэд мууг хийж, саад болсоор байх болно, бид тэдний мууг хуваалцана!” гэсэн. Өөр нэг эгч Ли Жюаньтай санал нийлээгүй, бас Жан Пиний гэрийнхэн антихрист бүлэглэл биш, зүгээр л жаахан завхрал харуулсан, бид тэднийг буцаагаад чуулганд авах ёстой гэсэн. Ли Жюань итгэлтэйгээр “Антихрист биш байлаа ч гэсэн Жан Пин бол мууг үйлдэгч, хамтран зүтгэгчээ гэрийнхэндээ муулсан, гэрийнхэн нь тэрийг нь цуглаан дээр ярьж, дараа нь мэдээлэх захиа бичсэн нь чуулганд саад хийсэн хэрэг биш үү? Бид тэднийг буцаан авч болохгүй, харин муу үйлийнх нь талаар илүү ихийг мэдэх ёстой” гэсэн. Гэхдээ Ли Жюанийн хэлсэн үгийг сонсоод би эргэлзсэн. Жан Пинийг хөөх ёстой гэдэгт Ли Жюань ийм итгэлтэй байгаа юм чинь би энэ талаар өрөөсгөл үзэл бодолтой байгаа юм болов уу? Жан Пин үнэхээр мууг үйлдэгч юм болов уу? Ли Жюань удаан хугацаанд удирдагч байсан болохоор юмыг надаас илүү өргөн хүрээнд харах ёстой. Би ялган таних чадваргүй байна, Жан Пин юу хийснийг үргэлжлүүлэн шалгаж болох юм гэж би бодсон. Иймээс надад жаахан эвгүй санагдаж байсан ч би өөрийгөө зоригжуулан, зарим ах, эгчээр хэргийг үргэлжлүүлэн шалгуулсан. Ингэж зохицуулсны дараа би үнэхээр тавгүйтэж, сэтгэл харанхуйлсан. Ямар санагдсаныг үгээр илэрхийлж чадахгүй нь. Би Бурханд залбирч, үүгээр дамжуулан өөрийгөө мэдэж авч, Бурханы хүсэлд нийцүүлэн үйлдэж чаддаг болоход залж чиглүүлээч гэж гуйсан.

Залбирлынхаа дараа Бурханы үгээс энийг уншсан: “Чуулган бүрийг, хүн болгоныг Бурхан харж байдаг. Аливаа нэг чуулганд хэчнээн олон хүн үүрэг гүйцэтгэж байгаа эсвэл Бурханыг дагаж байгаа нь хамаагүй, Бурханы үгээс холдох тэр мөчид, Ариун Сүнсний ажлыг алдах мөчид, тэд Бурханы ажлыг туулахаа больдог, ингэснээр тэд—мөн тэдний гүйцэтгэж байгаа үүрэг—Бурханы ажилтай холбоогүй болж, Бурханы ажлын нэг хэсэг байхаа больдог, энэ тохиолдолд уг чуулган шашны бүлэг болдог. Та нар юу гэх вэ, энэ хүмүүс асар их аюулд орсон бус уу? Тэд асуудалтай тулгарах үедээ үнэнийг хэзээ ч эрэлхийлдэггүй, үнэний зарчмын дагуу үйлддэггүй, харин хүмүүсийн зохицуулалт, арга зальд өртдөг. Үүргээ гүйцэтгэж байхдаа, хэзээ ч залбирч, үнэний зарчмыг эрж хайдаггүй хүмүүс хүртэл олон байдаг; тэд зөвхөн бусдаас асууж, бусдын хэлснээр хийж, бусдаас сэжүүр авч үйлддэг. Тэд хүмүүсийн хий гэж хэлснийг л хийдэг. Асуудлынхаа талаар Бурханд залбирч, үнэнийг эрж хайх нь тодорхойгүй, хэцүү гэж санагддаг учраас тэд энгийн, хялбар шийдлийг хайдаг. Бусдад найдаж, бусдын хэлснийг хийх нь хялбархан, хамгийн бодитой гэж тэд боддог тул зүгээр л бусдын хэлснийг хийж, юм болгон дээр бусдаас асууж, хэлснээр нь хийдэг. Үүний үр дүнд, олон жил итгэснийхээ дараа ч гэсэн, асуудалтай тулгарах үедээ тэд нэг ч удаа Бурханы өмнө ирж, залбирч, Түүний хүсэл болон үнэнийг эрж хайж, дараа нь үнэний талаарх ойлголтод хүрч, Бурханы хүслийн дагуу үйлдэж, авирлаагүй—тэдэнд ийм туршлага хэзээ ч байгаагүй. Ийм хүмүүс үнэхээр Бурханд итгэх итгэлийг хэрэгжүүлдэг гэж үү?” (Үг. III Боть: Эцсийн өдрүүдийн Христийн яриа. Бурханаас эмээснээр л хүн авралын замаар алхаж чадна). Зүрх сэтгэлд нь Бурхан байр эзэлдэггүй бол хүн үнэний зарчмыг эрж хайдаггүй, зүгээр л бусдыг сонсож, төлөвлөгөөг нь дагадаг гэдгийг Бурханы үг харуулсан. Энэ нь Бурханд итгэж байгаа хэрэг биш, Бурхан ийм итгэлийг хүлээн зөвшөөрдөггүй. Энэ нь яг миний байдал байсан биш үү? Жан Пиний гэрийнхний хэрэг дээр Ли Жюань тэднийг антихрист бүлэглэл гэдэгт итгэлтэй байна гэж хэлсэн нь баримттай нийцэхгүй юм шиг санагдсан ч би Жюанийг маш өндрөөр үнэлээд, үнэний зарчмыг эрж хайгаагүй, хэлсэн бүхнийг нь аялдан дагалдсан. Шалгалтынхаа үр дүнг хараад Жан Пинийхнийг буруу тодорхойлсныг би ойлгосон ч Ли Жюанийн тууштай байгааг хараад өөрийнхөө үзэл бодлыг бүрэн умартаж, эвгүй санагдсан ч үнэний зарчмыг эрж хайгаагүй. Би зүгээр л Ли Жюанийн хэлснийг хийх гэж өөрийгөө хүчилсэн. Миний зүрх сэтгэлд Бурхан байгаагүй. Яаж Бурханд итгэсэн байх юм бэ? Сэтгэл санаа минь улам л дордож байлаа. Би үргэлж өөрийгөө жинхэнэ итгэгч гэж боддог байсан. Хүнийг шүтэж, дагана гэж төсөөлж ч байгаагүй. Надад эвгүй санагдсан. Би аль хэдийн Бурханы жигшлийг төрүүлсэн тул гэмшихгүй бол үнэхээр таягдан хаягдах байлаа. Энэ бодол намайг айдаст автуулсан учир би залбирч, байдлаа эргүүлж, үнэнийг эрж хайн, Жан Пин болон гэрийнхэнд нь зарчимчаар хандаж чадахад минь залж чиглүүлэхийг Бурханаас гуйсан юм.

Дараа нь би Жан Пиний асуудалтай холбоотой үнэний холбогдох зарчмуудыг хайж, антихрист, ердийн завхарсан зан чанартай хүн хоёрын ялгааг олж мэдсэн. Антихристийн гол шинж нь эрх мэдлийг амь гэж үздэг, Бурханы сонгосон хүмүүсийг хянахыг үргэлж хүсдэг. Тэд эрх мэдлийг олж авахын тулд хүмүүсийг шийтгэж, маш их мууг үйлдэж, чуулганы ажилд ноцтой саад учруулдаг. Бас антихристүүд бол мөн чанартаа ямар ч хүн чанаргүй муу хүмүүс. Тэд хэчнээн их мууг хийсэн ч гэмших нь битгий хэл, харамсдаг ч үгүй. Ердийн завхарсан хүмүүс өөрсдийн мэдэлгүй нэр хүнд, байр суурийн төлөө аливааг ярьж, хийдэг ч эрүүл ухаан, мөс чанартай, үнэнийг хүлээн авч, өөрийгөө эргэцүүлж чаддаг. Буруу замаар орсныхоо дараа тэд ах, эгч нарын харьцалт, Бурханы сахилгажуулалт, цээрлүүлэлтээр дамжуулан гэмшиж чаддаг. Яг л Бурханы үгэнд хэлсэнчлэн: “Хэн ч байлаа гэсэн, хэчнээн их мууг үйлдлээ ч гэсэн, эсвэл хийсэн алдаа нь хэчнээн том байлаа ч гэсэн, тэд антихрист үү, эсвэл антихристийн зан чанартай хүн үү гэдгийг тодорхойлохдоо үнэнийг хүлээн авч чаддаг эсэх, засалт, харьцалтыг хүлээн авч чаддаг эсэх, үнэхээр харамсаж байгаа эсэхэд нь үндэслэдэг. Үнэнийг хүлээн авч, засалт харьцалтыг хүлээн авч, үнэхээр харамсаж, насан туршдаа Бурханд баяртайяа үйлчилж чаддаг бол тэд гэмших санаа зорилготой бөгөөд ийм хүмүүсийг антихрист гэж ангилах ёсгүй” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (III хэсэг)). Ингээд би Жан Пин бол антихрист биш, гэрийнхэн нь антихрист бүлэглэл биш гэдгийг зүрх сэтгэлдээ мэдсэн. Би тээнэгэлзэж, хүнийг сохроор сонсоод байж болохгүй байлаа.

Би эрж хайсаар байсан. Бид хоёр юмыг өөрөөр харж байхад би яагаад зарчмыг эрж хайгаагүй мөртөө Ли Жюанийг сохроор дагасан юм бэ? Асуудлын үндэс нь юу байв? Би Бурханы үгээс энийг санасан: “Чи Христийн даруу занг бус, харин эрхэм хүндтэй байр суурь бүхий тэр хуурамч хоньчдыг л гайхан биширдэг. Чи Христийн хайр татам байдал, мэргэн ухааныг биш, харин бузар булай ертөнцөд хөлбөрдөг тэдгээр самуун явдалтныг эрхэмлэн хайрладаг. Чи толгой хоргодох газаргүй Христийн шаналлыг шоолж, харин тахил агнаж, цадиггүй амьдардаг тэдгээр үхдэлийг гайхан биширдэг. Чи Христтэй хамт зовохыг хүсдэггүй, харин махан бие, үгээр л чамайг тэтгэж, хянаж байдаг тэр дураараа антихристүүдийн тэвэрт дуртайяа очдог. Одоо ч гэсэн зүрх сэтгэл чинь тэдэн рүү, тэдний нэр хүнд, байр суурь, нөлөө рүү хандсан хэвээр байна. Гэсэн ч, Христийн ажил хүлээн авахад хэцүү санагдаж, чи үүнийг хүлээн авахыг хүсдэггүй. Иймээс Христийг хүлээн зөвшөөрөх итгэл чамд байхгүй гэж Би хэлдэг” (Үг. I Боть: Бурханы илрэлт ба ажил. Чи Бурханы жинхэнэ итгэгч мөн үү?). Бурханы үгийг уншаад би хүнийг биширч, дагадгаа ойлгосон, учир нь миний итгэлд Христ эн тэргүүнд байгаагүй, харин би байр суурь, эрх мэдлийг шүтсэн. Ли Жюань дээд түвшний удирдагч, бас ажил хянахдаа сайн шийдэл олдог байсан учраас Ли Жюань үнэнийг мэддэг гэж бодсон болохоор би түүнийг хүндэлж, биширсэн. Тийм ч учраас түүнтэй хамтран ажиллах үед надад өөрийн гэсэн санаа, санал байгаагүй. Би Ли Жюанийн хэлсэн бүхнийг хийж, түүний үгийг үнэн гэж үзсэн. Жан Пин, Жан Пиний гэрийнхнийг хөөх ёстой юу гэх зэрэг чухал зүйл дээр ч би Ли Жюанийг сохроор дагасан нь тэр гэр бүлийг чуулганд буцааж авах явдлыг саатуулж, тэдний амийн оролтыг саатуулсан. Бурхан хүн тус бүрийн амийг нандигнадаг. Хуурамч удирдагчдад дарлуулсан хүмүүс чуулганы амьдралаар удаан амьдарч чаддаггүй, аргаа баран, зовж шаналан, харанхуйд амьдардаг. Гэтэл би Бурханы хүслийг бодолцоогүй—бусдын амийн оролтод хариуцлага үүрээгүй. Жан Пингийн гэр бүлийн асуудал дээр би үргэлж хүний үгийг сонсож, маш их будилсан. Тэр сүнслэг харанхуй, өвдөлт байгаагүй бол би сэрэхгүй, харин буруу юм хийсээр байх байсан. Би гэмшин Бурханд залбирч, “Бурхан минь! Би хүнийг шүтэж, дагасаар байхыг биш, Таныг агуу хэмээн хүндэлж, үнэний зарчмын дагуу үйлдэхийг хүсэж байна” гэсэн. Дараа нь Ли Жюаньтай уулзах үедээ үзэл бодлоо хуваалцтал “Энэ талаар дараа хэлэлцье” гэж ёозгүй хэлээд, ярианы сэдвийг өөрчилсөн. Өөрийнхөө үзэл бодолтой зууралдаж, бусдын амийг хайхрахгүй байгааг нь хараад миний уур их хүрч, юу ч боллоо гэсэн, Жан Пиний гэр бүлийн нөхцөл байдлыг удирдагчдаа хэлнэ гэж шийдсэн юм. Хэд хоногийн дараа удирдагч хэдэн ажил хийхээр ирээд, Ли Жюань цэвэрлэгээний ажилд дур зоргоороо хандаж, хүмүүсийг зарчмын эсрэг дураараа тодорхойлж, чуулганы ажилд ноцтой саад хийснийг илчилж, халсан. Мэдээж Жан Пиний хэрэг дээр Ли Жюань буруутайгаа сайн мэдэж байсан ч хүлээн зөвшөөрөхийг хүсээгүй, Жан Пиний талаар судалж, түүнээс өө олох хүмүүсийг өөрийн биеэр зохицуулж, Жан Пинийг, гэр бүлтэй нь антихристүүд болгон хөөхөөр шийдчихсэн байсан. Би үнэхээр уурласан. Ли Жюань байр сууриа хамгаалахын тулд ах, эгч нарын амийг хайхраагүй Энэ дэндүү муу үйл. Хамт өнгөрүүлсэн үеэ эргээд бодоход байнга шаргуу хөдөлмөрийнхөө тухай ярьдаг байсан болохоор нь Ли Жюанийг би үнэнийг эрэлхийлдэг хүн гэж үзээд, үнэнд үндэслэн үйлдлийнх нь сэдэл, мөн чанарыг задлан шинжлээгүй. Үнэхээр туршлагаа хуваалцах гэдэг нь Бурханы шүүлтээр дамжуулан юу мэдэж авч, ямар үнэнийг олж мэдсэн, Бурханыг сэтгэл хангалуун байлгахын тулд ямар үнэнийг хэрэгжүүлснээ ярих явдал юм. Гэтэл Ли Жюань жинхэнэ ойлголтын тухай ярьж чадаагүй. Ярьсан тэр хэцүү үеүд нь зөвхөн өөрийгөө өргөмжилж, гэрчлэх, бишрүүлэхийн төлөө байж. Тэр антихристийн замаар явж байжээ. Тэгээд би Ли Жюанийг ялган таньж чаддаг болж, өөрийгөө улам их үзэн ядсан. Би олон жил итгэгч байсан ч Бурханы үгээр аливааг хараагүй. Зүгээр л хүмүүсийн авьяас билиг, хэв чанарыг харж, байр суурь, эрх мэдлийг биширч, Ли Жюанийг даган мууг хийж, хүмүүсийг эндүүрэн хөөх дөхсөн. Би үнэхээр сохор, мунхаг байж! Ингэж бодоод би айж эхэлсэн.

Дараа нь би Бурханы үгийн өөр нэг хэсгийг уншсан: “Хэн нэгнийг ах эгч нар удирдагчаар сонгох буюу Бурханы гэрээс тодорхой нэг ажил хийлгэх юм уу тодорхой үүрэг гүйцэтгүүлэхээр дэвшүүлэхэд энэ нь тэр хүн онцгой байр суурь, ялгамж чанартай, түүний ойлгодог үнэн бусад хүнийхээс илүү гүнзгий, тоогоор илүү олон гэсэн үг биш—энэ хүн Бурханд захирагдаж чаддаг, Түүнээс урвахгүй гэсэн үг бүр ч биш. Мэдээжийн хэрэг Бурханыг мэддэг, Бурханаас эмээдэг гэсэн үг ч бас биш. Үнэндээ тэд үүний алинд нь ч хүрээгүй; дэвшүүлж, хөгжүүлэх нь зүгээр л шууд утгаараа дэвшүүлж, хөгжүүлэх явдал бөгөөд Бурхан тэднийг томилж, батламжилсан гэсэн үг биш. Тэднийг дэвшүүлж, хөгжүүлнэ гэдэг нь тэд дэвшчихээд хөгжихөө хүлээж байгаа гэсэн л үг юм. Ийнхүү хөгжүүлэхийн эцсийн үр дүн нь тухайн хүн үнэнийг эрэлхийлдэг эсэх, үнэнийг эрэлхийлэх замыг сонгож чадах эсэхээс хамаардаг. Тиймээс чуулган дахь хүнийг удирдагч болгохоор дэвшүүлж, хөгжүүлэхэд тэднийг ердөө л шууд утгаар нь дэвшүүлж, хөгжүүлдэг; энэ нь тэд аль хэдийн мэргэшсэн удирдагч юм уу, чадвартай нэгэн, эсвэл хэдийн удирдагчийн ажлыг гүйцэтгэх чадвартай бөгөөд бодитой ажил хийж чаддаг гэсэн үг биш—тийм биш. Ихэнх хүн эдгээр зүйлийг тодорхой хардаггүй, төсөөлөлдөө найдаад тушаал дэвшсэн энэ хүмүүсийг хүндэлдэг боловч энэ нь буруу юм. Хэчнээн олон жил итгэсэн байх нь хамаагүй, дэвшүүлсэн хүмүүс үнэхээр үнэний бодит байдлыг эзэмшсэн байдаг уу? Заавал тийм байдаггүй. Тэд Бурханы гэрийн ажлын зохицуулалтыг амжилттай биелүүлж чаддаг уу? Заавал тэгдэг юм биш. Түүнд хариуцлагын мэдрэмж байдаг уу? Чин үнэнч байдал бий юу? Бурханд захирагдаж чаддаг уу? Асуудал тулгарахад үнэнийг эрж хайж чаддаг уу? Энэ бүхэн нь мэдэгдэхгүй. Бурханаас эмээдэг зүрх сэтгэл тэр хүнд байдаг уу? Бурханаас хэр их эмээдэг вэ? Тэр аливааг хийхдээ хүслээ дагах магадлалтай юу? Бурханыг эрж хайж чаддаг уу? Удирдагчийн ажлыг гүйцэтгэх хугацаандаа Бурханы хүслийг эрж хайж, Бурханы өмнө байнга, тогтмол очдог уу? Хүмүүсийг үнэний бодит байдалд ороход нь залж чиглүүлж чаддаг уу? Тэд ийм зүйлсийг шуудхан хийж чадахгүй нь лавтай. Сургалт аваагүй, туршлага дэндүү бага учраас эдгээр зүйлийг хийж чадахгүй. Тийм ч учраас хэн нэгнийг дэвшүүлж, хөгжүүлнэ гэдэг нь тэр хүн үнэнийг аль хэдийн ойлгодог болсон гэсэн үг биш, бас үүргээ аль хэдийн хангалттай гүйцэтгэх чадвартай болсон гэж хэлж байгаа юм биш… Ямар учраас Би үүнийг хэлж байна вэ? Бурханы гэрт дэвшүүлж, хөгжүүлж байгаа төрөл бүрийн авьяастнуудад зөв хандах ёстой, энэ хүмүүст шаардлага тавихдаа хатуу байх ёсгүй гэдгийг хүн бүрд хэлэхийн тулд юм. Мэдээж тэдний талаар бодитой бус санаа бодолтой байж болохгүй. Тэднийг хэт өндөр үнэлж, хүндлэх нь тэнэг хэрэг, бас хэтэрхий хатуу шаардлага тавих нь ч хүнлэг биш, бодитой биш юм. Тэдэнд хандах хамгийн үндэслэлтэй зам юу вэ? Тэднийг жирийн хүн гэж бодож, эрж хайх шаардлагатай асуудал гарч ирэхэд тэдэнтэй нөхөрлөж, бие биеийнхээ хүч чадлаас суралцаж, бие биеэ нөхөх нь зөв юм” (Үг. V Боть: Удирдагч, ажилчдын үүрэг хариуцлага). Бурханы үг маш тодорхой байна. Удирдагчаар сонгогдоно гэдэг нь үнэнийг мэддэг, үүргээ хангалттай биелүүлж чадна гэсэн үг биш. Удирдагч ч гэсэн завхарсан байдаг. Удирдагч өөрийн хүсэл, туршлагаараа явж, зарчмыг зөрчиж магадгүй юм. Бид хэн нэгнийг сохроор дагалгүй, үнэний зарчмын дагуу хүмүүсийг ялган таних ёстой. Дээрээс нь үнэний талаарх удирдагчдын нөхөрлөл гэрэлтүүлэлттэй байж болох ч тэр нь Ариун Сүнсний гэгээрэл тул үүнийг Бурханаас хүлээн авах ёстой. Бид хүнийг сохроор биширч, дагах ёсгүй. Удирдагчийн ажилд алдаа, эндэгдэл гарвал, эсвэл тэд үнэний ямар нэг зарчмыг зөрчвөл үүнийг зөв зохицуулах ёстой. Хайраар хэлж өгч, тусламж санал болгож болно, ингэснээр тэд өөрчлөгдөж, юмыг зармын дагуу хийж чадна. Гэхдээ би байр суурь, эрх мэдлийг биширдэг байсан болохоор Ли Жюань дээд түвшний удирдагч байсан учраас үнэнийг надаас илүү мэдэх ёстой гэж эндүүрсэн. Миний бодол үнэхээр үндэслэлгүй байж. Олон жил удирдагч байсан, тодорхой ажлын туршлагатай, зарим нэг хоосон сургаал ярьдаг, асуудлыг шийдэж чаддаг байлаа гээд Ли Жюань үнэнийг ойлгосон гэсэн үг биш. Ли Жюанийг энэ өнцгөөс харвал нөхөрлөл, ойлголт нь ихэвчлэн гайхалтай сонсогддог, бас юмыг ойлгохгүй үедээ үзэл бодолтойгоо зууралдалгүй, үнэнийг эрж хайх ёстой гэж бидэнд хэлдэг байсан ч асуудалтай тулгараад Ли Жюань үргэлж өөрийнхөөрөө хийж, бусдын зөвлөгөөг огт хүлээж аваагүй, ерөөсөө эрж хайгаагүй. Ямар ч бодит байдалгүйгээр ердөө л хоосон сургаал ярьсан. Ли Жюань биеэ тоосон, сатанлаг уг чанараа огт эргэцүүлж, ойлгоогүй, байр сууриа хадгалахын тулд хүмүүсийг хайхрамжгүй хөөхөд бэлэн байсан. Хуурамч удирдагч, антихрист гэдэг нь тодорхой байсан.

Тэрний дараа Жан Пинийг гэрийнхэнтэй нь чуулганд буцаан авсан. Хоёр сар гаруйн хугацаанд чуулганы амьдралаар амьдарч чадаагүй учраас тэдний туулсан сүнслэг шаналлыг бодоход надад үгээр хэлэхийн аргагүй муухай санагдсан. Би үнэнийг эрж хайлгүй, зүгээр л хүний үгийг сонссондоо өөрийгөө үзэн ядсан. Хэрэв би үнэний зарчмыг эрж хайж, тэр дор нь чуулганд буцаан авсан бол тэдний амийн оролт тэгж их хойшлогдохгүй байх байлаа. Тэр үед би, хүнийг сохроор шүтвэл түүнтэй хамт мууг үйлдэж, Бурханыг эсэргүүцэх магадлалтайг ойлгосон. Бас хүн дагаж ийм аймаар мууг үйлдтэлээ будилуу, сохор байснаа үзэн ядсан. Хожим нь би Бурханы үгээс энийг уншсан юм: “Бурханд итгэх итгэлийг тодорхойлох хамгийн энгийн арга бол Бурхан байдаг гэдэгт итгээд, энэ суурин дээрээ Түүнийг дагаж, Түүнд дуулгавартай байж, Түүний ноёрхол, зохион байгуулалт, зохицуулалтыг хүлээн авч, Түүний үгийг сонсож, Түүний үгийн дагуу амьдарч, бүх зүйлийг Түүний үгийн дагуу хийж, жинхэнэ бүтээгдсэн зүйл байж, Түүнээс эмээж, муугаас зайлах явдал юм; зөвхөн энэ л Бурханд итгэх жинхэнэ итгэл мөн. Бурханыг дагах гэдэг нь энэ юм” (Үг. III Боть: Эцсийн өдрүүдийн Христийн яриа. Хүн шашинд итгэж, шашны зан үйлд оролцсоноор аврагдах боломжгүй). Бурханд итгэхдээ, Бурханаас эмээж, Бурханыг агуу хэмээн хүндэлж, үнэний зарчмыг эрж хайх нь бидний баримтлах ёстой наад захын зүйл гэдгийг Бурханы үг надад харуулсан. Хэн ч байсан хамаагүй, хэлсэн үг нь үнэнд нийцэж л байвал түүнийг дага. Хүний үзэл, төсөөллөөс үүдсэн юунаас ч эрс татгалз. Бүх зүйл Бурханы үгээр явах ёстой. Энэ бол Бурханд итгэх жинхэнэ итгэл, Бурханыг үнэхээр дагаж байгаа хэрэг. Бурханд талархъя! Надад Бурханыг дагах ирээдүйн зам минь тодорхой санагдсан.

Нэг өдөр чуулганы удирдагч Минги эгчтэй хүмүүсийг сургах талаар ярилцах үед, Жао Шюньжэнь эгч ямар нэг зүйл зүйл тохиолдоход өөрийгөө таньж мэдэж чаддаг, үнэний талаарх нөхөрлөл нь бодитой тул усалгааны ажлын зааварлагчаар хөгжүүлж болох юм гэлээ. Гэвч Шюньжэньтэй харилцах үедээ би хэв чанаргүй, үнэний талаар цэвэр ойлголтгүй болохыг нь олж мэдсэн. Шюньжэнь үүрэгтээ үнэхээр идэвхгүй, хэдэн сар дараалан үр дүн гаргаагүй, сайн нэр дэвшигч биш байлаа. Гэхдээ Минги Шюньжэнийг санал болгосон болохоор би өөрийгөө юмыг зөв харахгүй байна уу даа гэж бодоод, Минги олон жил чуулганы удирдагч байсан учраас ялган таних чадвар нь надаас илүү байж таарна, зүгээр л Мингигийн хэлснээр хийе гэж бодсон. Гэхдээ ингэж бодохоор гэм буруутай мэт санагдаж, Мингигийн байр суурь, удирдагчаар ажилласан хугацаанд нь анхаарч байгаагаа ойлгосон. Би дахиад л байр суурь, эрх мэдлийг шүтэж, хүнийг дагаж байсан биш үү? Би Жан Пин, Жан Пиний гэрийнхний талаар бодсон. Эрх мэдлийг биширч, зарчмыг баримтлахгүй байсны үр дагавар миний хувьд зовлонтой байсан. Дахин ийм зүйлтэй тулгараад, би зарчмыг баримталж чадахгүй, тохиромжгүй хүнийг дэвшүүлэхэд тусалбал ах, эгч нарын амийн оролтыг саатуулах байлаа. Минги удирдагч байлаа гээд үнэнийг мэддэг эсвэл хүмүүсийг төгс ойлгодог гэсэн үг биш. Мингигийн санал ердөө л миний бодож үзэх зүйл, Шюньжэнийг хөгжүүлэх эсэх нь зарчимд үндэслэж байгаа эсэхийг би бодох ёстой байсан. Дараа нь би Шюньжэнийн талаар хэдэн үнэлгээ цуглуулсан нь Шюньжэнь хэв чанаргүй, бодит ажил хийгээгүй, сайн нэр дэвшигч биш гэдгийг баталсан. Би Мингитэй санал бодлоо хуваалцахад Минги санал нийлсэн юм. Хэн нэгнийг сохроор дагахгүй, харин үнэнийг хэрэгжүүлэх нь сэтгэл амар байх цорын ганц арга зам гэдгийг би зүрх сэтгэлдээ мэдэрсэн. Жан Пин, Жан Пиний гэрийнхэнд тохиолдсон явдлаас хойш гурван жил гаруй хугацаа өнгөрсөн ч энэ хэрэг миний зүрх сэтгэлд үүрд үлджээ. Энэ мартагдашгүй сургамж надад Бурханд итгэнгээ хүнийг дагахын үр дагаврыг харуулсан. Үнэнийг эрж хайж, юмыг үнэний дагуу хийх нь Бурханыг дагаж, Бурханы сайшаалыг хүртэх цор ганц арга зам гэдгийг би бас мэдэрсэн.


15. Бурханы төлөөх золиосны минь өө сэв

Зян Пин, Хятад

Өнгөрсөн дөрвөн сард нэг өдөр гэнэт нурууны баруун талд аймшигтай өвдөлт мэдрэгдэхэд нуруу татчихсан юм байх гэж бодоод нэг их юм бодолгүй, эмчилгээний наалт наахад л болно гэж бодсон ч наалт нэг их нэмэр болохгүй, өвчин нь улам дордоод байв. Цээжнээс нуруу руу зүүгээр хатгуулж байгаа юм шиг хүчтэй өвдөж, өвчин улам дордоход ямар нэгэн юм мах, ясыг минь зулгааж байх шиг санагдаж, дүрсэлж хэлэхийн аргагүй хүчтэй өвдсөн. Нэлээд хэдэн шөнө дэндүү их өвдөөд унтаж ч чадаагүй. Бие минь цаашид тэвчиж чадахгүй юм шиг санагдаад эмчид үзүүлэхийг хүссэн ч хэдэн хүнтэй сайн мэдээ хуваалцахаар уулзалт товлочихсон байсан юм. Үзүүлэхээр явбал уулзалтаа гарцаагүй хойшлуулах болно. Уулзалтынхаа дараа л явъя, тэгээд ч энэ нь Бурханы гарт байгаа, би үүргээ үргэлжлүүлэн гүйцэтгэх хэрэгтэй, хэд хоногийн дараа дээрдэх л байлгүй гэж бодсон. Өвчнөө тэвчиж байгаад, тэр уулзалтын дараа эмнэлэг явлаа. Үзүүлсэн эмч минь маш баргар царайлан “Ирж үзүүлэхгүй яагаад ингэж их удсан юм бэ? Энэ ялихгүй асуудал биш. Вирусээр үүсгэгдсэн могойн яр байна, дотор эрхтний могойн яр. Аль хэдийнээ арьсан дээр гараад эхэлсэн байна. Нэн даруй эмчилгээ хийлгэхгүй бол вирус ясны чөмгөнд чинь орж, амиа ч алдаж мэднэ” гэсэн. Би үнэхээр цочирдсон. Ийм ноцтой, бүр амиа ч алдаж болох юм байна гэж би ер төсөөлөөгүй. “Би хэдэн жил идэвхтэйгээр сайн мэдээ хуваалцаж, үүргээ гүйцэтгэж байхад яагаад ийм зүйл тохиолддог байна аа? Үүргээ гүйцэтгэхийн тулд би бас гэр орон, ажил мэргэжлээ орхиж, зовж, төлөөс төлсөн. Коммунист намд баривчлагдаж, тамлагдаж байхдаа ч Бурханаас хэзээ ч урваагүй. Шоронгоос гарсны дараа үүргээ гүйцэтгэсээр байсан. Яагаад Бурхан намайг хамгаалахгүй байна вэ?” гэж бодогдсон. Ингэж бодоод сэтгэл хямарч, нулимсаа барьж ядан, зүрх сэтгэл минь хоосон оргиж байлаа. Ужиг өвчин байсан болохоор зөвхөн эмийн эмчилгээгээр хянах арга л байсан. Чуулган дээр ч гэсэн маш их завгүй байсан учраас би эмчилгээгээ хийлгэнгээ үүргээ гүйцэтгэсээр байлаа. Гадуур дугуйгаа унаад явахаар, зам дээрх овон товон болгон аймшигтай өвтгөж байв. Заримдаа хар хөлс минь цутгаж, гэнэт огцом өвдөж, зүгээр сууж ч чадахгүй байх үе байдаг байлаа. Үүргээсээ тараад гэртээ ирээд хэвтэхэд өчүүхэн ч тэнхээгүй болсон мэт санагдаж, огт ярьж чаддаггүй байв.

Бурханы зөвшөөрлөөр ийм зүйл тохиолдож байгааг мэдэж байсан. Би залбирч, эрж хайж, Бурханы хүсэлд нийцээгүй юу хийсэн байж болох талаараа эргэцүүлж байсан ч өчүүхэн найдвар тээсээр байсан, тэр нь хэрвээ би алдаагаа олж харж, үүргээ гүйцэтгэсээр байвал Бурхан миний өвчнийг эдгээх байх. Гэвч яах ийхийн зуургүй хоёр сар өнгөрч, би дээрдэхгүй л байлаа. Санаа минь зовниж байв. Би маш удаан өвдлөө, өвчин минь огт дээрдэхгүй бол яана аа? Дээр нь би үүргээ гүйцэтгэхээ хэзээ ч болиогүй. Өвчтэй байхдаа ч сайн мэдээ хуваалцсаар байсан хэр нь Бурхан яагаад намайг эдгээхгүй байна вэ? Ингэж бодоод хэлмэгдсэн мэт санагдаж, сэтгэл гонсойж байлаа. Хэрвээ хэзээ ч эдгэхгүй бол үүргээ ч гүйцэтгэж чадахгүй болох өдөр ирж магадгүй. Сайн үйл хийж чадахгүй бол би яаж аврагдаж чадах юм бэ? Энэ олон жил зориулсан бүхэн минь хий дэмий болчхов уу гэж гайхшираад, эрч хүчээ гамнаж, юу болохыг харъя гэж бодлоо. Үүнээс хойш үүрэгтээ нэг их сэтгэл гаргаагүй. Бүлгийн цуглаан дээр сайн мэдээний боломжит байнуудын талаар ёс төдий асуугаад, миний хэрэг байхгүй бол гэртээ харьж амардаг, өөрийгөө ядрааж, өвчнөө хүндрүүлэхээс айдаг байсан юм. Тэр үед сэтгэл минь хямарч, өвчнөөсөө өөр юм боддоггүй, Бурханы үгээс гэрэл олж авахгүй, цуглаан дээрх нөхөрлөл минь уйтгартай байдаг байлаа. Бурханаас үнэхээр холдсон мэт санагдаж, шаналсандаа Бурханд залбирч, “Өө Бурхан минь! Би үнэхээр зүдэрч, сул дорой санагдаж, үүргээ гүйцэтгэх урам зориггүй байна. Бүр Танд ч дургүйцэж байна. Таны хүслийг ойлгоход намайг замчлаач. Би захирагдаж, өөрийгөө эргэцүүлж, хичээл сурахыг хүсэж байна” гэсэн.

Эрж хайж байхдаа Бурханы үгийн энэ хэсгийг уншсан юм: “Нэгдүгээрт, хүмүүс Бурханд итгэж эхлэх үедээ өөрийн зорилго, далд санаа, хүсэл эрмэлзэлгүй хэн байх билээ? Хэдийгээр тэдний нэг хэсэг нь Бурханы оршин тогтнолд итгэж, Бурханы оршин тогтнолыг харсан ч гэсэн Бурханд итгэх итгэл нь мөн л тэдгээр далд санааг агуулдаг хэвээр бөгөөд Бурханд итгэх эцсийн зорилго нь Түүний ерөөлийг болон өөрсдийн хүссэн зүйлийг хүртэх явдал байдаг… Хүн бүхэн зүрх сэтгэлдээ байнга ийм тооцоо хийж, өөрсдийн санаархал, жолоогүй хүсэл, өгөө аваатай бодол агуулсан шаардлагыг Бурханд тавьдаг. Өөрөөр хэлбэл, хүн зүрх сэтгэлдээ үргэлж Бурханыг туршиж, Бурханы талаар байнга төлөвлөгөө зохиож, өөрийнхөө төгсгөлийн төлөө Бурхантай байнга маргалдаж, мөн Бурхан хүссэн зүйлийг нь өгч чадах эсэхийг харахын тулд Бурханаас үг авах гэж оролддог. Бурханыг эрэлхийлж байхдаа хүн Бурханыг Бурхан гэж үзэж ханддаггүй. Хүн үргэлж Бурхантай тохиролцох гэж оролдож, Түүнээс тасралтгүй юм шаардаж, тэр ч байтугай алхам бүрдээ Түүнийг шахаж, гар бариад бугуй барих гэж оролддог. Бурхантай тохиролцох гэж оролдохын зэрэгцээ хүн бас Түүнтэй маргадаг бөгөөд өөрсдөд нь шалгалт тулгарч, эсвэл хэцүү байдалд орсноо мэдвэл ихэнхдээ сул дорой, идэвхгүй болж, ажилдаа назгайрч, Бурханы талаар гомдлоор дүүрдэг хүмүүс ч байдаг. Анх Бурханд итгэж эхлэх үеэсээ хүн Бурханыг элбэг дэлбэгийн бэлгэдэл эвэр, Швейцарийн армийн хутга хэмээн үзэж, Бурханаас ерөөл болон амлалт авах гэж оролдох нь түүний төрөлхийн эрх, үүрэг, харин хүнийг хамгаалж, халамжлан, түүнийг хэрэгтэй зүйлээр хангах нь Бурханы хариуцлага юм шиг, өөрийгөө Бурханы хамгийн агуу зээлдүүлэгч гэж үзчихсэн байдаг. Энэ нь Бурханд итгэдэг бүх хүний ‘Бурханд итгэх итгэлийн’ талаарх үндсэн ойлголт бөгөөд Бурханд итгэх ухагдахууны талаарх хамгийн гүнзгий ойлголт нь юм” (Үг нь махбодоор илэрсэн номын “Бурханы ажил, Бурханы зан чанар ба Бурхан Өөрөө II”). Бурханы үгийг тунгаан бодох үедээ үнэхээр буруутайгаа мэдэрсэн. Би итгэлдээ Бурханд Бурхан шиг ер хандаагүй, харин Түүнээс ерөөл л хүсэж байж. Анхнаасаа л Бурханыг швейцарь армийн хутга, элбэг дэлбэгийн бэлгэдэл эвэр шиг үзэж, Бурханы төлөө өөрийгөө зарлагадаж байгаа цагт Тэр намайг аюулгүй, эрүүл саруул байлгана, би хэзээ ч өвчин, гай зовлонтой нүүр тулахгүй, бүхий л төрлийн гамшгаас мултарна, эцэст нь аврагдаж, гайхалтай хүрэх газартай болно гэж бодсон. Үүргээ гүйцэтгэхийн тулд гэр бүл, ажил мэргэжлээ орхисон, зовж шаналж, ихийг өгсөн, ХКН-д баривчлагдаж, тамлуулахдаа хүртэл хэзээ ч ухарч няцаагүй. Харин өвдөж, эрүүл мэндийн асуудал минь үргэлжилсээр байгааг хараад, Бурханыг буруутгаж, Түүнд учирлах гэж оролдсон. Би бүх зовлон шаналлаа тооцоолж, өгсөн бүхэн минь хий дэмий байж гэж бодон, үүрэгтээ назгайрч эхэлсэн. Итгэсэн бүх жилүүд минь үнэнийг олж авч, Бурханыг дуулгавартай дагахын төлөө-биш, харин зовлон шаналал, хүч хөдөлмөрөө Бурханы нигүүлсэл, ерөөлөөр арилжихын төлөө байсныг олж харсан. Би хүний наймааны үзэл бодлыг Бурханд хэрэглэхийг хүсэж байж. Энэ нь зүгээр л Бурханыг хуурч, ашиглаж байгаа хэрэг бус уу? Би маш амиа хичээсэн, жигшүүртэй байж! Бурхан хүн төрөлхтнийг аврах тухай би бодов. Тэр биднийг тэтгэх маш олон үгийг бидэнд өгсөн, тэр ч байтугай, Түүний ажлыг туулах нөхцөл байдлыг бидэнд зориулж бий болгодог, ингэснээр бид завхралаасаа ангижирч, аврагдаж чадна. Бурханы хайрыг хариулах хэрэгтэй гэдгээ би мэдээгүй. Зүгээр л Бурханыг ашиглаж, үргэлж тооцоо хийж байсан. Бурхан миний хүссэнийг хийхгүй болохоор нь үүргээ оромдож, хайнга хандаж эхэлсэн. Бурханд огт чин сэтгэлээсээ хандаагүй. Надад үнэхээр мөс чанар, эрүүл ухаан байгаагүй. Би Бурханы өмнө очиж, ингэж залбирсан, “Бурхан минь, Би итгэлдээ Таныг ашиглаж, хуурч байж. Би маш хувиа хичээсэн, дорд, бараг хүн биш юм! Бурхан минь, би гэмшихийг хүсэж байна. Намайг замчлаач.”

Би “Үнэнийг байнга эргэцүүлснээр л чи урагшлах замтай болж чадна”-ын нэг хэсгийг уншсан юм: “Олон тохиолдолд Бурханы шалгалт бол хүмүүст Түүний өгдөг ачаа юм. Чамд Бурханы хайрласан ачаа хэчнээн ч их байсан, тэр бол чиний үүрэх ёстой ачааны хүнд нь юм, учир нь Бурхан чамайг ойлгодог, үүнийг дааж чадна гэдгийг чинь мэддэг. Чамд Бурханы өгсөн ачаа биеийн чинь хэмжээ, эсвэл тэвчээрийн чинь хязгаараас хэтрэхгүй учраас чи үүнийг дааж чадна гэдэгт эргэлзэх зүйлгүй. Бурхан чамд ямар ч төрлийн ачаа, ямар ч төрлийн шалгалт өгсөн байсан, нэг зүйлийг санаж ав: Бурханы хүслийг ойлгож байна уу, үгүй юу, залбирах үед чинь Ариун Сүнс чамайг гэгээрүүлж, гэрэлтүүлж байна уу, үгүй юу, энэхүү шалгалт нь Бурхан чамайг сахилгажуулж, чамд анхааруулж байгаа хэрэг мөн үү, биш үү гэдгийг чи ойлгодоггүй байх нь хамаагүй. Чи гүйцэтгэх учиртай үүргээ гүйцэтгэхээ болиогүй, үүргээ үнэнчээр баримталж чадаж байгаа цагт Бурхан сэтгэл хангалуун байж, чи гэрчлэлдээ бат зогсох болно… Хэрвээ чи Бурханд итгэж, үнэнийг эрэлхийлэхдээ ‘Надад ямар ч өвчин, тааламжгүй үйл явдал тохиолдохыг Бурхан зөвшөөрч, Бурхан юу ч хийсэн, би дуулгавартай байж, бүтээлийн байрандаа байх ёстой. Юуны өмнө би үнэний энэ тал болох дуулгавартай байдлыг хэрэгжүүлж, биелүүлж, Бурханд дуулгавартай байх бодит байдлыг амьдран харуулах ёстой. Түүгээр ч үл барам, Бурханы надад даалгасан зүйлийг болон гүйцэтгэх ёстой үүргээ хаях ёсгүй. Би эцсийн амьсгалаа хураатал үүргээ баримтлах ёстой’ гэж хэлж чадаж байвал, энэ нь гэрчлэл хийж байгаа хэрэг бус уу? Чи ийм шийдэмгий, иймэрхүү байдалтай байвал Бурханы талаар гомдоллосон хэвээр байж чадна гэж үү? Үгүй ээ, чадахгүй” (“Эцсийн өдрүүдийн Христийн яриа” ном). Бурханы үгийг тунгаан бодоод хүслийг нь ойлгож чадсан. Надад ямар бэрхшээл тулгарах нь хамаагүй, бүгдийг нь Бурхан зөвшөөрч, надад үүрэх ачаа өгч байгаа. Тэрийг нь би хүлээж авч, дуулгавартай даган, гэрчлэлд зогсох ёстой. Би Петрийн талаар бодлоо. Петр юу ч тохиолдсон Бурханыг дуулгавартай дагаж чадсан. Тэр өвчинд шаналж, үгүйрэл хоосрол дунд амьдарч байсан ч үргэлж Бурханд үнэнч байж, хэзээ ч гомдоллоогүй. Би Петр шиг бүтээгдсэн зүйлийн оронд өөрийгөө тавьж, Бурханы бэлдсэн ямар ч зүйлд захирагдаж, үнэхээр сургамж авах хэрэгтэй байсан. Би үүргээ гүйцэтгэх зуураа эмээ уусаар л, эрүүл мэнддээ нэг их хязгаарлагдахаа больсон. Хэдэн сар аажмаар дээрдсэний дараа өвчин минь арилсан. Бурханд би маш их талархаж байлаа.

9 сард, Нэг өдөр сайн мэдээ хуваалцчихаад гэртээ иртэл нөхөр минь ямар нэгэн зүйл сэтгэлийг нь зовоогоод байгаа юм шиг харагдсан. Тэр надад урьд өдөр нь ердийн үзлэгээ хийлгэхээр очтол эмч түүнд маргааш буцаж ирж MRI хийлгэ гэсэн гэж хэлсэн юм. Үүнийг сонсоод надад үнэхээр түгшүүртэй санагдсан, учир нь MRI хийлгэх нь стандарт хэрэг биш шүү дээ. Нөхөрт минь ноцтой юм байх вий дээ гэж гайхшираад, тэр шөнө орондоо эргэж хөрвөөн, унтаж чадаагүй. Өөрийгөө тайвшруулахыг хичээж, ноцтой зүйл биш байх гэж бодсон. Нөхөр минь ч бас итгэгч байсан, би гэрээсээ гадуур үүрэг гүйцэтгэдэг байсан учраас Бурхан түүнийг хамгаалах ёстой. Маргааш нь би нөхөртэйгөө эмнэлэг явсан. Хачирхалтай нь тэр нойр булчирхайн хорт хавдартай болсон байсан. Энэ мэдээг сонсоод би үнэхээр балмагдаж, хорт хавдар, тэр дундаа нойр булчирхайн хорт хавдар байсанд маш их цочирдлоо. Эмчлэхэд үнэхээр хэцүү, маш хурдан хүндэрдэг гэж сонссон. Мөн нас баралтын түвшин өндөр, зарим хүн хэдхэн сар ч болдоггүй. Нөхөр минь эрч хүчээр дүүрэн харагдаж байсан ч хэдхэн сар үлдсэн байж ч магадгүй шүү дээ. Надад тэнгэр нурах шиг л санагдсан. Тэгээд би “Намайг арай гэж эдгэтэл одоо нөхөр минь хорт хавдартай болчихлоо. Бурхан яагаад биднийг хамгаалахгүй байна вэ?” гэж бодсон. Нөхрийнхөө хорт хавдрын талаар бодох болгондоо уйлдаг байлаа. Шаналахдаа би Бурханд залбирч, зүрх сэтгэлийг минь хамгаалж, Бурханы хүслийг ойлгоход залж чиглүүлэхийг гуйлаа.

Дараа нь би Бурханы үгийн нэг хэсгийг уншсан юм: “Хүмүүс Бурханд итгэхдээ ирээдүйд ерөөл хүртэхээр эрж хайдаг; энэ нь тэдний итгэлийн зорилго юм. Бүх хүн ийм санаархал, найдлага тээдэг ч, тэдний уг чанар дахь завхралыг шалгалтаар дамжуулан шийдвэрлэх ёстой. Чи ямар талуудад ариусаагүй байна, тэр талаараа цэвэршүүлэгдэх ёстой—энэ бол Бурханы зохицуулалт юм. Бурхан чамд орчин бүрдүүлээд, завхралыг чинь мэдүүлэхийн тулд чамайг хүчээр цэвэршүүлдэг. Эцэст нь чи үхэх байлаа ч гэсэн өөрийн явуулга, хүслийг орхиж, Бурханы дээд эрх, зохицуулалтад захирагдах хэмжээнд очдог. Тиймээс, хэрвээ хүмүүс хэдэн жилийн цэвэршүүлэлтгүй, мөн тодорхой хэмжээний зовлон туулаагүй бол өөрсдийн бодол болон зүрх сэтгэл дэх махан биеийн завхралын хүлээсээс ангижирч чадахгүй. Сатаны хүлээсэнд автсаар байгаа аль ч тал бай, өөрийн гэсэн хүсэл, шаардлага агуулсаар байгаа аль ч тал бай, эдгээр нь чиний зовох ёстой талууд юм. Зовлонгоор л дамжуулан хичээл сурч чадна, өөрөөр хэлбэл, үнэнийг олж авч, Бурханы хүслийг ойлгож чадна. Үнэн хэрэгтээ зовлонт шалгалтыг туулснаар олон үнэнийг ойлгодог. Тав тухтай орчинд, тааламжтай нөхцөлд хэн ч Бурханы хүслийг ухан ойлгож, Бурханы төгс хүчин, мэргэн ухааныг танин мэдэж, Бурханы зөвт зан чанарыг ухаарч чадахгүй. Тэгэх боломжгүй!” (Эцсийн өдрүүдийн Христийн яриа номын “Хүн шалгалтуудын дунд Бурханыг хэрхэн сэтгэл хангалуун байлгах ёстой вэ”). Үүний дагуу би өөрийгөө эргэцүүлсэн. Өвчтэй байхдаа Бурханы үгийн шүүлтээр дамжуулан, харах өнцөг минь буруу байсныг, ерөөлийн араас хөөцөлдөж байснаа ухаарч, дээрдсэн ч бай, үгүй ч бай, захирагдахад бэлэн байсан. Ерөөлийн араас хөөцөлдөхөө болилоо гэж өөрийгөө бодсон чинь нөхөр минь хорт хавдар тусах үед өөрийн эрхгүй Бурханыг буруутгаж, буруу ойлгож, итгэгч юм чинь Бурхан биднийг хамгаалах ёстой гэж надад санагдсан. Ерөөлийн төлөөх сэдэл минь ямар гүнзгий суусныг би олж харсан юм. Бурхан намайг тэгж ил болгоогүй бол үүнийг хэзээ ч ухаарахгүй байсан. Тэгээд нөхрийнхөө өвчнөөс сургамж авах хэрэгтэйгээ би ухаарсан, Бурханыг буруутгахаа болих ёстой байсан. Нөхөр минь хорт хавдар тусах үед яагаад өөрийн эрхгүй гомдоллож, Бурханыг буруу ойлгосон, яагаад ерөөл, нигүүлслээр хөөцөлдсөөр байгаагаа тайвнаар эргэцүүлсэн.

Дараахан нь, Бурханы үгийг уншиж байгаа видео үзсэн юм. Төгс Хүчит Бурхан ингэж хэлсэн байдаг: “Антихристүүдийн нүдээр, тэдний оюун санаа, аливааг хардаг байдлаар бол Бурханыг дагах нь ашиг тустай байх ёстой, урамшуулалгүйгээр тэд хөдөлж түвдэхгүй. Ямар нэг алдар нэр, ашиг хонжоо юм уу байр суурь эдлэхгүй бол Бурханд итгэх ямар ч утгагүй. Хүний олж авах ёстой эхний ашиг тус нь Бурханы үгэнд хэлсэн амлалт, ерөөл бөгөөд бас чуулган доторх алдар нэр, ашиг хонжоо, байр суурийг эдлэх ёстой. Бурханд итгэгчид бусдаас онцгойрох ёстой, онцгой байх ёстой. Шүтлэггүй хүмүүс эдгээр зүйлийг хүртэх учиргүй, харин итгэгчид эдлэх ёстой. Хэрэв тэгэхгүй бол энэ Бурхан нь Бурхан мөн эсэх талаар зарим нэг эргэлзээ төрдөг. Антихристүүдийн логик нь ‘Бурханд итгэдэг хүмүүс Бурханы ерөөл, нигүүлслийг эдлэх ёстой’ гэх үгийг үнэн болгодог бус уу? (Тийм.) Энэ үг үнэн үү? Энэ үг үнэн биш, харин төөрөгдөл, Сатаны логик бөгөөд үнэнтэй ямар ч хамаагүй байдаг. ‘Хэрэв хүмүүс Надад итгэвэл ерөөгдөх нь лавтай; энэ бол үнэн’ гэж Бурхан ер нь хэлсэн үү? Бурхан хэзээ ч тэгж хэлж, тийм юм хийгээгүй.

Ерөөл ба гай зовлонгийн тухайд эрж хайж болох үнэн бий. Хүмүүсийн дагаж мөрдөх учиртай мэргэн үг юу вэ? Иов: ‘Бид Бурханы гараас сайныг хүлээн аваад мууг хүлээн авахгүй юу?’ (Иов 2:10) гэж хэлсэн. Энэ үг үнэн үү? Энэ нь хүний үг юм; хэдийгээр үүний нэг хэсэг үнэнд нийцдэг ч үүнийг үнэний түвшинд өргөмжлөх ёсгүй. Үүний аль хэсэг үнэнд нийцдэг вэ? Хүмүүс ерөөгдөх үү, гай зовлон туулах уу гэдэг нь бүгд Бурханы гарт байдаг, бүгд Бурханы ноёрхол дор оршдог. Энэ бол үнэн. Антихристүүд үүнд итгэдэг үү? (Үгүй.) Яагаад тэд үүнд итгэдэггүй, үүнийг хүлээн зөвшөөрдөггүй вэ? Бурханд итгэгчийн хувиар антихристүүд ерөөгдөж, гай зовлонгоос зайлсхийхийг хүсдэг. Ерөөгдөж, үр ашиг, нигүүлсэл хүртсэн, асар их ашиг олсон, илүү их материаллаг таашаал хүртэж, илүү их эд хөрөнгөтэй болсон хүнийг хараад тэд үүнийг Бурхан хийсэн гэж боддог; тийм биш бол эдгээр нь Бурханы үйлдэл биш байдаг. Цаад санаа нь, ‘Хэрвээ Та Бурхан юм бол хүмүүсийг ерөөж л чадна. Тэдэнд гамшиг, зовлон нүүрлүүлж чадахгүй. Тэгсэн цагт л хүмүүс Танд итгэх нь үнэ цэнтэй, утга учиртай байдаг. Хэрвээ хүмүүс Таныг дагасныхаа дараа гай зовлонтой тулгарч, зовсоор л байх юм бол яагаад Танд итгэх ёстой юм бэ?’ гэдэг. Тэд бүх зүйл Бурханы гарт байгаа, Бурхан бүгдийг захирдаг гэдгийг хүлээн зөвшөөрдөггүй. Тэгвэл яагаад тэд үүнийг хүлээн зөвшөөрдөггүй вэ? Яагаад гэвэл, антихристүүд гай зовлонгоос айдаг. Тэд ашиг хүртэж, давуу эрх эдэлж, ерөөгдөхийг л хүсдэг; Бурханы дээд эрх, зохицуулалтыг хүлээн авах бус, харин Бурханаас ашиг тус хүртэхийг л хүсдэг. Энэ нь тэдний аминчхан, жигшүүртэй үзэл бодол юм” (Антихристүүдийг илчлэх нь номын “2 дахь сэдэвчилсэн хэлэлцүүлэг: Ноа, Абрахам нар хэрхэн Бурханы үгийг сонсож, Түүнийг дуулгавартай дагасан тухай (Нэгдүгээр хэсэг)”). “Завхарсан бүх хүн өөрийнхөө төлөө амьдардаг. Хүн бүр өөрийгөө боддог, би үхэхээр чи үх—энэ бол хүний уг чанарын товчлол юм. Хүмүүс өөрсдийнхөө төлөө Бурханд итгэдэг; тэд аливааг орхиж, Бурханы төлөө өөрсдийгөө зарлагадаж, Түүнд үнэнч байдаг боловч энэ бүх зүйлийг өөрсдийнхөө төлөө л хийдэг. Дүгнэж хэлбэл, тэд өөрсдөдөө ерөөл олж авах зорилгоор энэ бүхнийг хийдэг. Нийгэм дээр бүгд хувийн ашиг тусын төлөө хийгддэг. Бурханд итгэх нь гагцхүү ерөөл хүртэхийн төлөө л байдаг. Ерөөл хүртэхийн төлөө л хүмүүс бүх зүйлийг хаяж, ихээхэн зовлонг тэсвэрлэж чаддаг: Энэ нь бүгд хүний завхарсан уг чанарын баримтат нотолгоо юм” (Эцсийн өдрүүдийн Христийн яриа номын “Гадаад талын өөрчлөлт болон зан чанарын өөрчлөлтийн хоорондох ялгаа”). Бурханы үг ерөөл, золгүй явдлын талаарх антихристийн үзэл бодлыг илчилдэг. Итгэлдээ тэд ерөөлийн хойноос явдаг. Итгэдэг учраас ерөөгдөх ёстой гэж боддог. Тэгэхгүй бол итгэх нь утга учиргүй гэж боддог. Тэд хэдийд ч Бурханыг орхиж, Бурханаас урваж магадгүй. Итгэлийн талаар яг ийм үзэл бодолтой байснаа би ухаарсан. Бүх золиосны минь эцэст Бурхан намайг, бас миний гэр бүлийг амар амгалан, сайн эрүүл мэндээр ерөөх ёстой. Тиймээс би өвдсөн ч бай, миний нөхөр өвдсөн ч бай, эцэстээ би Бурханыг буруутгаж, миний нөхрийн хорт хавдрыг эдгээгээч гэх мэт бодлогогүй хүсэл, шаардлагын төлөө залбирч, таалагдахгүй зүйл олж харангуутаа үүргээ гүйцэтгэхийг хүсэхээ больсон. Итгэлийн талаарх үзэл бодол минь ямар утгагүй байсныг би ухаарсан юм. Үнэндээ итгэгчдэд муу зүйл тохиолдохгүй гэж Бурхан хэзээ ч хэлээгүй. Бурхан бүх зүйлийг захирдаг, амьдралын бүх тал Бурханы гарт байдаг. Бурханд итгэгчдэд ч бас энэ хамаатай. Бурхан бидэнд ерөөл, золгүй явдал өгдөг. Үүрэг бол бүтээгдсэн зүйлийн гүйцэтгэх ёстой хамгийн энгийн даалгавар. Энэ нь ерөөл, гай зовлонтой холбоогүй. Сатан намайг маш их завхруулсан байж. “Хүн бүр өөрийгөө боддог, би үхэхээр чи үх”, “Ашиггүй л бол хэзээ ч эрт бүү бос” гэх мэт зүйл нь миний баримталж амьдардаг сатанлаг хууль дүрэм байсан. Зөвхөн өөрийнхөө ашиг сонирхлыг л бодоод, Бурханыг өөртөө ашиглах хэрэгсэл гэж харж, зовлон шаналал, хүч хөдөлмөрийнхөө оронд Бурханаас ерөөл хүсэж байж. Юм санаснаас минь эсрэгээр болох үед Бурханд гомдох сэтгэлээр дүүрч, тэр ч байтугай Бурханд учирлах гэж оролдсон. Би ямархуу итгэгч байв? Үл итгэгч, амиа хичээсэн, өчүүхэн хүн байж. Үүнийг ухаараад би айсан юм. Зөвхөн ерөөлд л анхаараад, үнэнийг эрж хайхгүй байснаа олж харсан. Би Бурханы эсрэг зам дээр байв. Ийм маягаар би үнэнийг хэзээ ч олж авахгүй, завхралаасаа хэзээ ч салахгүй. Эцэст нь Бурхан намайг хаяна! Тэгээд, Бурхан энэ нөхцөл байдлыг ашиглан намайг шүүж, ил болгож байгааг би үнэхээр харсан. Бурхан намайг ил болгоогүй бол завхралаа, сэвтсэн итгэлээ олж харахгүй байсан. Би яагаад ч цэвэрлэгдэж чадахгүй байлаа. Авралынх нь төлөө би Бурханд талархсан.

Миний уншсан өөр нэг хэсэг “Төгс болгуулах хүмүүс цэвэршүүлэлт туулах ёстой”-д байгаа. “Бурханд итгэх гэдэг нь зовох, эсвэл Түүний төлөө төрөл бүрийн юм хийх явдал гэж чи бодож болох юм; Бурханд итгэхийн зорилго нь махан бие чинь амар тайван байх, чиний амьдралын бүх зүйл төвөггүй байх, эсвэл бүх зүйлд амгалан, тав тухтай байхын тулд байдаг гэж ч бодож болно. Гэхдээ эдгээрийн аль нь ч хүмүүсийн Бурханд итгэх итгэлтэйгээ холбох ёстой зорилго биш юм. Хэрэв чи эдгээр зорилгын төлөө итгэдэг бол харах өнцөг чинь буруу бөгөөд чамайг төгс болгох угаас боломжгүй. Бурханы үйлдэл, Бурханы зөвт зан чанар, Түүний мэргэн ухаан, Түүний үг, Түүний гайхалтай байдал, ойлгошгүй байдал нь бүгд хүмүүсийн ойлгох учиртай зүйлс юм. Чи ийм ойлголтоор дамжуулан өөрийн зүрх сэтгэл дэх бүх хувийн хэрэгцээ, найдвар, үзлийг арилгаж болох юм. Эдгээрийг арилгаснаар л Бурханы шаардлагад нийцэж чадна, ингэснээр л чи амьтай болж, Бурханыг сэтгэл хангалуун байлгаж чадна. Бурханд итгэх нь Түүнийг сэтгэл хангалуун байлгаж, Түүний шаарддаг зан чанарыг амьдран харуулах зорилготой байдаг, ингэснээр Түүний үйлдэл, алдар энэхүү ямар ч үнэ цэнгүй бүлэг хүнээр дамжин илэрч болох юм. Энэ бол Бурханд итгэх зөв харах өнцөг бөгөөд мөн чиний эрж хайх ёстой зорилт юм” (“Үг нь махбодоор илэрсэн” ном). Бурханы үг юуг эрэлхийлэх ёстойг минь харуулсан. Итгэлдээ ерөөл, ашиг тусын хойноос явах ёсгүй. Бурханыг мэдэж, сэтгэл хангалуун байлгахын төлөө эрж хайж, Бурханаас юм шаардаж байгаагүй Иов шиг байх ёстой. Иов өөрт нь байгаа юм болгоныг Бурхан өгсөн гэдэгт итгэж байсан учраас Бурхан өгсөн ч бай, авсан ч бай, ерөөл хүртсэн ч бай, золгүй явдал тохиолдсон ч бай, Бурханыг бүрэн дуулгавартай дагаж, зөвт байдлыг нь магтаж байсан. Тиймээс Сатан Иовыг турших үед бүх эд хөрөнгөө дээрэмдүүлж, хүүхдүүд нь үхэж, бие нь бүхэлдээ яр хатгинд баригдаж, үнс нурам дунд суугаад биеэ ваарны хэлтэрхийгээр маажсан. Иов Бурханы эсрэг гомдоллоогүй, харин ч Бурханы нэрийг магтсаар, Бурхан юу ч хийсэн бай, Иов бүтээгдсэн зүйлийн хувьд зогсож, Бурханд шүтэн мөргөж, захирагдаж байсан. Тиймээс Иовын итгэл Бурханы магтаалыг хүртэх эрхтэй. Бурханы үг надад хэрэгжүүлэлтийн замыг харуулсан. Нөхөр минь эдгэрсэн ч бай, үгүй ч бай, би гомдоллохгүйгээр Бурханд захирагдах ёстой байлаа.

Үүнийг би дараа нь Бурханы үгээс уншсан: “Бурхан Өөрийн бүх бүтээлийн үүсэл, төрөлт, наслалт, төгсгөл, мөн тэдний амьдралын эрхэм зорилго, бүх хүн төрөлхтний дунд гүйцэтгэх үүргийг аль хэдийн бүрэн төлөвлөсөн. Эдгээрийг хэн ч өөрчилж чадахгүй; энэ нь Бүтээгчийн эрх мэдэл юм. Бүтээл бүрийн төрөлт, хэр урт удаан амьдрах, тэдний амьдралын эрхэм зорилго гэх энэ бүх хуулийг Бурхан тэнгэрийн эрхэс бүрийн тойрог замыг тогтоосныхоо адилаар нэг бүрчлэн тогтоодог; эдгээр тэнгэрийн эрхэс ямар тойрог замыг дагах, хэр олон жил, хэрхэн тойрох, ямар хуулийг дагах гээд энэ бүгдийг Бурхан аль эрт тогтоосон бөгөөд эдгээр нь олон мянга, олон арван мянган жилийн турш өөрчлөгдөөгүй юм. Үүнийг Бурхан тогтоодог бөгөөд энэ нь Бурханы эрх мэдэл билээ” (Эцсийн өдрүүдийн Христийн яриа номын “Үнэнийг эрж хайснаар л Бурханы үйл хэргийг мэдэж чадна”). Бурханы үгээс бидний хувь заяа, амьдрах хугацаа бүгд Бүтээгчийн гарт байдгийг олж харсан. Бидний хэзээ үхэхийг Бурхан тогтоодог, бид үүнээс зайлж чадахгүй. Тэр болтол хорт хавдар туссан ч гэсэн цаг нь болохоос өмнө бид үхэхгүй. Энэ бол Бурханы эрх мэдэл. Хэн ч үүнийг өөрчилж чадахгүй. Үүнийг ойлгосон нь бага ч гэсэн тайвшрахад минь тусалсан. Миний нөхрийн эрүүл мэнд Бурханы гарт байгаа. Миний хийж чадах зүйл бол Бурханы зохицуулсан зүйлийг дуулгавартай дагаж, үүргээ гүйцэтгэх л байв. Нөхөр минь эмнэлэгт хэсэг зуур химийн эмчилгээ хийлгэсэн, гайхмаар нь цусанд нь ямар ч хорт хавдрын эс байгаагүй. Бүх үзүүлэлт нь хэвийн, бас хавдрын тал нь арилсан байсан. Ийм огт даамжраагүй тохиолдлыг харах нь ховор гэж эмч хэлсэн. Найзынх нь аав нь хорт хавдар туссан гэж манай хүү хэлсэн юм. Химийн эмчилгээ нэг удаа хийлгээд тэрийгээ дийлэлгүй хэдхэн сарын дараа нас барсан гэсэн. Энэ бүхнийг сонсоод би Бурханд маш их талархсан. Намайг хамгийн аз жаргалтай болгосон зүйл бол нөхөр минь Бурханд нэр төдий л итгэж, үргэлж мөнгө хөөдөг байсан боловч хорт хавдар туссаныхаа дараа Бурханы хүч чадлын талаар жаахан ойлголттой болж, дараа нь Бурханы үйл хэргийн талаарх гэрчлэлээ найз нөхөд, хамаатан садантайгаа хуваалцсан юм. Бурханы ажил үнэхээр бодитой болохыг би харсан. Энэ бүхнийг туулахад тухайн үедээ үнэхээр шаналгаатай байсан боловч өөрийнхөө талаар үнэхээр сургамж авч, итгэл дэх эрэлхийллээ засаж залруулсан. Энэ бол Бурханы хайр, ерөөл юм! “Чи Бурханыг гэсэн жинхэнэ хайртай болохоор эрж хайх ёстой” гэдэг Бурханы үгийн магтан дуу дөнгөж сая санаанд орлоо. “Өнөөдөр чи бодитой Бурханд итгэхийн тулд зөв замд хөл тавих ёстой. Чи Бурханд итгэдэг бол зөвхөн ерөөл эрж хайх биш, харин Бурханыг хайрлаж, Бурханыг мэдэхээр эрж хайх ёстой. Чи Түүний гэгээрэл болоод өөрийнхөө эрлээр дамжуулан Түүний үгийг идэж, ууж, Бурханы талаар жинхэнэ ойлголттой болж, зүрх сэтгэлийнхээ гүнээс Бурханыг жинхэнээсээ хайрладаг болж чадна. Өөрөөр хэлбэл, Бурханыг гэсэн хайр чинь хэн ч сүйтгэж, саад болж чадахааргүй хамгийн жинхэнэ байх үед чи Бурханд итгэх зөв замаар явж байдаг. Чамайг Бурханд харьяалагддагийг энэ нь батална, учир нь зүрх сэтгэл чинь аль хэдийн Бурханы өмч болж өөр юу ч чамайг эрхшээлдээ оруулж чадахгүй” (“Хургыг дагаж шинэ дуу дуулъя” ном).


16. Пасторын ёрын мууг нэвт шувт харах нь

Шиаочи, Мьянмар

2020 оны 9-р сард би нэг эгчтэй онлайнаар танилцсан. Эгч надад Эзэн Есүс Төгс Хүчит Бурхан болж эргэн ирсэн, тэгээд шүүлтийн ажил хийхээр үнэнийг илэрхийлж байгаа гэлээ. Эзэн эргэж ирснийг сонсоод би хөл газар хүрэхгүй баярлаж, онлайн цуглаанд оролцон, Төгс Хүчит Бурханы ажлыг судалж эхэлсэн. Төгс Хүчит Бурханы үгийг уншсанаар Сатан хүнийг завхруулсны уг үндэс, хүнийг аврах Бурханы ажлын гурван үе шат, бие махбодтой болохын нууц, Бурханы эцсийн өдрүүдийн шүүлтийн ажил болон урьд нь бүр хэзээ ч сонсож байгаагүй өөр олон үнэнийг олж мэдсэн. Хэсэг хугацаанд эрж хайж, судалснаар Төгс Хүчит Бурхан бол эргэж ирсэн Эзэн Есүс мөн гэдэгт би итгэлтэй болоод, Төгс Хүчит Бурханы Чуулганд нэгдлээ. Өдөр бүр Бурханы үгийг уншихын тэжээл таалагдаж, сүнсний хувьд урьд өмнө нь хэзээ ч байгаагүйгээр тэжээгдсэн мэт санагдсан. Хажууд нь, манай пасторын номлол бүгд улиг болсон зүйлсийн тухай, сонирхолгүй, уйтгартай, ямар ч гэрэлгүй байсан юм. Эдгээр нь огт босгон байгуулалтгүй байсан учраас би чуулганы үйлчлэлд оролцохоо больсон.

Дараа нь 2021 оны 2-р сард Мьянмарт цэргийн эргэлт гарч, интернэт тасарлаа. Тэгээд би онлайн цуглаанд оролцож чадахаа больсон. Төд удалгүй хоёр ах манай тосгонд ирээд, орон нутгийн цуглаанууд байгуулмаар байна гэсэн юм. Тухайн үед эдгээрт 20 хүн оролцож байсан. Гайхмаар нь, хэдхэн цуглааны дараа хэн нэгэн биднийг нутгийн пасторт маань мэдэгдсэн. Пастор биднийг чуулганы оронд онлайн цуглаанд яваад, лам хуврагуудыг сонсохгүй байгаа гэж чуулган дахь хүмүүст хэлж эхэлсэн. Пастор биднийг өөрсдийн гэсэн бүлэглэл үүсгэж байна гэж худлаа ярьсан юм. Тэгээд бүх хүнд бидэнтэй битгий холбогд гэж хэлсэн. Манай тосгонд бараг бүх хүн Христэд итгэгч байлаа. Тэд бүгд пасторыг шүтэж, үгэнд нь ордог байсан. Пасторын дайралт, шүүлтээс болоод биднийг Төгс Хүчит Бурханд итгэдэг гэх мэдээ хотод хурдан түгж, бүх хүн, бүр хамаатнууд, найз нөхөд, хөршүүд маань хүртэл биднийг чуулганд явсангүй, пасторыг сонсохоо болилоо гэж загнаж эхлэн, ингэх муухай гэцгээсэн. Явсан газар болгонд хүмүүс над руу хуруугаараа чичилж, гэр бүлийнхэн маань ч үүнийг дагаад Төгс Хүчит Бурханд итгэхийг минь эсэргүүцсэн. Би үнэхээр гутарсан шүү. Найз нөхөд, хөршүүдтэйгээ би үргэлж сайхан харилцаатай байж, бид үргэлж бие биедээ тусалдаг байсан, гэтэл одоо тэд надад нүдэнд орсон хог, өстөн дайсан мэт хандсан юм. Итгэх нь хувийн эрх чөлөө. Бид ямар ч хууль бус зүйл огт хийлгүй зүгээр л итгэлээ хэрэгжүүлж байсан. Яагаад пастор биднийг шүүж, яллаж, тосгоныхон биднийг голоход хүргэв? Би өөрийн мэдэлгүй сэтгэлээр унаад, “Бурхан минь, пастор бидэн рүү дайрч давшилж, бүр ойр дотнын бүх хүн маань намайг голж байна. Би үнэхээр шаналж байна. Бурхан минь, тэд бидэнд яагаад ингэж хандсаныг би ойлгохгүй юм. Үүнийг илүү сайн ойлгож, сэтгэлээр унахаа болиход намайг гэгээрүүлээч” гэж Бурханд залбирсан. Дараа нь Бурханы үгийн ийм хэсэг бодогдлоо. Төгс Хүчит Бурхан ингэж хэлсэн байдаг: “Бурхан Өөрийн ажлыг хийж, Бурхан нэг хүнийг халамжилж, энэ хүнээ харж ханддаг ба тэр зуур Сатан Түүний алхам бүрийг тувт салахгүй мөрддөг. Бурхан хэнийг л ивээнэ Сатан араас нь мөшгөж, мөн л ажигладаг. Хэрвээ Бурхан энэ хүнийг хүсвэл, Сатан Бурханд саад болохын тулд Бурханы хийдэг ажлыг уруу татаж, үймүүлж, сүйрүүлэхээр янз бүрийн хорон муу заль мэх ашиглан далд зорилгодоо хүрэхийн төлөө чадах бүхнээ хийнэ. Энэ зорилго нь юу вэ? Бурхан хэнийг ч олж авахыг тэр хүсдэггүй; Бурханы хүсдэг бүх хүнийг тэр өөртөө авахыг хүсдэг, тэднийг эзэмдэж, хянаж, удирдахыг хүсдэг ба ингэснээр тэд түүнийг шүтэж, муу үйл үйлдэхэд нь түүнтэй нэгдэх юм. Энэ нь Сатаны хорлонтой сэдэл биш гэж үү?… Бурхантай дайсагнаж, Түүний араас мөшгөхдөө Сатаны зорилго бол Бурханы хийхийг хүсдэг бүх ажлыг нурааж, Бурханы олж авахыг хүсдэг хүмүүсийг эзэмдэж, хянах, Бурханы олж авахыг хүсдэг хүмүүсийг бүрмөсөн устгах явдал юм. Хэрвээ тэднийг устгахгүй бол тэд Сатаны эзэмшилд орж, түүгээр ашиглуулдаг—энэ бол түүний зорилго” (Үг нь махбодоор илэрсэн номын “Цор ганц Бурхан Өөрөө IV”). Энэ нь надад, эцсийн өдрүүдийн Христийг дагахад маань пастор саад хийх гээд байгаа явдал бол үнэндээ сүнслэг тулаан гэдгийг олж харахад тусалсан. Бурхан эцсийн өдрүүдэд хүмүүсийг шүүж, цэвэрлэхээр үнэнийг илэрхийлдэг. Энэ нь бүлэг жинхэнэ итгэгчдийг аварч, олж авахын төлөө байдаг. Харин Сатан Бурханы дайсан бөгөөд хүмүүс Бурханыг орхиж, Бурханаас урваж, өөрийнх нь эрх мэдэл дор амьдраасай гэсэндээ Бурханы ажлыг саатуулж, хорлохоор элдэв янзын арга ашигладаг. Дараа нь Сатан тэднийг хянаж чаддаг болоод, эцэстээ тэд Сатантай хамт тамд шийтгүүлнэ. Чуулганы лам хуврагууд үнэндээ Сатаны гар хөл гэдгийг би олж харсан. Тэд Эзэн эргэж ирсэн гэж сонссон атлаа үүнийг судлахын оронд бусдын судалгаанд саад болсон. Өөрсдийнх нь номлол сүнслэг тэжээлгүй ч тэд үнэн зам эрж хайхыг хүмүүст зөвшөөрөөгүй. Чуулганд явж, өөрсдийг нь дагахаа больсныг маань хараад тэд биднийг Төгс Хүчит Бурханаас урвуулж, өөрсдийн чуулган, өөрсдийн хяналтад буцаан оруулахыг хүссэндээ яллаж, гүжирдсэн. Тэгснээр бид Бурханы эцсийн өдрүүдийн авралыг алдах байлаа. Үүнийг ухаараад, би өөртөө Сатаны заль мэхэнд унаж болохгүй гэж хэлсэн юм. Төгс Хүчит Бурханыг орхиод тэднийг дагаж болохгүй, харин тууштай байх ёстой байсан.

Үүний дараа, шинэ итгэгчид болон Бурханы эцсийн өдрүүдийн ажлыг судалж байсан хүмүүсийн зарим нь сул дорой болж, зайгаа барьсан. Эргэн тойрны маань бүх хүн эсэргүүцэж байсан ч бид цуглаан хийхээ болиогүй. Пастор энэ талаар олж мэдээд багтартлаа уурлаж, чуулганы хэдэн хамтран зүтгэгчийг манай гэр лүү байнга явуулан, пасторын гэрт оч гэж шаардууллаа. Би зүгээр л Бурханыг шүтэн мөргөж, нөхөрлөл хийж байна, ингэх нь миний эрх чөлөө гэж бодоод, үүнд миний уур хүрсэн. Яагаад пастор миний замд хөндөлсөх гэж оролдсоор байгаа юм бол? Пастор дээр очиж, үгийг нь сонсоод, намайг юу буруу хийсэн гэж бодож байгааг нь харахыг бага зэрэг хүслээ. Тэр орой би өөр хэдэн ах эгчийн хамт пасторын гэрт очсон юм. Тэнд өөр зарим нэг лам хувраг байсан. Пастор, “Би танай онлайн цуглааны талаар сонссон. Лам хуврагийн чинь хувьд бид та нарт өөр замд орохын эсрэг сэрэмжлүүлэг өгөх үүрэгтэй” гэсэн. Би хариуд нь, “Бид тэдний номлолыг сонсож байгаа ч Эзэнээс урваж байгаа юм биш. Эзэн Есүс эргэж ирээд, ажлын шинэ алхам хийж байна…” гэлээ. Хэлж дуусахаас минь өмнө пастор ууртайгаар үгийг минь таслаад, “Больж үз! Бид энэ талаар нэмж ганц ч үг сонсохгүй. Та нар өнөөдөр сонголт хийх ёстой. Өөр Бурханд итгэсээр байх уу, эсвэл манай чуулганд эргэж ирэх үү?” гэсэн. Ярьж байхдаа пастор бидний бүгдийнх нь нэрийг бичсэн нэг дэвтэр гаргаж ирлээ. Тэгснээ тушаангуйгаар, “Тэдний номлолыг сонссоор байх бол нэрийнхээ хажууд тэмдэг тавь, үгүй бол нэрээ дар. Миний үгэнд орохгүй бол өчнөөн зовлон амсана шүү! Та нарын гэр бүл дэх гэрлэлт, үхэл, төрөлт гээд эдгээр зүйлийн алинд нь ч бид юу ч огт хийхгүй. Ямар ч зохицуулалтад туслахгүй” гэсэн. Хэн ч, юу ч хэлээгүй. “Намайг юу ч бичихгүй бол пастор миний итгэлийн замд хөндөлсөх арга олохдоо л олно. Нэрдээ тэмдэг тавьчихвал лам хуврагууд манай гэр бүлд хэзээ ч, ямар ч зохицуулалтаар туслахгүй. Эдгээр нь тосгоны хуучин заншил бөгөөд бүх хүнд үнэхээр чухал, үл тоомсорлох аргагүй байдаг, тэгээд тосгон дахь бүх хүн лам хуврагуудын үгэнд ордог. Тэднийг ирэхгүй бол өөр хэн ч ирэхгүй, хэн ч туслахгүй шүү дээ. Бүх хүн намайг голох гэж байгаа гэж үү? Гэхдээ би Эзэн эргэж ирснийг мэдэж байгаа учир нэрээ дараад, чуулганд эргээд нэгдвэл Бурханыг үгүйсгэж, Бурханаас урвах юм биш үү?” гэж бодоод, би жаахан эргэлзлээ. Тэр мөчид би яахаа мэдэхгүй байсан учир Бурханы удирдамжийн төлөө залбирсан. Дараа нь Эзэн Есүсийн хэлсэн ийм үг санагдлаа: “Гараа анжсан дээр тавиад, арагшаа хардаг хэн боловч Бурханы хаанчлалд тэнцэхгүй” (Лук 9:62). Тийм шүү. Би бол итгэгч, дагалдагч. Итгэлдээ бид Бурханыг хүндэтгэж, ажилд нь захирагдаж, Бурхантай хөл нийлүүлэх ёстой. Би пасторыг Бурханаас илүү үнэлбэл өөрийгөө итгэгч гэж дуудаж яаж болох юм бэ? Хаанчлалд тохиромжтой байж яаж чадах юм бэ? Иймээс би, “Өө Бурхан минь, өнөөдөр би Таны гэрчлэлд зогсмоор байна. Юу ч боллоо гэсэн Таныг дагамаар байна” гэж залбирсан. Тэгээд хавьгүй тайвшраад, шийдмэгээр нэрийнхээ хажууд тэмдэг тавилаа. Зарим маань бас нэрийнхээ хажууд тэмдэг тавьж, нэг л эгч нэрээ дарсан юм. Пастор уурлан, “Энэ та нарын сонголт шүү, одоогоос бид зам салж байна. Та нарын асуудал одоо бидэнд огт хамаагүй” гэсэн.

Би гэртээ харьсны дараа дахиад санаа зовсон. Ер нь манай тосгон дахь гэр бүлүүдэд юу ч боллоо гэсэн бид пастороос бидний төлөө залбирч, шашны зан үйл удирдаач гэж гуйдаг байлаа. Пастор биднийг хайхрахгүй бол эдгээрийн алийг нь ч бид хийж чадахгүй, бас бүх хүн биднийг үл тоож, бидэн рүү дайрч давшилна. Итгэлээ хэрэгжүүлэхэд маань саад болохын тулд тэд өөр ямар арга хэрэглэх, энэ бүгд хэзээ дуусахыг би мэдэхгүй байлаа. Энэ бүгдийн талаар бодоод үнэхээр шаналж, үүнийг яаж туулахаа мэдэхгүй байсан. Тэгээд даруйхан залбирч, “Бурхан минь, миний биеийн хэмжээ үнэндээ хэр ядмаг гэдэг нь харагдаж байна. Бусдын гүжирдлэг, гололтын талаар би үргэлж санаа зовдог. Үүнтэй нүүр тулахаас айгаад, би сул дорой байна. Бурхан минь, үүнийг даван туулахад намайг замчлаач” гэсэн. Дараа нь, усалгаа хийлгэх гэж онлайнаар нэг эгчид хандаад, юу туулж байгаагаа хэллээ. Эгч надад Бурханы үгийн ийм хэсгийг явуулсан юм. Төгс Хүчит Бурхан ингэж хэлсэн байдаг: “Шалгалтуудынх нь төгсгөлд Иовоос гэрчлэл хүлээн авсны дараа Бурхан Иовтой адилхан хүмүүсээс бүрдсэн нэг бүлэг хүмүүсийг, эсвэл нэг бүлгээс илүү олон хүнийг олж авна гэж шийдсэн, гэхдээ Сатан Бурхантай мөрийцөж, Иовыг сорьж, дайрч, хүчирхийлсэн шиг аргаа хэрэглэн өөр ямар ч хүнийг дайрч, хүчирхийлэхийг Сатанд хэзээ ч дахин зөвшөөрөхгүй гэж шийдсэн; сул дорой, тэнэг, мунхаг хүнд дахин хэзээ ч тийм зүйл хийхийг Бурхан Сатанд зөвшөөрөөгүй—Сатан Иовыг сорьсон нь хангалттай байв! Хүмүүсийг зоргоороо хүчирхийлэхийг Сатанд зөвшөөрөөгүй нь Бурханы өршөөл билээ. Бурханы хувьд Иов Сатаны сорилт болон хүчирхийллийг амсаж зовсон нь хангалттай байсан юм. Бурхан, Сатанд дахин хэзээ ч ийм зүйл хийхийг зөвшөөрөөгүй, учир нь Бурханыг дагадаг хүмүүсийн амь болон бүх зүйлийг Бурхан захирч, зохион байгуулдаг бөгөөд Бурханы сонгосон хүмүүсийг хүссэнээрээ ашиглах эрх Сатанд байдаггүй—та нар энэ зүйлийн талаар тодорхой мэдэж байх ёстой! Бурхан хүний сул талд санаа тавьж, тэнэг зан, мэдлэггүй байдлыг нь ойлгодог. Хэдийгээр хүнийг бүрэн аврахын тулд Бурхан түүнийг Сатаны гарт өгөх ёстой боловч Сатан хүнийг хууран мэхэлж, зовоож байхыг нь Бурхан харах хүсэлгүй бөгөөд хүн үргэлж зовж байгааг харахыг хүсдэггүй. Хүнийг Бурхан бүтээсэн ба Бурхан хүний бүх зүйлийг захирч, зохицуулдаг нь Тэнгэрээр тогтоогдож, газраар хүлээн зөвшөөрөгддөг; энэ нь Бурханы хариуцлага, бүх зүйлийг захирдаг Бурханы эрх мэдэл юм! Хүнийг хүссэнээрээ хүчирхийлж, мууг нь үзэхийг Бурхан Сатанд зөвшөөрдөггүй, хүний замыг алдуулахын тулд янз бүрийн арга бач хэрэглэхийг Бурхан Сатанд зөвшөөрдөггүй, цаашлаад, хүнийг захирах Бурханы дээд эрхэд саад болохыг Сатанд зөвшөөрдөггүй, мөн хүн төрөлхтнийг удирдах, аврах Бурханы агуу ажлыг бүү хэл, бүх зүйлийг захирахдаа баримтладаг хууль дүрмийг дэвслэн сүйтгэхийг Сатанд зөвшөөрдөггүй! Бурханы аваръя гэсэн хүмүүс болон Бурханд гэрчлэл хийж чадах хүмүүс нь Бурханы зургаан мянган жилийн удирдлагын төлөвлөгөөний гол цөм ба биежилт, түүнчлэн зургаан мянган жилийн ажилдаа зориулсан Түүний хичээл чармайлтын үнэ юм. Бурхан энэ хүмүүсийг Сатанд хэнэггүй өгч хэрхэн чадах билээ?” (Үг нь махбодоор илэрсэн номын “Бурханы ажил, Бурханы зан чанар ба Бурхан Өөрөө II”). Бидэнд юу ч тулгарлаа гэсэн ийм зүйл болохыг Бурхан зөвшөөрдөг, бүх зүйл Бурханы гарт байдаг гэдгийг би Бурханы үгээс олж харсан. Сатан хэдий зэрлэг балмад байлаа ч, биднийг хорлохыг хэчнээн их хүслээ ч Бурханы зөвшөөрөлгүйгээр яаж ч чаддаггүй. Бурхан энэ бүх саад тотгортой зүйл болохыг зөвшөөрч байсан. Бурхан үүгээр намайг туршиж, бас аварч байлаа. Бурхан намайг Иов шиг байж, тэр нөхцөлийн турш гэрчлэлд зогсож чадна гэж найдсан. Энэ нь бас намайг тэр орчинд Бурханд түшиглэж, Бурханы ажил, үгийг туулж, улмаар Бурханд итгэх жинхэнэ итгэлтэй болог гэснийх байлаа. Гэтэл би Сатаны торонд орсон. Хүн хоорондын харилцаагаа хамгаалж, гологдохгүй, гүжирдүүлэхгүй байхыг хүссэн. Муу юм болох вий гэхээс үргэлж айдаг байсан. Тэгээд Бурханы хүслийг ойлгоогүй байж. Би тайвшраад, “Өө Бурхан минь, энэ бүгдийг Та зөвшөөрч байгаа гэдгийг одоо ойлголоо. Энэ нь гагцхүү намайг аварч, ариусгаж, итгэлийг минь төгс болгохын төлөө юм байна. Би Таны гэрчлэлд зогсоход бэлэн байна. Гэхдээ биеийн хэмжээ минь маш өчүүхэн юм. Итгэлийг минь бэхжүүлж, үүнийг даван туулахад туслаач” гэж залбирсан.

Би Төгс Хүчит Бурханыг дагах сонголтоо аль эрт хийчихсэн юм чинь пастор намайг тайван орхино, хэвийн байдлаар цуглаан хийж болно гэж бодсон. Гэтэл пасторын түрэмгийлэл, шүүлтээс үүдээд тосгоны бусад хүн саад болсоор л байлаа. Тэд биднийг дооглож, гүжирдэж, гэр бүлийн маань яг урд бидэн рүү хашхичиж, биднийг шашны зан үйл үйлдэхгүй, тосгоны дүрэм зөрчиж байна гэцгээсэн. Биднийг итгэсээр байвал засгийн газарт мэдэгдэж, баривчлуулна гэсэн. Гэр бүлийнхэн маань стрессээ дийлж чадаагүй юм. Тэд цаг үргэлж маргаан эхлүүлж, намайг итгэхээ боль гэж шавдуулж байлаа. Бусад маань ч бас гэр бүлийнхэндээ дарамтлуулсан. Зарим нь хөөгдөж, бүр өөрсдийнхөө гэрт орж чадахаа байсан юм. Пастор худал хуурмаг түгээж, биднийг лам хуврагуудын үгэнд орохгүй, чуулганд явахгүй байгаа учраас л гэртээ тийм олон асуудалтай байгаа гэсэн. Бас биднийг услахаар ирсэн байсан хоёр ахыг байцаахыг хүссэн. Би ухаангүй уурласан юм. Лам хуврагууд үнэнийг үнэхээр орвонгоор нь эргүүлж байлаа. Тэд дайрч давшлаагүй бол бидэнд хэзээ ч тийм асуудал гарахгүй байх байсан. Дараа нь нэг эгч усалгааны тэр хоёр ахад аюулаас зайлсхийхийн тулд ирэхээ боль гэж хэлсэн. Тэр хугацааны туршид бүх хүн сөрөг, сул дорой болж, цуглаан хийх, үүргээ гүйцэтгэх урамгүй байлаа. Би бас ийм зүйл болж байгааг хараад бага зэрэг сул дорой болсон. Ах эгч нарыг яаж тусалж, дэмжихээ мэдэхгүй, бас гэнэт итгэлийн тэр зам дэндүү хэцүү мэт санагдсан. Үүнийг би ойлгож чадахгүй байлаа. Бид зүгээр л цугларч, Бурханы үг уншдаг итгэгчид байсан. Яагаад тэд биднийг мөрөөр нь байлгахгүй, хүчээр гарах гарцгүй болгохоор шийдсэн юм бол? Шаналахдаа би Бурханыг дуудаад, “Бурхан минь, би маш сул дорой болоод, сэтгэлээ тайвшруулж чадахгүй юм. Итгэлийн энэ замд яаж үлдэж болох вэ? Намайг гэгээрүүлж, замчлаач” гэсэн. Дараа нь Эзэн Есүсийн хэлсэн ийм үг бодогдлоо: “Хэрвээ дэлхий ертөнц та нарыг үзэн ядвал та нарыг үзэн ядахаасаа өмнө Намайг үзэн ядсан гэдгийг мэдэж ав. Хэрвээ та нар дэлхий ертөнцийнх байсан бол дэлхий ертөнц өөрийнхнөө хайрлах байсан: гэвч та нар энэ дэлхий ертөнцийнх биш учраас, Би та нарыг энэ дэлхий ертөнцөөс сонгосон учраас дэлхий ертөнц та нарыг үзэн яддаг” (Иохан 15:18–19). Тэд үнэндээ Бурханы ирэлтийг үзэн яддаг учраас биднийг үзэн ядаж, дарладаг, бас үнэндээ тэд Бурхантай тэмцэж байгаа гэдгийг би гэнэт ухаарсан. Бурхан эцсийн өдрүүдэд бие махбодтой болоод, хүн төрөлхтнийг цэвэрлэж, аврах шүүлтийн ажилдаа зориулан үнэнийг илэрхийллээ. Бурхан илрэлт, ажил ертөнцийн хүмүүсийг илчилж байна. Тэд үнэнийг хайрлах биш, үзэн ядаж, Бурханыг үзэн яддаг. Тэгээд тэнгэр дэх тодорхойгүй Бурханд итгэдэг учраас махбод дахь Бурханы ажил, үгийг шүүж, яллаж байгаа юм. Яг л Эзэн Есүс ажиллахаар ирэх үед илэрхийлсэн үнэнийг нь Иудейн шашны удирдагчид хүлээн зөвшөөрөлгүй, Эзэнийг яллаж, доромжлохоор чадах бүхнээ хийсэн шиг. Иудейн шашинд итгэгчид тэднийг аялдан дагаж, Эзэнийг голж, эцэстээ загалмайд цовдлуулсан шүү дээ. Энэ ертөнц үнэхээр ёрын муу! Гэхдээ шашны хүчний үзүүлдэг ертөнцийн гололт, яллалт их байх тусам энэ нь үнэн зам, Бурханы ажил мөн гэдэг нь улам тодорхой байлаа. Үүгээр миний энэ замд үлдэх хүсэл эрс нэмэгдсэн!

Юу болоод байгаа талаар ах эгч нар олж мэдээд, Төгс Хүчит Бурханы үгийн ийм хэсгийг надад явуулсан. Төгс Хүчит Бурхан ингэж хэлсэн байдаг: “Бүү урам хугар, бүү сул дорой бай, Би чиний хувьд аливааг тодорхой болгоно. Хаанчлалд хүрэх зам тийм ч дардан биш; юу ч тийм энгийн биш! Чи ерөөлүүдийг амархан авахыг хүсдэг, тийм биз дээ? Өнөөдөр хүн бүр гашуун шалгалттай нүүр тулна. Тийм шалгалтгүйгээр Намайг хайрлах зүрх сэтгэл чинь хүчтэй болохгүй бөгөөд Намайг гэх жинхэнэ хайргүй байх болно. Эдгээр шалгалт багахан орчин нөхцөл төдийхнөөс бүрддэг байсан ч гэсэн хүн бүр тэдгээрийг туулах ёстой; ердөө шалгалтын бэрхшээл нь нэгээс нөгөө хүнд ялгаатай байх болно. Шалгалтууд бол Надаас ирж буй ерөөл бөгөөд та нараас хэчнээн олон чинь үргэлж Миний өмнө ирж, Миний ерөөлийг гуйн өвдөг сөгддөг билээ? Тэнэг хүүхдүүд! Та нар үргэлж, цөөн хэдэн таатай үгийг л Миний ерөөл гэж тооцогдоно хэмээн боддог ч гашуун зовлон бол Миний ерөөлүүдийн нэг гэдгийг таньдаггүй. Миний гашуун зовлонг хуваалцдаг хүмүүс Миний жаргалыг гарцаагүй хуваалцана. Энэ бол та нарт өгөх Миний амлалт, Миний ерөөл юм. Миний үгийг идэж, ууж, эдлэхээс бүү цааргал. Харанхуй өнгөрөхөд гэрэлтэй болдог. Үүр цайхын өмнө хамгийн харанхуй байдаг; энэ цаг үеийн дараа тэнгэр бага багаар гэрэлтэж, дараа нь нар мандана. Бүү ай, бүү хулчий” (“Үг нь махбодоор илэрсэн” номын Христийн эхэн үеийн айлдваруудын “41-р бүлэг”). Үүнийг уншаад миний сэтгэл маш их хөдөлсөн шүү. Бид Бурханы шинэ ажлыг дагаад, лам хуврагуудын саад тотгор, тосгоны бусад хүний шударга бус харьцаанд өртөж байж. Энэ нь зайлшгүй байж. Учир нь хүмүүсийг Сатан маш гүн гүнзгий завхруулдаг, бас ертөнц маш харанхуй, ёрын муу байдаг. Тэдний хэн нь ч Бурханыг ирэхэд нь угтан авдаггүй. Бурханыг дагах нь амаргүй зүйл. Бурханы хаанчлалд орж, Бурханы сайшаал хүртэхийн тулд бид тиймэрхүү хавчлага, бэрхшээл туулах ёстой. Бурхан бидний ар тал болж, үргэлж бидэнтэй хамт байдаг. Надад айх юу ч байгаагүй. Би зүгээр л Бурханд залбирч, найдах ёстой, тэгээд Бурхан пасторын саадыг давахад биднийг замчлах нь лавтай байлаа. Кино, видеонуудаас үзсэн хятад ах эгч нарын туршлагыг би бодсон. Тэд Хятадын засгийн газарт дарлуулж, мөшгөн хөөгдөж, ажиглуулж, хэзээ мөдгүй баривчилгаатай тулгардаг. Гэр бүлүүд нь ч бас үүнд татагдан орж, эд хөрөнгө, ажлаа алддаг. Тэдний олон нь шоронд орж, харгисаар эрүүдэн шүүгддэг. Тэд маш их зовдог ч Бурханд түшиглэж, Сатаныг ялах явдлыг гэрчилж чаддаг. Дараа нь би, Бурхан хоёр удаа бие махбодтой болохдоо яаж зовсныг бодлоо. Эзэн Есүс хүн төрөлхтнийг золин аврахаар бие махбодтой болж, газар дээр ирэхдээ иудейчуудад яллагдаж, доромжлуулж, эцэстээ цовдлуулсан. Эцсийн өдрүүдэд Бурхан дахин бие махбодтой болоод, хүн төрөлхтнийг аврахаар үнэнийг илэрхийлж байна. Сатаны дэглэм болон шашны ертөнцийн антихрист хүчнүүд Бурханыг эсэргүүцэж, яллаж, голж, доромжилдог. Бурхан хүн төрөлхтнийг аврахын тулд маш их зовдог, харин миний шалихгүй зовлон бүр дурдагдах ч үнэ цэнгүй байлаа. Бурхан ариун байдаг, Бурханы бүх зовлон бидний авралын төлөө байдаг. Би үнэнийг олж авч, аврагдахын төлөө зовж байгаа учир энэ нь миний тэсвэрлэх учиртай зүйл байсан. Хэдийгээр тэр туршлага зовлонтой байсан ч би лам хуврагуудыг ялган таних чадвартай болж, Бурханд илүү их итгэдэг болсон. Бурхан бидэнтэй үнэнийг хуваалцаж, итгэлийг маань төгс болгоход бэрх орчныг үнэхээр ашигладаг. Энэ нь Бурханы ерөөл! Бурханы хүслийг олж мэдсэнийхээ дараа би хавьгүй тайвширч, сэтгэл гутралын манангаас гарсан. Дараа нь, сөрөг байдалд гацаатай хэвээр байгаа бүх ах эгчдээ зориулаад яаран цуглаан зохион байгууллаа. Нөхөрлөлөөр бүх хүн Бурханы хүслийг ойлгох чадвартай болж, Бурханыг дагасаар байх итгэл олж, сэтгэлээр унахаа больсон. Бид чуулганы хэвийн амьдралаар амьдарч, сайн мэдээ түгээж, гэрчлэл хийж эхлэн, бүх хүн урам орсон доо.

Гэхдээ лам хуврагууд биднийг боогдуулах гэж элдвээр оролдсоор л байлаа. Нэг удаа, нэг эгчийн нөхөр өвчнөөр өөд болох үед залбирал, оршуулгын зан үйлд пастороор туслуулахын тулд гэр бүлийнхэн нь бүгд эгчийг пастороос очиж уучлал гуй гэж шахалт үзүүлж байсан. Лам хуврагууд тэр далимыг ашиглаад Төгс Хүчит Бурханд итгэхээ боль, чуулганд эргэж оч гэж эгчид дарамт үзүүлсэн. Миний уур маш их хүрсэн шүү. Эгчийг угаасаа нөхрийнхөө араас гашуудаж байхад нь лам хуврагууд зүгээр л чуулганд буцаан авч, өөрсдийг нь дагадаг болгохын тулд дайран дээр давс нэмж, буруугаа хүлээ гэж дарамталж байсан. Энэ нь жигшүүртэй байсан! Дээд түвшний пастор бидэнтэй ярилцахаар ирээд, Бурханыг яллаж, доромжилсон маш олон зүйл хэлсэн. Биднийг итгэхээ боль гэж удаа дараа шавдуулсан. Гэхдээ бид аль эрт ялган таних чадвартай болсон учраас нөлөөнд автаагүй юм. Тууштай байгааг маань хараад лам хуврагууд болон тосгоны удирдагчид тосгоны бусад хүнээр биднийг тусгаарлуулж, гадуурхуулж, “Энэ хүмүүс бидний үгэнд орохгүй байна, иймээс тэд зүгээр л өөрсдийнхөөрөө итгэг. Хүүхдүүддээ хараа хяналт тавиарай, тэднийг энэ хүмүүсээс хол байлгаарай. Тэдэнтэй холбоо барьж, итгэлийнх нь талаар асуусан хэний ч гэр бүл бүгдээрээ хэрэгт орно шүү, бид тэдэнд юугаар ч туслахгүй” гэсэн. Бас гол төлөв биднийг хянаж цагдахын тулд чуулганы залуу хүмүүсээс бүрдсэн залуучуудын тусгай бүлэг байгуулсан. Бидэнтэй холбоо барьсан хэнийг ч пасторын гэрт байцаахаар дууддаг байлаа. Энэ нь тэдний Бурханыг эсэргүүцэгч үнэн төрхийг илүү тодорхой харахад тус болсон. Тэд итгэгчдийг гартаа бат атгаад, Бурханы өмнө очих, дуу хоолойг нь сонсохыг зөвшөөрөөгүй. Надад фарисайчууд бодогдсон. Эзэн Есүс ирэхэд ажил, үг нь эрх мэдэл дүүрэн байсан, гэтэл тэд эрж хайж, судлаагүй. Итгэгчид Эзэн Есүсийг дагаад, өөрсдөө байр суурь, амин зуулгаа алдана гэж айсандаа тэд Эзэнийг яллахад бүхнээ зориулж, тэр ч бүү хэл Эзэнийг загалмайд цовдлуулсан. Итгэгчдийг гартаа авчхаад, хүмүүст өөрсдийгөө л шүтүүлж, Бурханы хоньдыг Бурханд эргүүлж өгөхөөс татгалзсан. Тэд муу зарц нар байсан, өнөөгийн пастор, ахлагчид тэднээс ямар ч ялгаагүй. Тэднийг ялласан Эзэний ийм үг миний санаанд орсон: “Хоёр нүүрт хуулийн багш нар, фарисайчууд та нар золгүй еэ! Яагаад гэвэл та нар хүмүүсээс тэнгэрийн хаанчлалыг хааж, өөрсдөө орохгүй бөгөөд орж буй хүмүүсийг ч бас оруулдаггүй” (Матай 23:13). “Хоёр нүүрт хуулийн багш нар, фарисайчууд та нар золгүй еэ! Та нар тэнгис далай болон газар нутгийг тойрч, ганц хүнийг сүсэгтнээ болгохын тулд уруу татдаг. Түүнийг сүсэгтэн болоход та нар түүнийг өөрсдөөсөө хоёр дахин дор тамын хүү болгодог” (Матай 23:15). Өнөөгийн лам хуврагууд урьдын фарисайчуудтай яг адил. Тэд хаанчлалд хүрэх замыг хаадаг муу зарц нар юм. Энэ нь яг Төгс Хүчит Бурханы хэлснээр байдаг. “Том сүмд Библи уншиж, үүнийг бүхэл өдөржингөө цээжээр уншдаг хүмүүс байдаг атал тэдний дундаас нэг нь ч Бурханы ажлын зорилгыг ойлгодоггүй. Тэдний дундаас нэг нь ч Бурханыг мэдэж чаддаггүй; тэдний дундаас бүр нэг ч хүн Бурханы хүсэлд нийцэж чаддаггүй. Тэд бүгдээрээ үнэ цэнгүй, өөдгүй хүмүүс бөгөөд Бурханд зааж сургахын тулд дор бүрнээ өндөрт зогсдог. Тэд Бурханы далбааг намируулдаг атлаа Түүнийг дур зоргоороо эсэргүүцдэг. Бурханд итгэдэг гэх атлаа тэд хүний махыг идэж, цусыг уусаар байдаг. Ийм хүмүүс бүгд хүний сүнсийг залгидаг диаволууд, зөв замд орохоор хичээж буй хүмүүст зориуд саад учруулдаг толгойлогч чөтгөрүүд, мөн Бурханыг эрж хайдаг хүмүүст садаа болдог бул хар чулуу билээ. Тэд ‘эрүүл чийрэг бие махбодтой’ харагдаж болох ч Бурханыг эсэргүүцэхэд хүмүүсийг хөтөлдөг антихристүүдээс цаашгүй гэдгийг дагагчид нь яаж мэдэх юм бэ? Хүний сүнсийг залгидаг амьд диаволууд гэдгийг дагагчид нь яаж мэдэх юм бэ?” (Үг нь махбодоор илэрсэн номын “Бурханыг мэддэггүй бүх хүн бол Бурханыг эсэргүүцдэг хүмүүс юм”). Лам хуврагууд Төгс Хүчит Бурханыг итгэгчид дагаад, өөрсдийг нь шүтэж, дагаж, өөрсдөд нь тахил өргөхөө болино гэж айсандаа Бурханы шинэ ажлыг судлахгүйгээр зогсохгүй хэн нэгэн судалж байгааг олж мэдэх үедээ замд нь хөндөлсөхөөр элдвийг хийдэг. Тэгээд хүмүүсийг хянаж, чуулганд хүчээр буцаан оруулахын тулд тосгоны хуучин заншил, уламжлалт зан үйлийг ашиглаж байсан. Тэд өөрсдийгөө итгэгчид гэдэг ч Бурханыг өчүүхэн ч хүндлээгүй. Уг чанартаа тэд Бурханыг болон үнэнийг үзэн яддаг чөтгөрүүд. Тэд хаанчлалд хүрэх замын маань садаа юм. Бурхан бидний ялган таних чадварыг хөгжүүлэх, улмаар шашны лам хуврагуудын хяналтаас үнэхээр гаргах гэж энэ бүх дарлалыг зөвшөөрснийг би мэдэж байсан. Лам хуврагуудын дайралт намайг сөрөг байдалд байлгаж чадаагүй, харин ч үнэндээ итгэлийг минь бэхжүүлсэн. Би бас тэдэнд боогдохоо больж, үргэлжлүүлэн сайн мэдээ түгээж, гэрчлэл хийж чадсан юм. Яваандаа найз нөхөд, хамаатнуудын маань зарим нь бас лам хуврагуудын ааш авирыг ялган таньж эхлэн, зарим нь Төгс Хүчит Бурханы эцсийн өдрүүдийн ажлыг хүлээн зөвшөөрлөө. Бурханы мэргэн ухаан Сатаны заль мэхэд үндэслэн хэрэгждэгийг энэ надад харуулсан юм. Пасторын дарлал, замын саад хонь, ямааг ялгахад тус болсон. Зарим нь лам хуврагуудыг даган биднийг эсэргүүцсэн, харин зарим нь тэдний бодит мөн чанарыг ялган таньдаг болсон доо. Тэд Бурханы дуу хоолойг сонсоод, Бурхан руу эргэсэн. Бурханы ажил гайхамшигтай юм байна лээ! Ер нь ямар ч нөхцөлд Бурханы сайн санаа байдгийг энэ туршлага надад сургасан. Бидэнд хэрэгтэй бүхэн, бас биднийг аварч, төгс болгохын төлөөх бүхэн энэ юм. Би цаашид юу ч тулгарлаа гэсэн Бурханы зохицуулалтад захирагдаж, Бурханд түшиглэхэд бэлэн байхаар шийдсэн. Төгс Хүчит Бурханд талархъя!


19. Би яагаад сэтгэлээ нээж зүрхлээгүй вэ

Кристина, АНУ

2021 оны тавдугаар сарын дундуур манай удирдагч Жен надаар Лаурагийн үнэлгээг бичүүлсэн юм. Тэрээр Лаураг биеэ тоосон, өөрийгөө зөвтгөдөг, удирдагчид болон ажилчдыг үргэлж шүүмжилдэг, зөв хүн биш гэж хэлсэн. Лаурагийн талаарх Жений үнэлгээ минийхээс өөр байсан юм. Урьд нь намайг Лауратай харилцаж байхад тэр Жений хэлсэн шиг байгаагүй. Гэхдээ үнэнийг хэлчихвэл Жен намайг ялган таних чадваргүй гээд, миний талаар тааруу сэтгэгдэлтэй болж, ирээдүйд надад чухал төслүүд даалгахгүй байх вий гэж би санаа зовсон. Тиймээс Жений хүсэлд найр тавьж, түүний үнэлгээг дагаж, Лаура бусдыг зоргоороо шүүдэг гэсэн юм. Удсан ч үгүй, Лаураг сольсон. Хожим нь би, Лаура Женийг бодитой ажил хийгээгүй, хуурамч удирдагч гэж мэдээлснээс болоод Жен түүнийг удирдагчид болон ажилчдыг шүүмжилдэг гэсэн үндэслэлээр дарангуйлж, шийтгэснийг мэдсэн юм. Жен эцэстээ хуурамч удирдагч болох нь илчлэгдэж, солигдсон. Энэ талаар сонссоныхоо дараа би үнэлгээ бичиж байсан зан авираа эргэн санаад, харамссан. Бурханы үгийг уншиж, өөрийгөө эргэцүүлээд би удирдагчид сайхан сэтгэгдэл төрүүлэхийн тулд худал хэлж, удирдагчтай хамт Лаураг яллахад бэлэн байснаа ухаарсан. Би үнэхээр хүн чанаргүй байжээ. Эргэцүүлэх тусам би өөрийгөө улам жигшиж, үзэн ядаж, энэ бүтэлгүйтлийнхээ талаар нийтлэл бичиж, сануулга болгох үүднээс ах эгч нартай хуваалцах талаар бодсон юм. Гэхдээ би санаа зовж байлаа. “Хэрвээ би үнэлгээний үеэрх завхрал, буруу сэдлийнхээ талаар бүгдийг бичвэл ах эгч нар намайг юу гэж бодох бол? Тэд намайг дорд үзэж, жигшин голбол миний нэр хүнд унаж, би дахин тэдэнтэй уулзах нүүргүй болно шүү дээ” гэж бодсон. Бас Лаура надтай нэлээд дотно байж, асуудал гарвал надад байнга итгэж ярьдаг байсныг ч бодсон. Завхарсан зан чанараар ингэж үнэлснийг минь мэдвэл Лаура юу гэж бодох бол? Надад урам хугарч, холбоогоо таслах болов уу? Хэрэв дээд түвшний удирдагч олж мэдвэл намайг ёс жудаг муутай гээд, өөр үүрэг даалгах болов уу? Энэ бүгдийг бодоход надад муухай санагдсан. Би үнэхээр ичгэвтэр зүйл хийчихсэн, энэ талаар ярихад хэцүү байлаа. Би хийсэн зүйлтэйгээ нүүр тулахыг хүсээгүй; зүгээр л цааш явахыг хүсэж, энэ талаар бичихийг хүсээгүй.

Дараа нь, би энэ явдлыг тунгаан бодож эхэлсэн юм. Яагаад би энэ бүтэлгүйтлийг дурдахыг хүсэхгүй байсан бэ? Яагаад би сэтгэлээ нээж, өөрийгөө илчлэхийг хүсэхгүй байсан бэ? Ямар завхарсан зан чанар надад саад болж байсан бэ? Нэг өдөр гэрчлэлийн видео үзэж байгаад би Бурханы үгийн нэг хэсгийг харсан юм. “Нөхцөл байдлыг үл харгалзан, ямар ч үүрэг гүйцэтгэж байсан, антихрист өөрийгөө сул дорой биш, үргэлж хүч чадалтай, итгэл дүүрэн, хэзээ ч сөрөг биш байдаг гэх сэтгэгдэл төрүүлэхээр хичээнэ. Тэгээд өөрсдийн жинхэнэ биеийн хэмжээ, Бурханд хандах бодит хандлагаа хэзээ ч илчилдэггүй. Үнэн хэрэгтээ тэд өөрсдөд нь хийж чадахгүй зүйл гэж үгүй хэмээн зүрх сэтгэлийнхээ гүнд үнэхээр боддог гэж үү? Сул тал, сөрөг байдалгүй, завхрал ундруулдаггүй гэж чин үнэнээсээ боддог гэж үү? Яавч үгүй. Тэд дүр эсгэхдээ сайн, аливааг нуухдаа гаргууд. Хүч чадалтай, нэр төртэй талаа хүмүүст харуулах дуртай; харин сул дорой, жинхэнэ бодит талаа харуулахыг хүсдэггүй. Тэдний зорилго илэрхий байдаг: Ердөө л нэр нүүрээ хадгалж, хүмүүсийн зүрх сэтгэл дэх орон зайгаа хамгаалах. Тэд өөрсдийн сөрөг байдал, сул талын тухай бусдын өмнө сэтгэлээ нээж, тэрслүү, завхарсан талаа илчлэх юм бол байр суурь, нэр төрийг нь ноцтой сэвтүүлж, дэмий төвөг удна гэж боддог. Иймээс сул дорой, тэрслүү, сөрөг байдлаа чанд нууцлахыг илүүд үздэг. Бүх хүн өөрсдийнх нь сул дорой, тэрслүү талыг олж харах өдөр ирвэл, завхарсан, огт өөрчлөгдөөгүй гэдгийг нь олж харвал тэд дүр эсгэсээр байх ёстой болдог. Тэд завхарсан зан чанартай, эгэл хүн, өчүүхэн, шалихгүй нэгэн гэдгээ хүлээн зөвшөөрөх юм бол хүмүүсийн зүрх сэтгэл дэх орон зайгаа алдаж, хүн бүрийн хүндлэл, бишрэлийг алдаж, улмаар бүрмөсөн бүтэлгүйтсэн байх болно гэж боддог. Иймээс юу ч боллоо гэсэн тэд хүмүүст сэтгэлээ ер нээхгүй; юу ч боллоо гэсэн өөрсдийн эрх дарх, байр суурийг өөр хэнд ч өгөхгүй. Оронд нь тэд өрсөлдөхийн тулд чадах чинээгээрээ хичээдэг бөгөөд хэзээ ч бууж өгөхгүй” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (X хэсэг)). Бурханы үгээс би антихристүүд дүр үзүүлэхдээ сайн гэдгийг мэдсэн юм. Тэд өөрсдийнхөө харанхуй талыг хэнд ч харуулахыг хүсдэггүй, өөрсдийн завхрал болон тэрслүү байдлын талаар ил болгодоггүй. Мөн тэд бүтэлгүйтэл, алдааныхаа талаар ярихаас үргэлж зайлсхийж, үүний оронд хүмүүсийн зүрх сэтгэлд хүндэтгэл хүлээж, орон зай эзлэхийн тулд эерэг, тууштай, гүн сэтгэгдэл төрүүлэхүйц царай гаргадаг. Миний хийсэн, харуулсан зүйл антихристээс ялгаагүй байсныг би ухаарсан. Хуурамч удирдагчийг дагаж Лаураг яллаж байхдаа би завхарсан зан чанараа таньж авсан, гэвч энэ нь бүтэлгүйтэл байсан учраас би бүх хүнд ил болгохыг хүсээгүй юм. Хэрэв тэр үед би өөрийн сэдэл, завхралаа илчилсэн бол хүн бүхэн намайг ямар ялган таних чадваргүй, амархан хүчинд автдагийг харах байсан. Бүгд намайг дорд үзэж, жигшин голж, би үүргээ хүртэл алдах вий гэхээс айж байсан. Би өөрийгөө үнэнийг хэрэгжүүлж, үнэнч шударга байхаас илүүтэйгээр хэрхэн нэр хүнд, байр суурийг үнэлдэг болохоо харсан. Би ердөө л үнэнийг юм уу эерэг зүйлийг хайрлаагүй. Харин ч нэр хүнд, байр суурийг хайрлаж, дүр үзүүлэхдээ яг л антихрист шиг сурамгай байсан юм. Би ов мэхтэй хүн байсан.

Дараа нь, би Бурханы үгээс ахиад хоёр мөрийг олж уншлаа: “Хүн болгон алдаа гаргадаг. Хүн болгон алдаа, дутагдалтай. Үнэндээ, хүн болгон ижилхэн завхарсан зан чанартай. Өөрийгөө бусдаас илүү эрхэмсэг, төгс, сайхан сэтгэлтэй гэж бүү бод; тэгэх нь ямар ч эрүүл ухаангүй байгаа хэрэг. Хүмүүсийн завхарсан зан чанар, хүний завхралын мөн чанар, үнэн төрх чамд тодорхой болмогц чи алдаагаа нуун далдлах гэж оролдохгүй, бусад хүн алдаа гаргавал тэдэнд ч бас шахалт үзүүлэхгүй, харин аль алинтай нь зөвөөр нүүр тулна. Тэр үед л чи гярхай болж, тэнэг зүйл хийхгүй бөгөөд энэ нь чамайг ухаалаг хүн болгоно. Ухаалаг биш хүмүүс бол мунхаг хүмүүс бөгөөд багахан алдаагаа үргэлж бодсоор байхын зэрэгцээ нүднээс далдуур өөдгүй загнадаг. Үүнийг харахад жигшмээр байдаг” (Үг. III Боть: Эцсийн өдрүүдийн Христийн яриа. Биеэ авч явахдаа хүний баримталбал зохих зарчим). “Хүмүүс үргэлж дүр үзүүлж, өөрсдийгөө аятайхан харагдуулж, бусдад өндрөөр үнэлэгдэхийн тулд байнга дүр эсгэж, өөрсдийн алдаа, дутагдлыг олж харж чадалгүй, хүмүүст хамгийн сайн талаа харуулах гэж үргэлж хичээх нь ямар зан чанар вэ? Энэ нь биеэ тоосон, хуурмаг, хоёр нүүртэй байдал, Сатаны зан чанар, ёрын муу зүйл юм. Сатанлаг дэглэмийн гишүүдийг аваад үз: Тэд хөшигний цаана хэчнээн их тэмцэлдэж, дайсагнаж, алж хядлаа ч үүнийг хэн ч мэдээлж, илчлэх эрхгүй байдаг. Хүмүүс чөтгөрлөг царайг нь харна гэхээс айгаад тэд үүнийг нуун дарагдуулахын тулд чадах бүхнээ хийдэг. Олны нүдэн дээр тэд аятайхан харагдахын тулд чадах бүхнээ хийн, ард түмэнд хэчнээн хайртайгаа хэлж, хэчнээн агуу, алдар суутай, зөв зүйтэй болохоо ярьдаг. Энэ бол Сатаны уг чанар. Сатаны уг чанарын өвөрмөц онцлог нь заль, ов мэх юм. Тэгвэл энэхүү заль, ов мэхийн зорилго юу вэ? Хүмүүсийг хуурч, өөрсдийнх нь мөн чанар, үнэн төрхийг харахад саад хийж, улмаар өөрсдийн засаглалыг уртасгах зорилгод хүрэх явдал. Эгэл хүмүүс тийм эрх мэдэл, байр суурьгүй байж болно, гэвч тэд ч бас хүмүүс өөрсдийг нь сайнаар бодоосой, өндрөөр үнэлээсэй, зүрх сэтгэлдээ өндөр байр сууринд тавиасай гэж хүсдэг. Энэ бол завхарсан зан чанар бөгөөд хэрэв хүмүүс үнэнийг ойлгодоггүй бол үүнийг таньж чадахгүй” (Үг. III Боть: Эцсийн өдрүүдийн Христийн яриа. Биеэ авч явахдаа хүний баримталбал зохих зарчим). Бурханы үгээс би хэн ч төгс биш; бид бүгдээрээ дутагдалтай, алдаа гаргаж, завхарсан зан чанараа харуулах боломжтой гэдгийг ухаарсан. Үнэхээр хүн чанартай, ухаалаг хүмүүс өөрсдийн дутагдал, асуудалтай зүй ёсоор нүүр тулж чаддаг. Буруу зүйл хийснийхээ дараа тэд алдаагаа ухаарч, завхралаа шийдвэрлэхийн тулд үнэнийг эрэлхийлдэг. Шударга бус, зальжин хүмүүс бол алдаа гаргаж, завхралаа харуулсныхаа дараа асуудалтайгаа нүүр тулах юм уу алдаагаа хүлээн зөвшөөрч чаддаггүй, зан аашаа өө сэвгүй харагдуулж, өөрсдийн жинхэнэ төрхөө далдлахын тулд үргэлж дүр үзүүлж байдаг хүмүүс юм. Сатан намайг гүнээ завхруулсан байсан ба би бүх төрлийн завхарсан зан чанарт автсан байсан юм. Алдаа эндэл гаргаж, завхралаа харуулах бол хэвийн үзэгдэл. Хэдий би ил болгоогүй боловч тэдгээр завхарсан зан чанар миний дотор нуугдсаар байвал би завхарсан хүн хэвээр байх бус уу? Би Лаурагийн үнэлгээг хийж байхдаа удирдагчийн нүдэнд дүр төрхөө хадгалахын тулд хуурамч удирдагчийг дагаж Лаураг шүүж, ялласан; үүнийг үгүйсгэхийн аргагүй байсан. Хэрэв би хүн чанартай, эрүүл ухаантай хүн байсан бол энэ асуудалтай нүүр тулж, яаж завхрал гаргаснаа, Бурханы үг намайг яаж илчилж, шүүсэн, завхарсан зан чанараасаа юу олж мэдсэнээ бусдад ил болгож, тэгснээр бүгд жинхэнэ намайг харж чадах байсан. Гэвч би завхрал гаргасныхаа дараа бусдын санаан дахь нэр хүнд, дүр төрхөө хамгаалах гэсэндээ, үргэлж хуурамч дүр эсгэж байсан. Би ямар ичгүүргүй, жигшүүртэй байсан юм бэ! Хэрвээ миний харуулсан завхрал ердөө жижиг асуудал, олон хүмүүсийн дунд түгээмэл байдаг илт завхарсан зан чанар байвал би хэдий ил болголоо ч энэ нь миний нэр хүндийг тэгтлээ их сэвтээхгүй нь лавтай учраас хүмүүсийн өмнө өөрийгөө илчилж чадна гэж би үргэлж боддог байлаа. Гэвч энэ удаад, би хуурамч удирдагчийг дагаж хэн нэгнийг ялласан. Энэ бол ноцтой гэм буруу—сөхөж ярихад амар зүйл биш. Энэ нь жудаг муутай, нэр хүндгүй болохыг минь хүмүүст харуулж, нэр төрийг маань ноцтой сэвтээх байлаа. Тиймээс би ил болгохыг хүсээгүй юм. Оронд нь, би бусдын толгойг эргүүлж, энэ талаар чимээгүй байсан—Би үнэхээр зальжин байсан! Зөвхөн тэр үед л би завхралаа ил болгохыг хүсэхгүй байгаа минь миний нэрэлхүү зан, нэр нүүрийн шинж тэмдэг төдийгүй, Энэ нь миний зальжин, хорон муу сатанлаг нуугдмал зан чанарыг харуулсныг ухаарсан юм.

Дараа нь би энэ асуудлын талаар үргэлжлүүлэн эргэцүүлж, Бурханы үгийн энэ хэсгийг уншсан: “Ямар нэгэн зүйл тохиолдоход хүн юм хэлдэггүй, аливаа үзэл бодлоо амархан илэрхийлэхгүй, харин үргэлж дуугүй байж магад. Энэ нь тэр хүн ухаалаг хүн гэсэн үг биш, эсрэгээрээ, нэлээд сайн дүр эсгэдэг, юм нуудаг, арга заль нь илүү гүнзгий болохыг харуулдаг. Чи өөр хэнд ч сэтгэлээ нээдэггүй бол Бурханд сэтгэлээ нээж чадна гэж үү? Бурханд ч чин сэтгэлээсээ хандаж, сэтгэлээ нээж чаддаггүй бол зүрх сэтгэлээ чи Бурханд өгч чадна гэж үү? Мэдээж чадахгүй. Чи зүрх сэтгэлээрээ Бурхантай нэг байж чадахгүй, харин ч зүрх сэтгэлээ Түүнийхээс салангид байлгадаг! Та нар бусадтай нөхөрлөхдөө сэтгэлээ уудалж, зүрх сэтгэлд чинь үнэндээ юу байгааг хэлж чаддаг уу? Хүн зүрх сэтгэлдээ үнэхээр байгаа зүйлийг үргэлж хэлдэг бол, хэзээ ч худал хэлж, дэгсдүүлдэггүй бол, чин сэтгэлээсээ байж, үүргээ гүйцэтгэж байхдаа огт хайхрамжгүй, хааш яаш биш бол, ойлгодог үнэнээ хэрэгжүүлж чаддаг бол энэ хүнд үнэнийг олж авах найдвар бий. Хэрвээ хүн үргэлж өөрийгөө нуун далдалж, хүмүүст өөрийгөө тодорхой харуулахгүйн тулд зүрх сэтгэлээ нуудаг бол, бусдыг хуурахын тулд хуурамч сэтгэгдэл төрүүлдэг бол ноцтой аюулд, асар төвөгтэй байдалд орсон бөгөөд тэдний хувьд үнэнийг олж авахад маш хэцүү байх болно. Хүний өдөр тутмын амьдрал, үг, үйлдлээс хэтийн ирээдүйг нь харж болно. Хэрвээ энэ хүн үргэлж дүр үзүүлж, үргэлж өөрийгөө дөвийлгөж байгаа бол үнэнийг хүлээн авдаг хүн биш бөгөөд эрт орой хэзээ нэгэн цагт илчлэгдэж, таягдан хаягдана” (Үг. III Боть: Эцсийн өдрүүдийн Христийн яриа. Бурханд чин сэтгэлээ өгснөөр л үнэнийг олж авч чадна). Хуурамч дүр эсгэдэг хүмүүс өөрсдийн асуудалтай нүүр тулж чаддаггүй, алдаа гаргах үедээ сэтгэлээ нээдэггүй, бусдыг мэхлэх замаар үргэлж өөрсдийгөө нуун далдалдгийг Бурхан илчилжээ. Тэдний зүрх сэтгэл хаалттай байдаг. Ийм хүмүүс тун ёрын муу—тэд туйлын зальжин. Бурхан үнэнч шударга хүмүүст дуртай, харин зальжин хүмүүсийг жигшдэг. Зальжин хүмүүс эцэстээ илчлэгдэж, таягдан хаягдана. Хуурамч дүр эсгэх нь ердөө л нэр хүнд, байр сууринд шунаж байгаагийн шинж болохоос муу үйл үйлдэж, чуулганы ажилд саад хийж, бусдыг хорлодог муу хүн юм уу антихристтэй адил гэсэн үг биш гэж би боддог байлаа. Үүнээс болж таягдан хаягдана гэж би бодоогүй. Гэвч Бурханы үгээс би энэ бол ердөө л миний үзэл, төсөөлөл бөгөөд аливааг харах өнцөг миньташаа байсныг ухаарсан. Би мөс чанараа үл тоож, хуурамч удирдагчийг даган Лаураг яллаж, ингэснээрээ мууг үйлдэгчийн хамсаатан болжээ. Бурхан миний гэм бурууг аль хэдийн маш сайн мэдэж байсан боловч энэявдлын дараа би үүнийг сөхөж ярихыг хүсээгүй, бусдаар бишрүүлэхийн тулд дүр эсгэсээр байсан. Энэ нь үнэнийг хайрладаггүй, үнэн сэтгэлээсээ гэмшээгүйг минь харуулсан юм. Би үнэнийг хэрэгжүүлээгүй, тэр ч байтугай заль гаргаж, хууран мэхэлсэн: Бурхан намайг жигшихгүй яах юм бэ? Хэрэв би энэ хэвээрээ байсан бол гарцаагүй илчлэгдэж, таягдан хаягдана. Ингэж эргэцүүлээд би үнэнч шударга занг хэрэгжүүлж чадахгүй, сэтгэлээ нээхгүй байх нь ноцтой үр дагавартайг харсан юм. Би нэлээд айсан учраас хурдхан өөрчлөхийг хүссэн.

Сүүлд нь би Бурханы үгээс илүү ихийг уншсан юм: “Чи өөрийгөө эргэцүүлж, мэдэж чаддаг байх ёстой. Ах эгч нарын өмнө сэтгэлээ нээж, өөрийгөө илчилж, жинхэнэ байдлаа нөхөрлөх зоригтой байх ёстой. Хэрвээ завхарсан зан чанараа илчилж, задлан шинжилж, эсвэл алдаагаа хүлээж зүрхэлдэггүй бол чи үнэнийг эрэлхийлэгч биш, өөрийгөө мэддэг хүн бүр ч биш” (Үг. III Боть: Эцсийн өдрүүдийн Христийн яриа. Үнэнч хүн байх хамгийн үндсэн хэрэгжүүлэлт). “Хүмүүс ямар үүрэг гүйцэтгэж, юу хийх нь хамаагүй, нэрэлхүү зан, нэр нүүр нь чухал уу, Бурханы алдар суу чухал уу? Хүмүүс алийг нь сонгох ёстой вэ? (Бурханы алдар суу.) Хариуцлага чинь чухал уу, ашиг сонирхол чинь чухал уу? Хариуцлагаа биелүүлнэ гэдэг хамгийн чухал зүйл бөгөөд чи үүнийг гүйцэтгэх үүрэгтэй… Үнэний зарчмын дагуу хэрэгжүүлэх үед эерэг үр нөлөө гарч, чи Бурханд гэрчлэл хийх бөгөөд энэ нь Сатаныг шившиглэж, Бурханыг гэрчлэх нэг арга зам юм. Янз бүрийн арга хэрэглэн Бурханыг гэрчилж, Сатаныг хаяж, голохоор шийдсэнээ Сатанд харуулах нь Сатаныг шившиглэж, Бурханыг гэрчилж байгаа хэрэг. Энэ бол Бурханы хүсэлд нийцсэн, эерэг зүйл” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үгээс би хэрэгжүүлэлтийн замыг олсон юм. Бид ямар ч завхрал харуулж, ямар ч алдаа гаргалаа гэсэн үүнийгээ хүлээн зөвшөөрөх зоригтой байж, сэтгэлээ нээж, бусадтай нөхөрлөхдөө завхарсан зан чанараа задлан шинжлэх ёстой. Энэ бол Сатанаас холбоогоо тасалж, бодитой үйлдлээр Сатаныг шившиглэж, Бурханд гэрчлэл хийх зам юм. Энэ нь жинхэнэ гэмшлийг илтгэдэг. Сэтгэлээ нээсний дараа бидний нэрэлхүү, бардам зан, нэр хүнд, байр сууринд хохирол учрахаас үл хамааран бид үнэнийг хэрэгжүүлж, Бурханд гэрчлэл хийхээ урьтал болгохын тулд өөрсдийгөө хаях ёстой. Лаураг үнэлэхдээ би бодит баримтуудыг сөргөж, хуурамч удирдагчийг даган Лаураг ялласан. Энэ туршлагаар дамжуулан би завхарсан зан чанараа бага зэрэг ойлгосон. Сэтгэлээ нээж, ах эгч нарын өмнө өөрийгөө ил болгох ёстойгоо би мэдэж авсан. Миний хийх ёстой зүйл энэ байсан юм. Би нэрэлхүү зан, нэр хүндээ хамгаалахын тулд бусдын өмнө сэтгэлээ нээж чадахгүй, Бурханы үгийг уншаад олж авсан сургамжаа гэрчилж чадахгүй бол Сатаны явуулгад автаж, гэрчлэлээ алдах байлаа. Бас өмнө нь би, өөрийнхөө бүтэлгүйтлийг ярих нь ичгэвтэр хэрэг, энэ бол гэрчлэл биш гэсэн хөгийн үзэлтэй байсан юм. Дараа нь би ойлгосон, нэрэлхүү, бардам зангаа орхиж, завхарсан зан чанартаа хүлэгдэлгүй, бүтэлгүйтлийнхээ талаар нөхөрлөлдөө сэтгэлээ нээж, жинхэнээсээ гэмшиж байгаа л бол үнэндээ энэ нь нэг төрлийн гэрчлэл юм. Үүнийг ухаармагц бүх санаа зовнил минь алга боллоо.

Үүний дараа, би ах эгч нартайгаа нөхөрлөхдөө өөрийнхөө туршлагын талаар сэтгэлээ нээсэн, гайхмаар нь, ах эгч нар: “Туршлагын чинь талаар сонссон нь их тус боллоо. Тэр дор нь анзааралгүй, мэдэлгүй өнгөрдөг л болохоос бид ч бас дандаа ийм завхарсан зан чанар харуулдаг. Бурханы үгийн шүүлт, илчлэлээр дамжуулан завхралаа яаж таньж, мөн чанарыг нь ойлгож авсан талаарх таны нөхөрлөл бидэнд үнэхээр сургамжтай байлаа” гэж хэлсэн. Сүүлд нь ах эгч нар Бурханы үгийн хоёр хэсгийг надтай нөхөрлөж, хүмүүсийг бодитоор үнэлээгүйнхээ мөн чанар, үр дагаврыг улам гүн ойлгож авахад минь тусалсан юм. Хүмүүсийг бодитоор үнэлж чадахгүй байх нь тэднийг хилсээр буруутгаж, зохиомол хэрэг тулгахтай адил; энэ нь нэг ёсондоо гадуурхаж, дарлаж байгаа хэрэг. Хэрэв би хэн нэгнийг дур зоргоороо яллаж, сэтгэлээр унагавал, эсвэл хуурамч удирдагч хэн нэгнийг шийтгэх үндэслэл болгон тэр яллалтыг ашиглаж, үүргээ үргэлжлүүлэн гүйцэтгэхэд нь саад болж, амийн оролтыг нь саатуулбал би мууг үйлдсэн хэрэг. Бас би бусдыг үнэлэхдээ хүн ямар зарчмыг хэрэгжүүлэх ёстойг илүү тодорхой ойлгож авсан. Хожим нь, Лаура энэ бүхнийг олж мэдэх үедээ намайг муугаар бодоогүй; намайг юм асуухаар очиход Лаура надад яг л өмнөх шигээ чин сэтгэлээсээ хариулж байсан. Чуулган ч намайг өөр үүрэгт хуваарилаагүй, халаагүй. Эдгээр үр дүн миний анхны үзэл, төсөөллийг орвонгоор нь эргүүлж, би маш их ичсэн. Энэ бүхэн надад Бурханы итгэмжит, зөвт байдлыг улам ухааруулсан юм. Бид Бурханы үгийн дагуу хэрэгжүүлж л байгаа бол замтай байх болно. Бурханд талархъя!


20. Атаархал бол ясыг ялзруулагч юм

Су Ван, Хятад

2020 оны 11-р сард би усалгааны багийн ахлагчаар сонгогдоод, маш баяртай байлаа. Багийн ахлагчаар сонгогдчихоод үнэнийг ойлгодог, бусдаас дээр амийн оролттой юм шиг санагдсан. Тэгээд бүх хүнд өндрөөр үнэлүүлэхийн тулд үүргээ сайн биелүүлэхийг хүссэн юм. Хэсэг хугацааны дараа би бага зэрэг ахиц гаргаж эхлэн, ах эгч нар намайг тодорхой нөхөрлөдөг, зарим асуудлыг шийдвэрлэж чаддаг гэсэн. Энэ магтаалд би үнэхээр додийсон юм. Гэхдээ сарын дараа Юү эгч ирснээр бүх зүйл өөрчлөгдсөн. Эгч урьд нь удирдагч явсан, нүд нээхүйц нөхөрлөлтэй, сайн хэв чанар, ажлын чадвартай байлаа. Эгч ирэнгүүтээ л манай ажил дахь зарим асуудлыг олж хараад, аливаа зүйлийн талаар Бурханы үг хурдан олж, нөхөрлөдөг байсан. Хэсэг хугацааны дараа ах эгч нар нөхөрлөл хийх гээд эгчид хандаж байгаа нь анзаарагдаж, миний дургүй хүрч эхэлсэн юм. Би багийн ахлагч юм байж асуудал шийдвэрлэх чадвар минь эгчийнхтэй дүйцэхгүй бол тэд юу гэж бодох юм бэ? Багийн сайн ахлагч биш, асуудал шийдвэрлэж чаддаггүй гэж бодох болов уу? Ингэж бодохоор үнэхээр ичиж, Юү эгчийн эсрэг туйлширсан. Эгч онгироод, намайг багийн ахлагч гэж хүндлэхгүй, албаар ичээж байх шиг санагдсан. Эгч урьд нь удирдагч байсан, бага сага туршлагатай ч гэсэн миний хэв чанар үүнээс дутахгүй гэж бодож байсан учир эгч надаас илүүрхэж чадахгүй гэж бодсон юм. Би нэрээ авч гарахын тулд цуглаан дээр Бурханы үг тунгаах, эгчээс сайн нөхөрлөх гэж хичээлээ. Хэн нь үнэхээр үнэний бодит байдалтай вэ гэдгийг бусдад харуулахын тулд ах эгч нарт асуудал тулгарах үед үүнийг нь шийдвэрлэх Бурханы үг олох, хуваалцаж болох туршлага бодож олох гэж хичээсэн. Атаархах байдалтай амьдарч, үргэлж бусадтай тэмцдэг байлаа.

Нэг удаа цуглаан дээр нэг эгч үүрэгтээ тулгарсан зарим бэрхшээлийг дурдлаа. Тэгэхээр нь би хариу хэлэх ёстой, асуудалд нь тус болох Бурханы үг олох ёстой гэж бодсон. Тэгснээр бусад нь намайг Юү эгчээс дор гэж үзэхгүй байх байлаа. Гэхдээ олохыг хүсэх тусмаа би улам будилсан. Тохирох хэсэг ололгүй урагш хойш хуудас эргүүлж байлаа. Эцэст нь Юү эгч нэг хэсэг олж, тэр эгчтэй хэлэлцсэн. Би бүтэлгүйтсэн мэт санагдаж, ичсэндээ нүүр час улайсан юм. Үнэхээр газрын гаваар шургачихмаар байсан шүү. Чадвараа нотлохыг хүсэх тусам өөрийгөө инээдтэй байдалд оруулсан. Хэчнээн ч шаргуу ажиллаа гэсэн Юү эгчийн дайд хэзээ ч хүрч чадахгүй юм шиг санагдсан. Тэгээд үнэхээр шаналж байлаа. “Тэр үүргийг биелүүлснээр нүүр алдлаа, бусад нь намайг үнэхээр нэвт шувт харчихлаа, ах эгч нар Юү эгчийг багийн ахлагч байх илүү их чадвартай гэж үзэж байж таарна. Тэгвэл би нэрээ авч гарахын тулд зүгээр л аль болох эртхэн огцрох хэрэгтэй байх” гэж бодогдсон. Иймэрхүү сэтгэлгээ Бурханы хүсэлд нийцэхгүй гэдгийг үнэндээ мэдэж байсан ч өөрийн эрхгүй эгчид атаархсан юм. Зовж, сэтгэлээр унаж, алдар нэр, байр суурийн энэ хүлээсээс яаж мултрахаа мэдэхгүй байсан. Бас би үргэлж алдар нэр, байр суурь хөөцөлдөж ирсэн юм чинь энэ нь зүгээр л миний уг чанар байх, үүнийг би өөрчилж чадахгүй гэж бодон, өөрийгөө боогдуулж байлаа. Ах эгч нарт байдлынхаа талаар сэтгэлээ уудлахыг хүссэн ч тэдэнд дорд үзэгдэхээс айсан. Үүнээс гадна эгчийн дайд хүрдэггүй гэдгээ хүлээн зөвшөөрмөөргүй байлаа. Тийм болохоор сэтгэлээр унасаар л байж, Юү эгчийн эсрэг туйлшрах нь нэмэгдсэн. Цуглаан дээр хэр идэвхтэй байгааг нь хараад онгирч, надтай байр суурь булаацалдах гээд байна гэж бодсон юм. Би эгчтэй харилцмааргүй байлаа. Миний сэтгэл гутрал Юү эгчээс л болсон гэж бодогдуулахын тулд байдлынхаа талаар өөр эгчид сэтгэлээ уудлах тухай ч бодсон. Тэр эгчийг өөрийнхөө талд оруулж, Юү эгчийг дорд үздэг болгох, улмаар Юү эгчийг хамтдаа шүүхийг хүссэн. Юү эгчийн эсрэг үгсэж байгаагаа зүрх сэтгэлийнхээ гүнд мэдэж байсан ч энэ талаар нэг их бодоогүй юм. Тэгээд хэр их сэтгэлээр унаж байгаа тухайгаа нэг орой нэг эгчтэй ярьж эхэллээ. “Ерөнхийдөө Юү эгч л бидэнд Бурханы аль үгийг нөхөрлөх учиртайг санал болгож, бас залбирлыг тэргүүлж байна. Эгч намайг үл тоомсорлодог юм шиг санагддаг. Би боогдоод, бүр багийн ахлагч байхыг хүсэхээ больсон” гэж хэлсэн. Эгчийг миний талд орно гэж бодтол эгч намайг Юү эгчид зүй зохистой хандах ёстой гэсэн юм. Хэд хоногийн дараа тэр эгчийг Юү эгчтэй эв түнжин сайтай байгааг хараад би маш эвгүйрхсэн. Тэр эгч намайг маш их юм хэлчхээд байхад Юү эгчийн талаар юм бодохгүй байж яаж чадаж байна аа гэж бодогдож байлаа. Тэгж бодсондоо жаахан гайхсан шүү. Би ер нь яаж тэгж бодож чадав аа? Би талцал үүсгэж, Юү эгчийг гадуурхахаар хичээж байсан юм биш үү? Тэгээд улам бүр айж, өөрийгөө эргэцүүлж эхэллээ.

Надад Бурханы ийм үг санагдсан: “Хэрэв зарим хүмүү өөрсдөөсөө дээр хэн нэгнийг харвал тэр хүнийг дарлаж, түүний тухай цуу яриа дэгдээх юм уу бусдад түүнийг өндрөөр үнэлүүлэхгүй, хэнийг ч хэнээс нь дээр гаргахгүй гэсэндээ увайгүй арга ашигладаг бол ингэх нь биеэ тоосон, өөрийгөө зөвтгөдөг завхарсан зан чанар, мөн түүнчлэн зальхай, ов мэхтэй, дотуур тамиртай байдал бөгөөд энэ хүмүүс зорилгодоо хүрэхийн тулд яахаас ч буцдаггүй… Юун түрүүнд, эдгээр асуудлын шинж чанарын өнцгөөс яривал, ингэж авирладаг хүмүүс ердөө л хүссэнээ хийж байгаа хэрэг бус уу? Тэд Бурханы гэрийн ашиг сонирхлыг анхаардаг уу? Тэд Бурханы гэрийн ажилд учирсан хор хохирлыг үл харгалзан өөрсдийн мэдрэмжийг л боддог бөгөөд өөрсдийн зорилгод л хүрэхийг хүсдэг. Ийм хүмүүс биеэ тоож, өөрийгөө зөвтгөдгөөр зогсохгүй аминчхан, жигшүүртэй байдаг; тэд Бурханы санаа зорилгыг огтхон ч хайхардаггүй бөгөөд ийм хүмүүс Бурханаас эмээх зүрх сэтгэлгүй байдаг нь ямар ч эргэлзээгүй. Иймээс тэд буруутгах ямар ч мэдрэмжгүй, ямар ч айдас хүйдэс, болгоомжлол, түгшүүргүй, мөн үр дагаврыг нь бодолцож үзэлгүйгээр хүссэн бүхнээ хийж, зоргоороо авирладаг” (Эцсийн өдрүүдийн Христийн яриа номын “Бурханд итгэх зөв замд орохын өмнө хүмүүст байх таван төлөв байдал”). Урьд нь би энэ үгтэй холбогдуулан өөрийнхөө талаар хэзээ ч бодож үзээгүй. Бурхан өөрийн минь байдлыг илчилж байгааг би тэгэхэд л олж харсан юм. Өөрийгөө тийм ёрын муу байна гэж хэзээ ч төсөөлж байгаагүй. Би Юү эгчид атаархсан болохоор тэр бүх хугацаанд эгчтэй таарамжгүй байж. Эгч илүү сайн нөхөрлөдөг, бас бусдын бодит асуудлыг шийдвэрлэж чаддаг байсан. Би үүнд нь баярлалгүй, доромжлуулсан мэт санагдсан. Бусдын нүдэнд дүр төрхөө сайжруулах гэсэндээ эгчийн дээр гарахын тулд элдэв зүйл сэдэх гэж хичээсэн. Тэгж чадахгүй болохоороо эгчид зэвүүцэж, эгчийг онгирч, миний оронд анхаарлын төвд орох гээд байна гэж шүүсэн. Бүх хүн эгчийг ганцаардуулж, шүүг гэсэндээ би эгчийн эсрэг талцал үүсгэж, өрөөсгөл хандлага түгээж байж. Би үнэхээр биеэ тоож, хэний ч дор орохыг тэсвэрлэж чаддаггүй гэдгээ олж харсан. Багийн ахлагч гэх цол хэргэмээ авч үлдэхийн тулд би яахаас ч буцахааргүй байсан. Энэ нь ёрын, булай байсан юм. Байр суурийн л төлөө бусадтай тэмцэж, бусдыг гадуурхдаг антихристүүдээс би юугаараа ялгаатай байсан юм бэ? Би харваас амийн оролтоор дулимаг, бусдын асуудлыг шийдвэрлэж чаддаггүй байсан. Тэгээд Юү эгчээс туслалцаа, нөхөрлөл аваагүй. Би бусдын амийн оролтыг хойш татаж, ах эгч нараа хорлож байсан юм биш үү? Надад ямар ч хүн чанар гэж байгаагүй! Ингэж бодоод, ах эгч нарын урмыг үнэхээр хугалсандаа улам ч их буруутайгаа мэдэрлээ. Дараа нь зоригоо чангалаад, Юү эгчтэй ана мана үзэлцье гэсэн саяхны хүслийнхээ талаар сэтгэлээ уудалж, эгчээс уучлал гуйсан. Эгч нөхөрлөл хийж байхдаа намайг жаахан сэтгэл дундуур байгааг анзаарчхаад боогдож, надад нөлөөлөх вий гээд нэг их юм хэлмээргүй байдаг болсон гэлээ. Миний тэмцэл эгчид сөргөөр нөлөөлснийг тэгэхэд ухаараад, сэтгэл эмтэрсэн. Цуглаан бол алдар нэр, ашиг хонжооны төлөө тэмцэх газар биш, Бурханыг шүтэн мөргөх газар гэдгийг би мэддэг байсан. Гэхдээ би буруу санаа өвөртөлж, эгчтэй үзэлцэхийг хүссэн нь Бурханы гэрийн ажлыг үймүүлж, ах эгч нарын амийн оролтыг саатуулсан юм. Би үнэхээр харуусалд автсан. Иймэрхүү сатанлаг зан чанарын дагуу амьдрах нь бусад хүнийг шархлуулж, эцэстээ ѳѳрѳѳ хорсол, шаналал дунд амьдардаг. Бусдад атаархах нь ѳѳрийгѳѳ ч бас үнэхээр хорлодог юм.

Би хэрэгжүүлэх зам хайсаар байсан. Тэгээд Бурханы ийм үг уншсан юм: “Чуулганы удирдагч байх нь үнэнийг ашиглан асуудал шийдвэрлэх төдий биш, харин авьяастай хүмүүсийг олж илрүүлж, хөгжүүлэх явдал бөгөөд чи тэдэнд атаархаж, тэднийг дарж яавч болохгүй. Ингэвэл ажлаа сайн хийхэд та нарт хялбар байна. Хэрвээ чи хийдэг бүх ажилдаа хамтран ажиллуулахаар цөөн хэдэн үнэнийг эрэлхийлэгчийг хөгжүүлж чадаад, эцэст нь та нар бүгд туршлагын гэрчлэлтэй болж чадвал чи шаардлага хангасан удирдагч болно. Хэрвээ чи бүх зүйл дээр зарчмын дагуу үйлдэж чаддаг болбол үнэнч байдалтай байх болно. Бусад нь өөрөөс нь дээр, илүү өндөрт байж, өөрийг нь үл ойшоогдож байх зуур хүндлэгдэх вий гэж зарим хүн үргэлж айдаг. Үүнээсээ болоод тэд бусад руу дайрч давшилж, бусдыг гадуурхдаг. Ингэх нь өөрөөсөө илүү чадвартай хүнд атаархаж байгаа хэрэг бус уу? Ийм ааш авир аминчхан, жигшүүртэй бус уу? Энэ нь ямар зан чанар вэ? Энэ нь хорлонтой! Өөрийнхөө ашиг сонирхлыг л бодож, өөрийнхөө хүслийг л хангаж, бусдын үүрэг юм уу Бурханы гэрийн ашиг сонирхлыг огт боддоггүй хүмүүс муу зан чанартай байдаг бөгөөд Бурхан тэднийг огт хайрладаггүй. Хэрэв чи Бурханы хүслийг үнэхээр анхаарч чаддаг бол бусад хүнд шударгаар хандаж чадна. Хэрэв чи сайн хүнийг санал болгож, чадварлаг болгон сургаад, Бурханы гэрт өөр нэг авьяастай хүнийг нэмэх юм бол ажил чинь хийхэд илүү амархан болох бус уу? Чи энэ үүргээ биелүүлэхдээ үнэнч байсан байх бус уу? Энэ бол Бурханы өмнөх сайн үйл; удирдагч хүнд байх ёстой наад захын мөс чанар, эрүүл ухаан юм… Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; байр суурь, бахархал, нэр хүндээ бүү бод, хүний ашиг сонирхлыг бүү харгалзан үз. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байж, хариуцлагаа биелүүлж, бүхнээ зориулсан эсэхээ, мөн өөрийн үүрэг болон Бурханы гэрийн ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой. Эдгээрийг ахин дахин бодож, танин мэд, тэгвэл үүргээ сайн биелүүлэхэд амархан байх болно” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Удирдагч, ажилчид авьяаслаг хүмүүсийг илрүүлж, хөгжүүлэх аргад суралцах хэрэгтэй, тэдэнд атаархахыг Бурхан үзэн яддаг гэдгийг Бурханы үг надад зааж сургасан. Юү эгч гүн ойлголттойгоор нөхөрлөдөг, бодит асуудал шийдвэрлэж чаддаг байсан. Энэ нь чуулганы ажилд болон ах эгч нарын амийн оролтод сайн шүү дээ. Би Бурханы хүслийг бодолцож, өөрийнхөө нэр нүүр, байр суурийг зөнд нь орхиж, эгчтэй хамт сайн ажиллаж, өөрийнхөө үүргийг биелүүлэх ёстой байлаа. Багийн ахлагчаар сонгосноороо Бурхан надад хэрэгжүүлэх боломж олгож байсан. Тэглээ гээд би бүх зүйлийг мэддэг гэсэн үг биш байсан юм. Үнэн болон бусад зарим нэг асуудлын өнгөц ойлголттой байх нь хэвийн зүйл байсан, тийм болохоор би Юү эгчээс суралцах учиртай. Гэтэл би өөрийгөө багийн ахлагч гэж бодоод, асуудал бүрийг нэвт харж, шийдвэрлэж чаддаг байх учиртай, өөр хэнээс ч чадвар муутай байж болохгүй гэж бодсон учир үргэлж Юү эгчтэй өрсөлдөөд, эгчээс илүүрхэж чадахгүй болохоороо сэтгэлээр унадаг байж. Би маш мунхаг байсан юм. Бурхан удирдагчдаас асуудал бүрийг шийдвэрлэж чаддаг бай гэж хэзээ ч шаардаагүй. Бурхан биднийг үнэнч хүмүүс байж, ойлгодог зүйлийнхээ талаар л нөхөрлөж, ойлгодоггүй юм бүхнээ ах эгч нартай хэлэлцээсэй гэж хүсдэг. Бурханы хүсэл энэ. Бурханы хүслийг ойлгосныхоо дараа би Юү эгчид тэгтлээ атаархахаа больж, эгчид төрсөн ямар ч сайхан санааг хүлээн авч, хэрэгжүүлж чаддаг болсон юм. Бид хоёр цуглаан дээр асуудал гарган тавьсан хэнд ч нөхөрлөж, туслахын тулд хамтдаа ажиллаж, ийм маягаар маш олон асуудал шийдвэрлэгдсэн шүү.

Энэ бүгдийн дараа би өөрийгөө өөрчлөгдсөн, алдар нэр, байр сууринд тэгтлээ анхаардаггүй болсон гэж бодсон. Гэхдээ Сатан намайг маш гүн гүнзгий завхруулсан байж. Зохих нөхцөл нь бүрдэхэд би бас л тэр талаа өөрийн эрхгүй цухалзуулсан юм. 2021 оны 7-р сард, би багийн ахлагчийн үүрэг гүйцэтгэж чадахгүй байна гээд халагдлаа. Тэгээд Юү эгч миний оронд сонгогдсон. Энэ нь эерэг өөрчлөлт гэдгийг зүрх сэтгэлдээ мэдээд, эгч үнэхээр илүү сайн ажиллах юм шиг санагдсан. Эгчийг сонгох нь ах эгч нарын аминд үр ашиг өгөх байлаа. Гэхдээ дараа нь эгч үүргийнхээ төлөө хэр их ачаа үүрдэг, багийн гишүүдэд тулгарсан ямар ч бэрхшээлийг даруйхан зохицуулж чаддаг гэдэг нь харагдсан. Эгч бас манай чуулганы амьдрал дахь алдаа дутагдалд дүгнэлт хийсэн. Тэр нь надад зарим нэг мэдрэмж төрүүлсэн юм. Юү эгч багийн ахлагч байх хугацаандаа илүү их ололт амжилт гаргавал намайг тааруухан харагдуулах биш үү? Бүх хүн намайг юу гэж бодох юм бэ? Тэд намайг олиггүй, хэв чанараар дулимаг гэж бодно гэдэгт би итгэлтэй байлаа. Иймэрхүү маягаар бодоод, чуулганы амьдралыг сэргээнэ гэж найдахаа больсон. Урьд нь, Бурханы үгийн талаар нөхөрлөж байна уу, ажлынхаа асуудлын талаар ярьж байна уу хамаагүй, би идэвх санаачилгатай байж, бүх хүнийг анхааралтай байлгахад тусалдаг байсан юм. Харин одоо цуглаан дээр хамгийн сүүлд ярьдаг болж, заримдаа гэгээрэл олж авах үедээ энэ тухайгаа ярихыг хүсээгүй. Тэгээд нөхөрлөлийн төгсгөлд дурамжханаар хэдхэн үг хэлдэг байлаа. Юү эгч цааш нь яриач гэж гуйх үед би нэмж яримааргүй байдаг байсан. Хэсэг хугацаанд ах эгч нар үүрэг дэх бэрхшээлээсээ үүдэн тааруу байдалд орж, Юү эгч үүнийг даруйхан зохицуулахад хэт завгүй байлаа. Би туслалцаа санал болголгүй, тэрхүү хүнд байдалд бүр хөөрч, “Та ч гэсэн тийм гаргууд ахлагч биш юм байна. Надаас дээрдэх юм алга!” гэж бодсон. Бусдыгаа тааруу байдалд орж, чуулганы амьдрал хэцүүдэж байгааг хараад бүр тийм хэвээрээ байгаасай гэж найдсан. Дараа нь Юү эгч үнэхээр хурдан цаг гаргаад, эдгээр асуудлыг шийдвэрлэхийг харлаа. Тэгээд үнэхээр дургүй хүрсэн. Эгчид улам бүр дургүй болж эхэлсэн. Би эгчийг юу ч гэж хэллээ гэсэн, ямар ч санал бодол илэрхийллээ гэсэн сонсохыг ч хүсэхгүй болохдоо тулсан юм. Цуглаан дээр эгчийг нөхөрлөж байх үед эргээд, өөр тийшээ хардаг байсан. Атаархал минь улам бүр дордож, илүү хортой болж байгаа гэдгийг, энэ нь эгчид ч, манай чуулганы амьдралд ч хор хөнөөл учруулж болно гэдгийг би мэдэж байсан. Тэр хэвээрээ байхыг хүсээгүй ч атаархлаас ангижирч чадахгүй байлаа. Шаналахдаа Бурханд залбираад, “Бурхан минь, би Юү эгчид атаархмааргүй байгаа ч өөрийгөө барьж дийлэхгүй юм. Намайг аварч, улмаар алдар нэр, байр суурийн аюулыг олж харах боломж олгож, завхралын минь хүлээсээс чөлөөлөөч дээ” гэсэн. Залбирсныхаа дараа, юу туулж байгаагаа бусад бүх хүнтэй хуваалцлаа. Юү эгч намайг өөрийнх нь талаар тийм бодолтой байна гэж хэзээ ч төсөөлөөгүй гээд, сэтгэл нь шимширсэн. Эгчийн тэгж хэлэхийг сонсоод би маш их буруутайгаа мэдэрсэн юм. Бид хоёр нэг нэгнээ мэддэг болоод маш удсан байсан. Намайг өөрт нь маш их атаархаж, ар хударгаар нь өөрийг нь шүүж байхад эгч огт сүржигнэж байгаагүй шүү дээ. Анхаарал халамжтай байж, надад туслахаар үнэнийг нөхөрлөж байсан. Эгчид тиймэрхүү маягаар хандсан минь маш хорлонтой, хүний үнэргүй явдал байсан юм.

Дараа нь нэг цуглаан дээр би Бурханы ийм үг уншлаа: “Антихристүүд өөрсдийн байр суурь, нэр төрийг өөр юунаас ч илүү чухал гэж үздэг. Энэ хүмүүс башир, зальхай, хорон муу байгаад зогсохгүй уг чанартаа харгис байдаг. Байр суурь нь эрсдэлд орсныг олж мэдэх юм уу хүмүүсийн зүрх сэтгэл дэх орон зайгаа алдах, энэ хүмүүсийн дэмжлэг, хайрыг алдах, хүмүүст хүндлүүлж, бишрүүлэхээ больж, гутамшигт унах үедээ тэд яадаг вэ? Тэд гэнэтхэн өөрчлөгддөг. Байр сууриа алдмагцаа юу ч хийхийг хүсдэггүй бөгөөд хийдэг бүхэн нь хуурамч байдаг. Тэд үүргээ биелүүлэхийг огт сонирхдоггүй. Гэхдээ энэ нь хамгийн адгийн илрэл биш. Хамгийн адгийн илрэл нь юу вэ? Энэ хүмүүс байр сууриа алдаж, хэн ч өөрсдийг нь хүндлэхгүй, өөрсдөд нь уруу татагдахгүй болмогц атаархал, өш хонзон, үзэн ядалт нь гарч ирдэг. Тэд Бурханаас айдаггүйгээр үл барам өчүүхэн төдий ч дуулгавартай биш. Түүнчлэн чуулган, Бурханы гэр, удирдагч, ажилчдыг зүрх сэтгэлдээ үзэн ядах магадлалтай; чуулганы ажилд асуудал тулгарч, зогсонги байдалд ороосой гэж хүсэн мөрөөсдөг; Бурханы гэрийг болон ах эгч нарыг шоолохыг хүсдэг. Түүнчлэн үнэнийг эрэлхийлж, Бурханаас эмээдэг хэн бүхнийг тэд үзэн яддаг. Үүрэгтээ үнэнч, төлөөс төлөх хүсэлтэй хэн бүхэн рүү дайрч давшилж, тэднийг дооглодог. Антихрист ийм зан чанартай байдаг. Энэ нь харгис биш гэж үү?” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Хоёрдугаар хэсэг)”). Антихристүүд зальхай, хорон муу, бас заналт уг чанартайг Бурхан бидэнд харуулдаг. Тэд байр суурь, бусдын дэмжлэгийг алдвал атаач болж, өшөө авахыг хүсдэг. Тэгээд үүрэгтээ хоёрын хооронд юм хийгээд зогсохгүй чуулганы ажил дахь аливаа зүйл тааруу явагдаасай гэж хүсдэг. Тэд Бурханы гэр болон ах эгч нараар доог тохуу хийхийг хүсдэг. Бурхан үгэндээ антихристүүдийг яаж тодорхойлдог билээ, би яг тийм байдалд байгаагаа ухаарсан. Би халагдсаныхаа дараа Юү эгчийг үүрэгтээ ямар ачаа үүрдэг, бодит асуудлыг зохицуулж чаддагийг харсан. Эгч ажлаа сайн хийж, чуулганы амьдрал сайжрах юм бол надаас хавьгүй дээр гэдэг нь харагдана гэж айсан. Би байр суурь, дүр төрхөө хамгаалахын тулд чуулганы амьдрал тааруухан байгаасай гэж мөрөөсөж байсан. Тэгээд өөрт төрсөн маш тодорхой ойлголтыг хуваалцахыг хүсээгүй. Юү эгч асуудлыг цаг тухайд нь шийдвэрлэхгүй байгааг хараад хөөрч, эгчийг шоолж байсан. Юм бүхэнд нь дургүйцэж, эгчийг бүрэн голсон. Би антихристийн заналтай зан чанар харуулж байж. Чуулганы амьдрал ах эгч нарын амийн оролтод шууд нөлөөлдөг, тэд сайн байдалтай, амийн оролттой байхдаа л үүргээ сайн биелүүлж чаддаг гэдгийг би мэдэж байсан. Гэхдээ бусдын нүдэнд байр сууриа хамгаалахыг хүссэн болохоор чуулганы амьдралыг хамгаалж чадаагүйгээр зогсохгүй хүмүүсийн асуудал шийдвэрлэгдэхгүй өнгөрч, үүрэг нь талаар болохыг хараад бахаа хангасан. Ингэсэн минь үнэхээр дотуур тамиртай, хорлонтой явдал байж. Бурханы гэр ажлын төлөө л хүнийг тушаал дэвшүүлэх юм уу халдаг. Би ажлаа хийж чадаагүй учраас халагдаж, дараа нь илүү дээр нэр дэвшигч ажлыг минь дааж авсан. Би энэ талаар баярлаж, эгчтэй эв эетэй ажиллалгүй, бүр эгчийг хорлож, үймүүлж, сэтгэлийг нь шархлуулсан. Би ер нь хүн мөн гэж үү? Тэгж бодоод харууслаар дүүрч, нулимс шууд л мэлмэрч эхэллээ. Би хэр заналтайгаа үзэн ядаж, Бурханы өмнө амьдрах эрхгүйгээ мэдсэн. “Атаархал бол ясыг ялзруулагч юм” (Сургаалт үгс 14:30) гэх Библийн эшлэл санагдаж байна. Энэ яг үнэн. Атаархал үзэн ядалт үүсгэдэг, бас хүмүүсийг солиотой зүйл хийхэд хүргэж болдог.

Тэр орой би Бурханы үгийн бас нэг хэсгийг уншсан юм: “Хэрвээ чи Бурханы хамгаалахыг хүсдэг зүйлийг үргэлж саатуулж, үймүүлж, нурааж байдаг бол, мөн үүнийг нь үргэлж жигшиж, өөрийн гэсэн үзэл, бодол баримталдаг бол энэ нь юуг илтгэдэг вэ? Чи Бурхантай аар саар юман дээр маргаж, Бурханы эсрэг зогсохыг хүсдэг, Бурханы гэрийн ажил болон ашиг сонирхолд ач холбогдол өгөөгүй гэдгийг илтгэдэг. Чи үүнийг нь хорлох гэж үргэлж хичээж, хорлонтой авирлахыг үргэлж хүсэж, үүнээс ашиг хонжоо олохыг байнга хүсэж, бэрхшээл учруулж, муу зүйл хийх гэж үргэлж хичээж байдаг. Тийм болохоор Бурхан чамд хилэгнэнэ, тийм биз дээ? (Тэгнэ.) Тэгвэл энэ уур хилэн ямаршуу байх вэ? (Бурхан биднийг шийтгэнэ.) Бурхан гарцаагүй шийтгэнэ. Бурхан чамайг уучлахгүй; тэгэх ямар ч боломжгүй. Учир нь чиний хийсэн муу зүйл чуулганы ажлыг хорлож, гутааж, хохироосон бөгөөд энэ нь Бурханы гэрийн ажилтай үүсгэсэн ашиг сонирхлын зөрчил, асар их ёрын муу, Бурханыг эсэргүүцэх эсэргүүцэл, Бурханы зан чанарт халдсан шууд халдлага байсан юм. Тэгэхээр Бурхан чамд хилэгнэхээс өөр яах юм бэ? Зарим хүн дорд хэв чанараасаа үүдэн ажил хийхэд тэнцэлгүй, санамсаргүй цөөн хэдэн жаахан алдаа эндэл гаргах юм бол Бурхан алдааных нь ноцтой байдалд нийцүүлэн зохих ёсоор тэдэнтэй харьцаж магад. Гэхдээ хэрэв чи өөрийнхөө хувийн ашиг сонирхлын төлөө албаар атаархаж, маргаж, зориуд гэм буруу үйлдэж, Бурханы ажлыг үймүүлж, саатуулж, сүйтгэх зүйл хийх юм бол Бурханы зан чанарт халдсан байх болно. Бурхан чамайг өршөөх үү? Бурхан хамаг цус, хөлс, нулимсаа яг энд зургаан мянган жилийн удирдлагын төлөвлөгөөнийхөө ажилд зориулсан. Хэрэв чи Бурханы эсрэг ажиллаж, албаар Бурханы гэрийн ашиг сонирхлыг хохироож, Бурханы гэрийн ашиг сонирхлыг золиослон өөрийнхөө ашиг сонирхлыг хөөцөлдөж, хувьдаа алдар нэр, байр суурь эрэлхийлж, Бурханы гэрийн ажил сүйдэх талаар үл хайхарч, аль эсвэл ажлыг нь саатаж, сүйдэхэд хүргэж, тэр ч бүү хэл Бурханы гэрт эд материалын болон санхүүгийн ихээхэн хохирол учруулах юм бол ийм хүн өршөөгдөх ёстой гэж та нар бодож байна уу? (Үгүй.)” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Нэгдүгээр хэсэг)”). Бурханы үгээс би Бурханы халдашгүй зан чанарыг мэдэрсэн. Би бүх хүнд байр сууриа хадгалахыг хүссэн болохоор Юү эгчийг эсэргүүцэж, бүр эгчийг муу муухай харагдана гэж найдаж байсан. Тэгээд чуулганы ажилд нөлөөлсөн. Би өрөөлийн эсрэг яваад зогсохгүй Бурханы эсрэг явж байж. Өөрийнхөө зорилгод хүрэхийн тулд Бурханы гэрийн ашиг сонирхлоор дэнчин тавьж байж. Бурхан биднийг үнэнийг олж авч, зан чанараа өөрчилж, аврагдана гэж л найдаад, хүн төрөлхтнийг аврахын тулд маш агуу төлөөс төлсөн. Ах эгч нар чуулганы сайхан амьдралтай, сайн удирдагчтай байх үедээ л үнэний бодит байдал руу орж, Бурханы аврал хүртэж чаддаг. Би бүтээгдсэн зүйл, Бурханы дагалдагч атлаа Бурханы хүслийг огт хайхарч байгаагүй. Чуулганы амьдрал хэцүүдэж байгааг хараад үүнд баярласан. Тэр ч бүү хэл тийм хэвээрээ байгаасай гэж найдсан. Би яаж тийм жигшүүртэй, ёрын муу байж чадав аа? Бурханы удирдлагын төлөвлөгөө гүйцэлдэхгүй байгаасай, Бурханы гэрийн ажил бүтэлгүйтээсэй, бүх хүн Бурханаас урваж, авралыг нь алдаасай, тэгээд эцэстээ өөртэй нь цуг тамд унаасай гэж Сатан найддаг. Иймэрхүү маягаар сэтгэж, ийм маягаар аашилснаараа би яг л Сатан шиг байж, Бурханы гэрийн ажлыг үймүүлж байсан биш үү? Бурханы зан чанар халдлагыг хүлцэхгүй. Би гэмшихээс татгалзсаар байх юм бол хэзээ нэгэн цагт бүр ч айхтар ёрын мууг үйлдээд, Бурханы зан чанарт халдаж, Бурханаар таягдан хаягдана гэдгээ мэдэж байлаа. Алдар нэр, байр суурь хөөцөлдөх нь сайн зам биш гэдгийг тэгэхэд л үнэхээр ойлгосон доо. Тэгээд Бурхан юу гэж хэлдгийг санасан: “Сатан, алдар нэр, ашиг хонжооноос өөр юу ч бодохгүй болтол нь хүний бодлыг хянахын тулд алдар нэр, ашиг хонжоог ашигладаг. Тэд алдар нэр, ашиг хонжооны төлөө тэмцэж, алдар нэр, ашиг хонжооны төлөө зовлон бэрхшээл туулж, алдар нэр, ашиг хонжооны төлөө доромжлолыг тэвчиж, алдар нэр, ашиг хонжооны төлөө байгаа бүхнээ золиосолдог ба алдар нэр, ашиг хонжооны төлөө ямар ч шүүлт хийж, шийдвэр гаргана. Ийм маягаар Сатан хүнийг үл үзэгдэх гав дөнгөөр хүлдэг ба энэ гав дөнгө биед нь байхад, хүнд үүнээс ангижрах хүч чадал ч, зориг ч байдаггүй. Хүмүүс өөрийн мэдэлгүйгээр энэ гав дөнгийг зүүж, асар их хүндрэлтэйгээр урагшаа арай ядан сажилдаг. Энэхүү алдар нэр, ашиг хонжооны төлөө хүн төрөлхтөн Бурханаас зайлж, Түүнээс урваж, улам хорон муу болдог. Тиймээс, ийм маягаар Сатаны алдар нэр, ашиг хонжооны дунд үе удам ээлж дараалан сүйрдэг” (Үг нь махбодоор илэрсэн номын “Цор ганц Бурхан Өөрөө VI”). Би алдар нэр, байр суурь хөөцөлдөх асуудлыг нухацтай хүлээж авалгүй, өөрийгөө бусдад хүндлүүлэхийг л хүсдэг гэж бодсон. Би ах эгч нарыг болон Бурханы гэрийн ашиг сонирхлыг хэзээ ч хохироохгүй гэж бодсон. Гэхдээ алдар нэр, байр суурь бол хүмүүсийг хорлож, чөдөрлөхөд Сатаны ашигладаг хэрэгсэл гэдгийг Бурханы үг болон баримтууд надад харуулсан юм. Эдгээр нь Сатаны намайг дөнгөлсөн дөнгө байсан. Цаг нь болох үед би үүнд эзэмдүүлж, өөрийн эрхгүй Бурханы эсрэг ажилласан. Үнэнийг эрэлхийлж, Бурханы шүүлт, гэсгээлтийг хүлээн авалгүй эдгээр зүйлийн араас хөөцөлдсөөр байвал үнэхээр балрах байсан шүү. Балар эрт цагаас хойш байр суурь, эрх мэдлийн эрэлд хүмүүсийн хамгийн сайн нөхөд заналт дайсан нь болж, хамгийн хайртай хүмүүс нь бие биедээ тооцоотой, харгис болсон. Юү эгчид би үүнтэй адилхан хандсан. Байр суурийнхаа талаар л бодоод, эгчийг тэсвэрлэж чадахаа байсан. Албан тушаалаа булаалгаж байна гэж бодсон учраас эгчтэй өрсөлдөхийг хүссэн, бас эгчээс илүүрхэж чадахгүй болохоороо эгчийг шүүхээр талцал үүсгэх гэсэн. Чуулганы амьдрал сайнгүй байгааг хараад хамгаалах гэж хичээлгүй цэвдгээр гар хумхин, эгчийг шоолохын тулд бүтэлгүйтлийг нь харна гэхээс тэсэж ядаж байсан. Би бүр Бурханы гэрийн ажил хэцүүдэхийг харахад ч бэлэн байсан. Алдар нэр, байр суурийн араас хөөцөлдсөнөөр Бурханы эсрэг замаар замнаж байгаа гэдгээ би олж харсан юм. Тухайн үед зүрх сэтгэлдээ жаахан айсан. Гэмшихгүйгээр алдар нэр, байр суурийн араас хөөцөлдөж, Бурханы гэрийн ажлыг үймүүлсээр байвал наад зах нь үүргээ алдаж магадгүй, харин адгийн муудаа антихрист болж, чуулганаас хөөгдөж болно гэдгээ мэдсэн. Би аврагдах боломжоо алдах байж. Үүнийг ойлгомогцоо Бурханд маш их талархсан юм. Би алдар нэр, байр суурийн мөн чанар, эдгээрийг хөөцөлдсөнөөр учирдаг хор уршгийг хэзээ ч олж хараагүй, бас энэ эрэл хайгуулаа орхихыг үнэндээ хэзээ ч хүсээгүй байж. Сатаны эрх мэдэл дор амьдрахын зовлонг биечлэн туулж, үүний араас хөөцөлддөг гэх гашуун үнэнээ олж хараг гэсэндээ энэ удаад Бурхан надад бодит нөхцөл бүрдүүлж байж. Би бас Бурханы халдашгүй зан чанарыг Бурханы үгийн шүүлтээр мэдэрч чадсан. Урьд нь сөрөг, сул дорой болж, өөрчлөгдөхөд дэндүү завхарсан мэт санагдаж, үнэнийг эрэлхийлэх итгэлгүй байсан юм. Гэхдээ алдар нэр, байр суурийг хэт их үнэлдэг байлаа ч үнэнийг эрэлхийлэх, өөрийгөө өөрчлөхийг хүсэж байгаа цагт үнэнийг ойлгож, эдгээр дөнгөнөөс мултарч, аврагдах замд ороход Бурхан намайг замчилна гэдгийг дараа нь ойлгосон доо.

Тэгээд Бурханы ийм үг уншсан: “Хүмүүс бусдаас дээр байхаар үргэлж хичээж, тэднээс илүүрхэх гэж байнга оролдож, олноос онцгойрох гэж үргэлж хичээх нь ямар зан чанар вэ? (Биеэ тоосон зан чанар.) Энэ нь Бурханы ачааг анхаарахгүй байгаа явдал. Бурхан чамайг иймэрхүү байдлаар анхаар гэж хүсдэггүй. Зарим хүн үүнийгээ өрсөлдөх чадвартай байх явдал гэдэг. Өрсөлдөх чадвартай байна гэдэг нь өөрөө сөрөг зүйл. Энэ нь Сатаны биеэ тоосон зан чанарын илчлэл, илрэл юм. Чи ийм зан чанартай байх үедээ бусдыг доороо байлгахаар үргэлж хичээж, тэднээс илүүрхэх гэж байнга оролдож, үргэлж махран тэмцэлдэж, хүмүүсээс авах гэж үргэлж хичээж байдаг. Чи дээд зэргээр атаархаж, хэнийг ч дуулгавартай дагадаггүй бөгөөд онцгойрох гэж ямагт хичээж байдаг. Ингэх нь балагтай; Сатан ингэж авирладаг. Хэрэв чи Бурханы бүтээл байхыг үнэхээр хүсдэг бол ийм зүйлийн төлөө бүү мэрий. Өрсөлдөөнч байж, чадвараа гайхуулах нь сайн зүйл биш; дуулгавартай байж сурах нь л эрүүл ухааныг харуулдаг.” “Та нарын биеэ авч явах зарчим юу вэ? Чи байр суурийнхаа дагуу биеэ авч явж, өөртөө тохирох байр суурийг олж, тэгээд байр сууриндаа бат зогсох ёстой. Жишээ татвал, аливаа нэг мэргэжилд чадварлаг, зарчмыг нь ойлгож чаддаг хүмүүс байдаг бөгөөд энэ тухайд тэд эцсийн шалгалтыг хийх ёстой; санаа бодол, хэрсүү ухаанаар ханган өөрсдийнх нь санаан дээр дөрөөлж, энэ үүргийг илүү сайн биелүүлэх боломжийг бусдад олгодог хүмүүс байдаг—тэгвэл тэд санаануудаа гаргах хэрэгтэй. Хэрвээ чи тохирох байр сууриа олж, ах эгч нартайгаа эвтэй ажиллаж чадвал үүргээ биелүүлж байх бөгөөд байр суурийнхаа дагуу биеэ авч явж байх болно” (Эцсийн өдрүүдийн Христийн яриа номын “Биеэ авч явахдаа хүний баримталбал зохих зарчим”). Энэ нь надад хэрэгжүүлэх зам өгсөн юм. Бурхан хүн бүрд өөр өөр авьяас билиг, хэв чанар хайрладаг. Биднийг Өөрийнх нь зохицуулалтад захирагдаж, байгаа байрандаа чадвараа бүрэн хөгжүүлнэ гэж найддаг. Юү эгч надаас илүү чадварлаг, бодит асуудал зохицуулж чаддаг байсан. Эгч урагштай багийн ахлагч, бас энэ нь сайн зүйл байсан юм. Би эгчийн давуу талаас суралцаж, өөрийнхөө үүргийг сайн биелүүлэх хэрэгтэй байсан. Тэгэх нь л гагцхүү ухаалаг хандлага байсан юм. Гэхдээ би чадваргүй гэгдэхээс айсан. Биеэ тоогоод, өөрийгөө ойлгоогүй. Би байх байраа мэддэггүй байж. Юү эгч амийн оролтод анхаарч, бусдыг хайрладаг байлаа. Бас миний асуудлыг анзаарах үедээ үнэхээр тусч байсан, иймд би эгчтэй хамт ажиллах тэр боломжийг нандигнаж, Бурханы бүрдүүлсэн тэр орчинд өөрийгөө мэдэхэд анхаарах учиртай. Тэгэх нь миний амийн оролтод тус болно. Тийм сэтгэлгээ надад эрх чөлөөг мэдрүүлсэн шүү. Дараа нь би эгчид атаархахаа больж, цуглаан дээр идэвхтэй оролцож, эгчтэй хамтран ажиллаж, чадах чинээгээрээ нөхөрлөж, бусдад чадлынхаа хэрээр тусалсан. Үүнийг хэрэгжүүлснээр урьд нь хэзээ ч мэдэрч байгаагүй амар амгаланг мэдэрсэн дээ. Бурхан минийдэргэд чадварлаг ах эгч нарыг байрлуулдаг нь тэдний давуу талаас суралцаж, дутагдлаа нөхөг гэснийх. Тэгснээр би амиа илүү хурдан өсгөнө шүү дээ. Энэ нь үнэлж баршгүй ерөөл юм.

Энэ туршлага надад завхарсан уг чанарын минь талаар илүү их ойлгуулсан. Би Сатаны завхралд хэр гүн гүнзгий өртсөн, өөрийнхөө алдар нэр, байр суурийн төлөө яахаас ч буцахгүй, үнэхээр ёрын гэдгээ олж харсан. Бас Бурханы авралыг мэдэрсэн. Байр суурийн төлөөх тэр тэмцэл, тийм атаархалд гацах үнэхээр зовлонтой байдаг. Бурханы үгийн шүүлт л надад хийж байгаа зүйлийн минь мөн чанарыг харуулж, намайг завхралын минь хүлээсээс чөлөөлж, улмаар илүү эрх чөлөөтэй амьдрах боломж олгосон юм. Бурханы авралд би зүрх сэтгэлийнхээ угаас талархаж байна!


23. Зарчимгүйгээр үүрэг гүйцэтгэвэл үр дүнд хүрч чадахгүй

Шу Чинь, Хятад

Өнгөрсөн жилийн 2-р сард би нэг чуулган руу удирдагчаар шилжсэн юм. Чуулганы ажлын бүх тал төдийлөн үр дүнгүй байгааг анзаараад би “Намайг энэ чуулганд ирүүлэхээр зохицуулсан удирдагчид намайг өндрөөр үнэлж, энэ чуулганы ажлыг өөрчилж чадна гэж бодсон байж таарна, тиймээс би сайн ажиллаж, бодитой ажил хийж чадна, намайг сонгосон нь зөв байсан гэдгийг удирдагчдад харуулах ёстой” гэж бодсон. Дараа нь би ажлын нөхцөл байдлыг олж мэдэж, ах эгч нарын үүрэгт тулгарсан асуудал, бэрхшээлийг шийдвэрлэхийн тулд чуулганы бүлэг болгон дээр очсон. Зарим ах, эгч тааруу байдалтай байсан тул би тэдэнд хайраар тусалж, дэмжиж, ажилд тохирохгүй хүмүүсийг олох үедээ хамтрагчтайгаа ярилцаж, зарчмын дагуу тэднийг шилжүүлж, халсан. Хэсэг хугацаа өнгөрсний дараа чуулганы ажил тодорхой хэмжээнд сайжирсанд би маш их баярлаж, өөрийн эрхгүй “Би багагүй бодитой ажил хийж чадах юм шиг байна. Тиймээс шаргуу ажилласаар, илүү сайн үр дүнд хүрэх ёстой, тэгвэл, ах эгч нар маань намайг ажилдаа чадварлаг, сайн удирдагч гэцгээнэ” гэж бодсон.

Нэг өдөр зарим ажлыг нарийвчлан шалгаж байгаад, усалгааны ажлын үр дүн илт буурч, шинээр ирсэн хэд хэдэн хүн цуглаанд ирэхгүй байгааг анзаарсан. Тэгээд “Бусад бүх ажил одоо илүү үр дүнтэй байгаа ч усалгааны ажлын үр дүн буурсан. Усалгааны ажил нийт үр дүнд нөлөөлөхийг зөвшөөрч болохгүй, үгүй бол хүн бүр намайг чадваргүй удирдагч гэнэ, тэр нь тэдний зүрх сэтгэл дэх миний дүр төрхөд нөлөөлнө” гэж бодсон. Тиймээс усалгааны ажилтан руу хурдхан очиж, энэ талаар судлаад, бүлгийн удирдагч Ву эгч цуглаан, үүргийг нь зохицуулахдаа шинээр ирэгсдийн бэрхшээлийг бодолцож үзээгүйг олж мэдсэн. Эгч шинээр ирсэн зарим хүнийг ажилтай байх үед нь цуглаан товлоод, тэднийг цуглаанд оролцож чадахгүй болгосноор шинээр ирэгсдийн зарим нь бэрхшээл тулгарах үед өөрсдийгөө үүрэгтээ тэнцэхгүй гэж бодоод, сөрөг болсон байлаа. Үүнийг сонсоод жаахан уур хүрч, “Шинээр ирэгсдийн цуглаан, үүргийг зохицуулах үедээ нөхцөл байдлыг нь бодолцож үзэх ёстой гэж би эгчид тодорхой хэлсэн дээ. Эгч яагаад уян хатан байж, үзэл баримтлалыг өөрийн болгож, сайн ашиглаж чаддаггүй юм бэ? Эгч шинээр ирэгсдийг услах хэв чанаргүй юм шиг байна. Манай ажил тааруу үр дүнтэй байгаа нь бүгд эгчтэй холбоотой. Би эгчийг бүхий л чуулганы ажилд ганцаараа нөлөөлөхийг зөвшөөрч болохгүй. Даруйхан халах хэрэгтэй гэж бодсон. ажлын үр дүн хэзээ ч сайжрахгүй. Бурханы гэрийн ажилд саад болоод зогсохгүй, дээд түвшний удирдагчид, ах эгч нар намайг ажил хийж, бодит асуудал шийдвэрлэх чадваргүй гэж бодно. Хүмүүс миний чадварт эргэлзэж болохгүй” гэж л бодож байсан. Иймээс цуглааны дараа би Ву эгчийг халах талаар хамтрагч, санваартнуудтай ярилцсан. Усалгааны санваартан: “Ву эгч өмнө нь шинээр ирэгсдийг услахдаа үр дүнтэй байсан. Сүүлийн үед муухан байдалтай байж, шинээр ирэгсдийг сургахдаа арай жаахан яарсан байх, тэгээд л тэр. Бид эгчийн нөхцөл байдлыг судлаад, дараа нь нөхөрлөж, эгчид туслах ёстой. Хэсэг хугацаа өнгөрсний дараа эгч өөрчлөгдөхгүй бол тэр үед халж болно” гэсэн. Гэхдээ тэр үед би нэр хүнд, байр суурь минь сэвтэж магадгүй гэдгийг л бодоод, “Ву эгч шинээр ирэгсдийг саяхнаас усалж байгаа юм биш. Би бас эгчид өмнө нь сануулсан. Эгч сануулга, тусламжийг хүлээн авдаггүй гэж би бодож байна. Цаг тухайд нь эгчийг халалгүй, саатал гарах юм уу ажилд нөлөөлөх юм бол хариуцлага нь буцаад л над дээр буух болохоор яадаг ч байсан энэ удаа би тэднийг өөртэйгөө санал нэгдүүлж, Ву эгчийг халуулах хэрэгтэй” гэж бодогдсон. Тиймээс би ууртайгаар, “Ву эгч үүрэгтээ үр дүнгүй байгаа нь чадваргүй, энэ үүрэгт тохиромжгүй гэдгийг нотолж байна. Эгчийг авч үлдээд, манай ажлын үр дүн сайжрахгүй бол тэр хариуцлагыг хэн чинь үүрч чадах юм бэ? Та нар надгүйгээр эгчид тусалж болно шүү!” гэхэд хамтрагч, санваартнууд миний хандлагыг хараад юу ч хэлээгүй.

Хожим нь би Ву эгч халагдсаныхаа дараа маш их сөрөг болсон гэж сонссон. Эгч шинээр ирэгсдийг олон жил дажгүй үр дүнтэй усалж ирсэн гэж бодож байж. Чуулганд усалгааны ажилчин хүрэлцэхгүй байсан учраас эгч дөнгөж итгэсэн шинээр ирэгсдийг сургаж, хэд хэдэн цуглааны газрыг нэгтгэсэн болохоор шинээр ирэгсдийн бүх бэрхшээлд санаа тавиад дэндүү завгүй байх үед нь асуудал гарсан байлаа. Эгч өөрийгөө тэгж халагдана гэж бодоогүй учраас биднийг зарчимгүйгээр өөрийг нь халж, тууштай зан авирыг нь тэнцвэртэй үнэлэлгүй, түр зуурын зан авирт үндэслэн халсан гэж бодсон. Гэхдээ үүнийг сонсоод би үнэнийг эрж хайж, өөрийгөө эргэцүүлээгүй төдийгүй, Ву эгчийн биеийн хэмжээ дэндүү жаахан, өөрийгөө мэдэж, сургамж авч чадахгүй гэж санагдсан учраас би үүнийг огтхон ч нухацтай авч үзээгүй.

Ву эгчийг халагдсаны дараа бид Лю эгчийг бүлгийн удирдагчаар сонгосон юм. Би “Одоо усалгааны ажил илүү үр дүнтэй байх ёстой” гэж баярлан бодсон ч хэсэг хугацаа өнгөрсний дараа Лю эгчийн ажиллах ур чадвар нэлээд тааруу, Ву эгч шиг хариуцлагатай биш болохыг олж мэдлээ. Эгч шинээр ирэгсдийн байдлыг цаг тухайд нь ойлгож чадахгүй, асуудлыг нь яаж шийдвэрлэхээ мэдэхгүй байснаас болоод хэсэг хугацааны дараа ч усалгааны ажил сайжрахгүй хэвээр байсан. Миний сэтгэл тавгүйтэж эхлэн, Ву эгчийг халсан нь алдаа байв уу гэж гайхширсан ч нэгэнт ийм юм болсон болохоор Лю эгчтэй илүү их нөхөрлөж, тусалж, үр дүн нь сайжрах эсэхийг харахаар шийдсэн юм.

Чуулганд шинээр ирэгсдийн тоо нэмэгдэхийн хэрээр, илүү олон усалгааны ажилчныг хурдан сургах нь эн тэргүүний зорилт байсан учраас би нэр дэвшигчдийг хурдан хайж эхэлсэн. Тэгээд халагдаж, тусгаарлагдаад, өөрийгөө эргэцүүлж байсан Чэнь эгчийг бодлоо. Эгч урьд нь сайн мэдээ номлож, жаахан үр дүн гаргаж байсан учраас би эгчийг сургахыг хүссэн. Эгч нөхөрсөг, хүмүүстэй харилцахдаа сайн учраас түүнийг сургах юм бол усалгааны ажлын асуудал шийдэгдэнэ, дээд түвшний удирдагчид намайг хэв чанар сайтай, сайн удирдагч гэж хэлэх нь гарцаагүй гэж л бодсон. Тиймээс би усалгааны санваартнаас Чэнь эгчийг хөгжүүлэхэд анхаараач гэж хүссэн юм. Усалгааны санваартан ичсэн байдалтайгаар, “Бид тийм зохицуулалт хийе гэж бодсон ч Чэнь эгч халагдсаныхаа дараа өөрийгөө мэдэхгүй хэвээр байгааг харсан. Эгч сайн мэдээ номлохдоо алдар нэр, ашиг хонжооны төлөө тэмцэж, атаархаж, маргалдаж байсан нь бусдыг үүргээ хэвийн гүйцэтгэх боломжгүй болгосон. Хэрвээ бид одоо сургаад шинээр ирэгсдийг услуулбал эгч бүр л их хорон муу зүйл хийж, илүү их үймээн тарих биш үү? Усалгаа бол Бурханы гэрийн хамгийн чухал ажлын нэг. Үүнд сургагдсан хүмүүс сайн хүн чанартай байх ёстой, Бурханы гэрийн ажлыг үймүүлэх ёсгүй. Бид юмыг зарчмын дагуу хийх ёстой!” гэсэн. Үүнийг сонсоод би түгшиж, “Чэнь эгч нөхөрсөг, хэв чанартай. Шинээр ирэгсдийг услуулахаар сургавал ажлыг хурдан хугацаанд үр дүнд хүргэх нь гарцаагүй. Жинхэнээсээ гэмшээгүй юм шиг харагдсанаас нь болоод одоо эгчийг сургахгүй гэж шийдвэл удирдагчид миний ажлын чадварыг харж чадахгүй. Тэгвэл муу шүү. Би санваартныг үнэмшүүлээд хүссэнээ хийх ёстой. Бууж өгч ер болохгүй” гэж бодсон юм. Иймээс би усалгааны санваартантай харьцаж, “Одоо дүрэм журмыг сохроор дагах цаг мөн үү? Урьд нь гэм буруу үйлдсэн хүмүүст гэмших боломж олгох ёстой гэж бас зарчимд заадаг. Чэнь эгч нөхөрсөг, шинээр ирэгсдийг услах хэв чанартай юм чинь бид сургаж болно шүү дээ. Гол нь эгчийг ойроос ажиглаж, үймээн тариулахгүй байх хэрэгтэй. Чэнь эгч хэв чанар сайтай, юм хурдан сурдаг. Дахиад нэг чадварлаг услагчтай байх нь чуулганы олон асуудлыг шийдвэрлэнэ. Очоод эгчийг цуглаанд аваад ир!” гэсэн. Гөжүүд хандлагыг минь хараад усалгааны санваартан өөр юу ч хэлээгүй.

Гэвч хэдхэн хоногийн дараа усалгааны санваартан Чэн эгчийг шинээр ирэгсдийг услахаасаа өмнө үзэл, төөрөгдлийг нь судлахгүй, зорилтот нөхөрлөл хийхийн оронд өөрийнхөө санаанд үндэслэн нөхөрлөхөөр зүтгэсэн нь хоёр шинээр ирэгчийг зөрчилдөж, эсэргүүцэж, итгэхээ болиход хүргэсэн гэлээ. Тэр үед би жаахан тавгүйтсэн. Чэнь эгч хэв чанартай байж тийм юм хийх ёсгүй байсан. Сүүлд нь Чэнь эгчтэй ярилцах үедээ би эгч үүргээ гүйцэтгэхдээ зөвхөн гаднаа л идэвх санаачилгатай байсныг ухаарсан. Эгч урьдын гэм буруугаа ойлгоогүй, усалгааны ажилд нь тийм том асуудал гарсны дараа огтхон ч өөрийгөө эргэцүүлж, сургамж аваагүй, мэдрэлгүй байсан. Би эгчийг хөгжүүлэхдээ хэтэрхий яарсан байж магадгүй гэдгээ, эгч үргэлжлүүлэн тусгаарлагдаж, эргэцүүлэх хэрэгтэй байсан байж магадгүйг тэр үед л жаахан ухамсарласан. Гэхдээ дахиад бодоод үзэхэд, Чэнь эгч хэв чанар сайтай, удирдагч байсан учраас эгчид илүү их туслах юм бол хурдан ойлгож, нөхцөл байдлыг өөрчилж чадах ёстой, би гол нь эгчийг сургаж, усалгааны ажлын үр дүнг сайжруулахад л болно, тэгвэл удирдагчид намайг сайшаах байсан.

Ингээд би сайн үр дүн хүлээж байтал нэг өглөө хамтрагч маань надад “Ах, эгч нар таныг үүргээ зарчмын дагуу хэрэгжүүлдэггүй гэж бичсэн байна. Та тусгаарлалтад байсан Чэнь эгчээр усалгааны ажил хийлгэхээр хүчээр зохицуулсан. Энэ хугацаанд Чэнь эгч шинээр ирэгсдийг услахдаа олон асуудалтай тулгарсан ч өөрийгөө эргэцүүлж, мэдэж аваагүй байна. Эгчийн байнгын зан авирыг харвал хөгжүүлэхэд огт тохирохгүй, эгч үргэлжлүүлэн тусгаарлагдаж, эргэцүүлэх хэрэгтэй гэж тэд зөвлөж байна” гэлээ. Хамтрагчийнхаа ингэж хэлэхийг сонсоод дотор палхийж, “Өнгөрчээ! Би өнгөрч! Энэ зүгээр ч нэг санал хүсэлт биш, зарчмын дагуу үйлдээгүйн минь төлөө намайг илчлэх албан ёсны мэдээлэл байна. Олон жил Бурханд итгэхэд намайг хэн ч, хэзээ ч мэдээлж байгаагүй. Одоо ах, эгч нар намайг юу гэж бодох бол?” гээд тухайн үед маш их ичсэн. Би аягаа авч, уснаасаа хэд балгаад, өөрийгөө тайвшруулахаар оролдсон ч зүрх сэтгэл минь шуургатай далай мэт үймэрч, “Удирдагчид маань тэр захианы агуулгыг олоод мэдчихвэл намайг үүргээ зарчмын дагуу гүйцэтгэлгүй, чуулганы ажлыг үймүүлж байна гээд халах болов уу?” гэж бодсон. Миний сэтгэл хямарч, эцэст нь би хий нь гарсан бөмбөг мэт сандалдаа лаг хийн суулаа. Миний байдлыг хараад хамтрагч маань, “Ах, эгч нартаа хянуулж, тэднээр илчлүүлэх нь бидэнтэй тустай байдаг. Одоо та Бурханаас хүлээн авах ёстой” гэсэн. Би Бурханаас хүлээн авна гэж амаараа амласан ч сэтгэлээ тайвшруулж чадалгүй, бүхэл өдөржин юм идэж, унтаж чадаагүй. Миний зан авирын баримтуудыг тэр захианд илчилсэн тухай бодол сэтгэлийг минь шаналгаж, би өвдөг дээрээ унаад, Бурханд залбирч, “Бурхан минь! Надад ийм зүйл тохиолдсонд Таны сайн санаа зорилго байгааг би мэднэ. Таны хүслийг ойлгож, үүнээс сургамж авахад минь надад замчлаач” гэсэн.

Сүүлд нь би өөрийгөө эргэцүүлж, эрж хайж, Бурханы зарим үгийг уншлаа. “Антихристүүд юу хийж байгаа нь хамаагүй үргэлж өөрийн гэсэн зорилго, санаархалтай, үргэлж өөрийн төлөвлөгөөний дагуу үйлдэж байдаг бөгөөд Бурханы гэрийн зохицуулалт, ажилд хандахдаа ‘Чамд мянган төлөвлөгөө байж болох ч надад нэг дүрэм бий’ гэсэн хандлагатай байдаг; энэ нь бүгд антихристийн уг чанараар тодорхойлогддог. Антихрист сэтгэлгээгээ өөрчилж, үнэний зарчмын дагуу үйлдэж чадах уу? Тэгэх ямар ч боломжгүй… Ямар үүрэг гүйцэтгэх нь хамаагүй тэд үргэлж нэг л зарчмыг дагадаг: Тэд ашиг тус хүртэх ёстой. Антихристүүд өөрт нь ямар ч зардалгүй, зовж, төлөөс төлөх шаардлагагүй, нэр хүнд, байр сууринд нь ашиг тустай ажилд л хамгийн дуртай. Дүгнэж хэлбэл, антихристүүд юу хийж байгаа нь хамаагүй, эхлээд өөрийн ашиг сонирхлыг бодолцож, үүнийг бүхэлд нь бодож үзмэгцээ л үйлддэг; тэд үнэнийг буулт хийлгүйгээр, жинхэнээсээ, чин сэтгэлээсээ, туйлын дуулгавартай дагадаггүй, харин шилж сонгож, болзолтойгоор дагадаг. Энэ нь ямар болзол вэ? Тэдний байр суурь, нэр хүнд хамгаалагдах ёстой, ямар ч хохирол амсах ёсгүй. Энэ болзол биелсэн тохиолдолд л тэд юу хийхээ шийдэж, сонгоно. Өөрөөр хэлбэл, антихристүүд үнэний зарчим, Бурханы даалгавар, Бурханы гэрийн ажилд яаж хандах, өөрсдөд нь тулгарсан зүйлийг яаж зохицуулахаа нухацтай бодолцон үздэг. Тэд Бурханы хүслийг яаж биелүүлэх, Бурханы гэрийн ашиг сонирхлыг яаж хохироохгүй байх, Бурханыг яаж сэтгэл хангалуун байлгах, ах эгч нарт яаж ашиг тус өгөхийг авч үздэггүй; тэд иймэрхүү зүйлийг бодолцдоггүй. Антихристүүд юуг бодолцон үздэг вэ? Өөрсдийнх нь байр суурь, нэр төрд нөлөөлөх эсэх, нэр хүнд нь буурах эсэхийг. Ямар нэг зүйлийг үнэний зарчмын дагуу хийх нь чуулганы ажилд ашиг тустай, ах эгч нарт ашиг тустай ч өөрсдийнх нь нэр төрийг унагаж, өөрсдийнх нь жинхэнэ биеийн хэмжээг маш олон хүнд ухааруулж, ямаршуу уг чанар, мөн чанартайг нь мэдүүлэхээр байвал тэд үнэний зарчмын дагуу яавч үйлдэхгүй. Зарим бодитой ажлыг хийх нь илүү олон хүнд өндрөөр үнэлэгдэж, хүндлүүлж бишрүүлэхэд хүргэж, үг нь эрх мэдэлтэй болж, илүү олон хүнийг захирахаар байвал тэд тийм аргаар хийхийг сонгоно. Эс бөгөөс тэд Бурханы гэрийн, мөн ах эгч нарын ашиг сонирхлыг харгалзан үзээд, өөрсдийн ашиг сонирхлыг орхих сонголт хийнэ гэж яавч байхгүй. Антихристүүдийн уг чанар, мөн чанар ийм байдаг” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Гуравдугаар хэсэг)”). Бурханы үгэнд илчилсэн зүйлээс би антихристүүдийн хийдэг юм бүхэн нэр хүнд, байр сууриа хамгаалахын төлөө байдгийг ойлгосон. Нэр хүнд, байр суурьтай нь холбоогүй асуудал дээр тэд үнэний зарчмын дагуу үйлдэж чаддаг ч үнэний зарчмын дагуу үйлдэх нь нэр хүнд, байр сууринд нь заналхийлбэл антихристүүд зарчмыг улайм цайм зөрчиж, өөрсдийнхөө бодсоноор дураараа авирлана. Тэд ашиг сонирхлоо хамгаалахын тулд Бурханы гэрийн ашиг сонирхолд хохирол учруулахыг илүүд үзнэ. Би удирдагч болсноосоо хойш юу хийснээ эргэцүүлээд, Бурханы үгэнд илчилсэн антихристүүд шиг байснаа ойлгосон. Би ололт амжилтаа хурдан харуулж, чадвартай, бодит ажил хийж чадна гэдгээ харуулахыг хүссэн, ингэснээр дээд түвшний удирдагчид, ах эгч нар намайг удирдагч болгосон нь зөв сонголт байсныг харж чадах байлаа. Иймээс би хүмүүсийг сонгож, ашиглах үедээ үнэний зарчмыг ер эрж хайгаагүй, Бурханы гэрийн ажилд яаж ашиг тустай байхыг бодоогүй, бусдын зөвлөгөөг сонсолгүй, өөрийнхөөрөө шийдэх гэж зүтгэсэн. Ву эгч шинээр ирэгсдийн бодит нөхцөл байдалд үндэслэн цуглаан, үүргийг нь зохицуулаагүйг харах үедээ өөрийнх нь байдал, бэрхшээлийн талаар асуугаагүй, эгчийг нэг алдаагаа давтахаас нь сэргийлэхийн тулд асуудлын уг үндсийг олж мэдэж, зарчимд орохоор хамтран ажиллаагүй. Үүрэгтээ үр дүн гаргахгүй байгаа нь миний нэр хүнд, байр суурийг сэвтээнэ гэж бодсон учраас эгчийг шударга бусаар хаяглаж, гадуурхаж, халахыг хүссэн. Нэр хүнд, байр сууриа хамгаалахын тулд би зарчмыг, бас хамтран зүтгэгчдийнхээ зөвлөгөөг үл тоож, Ву эгчийг хүчээр чөлөөлсөн. Гэсэн ч би эгчийг хайрлаж, тэвчээртэй хандаагүй. Үүргээ гүйцэтгэхэд бэрхшээлтэй байгааг нь мэдэж байсан ч туслахын тулд нөхөрлөөгүй, эгчийг зүгээр л шууд халсан. Би яг л хүйтэн сэтгэлтэй алуурчин шиг, үнэхээр хүний үнэргүй байж! Эгчийг халсны дараа миний сонгосон шинэ эгч ажил хийж чадаагүй нь усалгааны ажилд шууд нөлөөлсөн. Тэр үед ч би өөрийгөө эргэцүүлэхээ мэдэлгүй, авьяастныг хөгжүүлж, усалгааны ажлыг сайжруулах нэрийдлээр, чуулганы ажил үймүүлсэн хүнийг үргэлжлүүлэн дэвшүүлсэн. Тэр ч бүү хэл, би аливааг агуулгаас нь гажуудуулж, эгчид гэмших боломж өгөх ёстой хэмээн мунхаглаж, дүрэм журмыг сохроор дагалаа гээд усалгааны санваартантай харьцаад, намайг няцааж зүрхлэхгүй болгосон. Үр дүнд нь Чэнь эгч огт тохирохгүй байсан тул усалгааны ажилд хохирол учруулсан. Өөрийнхөө нэр хүнд, байр суурийн төлөө үүргээ хялбар аргаар гүйцэтгэж, зарчим болон бусдын сануулгыг үл тоож, мэдээлэгдэж, илчлэгдсэнийхээ дараа ч гэсэн удирдагчид намайг яаж харах талаар санаа зовж байснаа би ойлгосон. Би бүтэлгүйтлийнхээ шалтгааныг эргэцүүлээгүй, нэр хүнд, байр сууриа гөжүүдлэн хамгаалаад, ашиг сонирхлоо хамгаалахын тулд Бурханы гэрийн ашиг сонирхлыг хохироохыг илүүд үзэж, антихристийн зан чанарыг харуулсан!

Сүүлд нь би эрж хайж байгаад Бурханы ийм үгийг уншсан. “Хэрэв хүн үнэнийг хайрлаж, үнэнийг эрэлхийлдэг гэж хэлдэг хэр нь мөн чанартаа нэрд гарах, онгирох, хүмүүст өндрөөр үнэлэгдэх, өөрсдийнхөө ашиг сонирхлыг хангах зорилго хөөцөлддөг, Бурханыг дуулгавартай дагаж, сэтгэл хангалуун байлгахын төлөө биш, нэр төр, байр сууринд хүрэхийн төлөө үүргээ гүйцэтгэдэг бол тэдний эрэл хайгуул ёс бус байгаа хэрэг. Тийм тохиолдолд, тэдний үйлдэл чуулганы ажилд саад болдог уу, эсвэл урагшлахад нь тус болдог уу? Тэд харваас саад болдог; үүнийг урагшлуулдаггүй. Чуулганы ажил хийх нэрийдлээр хувийн нэр төр, байр суурь хөөцөлдөж, өөрсдийнхөө ажиллагааг явуулж, өөрсдийн гэсэн багахан бүлэг, бяцхан хаанчлалыг байгуулдаг бүх хүн—иймэрхүү хүн үүргээ биелүүлж байгаа юу? Тэдний хийдэг бүх ажил мөн чанартаа чуулганы ажлыг саатуулж, үймүүлж, хохироодог. Байр суурь, нэр төр хөөцөлдөхийн үр дагавар юу вэ? Нэгдүгээрт, энэ нь Бурханы сонгосон хүмүүс Бурханы үгийг идэж ууж, үнэнийг ойлгоход нөлөөлж, амийн оролтыг нь саатуулж, Бурханд итгэх зөв замд ороход нь саад болж, буруу замд оруулснаар сонгогдсон хүмүүсийг хорлож, сүйрэлд хүргэдэг. Тэгээд энэ нь эцэстээ чуулганы ажлыг яадаг вэ? Нурааж, саатуулж, хохироодог” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Нэгдүгээр хэсэг)”). Бурханы үгийг уншсаныхаа дараа би, үүргээ гүйцэтгэх нэрийдлээр хувийн нэр хүнд, байр суурь эрэлхийлэх үедээ бид Сатаны зарц мэт авирлаж, Бурханы гэрийн ажлыг үймүүлэх мөн чанартай байдгийг ойлгосон. Бурханы үг миний үйлдлийн мөн чанарыг илчилсэн юм. Бурхан намайг Өөрийнх нь хүслийг хайхарч, ах эгч нараа сайн усалж, амийн оролтынх нь бэрхшээл, асуудлыг шийдвэрлэж, чуулганы янз бүрийн ажлыг хийхэд тохиромжтой хүмүүсийг дэвшүүлж, сургаж, чуулганы ажлыг хэвийн явуулж чадна гэж найдсан учраас удирдагч болгон өргөмжилсөн. Гэтэл би Бурханы хүсэл, шаардлагыг бодолцоогүй, удирдагчийн хувьд хариуцлагаа биелүүлээгүй. Хүмүүсийг сонгож, ашиглах үедээ өөрийнхөө ашиг сонирхлыг л бодолцсоны улмаас шинээр ирэгсдийг дэмжиж чадаагүйгээр зогсохгүй, усалгааны ажилд саад болж, шинээр ирэгсдийг ухарч няцахад хүргэсэн. Би яаж үүргээ гүйцэтгэж байсан байх юм бэ? Би Бурханы гэрийн ажлыг үймүүлж, мууг үйлдэж байж! Ийм байсан хэр нь л би огт мэдээгүй, дэндүү аминч, хэтэрхий мэдрэлгүй байсан. Тэгээд би чуулганаас хөөгдсөн антихристүүд, хорон муу хүмүүсийг бодлоо. Тэд үргэлж өөрсдийнхөө ашиг тусын төлөө явуулга хийж, нэр хүнд, байр сууриа хадгалахын тулд үнэний зарчмыг үл тоож, үүргээ дур зоргоороо, захирангуй байдлаар гүйцэтгэж, Бурханы гэрийн ажлыг ноцтой үймүүлж, эцэст нь, олон хорон муу үйлээсээ болоод Бурханд үзэн ядагдаж, таягдан хаягдсан. Миний хийсэн зүйл болон энэ антихристүүдийн үйл хэргийг хооронд ямар ч ялгаа байгаагүй. Үүнийг ухаараад хүйтэн хөлс минь асгарч, Бурханд залбиран, “Бурхан минь, би үүргээ цалгардуулж, алдар нэр, байр суурь, хурдан амжилтын араас хөөцөлдөж, буруу замаар явжээ. Бурхан минь, би Танд гэмшмээр байна. Намайг удирдаж, залж чиглүүлээч” гэсэн.

Хожим нь, би эргэцүүлж, эрж хайж байгаад, үүрэгтээ үр дүнтэй байхын тулд зөв санаа зорилготой байж, үнэнийг эрж хайхад анхаарч, зарчмын дагуу үйлдэх ёстойг ухаарсан юм. Тэр үед л бид Бурханы удирдамжийг хүлээн авч, үр дүнгээ тасралтгүй сайжруулж чадна. Тэгээд би Бурханы зарим үгийг бодсон. “Хүмүүс Бурханаас даалгавар хүлээн авахдаа үүргээ гүйцэтгэж, даалгавраа биелүүлэхийн тулд эхлээд Бурханы хүслийг ойлгох ёстой. Энэ даалгавар Бурханаас ирсэн гэдгийг мэдэх ёстой; энэ бол Түүний хүсэл, чи үүнийг хүлээн авч, үүнд санаа тавих ёстой, бүр ч чухал нь, үүнд захирагдах ёстой. Түүнчлэн, чи ямар үнэнийг ойлгох хэрэгтэй, ямар зарчмыг баримтлах ёстой, энэ үүргийг гүйцэтгэхдээ Бурханы сонгосон хүмүүс, Бурханы гэрийн ажилд ашиг тустай байхын тулд хэрхэн хэрэгжүүлэх ёстой вэ гэдгийн хариултыг эрж хайх хэрэгтэй. Эдгээр нь хэрэгжүүлэлтийн чинь зарчим байх ёстой. Бурханы хүслийг ойлгомогцоо иймэрхүү үүргийг гүйцэтгэхэд зориулсан үнэнийг даруй эрж хайж, ойлгохоор хичээх ёстой; эдгээр үнэнийг ойлгомогцоо тэдгээрийг хэрэгжүүлэх зарчим, замыг тодорхойлох ёстой. ‘Зарчим’ гэж юуг хэлдэг вэ? Тухайлбал, зарчим гэдэг нь үнэнийг хэрэгжүүлэх стандарт, үр дүнд хүрэхийн тулд дагах ёстой зүйлсийг хэлдэг; үнэнийг хэрэгжүүлэхийн тулд хүмүүс зарчмыг ухаж ойлгох ёстой. Зарчим бол хамгийн чухал, хамгийн суурь зүйл юм. Чи үүргээ гүйцэтгэх үндсэн зарчмыг ухаж ойлгомогц энэ үүргийг гүйцэтгэхэд шаардлагатай стандартыг ухаж ойлгосон гэдгийг чинь энэ нь нотолно; зарчмыг ойлгож авна гэдэг нь үнэнийг хэрэгжүүлж чаддаг байхтай тэнцэнэ. Тэгвэл үнэнийг хэрэгжүүлэх энэ чадвар юун дээр суурилдаг вэ? Бурханы хүслийг ойлгож, үнэнийг ойлгох дээр. Бурханы шаарддаг зүйлийг мэддэг төдий байх нь үнэнийг ойлгодогт тооцогдох уу? Тооцогдохгүй. Тэгвэл үнэнийг ойлгодог гэж тооцоход ямар стандарт шаардлагатай вэ? Үүргээ гүйцэтгэхийн ач холбогдол, үнэ цэн юу болохыг ойлгох ёстой; энэ хоёр зүйлийг ойлгох нь үүргээ гүйцэтгэх тухай үнэнийг ойлгох явдал юм. Үүнээс гадна, үнэнийг ойлгомогцоо үүргээ гүйцэтгэх зарчим, хэрэгжүүлэлтийн замыг ойлгож авах ёстой. Хэрвээ чи энэ үүргийг гүйцэтгэх зарчмыг ойлгож авч, хэрэгжүүлж чаддаг, хэрэгтэй үед мэргэн ухаан ашиглаж бас чаддаг бол энэ үүргийг үр дүнтэй гүйцэтгэх нь гарцаагүй; зарчмыг ухан ойлгож, юмыг зарчмын дагуу хийвэл үнэнийг хэрэгжүүлж байгаад тооцогдоно. Хэрвээ үүнд хүний санаа холилдоогүй, Бурханы шаардлагад туйлын дуулгавартайгаар, Бурханы гэрийн ажлын зохицуулалтын дагуу хийгдэж, Бурханы үгтэй бүрэн нийцдэг бол үүргийн гүйцэтгэл чинь стандартад бүрэн нийцэх бөгөөд чиний үр дүн болон Бурханы шаарддаг зүйлийн хооронд зарим нэг зөрүү байж болох ч энэ нь мөн л Бурханы шаардлагад нийцэж байгаад тооцогдоно. Үүргийн гүйцэтгэл чинь зарчимтай бүрэн нийцдэг, үүргээ үнэнчээр гүйцэтгэсэн, бүх хүчин чармайлтаа зориулсан бол үүргийн гүйцэтгэл чинь Бурханы хүсэлтэй бүрэн нийцэх бөгөөд Бурханы бүтээлийн үүргийг бүх зүрх сэтгэл, оюун ухаан, хамаг чадлаараа гүйцэтгэдэг болжээ. Энэ бол үнэнийг хэрэгжүүлснээр хүрэх үр дүн юм” (Антихристүүдийг илчлэх нь номын “Тэд хүмүүсийн сэтгэлийг татахаар оролддог”). Бурханы үг маш тодорхой байсан. Бурханы даалгаврыг хүлээн авахын тулд бид эхлээд Бурханы хүслийг эрж хайж, орохын тулд үүргээ гүйцэтгэх зарчмыг эрж хайж, үнэнийг ойлгож, Бурханыг дуулгавартай дагаж, үүргээ гүйцэтгэхдээ үнэний зарчмыг чанд мөрдөх ёстой. Үүнээс гадна, үүргээ гүйцэтгэх үедээ бид Бурханы гэрийн ашиг сонирхлыг бодолцон үзэж, өөрсдийгөө байнга шалгаж, хувийн ашиг хонжооны төлөө хуйвалдахгүй байх ёстой. Энэ нь бидний санаан дахь хольц болон үүргээ гүйцэтгэхдээ гаргадаг алдааг багасгадаг. Би үүргээ гүйцэтгэхдээ ганцхан өөрийнхөө амбиц, хүслээр үйлдэж, үнэний зарчмыг хааяахан эрж хайж, бага зэрэг мэдэх үедээ ч дуулгавартай дагаагүйгээ бодлоо. Усалгааны ажилчныг сонгоход, шаардлагатай гол чанарууд нь үнэнийг тодорхой нөхөрлөж, тэвчээртэй, хариуцлагатай байх. Ву эгч үүрэгтээ хариуцлагатай байж, шинээр ирэгсдэд хайраар, тэвчээртэй хандаж, шинээр ирэгсэд ямар ч байдалтай, бэрхшээлтэй байсан, идэвхтэйгээр нөхөрлөж, асуудлыг шийдвэрлэж чаддаг байсан. Бас шинээр ирэгсдийг услах зарим зарчмыг ойлгодог байсан. Урьд нь эгч үүргээ гүйцэтгэхдээ үр дүнтэй байсан ч өөрийнхөө зохицуулж чадахгүй зарим бэрхшээлээс болоод л сая жаахан алдаа гаргасан. Энэ тохиолдолд бид эгчийг зүгээр л хайхрамжгүй халах биш, хайраар нөхөрлөж, тусалж, харьцаж, засаж, илчилж, зэмлэх ёстой. Бас би Чэнь эгч гаднаа урам зоригтой, нөхөрсөг болохыг хараад хөгжүүлэхэд тохиромжтой гэж төсөөлж байсан ч одоо бодоход энэ нь зарчимтай нийцээгүй. Ёрын мууг үйлдэж, Бурханы гэрийн ажлыг үймүүлдэг хүн чанар муутай хүмүүсийг хөгжүүлэх ёсгүй. Чэнь эгчийн нэр төр, байр суурийн төлөөх хүсэл хүчтэй, өмнө нь тэдгээрийн төлөө үргэлж тэмцэж, чуулганы ажлыг үймүүлээд, халагдаж, тусгаарлагдсаныхаа дараа урьдын гэм буруугаа жинхэнээсээ хэзээ ч ойлгоогүй. Тэгээд үүргээ гүйцэтгэхдээ бас л буруу замаар явж, чуулганы ажлыг үймүүлэх зүйлийг хэдийд ч хийж чадна. Тийм хүмүүс чухал хөгжүүлэлтийн бай болж чадахгүй. Би хүмүүсийг халах, ашиглах зарчмыг ойлгоогүй байсан учраас юмыг амбиц, хүслээрээ хийсэн нь Бурханы гэрийн ажилд саад болж, үймүүлсэн, бас Чэнь эгчид хор хөнөөлтэй, хохиролтой байсныг би ойлгосон. Эдгээр зүйлийг ухаараад би ах, эгч нараар намайг мэдээлж, илчилсэн захиа бичүүлэхээр зохицуулж, ёрын муу замаараа явахыг минь болиулсных нь төлөө Бурханд талархсан юм.

Сүүлд нь би Бурханы үгийн өөр нэг хэсгийг уншсан юм. “Бурханы гэрт чи юу ч хийлээ гэсэн өөрийн аж ахуй дээр ажиллаж байгаа юм биш. Энэ нь Бурханы гэрийн ажил, мөн Бурханы ажил юм. Чи энэ мэдлэгийг ямагт ой тойндоо санаж, ‘Энэ бол миний хувийн ажил биш; би үүргээ гүйцэтгэж, хариуцлагаа биелүүлж байна. Би чуулганы ажлыг хийж байна. Энэ бол Бурханы надад даалгасан даалгавар, би үүнийг Түүний төлөө хийж байна. Энэ бол миний амин хувийн ажил биш, миний үүрэг’ гэж хэлэх ёстой. Үүнийг л хүмүүс хамгийн түрүүнд ойлгох ёстой. Хэрвээ чи үүргээ амин хувийн ажил мэт үзэж, үйлдэхдээ үнэний зарчмыг эрж хайлгүй, өөрийн сэдэл, үзэл бодол, төлөвлөгөөний дагуу хэрэгжүүлдэг бол алдаа гаргах өндөр магадлалтай. Тэгвэл чи өөрийн үүрэг болон амин хувийн ажил хэргийг маш тодорхой ялгаж, энэ бол үүрэг гэдгийг мэдэж байгаа бол хэрхэн үйлдэх ёстой вэ? (Бурханы шаарддаг зүйлийг эрж хайж, зарчмыг эрж хайна.) Зөв. Чамд ямар нэгэн зүйл тохиолдоод, чи үнэнийг ойлгохгүй, зарим нэг санаа бодол байгаа ч аливаа юм ойлгомжгүй хэвээр байгаа бол үнэнийг ойлгодог ах, эгчийг олж нөхөрлөх ёстой; ингэх нь үнэнийг эрж хайж байгаа хэрэг бөгөөд юуны өмнө чи үүрэгтээ ийм хандлагатай байх ёстой. Чи зөв гэж бодсон зүйлдээ үндэслэж аливааг шийдээд алх нүдэж, хэрэг хаагдсан гэж хэлж болохгүй. Ингэвэл асуудал үүсэх нь амархан байдаг. Үүрэг бол чиний амин хувийн ажил биш; том ч бай жижиг ч бай Бурханы гэрийн хэрэг явдал хэний ч амин хувийн ажил биш. Үүрэгтэй хамаатай л бол чиний хувийн хэрэг явдал биш, амин хувийн ажил биш. Энэ нь үнэнд, зарчимд хамаатай. Тэгвэл та нар хамгийн түрүүнд юу хийх ёстой вэ? Чи үнэнийг, зарчмыг эрж хайх ёстой. Хэрвээ чи үнэнийг ойлгохгүй бол эхлээд зарчмыг эрж хайх ёстой; хэдийнээ үнэнийг ойлгосон бол зарчмыг олж тогтооход амархан” (Эцсийн өдрүүдийн Христийн яриа номын “Үүргээ хангалттай биелүүлэх гэж юу вэ?”). Бурханы үг надад хэрэгжүүлэлтийн зам өгсөн. Үүрэг бол хувийн ажил хэрэг биш, Бурханаас ирсэн даалгавар учраас бид хувийн ашиг сонирхлоо хангахын тулд хүссэнээрээ хийж болохгүй. Бүх зүйл дээр үнэний зарчмыг эрж хайж, Бурханы шаардлагын дагуу хэрэгжүүлэх ёстой. Хэрвээ ойлгохгүй бол бусадтай нөхөрлөж, илүү их эрж хайх ёстой. Бусад хүн юу ч бодсон хамаагүй, Бурханы шинжилтийг хүлээн авч, чадах бүхнээ хийх хэрэгтэй. Заримдаа ажилд чинь алдаа гарч, сайн үр дүнд хурдан хүрч чадахгүй байлаа ч, хэрвээ чи юмыг бусдад харуулахын тулд биш, харин Бурханы өмнө хийдэг бол зөв замаар алхаж байгаа тул Бурхан залж чиглүүлж, ерөөнө. Сүүлд нь би ах эгч нарт өөрийнхөө талаар сэтгэлээ нээгээд, нэр хүнд, байр суурийн төлөө үүргээ гүйцэтгэж, амжилтад хурдан хүрэхийг хүсэж, хүмүүсийг ашиглахдаа зарчмыг зөрчиж, бас бусадтай харьцаж, бусдыг загнахдаа дураараа үйлдэж, байр сууриа ашиглан, тэдэнд хохирол учруулснаа илчилж, тэднээс албан ёсоор уучлалт гуйгаад, намайг илүү их хянаарай гэж хүссэн. Ингэж хэрэгжүүлэх үед ах, эгч нар намайг дорд үзээгүй, харин зоригжуулж, цаашид бие биедээ хяналт тавьж, үүргээ сайн гүйцэтгэхийн тулд хамтран ажиллана гэж хэлсэн.

Төд удалгүй, өөр нэг юм тохиолдож, сайн мэдээний санваартан гэр бүлийнхнийхээ саад бэрхшээлээс болоод түр зуур үүргээ гүйцэтгэж чадахгүй болжээ. Энэ мэдээг сонсоод би бага зэрэг түгшиж, “Одоо сайн мэдээ номлохын тулд чуулган бүр чадах бүхнээ хийж байгаа болохоор энэ үед сайн мэдээний санваартан үүргээ гүйцэтгэж чадахгүй бол манай ажилд асар их нөлөөлнө! Би цаг тухайд нь эгчийг халахгүй бол манай үр дүн хэзээ ч сайжрахгүй. Дээд түвшний удирдагчид намайг чадваргүй, энэ ажилд тэнцэхгүй гэж бодох нь гарцаагүй” гэж бодоод, сайн мэдээний санваартныг шилжүүлж, оронд нь өөр хүн олох эсэхийг хамтрагчтайгаа хэлэлцлээ. Хамтрагч маань: “Сайн мэдээний санваартан үргэлж хариуцлагатай, чадвартай ажиллаж, сайн мэдээний ажлын үр дүн сайн байсаар ирсэн. Гэр бүлийн саад бэрхшээлээ түр зуур зохицуулж чадахгүй байгаагаас нь болоод шилжүүлбэл зарчмыг зөрчинө шүү” гэсэн. Яг тайлбар тавих гэж байхад Ву эгчийг хүчээр сольсон минь шууд бодогдсон. Би дахиад л нэр хүнд, байр сууриа хамгаалахын тулд авирлаж байсан биш үү? Хамтрагч минь надад үүргээ зарчмын дагуу гүйцэтгэх ёстойг сануулсан. Би дахиад нэг том алдаа гаргах шахсан юм. Би чин сэтгэлээсээ Бурханд талархаад, хамтрагчдаа “Миний санаа зорилго буруу, би өөрийнхөө нэр хүндийг хамгаалахын тулд эгчийг зарчимгүйгээр шилжүүлэх гэж байна. Эгч үнэхээр хариуцлагатай, зөв хүн. Яг одоо ажлаа хийж чадахгүй бол бид дутууг нь нөхөж, сайн мэдээний ажлыг хийе. Бас эгчийн нөхцөл байдлыг олж мэдээд, тусалж, дэмжихээр хичээе” гэж хэлсэн. Миний хэлэхийг сонсоод хамтрагч маань санал нийлэн толгой дохиж, ийм маягаар хэрэгжүүлээд миний сэтгэл амарсан.

Одоо би үүргээ гүйцэтгэхдээ өөрөөсөө үргэлж ингэж асуудаг, “Өнөөдөр би үүргээ үнэний зарчмын дагуу гүйцэтгэсэн үү? Хүмүүстэй харилцахдаа юмыг завхарсан зан чанараараа хийсэн үү?” Хэрэв би зарчим, Бурханы хүсэлд нийцэхгүй ямар нэг зүйл хийсэн бол үүнийг өөрчлөхөд туслаач гэж Бурханд залбирдаг. Ингэж хэрэгжүүлэх үедээ би Бурханы ерөөлийг харж, чуулганы ажил бага зэрэг сайжирч, ах, эгч нар маань үүргээ идэвхтэйгээр гүйцэтгэх болсон. Бурханд талархъя!


24. Надаас бусад нь дэвшсэний дараа

Ли Фэй, Итали

2021 оны 1-р сард миний хариуцаж байсан төсөл дуусах дөхөж, ах, эгч нар маань аажмаар өөр үүрэгт шилжиж, ажлаа дуусгахын тулд би цөөн хэдхэн хамтрагчтайгаа хамт үлдсэн юм. Тухайн үед би урдах ажлаа дуусгаад, үүргээ эцэст нь хүртэл биелүүлэх талаар бодож байсан. Гайхмаар нь нэг өдөр, хамтрагчдын маань нэг нь удирдагчаар дэвшсэнийг би гэнэт олж мэдсэн. Тэр эгчийг сайн мэдээний ажлыг хариуцна гэхэд би тавгүйтэж, надад бага зэрэг онцгүй санагдсан. Би яагаад удирдагчаар дэвшсэнгүй вэ? Би ч бас удирдагч юм уу зааварлагч болж чадах биш үү? Гэхдээ би дараа нь “Эгч илүү чадварлаг ажилчин болохоор эхлээд тушаал дэвшсэн байх. Тэгээд ч эндхийн ажил дуусаагүй байгаа, хамтрагчид маань ч бас энд үүргээ гүйцэтгэсээр байгаа болохоор ажил дуусмагц бидэнд шинэ үүрэг зохицуулж өгөх магадлалтай” гэж бодсон. Гэхдээ төд удалгүй өөр гурван хамтрагч маань ч гэсэн чуулганы удирдагчаар, эсвэл шинээр ирэгсдийн чуулганыг хариуцахаар тушаал дэвшлээ. Энэ мэдээг сонсоод би бүр ч тавгүйтсэн юм. Тэд бүгд удирдагч, ажилчид болж байхад би огт хөдлөөгүй, тэдний ажиллаж байсан бүхнийг дааж авах ёстой болж, энэ бүхнийг бүр эцсийг нь хүртэл хариуцах ёстой юм шиг байлаа. Би ч бас энэ багт ажилласан, гэтэл би биш, яагаад бусад нь бүгд дэвшсэн юм бэ? Би үнэхээр тийм муу байсан юм уу? Ах, эгч нар маань өөрсдийгөө надаас дээр гэж бодож байх шиг санагдаж, одоо би бүх хамтрагчаасаа хамгийн муу нь байлаа. Намайг хөгжүүлээд нэмэргүй гэж удирдагчид бодсон юм болов уу? Миний эсрэг өрөөсгөл хандлагатай юм болов уу? Би үнэхээр бусдын ажлыг хариуцахыг хүсээгүй. Илүү ихийг хариуцах тусам өөр ажил хийх боломж бүр ч бага юм шиг санагдсан. Намайг ажлаа дуусгах үед хамтрагчид маань аль хэдийн хэсэг хугацаанд хэрэгжүүлчихсэн, ажилдаа дадаж, зарим зарчмуудыг эзэмшсэн байхад би нов ногооноороо байх болно. Намайг хожим нь сайн мэдээ номлуулахаар юм уу шинээр ирэгсдийг услуулахаар явуулж, хуучны хамтрагч маань миний зааварлагч болбол тийм том зөрүү маш ичгэвтэр байх болно. Энэ талаар бодох тусам улам муухай санагдаж, ах, эгч нарыг өөрсдийнх нь ажлыг хүлээж аваач гэж надаас гуйх үед би маш их эсэргүүцэж, сэтгэл гонсойж, тэгэхийг хүсээгүй. Хоёр хоногийн турш, надад хүлээлгэн өгсөн ажлыг нь хийж сурах гэж оролдоогүй, өөрийнхөө ажлыг нэг их тоогоогүй, алгуурлаад, ажилд хяналт тавиагүй, аль асуудлыг шийдвэрлэх хэрэгтэй, эсвэл юмыг яаж сайн хийх хэрэгтэйг бодоогүй. Хэдийгээр би Бурханы бүрдүүлсэн орчныг дуулгавартай дага гэж өөртөө хэлсэн ч идэвхгүй, урам зориггүй, сонирхохгүй хэвээр байлаа. Залбирах үедээ юу хэлэхээ мэдээгүй, Бурханы үгийг зүрх сэтгэлээсээ уншаагүй. Би гадарлаж байсан. Тэгээд Бурханы өмнө очоод, залбирч, “Бурхан минь, би энэ өдрүүдэд хамтрагчдынхаа ажлыг хүлээн авахдаа маш их эсэргүүцсэн. Миний байдал буруу гэдгийг мэдэж байгаа учраас өөрийгөө мэдэхэд минь надад замчлаач” гэсэн.

Залбирсныхаа дараа би Бурханы үгийн нэг хэсгийг уншиж, өөрийнхөө байдлыг бага зэрэг мэдэж авсан. Бурханы үгэнд ингэж хэлсэн байдаг: “Одоо та нар бүгд үүргээ бүтэн цагаар гүйцэтгэдэг. Та нар гэр бүл, гэрлэлт, эд баялагт хязгаарлагдаж, хүлэгддэггүй, аль хэдийн үүнээс гарч ирсэн. Гэхдээ, та нарын толгойг дүүргэдэг үзэл, төсөөлөл, мэдлэг, хувийн санаархал, хүсэл анхдагч хэлбэрээсээ өөрчлөгдөлгүй үлддэг. Иймээс байр суурь, нэр нүүр, алдар хүндийг хамрах даруйд—жишээ нь, Бурханы гэр янз бүрийн авьяасыг тэтгэх төлөвлөгөөтэй байгааг хүмүүс сонсох үедээ бүгд горьдлого тээн зүрх нь булгилж, дор бүрнээ өөрийнхөө нэрийг гаргаж, танигдахыг үргэлж хүсдэг. Та нар бүгд байр суурь, нэр хүндийн төлөө тэмцэнэ. Жаахан эрүүл ухаантай хүмүүс өрсөлдөхөөсөө ичдэг ч өрсөлдөхгүй бол тавгүйтдэг. Зарим хүн хэн нэгний онцгойрохыг хараад атаархаж, үзэн ядаж, гомдоллож, үүнийг шударга бус гэж үздэг. ‘Би яагаад онцгойрч болдоггүй юм бэ? Яагаад дандаа бусад хүн алдрыг хүртдэг юм бэ? Яагаад миний ээлж хэзээ ч ирдэггүй юм бэ?’ Дараа нь тэд жаахан дургүйцдэг. Үүнийгээ дарах гэж оролддог ч чаддаггүй. Тэд Бурханд залбираад хэсэгхэн хугацаанд дээрддэг боловч иймэрхүү нөхцөл байдалтай дахиад тулгарах үедээ даван гарч мөн л чаддаггүй. Энэ нь төлөвшөөгүй биеийн хэмжээг харуулж байгаа бус уу? Хүмүүс ийм байдалд орохдоо Сатаны урхинд уначихсан бус уу? Эдгээр нь хүмүүсийг хүлдэг Сатаны завхарсан уг чанарын дөнгө юм… Тэмцэх тусам чинь харанхуй чамайг улам хүрээлж, атаархал, үзэн ядалт улам их мэдрэгдэж, олж авах гэсэн хүсэл чинь улам ихэснэ. Олж авах гэсэн хүсэл ихсэх тусам олж авч чадахгүй бөгөөд бага олж авах тусам үзэн ядалт чинь нэмэгдэнэ. Үзэн ядалт чинь нэмэгдэх тусам чи дотроо улам хар бараан болно. Дотроо хар бараан болох тусмаа чи үүргээ улам муу гүйцэтгэнэ; үүргээ муу гүйцэтгэх тусмаа Бурханы гэрт улам нэмэргүй болно. Энэ бол хоорондоо холбоотой, ёрын тойрог юм. Хэрвээ чи үүргээ сайн гүйцэтгэж хэзээ ч чаддаггүй бол аажмаар таягдан хаягдана” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг миний байдлыг илчилсэн. Нэр хүнд, байр суурийн төлөөх хүсэл минь хангагдаагүй учраас тэр өдрүүдэд би маш их эсэргүүцэж, сэтгэл дундуур байсан. Хамтрагчдынхаа дэвшиж байхыг хараад зүрх сэтгэл үймэрч, би ч бас тушаал дэвшиж, байр суурьтай болж, хүмүүст өндрөөр үнэлэгдэнэ гэж найдсан ч удирдагчид маань намайг дэвшүүлэх санаагүй, хамтрагчдын минь ажлыг надад даалгаж байгааг мэдээд хамтрагчдадаа атаархаж, удирдагчид надад өрөөсгөл хандаж, бүр намайг дорд үзэж байна гэж бодсон. Удирдагчдынхаа нүдэнд би хамгийн муу нь, намайг ямар ч байр суурьгүй байхад хамтрагчид маань бүгд удирдагч, зааварлагчаар дэвшсэнийг бодох үедээ би гуниглаж, сэтгэл дундуур байж, тэр ч байтугай, үүрэгтээ уураа гаргаж, надад хүлээлгэж өгсөн ажлууд юу болсныг анхаарахаа больж, ажилдаа зүрх сэтгэлээ зориулаагүй. Бурхан ийм тэрслүү байдалтай амьдрахыг минь хараад үзэн ядсан, иймээс би залбирах үггүй, Бурханы үгийн гэгээрэлгүй болж, үүргээ гүйцэтгэхдээ улам дордсон. Байр суурийн төлөө тэмцэх нь харанхуй руу хөтөлдөг харгис тойрог гэж Бурханы үгэнд хэлдэг, би яг тэнд байлаа. Энэ үеийг эргээд бодоход, би эцсийг нь хүртэл үүргээ гүйцэтгэнэ гэж тангарагласнаа санасан ч бусад хүн тушаал дэвшихийг харж, байр суурийн хүсэл минь хангагдахгүй болмогц үүргээ гүйцэтгэх сонирхолгүй болсон. Байр суурийн төлөөх хүсэл минь дэндүү хүчтэй болохоор байр байдлаа шийдвэрлэхийн тулд би үнэнийг даруйхан эрж хайх ёстой байлаа.

Дараа нь би, дэвшүүлэх, хөгжүүлэхийг яаж авч үзэх тухай Бурханы үгийн нэг хэсгийг уншсан нь миний байдлыг шийдвэрлэсэн юм. Бурханы үгэнд ингэж хэлсэн байдаг: “Чи өөрийгөө удирдагч болоход тохирно, удирдагч байх авьяас чадвар, хэв чанар, хүн чанартай гэж боддог ч Бурханы гэр чамайг тушаал дэвшүүлээгүй, ах эгч нар чамайг сонгоогүй бол чи энэ асуудалд хэрхэн хандах ёстой вэ? Энд хэрэгжүүлж болох зам бий. Чи өөрийгөө бүрэн дүүрэн мэдэх ёстой. Чи үнэндээ хүн чанарын асуудалтай эсэх, завхарсан зан чанарын чинь зарим тал хүмүүсийг зэвүүцүүлдэг эсэх; чи үнэний бодит байдалгүй, бусдад үнэмшилгүй байгаа эсэх, эсвэл гүйцэтгэж буй үүрэг чинь хангалтгүй байгаа эсэхийг хар. Чи энэ бүх зүйлийг эргэцүүлж, яг хаана дутуу дулимаг байгаагаа мэдэх ёстой. Хэсэг хугацаанд эргэцүүлж, асуудлаа олж мэдсэнийхээ дараа чи үүнийг шийдвэрлэхийн тулд үнэнийг даруй эрж хайж, үнэний бодит байдалд орж, өөрчлөгдөж, өсөхөөр чармайх ёстой. Тэгж гэмээ нь эргэн тойрны чинь хүмүүс хараад, ‘Одоо тэр өмнөхөөсөө хамаагүй дээрдсэн. Няхуур ажиллаж, мэргэжилдээ нухацтай ханддаг, үнэний зарчимд онцгой анхаарал хандуулдаг. Тэр аливаа зүйлийг яаран, хайхрамжгүй, хааш яаш хийдэггүй, ажилдаа илүү ухамсартай, хариуцлагатай ханддаг. Тэр өөрийгөө жаахан дөвийлгөдөг байсан ч одоо хавьгүй илүү хашир болж, эзэрхэг байхаа больсон. Тэр хийж чадах зүйлийнхээ талаар сайрхдаггүй, ямар нэг зүйлийг дуусгахдаа буруу хийхээс айж, ахин дахин эргэцүүлдэг. Юм хийхдээ хавьгүй илүү болгоомжтой болж, одоо зүрх сэтгэлдээ Бурханаас эмээдэг болсон. Хамгийн гол нь үнэний талаар нөхөрлөж, цөөн хэдэн асуудлыг шийдэж чадна. Тэр үнэхээр өссөн’ гэж хэлнэ. Эргэн тойрны чинь хүмүүс чамтай хэсэг хугацаанд харилцаад илт өөрчлөгдөж, өссөнийг чинь олж мэднэ. Чи өдөр тутмын амьдрал, бусдад хандах байдал, ажилдаа хандах хандлага, үнэний зарчмуудыг ялгалгүй авч үзэхдээ өмнөхөөсөө их хүчин чармайлт гаргаж, үг яриа, үйлдэлдээ илүү хатуу чанд болно. Хэрэв ах, эгч нар энэ бүхнийг хараад, үнэн сэтгэлээсээ авч үзвэл чи магадгүй дараагийн сонгуульд нэр дэвшиж чадна. Нэр дэвшигчийн хувьд чамд итгэл найдвар бий болно. Хэрэв чи зарим чухал үүргийг үнэхээр биелүүлж чадвал Бурханы ерөөлийг хүртэнэ. Чи үнэхээр ачаа үүрсэн, тийм хариуцлагын мэдрэмжтэй, ачаа үүрэхийг хүсдэг бол бушуухан өөрийгөө сурга. Үнэнийг хэрэгжүүлэхэд анхаарлаа төвлөрүүлж, зарчмын дагуу үйлддэг бол. Нэгэнт амийн туршлагатай болж, гэрчлэлийн нийтлэл бичиж чадвал чи үнэхээр өссөн байх болно. Хэрэв чи Бурханыг гэрчилж чадвал Ариун Сүнсний ажлыг олж авч чадах нь гарцаагүй. Ариун Сүнс ажиллаж байгаа бол Бурхан чамайг ивээн харж, Ариун Сүнсний удирдамжтайгаар чиний боломж удахгүй ирнэ. Чи одоо ачаа үүрч байж магадгүй ч чиний биеийн хэмжээ хангалтгүй, амийн туршлага чинь хэтэрхий гүехэн тул удирдагч болсон ч гэсэн бүдэрч унах магадлалтай. Чи амийн оролтыг эрэлхийлж, хэрээс хэтэрсэн хүслээ шийдвэрлэж, дуртайяа дагагч байж, Бурханы зохион байгуулж, төлөвлөдөг юунд ч дургүйцэх үг хэлэлгүйгээр Бурханыг чин сэтгэлээсээ дуулгавартай дагадаг болох ёстой. Ийм биеийн хэмжээтэй болох үед чиний боломж гарч ирнэ. Хүнд ачаа үүрэхийг хүсэж, энэ ачааг үүрч байгаа чинь сайн зүйл. Энэ нь эерэг, идэвхтэй зүрх сэтгэлтэй бөгөөд Бурханы хүслийг дагаж, Түүний санаа зорилгыг анхаарч үзэхийг хүсдэг гэдгийг чинь харуулдаг. Энэ бол амбиц биш, харин жинхэнэ ачаа юм; энэ бол үнэнийг эрэлхийлдэг хүмүүсийн хариуцлага, эрэл хайгуулынх нь зорилго юм. Хэрэв чи аминч биш, өөрийнхөө төлөө байдаггүй, харин Бурханыг гэрчилж, сэтгэл хангалуун байлгахын төлөө байдаг бол хийж байгаа зүйл чинь Бурханаар хамгийн их ерөөгдсөн зүйл бөгөөд Бурхан чамд тохирсон зохицуулалтыг хийнэ… Бурханы хүсэл бол Өөрийг нь гэрчилж чадах илүү олон хүнийг олж авах явдал; Өөрийг нь хайрладаг бүх хүнийг төгс болгож, Өөртэй нь нэгэн зүрх сэтгэл, оюун санаатай хүмүүсийн бүлгийг аль болох хурдан бий болгохын төлөө байдаг. Тиймээс Бурханы гэрт үнэнийг эрэлхийлдэг бүхэн асар их ирээдүйтэй байдаг ба Бурханыг чин сэтгэлээсээ хайрладаг хүмүүсийн хэтийн ирээдүй хязгааргүй байдаг. Хүн бүр Бурханы хүслийг ойлгох ёстой. Ийм ачаатай байх нь үнэндээ эерэг зүйл бөгөөд мөс чанар, эрүүл ухаантай хүмүүст байх ёстой зүйл боловч хүн бүр хүнд ачаа үүрч чаддаг байх албагүй. Энэ ялгаа хаанаас гардаг вэ? Чиний давуу тал, чадвар ямар ч бай, IQ чинь хэчнээн өндөр ч бай, хамгийн чухал нь чиний эрэл хайгуул, алхаж буй зам юм” (“Хуурамч удирдагчдыг ялган таних нь” ном). Чамайг дэвшүүлж, хөгжүүлэх эсэх нь чиний эрэл хайгуул, замаас шалтгаална гэдгийг би Бурханы үгээс харсан. Үнэнийг эрэлхийлж, жинхэнээсээ ачаа үүрдэг, бага зэрэг хэв чанар, ур чадвартай бол Бурханы гэр боломж олгож, дэвшүүлж, хөгжүүлж, чухал ажил даалгана. Харин хүмүүс үнэнийг эрэлхийлдэггүй, буруу замаар явдаг бол удирдагч болсон ч нэг их удахгүй. Ийм хүмүүсийг дэвшүүлэх нь тохиромжгүй. Би Бурханы үгийг өөртөө хамаатуулж үзээд ичиж, эрүүл ухаангүй байснаа, өөрийгөө, жинхэнэ биеийн хэмжээгээ үнэхээр мэддэггүй байснаа харсан. Би өөрийгөө маш чадварлаг, сайн гэж бодож, хамтрагчид маань дэвшиж байгаа бол би ч бас дэвших эрхтэй гэж бодоод, үнэнийг эрэлхийлдэг хүн мөн эсэхээ хараагүй, хүн чанар минь шаардлага хангах эсэхийг, ажлын ачааг үүрч чадах эсэхээ хараагүй. Оронд нь сохроор харьцуулж, тушаал дэвшихээр хөөцөлдсөн. Үнэндээ би Бурханы хүслийг огтхон ч анхаараагүй, чуулганы ажлаас хуваалцаж, хариуцлагаа биелүүлэхийг хүсээгүй, хамтрагчдаасаа дутахгүй гэдгээ нотолж, өндөр байр суурьтай болоод, илүү олон хүний өмнө онгирч, бусдаар өөрийгөө хүндлүүлэхийг хүссэн. Би өөрийнхөө амбиц, хүслээр үүргээ гүйцэтгэж байсан учраас удирдагч болсон ч гэсэн байр суурийг л эрэлхийлэх байсан. Нэр хүнд, байр суурийн төлөө ажиллавал үүргээ сайн биелүүлэх боломжгүй. Удирдагч болоогүй нь миний хамгаалалт байсан. Бас, тушаал дэвшихгүй тохиолдолд жинхэнэ эрүүл ухаантай хүн бол үүргээ сайн гүйцэтгээд сэтгэл ханаж, дутагдлаа эргэцүүлж, асуудлаа шийдвэрлэхийн тулд үнэнийг эрж хайж, ахиц гаргаж, өөрчлөгдөхөөр чармайна гэдгийг би ойлгосон. Бурханы үгэнд үндэслэн өөрийгөө эргэцүүлээд би үнэндээ дундаж хэв чанартай, үнэнийг эрэлхийлдэг хүн биш гэдгээ харсан юм. Би зүгээр л өдөр тутмын ажлаа дуусгаад сэтгэл ханаж, завхарсан зан чанараа шийдвэрлэхэд анхаараагүй учир Бурханд олон жил итгэснийхээ дараа ч маш өрсөлдөөнч байж, нэр хүнд, байр суурийнхаа талаар үргэлж санаа зовж, байр суурьтай болоогүй үедээ үүрэгтээ уураа гаргаж, ажлыг үл ойшоосон. Надад үнэндээ үнэний бодит байдал огт байгаагүй, тэгсэн хэр нь дэвшихийг хүссээр байсан, би өөрийгөө өчүүхэн ч мэддэггүй байж. Би цаашид дэвшихээр хөөцөлдөх ёсгүй гэдгээ мэдэж байсан, харин ч би дуулгавартай байж, ул суурьтай байдлаар үүргээ гүйцэтгэх ёстой. Энэ нь надад байх учиртай эрүүл ухаан. Үүнийг ухаараад сэтгэл үймрэхээ больж, хийж байгаа ажилдаа хэвийн ахиц гаргаж эхэлсэн. Бас, харамсахгүй дуусгахын тулд ажлын төгсгөл хэсгийг яаж илүү нарийн, нэгд нэггүй хийх талаар ч бодож эхэлсэн дээ. Би бас үүргийнхээ гажуудал, алдаа, ах, эгч нарт өгөх ашиг тусыг шалгаж үзсэн. Ийм маягаар хэрэгжүүлээд сэтгэл амар, тайван санагдсан.

Хэсэг хугацааны дараа чуулган намайг шинээр ирэгсдийн хэдэн чуулганд хагас цагаар зааварчлуулахаар зохицууллаа. Энэ зохицуулалтыг сонсоод надад янз бүрийн мэдрэмж төрсөн юм. Би хэтэрхий олон дутагдалтай, хэрэгжүүлэлтээ шинээр ирэгсдийг услахаас эхэлнэ гэж санагдаж байсан ч чуулган намайг зааварлагч болгосноороо надад хөгжих боломж олгосон. Удирдагчид надад өрөөсгөл ханддаг, намайг зориуд дэвшүүлээгүй гэж би удирдагчдыг буруу ойлгож, таамаглаж байсан ч үнэндээ тэд хүмүүсийг сонгож, ашиглах зарчмууд, чуулганы ажлын хэрэгцээнд үндэслэн аливааг үнэлж байжээ. Би байр суурийн төлөө тэмцэлдэх байдалд амьдарч байсан учраас л ингэж бодсон, би эрүүл ухаангүй байж. Ингэж бодоод маш их ичсэн. Зааварлагч болж хэрэгжүүлээд би асар их дарамт мэдэрч, үүргээ сайн гүйцэтгэхийн тулд үнэнээр сайн зэвсэглэхийг хүссэн юм. Дараагийн өдрүүдэд нь ойлгомжгүй зүйлтэй тулгарах үедээ хамтрагчдаасаа хариултыг нь хайж, бараг хамаг цаг хугацаагаа чуулганы ажилд зориулсан. Гэхдээ хэсэг хугацааны дараа миний зааварлаж байсан чуулгануудын ажил төдийлөн үр дүнд хүрээгүй, тэр үед л би олон дутагдалтайгаа олж харж, бас байр суурьтай ч гэсэн үнэнгүй бол сайн ажиллах боломжгүй гэдгийг ухаарсан тул урьд нь удирдагч болохыг үргэлж хүсдэг байсандаа бүр ч их ичсэн шүү. Тэр хугацаанд би бусдаар яаж бишрүүлэх талаар бодохоо больж, үүргээ л сайн гүйцэтгэхийг хүсэж, үүрэгтээ илүү ул суурьтай хандсан учраас нэр хүнд, байр суурь хөөцөлддөг минь жаахан өөрчлөгдөж, үүргээ зохистой биелүүлэхэд анхаардаг болсон гэж бодож байлаа. Гэвч өөр орчин нөхцөл над дээр ирэхэд би дахиад илчлэгдсэн дээ.

2021 оны 6-р сард чуулган надад илүү өндөр ачаалалтай, давчуу хугацаатай өөр нэг төсөл хариуцуулахаар зохицууллаа. Бид олон бэрхшээлтэй тулгарсан хэдий ч, бүгд шаргуу ажилласны хүчинд хэдэн сарын дараа ажил маань илүү үр дүнтэй болж эхлэн, өмнөх жилийнхээс хоёр дахин их ажил хийсэн юм. Би маш их бахархаж, ийм үр дүнд хүрэхэд өөрийн хувь нэмрийг оруулсан учраас удирдагчид хэн нэгнийг дэвшүүлэхийг хүсвэл намайг бодох байх гэж санагдсан. Гайхмаар нь, дараагийн хэдэн өдөр нь, удирдагчид хүмүүсийг дэвшүүлж, сургах талаар ярилцаж байгаа нь сонсогдож, хааяа хааяа таньдаг ах, эгч нарын минь нэр сонсогдох болсон юм. Энэ мэдээг сонсоод сэтгэл гонсойж, оюун санаа минь дахиад үймэрч эхлэн, “Тэд дэвшүүлж, хөгжүүлэх хүмүүсийг хаа сайгүй хайж, бага зэрэг тохиромжтой хэнийг ч бодолцож үзэх юм шиг байна даа. Би үүргээ үр дүнтэй гүйцэтгэсэн, хүмүүс ийм дутмаг байхад удирдагчид яагаад намайг дэвшүүлье гэж бодохгүй байна аа? Удирдагчид намайг нэвт хараад, үнэнийг эрэлхийлдэг хүн биш гэж шийдсэн юм болов уу? Намайг гадаад талын зүйлсийг л зохицуулж чаддаг хүн гэж боддог юм болов уу? Хэрвээ тэд үнэхээр тэгж боддог бол надад дэвшиж, хөгжих боломж ер нь олдоно гэж үү?” Ингэж бодоод сэтгэл тавгүйтэж, ирээдүй баргар санагдаж, хэчнээн шаргуу эрэлхийлсэн ч үүрэгтээ ахиж дэвших боломж хэзээ ч олдохгүй гэж бодоод, удирдагчдын эсрэг өрөөсгөл хандлагатай болсон. Заримдаа удирдагчдыг надтай ярих үед би зүгээр л үл тоож, аль болох бага ярьж, эргэн тойрны эгч нараа харахаас ч дургүй хүрч, байнга уруу царайлж, нэг их ярихыг хүсэлгүй, бүх цагаа ганцаараа өнгөрүүлэхийг хүссэн. Өөрийн мэдэлгүй, үүрэгтээ ачаа үүрэхээ больж, хэчнээн сайн хийсэн ч удирдагчид миний хичээл чармайлт, зориулалтыг харахгүй юм чинь яагаад тийм шаргуу ажиллах ёстой гэж, зүгээр л урдхаа хийгээд явбал барав гэж санагдсан.

Нэг өдөр би Бурханы үгийн нэг хэсгийг уншлаа. “Антихристүүд зүрх сэтгэлдээ, Бурханд итгэх итгэл болон үнэний эрэл хайгуул нь байр суурь, нэр хүндийг эрэлхийлэх явдал; байр суурь, нэр хүндийг эрэлхийлэх нь бас үнэнийг эрэлхийлэх явдал бөгөөд байр суурь, нэр хүндийг олж авах нь үнэн болон амийг олж авах явдал юм гэж боддог. Ямар ч нэр хүнд, байр суурьгүй, хэн ч өөрийг нь биширч, хүндэтгэж, дагадаггүй гэж санагдвал тэд маш их бухимдаж, Бурханд итгэх утгагүй, ямар ч үнэ цэнгүй гэж боддог бөгөөд ‘Бурханд ингэж итгэх нь дэмий юу? Ямар ч найдваргүй юу?’ гэж дотроо боддог. Зүрх сэтгэлдээ ихэвчлэн иймэрхүү зүйл цэгнэн боддог, мөн хүмүүс ярихад нь сонсдог, юм хийхэд нь дэмждэг, хаа явсан газарт нь дагадаг болж, чуулганд дуу хоолой, нэр төртэй болж, үр ашиг эдэлж, байр суурьтай байхын тулд Бурханы гэрт яаж өөрсдөдөө зай гаргаж болох вэ, чуулганд яаж сүрхий нэр төртэй болж болох вэ гэж тунгаан боддог. Тэд ихэвчлэн ийм зүйл боддог. Эдгээр нь тийм хүмүүсийн эрэлхийлдэг зүйл юм. Тэд яагаад үргэлж ийм зүйлийн талаар бодож байдаг вэ? Бурханы үгийг уншиж, номлол сонссоныхоо дараа тэд энэ бүхнийг үнэхээр ойлгодоггүй, энэ бүхнийг үнэхээр ялган таньж чаддаггүй гэж үү? Бурханы үг болон үнэн тэдний үзэл, санаа, санал бодлыг өөрчилж үнэхээр чаддаггүй гэж үү? Огт тийм биш. Асуудал тэднээс эхэлдэг бөгөөд үнэнийг хайрладаггүй, зүрх сэтгэлдээ үнэнийг залхаж, улмаар үнэнийг огт хүлээж авдаггүйгээс нь болдог. Энэ нь тэдний уг чанар, мөн чанараар тодорхойлогддог” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Гуравдугаар хэсэг)”). Бурханы үгээс харахад, антихристүүд алдар нэр, байр суурийг эрхэмлэж, өөр юунаас ч илүү чухалд үздэг, байр суурь хүлээн аваагүй үед Бурханд итгэх нь тэдэнд залхуутай санагддаг. Тэд чин сэтгэлээсээ Бурханд итгэж, үүргээ гүйцэтгэдэггүй, үнэнийг ойлгохын тулд эдгээрийг хийдэг ч үгүй. Харин алдар нэр, байр суурь олж авч, хүмүүсээр бишрүүлж, хүндлүүлэхийн тулд хийдэг. Энэ нь антихристүүдийн зан чанар тун ёрын муу гэдгийг харуулдаг. Дэвшиж, хөгжихийг үргэлж эрэлхийлдэг байснаа, тэгээгүй болохоор идэвхгүй, урам зориггүй болсон талаараа би бодлоо. Алдар нэр, байр суурь хөөцөлддөг минь хэдийнээ хяналтаас гарчээ. Энэ нь антихристийн харуулдаг зүйлтэй адилхан байсан. Сургуульд байснаа бодоход, би “Хүн дээшээ тэмүүлдэг, ус доошоо урсдаг”, “Генерал болохыг мөрөөддөггүй цэрэг бол муу цэрэг” гэх мэт сатанлаг хорыг амьд үлдэх хууль болгон үздэг байсан учраас хамгийн сайн дүн авахаар чармайж, нэгдүгээр байранд орохгүй бол ядаж л хүндэт сурагч болж, ангийнхан, багш нартаа магтуулах хэрэгтэй байдаг байлаа. Бурханд итгэснийхээ дараа би удирдагч болох зорилготой болж, байр суурьтай болбол Бурханы гэрт орон зай эзэлж, өөрийгөө таниулж, илүү олон хүнээр хүндлүүлж, бишрүүлж, үг минь үр нөлөөтэй болно гэж бодсон. Иймээс чуулганы ажилд хүмүүс яаралтай шаардагдах үед удирдагчид намайг бодолцож үзэхгүй байх шиг санагдахад идэвхгүй, гунигтай, үүргээ гүйцэтгэх эрч хүчгүй болж, тэр ч бүү хэл, Бурханд итгэх итгэлдээ зүг чиг, зорих зорилгогүй болох шиг санагдсан. Алдар нэр, байр суурь миний амь болсныг би харсан юм. Энэ нь миний амьдрал, үйлдлийг өдөр бүр хянаж, ингэснээр би ямар ч бүлэгт байсан, үргэлж бусдаар бишрүүлж, магтуулахыг хүсээд, ард хоцрох дургүй байсан. Удирдагчид намайг үнэлж, өндөр сэтгэгдэлтэй байж, чухал ажил хийлгэхээр дэвшүүлэх үед би маш сэтгэл хангалуун байдаг ч намайг үнэлж, дэвшүүлэхгүй бол сөрөг, сул дорой болж, үүргээ аргацааж, сонирхохоо больж, бүр бууж өгөхийг ч хүссэн. Би Бурханд чин сэтгэлээсээ итгээгүй, байр суурийн төлөө л итгэснээ одоо харсан. Байр суурь минь өндөр байх үед би эрч хүчтэйгээр эрэлхийлдэг ч байр суурьтай болж чадахгүй бол эрэл хайгуулынхаа зүг чиг, зорилгыг алддаг байсан. Нэр хүнд, байр суурь хөөцөлдөх нь миний цусанд шингэсэн зүйл болсныг би харсан юм. Төстэй нөхцөл байдалтай тулгарах болгондоо би сөрөг, сул дорой болж, тэрслүү байдалтай амьдарч, үүргээ гүйцэтгэх санаа зорилгогүй болдог байлаа. Энэ хэвээрээ яваад байвал ноцтой аюулд орно гэдгээ би гэнэт ухаарсан.

Дараа нь би Бурханы үгээс үүнийг уншлаа: “Хэрэв чи байр суурь, нэр хүндийг үнэхээр эрхэмлэдэг, тэдгээрт дэндүү дуртай, тэдгээрийг орхиж тэвчдэггүй бол, байр суурь, нэр хүндгүй бол амьдралд баяр хөөр, итгэл найдвар байхгүй, байр суурь, нэр хүндийн төлөө амьдарвал л итгэл найдвар байдаг, зорилгодоо хүрч чадахгүй бол байр суурь, нэр хүндийн төлөө тэмцсээр байх болно, хэзээ ч бууж өгөхгүй, бага ч болов нэр хүнд, байр суурь бусдын бишрэлийг авчирна гэж үргэлж боддог бол—хэрэв энэ нь чиний сэтгэлгээ бол, зүрх сэтгэл чинь ийм зүйлсээр дүүрдэг бол чи үнэнийг хайрлах, эрэлхийлэх чадваргүй, Бурханд итгэх итгэлдээ зөв чиглэл, зорилгогүй, өөрийнхөө талаарх мэдлэгийг эрэлхийлж, завхралаас ангижирч, хүний төрхийг амьдран харуулах чадваргүй юм. Чи үүргээ гүйцэтгэж байхдаа юмыг үл ойшоодог, ямар ч хариуцлагын мэдрэмжгүй бөгөөд мууг үйлдэхгүй, асуудал үүсгэхгүй, цэвэрлэгдэхгүй байх төдийд л сэтгэл ханадаг. Ийм хүмүүс хүлээн зөвшөөрөгдөх стандартаар үүргээ гүйцэтгэж чадах уу? Бурханаар авруулж чадах уу? Боломжгүй. Нэр алдар, байр суурийн төлөө үйлдэх үедээ чи: ‘Онгирох нь ёрын муу биш. Би үүргээ гүйцэтгэж байна. Миний хийдэг зүйл муу үйл биш, үймээн тарихгүй байгаа цагт миний сэдэл буруу байсан ч хэн ч үүнийг харахгүй, эсвэл намайг яллахгүй’ гэж бодсоор байдаг. Бурхан бүгдийг шинждэгийг чи мэддэггүй. Хэрэв чи үнэнийг хүлээн авдаггүй, хэрэгжүүлдэггүй, Бурханд жигшигдэж, гологддог бол чиний хувьд бүх зүйл дуусна. Бурханаас эмээдэггүй хүмүүс өөрсдийгөө ухаалаг гэж боддог, үнэндээ тэд хэзээ Түүнд халдсанаа ч мэддэггүй. Зарим хүн эдгээр зүйлийг тодорхой хардаггүй. ‘Би илүү ихийг хийж, илүү хариуцлага үүрэхийн тулд л нэр хүнд, байр суурь хөөцөлддөг. Энэ нь Бурханы гэрийн ажилд саад учруулж, үймүүлэхгүй, Бурханы гэрийн ашиг сонирхлыг хохироохгүй нь лавтай. Энэ бол том асуудал биш. Бурханы шаарддаг зүйл тийм ч их биш, Тэр хийж чадахгүй эсвэл хийхгүй зүйлийг нь хийлгэх гэж хүмүүсийг албаддаггүй. Би байр сууринд хайртай, байр сууриа хамгаалдаг байж магадгүй, гэхдээ энэ бол ёрын муу үйл биш’ гэж тэд боддог. Өнгөц харахад ийм эрэл хайгуул нь ёрын муу үйл биш мэт санагдаж болох ч эцэст нь юунд хүргэдэг вэ? Тийм хүмүүс үнэнийг олж авах уу? Авралд хүрэх үү? Яавч үгүй. Иймээс нэр алдар, байр суурь хөөцөлдөх нь зөв зам биш бөгөөд үнэний эрэл хайгуулын яг эсрэг зүгт явдаг. Дүгнэж хэлэхэд, чиний эрэл хайгуулын чиглэл, зорилго юу байхаас үл хамааран, хэрэв чи байр суурь, нэр хүнд эрэлхийлэх талаар эргэцүүлдэггүй бол, эдгээр зүйлийг хойш тавихад маш хэцүү байдаг бол эдгээр нь чиний амийн оролтод нөлөөлнө. Зүрх сэтгэлд чинь байр суурь зай эзэлсээр байгаа цагт амьдралын чинь зүг чиг, зорьсон зорилгыг чинь бүрэн хянаж, эдгээрт нөлөөлнө, энэ тохиолдолд зан чанараа өөрчлөх нь бүү хэл, үнэний бодит байдалд ороход чамд маш хэцүү байх болно. Эцэст нь Бурханы сайшаалыг хүртэж чадах эсэх чинь мэдээж өөр асуудал юм. Үүнээс гадна хэрэв чи байр суурь хөөцөлдөхөө хэзээ ч орхиж чадахгүй бол энэ нь үүргээ хангалттай биелүүлэх чадварт чинь нөлөөлж, улмаар Бурханы боломжийн бүтээл болоход маш хэцүү болно. Би яагаад үүнийг хэлж байна вэ? Хүмүүс байр суурь хөөцөлдөхийг Бурхан хамгийн их үзэн яддаг, учир нь байр суурь хөөцөлдөх нь сатанлаг зан чанар, буруу зам бөгөөд Сатаны завхралаас төрөн гардаг, Бурханы ялладаг зүйл буюу Бурханы шүүж, цэвэрлэдэг яг тэр зүйл юм. Хүмүүс байр суурь хөөцөлдөхийг Бурхан хамгийн их жигшдэг атал чи байр суурийн төлөө гөжүүдлэн тэмцсээр, ямагт үүнийг нандигнаж, хамгаалж, үргэлж өөртөө авахыг хичээдэг. Уг чанартаа энэ бүхэн Бурханд дайсагнасан хэрэг биш үү? Бурхан байр суурийг хүмүүст зориулж тогтоодоггүй; Бурхан хүмүүсийг үнэн, зам, амиар хангаж, эцэст нь тэднийг байр суурь, нэр төртэй, хэдэн мянган хүнд хүндлүүлдэг нэгэн биш, Бурханы боломжийн бүтээл, Бурханы өчүүхэн, ялихгүй бүтээл болгодог. Тиймээс ямар ч өнцгөөс нь харсан, байр суурийг эрэлхийлэх нь мухар зам юм. Байр суурийг эрэлхийлэх шалтаг чинь ямар ч ухаалаг байсан, энэ зам мөн л буруу зам бөгөөд Бурхан үүнийг таашаадаггүй. Хэчнээн их хичээдэг, хэчнээн их төлөөс төлдөг чинь хамаагүй, байр суурийг хүсдэг бол Бурхан чамд үүнийг өгөхгүй; хэрвээ Бурхан чамд үүнийг өгөхгүй бол чи үүнийг олж авах гэж тэмцээд бүтэлгүйтэх бөгөөд тэмцсээр байвал нэг л үр дүн гарна: Чи илчлэгдэж, таягдан хаягдана, энэ бол мухар зам” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Гуравдугаар хэсэг)”). Бурханы үгийг уншсаныхаа дараа би айж, Бурхан надад анхааруулж байх шиг санагдсан. Хэрвээ би байр сууриа нандигнаж, байр суурь, чухал үүрэг рольгүй бол амьдралд итгэл найдвар байхгүй гэж бодсоор байвал ийм эрэл хайгуул нь бүтээгдсэн зүйлийн байр сууринаас биеэ авч явж, үүргээ гүйцэтгэлгүй, байр суурийн төлөө тэмцэж, Бурханыг эсэргүүцэж байгаа хэрэг учраас энэ замаар үргэлжлүүлбэл мухардалд орж, эцэстээ там руу илгээгдэж, шийтгүүлнэ! Би айж чичрэн Бурханы үгийн энэ хэсгийг хэд хэдэн удаа дараалуулан уншаад, Бурханы зөвт зан чанарт халдаж болохгүй гэдгийг чин сэтгэлээсээ мэдэрсэн шүү. Хүмүүс завхарсан зан чанартай тул алдар нэр, байр суурийг эрэлхийлэх нь хэвийн зүйл, хүн бүр байр сууриа сайжруулахаар оролддог, тэгдэггүй хүмүүс бол амбиц, зорилго, шийдвэргүй хүмүүс гэж би боддог байсан. Тиймээс би энэ талаарх завхралаа нухацтай авч үзээгүй, заримдаа зүгээр л сөрөг болж, хэд хоногийн дараа дээрдэнэ дээ гэж боддог байлаа. Энэ нь ажлыг минь хэт их удаашруулаагүй, буруу зөрүү юм хийгээгүй болохоороо би үүнийг том асуудал гэж бодоогүй. Гэхдээ байр суурь эрэлхийлэх нь мухардмал байдал гэж Бурхан тодорхой хэлсэн! Тунгаан бодоод би нэг юм ойлгосон. Алдар нэр, байр суурь эрэлхийлэх нь сатанлаг зан чанар, энэ нь Бурханыг эсэргүүцэх зам. Ингэж эрэлхийлэх нь Бурханы эсрэг явж, байр суурийн төлөө Бурхантай тэмцэлдэж байгаа хэрэг, Бурхан ийм хүмүүсийг Өөрийг нь эсэргүүцсэний төлөө шийтгэнэ. Би байр суурь нь хэдийнээ хангалттай өндөр байсан ч сэтгэл нь ханаагүй тэргүүн тэнгэрэлчийг бодлоо. Тэр Бурханы байр сууринд шунаж, Бурхантай эн тэнцүү байхыг хүсэж, эцэст нь Бурхан түүнийг агаар луу цохисон. Би аль хэдийн чуулганы зарим ажлыг хариуцаж байсан. Хэв чанар, биеийн хэмжээг минь харгалзан үзвэл тийм чухал ажил хийхэд би тохирохгүй. Тэгсэн хэр нь сэтгэл ханаагүй, үүргээ гүйцэтгэхдээ хамгийн сайн үр дүнд хүрэхээр чармайгаагүй. Харин ч, онгирч, хүмүүст хүндлүүлэхийн тулд илүү том ажил хийхийг хүссэн. Би яг л тэргүүн тэнгэрэлч шиг байсан биш үү? Алдар нэр, байр суурийн төлөө тэмцэлдсэн байдалтай амьдрах үед миний төсөөлсөн шиг сөрөг байдалтай хэдхэн өдөр болоогүй, харин эцэст нь ажилд саад болоод, байр суурьтай болохгүй үедээ би бууж өгөхөд бэлэн, Бурханы гэрийн ажлыг нухацтай авч үзэхгүй, үүрэгтээ хайхрамжгүй хандаж, боломж гарах бүрд аргацааж, алгуурлаж, Бурханы гэрийн ажилд хохирол учрах эсэхийг огт тоохгүй байхдаа тулсан. Би Бурханы зохицуулалтад захирагдахыг хүсэлгүй, үргэлж байр суурийн төлөө тэмцэж, байр суурьтай болохгүй бол идэвхгүй болж, дайсагнаж, Бурханыг эсэргүүцэх замаар алхаж байсан, тэгэхээр Бурхан яаж намайг жигшихгүй байх билээ дээ? Ингэж бодоод би айж, харамссан. Тэгээд алдар нэр, байр суурь эрэлхийлэхийг хүсэхгүй байна, гэмшмээр байна гэж хэлэхээр Бурханд хурдхан залбирсан юм.

Дараа нь би алдар нэр, байр суурийн дөнгөнөөс мултрах замыг Бурханы үгээс олж, бүтээгдсэн зүйлийн эрэлхийлэх ёстой зүйлийг ойлгосон доо. Бурханы үгэнд ингэж хэлсэн байдаг: “Бүтээлүүдийн нэг болохын хувьд хүн өөрт оногдсон байраа хадгалж, ухамсартайгаар авирлаж, Бүтээгчийн өөрт нь даалгасан зүйлийг хариуцлагатайгаар биелүүлэх ёстой. Хүн хэмжээ хязгаараас хэтэрч, чадвар чансаанаас нь давсан зүйл юм уу Бурханы жигшдэг зүйлийг хэзээ ч хийх ёсгүй. Хүн агуу, онцгой, бусдаас дээр байхаар хичээх ёсгүй, мөн Бурхан болох гэж эрэлхийлэх ёсгүй. Хүмүүс ийм байхыг хүсэх ёсгүй юм. Агуу, онцгой болохыг эрэлхийлнэ гэдэг нь утгагүй зүйл. Бурхан болохыг хичээх нь бүр ч гутамшигтай; энэ нь ой гутаж, жигшмээр үйлдэл юм. Магтууштай зүйл буюу бүтээлүүдийн юунаас ч илүүгээр баримтлах ёстой зүйл нь жинхэнэ бүтээл болох явдал; энэ л бүх хүний эрэлхийлэх ёстой цорын ганц зорилго билээ” (Үг нь махбодоор илэрсэн номын “Цор ганц Бурхан Өөрөө I”). Байр суурь эрэлхийлж, супер хүн байхаар эрэлхийлэх нь Бурханы үзэн яддаг зүйл гэдгийг Бурханд үгэнд тодорхой хэлсэн. Хүмүүст байх ёстой бодит эрэл хайгуул бол жинхэнэ бүтээгдсэн зүйл байх явдал. Бурханы үгийг уншсаны дараа би юу эрэлхийлэх ёстойгоо мэдсэн. Би бол бүтээгдсэн зүйл, миний хийж чадах зүйлийг Бурхан хамгийн сайн мэднэ. Би ямар байр суурьтай байх нь хамаагүй, Бурхан надаас бүтээгдсэн зүйлийн үүргийг ул суурьтай гүйцэтгэж, үүргээ зохих ёсоор гүйцэтгэхийг хүсдэг. Би амбиц, хүслээ орхихын тулд Бурханд залбирах хэрэгтэй, ямар ч үүрэг гүйцэтгэлээ гэсэн Бурханы зохицуулалтыг дуулгавартай дагаж, хариуцлагаа чин сэтгэлээсээ биелүүлж, үүрэгтээ үр дүнтэй байхаар чармайх ёстой. Энэ нь бүтээгдсэн зүйлийн хийх ёстой зүйл. Үүний дараа би дэвших эсэхээ бодолцож үзэхээ болиод, оронд нь, хамгийн сайн үр дүнд хүрэхийн тулд яаж илүү бүтээмжтэй байх талаар ухамсартайгаар тунгаан бодож, асуудал гарахад аливааг шийдвэрлэх арга зам боддог болсон. Хэсэг хугацааны дараа, би зарим бэрхшээлийг давахаар ах эгч нартайгаа хамт ажиллаж, манай ажлын бүтээмж ч бас сайжирсан.

Дараагийн өдрүүдэд нь, өмнөх хамтрагчид маань удирдагч юм уу зааварлагчаар дэвшсэн гэдгийг би хааяа хааяа сонссоор байлаа. Бусад хүн тушаал дэвшиж, өөрсдийгөө таниулж байхад өнөөх л газартаа гацсаар байх шиг санагдсан учраас бага зэрэг урам хугарч байсан ч байр суурийн төлөөх хүсэл минь дахиад гарч ирснийг хурдан ухаарсан учраас даруйхан залбирч, өөрийгөө хаяж, Бурханы энэ үгийг бодсон. “Бурхан байр суурийг хүмүүст зориулж тогтоодоггүй; Бурхан хүмүүсийг үнэн, зам, амиар хангаж, эцэст нь тэднийг байр суурь, нэр төртэй, хэдэн мянган хүнд хүндлүүлдэг нэгэн биш, Бурханы боломжийн бүтээл, Бурханы өчүүхэн, ялихгүй бүтээл болгодог.” Дараа нь, миний зүрх сэтгэлд зорилго минь тодорхой болж, байр суурийг Бурхан хүмүүст урьдчилан тогтоогоогүйг харсан. Үүрэг чинь юу ч байлаа гэсэн, чи хариуцлагаа биелүүлж байгаа. Бас чи зөв байр сууринд өөрийнхөө давуу тал, ур чадварыг ашиглаж байгаа. Удирдагч байх нь байр суурьтай гэсэн үг биш, дээд, доод албан тушаал гэж байхгүй. Бурхан хүмүүсээс шаардлага хангасан бүтээгдсэн зүйл болж, Бурханы зохицуулалтыг дуулгавартай дагахыг шаарддаг. Зөвхөн энэ л зүй зохистой эрэл хайгуул. Хүмүүс Бурханыг дуулгавартай дагаж чадахгүй, үүргээ биелүүлж чадахгүй, гагцхүү шат ахиж, байр суурьтай болохыг эрэлхийлдэг бол тэгэх нь ичгүүртэй. Эргэн тойрны ах, эгч нарынхаа дэвшиж байгааг харж, сонсох нь надад зориулсан Бурханы туршилт байсныг би бас ойлгосон. Бурхан миний хандлагыг харж байжээ. Залбирч, Бурханы үгийг уншсанаар би эдгээр зүйлийг зөв хүлээн авч, сөрөг байхаа больж, үүргээ зохистой гүйцэтгэж чаддаг болсон. Эдгээр зүйлийг туулаад би Бурханы сайн санаа зорилгыг ухаарсан. Байр сууринд дуртай над шиг хүн үнэхээр удирдагч болсон бол би өөрийн эрхгүй антихристийн замаар алхаж, өөрийгөө л сүйрүүлэх байсан. Одоо би үүргээ гүйцэтгэхдээ дуулгавартай, ул суурьтай байж чадна. Энэ нь Бурханы үгийн шүүлтийн үр дүн. Бурханд талархъя!


25. Гэр бүлийн хавчлагаас суралцсан нь

Манай нөхөр намайг итгэж эхлэх үед саад хийгээгүй, би бас нөхөртөө сайн мэдээ түгээсэн. Гэхдээ манай нөхөр мөнгө олоход хэт анхаараад, итгэгч болохыг хүсээгүй. Дараа нь миний зан араншин бүхэлдээ өөрчлөгдөж, хавьгүй төлөв төвшин болсныг анзаарсан учраас манай нөхөр үүнийг үнэхээр дэмждэг болсон юм. Гэхдээ нэг жилийн дараа надад саад болж эхэлсэн дээ. Нэг өдөр ажлаасаа тарж гэртээ ирээд, “Чи Зүүний Аянгад итгэдэг биз дээ? Өнөөдөр би Майкийг гэрт нь хүргэж өгсөн. Зүүний Аянга үнэн зам биш, номлол нь гүн гүнзгий, төөрөлдөхөд амархан байдаг гэж чуулганых нь лам хуврагууд бүгд хэлдэг гэж Майк надад хэлсэн. Тэдний номлолыг сонсох ёсгүй гэж надад анхааруулсан” гэлээ. Майк манай нөхрийн дарга, Эзэнд удаан итгэсэн итгэгч байсан. Майкийг үнэхээр авьяаслаг болохоор нь манай нөхөр маш их хүндэлдэг байлаа. Нөхөр маань Майкийн зөв гэж бодож байгааг хараад би, “Итгэлийн асуудлыг чи ойлгохгүй байна, бусад хүний хэлж байгаа үгийг зүгээр л тоть шиг давтаад байж болохгүй” гэж хэлсэн. Нөхөр маань хэсэг зуур тээнэгэлзэх шиг болсноо өөр юм хэлээгүй юм.

Дараа нь бас нэг удаа надад, “Би интернэтээр судалгаа хийлээ, Коммунист Нам танай Төгс Хүчит Бурханы эсрэг эрс арга хэмжээ авч байгаа юм байна. Бас хүмүүс Төгс Хүчит Бурханы тухайд маш их юм хэлж, Бурхан биш, зүгээр л хүн гэцгээж, Төгс Хүчит Бурханы Чуулган хүмүүсээс мөнгө сааж байгаа гэж байна. Би цаашид чамайг тэр Чуулганы хүмүүстэй цуглаанд оролцохыг зөвшөөрч чадахгүй. Чамайг луйвардуулчихна гэж айгаад байна” гэж нухацтай хэллээ. Үүнийг сонсоод би үнэхээр уурлаж, хариуд нь, “Чи Төгс Хүчит Бурханы үгийг уншаагүй, бас Чуулганыг ойлгодоггүй. Зарим нэг онлайн цуу ярианд үндэслээд л дураараа дүгнэлт хийж яаж болдог юм бэ? Христэд итгэгчид бүгд Эзэн Есүст итгэж, жинхэнэ Бурхан мөн гэдгийг нь мэддэгийг чи мэднэ. 2,000 жилийн өмнө Эзэн Есүсийг ажиллаж байх үед нь бас л маш олон хүн яллаж, үгүйсгэсэн шүү дээ. Эзэнийг тэд зүгээр л ердийн хүн, мужааны хүү гэцгээсэн. Эзэн Есүс гаднаа ердийн хүн шиг харагддаг ч бурханлаг мөн чанартай, үнэнийг илэрхийлж, хүн төрөлхтнийг золин аврах чадвартай байсан. Эзэн махбод нөмөрсөн Бурханы Сүнс, хүн төрөлхтнийг Золин Аврагч байсан юм. Хэрвээ бид Коммунист Намыг сонсож, гаднаа хэвийн хүн шиг харагддаг хэн ч Бурхан биш гэх юм бол Эзэн Есүс Христийг ч бас үгүйсгэсэн хэрэг болох биш үү? Төгс Хүчит Бурхан Эзэн Есүсийн яг адилаар онцлох юмгүй харагддаг ч үнэнийг илэрхийлж, Бурханы дуу хоолойг илэрхийлж чаддаг. Одоо би Төгс Хүчит Бурханы маш олон үгийг уншаад байна. Эдгээр нь Библийн талаарх янз бүрийн нууцыг илчилж, Сатан хүн төрөлхтнийг яаж завхруулдаг, Бурхан хүн төрөлхтнийг яаж авардаг, манай ертөнц дэх бүх харанхуй, ёрын муугийн уг үндэс, хүний завхралын талаарх үнэнийг бидэнд хэлдэг. Эдгээр нь бас нүглээс чөлөөлөгдөж, Бурханаар аврагдаж, тэнгэрийн хаанчлалд орох замыг бидэнд заадаг. Хэчнээн алдартай, агуу ч бай, хэн ч эдгээр үнэнийг илэрхийлж чадаагүй. Үнэнийг ямар хүн илэрхийлж чадах юм бэ? Золин аврал болон авралын ажлыг хэн хийж чадах юм бэ? Хэн ч чадахгүй. Төгс Хүчит Бурхан үнэхээр хүн төрөлхтөн дээр бие махбодтой болж ирсэн Бурхан мөн гэдгийг энэ нотолдог” гэлээ. Би бас нөхөртөө, Төгс Хүчит Бурханы Чуулган хэзээ ч тахил гуйж байгаагүй гэдгийг хэлсэн. Бурханы үгийн бүх номыг үнэ төлбөргүй өгдөг. Чуулган хүмүүсийн мөнгийг л хүсдэг гэх ХКН-ын үг цэвэр гүжирдлэг. Би нөхөртөө эдгээр худал хуурмагт итгэж яавч болохгүй гэж хэлсэн юм. Үг дуугүй яваад өгсөн.

Дараа нь нэг удаа намайг сайн мэдээ түгээчхээд эргэж иртэл, нөхөр маань үнэхээр бухимдаж, “Танай Чуулганы хүмүүс гэр бүлээ хаяж байгаа гэж Нам хэлэхийг би дөнгөж сая онлайнаар харлаа. Чи ойрд гадуур маш их гарч байна. Явахдаа бэлдээд байгаа юм уу?” гэсэн. Тэгэхээр нь, “Би гэр орноо сайн авч явдаг. Чи яаж тэгж хэлж чадав аа? Би Аврагч ирсэн гэдгийг хүмүүст мэдэгдэж, авралыг нь хүлээн зөвшөөрүүлэхийн тулд сайн мэдээ түгээх гэж гадуур гарч байгаа. Хүмүүс цаг үргэлж улам бүр завхарч, ёрын муу хандлага дагаж, нүгэлд амьдарч байгааг чи харсан. Найз нараа хар л даа. Тэд бүгд нэг бол мөрийтэй тоглож, эсвэл янхнууд руу явдаг. Ёс суртахуунтай ганц хүн байна уу? Ертөнц маш ёрын муу болчихлоо. Бүх хүн Бурханыг үгүйсгэж, эсэргүүцэж, завхрал дээд цэгтээ хүрч байна. Эцсийн өдрүүдэд агуу гамшиг завхарсан бүх хүн төрөлхтнийг газрын хөрснөөс арчина гэж Библи зөгнөдөг. Одоо гамшиг нэмэгдэж байна. Хүмүүс Төгс Хүчит Бурханы шүүлт, гэсгээлтийг хүлээн зөвшөөрч, нүгэл, завхралаас ангижирснаар л гамшгийн туршид Бурханаар хамгаалагдаж, Бурханы хаанчлалд орж чаддаг. Бурхан хүмүүсийг аврах хэр ирмүүн хүсэлтэй байгааг Төгс Хүчит Бурханд итгэгчид ойлгодог, бид махан биеийн таашаалыг орхиж, Бурханы хаанчлалын сайн мэдээг түгээж, гэрчлэх гэж хичээхэд бэлэн байна. Энэ нь Бурханы хүслийг биелүүлж байгаа хэрэг. Энэ нь зөв шударга, сайн үйл үйлдэж байгаа явдал! Гэтэл Коммунист Нам хүмүүст итгэж, сайн мэдээ түгээж, Бурханд гэрчлэл хийхийг зөвшөөрдөггүй, бас Христэд итгэгчдийг галзуу мэт баривчилж, хяхаж хавчиж байна. Үүнээс болж маш олон Христэд итгэгч аргагүйн эрхэнд гэр бүлээсээ хагацаад, эргэж ирж чадаагүй. Зарим нь бүр баривчлагдаж, хоригдож, үхтлээ хяхаж хавчигддаг. Энэ бүгд Коммунист Нам Христэд итгэгчдийг хяхаж хавчдагаас үүдэлтэй биш үү? Гэтэл тэд хохирогчдыг буруутгаж, итгэгчид гэр бүлээ хаяж байна гэж байна. Энэ нь аливааг гуйвуулж, үнэнийг орвонгоор нь эргүүлж байгаа хэрэг биш үү? Итгэдэг байх нь зөв, зүйтэй. Дэлхий даяар маш олон итгэгч бий. Итгэл хаана гэр бүлийг сүйрүүлээд байгаа юм бэ? ХКН ёрын муу, худал ярихаас өөр зүйл хийдэггүй шүү дээ. Гэтэл чи тэднийг жигшихгүй, бүр худал хуурмагт нь итгэх юм. Чи зүгээр л тэдний амыг дагуулж, биднийг гэр бүлээ орхидог гэж хэлж байна. Энэ нь зөв, бурууг хольж хутгаж байгаа хэрэг” гэлээ. Нөхөр маань ХКН-ын худал хуурмагт хууртчихаад, намайг ер сонсохгүй байсан. Тэгээд ууртайгаар, “Надад хамаагүй ээ. Төгс Хүчит Бурханд л биш бол, өөр юунд ч хамаагүй итгэ” гэсэн. Нөхрөө энэ талаар маш шийдэмгий байгааг хараад би гэнэтхэн балмагдсан юм. Бид гэрлээд арван жил гаруй болж, хамтдаа маш их зүйл туулсан. Ямар ч сүрхий хямрал гаргалгүй, үргэлж бүх зүйлийг хэлэлцэж, бие биеэ дэмждэг байлаа. Төгс Хүчит Бурханд итгэдгээс минь болж нөхөр маань надад тэгж уурлахыг хараад үнэхээр гутарсан. Би чимээгүйхэн залбирч, Бурханаас намайг замчилж, хүслээ ойлгуулаач гэж гуйлаа. Залбирсны дараа Бурханы үгийн ийм эшлэл санагдсан: “Хүмүүс дээр Бурханы хийдэг ажлын алхам бүрд, гаднаа энэ нь хүмүүсийн хоорондын харилцаа мэт, хүний зохицуулалт, хүний хөндлөнгийн оролцооноос үүдэлтэй мэт харагддаг. Нүднээс далдуур, юм бүхэн Сатан Бурхан хоёрын хоорондох бооцоо бөгөөд Бурханы төлөө гэрчлэлд зогсохыг хүмүүсээс шаарддаг” (Үг нь махбодоор илэрсэн номын “Бурханыг хайрлах нь л үнэхээр Бурханд итгэж буй хэрэг”). Өнгөн дээрээ манай нөхөр итгэлд минь саад болж байгаа мэт харагдсан ч үнэндээ цаана нь Сатаны хөндлөнгийн оролцоо байгааг ойлгоход минь энэ тус болсон. Сатан хүмүүсийг үүрд захирч, эзэмдэхийг хүсдэг. Тэр намайг Бурханы өмнө очиж, Бурханыг шүтэн мөргүүлэхийг хүсээгүй учир надад саад болох гэж элдвээр үзэж, нөхрийг минь төөрөлдүүлэхэд онлайн худал хуурмаг, цуу яриа ашиглаж, замд минь саад хийхэд нөхрийг минь ашиглахаар оролдож, улмаар намайг нөхрөө гэх сэтгэлээсээ үүдэн үнэн замыг орхиж, Бурханаас урвахад хүргэх гэсэн. Сатан маш ёрын, хорон муу юм байна лээ! Үүнийг мэдээд, Сатаныг юу ч хийлээ гэсэн би итгэсээр байж, Бурханыг дагаж, Сатанд хэзээ ч бууж өгөхгүй байхаар сэтгэл шулуудсан! Иймээс нөхөртөө, “Би Бурханд итгэж, Бурханыг дагадаг. Энэ бол зөв зам. Энэ миний сонголт, харин чи хөндлөнгөөс оролцох эрхгүй шүү!” гэж хэллээ. Нөхөр маань багтартлаа уурлан, үг дуугүй яваад өгсөн.

Нэг өдөр нөхөр маань намайг Бурханы үгийн магтан дуу сонсож байгааг олж мэдлээ. Тэгээд уруу царайлан, ууртайгаар, “Төгс Хүчит Бурханд битгий итгэ гэж хэлээ биз дээ. Яагаад чи ер нь үгэнд ордоггүй юм бэ? Майк итгэгч болоод өчнөөн удсан, үнэхээр үнэн сүсэгтэй Христэд итгэгч шүү дээ. Зүүний Аянга үнэн зам биш гэж Майк надад хэлсэн, тэгэхээр чи Бурханд итгэх бол Майкийн чуулганд яв. Тэднийх том, нэр цуутай юм байна лээ. Би долоо хоног бүр чамтай хамт үйлчлэлд оролцъё, бас Майк пастороо чамтай яриулж өгч болно” гэлээ. Тэгэхээр нь би, “Чи яагаад Майкийн хэлдэг үгэнд тийм итгэлтэй байгаа юм бэ? Яагаад пасторуудыг хүндэлдэг юм бэ? Чи пасторуудын мэргэжилтэй, нэр цуутай гэдгийг л хараад, үнэндээ тэд юу номлодгийг хайхрахгүй юм. Төгс Хүчит Бурханыг хүлээн зөвшөөрөлгүйгээр тэд үнэний тэжээл авахгүй. Тэгээд Библийн мэдлэг, улиг болсон юмныхаа тухай л ярьдаг. Эзэний үгийг яаж хэрэгжүүлэх, хүмүүсийн нүгэлт байдлыг яаж шийдвэрлэх талаар тэдэнд хэлэх үг алга. Тэр чуулганд яваад надад ямар ч нэмэр болохгүй. Би Төгс Хүчит Бурханы Чуулганы цуглаанд дуртай. Тэндээс тэжээл авдаг. Цуглаан болгон дээр илүү их үнэнийг ойлгож, хэвийн хүн чанарыг яаж амьдран харуулах тухай сурдаг. Намайг итгэдэг болсноосоо хойш өөрчлөгдсөн гэж чи өөрөө хэлээ биз дээ. Тийм байж яагаад баримтуудын дагуу явж чадахгүй, ХКН-ын худал хуурмагт итгэж, надад саад болно гэж зүтгээд байгаа юм бэ?” гэлээ. Нөхөр маань үүний эсрэг маргаж чадаагүй учир намайг шууд сүрдүүлээд, “Чи миний үгэнд орохгүй гээд л байх юм. Ингэж зүтгэх юм бол бүх мөнгө, банкны данснуудаа надад шилжүүлж өгөх болж дээ, бас байшинг миний нэр дээр шилжүүлэх ёстой шүү” гэлээ. Ингэж хэлэхийг нь сонсоод миний зүрх зүсэгдэх шиг болсон. Гэрлэснээсээ хойш энэ олон жил би үнэхээр арвич хямгач байж, мөнгө олохоор шаргуу ажилласан. Байшин худалдаж авах урьдчилгаа төлбөрийг хамтдаа олоход амаргүй байсан юм. Би өөртөө ганц шинэ хувцас авахыг ч зөвшөөрдөггүй байсан. Гэр орныхоо төлөө юу ч хайрлаагүй. Нөхөр минь надад тийм цэвдэг зүйл хэлсэнд нь цочирдсон шүү. Яахаараа энэ олон жилийн дараа бидний харилцаа итгэлээс минь болоод л мухардалд ордог байна? Би ямар ч мөнгөгүй, үл хөдлөх хөрөнгөгүй болчхоод нөхөртөө хөөгдчихвөл яах болж байна? Миний зүрхийг хутгаар сийчиж байх шиг санагдсан шүү. Би унтлагын өрөөнд ороод, уйлж эхлэн, нулимстайгаар Бурханд залбирч, “Бурхан минь, би шаналж, үнэхээр сул дорой байна. Иймэрхүү зүйлийг яаж туулахаа мэдэхгүй юм. Намайг замчилж, хүслээ ойлгуулаач дээ” гэсэн.

Дараа нь Бурханы ийм үг бодогдсон юм, “Урьд нь хүмүүс амлалтаа өгөхөөр Бурханы өмнө бүгд ирж ‘Өөр хэн ч Бурханыг хайрладаггүй байсан ч гэсэн би Түүнийг хайрлах ёстой’ гэж хэлдэг байсан. Гэвч одоо цэвэршүүлэлт чам дээр ирж, энэ нь чиний үзэлтэй нийцэхгүй болохоор чи Бурханд итгэх итгэлээ алддаг. Энэ жинхэнэ хайр мөн гэж үү? Иовын үйл хэргийн тухай чи олон удаа уншиж байсан байж тэр талаар мартлаа гэж үү? Жинхэнэ хайр итгэл дотроос л хэлбэрээ олдог. Чиний туулдаг цэвэршүүлэлтээр дамжин Бурханыг гэх бодит хайр чинь бий болдог бөгөөд чи итгэлээрээ дамжуулан бодитой туршлагадаа Бурханы хүсэлд санаа тавьж чаддаг ба мөн л итгэлээр дамжуулан махан биеэ хаяж, амийг эрж хайдаг; энэ бол хүмүүсийн хийх ёстой зүйл юм. Хэрэв чи үүнийг хийдэг бол Бурханы үйлдлийг харж чаддаг болно, харин чамд итгэл дутагдаж байвал Бурханы үйлдлийг харж, Түүнийг ажлыг туулж чадахгүй” (Үг нь махбодоор илэрсэн номын “Төгс болгуулах хүмүүс цэвэршүүлэлт туулах ёстой”). Бурханы үг надад хүч чадал өгсөн. Дарлал, хүндрэл бэрхшээл нүүрлэх үед Бурхан жинхэнэ итгэл, хайрыг л хүсдэг. Бид юу туулж байлаа ч, хэр их зовлоо ч Бурханаас төөрөлдөж болохгүй. Эцсийн өдрүүдэд Бурханы дуу хоолойг сонссон минь маш азтай хэрэг гэдгийг би мэдэж байсан. Эзэнийг эргэн ирэхэд нь угтан авах боломж олдож, Бурханы илрэлтийг нүдээр үзэж, Бурханы илэрхийлсэн тэр бүх үнэний тэжээлийг эдэлсэн минь бүхэлдээ намайг гэх Бурханы хайр байсан юм. Христийг дагахын тулд зовох нь үнэ цэн, утга учиртай байсан. Энэ нь зөв шударга байдлын төлөө байлаа. Бурханыг дагаж, гэрчилсэн Эзэн Есүсийн элч, шавь нарыг би бодлоо. Тэднийг Ромын засгийн газар харгисаар хяхаж хавчиж, шашны удирдагчид яллаж, дарласан шүү дээ. Зарим нь бүр Эзэний төлөө амиа алдаж, өөрсдийн амийг өргөсөн. Өнөөдөр би өчүүхэн бага зовж байгаа нь үе үеийн туршид ариун хүмүүсийн туулсан зүйлтэй харьцуулахад юу ч биш байлаа. Би өөрийгөө өрөвдөлгүй, тэднээс суралцах учиртай. Юу ч боллоо гэсэн Бурханыг эцсээ хүртэл дагах ёстой байсан. Ингэж бодоод нулимсаа арчиж, унтлагын өрөөнөөс гараад, нөхөртөө, “Хоёулаа гэрлээд арав гаруй жил болж байна, би гэр орныхоо төлөө маш их зүйл хийсэн. Одоо чи миний бүх мөнгө, өмч хөрөнгийг булаахыг хүсэж, үнэн замыг орхиулахын тулд намайг санхүүгийн хувьд хянах гэж байна. Би чиний үгэнд орохгүй. Би Бурханыг дагана!” гэлээ. Ингэж хэлэхийг минь сонсоод нөхөр маань дүрсхийн уурласан. Галзуурсан аятай, надаас ЭмПи-3 тоглуулагчийг минь булааж аваад, дараа нь хувийн хамаг эд хогшлыг минь урж хүүллээ. Тэгээд миний бүх бичиг баримт, үнэт эдлэл, банкны картууд болон бэлэн мөнгийг авсан. Дараа нь утсыг минь авч, шал руу маш хүчтэй шидсэнээ сандал аваад, утсыг хэдэн хэсэг болгон бяцалсан. Тийм маягаар намайг гадаад ертөнцөөс бүрэн холбоо таслах гэж үзэж байсан юм.

Дараа нь манай аав ээж, дүү нар болон хүргэн ахыг гэрт дуудаад, тэд бүгд над руу бүлэглэн дайрсан. Манай дүү нар Төгс Хүчит Бурханы Чуулганы тухай Коммунист Намын зохиосон элдэв янзын гүжирдлэг онлайнаар харчхаад, ХКН-ын зохиосон Жаоюанийн хэргийн талаарх зүйлс надад үзүүлсэн. Тэгэхээр нь би, “Наад бүгдийг чинь мэднэ ээ. Жаоюанийн хэргийг ХКН-ын шүүхэд шүүсэн, тэр сэжигтнүүд өөрсдийгөө Төгс Хүчит Бурханы Чуулганы нэг хэсэг байсан гэж хэлээгүй шүү дээ. Тэд Чуулгантай хэзээ ч холбоотой байгаагүй гэж шүүхэд тодорхой хэлсэн, харин Коммунист Намын шүүгч тэднийг чуулганы гишүүд мөн гэж зүтгэсэн. Тэр нь зүгээр л Чуулганыг гүтгэж байгаа хэрэг биш үү? Энэ харваас тэдний зохиосон хуурамч хэрэг байгаа биз дээ? Коммунист Нам бурхангүйн үзэлтэй гэдгийг та нар мэднэ, тэд засгийн эрхэнд гарснаасаа хойш ямагт шашин шүтлэгийг хяхаж хавчиж ирсэн. Төгс Хүчит Бурханы Чуулганы эсрэг тэдний хэлдэг юманд та нар итгэж яаж болдог юм бэ?” гэлээ. Гэхдээ манай хоёр дүү тэдний худал хуурмагт итгэчхээд, ХКН-ын түгээсэн цуу ярианд ямар ч шүүмжлэлт сэтгэлгээ ашиглаагүй. Тэгээд, “Томоохон бүх мэдээний суваг ингэж хэлж байна. Энэ үнэн байхгүй яах юм бэ?” гэсэн. Тэдэнд би, “Хятадын бүх хэвлэл мэдээллийн хэрэгслийг Коммунист Нам хянадаг, тэд ХКН-ын дуу хоолой шүү дээ. ХКН-ын хэл гэсэн юм бүхнийг тэд хэлэх ёстой, тэгээд үнэний талаар мэдээлж зүрхэлдэггүй. Гадаадын маш олон хэвлэл мэдээллийн хэрэгсэл бас ХКН-д худалдагдаад, тэдний юу хүссэнийг хэлдэг. Та нар юу болоод байгааг харж чадахгүй байна уу? Баримтууд үнэн мөнийг илчилдэг, харин ухаалаг хүмүүс цуу яриа сонсдоггүй юм. Би та нарт нүдээ нээж, тэр цуу яриануудыг сохроор сонсохоо боль гэж зөвлөе” гэж хэлсэн. Хариуд нь тэдэнд хэлэх үг олдоогүй. Ээж ууртайгаар, “Чи бидний үгэнд ер орохгүй юм. Төгс Хүчит Бурханыг орхиход үнэхээр тийм хэцүү байна уу? Гэр бүлийнхэн бүгд итгэлээс чинь болж чиний талаар санаа зовж байна. Яагаад чи бидний зөвлөгөөг авдаггүй юм бэ?” гэлээ. Тэгээд уйлж эхэлсэн. Ээжийнхээ тийм гунигтай байгааг харахад үнэхээр хэцүү байлаа. Ээж бид гурвыг гурвууланг нь ганцаараа өсгөж, энэ нь амаргүй байсан юм. Одоо нас дээр гарчхаад байхад нь би ээжийн санааг зовоохыг хүсээгүй. Ингэж бодоод уйлах шахсан шүү. Дараа нь манай дүү надад, “Та ээжийг яг яаж байгаагаа хараач. Та ээжийг сонгох уу, Төгс Хүчит Бурханыг сонгох уу?” гэлээ. Нөгөө дүү маань цэвдгээр, “Та шашнаа шүтмээр байвал өөрт чинь гэр бүл шиг хандсангүй гэж биднийг буруутгаж болохгүй шүү. Бид таныг хүн луйвардсан гэж хэлээд, гэмт хэрэг үйлдлээ гэж цагдаад мэдэгдэнэ, тэгээд тэд таныг Хятадад шилжүүлэн өгнө. Би л таныг Канадад ирүүлэхээр урьсан гэдгийг битгий мартаарай” гэлээ. Энэ бүгдийг хэлэхийг нь сонсоод би маш их уурласан. Тэд итгэлийг минь хүчээр болиулах гэж хичээн, бүр тийм хорлонтой, жигшүүрт аргаар намайг сүрдүүлнэ гэж хэзээ ч төсөөлөөгүй байсан юм. Би үүнд хууртаж болохгүй байлаа. Би угаасаа Канадын иргэн болчихсон учир тэд надад дур зоргоороо ял тулгаад, намайг нутаг буцааж чадахгүй байсан. Мах цусны тасархай болсон дүү минь надад тиймэрхүү зүйл хэлнэ гэж би хэзээ ч төсөөлж байгаагүй л дээ. Сэтгэл өвдөөд, би зогсолтгүй уйлж байсан.

Дараа нь чуулганы ийм магтан дуу бодогдлоо. “Та туушдаа надтай хамт байна”: “Таны үг, ажил намайг замчилж, Таны хайр намайг татаж Таныг дагахад хүргэдэг. Үгийг тань би өдөр бүр амталдаг, Та миний байнгын хань. Сөрөг, сул дорой байхад минь Таны үг миний хангалт, хүч чадал болдог. Азгүйдэж, бүтэлгүйтэхэд минь Таны үг намайг босоход тусалдаг. Сатанд бүслэгдэхэд Таны үг надад эр зориг, мэргэн ухаан өгдөг. Шалгалт, цэвэршүүлэлттэй тулгарахад Таны үг гэрчлэлд зогсоход минь замчилдаг. Таны үг надад хань болж, замчлан, зүрх сэтгэл минь дулаан, амар амгалан болдог. Таны хайр маш бодитой, зүрх сэтгэл минь талархлаар дүүрэн…” өөрийг минь ойлгож чаддаггүй дарангуй гэр бүлтэй ч гэлээ Бурхан үргэлж дэргэд минь байгаа гэдгийг мэдсэн. Бурханы үгийн гэгээрэл, удирдамжаар Сатаны залийг нэвт харж чадсан юм. Бас Бурхан намайг тайтгаруулж, үгээрээ надад хүч чадал, итгэл өгсөн. Энэ тухайд ийм маягаар бодоод тэгтлээ их шаналахаа больсон. Бас ийм нэг хэсэг миний санаанд орсон: “Бүү урам хугар, бүү сул дорой бай, Би чиний хувьд аливааг тодорхой болгоно. Хаанчлалд хүрэх зам тийм ч дардан биш; юу ч тийм энгийн биш! Чи ерөөлүүдийг амархан авахыг хүсдэг, тийм биз дээ? Өнөөдөр хүн бүр гашуун шалгалттай нүүр тулна. Тийм шалгалтгүйгээр Намайг гэх хайр чинь хүчтэй болохгүй, чи намайг үнэхээр хайрлахгүй. Эдгээр шалгалт ялихгүй байсан ч гэсэн хүн бүр тэдгээрийг туулах ёстой; бэрхшээл нь л өөр өөр байх болно… Миний гашуун зовлонг хуваалцдаг хүмүүс Миний жаргалыг гарцаагүй хуваалцана. Энэ бол та нарт өгөх Миний амлалт, Миний ерөөл юм” (“Үг нь махбодоор илэрсэн” номын Христийн эхэн үеийн айлдваруудын “41-р бүлэг”). Үүнийг тунгаагаад би тэнгэрийн хаанчлалд хүрэх зам хэн ч зайлсхийх аргагүй бэрхшээлээр дүүрэн байдгийг ойлгосон. Гэр бүлийн маань энэ дарлал, шүүмжлэл миний хувьд Сатаны өмнө гэрчлэлд зогсох боломж байлаа. Бурхан намайг үүгээр өргөж, ерөөж байсан, тав тухтай орчноос би үүнийг хэзээ ч олж авахгүй байх байсан юм. Тэр зовлон үнэ цэн, утга учиртай байсан. Би үүнийг үнэн зам, Бурханы ажил мөн гэдэгт итгэлтэй байсан учир хэчнээн их дарлал, шаналантай нүүр туллаа ч Бурханыг дагасаар байхад бэлэн байсан.

Намайг буулт хийхгүй гэдгийг хараад нөхөр маань уурласандаа нүд нь гялалзаж, түрэмгийгээр, “Танай найз чамайг итгэгч болгосныг би мэднэ. Цаадах чинь чамаас мөнгө салгахыг л хүссэн. Найзыг чинь би жигшдэг юм. Чи итгэнэ үү, байна уу хамаагүй, би шоронд суух боллоо ч цаадхыг чинь ална даа” гэлээ. Нөхрийнхөө ингэж хэлэхийг сонсоод би бүрмөсөн цочирдож, үнэхээр айсан. Тэгээд өөрийн эрхгүй дагжин чичирч эхэлсэн юм. Тэр олон жил миний хамт амьдарсан эр гэнэтхэн ийм зэрлэг болж чадна гэж би үнэндээ зүүдлээ ч үгүй. Тэр ямар гээч нөхөр байгаа вэ? Нөхөр маань харваас Бурханыг үзэн ядаж, үнэнийг үзэн яддаг чөтгөр байсан! Намайг зүгээр л итгүүлэхгүй гэсэндээ тийм аймаар юм хэлсэн. Тэгэхэд би нөхрийнхөө балмад талыг хараад, найзыг минь алчих вий гэж үнэхээр айсан шүү. Сэхэл авч амжаагүй байтал ээж надад, “Та хоёр муудалцаад байх юм шиг байна. Хувцсаа аваад, хэд хоногтоо манайд ирж бай. Чи гадагшаа холбоо барьж, ажилдаа явж болохгүй, харин гэрт байж, хийсэн зүйлийнхээ талаар бод” гэлээ. Ингэж хэлэхийг нь сонсоод миний санаа зовсон. Нөхөр минь галзуурчхаад, яаж ч мэдэхээр байсан. Миний утсыг эвдэлчихсэн болохоор нь найздаа анхааруулж чадаагүй юм. Одоо тэд намайг хэнтэй ч холбоо бариулахгүй, бүр ажилд ч явуулахгүй нь. Энэ нь гэрийн хорио биш үү? Би чуулгантай яаж холбоо барьж, чуулганы амьдралаар амьдрахаа мэдэхгүй байлаа. Тэгээд зүрх сэтгэлдээ Бурханыг яаран дуудаж, намайг замчлаач гэж гуйсан. Дараа нь өрнөдийн орнуудад шашны эрхийг хамгаалдаг, хүмүүс шашин шүтэх эрх чөлөөтэй гэдгийг саналаа. Дүү нар маань намайг цагдаад очоод мэдэгдэж, гүжирдэхийг хүссэн учир би ч бас цагдаад мэдэгдэл гаргаж болох байсан юм. Нэгдүгээрт, энэ нь найзыгаа хамгаалахын төлөө байх байсан, хоёрдугаарт, цагдаа нар оролцох юм бол тэд дэмий юм хийж зүрхлэхгүй байх байлаа. Тийм болохоор би ээждээ, “Танайх руу явмааргүй байна, цагдаад очиж мэдэгдэл гаргамаар байна” гэлээ. Үүнд тэд мэл гайхаад, юу ч хэлээгүй. Би цагдаагийн хэсэг орохоор шууд явсан юм. Тэнд очоод, гэр бүл маань намайг итгэлээс минь болж хяхаж хавчаад байгаа тухай тэдэнд товчхон хэллээ. Барууны оронд тиймэрхүү юм болж байгаа гэдэгт тэд бараг итгэж ч чадахгүй байсан. Тэгээд үнэхээр өрөвдөж, намайг буцаагаад гэрт хүргэж өгсөн юм. Тэд манай нөхөр болон гэр бүлийнхэнд анхааруулга өгч, “Энэ улсад бид шашны эрх чөлөөтэй. Та нар түүний итгэлд саад болж, хувийн эрх чөлөөг нь хязгаарлаж болохгүй. Түүнийг ажилдаа явмаар байвал та нар саад хийж болохгүй. Үүнээс гадна бичиг баримт гэдэг хувийн өмч. Бичиг баримтыг нь буцааж өг” гэлээ. Цагдаа нараас ийм үг сонссоныхоо дараа тэд намайг хүчлэх гэж оролдож зүрхлээгүй. Би Бурханд маш их талархаж, надад гарах гарц нээж өгсөнд нь баярласан юм.

Нөхөр минь хуульд хязгаарлагдаад, миний эсрэг шууд үйлдэл хийж зүрхлээгүй, гэхдээ бууж өгөлгүй, итгэлийг минь хүчээр орхиулах арга бодож олох гэж хичээсээр л байсан. Хоёр хоногийн дараа намайг байшинг өөрийнх нь нэр дээр шилжүүл гэж шахаж эхэллээ. Тэгж хэлэхээр нь би санаа зовсон. Хоёрхон хоногийн өмнө тэр миний бүх бэлэн мөнгө, үнэт эдлэлийг булааж авчхаад, одоо байшинг өөрийнх нь нэр дээр шилжүүл гэж хүссэн юм. Нөхөртөө хөөгдөх юм бол би юу ч үгүй хоцрох байлаа. Үүнээс гадна манай аав ээж болон дүү нар намайг гэртээ байлгахгүй. Энэ бүгдийг бодоод би дахин гутарч эхэлсэн ч яг тэр үед Бурханы ийм үг санагдсан: “Бурхан Өөрийн ажлыг хийж, Бурхан нэг хүнийг халамжилж, энэ хүнээ харж ханддаг ба тэр зуур Сатан Түүний алхам бүрийг тувт салахгүй мөрддөг. Бурхан хэнийг л ивээнэ Сатан араас нь мөшгөж, мөн л ажигладаг. Хэрвээ Бурхан энэ хүнийг хүсвэл, Сатан Бурханд саад болохын тулд Бурханы хийдэг ажлыг уруу татаж, үймүүлж, сүйрүүлэхээр янз бүрийн хорон муу заль мэх ашиглан далд зорилгодоо хүрэхийн төлөө чадах бүхнээ хийнэ. Энэ зорилго нь юу вэ? Бурхан хэнийг ч олж авахыг тэр хүсдэггүй; Бурханы хүсдэг бүх хүнийг тэр өөртөө авахыг хүсдэг, тэднийг эзэмдэж, хянаж, удирдахыг хүсдэг ба ингэснээр тэд түүнийг шүтэж, муу үйл үйлдэхэд нь түүнтэй нэгдэх юм. Энэ нь Сатаны хорлонтой сэдэл биш гэж үү?” (Үг нь махбодоор илэрсэн номын “Цор ганц Бурхан Өөрөө IV”). “Хэрвээ хүмүүс аврагдахыг хүсэж, Бурханаар бүрэн авхуулахыг хүсвэл Бурханыг дагадаг бүх хүн Сатаны их, бага сорилт, дайралттай нүүр тулах ёстой. Эдгээрээс гарч ирж, Сатаныг бүрэн ялж чаддаг хүмүүс бол Бурханаар авруулсан хүмүүс юм. Өөрөөр хэлбэл, Бурханаар авруулсан хүмүүс нь Бурханы шалгалтыг туулж, т оо томшгүй олон удаа Сатанд соригдож, түүний дайралтад өртсөн хүмүүс юм. Бурханаар авруулсан хүмүүс Бурханы хүсэл, шаардлагыг ойлгож, Бурханы дээд эрх, зохицуулалтыг хүлээн зөвшөөрч чаддаг бөгөөд Сатаны сорилт дунд Бурханаас эмээж, муугаас зайлах замыг хаядаггүй. Бурханаар авруулсан хүмүүс үнэнч, зөөлөн сэтгэлтэй байдаг ба хайр, хорслыг хооронд нь ялгадаг, шударга ёсны мэдрэмжтэй, ухаалаг байдаг бөгөөд Бурханд анхаарал тавьж, Бурханы юм бүхнийг эрхэмлэн дээдэлж чаддаг. Тийм хүмүүс Сатанд боогдож, мөшгүүлж, буруутгагдаж, эсвэл хүчирхийлэлд нь өртдөггүй; тэд бүрэн эрх чөлөөтэй байдаг, бүрэн чөлөөлөгдөж, суллагдсан байдаг юм. Иов бол яг тийм эрх чөлөөтэй хүн байсан, Бурхан яагаад түүнийг Сатанд гардуулан өгсөн чухам учир нь энэ билээ” (Үг нь махбодоор илэрсэн номын “Бурханы ажил, Бурханы зан чанар ба Бурхан Өөрөө II”). Иов Бурханыг гэх жинхэнэ итгэл, дуулгавартай байдал, хүндлэлтэй байсан учраас л Сатаны буруутгал, уруу таталтыг даван гарсан. Бурханы үнэмлэхүй захиралтад итгэж, байгаа бүх зүйлийг нь Бурхан өөрт нь өгсөн гэдэгт итгэсэн учир Бурхан авсан ч бай, өгсөн ч бай, Иов хүлээн зөвшөөрч, захирагдаж чадсан. Өмч хөрөнгө, үр хүүхдээ алдаж, тэр ч бүү хэл хамаг бие нь яр шарханд баригдах үед Иов бас л Бурханыг буруутгалгүй, Бурханы нэрийг магтсан. Эхнэр нь түүнд, “Чи одоо ч гэсэн үнэнч шударга байдлаа хадгалж байна уу? Бурханыг хараа, тэгээд үх” гэсэн (Иов 2:9). Харин Иов эхнэрээ зэмлэж, “Чи мунхаг эм шиг ярьж байна. Юу гэнэ ээ? Бид Бурханы гараас сайныг хүлээн аваад мууг хүлээн авахгүй юу?” гэсэн шүү дээ. (Иов 2:10). Иовын гэрчлэл надад үнэхээр урам зориг өгсөн юм. Би Иов шиг байхыг хүссэн. Нөхөр маань намайг хэр их дарлалаа ч, надаас хэдий их өмч хөрөнгө авлаа ч, бүр намайг хөөж, юу ч үгүй үлдээлээ ч гэсэн би мөн л Бурханыг итгэн дагаж, гэрчлэлд зогсож, Сатаныг шившиглэх байсан.

Маргааш нь бид байрны зээлээ шилжүүлэхээр банк руу очтол банкны ажилтан үүнийг шинэ зээл байна гэсэн, тэгээд байрны зээл шинээр авах гэвэл энэ нь үнэхээр төвөгтэй үйл явц, бас нэлээд их хохирол учирна гэж бидэнд хэллээ. Ер нь боломжтой бол үүнийгээ таван жилийн дараа соль гэж тэр санал болгосон. Манай нөхөр арга мухардсан учраас бууж өглөө. Би Бурханд зүрх сэтгэлээсээ талархаж, Бурханы үг хэчнээн үнэн гэдгийг үнэхээр мэдэрсэн: “Хүний зүрх сэтгэл болон сүнс Бурханы гарт байдаг ба амьдралынх нь бүх зүйлийг Бурханы нүд хардаг. Үүнд итгэх үгүй чинь хамаагүй, амьд ч бай, үхсэн ч бай аливаа бүх зүйл Бурханы бодлын дагуу хувирч, өөрчлөгдөж, шинэчлэгдэн, алга болдог. Энэ бол Бурханы бүх зүйлийг удирддаг арга зам юм” (Үг нь махбодоор илэрсэн номын “Бурхан бол хүний амийн эх сурвалж”). Дараа нь би ах эгч нартай эргээд холбоо барьсан юм. Үүнийг олж мэдээд нөхөр маань надаас цуглаанд явсаар байх юм уу гэж асуусан. Хариуд нь би, “Чи дахиад надад саад болох гэж төлөвлөж байна уу? Тийм бол би нүүгээд, өөр газар амьдарч болно. Чи намайг чуулганд луйвардуулна, гэр бүлээ хаяна гэж санаа зовоод байгаа биш үү? Чуулганд ийм олон жил болоход минь тэд надаас мөнгө луйвардсан бил үү? Итгэгч бид гэр бүлээ хаяж байгаа гэх цуу яриа үнэн гэж үү?” гэж асуусан. Нөхөр маань мэл гайхсанаа жаахан байж байгаад, “Чиний зөв. Чуулган чамаас ямар ч мөнгө луйвардахыг би үзээгүй. Бас чи биднийг хаях гээгүй. Би тэр цуу ярианд дэндүү амархан итгэчхэж. Чамайг залилуулахаас сэргийлмээр байсан юм. Чи юу хүссэндээ итгэж болно” гэлээ. Би маш их баярласан шүү. Нөхөр маань саад болж эхэлснээс хойш би цуглаанд хэвийн байдлаар оролцож байгаагүй, тэгээд нөхөртөө цаашид боогдохгүй гэдгээ мэдсэн. Хожим нь нөхөрт маань санхүүгээ зохицуулах үнэхээр ядаргаатай санагдаж эхлэн, сайн чадахгүй байсан учир намайг зохицуул гээд бүх зүйлээ шилжүүлж өгсөн. Байрны зээлийг өөрийнхөө нэр дээр болгох тухай дахин хэзээ ч дурдаагүй шүү.

Гэр бүлдээ дарлуулсан энэ туршлага надад Коммунист Нам хэр ёрын муу гэдгийг харуулсан. Тэд Хятад дахь Христэд итгэгчдийг галзуу мэт хяхаж хавчиж, баривчлаад зогсохгүй онлайнаар худал хуурмагаа тарааж, Төгс Хүчит Бурханы Чуулганыг гүжирдэж, дэлхийг тэр аяар нь хуураад Чуулганыг эсэргүүцэх, Бурханы эсрэг өөрсөдтэй нь хамтран тэмцэх, улмаар эцэстээ бүгд тамд шийтгүүлэхэд хүргэхээр хичээж байна. Коммунист Нам бол Бурханыг эсэргүүцэж, хүмүүсийг төөрөлдүүлж, бүхлээр нь залгидаг ёрын муу чөтгөр. Сатан асар ёрын муу, гэхдээ Бурханы мэргэн ухаан Сатаны явуулгад үндэслэн хэрэгждэг. Сатан тэр дарлалыг ашиглан намайг Бурханаас урвуулж, аврагдах боломжийг минь алдуулахыг хүссэн ч энэ нь надад ялган таних чадвараа хөгжүүлж, тэдний үзэшгүй муухай байдлыг үнэхээр харах боломж олгоно гэж хэзээ ч төсөөлөөгүй. Би тэднийг зүрх сэтгэлээсээ харааж, голоод, Бурханд итгэх итгэл минь бэхэжсэн дээ. Бурханд талархъя!


26. Хариуцлага бол сайн мэдээг сайн номлохын гол түлхүүр

Мари, Кот-д'Ивуар

Би үүрэгтээ нухацтай ханддаггүй байсан болохоор их назгайрч, юмыг үргэлж хайнга хийж, сайн мэдээ хүлээн авах боломжтой хүмүүсийг номлол сонсооч гэж урьдаг ч тэдэнтэй ярилцах, сонссон зүйлийнхээ талаар ямар сэтгэгдэлтэй байгааг нь асуухыг хүсдэггүй байсан. Олон хүнийг ирж сонсооч гэж урьж байгаагаа үүргээ сайн биелүүлж байна гэж бодсоноос гадна, энэ нь надад илүү хялбар байсан. Тэдэнтэй ярилцах надад хэцүү санагддаг; тэдний асуултад хариулах нь цаг хугацаа, хүчин чармайлт шаарддаг байсан учир би тэдэнтэй харилцахыг хүсээгүй. Сайн мэдээний ажилтнууд тэдэнтэй ярилцахад л хангалттай, би тэдний нөхцөл байдлыг мэдэхгүй байгаа нь хамаагүй гэж бодсон. Нэг цуглаан дээр удирдагч “Бид хүмүүсийг номлол сонсохыг урьсан бол дараа нь тэдэнд юу болж байгааг мэдэж, цуглаанд ирж байгаа эсэх, юу хэлснийг ойлгож байгаа эсэхийг нь шалгаж, үзэл бодлыг нь сонсож, тэдэнд хайраар туслахын тулд чадах бүхнээ хийх хэрэгтэй, энэ ч бас бидний хариуцлага” гэсэн. Гэхдээ тэр үед би үүнийг ухаараагүй. Бөөн төвөг гэж бодсон болохоор тийм ч их золиос гаргаж, тэгтлээ их зовоогүй, хамгийн хялбар замыг сонгож, үр дүнд хүрсэн эсэхээ огт бодоогүй. Нэг удаа удирдагч, зарим хүн олон сонсогч урьсан ч маш цөөхөн нь үнэхээр эрж хайж, судалсан гэж хэлэхэд би тэр хүмүүсийн нэг гэдгээ мэдэж байсан; Би зөвхөн өнгөц ажилд санаа зовоод, бодит үр дүнд хүрээгүй. Дараа нь удирдагч миний ажлыг шалгахаар ирж, “Сайн мэдээ хүлээн авах боломжтой энэ хүмүүс ямархуу байгаа вэ?” гэсэн. Би ичиж, юу гэж хэлэхээ мэдээгүй. Тэдний олонхтой холбогдоогүй, номлол сонсохоор ирэхгүй байсан зарим хүнтэй холбоо бариагүй, тэднийг зүгээр л хаячихсан байсан юм.

Би удирдагчтай ярилцсаны дараа эргэцүүлж эхэлсэн. Тэгээд Бурханы хэлснийг олж харсан: “Бурхан хүмүүсээс хий гэж шаарддаг бүхэн, Бурханы гэр дэх янз бүрийн ажил—хүмүүс эдгээрийг бүгдийг нь хийх хэрэгтэй бөгөөд бүгд хүмүүсийн үүрэгт тооцогддог. Хүмүүс ямар ч ажил хийлээ гэсэн энэ бол тэдний гүйцэтгэх ёстой үүрэг юм. Үүрэг нь маш өргөн хүрээг хамарч, олон талбарыг агуулдаг—гэхдээ чи ямар ч үүрэг гүйцэтгэлээ гэсэн, энгийнээр хэлбэл энэ нь чиний үүрэг даалгавар, чиний хийх ёстой зүйл билээ. Чи ямар ч үүрэг гүйцэтгэсэн бай, сайн хийхээр чармайж байгаа цагт Бурхан чамайг магтаж, Бурханд үнэхээр итгэдэг хүн мөн гэж хүлээн зөвшөөрнө. Хэн байх чинь хамаагүй, хэрвээ чи үргэлж үүргээсээ зайлсхийж, нуугдахаар оролддог бол энд асуудал байна: Зөөлрүүлж хэлбэл, чи дэндүү залхуурч, хэт их ов мэх гаргаж, сул зогсож, зав чөлөөнд дурлаж, хөдөлмөрийг үзэн яддаг юм байна. Илүү хатуухан хэлбэл, чи үүргээ биелүүлэх хүсэлгүй, огт үнэнч биш, дуулгаваргүй байна. Ийм ялихгүй ажилд ч хүчин чармайлт гаргаж чадахгүй юм бол чи юу хийж чадах юм бэ? Чи юуг зохих ёсоор хийж чаддаг юм бэ? Хүн үнэхээр үнэнч байж, үүрэгтээ хариуцлага мэдэрдэг бол Бурхан шаардаж байгаа цагт, мөн Бурханы гэрт хэрэгцээтэй байгаа цагт, хий гэсэн бүхнийг голж шилэлгүй хийх болно. Өөрийн хийж чаддаг, хийх учиртай юуг ч хийж, гүйцэлдүүлэх нь үүргээ биелүүлэх нэг зарчим мөн үү? (Мөн.)” (Үг. IV Боть: Антихристүүдийг илчлэх нь. 10-р зүйл: Тэд үнэнийг басамжилж, зарчмуудыг ил тодоор зөрчиж, Бурханы гэрийн зохицуулалтыг үл ойшоодог (IV хэсэг)). “Хэрэв чи дуулгавартай, чин үнэнч бол даалгавар биелүүлэх үедээ хайнга, хааш яаш байдаггүй бөгөөд хойрголох арга саам хайлгүй, бүхий л бие, сэтгэлээ зориулдаг. Дотроо буруу байдалтай байснаар сөрөг байдал үүсэж, үүний улмаас хүмүүс урам зоригоо алддаг учир хайнга, назгай болдог. Буруу байдалтай байгаагаа зүрх сэтгэлдээ сайтар мэддэг мөртөө л үнэнийг эрж хайснаар үүнийгээ засах гэж хичээдэггүй хүмүүс үнэнийг хайрладаггүй бөгөөд үүргээ биелүүлэх ялимгүй хүсэл л тэдэнд байдаг. Тэд ямар нэг хүчин зүтгэл гаргаж, бэрхшээл туулахаас дургүйлхэж, хойш суух арга саам байнга хайж байдаг. Үнэндээ Бурхан энэ бүгдийг аль хэдийн харсан—тэгвэл Тэр яагаад энэ хүмүүст анхаарал хандуулдаггүй вэ? Бурхан зүгээр л Өөрийнх нь сонгосон хүмүүс сэрээд, тэднийг үнэндээ хэн болохыг таньж, илчилж, таягдан хаяхыг л хүлээж байгаа юм” (Үг. IV Боть: Антихристүүдийг илчлэх нь. 10-р зүйл: Тэд үнэнийг басамжилж, зарчмуудыг ил тодоор зөрчиж, Бурханы гэрийн зохицуулалтыг үл ойшоодог (IV хэсэг)). Бурханы үгээс би үүрэгтээ хариуцлагатай хүмүүст ажлаа гүйцэтгэхэд бусдын хяналт шаардлагагүйг ойлгосон; тэд угаасаа үүрэгтээ зүрх сэтгэлээ зориулдаг. Харин үүрэгтээ нухацтай ханддаггүй хүмүүс зөвхөн дүр эсгэж, аргацаадаг. Бусдын нүдэнд маш их ажил хийсэн мэт харагддаг ч зөвхөн өнгөц байдалтай, бодит үр дүнд хүрээгүй байдаг. Тэд хүмүүсийг хуурч байгаа. Бурханы үг миний байдлыг илчилсэн. Би сайн мэдээ хүлээн авах боломжтой хүмүүсийг номлолд урихдаа баяртай байсан. Яагаад гэвэл, хэчнээн олон хүн урьсныг минь хараад, бүгд намайг хариуцлагатай хүн гэж бодох байв. Гэвч бодит байдал дээр дараа нь тэдэнд юу болж байгааг мэдэх шаардлагатай үед би төлөөс төлөхийг, илүү их цаг, чармайлт гаргахыг хүсээгүй. Энэ ажлыг сайн мэдээний ажилтнуудад дамжуулахыг л хүссэн. Би хялбар арга замд дурлаж, бэрхшээл багатай, хамгийн эвтэйхэн замыг сонгож, хэцүү үед дөт замаар явж, ямар нэг зүйл хэцүү санагдах юм уу их хүчин чармайлт гаргах шаардлагатай үед бууж өгөхийг хүссэн. Би үнэхээр хойрго байсан! Сайн мэдээ хүлээн авах боломжтой хүмүүст номлолыг сонссоны дараа ямар асуултууд байгаа, тэд цуглаанд ирсээр байгаа эсэх, ирээгүй бол яагаад ирээгүй гэх мэтийг мэдэх гэж санаагаа чилээгээгүй. Би үүрэгтээ үнэхээр хариуцлагагүй, өөрийгөө зориулдаггүй байсан ч үүргээ үр дүнтэй гүйцэтгэж байгаа мэт харагдахыг хүссэн. Би маш зальтай, ов мэхтэй, итгэл даахааргүй байсан. Би өнгөрсөнд тохиолдсон өөр нэг туршлагаа саналаа. Сургуульд муу дүн аваад ахиад тэр хичээлийг үзэхээс өөр аргагүй болсон ч би тэр үед бас л сайн сураагүй. Би шаргуу ажилласны оронд хялбар ажлыг илүүд үзэж, залхуурдаг байсан. Энэ бол миний уг чанарын нэг хэсэг. Энийг ойлгосныхоо дараа би ажлаа илүү их бодож, арга барилаа өөрчилж, сайн мэдээ хүлээн авах боломжтой хүмүүстэй харилцаж эхэлсэн. Бас сайн мэдээний ажилтнуудтай ярилцаж, тусламж эрж, ингэснээрээ арай илүү үр дүнд хүрсэн.

Дараа нь би үнэн замыг хүлээн авахад бэлэн байгаа хүмүүсийг услагчдад хүлээлгэн өгсөн ч цуглаанд үргэлжлүүлэн ирэх хүмүүс тийм ч олон байсангүй. Цуглаанд ирж амжихааргүй дэндүү завгүй ажилтай нэг хүн байсан юм. Бас ээж нь дөнгөж нас бараад байсан тул шаналж, дэлхий ертөнцөөс өөрийгөө тусгаарласан байв. Би түүнтэй яаж нөхөрлөхөө мэдэхгүй ойр зуурын юм ярьсан болдог байв. Зарим хүнийг асуудалтай тулгарах үед би тэрийг нь шийдвэрлэхэд туслах Бурханы зөв үгийг олж чаддаггүй нь надад хэцүү байсан. Амархнаар нь би хүмүүсийг ирж номлол сонсохыг урихыг илүүд үзэж, тэдэнтэй ярилцах үнэхээр дургүй байсан, хариулж чадахгүй асуултыг минь асуух вий гэж айхдаа тэднээс зайлсхийж, тэднийг хаясан. Хагас жил орчмын дараа миний урьсан хүмүүсээс ердөө зургаа нь л Бурханы эцсийн өдрүүдийн ажлыг хүлээн авсан байхад бусад ах, эгч олон хүнийг элсүүлсэн байсан. Би ичиж, харууслаар дүүрсэн. Би энэ зургаан сарын турш үүргээ цалгардуулсан. Цаг хугацааг ухрааж чаддаг байсан бол би цалгардуулахгүй байх байсан. Бусад хүн Бурханы гэрт маш олон хүнийг авчирсан нь ингэх боломжтойг харуулсан.

Тэгээд би Төгс Хүчит Бурханы үгэнд ингэж байдгийг харсан: “Сайн мэдээ түгээхдээ чи хариуцлагаа биелүүлж, сайн мэдээг түгээж буй хүн бүрдээ чин сэтгэлээсээ хандах ёстой. Бурхан хүмүүсийг чадах чинээгээрээ авардаг бөгөөд чи Бурханы хүслийг анхааран үзэх ёстой, үнэн замыг эрж хайж, бодолцон үзэж буй хэнийг ч хайхрамжгүй өнгөрүүлэх ёсгүй. Үүнээс гадна, сайн мэдээ түгээхдээ чи зарчмыг ухамсарлах ёстой. Үнэн замыг бодолцон үзэж байгаа хүн бүрийн шашны уг гарал, хэв чанарынх нь хэмжээ, хүн чанарынх нь онцлог шинж гэх мэт зүйлийг ажиглаж, ойлгож, ухамсарлаж авах ёстой. Хэрвээ чи үнэнээр цангадаг, Бурханы үгийг ойлгож чаддаг, үнэнийг хүлээн авч чаддаг хүнийг олох юм бол тэр хүнийг Бурхан урьдчилан тогтоожээ. Чи түүнтэй үнэний талаар нөхөрлөж, түүнийг олж авахын тулд хамаг чадлаараа хичээх ёстой—харин муу хүн чанартай, муухай ааш авиртай, үнэнээр цангасан дүр эсгэдэг, маргалдаж, үзэлтэйгээ зууралдсаар байдаг тохиолдолд түүнийг хойш тавьж, орхиж болно. Үнэн замыг бодолцон үзэж буй зарим хүн ойлгох чадвартай, гайхалтай хэв чанартай байдаг боловч биеэ тоож, өөрийгөө зөвтгөж, шашны үзлийг чанд баримталдаг тул үүнийг шийдвэрлэхэд нь туслахын тулд тэдэнд үнэнийг нөхөрлөх ёстой. Тэдэнтэй яаж ч нөхөрлөсөн, үнэнийг хүлээн авдаггүй тохиолдолд л чи болих ёстой, учир нь чи чадах бүхнээ, хийх учиртай бүхнээ хийсэн байх болно. Товчхондоо, үнэнийг хүлээн зөвшөөрч, хүлээн авч чадах хэнийг ч хөнгөн хуумгай бүү орхи. Тэд үнэн замыг бодолцон үзэхэд бэлэн, үнэнийг эрж хайж чаддаг л бол тэдэнд Бурханы үгийг илүү их уншиж өгч, үнэний талаар илүү их нөхөрлөж, Бурханы ажлыг гэрчилж, үзлийг нь шийдвэрлэхийн тулд чадах бүхнээ хийх ёстой, ингэснээр чи тэднийг олж авч, Бурханы өмнө аваачна. Энэ бол сайн мэдээ түгээх зарчимтай нийцдэг зүйл юм. Тэгвэл тэднийг яаж олж авч болох вэ? Харилцах явцдаа тухайн хүн хэв чанар, хүн чанар сайтай гэдгийг олж илрүүлбэл чи хариуцлагаа биелүүлэхийн тулд чадах бүхнээ хийх ёстой; чи тодорхой төлөөс төлж, тодорхой арга зам, арга барил ашиглах ёстой бөгөөд түүнийг олж авахын төлөө байгаа цагт ямар арга зам, арга барил ашиглах чинь хамаагүй. Товчхондоо чи түүнийг олж авахын тулд хариуцлагаа биелүүлж, хайрлаж, чадах бүхнээ хийх ёстой. Ойлгосон бүх үнэнийхээ талаар нөхөрлөж, хийх хэрэгтэй бүхнээ хийх ёстой. Уг хүнийг олж авахгүй байлаа ч гэсэн мөс чанар чинь цэвэр үлдэнэ. Энэ нь чадах бүхнээ, хийх ёстой бүхнээ хийж буй хэрэг юм. Хэрвээ чи үнэнийг тодорхой нөхөрлөлгүй, улмаар тухайн хүн үзэлтэйгээ зууралдсаар байвал, хэрвээ чи тэсгэл алдаж, энэ хүнийг сайн дураараа орхих юм бол үүргээ цалгардуулах бөгөөд энэ нь чиний хувьд толбо болно. Зарим хүн ‘Ийм толботой байх нь Бурханаар яллагдсан гэсэн үг үү?’ гэдэг. Ийм хэрэг нь хүн эдгээр зүйлийг сурсан зангаараа, зориуд хийдэг эсэхээс хамаарна. Бурхан санаандгүй гэм буруугийнх нь төлөө хүмүүсийг ялладаггүй; тэд зөвхөн гэмшихэд л болно. Харин тэд мэдсээр байж буруу юм хийж, гэмшихээс татгалзах юм бол Бурханаар яллагдана. Тэд үнэн замыг тодорхой мэддэг хэр нь зориуд нүгэл үйлдэж байхад Бурхан яаж яллахгүй байж чадах юм бэ? Үнэний зарчмын дагуу авч үзвэл энэ нь хариуцлагагүй, хайхрамжгүй, хааш яаш байгаа хэрэг; наад зах нь чи хариуцлагаа биелүүлээгүй бөгөөд ийнхүү Бурхан чиний алдааг шүүнэ; хэрвээ чи гэмшихээс татгалзвал яллагдана. Иймээс тийм алдааг багасгах юм уу үүнээс зайлсхийхийн тулд хүмүүс хариуцлагаа биелүүлэхээр чадах бүхнээ хийж, үнэн замыг бодолцон үзэж буй хүмүүст байгаа бүх асуултыг шийдвэрлэхээр идэвхийлэн хичээх ёстой, чухал асуултуудыг хойш тавьж, хойшлуулж яавч болохгүй” (Үг. III Боть: Эцсийн өдрүүдийн Христийн яриа. Сайн мэдээ түгээх нь бүх итгэгчийн биелүүлэх ёстой үүрэг мөн). Бурханы үг надад үнэхээр юм бодуулж, сэтгэл их хөдөлсөн. Бурхан хүмүүст үүрэг өгч, тэднийг үүргээ гүйцэтгэхдээ бүхнээ дайчилна гэж бодсон ч би хүмүүсийг Бурханд авчрах үүрэгтээ золиос гаргахыг хүсээгүй. Үүрэгтээ үнэхээр залхуу, хэтэрхий хайнга байж, Бурханы хэлснээр хийгээгүй, үнэн замыг судалдаг хүмүүст чин сэтгэлээсээ анхаараагүй, хариуцлагаа биелүүлээгүй. Олон хүнийг ирж, номлол сонсохыг урихад л хангалттай, тэрнээс хойших нь миний ажил биш гэж бодсон. Минийхээр шинэ хүмүүс бол услагчдын хариуцлага, тэд цуглаанд ирэх эсэх нь миний асуудал юм уу миний хариуцлага биш гэж бодсон. Тиймээс тэднийг цуглаанд ирэхгүй үед тэдэнд туслах Бурханы үгийг олох гэж хичээгээгүй. Асуудал нь шийдвэрлэхэд хэцүү санагдсан учир Тэднийг хаяхыг хүссэн. Гэвч үнэндээ сайн мэдээг номлох зарчимд нийцэж байгаа л бол би тэдэнд нухацтай анхаарах ёстой, Ирж, номлол сонсохыг урьсан хүн нь би байсан шүү дээ. Уул нь би тэдэнтэй дараа нь үргэлжлүүлэн харилцах хэрэгтэй байсан ч тэгээгүй. Тэднийг зүгээр л услагчдад дамжуулаад орхичихсон. Надад үнэхээр хариуцлагын мэдрэмж ч, Бурханы хүслийг бодолцох сэтгэл ч байгаагүй. Би асуудлаа мэдсэнийхээ дараа хандлагаа өөрчлөхөөр шийдсэн ч Ганцаараа чадахгүйгээ мэдэж байв. Залбирч, Бурханаас тусламж хүсэх хэрэгтэй байлаа. Дараа нь би сайн мэдээ хүлээн авах боломжтой хүмүүстэй уулзахдаа тэднийг Бурхан руу нь аваачиж, өмнөх шигээ үүрэгтээ хойрго хандалгүй, шаргуу ажиллаж, бодит золиос гаргах хүсэлтэй байхад минь туслаач гэж Бурханд байнга залбирдаг болсон. Бас хүмүүсээр яаж Бурханы эцсийн өдрүүдийн ажлыг хүлээн авхуулах вэ гэж удирдагчаасаа асуусан. Удирдагч зарим арга замыг хэлж өгч, би эргэцүүлэн бодож, өдий болтол хийгээгүй зүйлээ харахыг хүсэж эхэлсэн. Би ажилдаа үнэнийг эрж хайдаггүй, ах, эгч нараасаа суралцдаггүй гэдгээ ухаарсан. Зарим хүн цуглаанд ирэхгүй байхад би яагаад гэдгийг нь мэдэхийг хүсээгүй, зүгээр л тэднийг хаяхаар сонгосон. Үүрэгтээ хандах хандлага минь хэтэрхий салан байсан.

Энэ нь Бурханы энэ үгийг бодогдуулсан: “Бурханы даалгаврыг хэрхэн авч үздэг вэ гэдэг чинь туйлын чухал, маш ноцтой асуудал юм! Хэрэв чи Бурханы хүмүүст даалгасан зүйлийг гүйцэлдүүлж чадахгүй бол Түүний өмнө амьдрахад тохирохгүй бөгөөд шийтгүүлбэл зохино. Хүмүүс Бурханы даалгасан ямар ч даалгаврыг гүйцэлдүүлэх ёстой гэдэг нь Тэнгэрээр тогтоогдож, газраар хүлээн зөвшөөрөгддөг; энэ нь тэдний хамгийн өндөр дээд хариуцлага, яг л амь шиг нь чухал. Хэрвээ чи Бурханы даалгаврыг нухацтай авч үздэггүй бол хамгийн ноцтой байдлаар Түүнээс урваж байгаа хэрэг; ингэвэл чи Иудасаас илүү эмгэнэлтэй бөгөөд хараалгавал зохино. Хүмүүс Бурханы даалгасан зүйлд хэрхэн хандах талаар нэгд нэггүй ойлгох ёстой бөгөөд хүнд даалгадаг Түүний даалгаврууд нь Бурханы өргөмжлөл, онцгой ивээл гэдгийг ядаж ухамсарлах ёстой; тэдгээр нь хамгийн алдар цуутай зүйлс юм. Бусад бүх зүйлийг орхиж болно; хүн амиа золиослох хэрэгтэй болсон ч Бурханы даалгаврыг мөн л биелүүлэх ёстой” (Үг. III Боть: Эцсийн өдрүүдийн Христийн яриа. Хүний уг чанарыг хэрхэн мэдэх вэ). Бурханы үгийг уншаад би ичсэн. Бурханы бүтээлүүдийн нэг учраас би үүргээ сайн биелүүлэх ёстой. Энэ бол миний үүрэг, амьд байгаа шалтгаан. Энийг хийж чадахгүй бол би бүтээгдсэн зорилгоо алдаж, Бурханы өмнө амьдрахад зохисгүй болж, эцэстээ Бурханд жигшигдэж, таягдан хаягдана. Хаанчлалын сайн мэдээг түгээх нь Бурханы хамгийн яаруу хүсэл учир би үүргээ биелүүлэхдээ хайхрамжгүй хандах биш, бүхнээ зориулах ёстой. Бурхан Ноаг хөвөгч авдар барь гэж дуудсаныг би бодсон. Хэдий энэ туйлын хэцүү ажил байсан ч Ноа бууж өгөөгүй. Ноа хөвөгч авдар хэзээ дуусахыг юм уу үер хэзээ буухыг Бурханаас асуугаагүй. Зүгээр л Бурханы зааврыг дагаж, хөвөгч авдрыг барьсан. Үүнийг мэдсэнийхээ дараа би үүрэгтээ хандах хандлагаа өөрчилж, Ноагийн үлгэр жишээг дагаж, үүргээ гүйцэтгэхдээ чадах бүхнээ хийх хэрэгтэйгээ ухаарсан. Нэг цуглааны үеэр хүмүүс номлох туршлагаа хуваалцаж, сайн мэдээ хүлээн авах боломжтой хүмүүсийн асуудлыг шийдвэрлэхийн тулд Бурханы үгийг яаж ашигласнаа ярьж байлаа. Тэднийг сонссоны дараа сэтгэл минь их хөдөлж, цаашид залхуурахаа больж, хариуцлагатай байж, бүх эрч хүчээ үүрэгтээ зориулахыг хүссэн.

Би ямар хүмүүс цуглаанд ирээгүйг байнга ажиглаж, ирээгүй хүмүүстэй шууд холбогдож, Бурханы үгийн талаар тэдэнтэй нөхөрлөдөг болсон. Хүн болгонд анхаарал тавин зүрх сэтгэлээ зориулахад тэдний ихэнх нь цуглаанд тогтмол ирдэг болсон. Миний санахаар, хэдэн өдөр ирээгүй нэг хүн байсан юм. Мессеж бичсэн ч хэд хоног хариу өгөхгүй болохоор нь би санаа зовж эхлэн, услагч Дерли ах руу залгаж, юу болоод байгааг асуутал тэр хүний ажил дээр бэрхшээл гарсан болохоор түүнтэй Бурханы зарим үгийг хуваалцсан гэдгээ ах хэлсэн. Энийг сонсоод надад хангалттай санагдаагүй тул би Дерли ахаас түүн рүү залгаж, утсаар нөхөрлөхийг хүссэн. Хачирхалтай нь, нөхөрлөлийн дараа тэр эгч тэр өдөртөө цуглаанд оролцохыг зөвшөөрч, өмнө нь ирээгүйдээ уучлалт гуйж, төд удалгүй чуулганд элссэн. Миний зүрх сэтгэл баяр баяслаар дүүрч, Бурханд маш их талархаж байсан!

Би бас Бурханы энэ үгийг харсан: “Үнэхээр мөс чанар, эрүүл ухаантай бол чи аливааг хийхдээ зүрх сэтгэлээ илүү зориулж, арай илүү нинжин сэтгэлтэй, хариуцлагатай, хайхрамжтай байх юм бол тэгснээр илүү их хүчин чармайлт гаргаж чадна. Илүү их хичээл зүтгэл гаргаж чадах үед биелүүлдэг үүргийн чинь үр дүн сайжирна. Үр дүн чинь илүү сайн болж, үүгээрээ бусад хүн төдийгүй Бурханыг хангалуун болгоно” (Үг. III Боть: Эцсийн өдрүүдийн Христийн яриа. Гуравдугаар хэсэг). “Чи эерэг талаас орох ёстой. Хэрвээ идэвхгүй байдлаар хүлээх юм бол сөрөг байсаар байх болно. Надтай хамтарч ажиллахдаа санаачилгатай байх ёстой; ажилч хичээнгүй бай, хэзээ ч бүү залхуур. Надтай үргэлж нөхөрлө, Надтай гүнээ ойр дотно бай. Хэрвээ ойлгохгүй бол, үр дүнд хурдан хүрэхийн төлөө тэвчээргүй загнаж болохгүй. Би чамд хэлэхгүй юм биш; Миний өмнө байхдаа Намайг түшиж тулдаг эсэхийг чинь, мөн итгэлтэйгээр Надад найддаг эсэхийг чинь хармаар байна. Чи үргэлж Надтай ойрхон байж, бүх асуудлыг Миний гарт даатгах ёстой. Битгий хий хоосон буц. Надтай хэсэг хугацаанд өөрийн мэдэлгүй ойр байсны дараа, Миний санаа зорилгууд чамд илчлэгдэнэ. Хэрвээ чи тэдгээрийг ухаарвал Надтай үнэхээр нүүр тулан уулзах бөгөөд Миний нүүр царайг үнэхээр олсон байх болно. Чи дотроо нэлээд тодорхой, тогтвортой байх бөгөөд найдах зүйлтэй болно. Тэгээд чи бас хүч чадал болон итгэлийг олж авах бөгөөд чамд бас урагшлах зам байх болно. Бүх зүйл чамд хялбархан байх болно” (Үг. I Боть: Бурханы илрэлт ба ажил. Христийн эхэн үеийн айлдварууд, 9-р бүлэг). Өмнө нь би үүрэгтээ идэвхгүй, овсгоогүй байж, сайн мэдээ хүлээн авах боломжтой хүмүүсийг хайхрамжгүй орхидог байсан. Бурханы үгийн удирдамж, зүрх сэтгэлд минь байгаа зүйл маш чухал гэдгийг ойлгуулсан. Хүмүүст хайраар хандаж, чин сэтгэлээсээ нөхөрлөвөл бид Бурханы удирдамжийг харна. Энийг ойлгосныхоо дараа би Бурханд залбирч, үүргээ сайн биелүүлж, үгийг нь ухамсартайгаар хэрэгжүүлэхэд минь туслахыг Бурханаас гуйсан. Дараа нь, сайн мэдээ хүлээн авах боломжтой хүмүүстэй идэвх санаачилгатайгаар ярилцаж, тэд сайн мэдээ номлох зарчимд нийцэж байвал Бурханы ажлыг хүлээн автал нь тэдний нөхцөл байдлыг олж мэдсээр байсан. Ингэх үедээ Бурхан намайг бага багаар замчилж, үүргээ яаж биелүүлэхээ ойлгоход минь тусалж байгааг мэдэрч, зүрх сэтгэл минь маш их тайвширсан. Бурханд талархъя!


27. Засалт, харьцалтаас олж авсан зүйл

Виола, Итали улс

Би чуулганд видеоны ажлыг хянадаг байлаа. Ажлын их ачааллаас болж өдөр бүр нэлээд нервтэж, элдэв янзын асуудал шийдвэрлэж, бусдын ажлыг шалгаад завгүй, өөртөө амрах боломж өгдөггүй байв. Хэсэг хугацааны дараа Женнифер эгч манай видеонд байнга зөвлөгөө өгч, энэ асуудлууд бүгд хичээл зүтгэл дутсанаас болсон гэлээ. Эгчээс ийм мессеж аваад би маш их эсэргүүцэж, “Бид алдаагаа багасгахын тулд чадах бүхнээ аль хэдийн хийсэн, ийм хэмжээний үр дүнд хүрч байгаа нь тийм ч муу биш, эгч жижиг зүйлсээс өө эрж, ажлын үйл явцыг сунжруулж байгаа биш үү?” гэж бодов. Би эгчийн саналыг огтхон ч нухацтай авч үзэлгүй, эгч дэмий төвөг удаж, ажлыг маань удаашруулж байна гэж бодсон юм. Нэг өдөр би Женнифер эгчтэй цаг товлон ярилцаж, хэдэн зарчмыг хослуулан, эгч өө эрээд байгаа нь ажлын ахицад яаж нөлөөлж байгаа талаар нөхөрлөлөө. Нөхөрлөлийн дараахан эгч гэнэтхэн ширүүн өнгөөр “Энэ асуудал бол зарчмын нэг тал. Гэхдээ би танд сануулъя, зарчим бол үүргээ гүйцэтгэхдээ хайнга, хариуцлагагүй авирлах шалтаг гэж битгий бод. Энэ бол хоёр өөр зүйл, андуурч болохгүй” гэж хэлэв. Эгчийн хэлсэн зүйлийг сонсоод би хэдийгээр юу ч хэлээгүй боловч дотроо “Та намайг үүргээ биелүүлэхдээ хайнга, хариуцлагагүй гэж байна уу? Та илт өө эрж, юмыг удаашруулж байгаа хэр нь намайг шүүмжилнэ гэнэ ээ! Хэдэн жижиг асуудлыг давслах хэрэг байна уу? Тэр чинь видеоны чанарт огт нөлөөлөхгүй шүү дээ, бид хэдийн давгүй сайн үр дүнд хүрсэн. Ажлын ачаалал маань ямар их байгааг та мэдэхгүй мөртөө жижиг асуудлууд дээр дөрөөлөн над руу ингэж дайрна гэнэ ээ. Та үнэхээр биеэ тоосон юм!” гэж бодлоо. Дараа нь би Женнифер эгчтэй харилцах дургүй болж, эгчийг асуудал хэлж өгөх л юм бол би эсэргүүцэл илэрхийлж, асуудлыг зохицуулахдаа сэтгэл хөдлөлөөр ханддаг байлаа.

Үүний дараа бараг хоёр долоо хоног тутам Женнифер эгч ажлын асуудлын талаарх санал хүсэлтээ нэгтгэн бидэнд өгдөг болов. Нэг удаа эгч бүр энэ санал хүсэлтээ удирдагчид хэлсэн байсан. Үүнийг сонсоод би маш их уурлаж, “Бид зарим нэг алдаа гаргасан ч сар болгон ийм их ачаалалтай байхад зарим жижиг сажиг зүйлийг сайн хийгээгүй байх нь хэвийн биш үү? Удирдагчид хэлэх шаардлага үнэхээр байсан юм уу? Та шалихгүй зүйлд автдаг, бас хэтэрхий өндөр стандарттай юм. Та ах эгч биднийг робот гэж санаа юу? Бид огт алдаа гаргаж болохгүй юу?” гэж бодов. Бодох тусам улам уур хүрч, удирдагчийг надтай ярилцахаар ирэхэд би шууд Женнифер эгчийг буруушааж, эгч дэндүү биеэ тоосон, өөрийгөө мэддэггүй мөртөө бидний асуудлыг л чичилдэг гэлээ. Удирдагч өөрийгөө мэдэхгүй байгааг минь хараад, Женнифер эгчтэй зөв харьцах хэрэгтэй гэж нөхөрлөж, өөрийгөө эргэцүүлж, сургамж ав гэж надад хэлсэн юм. Гэхдээ би удирдагчийн үгийг чихнийхээ хажуугаар өнгөрөөж, Женнифер эгчийн санал хүсэлтдээ дурдсан асуудлыг шийдвэрлэхээс зайлсхийсэн бөгөөд ирээдүйд ижил төстэй асуудал гарахаас яаж сэргийлэх тухай бодохоор чармайгаагүй. Миний байдал буруу байгааг би бүүр түүр мэдэж байсан тул залбирлаараа Бурханыг эрж хайн, энэ асуудлаас сургамж авч, өөрийгөө мэдэхэд минь залж чиглүүлээч гэж гуйлаа.

Нэг өдөр сүнслэг үйл ажиллагааныхаа үеэр Бурханы зарим үгийг уншсан нь өөрийнхөө байдлыг бага зэрэг мэдэж авахад минь тусалсан юм. Бурханы үгэнд ингэж хэлсэн байдаг: “Хүмүүс буруу, зөвийн талаар ярьсаар байх үедээ юм нэг бүрийн зөв, бурууг тодруулах гэж хичээдэг, асуудал тодорхой болж, хэнийх нь зөв, хэнийх нь буруу байсныг ойлгох хүртлээ зогсдоггүй бөгөөд ийм зүйлд, хариулт байхгүй зүйлд хэт их анхаардаг. Ингэх нь ер нь ямар хэрэгтэй юм бэ? Эцсийн дүнд буруу, зөвийн талаар ярих нь зөв үү? (Үгүй.) Алдаа нь хаана байна вэ? Ингэх болон үнэнийг хэрэгжүүлэх нь хоорондоо холбоотой юу? (Холбоогүй.) Яагаад холбоогүй гэж хэлж байна вэ? Буруу, зөвийн талаар ярих нь үнэний зарчмыг баримталж байгаа хэрэг биш, үнэний зарчмыг ярилцаж, нөхөрлөж байгаа хэрэг биш; харин ч хүмүүс хэнийх нь зөв, хэнийх нь буруу, хэн нь алдсан, хэн нь алдаагүй, хэн нь үндэслэлтэй, хэн нь үндэслэлгүй, хэн нь хангалттай шалтгаантай, хэн нь шалтгаангүй, хэн нь сүртэй юм хэлсэн хэлээгүй талаар үргэлж ярьдаг; тэд үүнийг шинжилдэг. Бурхан хүмүүсийг сорих үед тэд үргэлж Бурханд учирлахыг оролдож, үргэлж энэ, тэр шалтгаан гаргаж ирдэг. Бурхан чамтай ийм зүйл ярилцдаг уу? Нөхцөл байдал нь ямар байсныг Бурхан асуудаг уу? Чиний хэлсэн шалтаг, шалтгааны талаар Бурхан асуудаг уу? Үгүй. Бурхан чамайг сорихдоо чамаас дуулгавартай, эсвэл эсэргүүцсэн хандлагатай байсан уу гэж асуудаг. Бурхан үнэнийг ойлгодог эсэх, дуулгавартай байсан эсэхийг чинь асуудаг. Энэ бүгдийг л Бурхан асуудаг, өөр юу ч биш. Дуулгаваргүй байсан шалтгаан чинь юу болохыг Бурхан асуудаггүй, чамд хангалттай шалтгаан байсан эсэхийг Тэр хардаггүй. Ийм зүйлсийг Тэр огтхон ч авч үздэггүй. Бурхан зөвхөн дуулгавартай байсан эсэхийг чинь л хардаг. Амьдарч буй орчин нөхцөл, нөхцөл байдал чинь ямар байхаас үл хамааран зүрх сэтгэлдээ дуулгавартай эсэх, дуулгавартай хандлагатай эсэхийг чинь л Бурхан шинждэг; Бурхан чамтай зөв, бурууг мэтгэлцдэггүй, ямар шалтгаантай байсныг чинь Бурхан тоодоггүй, үнэхээр дуулгавартай байсан эсэх чинь л Бурханд хамаатай, үүнийг л Бурхан чамаас асуудаг. Зөв, буруугийн талаар ярьсаар байдаг, үгээр дайтах дуртай хүмүүсийн зүрх сэтгэлд үнэний зарчим байдаг уу? (Байдаггүй.) Яагаад байдаггүй вэ? Тэд үнэний зарчмыг ер нь анхаарч байсан уу? Тэд ер нь үнэний зарчмыг эрмэлзэж байсан уу? Үүнийг эрж хайж байсан уу? Тэд хэзээ ч үүнийг анхаарч, эрмэлзэж, эрж хайж байгаагүй, зүрх сэтгэлд нь ийм зүйл огт байдаггүй. Ийм учраас тэд зөвхөн зөв, буруугийн дунд амьдардаг, зүрх сэтгэлд нь зөв, буруу, алдаагүй, алдаатай, далим, шалтаг, зөвтгөл, маргаан гэж л байдаг, дараа нь тэд дайрч давшилж, бие биеэ буруушааж, ялладаг. Ийм хүмүүсийн зан чанар гэвэл тэд буруу, зөв гэж мэтгэлцэж, хүмүүсийг буруушааж, яллах дуртай. Ийм хүмүүс үнэнийг хайрлаж, хүлээн авдаггүй, Бурханд учирлахыг оролдох магадлалтай, тэр ч байтугай Бурханыг шүүж, Бурханыг эсэргүүцдэг. Эцэст нь тэд шийтгүүлнэ” (Үг. V Боть: Удирдагч, ажилчдын үүрэг хариуцлага). Бурханы илчлэлээс миний харснаар бол, тодорхой нөхцөл байдалд дандаа зөв, бурууг ярьдаг хүмүүс хэнийх нь зөв, хэнийх нь буруу, хэнийх нь шалтгаан сайн гэдгийг эхлээд нарийн шинжилнэ. Хэрэв тэд бусдаас илүү ярьж чаддаг бол өөрсдийгөө зөвтгөж эхлэн, бусдад анхаарлаа төвлөрүүлж, зөрүүд, эсэргүүцэгч болж, тэр ч байтугай үнэнийг эрж хайж, өөрийнхөө асуудлыг эргэцүүлэлгүй бусад руу дайрч, Бурханы бүрдүүлсэн нөхцөл байдлыг дуулгавартай дагадаггүй. Би ийм маягаар аашилж байснаа бодов. Женнифер эгч ажлын маань зарим асуудлыг хэлж өгөхөд тийм асуудлууд байгааг би мэдэж байсан хэр нь өөрийгөө зөвтгөх шалтаг, шалтгаан олж, ажлын ачааллаа авч үзэх юм бол бидний ажлын стандарт дажгүй байгаа, жижиг асуудлууд гарах нь дамжиггүй гэж боддог байсан. Би бүр эгчийг асуудал хэлж өгөхийг нь болиулах гэсэндээ зарчмаар няцаахыг оролдож, эгчийн хүлээлт хэтэрхий өндөр юм, эдгээр нь жижиг асуудлууд, шийдвэрлэхгүй байсан ч зүгээр шүү дээ гэж бодож байлаа. Женнифер эгч намайг хайнга, хариуцлагагүй байна гэж шүүмжлэхэд би үүнийг Бурханаас хүлээн авах нь битгий хэл эгчийн эсрэг өрөөсгөл хандлагатай болж, эгчийг өө эрж байна гэж бодсон. Эгч хатуухан үг хэлж, үг нь миний бардам занг хөндөхөд би эгчийн зан чанарыг биеэ тоосон гэж цоллож, тэр ч байтугай удирдагчийн өмнө эгчийг шүүж, удирдагчийг өөрийнхөө талд оруулаад, эгчийг муугаар харуулах санаа сэдсэн. Удирдагчийг туслах үед би сонсохоос татгалзаж, нөхцөл байдлыг Бурханаас хүлээн аваагүй, асуудлаа эргэцүүлээгүй, харин шалтаг, шалтгаан хэлж, хэний зөв, хэний буруу болохыг дэнсэлсэн. Би өчүүхэн ч дуулгавартай хандлагагүйгээр түргэн ууртай авир л гаргасан. Би яаж өөрийгөө итгэгч гэж хэлж болох юм бэ? Би үл итгэгч шиг л авирлаж байж.

Дараа нь би Бурханы үгийн өөр нэгэн хэсгийг уншиж, энэ нь Бурханы хүслийг илүү их ойлгоход минь тусалсан юм. Бурханы үгэнд ингэж хэлсэн байдаг: “Аливааг хийх гэдэгт үнэнийг эрж хайх, үнэнийг хэрэгжүүлэх хамаарна. Ямар нэгэн зүйл үнэнтэй хамаатай л бол энэ нь хүмүүсийн хүн чанар, хандлагыг хамардаг. Ихэнхдээ хүмүүс юмыг зарчимгүй байдлаар хийдэг нь цаад зарчмыг нь ойлгоогүйгээс болдог. Гэхдээ ихэнх тохиолдолд хүмүүс зарчмыг ойлгодоггүйгээр үл барам, ойлгохыг ч хүсдэггүй. Хэдийгээр тэд зарчмын талаар бага зэрэг мэддэг ч ажлаа сайн хийхийг хүсдэггүй; ийм стандарт зүрх сэтгэлд нь байдаггүй, энэ шаардлага ч бас байдаггүй. Тиймээс юмыг сайн хийхэд тэдэнд маш хэцүү, юмыг үнэнд нийцүүлж, Бурханыг сэтгэл хангалуун байлгахуйц байдлаар хийх маш хэцүү байдаг. Хүмүүс үүргээ хүлээн зөвшөөрөгдөхүйц байдлаар хийж чадах эсэх нь юуг эрж хайдгаас, эерэг зүйлийг хайрладаг эсэхээс хамаардаг. Хэрвээ хүмүүс эерэг зүйлд дургүй бол үнэнийг хүлээн авах амаргүй—энэ нь маш төвөгтэй; хэдийгээр тэд үүрэг гүйцэтгэдэг ч үйлчлэл л үзүүлж байгаа хэрэг. Үнэнийг ойлгодог эсэх, зарчмыг ухаж ойлгож чаддаг эсэхээс үл хамааран, хэрвээ чи үүргээ мөс чанартайгаар гүйцэтгэвэл ядаж л дундаж үр дүнд хүрнэ. Энэ л хангалттай. Тэгээд чи үнэнийг эрж хайж, аливааг үнэний зарчмын дагуу хийж чаддаг бол Бурханы шаардсанаар бүрэн дүүрэн хийж, Бурханы хүслийг хангаж чадна. Бурхан юу шаарддаг вэ? (Үүргээ гүйцэтгэхдээ бүх зүрх сэтгэл, хүч чадлаа зориулахыг шаарддаг.) ‘Бүх зүрх сэтгэл, хүч чадлаа зориулах’ гэдгийг хэрхэн тайлбарлах вэ? Хүмүүс үүргээ гүйцэтгэхдээ оюун санаагаа бүхэлд нь зориулж байгаа бол бүх зүрх сэтгэлээ зориулж байгаа хэрэг. Хэрвээ тэд үүргээ гүйцэтгэхдээ хамаг чадлаа ашиглаж байгаа бол бүх хүч чадлаа зориулж байгаа хэрэг. Бүх зүрх сэтгэл, хүч чадлаа зориулах амархан уу? Мөс чанар, эрүүл ухаангүйгээр үүнд хүрэх амаргүй. Хүмүүс зүрх сэтгэлгүй, оюуны чадавх муутай, эргэцүүлэх чадваргүй, асуудалтай тулгарах үедээ үнэнийг эрж хайдаггүй, арга зам, арга хэрэгсэлгүй бол бүх зүрх сэтгэлээ зориулж чадах уу? Мэдээж чадахгүй” (Үг. III Боть: Эцсийн өдрүүдийн Христийн яриа. Хүн бол Бурханы удирдлагын төлөвлөгөөнөөс хамгийн их ашиг хүртэгч). Бурханы үгийг тунгаан бодсоны дараа би Бурханы хүслийг ойлгосон. Бурхан хүмүүсээс, үүргээ гүйцэтгэхдээ төгс байдалд хүр гэж шаарддаггүй, харин хамаг чадлаараа хичээсэн эсэх, үүргээ илүү сайн гүйцэтгэхээр хичээдэг хандлагатай эсэхийг нь харж, хүмүүсийн зүрх сэтгэлийг шинжилдэг. Би үүрэгтээ хандах хандлагаа Бурханы үгийн дагуу эргэцүүлэхэд, өөрийгөө их ачаалалтай ажилладаг, бодолцож үзэх, анхаарах зүйл ихтэй, ажил дээр жижиг асуудлууд гарах нь хэвийн гэж байнга боддог байжээ. Заримдаа тэр асуудлуудаас зайлсхийж болно гэдгийг мэдэж байсан ч гэсэн сайжруулах гэж хичээхийг хүсдэггүй байсан нь асуудлыг сунжруулж, шийдвэрлэгдэхгүй байхад хүргэдэг байв. Гэтэл үнэндээ Бурхан надаас үүрэгтээ огт алдаа гаргахгүй байхыг шаарддаггүй, гагцхүү хайнга, хариуцлагагүй хандлагыг минь жигшдэг. Женнифер эгч асуудалд анхаарлыг минь хандуулах гэсэндээ хэлж өгч, асуудлыг цаг тухайд нь засаж, үүргээ сайн гүйцэтгэхэд минь тусалж байж. Үүнийг ойлгомогц миний байдал бага зэрэг дээрдэж, дараа нь бусадтай нөхөрлөж, нэгтгэн дүгнэж, яаж өөрчлөх талаар боддог болсон. Дахиад хэн нэг хүн асуудлыг хэлж өгөхөд би эсэргүүцэж, хааш яаш хандаагүй, харин хүн бүртэй хамт шийдвэрлэж байсан.

Сүүлд нь би, яагаад Женнифер эгчийн саналыг тэгж их эсэргүүцсэн юм бэ гэж өөрийгөө эргэцүүллээ. Тэгээд би Бурханы үгийн өөр нэг хэсгийг уншиж, өөрийгөө бага зэрэг мэддэг болсон юм. Бурхан ингэж хэлсэн байдаг: “Харьцалт, засалтад хандах антихристүүдийн ердийн хандлага нь хүлээн авч, хүлээн зөвшөөрөхөөс эрс татгалзах явдал юм. Тэд хэчнээн их муу юм хийдэг бай эсвэл Бурханы гэрийн ажил, Бурханы сонгосон хүмүүсийн амийн оролтод хэчнээн хор хөнөөл учруулдаг бай, өчүүхэн ч харамсдаггүй, ямар нэг өртэй юм шиг санагддаггүй. Энэ өнцгөөс нь харвал антихристүүдэд хүн чанар байна уу? Яавч үгүй. Тэд Бурханы сонгосон хүмүүст бүхий л төрлийн хор учруулдаг, чуулганы ажлыг ихээхэн хохироодог—Бурханы сонгосон хүмүүс үүнийг тов тодорхой харж чаддаг, антихристүүдийн ээлж дараалсан ёрын муу үйлийг харж чаддаг. Гэвч антихристүүд энэ баримтыг хүлээн авч, хүлээн зөвшөөрдөггүй, буруутай гэдгээ, эсвэл хариуцлага хүлээнэ гэдгээ хүлээн зөвшөөрөхөөс гөжүүдлэн татгалздаг. Тэд үнэнээс залхдагийн илрэл энэ бус уу? Антихристүүд үнэнээс ингэтлээ залхдаг. Тэд ямар ч хорон мууг хийдэг бай, буруугаа хүлээхээс татгалзаж, эцсээ хүртэл гөжүүдэлдэг. Антихристүүд хэзээ ч Бурханы гэрийн ажлыг нухацтай авч үздэггүйг, үнэнийг хүлээн авдаггүйг энэ нь нотолдог. Тэд Бурханд итгэдэг болоогүй—тэд бол Бурханы гэрийн ажлыг үймүүлж, саад хийхээр ирсэн, Сатаны аялдан дагагчид юм. Антихристүүдийн зүрх сэтгэлд зөвхөн нэр төр, байр суурь л байдаг. Алдаагаа хүлээн зөвшөөрвөл хариуцлага хүлээх болно, тэгвэл байр суурь, нэр хүндэд нь ноцтой асуудал гарна гэж тэд боддог. Үүний үр дүнд тэд ‘үхэх хүртлээ үгүйсгэх’ хандлагатайгаар эсэргүүцдэг. Хүмүүс яаж ч илчилж, задлан шинжилдэг бай, тэд тэдгээрийг нь үгүйсгэхийн тулд чадах бүхнээ хийдэг. Тэдний үгүйсгэж байгаа нь санаатай ч бай, үгүй ч бай, товчхондоо, нэг талаар энэ нь үнэнээс залхаж, үнэнийг үзэн яддаг антихристийн уг чанар, мөн чанарыг илчилдэг. Нөгөө талаар, энэ нь антихристүүд өөрсдийн байр суурь, нэр төр, ашиг сонирхлыг хэр их нандигнадгийг харуулдаг. Тэгвэл, чуулганы ажил болон ашиг сонирхолд хандах хандлага нь ямар байдаг вэ? Басамжилсан, хариуцлагагүй хандлагатай байдаг. Тэдэнд хүн чанар, эрүүл ухаан огт байхгүй. Антихристүүд хариуцлагаас зайлсхийж байгаа нь эдгээр асуудлыг харуулдаггүй гэж үү? Нэг талаар, хариуцлагаас зайлсхийх нь үнэнээс залхаж, үнэнийг үзэн яддаг мөн чанар, уг чанарыг нь нотолдог, харин нөгөө талаар, мөс чанар, эрүүл ухаан, хүн чанаргүй гэдгийг нь харуулдаг. Өөрсдийнх нь хөндлөнгийн оролцоо, муу үйлээс болж ах, эгч нарын амийн оролт хэчнээн ч их хохирсон бай, үүнээс болж өөрсдийгөө буруушаах сэтгэл огт төрөхгүй, хэзээ ч сэтгэл зовохгүй. Энэ ямар гээч амьтан бэ? Алдааныхаа нэг хэсгийг л хүлээн зөвшөөрсөн ч бага зэрэг мөс чанар, эрүүл ухаантай гэж тооцож болно—гэхдээ антихристүүдэд тийм багахан хэмжээний хүн чанар ч байдаггүй. Тэгэхээр та нар тэднийг юу гэж хэлэх вэ? Антихристүүдийн мөн чанар нь диавол” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (III хэсэг)). Антихристүүд үнэнийг хүлээн авдаггүй гэдгийг Бурханы үг илчилсэн. Антихристүүд угаасаа үнэнээс залхаж, үнэнийг үзэн яддаг. Харьцалт туулж, илчлэгдэх үедээ өөрсдийгөө хамгаалах шалтаг хэлж, ажилд ноцтой хохирол учруулсан ч гэсэн харамсдаггүй, бүр алдаагаа хүлээдэггүй, ялангуяа буулт хийдэггүй. Би өөрийгөө Бурханы үгтэй харьцуулсныхаа дараа эргэцүүллээ. Би үүрэгтээ илт хайнга хандсан, бас маш олон алдаа, асуудал байсан ч өөрийгөө буруутгаж, харамсаагүй. Намайг засаж, надтай харьцаж, надад сануулах үед би хүлээн аваагүй. Байнга өөрийгөө зөвтгөх шалтаг олж, үүнийг үл ойшоож, алдаагаа хүлээн зөвшөөрөхийг хүсэлгүй, алдаагаа хүлээн зөвшөөрөх нь намайг муухай харагдуулж, нэр төр, байр суурь, дүр төрхийг минь гутааж, хүмүүс намайг дорд үзэхэд хүргэнэ гэж бодсон. Надад ямар ч эрүүл ухаан байгаагүй. Би үнэнээс залхдаг зан чанар харуулж байжээ. Бусад хүн надад зөвлөгөө өгч, үүрэгт минь дутагдаж байгаа арга замуудыг харахад минь тусалснаар би асуудлыг цаг тухайд нь залруулж, үүргээ илүү сайн гүйцэтгэж болох байлаа. Гэвч би үүнийг Бурханаас огт хүлээн аваагүй, өөрийгөө ч эргэцүүлээгүй учраас үүрэгтээ хайнга байдаг асуудлаа огт шийдвэрлээгүй, бас зааварлагчийн үүргээ ерөөсөө биелүүлэлгүй, бусдыг үүрэгтээ назгайрч, алдаа гаргахад ч хүргэсэн. Тэр үед л би, үнэнээс залхдаг энэ сатанлаг зан чанарыг шийдвэрлэхгүй байх нь үнэнийг хүлээн авч, бусдын саналыг хүлээн авахад минь хүндрэл учруулдгийг эцэст нь харсан. Хэрэв би гэмшихгүй, энэ завхарсан зан чанарыг шийдвэрлэхгүй байсаар байвал үүргийн минь асуудал, дутагдал томорч, эцэстээ ёрын мууг хийж, Бурханыг эсэргүүцээд, Бурханд жигшигдэж, таягдуулах болно. Үүнийг ухаараад би маш их гонсойж, Бурханд гэмшин залбираад, тэр үеэс үүрэгтээ үнэнийг хэрэгжүүлж, завхралд амьдрахгүй байхад бэлэн байлаа.

Дараа нь Бурханы үгийн өөр нэгэн хэсгийг уншсан нь үнэнээс залхдаг зан чанарыг шийдвэрлэх замыг надад өгсөн юм. Бурханы үгэнд ингэж хэлсэн байдаг: “Үнэнийг ойлгохгүй байх үед чинь хэн нэгэн зөвлөгөө өгч, үнэний дагуу хэрхэн үйлдэхийг хэлж өгвөл хамгийн түрүүнд хийх ёстой зүйл чинь хүлээн авч, хүн бүрээс хамтдаа нөхөрлөхийг хүсэж, энэ нь зөв зам мөн эсэх, үнэний зарчимд нийцэж байгаа эсэхийг харах явдал юм. Энэ нь үнэнд нийцэж байгааг хэрвээ чи тогтоовол ийм маягаар хэрэгжүүл; нийцэхгүй байна гэж тогтоовол бүү хэрэгжүүл. Ийм л энгийн. Чи олон хүнээс үнэнийг хайж, хүн болгоны хэлэх үгийг сонсож, бүгдийг нухацтай авч үзэх хэрэгтэй; сонсоогүй царайлж, бусдыг үл ойшоож болохгүй. Энэ бол чиний үүрэг учраас үүнд нухацтай хандах ёстой. Энэ нь зөв хандлага, байдал юм. Зөв байдалтай байх үедээ чи үнэнээс залхаж, үнэнд дайсагнасан зан чанар харуулахаа болино; ийм маягаар хэрэгжүүлэх нь завхарсан зан чанарыг чинь орлодог бөгөөд энэ нь үнэнийг хэрэгжүүлж байгаа хэрэг. Ийм маягаар үнэнийг хэрэгжүүлэхийн үр нөлөө юу вэ? (Ариун Сүнсний удирдамжтай болдог.) Ариун Сүнсний удирдамжтай болох нь нэг тал нь. Заримдаа хэрэг явдал маш энгийн байдаг бөгөөд үүнд оюун ухаанаараа хүрэх боломжтой; Хүмүүс чамд зөвлөгөө өгөхөд чи ойлгомогцоо аливаа зүйлийг засаж залруулж, зүгээр л зарчмын дагуу үйлддэг. Хүмүүст энэ нь шалихгүй санагдаж магадгүй ч Бурханы нүдэнд энэ бол том зүйл. Би яагаад ингэж хэлж байна вэ? Чамайг ийм маягаар хэрэгжүүлэх үед үнэнийг хэрэгжүүлж чаддаг, мөн үнэнээс залхдаг биш, үнэнийг хайрладаг хүн гэдгийг чинь Бурхан хардаг бөгөөд зүрх сэтгэлийг чинь харахын зэрэгцээ зан чанарыг чинь ч хардаг. Энэ бол том зүйл. Бурханы өмнө үүрэг гүйцэтгэж, аливааг хийх үедээ амьдран харуулж, илчилдэг зүйл чинь хүмүүст байх учиртай үнэний бодит байдал юм; Бурханы өмнө, хийж буй бүх зүйлдээ хандах хандлага, бодол, байдал чинь хамгийн чухал, эдгээрийг Бурхан шинждэг” (Үг. III Боть: Эцсийн өдрүүдийн Христийн яриа. Үргэлж Бурханы өмнө амьдарснаар л Бурхантай хэвийн харилцаатай байж чадна). Бурханы үг хэрэгжүүлэлтийн замыг зааж өгсөн. Ах эгч нар надад зөвлөгөө өгөх юм уу шүүмжлэхэд би эхлээд хүлээн авч, дуулгавартай дагах хандлагатай байх ёстой. Яаж хэрэгжүүлэхээ мэдэхгүй үедээ жигшиж, эсэргүүцэх ёсгүй, харин эхлээд хүлээн авч, үнэнийг ойлгодог хүний нөхөрлөлийг эрж хайгаад, дараа нь зарчмыг зөв ойлгомогцоо хэрэгжүүлэх ёстой. Энэ бол Бурханы хүслийн дагуу үүргээ биелүүлж буй хэрэг. Ажилд минь байгаа асуудал, дутагдлыг бусад хүмүүс анзаарч, хэлж өгч, надад зөвлөгөө өгч, надтай харьцдаг нь намайг ялгаварлах юм уу надад хүндрэл учруулах гэснийх бус, тэр чигтээ чуулганы ажилд хариуцлагатай байгаа явдал гэж би бодсон. Би үүнийг Бурханаас авч, дуулгавартай байж, хүлээн авч, асуудлаа эргэцүүлж, цаг тухайд нь өөрчилж, засаж залруулах ёстой. Зөвхөн ийм байдлаар л ажлаа бага багаар сайжруулж, завхарсан зан чанар минь чуулганы ажлыг тасалдуулахаас зайлсхийнэ.

Нэг өдөр Женнифер эгч манай видеоны хэдэн асуудлыг хэлж өгсөн мессеж илгээлээ. Тэрийг хараад би хэсэг зуур эсэргүүцэж, энэ асуудлуудыг аль хэдийн бусадтай ярилцаад, анхаарлаа хандуулсан. Яагаад дахиад гаргаад ирэв ээ гэж бодсон юм. Би өөрийгөө хамгаалж юм хэлмээр байсан ч тэгэхээ болиод, энэ талаар бодож үзлээ. Хэрвээ эгч ингэж хэлж байгаа бол ажилд алдаа, дутагдал байж л таарна. Тиймээс би санаачилга гаргаж, Женнифер эгчээс энэ талаар асуусан юм. Нарийн ширийнийг нь ойлгосныхоо дараа би энэ асуудлыг ах эгч нартай ярьсан л болохоос дараа нь тэдний ажлыг цаг тухайд нь шалгаагүй гэдгээ эцэст нь ухаарсан. Бас би ажилдаа идэвх санаачилгатай, хариуцлагатай хандаагүй, харин асуудлыг шийдэхээсээ өмнө бусад хүн асуудлыг хэлж өгөх хүртэл идэвхгүй хүлээдэг байснаа ойлгосон. Тиймээс би санаачилга гаргаж, манай видеонд ямар асуудал байгааг бусдаас асууж, тэдгээрийг цаг тухайд нь нөхөрлөж, шийдвэрлэсэн. Хэсэг хугацааны дараа асуудал нэлээд багассан нь ойлгомжтой болж, би үүргээ гүйцэтгэхдээ тайвширч, сэтгэл амарсан. Мөн бусдын зөвлөгөөг авч, үнэнийг эрж хайж, асуудлаа шийдвэрлэж чаддаг байснаар л үүргээ сайн гүйцэтгэж чадна гэдгийг зүрх сэтгэлдээ мэдэрсэн. Бурханд талархъя!


32. Сэтгэл хөдлөлөөр биш, үнэний дагуу үйлд

Жя Хао, Хятад

2017 оны 7-р сарын нэг өдөр удирдагчаас захиа хүлээн автал чуулган үл итгэгчдийг цэвэрлэж байгаа гээд, эрэгтэй дүүгийнхээ зан авирын талаар бичээч гэж надаас хүссэн байлаа. Би үнэхээр гайхаж, бага зэрэг сандарсан. Тэд дүүг минь хөөхийг хүссэн юм болов уу? Тэгээгүй бол, яалаа гэж дүүгийн минь тухай надаар бичүүлэх билээ? Дүү завтай үедээ Бурханы үгийг уншдаггүй, цуглаанд оролцдоггүй, харин үргэлж найзуудтайгаа зугаацаж, ёрын муу чиг хандлагыг дагаж, итгэлийн асуудлыг огт сонирхдоггүйг би мэдэж байлаа. Дүү бас надад, шашинд тэгтлээ их анхаарлаа төвлөрүүлэх хэрэггүй, харин өөр шиг нь дэлхий ертөнцөд гар гэж хэлж байсан. Би дүүтэйгээ нөхөрлөсөн ч намайг сонсоогүй, харин ч бүр унтууцаж, “Наадах чинь хангалттай, та үргэлж л энэ юмаа ярьж байхын, надад хамаагүй!” гээд унтахаар хэвтээд өгсөн. Ах эгч нар нэлээд олон удаа нөхөрлөл санал болгож, Бурханы үгийг унш, цуглаанд яв гэж зөвлөсөн ч дүү хүлээн аваагүй. Бурханыг дагах нь хүнийг хязгаарлаж, үргэлж цуглаанд оролцох цаг гаргах хэрэгтэй болдог гэж хэлсэн. Дүү анхнаасаа ээжийн сэтгэлд нийцүүлэхийн тулд л чуулганд дурамжхан элссэн. Дүү үргэлж л ийм байж, үнэхээр үл итгэгч шиг харагддаг байсан, хэрвээ дүүг чуулганаас хасах юм бол зарчимд нийцэх байлаа. Гэхдээ бид үргэлж ойр дотно байж ирсэн. Жаахан байхаасаа л амттай хоолноосоо надад үргэлж үлдээж, өөрт нь хүний өгсөн ямар ч мөнгөний хагасыг надад өгдөг байсан. Нэг удаа багш намайг сургууль дээр хориход дүү маш их хямарч уйлсан юм. Манай тосгоны өөр ямар ч ах дүүс бид хоёр шиг ойр дотно байгаагүй. Тэгж бодоод би дүүгийнхээ асуудлын талаар бичиж түвдээгүй, тийм харилцаагаа таслахыг хүсээгүй. Би дүүгийнхээ зав авирыг шударгаар хэлээд чуулган эцэст нь дүүг хөөх юм бол дүү аврагдах ямар ч боломжгүй болно. Тэгвэл би харгис, цэвдэг хүн болох биш үү? Миний бичсэнийг дүү олж мэдээд надтай дахиж хэзээ ч ярихгүй бол яах юм бэ? Тэгээд би арай илүү эерэг зүйл бичиж, дүү заримдаа Бурханы үгийг уншдаг, цуглаанд явдаггүй ч гэсэн зүрх сэтгэлдээ итгэдэг гэж бичихээр шийдлээ. Тэгэх нь дүүд жаахан эрх чөлөө өгч, удирдагч тэрийг харах юм бол дүүтэй арай их нөхөрлөж, магадгүй дүү чуулганд үлдэх боломжтой болох байсан. Гэхдээ би дүүгийн зан авирыг шударгаар бичихгүй бол худал хэлж, үнэнийг нуун дарагдуулсан хэрэг болох байсан. Тэгэх нь ах эгч нарыг төөрөлдүүлж, чуулганы ажлын хэвийн ахиц дэвшилд саад болно. Нэг талд чуулганы ажил, нөгөө талд манай дүү. Би юу хийж болох вэ? Би үнэхээр хямарч, үүрэг гүйцэтгэхдээ тайвширч чадахгүй байлаа. Дүүгийн талаар бичих тухай бодол оюун санааг минь хоосруулж, бүр хаанаас эхлэхээ ч мэдэхгүй байсан юм. Энэ талаар бодох тусам улам үймэрсэн болохоор би чимээгүйхэн залбирч, “Бурхан минь, би дүүгээ үнэлэхдээ шударга баймаар байгаа ч одоо сэтгэл хөдлөлдөө автаад, тэгж чадахгүй нь. Үүнд хандахдаа сэтгэлд хөдлөлд захирагдалгүй, Таны үгийг дагахад намайг замчлаач” гэсэн.

Залбирсныхаа дараа Бурханы үгийн энэ хэсгийг уншсан юм: “Огтоос үл итгэгч үр хүүхэд, хамаатан саднаа чуулган руу чирдэг хүмүүс бүгд туйлын аминчхан бөгөөд зүгээр л сайхан сэтгэл гаргаж байгаа. Нөгөөдүүл нь итгэдэг эсэхийг үл хайхран, энэ нь Бурханы хүсэл мөн эсэхээс үл хамааран энэ хүмүүс хайр энэрэлтэй байхад л анхаардаг. Зарим хүн Бурханы өмнө эхнэрээ авчирдаг, эсвэл эцэг эхээ Бурханы өмнө авчирдаг бөгөөд Ариун Сүнс үүнийг зөвшөөрөх, тэдэн дээр ажлаа гүйцэтгэх эсэхээс үл хамааран Бурханы төлөө ‘авьяастай хүмүүсийг’ сохроор сонгон авсаар байдаг. Энэ үл итгэгчдэд сайхан сэтгэл гаргах нь ямар ашиг тустай байж болох вэ? Ариун Сүнсний дэргэд байдаггүй энэ үл итгэгчид Бурханыг дагахаар чармайсан ч хүмүүсийн төсөөлдөг шиг аврал хүртэж мөн л чадахгүй. Аврал хүлээн авч чадах хүмүүсийг олж авах нь үнэндээ тийм ч амархан биш. Ариун Сүнсний ажил болон шалгалтыг туулаагүй, бие махбодтой болсон Бурханаар төгс болгуулаагүй хүмүүс бүрэн төгс болгуулж огтхон ч чадахгүй. Тиймээс, Бурханыг нэр төдий дагаж эхлэх мөчөөсөө эхлээд энэ хүмүүс Ариун Сүнсний дэргэд байдаггүй. Нөхцөл байдал, бодит байр байдлаасаа шалтгаалан тэд бүрэн төгс болгуулж ер чадахгүй. Иймээс Ариун Сүнс тэдэнд их эрч хүч зарцуулахаар шийддэггүй, мөн тэднийг аливаа гэгээрлээр хангаж, ямар нэгэн байдлаар залж чиглүүлдэггүй; Тэр тэдэнд зүгээр л дагах боломж олгож, эцэст нь тэдний төгсгөлийг илчилнэ—энэ л хангалттай” (Үг нь махбодоор илэрсэн номын “Бурхан хүн хоёр амралтад хамт орох болно”). Дүүгийнхээ талаар сайхан зүйл хэлж, дүүгээ чуулганд үлдээж, аврагдах боломж олгохыг хүсэж байгаа нь миний өөрийн хүсэл гэдгийг би Бурханы үгээс мэдэж авсан юм. Бурханыг үнэхээр дагадаггүй, зүгээр л нэр төдий итгэдэг хүмүүс аврагдаж чадахгүй гэдгийг Бурханы үг тодорхой хэлдэг. Үнэнийг хайрладаг, хүлээн авч чаддаг хүмүүсийг Бурхан авардаг. Тийм хүн л Ариун Сүнсний оршихуй, ажлыг олж авч, үнэнийг ойлгож, олж авч, амь зан чанараа өөрчилж, эцэст нь Бурханаар авруулж, үлдэж чадна. Мөн чанартаа, үл итгэгчид үнэнийг хайрладаггүй, харин жигшдэг. Тэд үнэнийг огт хүлээн авдаггүй, хэчнээн удаан итгэсэн нь хамаагүй тэдний харах өнцөг, амьдралын талаарх үзэл бодол, үнэт зүйлс хэзээ ч өөрчлөгддөггүй. Тэд шүтлэггүй хүмүүстэй яг адилхан. Бурхан тэднийг хүлээн зөвшөөрдөггүй, тэд Ариун Сүнсний гэгээрэл, удирдамжийг хэзээ ч олж авахгүй. Тэд эцсийг нь хүртэл дагаж чадлаа ч зан чанараа хэзээ ч өөрчлөхгүй, аврагдаж чадахгүй. Дүүгээ бодоод үзэхэд дүү үнэнийг хайрладаггүй, жигшдэг байсан. Бурханы үгийг уншиж, цуглаанд явалгүйгээр үргэлж шүтлэггүй хүмүүстэй хамт зугаацаж, үүрэг гүйцэтгэхийг ч хүсдэггүй, үүнээс олж авах юм байхгүй гэж боддог байсан. Дүү итгэлийн амьдрал уйтгартай гэж үргэлж гомдоллож, итгэсэн ч, итгээгүй ч ав адилхан гэж бодоод, хэний ч нөхөрлөлийг сонсдоггүй, хэтэрхий их нөхөрлөл дургүйг нь хүргэдэг байсан. Зан авирт нь үндэслэвэл дүү нэр төдий итгэгч, үл итгэгч мөн, Бурхан дүүг огт хүлээн зөвшөөрөхгүй. Дүү хэзээ ч Ариун Сүнсний ажлыг олж авахгүй, үнэнийг ойлгохгүй. Би дүүг чуулганд үлдээхийн тулд хэчнээн сайхан юм бичлээ ч гэсэн дүү хэзээ ч аврагдаж чадахгүй. Дүү бол үл итгэгч, Бурхан дүүг аврахгүй гэдгийг би аль хэдийн тогтоосон болохоор сэтгэл хөдлөлдөө автаад, дүүг чуулганд үлдээх гэж хамгаалах юм бол Бурханыг эсэргүүцсэн хэрэг болох биш үү? Хэрвээ би үнэлгээгээ бодит баримтад үндэслэн шударгаар, үнэн зөвөөр бичихгүй, харин бусдыг төөрөлдүүлж, үүнээс болоод хасах ёстой хүнийг цаг тухайд нь хасахгүй бол чуулганы ажилд саад болох биш үү? Би сэтгэл хөдлөлөө орхиж, зарчмыг дагаж, дүүгийнхээ талаар үнэн зөв бичих ёстойгоо мэдэж байсан, тэгэх нь л Бурханы хүсэлд нийцнэ. Дүүгийнхээ зан авирын талаар бичсэний дараа сэтгэл тайвширч, чуулган эцэст нь дүүг хассан юм. Би тэр үр дүнг тайвнаар хүлээн авч чадсан. Бурханы үгийн гэгээрэл, удирдамжийн ачаар би сэтгэл хөдлөлөөрөө дүүгээ хамгаалаагүй, харин шударгаар, бодитоор үнэлж чадсан. Би Бурханд үнэхээр талархаж байна.

Тэгтэл 2021 оны 7-р сард чуулганы удирдагч надаас ээжийнхээ талаар үнэлгээ бич гэж хүслээ. Миний бодоход, ээж саяхан зарчимд үндэслэн сайн мэдээ хуваалцалгүй, чуулганд аюул учруулах шахсан. Бусад нь асуудлыг нь хэлж өгөхөд хүлээн аваагүй. Зөв буруугийн талаар эцэс төгсгөлгүй маргалдаж байсан нь бусдыгаа дарамтад оруулсан. Ийм маягаар хэрэг тарьсан тохиолдол ганц нэгээр зогсохгүй. Цуглааны үеэр удирдагч нэг удаа ээжээс биш, өөр эгчээс Бурханы үг уншихыг хүсэхэд ээж удирдагч өөрийг нь дарж байна, хуурамч удирдагч мөн гэж ярьж эхэлсэн юм. Ээж цуглааны үеэр үймээн тарьж байгааг нэг эгч анзаараад дуугаа намсгаж, орчин тойрноо анзаар гэж ээжээс хүсэхэд ээж тэр эгчийг зөв, буруугийн талаар дэмий маргаж байна, хэрвээ тэр эгч дахиад тэгэх юм бол буцаж очих хэрэггүй гэсэн. Ээж ялихгүй юман дээр эцэс төгсгөлгүй хэрэлдэж, цуглаан дээр төвөг удаж, чуулганы амьдралыг аль хэдийн сүйтгэж байлаа. Бусад нь ээжтэй нөхөрлөж, олон удаа засаж, өөрийгөө мэдэж аваад, гэмших байх гэж найдсан ч ээж огт тэгээгүй. Харин ч бүр баримтыг мушгин гуйвуулж, өөрийнх нь хэлсэн ганц жаахан буруу зүйлийг ч хүмүүс шүүрч авдаг гэсэн. Ээж үнэнийг хүлээн аваагүй. Энэ талаарх зарчимд, ээжийг цуглааны Б бүлэгт оруулаад, ах эгч нарын чуулганы амьдралд саад хийж, нөлөө үзүүлэхээс сэргийлэх ёстой гэдэг. Би чуулганд ээжийнхээ үнэлгээг аль болох хурдан бичиж өгөх ёстойгоо мэдэж байсан. Гэхдээ, ээж бусад хүмүүст яаж харагддагтаа их анхаардаг, үнэнийг хүлээн авах дургүй, түргэн ууртайг би бодсон. Ээж сөргөлдөх хандлагатай, өөрийг нь шүүмжилсэн хэнийг ч үл тоомсорлодог байсан. Хэрвээ намайг өөрийнх нь тухай бичсэн гэж мэдэх юм бол хүлээн зөвшөөрч чадна гэж үү? Гэр бүлийнхэн нь тэгж хэлснийг мэдвэл ээжид ичгүүртэй байхгүй гэж үү? Сэтгэлээр унаад, итгэлээ орхиж ч магадгүй. Би үнэхээр сэтгэл гонсойж, ээжийн намайг хайрлаж, халамжилж байсныг бүгдийг нь бодсоор байлаа. Нэг удаа, багадаа шөнө дүлээр өндөр халуурахад минь ээж намайг нуруундаа үүрээд, хажуугийн тосгоны эмч рүү аваачсан. Би маш өндөр халуурч, эмч намайг үзэхийг хүсээгүй учраас тэр шөнөдөө ээж намайг үүрээд, хотын эмнэлэгт аваачсан юм. Амьдралаа цэгцлэхэд минь ээж надад үргэлж тусалж, бүх нарийн ширийнийг нь анхаардаг байсан. Ээж намайг төрүүлж, өсгөж, надтай сайн мэдээ хуваалцаж, намайг Бурханы өмнө авчирж, үүргээ гүйцэтгэхэд минь намайг дэмжиж, надад маш сайн хандсан, хэрвээ би ёрын муу, үл итгэгч зан авирыг нь илчилбэл миний хувьд мөс чанаргүй хэрэг болж, ээжийг гомдоохгүй гэж үү? Ээжийнхээ талаар өөрийн биеэр тийм үнэлгээ бичиж, чуулганы амьдралыг үймүүлснийг нь илчилснийг бусад нь мэдвэл өөрийнхөө ээжид ийм харгис хандсаныг минь шүүмжилж, цэвдэг сэтгэлтэй, ач санадаггүй өөдгүй охин гэж магадгүй байсан. Ээж минь үнэнийг хүлээн авсан хүн биш гэдгийг би мэдэж байсан ч ээж намайг маш их халамжилж ирсэн, эцсийн эцэст миний л ээж шүү дээ. Иймээс би ээжийнхээ талаар тэр үнэлгээг бичихээс зайлсхийхийг хүссэн. Удирдагч намайг шахсаар байсан ч би зүгээр л тэгнэ ээ гэж хайхрамжгүй хэлчхээд, хойш тавьсаар л байлаа. Урьд нь бид итгэгчдийн гэр бүл байж, аз жаргалтай байдаг байсан. Бид хамт магтан дуу дуулж, залбирч, Бурханы үгийг уншиж, мэдрэмжийнхээ талаар ярилцдаг байсан. Заримдаа тийм дурсамжууд санаанд ордог байлаа. Гэхдээ дүү минь хасагдаж, ээж минь Б бүлэг рүү шилжих болоод, надад үнэхээр хэцүү санагдаж, тэр нөхцөл байдалтай яаж нүүр тулахаа мэдээгүй. Надад эрэл хайгуул хийх итгэл, үүргээ гүйцэтгэх урам зориг байгаагүй. Би бусдын асуудалд туслахаар эрж хайх ачаа мэдрээгүй, цуглаан дээр зүгээр л хэлбэрдэж, алмайрч, юу ч нөхөрлөж чадахгүй байсан. Тийм маягаар өдөр бүрийг зүгээр л аргацааж, үнэхээр зовж байлаа. Би тааруу байдалд байгаагаа мэдэж байсан учир Бурханы өмнө очин залбирч, сөрөг байдлаас гарч, сэтгэл хөдлөлдөө захирагдахгүй байхад минь замчлаач гэж гуйсан юм.

Сүүлд нь би Бурханы үгийн хоёр хэсгийг уншсан. Төгс Хүчит Бурхан ингэж хэлсэн байдаг: “Ямар асуудал сэтгэл хөдлөлтэй холбоотой вэ? Нэгдүгээрт, гэр бүлээ хэрхэн үнэлэх, тэдний хийдэг зүйлд яаж хандах явдал юм. ‘Тэдний хийдэг зүйлс’ гэдэгт, чуулганы ажлыг үймүүлж, тасалдуулах, хүмүүсийг ар хударгаар нь шүүх, үл итгэгчдийн хийдэг зүйлийг хийх зэрэг багтана. Чи гэр бүлийнхнийхээ хийдэг зүйлд алагчлалгүй хандаж чадах уу? Гэр бүлийнхнээ бичгээр үнэл гэж чамаас хүсвэл сэтгэл хөдлөлөө хойш тавиад объектив байдлаар, шударгаар үнэлэх үү? Энэ нь гэр бүлийнхээ гишүүдэд хэрхэн хандах ёстой вэ гэдэгтэй чинь хамаатай. Чи нөхөрсөг харилцаатай юм уу урьд нь чамд тусалсан хүмүүст сэтгэл хөдлөлөөр ханддаг уу? Тэдний үйлдэл, зан авирт чи объектив байдлаар, шударгаар, үнэн зөв хандах уу? Чуулганы ажилд саад хийж, үймүүлж байгааг нь олж мэдвэл чи тэднийг даруйхан мэдээлэх юм уу ил болгох уу?” (“Хуурамч удирдагчдыг ялган таних нь” ном). “Жишээ нь, чиний хамаатан садан, эцэг эх Бурханд итгэгч бөгөөд ёрын муу үйл, саад тотгороос үүдээд, эсвэл үнэнийг огт хүлээн авахгүй байсны улмаас цэвэрлэгдэж, чи яагаад гэдгийг нь ойлголгүй, асар их гонсойлоо гэе. Тэгвэл чи Бурханд залбирч, үнэнийг эрж хайгаад, дараа нь энэ хамаатан садан чинь яг ямар төрлийн хүмүүс вэ гэдгийг Бурханы үгэнд үндэслэн үнэлэх ёстой. Үнэнийг үнэхээр ойлговол чи тэдгээрийг үнэн зөв тодорхойлж чадах бөгөөд Бурхан хэзээ ч буруутдаггүй, зөвт Бурхан гэдгийг тийнхүү олж харна. Энэ тохиолдолд чи ямар ч гомдолгүйгээр Бурханы зохицуулалтыг дуулгавартай дагаж чадах ба хамаатан садан, эцэг эхээ өмөөрөх гэж хичээхгүй… Иймд хүмүүс Бурхантай нийцэлтэй болъё гэвэл юун түрүүнд аливаа асуудлын талаарх үзэл бодлоо Бурханы үгэнд нийцүүлэх ёстой, хүмүүс, юмсыг Бурханы үгэнд үндэслэн авч үзэж, Бурханы үг бол үнэн гэдгийг хүлээн авч, хүний уламжлалт үзлийг хойш тавьж чаддаг байх ёстой. Ингэх үед чи ямар ч хүн, ямар ч хэрэг явдалтай тулгарлаа гэсэн Бурхантай ижилхэн үзэл бодол, харах өнцөг баримталж чадах бөгөөд чиний үзэл бодол, харах өнцөг үнэнтэй нийцнэ. Тэгснээр чиний үзэл бодол, хүмүүст хандах арга зам Бурханд дайсагнахгүй, мөн чи Бурханд дуулгавартай, Бурхантай нийцэлтэй байж чадна. Ийм хүмүүс дахин хэзээ ч Бурханыг эсэргүүцэж чадахгүй. Бурхан яг ийм хүмүүсийг л олж авахыг хүсдэг” (Эцсийн өдрүүдийн Христийн яриа номын “Паулын уг чанар, мөн чанарыг хэрхэн ялган таних тухай”). Бид хүмүүс, юмсыг махан биеийн, сэтгэл хөдлөлийн өнцгөөс харж болохгүй гэдгийг Бурханы үг надад харуулсан. Бид Бурханы үг, үнэний дагуу тэдний уг чанар, мөн чанарыг нь тодорхой ялгаж таних ёстой. Хүмүүсийг тэгж харах үедээ бид сэтгэлийн хөдөлгөөнд автахгүй байх магадлалтай. Би юмыг үргэлж сэтгэл хөдлөлийн өнцгөөс үнэлж, тэр миний ээж гэдгийг, намайг яаж хайрлаж, халамжилж байсныг нь бодож байсан учир тэр үнэлгээг бичихээр үзэг барьж чадаагүй. Харин Бурхан, уг чанар, мөн чанарт нь үндэслэн хүмүүсийг ялган таних хэрэгтэй, хүний уг чанар, мөн чанарыг тодорхой харах нь зарчмыг шударгаар хэрэглэж, сэтгэл хөдлөлд захирагдахгүй байх цорын ганц зам гэж хэлсэн. Тэгвэл миний ээж яг үнэндээ ямар хүн байв? Ээж ихэвчлэн нэлээд урам зоригтой, өдөр тутмын амьдралд халамжтай байсан ч тэр нь зүгээр л сайхан сэтгэлтэй байсан гэсэн үг. Намайг маш их халамжилж байсан нь ээж хүний хариуцлагыг л биелүүлсэн гэсэн үг. Харин ээж уг чанартаа биеэ тоосон, нэр хүндээ үнэхээр хамгаалдаг, үнэнийг огт хүлээн авдаггүй байсан. Өөрийнх нь асуудлыг хэлж, өөрийг нь шүүмжилсэн хэнийг ч алагчилж, эсэргүүцэж, муухай аашилдаг, ноцтой тохиолдолд, бусадтай шууд тэмцэлдэж, өөрийг нь илчилсэн хэнийг ч эсэргүүцдэг, энэ нь бусдыг дарамтад оруулж байсан. Зан авирынх нь дагуу бол, хэрвээ ээж ах эгч нартай цуглаан хийсээр байвал чуулганы амьдралыг үймүүлж, бусдын амийн оролтыг саатуулах нь гарцаагүй байсан. Зарчмын дагуу ээжийг Б бүлэг рүү шилжүүлбэл хүн бүр зохих ёсоор цуглаан хийж, тэр зохицуулалт нь ээжид анхааруулга болох байсан юм. Тэгээд ээж үнэхээр өөрийгөө эргэцүүлж, өөрийгөө мэдэж авбал өөрийнх нь аминд тустай байх байсан. Харин ээж эсэргүүцэж, үүнийг хүлээн авахгүй, тэр ч бүү хэл итгэлээ орхивол илчлэгдэж, таягдан хаягдах байсан. Тэгээд би ээжийн уг чанар, мөн чанарыг бүр тодорхой харж, буудай юу, үрийн сүүл үү, ер нь үлдэх ёстой юу гэдгийг улам тодорхой харсан. Тэр үед би Бурханы хүслийг ойлгосон юм. Бурхан намайг ялган таньдаг болж, Өөрийнх нь үгийн дагуу хүмүүсийн уг чанар, мөн чанарыг олж харж сурахад туслахын тулд энэ нөхцөлийг бүрдүүлсэн, ингэснээр би үйлдэл хийхдээ сэтгэл хөдлөлөө хойш тавиад, зарчмын дагуу хүмүүст хандаж чадах байлаа.

Тэгээд Бурханы үгээс өөр нэг хэсгийг уншсан юм: “Бурханд итгэдэггүй эсэргүүцэгчдээс өөр хэн Сатан, чөтгөрүүд, Бурханы дайснууд байх юм бэ? Тэд Бурханд дуулгаваргүй хүмүүс биш гэж үү? Тэд итгэлтэй гэж хэлдэг мөртөө үнэнгүй хүмүүс биш гэж үү? Тэд Бурханд гэрчлэл хийж чадахгүй атлаа ерөөл олж авахаар л эрэлхийлдэг хүмүүс биш гэж үү? Чи өнөөдөр тэр чөтгөрүүдтэй нийлж, тэдэнд мөс чанар, хайраар хандсаар байгаа, гэхдээ энэ тохиолдолд чи Сатанд сайхан сэтгэл гаргаж байгаа бус уу? Чөтгөрүүдийн хамсаатан бус уу? Хүмүүс өнөө үед сайн, мууг ялган салгаж чадахгүй хэвээр, Бурханы хүслийг эрж хайх ямар ч санаа зорилгогүйгээр сохроор хайрлаж, өршөөсөөр байж, Бурханы санаа зорилгыг ямар нэгэн байдлаар өөрсдийн болгож чадахгүй бол тэдний төгсгөл бүр ч золгүй байх болно. Махбод дахь Бурханд итгэдэггүй хэн боловч Бурханы дайсан юм. Дайсанд хайр, мөс чанар харуулж чаддаг бол чи зөв шударга байдлын мэдрэмжгүй байгаа бус уу? Миний жигшиж, санал зөрөлддөг хүмүүстэй нийцтэй байж, тэднийг гэх хайр, хувийн сэтгэл хөдлөлөө харуулсаар байгаа бол чи дуулгаваргүй байгаа бус уу? Чи Бурханыг зориуд эсэргүүцэж байгаа бус уу? Ийм хүнд үнэн байдаг гэж үү? Хүмүүс дайснууддаа мөс чанар гаргаж, чөтгөрүүдийг хайрлаж, Сатаныг өршөөдөг бол Бурханы ажилд санаатайгаар саад хийж байгаа хэрэг бус уу?” (Үг нь махбодоор илэрсэн номын “Бурхан хүн хоёр амралтад хамт орох болно”). Бурханы үг миний байдлыг яг таг илчилсэн. Ээж минь Бурханд олон жил итгэсэн ч үнэнийг хүлээн аваагүйг би мэдэж байсан, бусад нь ээжид туслахаар оролдож, засаж, харьцах үед ээж үүнийг Бурханаас хүлээн авч чадаагүй. Үргэлж маргаж, чуулганы амьдралыг үймүүлж, Сатаны зарц шиг авирлаж байсан. Гэтэл би өндийн босож, ээжийгээ илчлээгүй, зүгээр л хаацайлсаар байсан. Ээжийгээ илчлэхгүй, тэр үнэлгээг бичихгүй байх нь мөс чанартай хэрэг гэж би бодсон. Энэ нь үнэндээ, Бурханы гэрийн ажил, ах эгч нарын ашиг сонирхлыг өчүүхэн ч бодолцож үзэхгүй, Сатаныг гэх хайр, мөс чанар юм. Би Сатаны талд орж, Сатаныг өмгөөлж байжээ. Тэр нь Бурханы хэлсэн “Бурханыг зориуд эсэргүүцэж” явдал биш үү? Миний хайранд зарчим байгаагүй, би буруу зөвийг ялгаагүй, энэ нь будилсан хайр байж. Би ээжийгээ бүрэн хаацайлж, чуулганы амьдралыг үймүүлсээр байх боломж олгож, ёрын мууд нь оролцож, бусдыг болон өөрийгөө хохироож байлаа. Би сэтгэл хөдлөлдөө сохорч, хөлөө тушуулаад, тэр үнэлгээг бич гэж удирдагч олон удаа шавдуулсан ч хойш тавьж, чуулганы ажлыг саатуулсаар байсан. Үүнийг ухаараад би үнэхээр буруутайгаа мэдэрч, бас гайхсан, тийм нөхцөл байдалд би яагаад өөрийн эрхгүй сэтгэл хөдлөлдөө автсан юм бол? Жинхэнэ асуудал нь юу байв? Би Бурханы өмнө очин залбирч, эрж хайж, сэтгэл хөдлөлийн хүлээсээс ангижрах замыг олоход намайг замчлаач гэж гуйсан.

Залбирсныхаа дараа Бурханы үгийн нэг хэсгийг уншсан юм. Бурханы үгэнд ингэж хэлсэн байдаг: “Хүмүүсийг бусдад ямар зарчмаар ханд гэж Бурханы үг шаарддаг вэ? Бурханы хайрладаг зүйлийг хайрлаж, Бурханы үзэн яддаг зүйлийг үзэн яд: Энэ нь баримтлах ёстой зарчим юм. Үнэнийг эрэлхийлж, Өөрийнх нь хүслийг дагаж чаддаг хүмүүсийг Бурхан хайрладаг. Тэд бас бидний хайрлах ёстой хүмүүс юм. Бурханы хүслийг дагаж чаддаггүй, Бурханыг үзэн яддаг, Бурханд тэрсэлдэг хүмүүсийг Бурхан жигшдэг бөгөөд бид ч бас жигших ёстой. Үүнийг л Бурхан хүнээс шаарддаг… Хэрвээ хүн Бурханаар хараагдсан ч чиний эцэг эх юм уу хамаатан садан, мөн чиний мэдэхээр мууг үйлдэгч биш бол чи тэр хүнийг үзэн ядаж чадахгүй бөгөөд та нарын харилцаа өөрчлөгдөлгүй үлдэж магадгүй. Бурхан тийм хүмүүсийг жигшдэг гэхийг сонсоод чи түгшиж, тэднийг үзэн ядаж чадахгүй. Чи үргэлж сэтгэл хөдлөлд автаад, тэднийг орхиж чаддаггүй. Үүний шалтгаан нь юу вэ? Энэ нь сэтгэл хөдлөлийг хэтэрхий их үнэлдгээс чинь болдог бөгөөд үнэнийг хэрэгжүүлж, зарчмыг баримтлахад чинь саад болдог. Тэр хүн чамд сайн хандаж, хэзээ ч хор хүргээгүй учраас чи түүнийг үзэн ядаж чаддаггүй. Чамд хор хүргэсэн бол л үзэн чадаж чадна. Тийнхүү үзэн ядах нь үнэний зарчимд нийцэх үү? Мөн чи уламжлалт үзэлд баригдаж, эцэг, эх, садан төрөл учраас тэднийг үзэн ядвал нийгэм өөрт чинь зэвүүцэж, хараан, ачлалгүй, мөс чанаргүй, бүр хүн ч биш гэж яллана гэж боддог. Чи тэнгэрийн яллалт, шийтгэлийг хүртэнэ гэж боддог. Тэднийг үзэн ядахыг хүслээ ч гэсэн мөс чанар чинь тэгүүлэхгүй. Мөс чанар чинь яагаад ингэдэг вэ? Энэ бол эцэг эхийн чинь зааж сургасан сэтгэлгээ, нийгмийн соёлын чамд шингээсэн, дамжуулсан зүйл юм. Зүрх сэтгэлд чинь энэ нь маш гүн суугаад, энэ бол эерэг зүйл, өвөг дээдсээсээ өвлөж авсан, үргэлж сайн зүйл гэж эндүүрэхэд чамайг хүргэдэг. Чи үүнийг анх сурч, энэ нь давамгайлсан хэвээр байгаа нь Бурханд итгэж, үнэнийг хүлээн авахад чинь асар том саад, тээг бий болгож, Бурханы үгийг хэрэгжүүлж, Бурханы хайрладаг зүйлийг хайрлаж, үзэн яддаг зүйлийг нь үзэн ядаж чадахгүйд хүргэдэг. Чиний амь эцэг эхээс чинь биш, Бурханаас ирдэг гэдгийг чи зүрх сэтгэлдээ мэддэг бөгөөд эцэг эх чинь Бурханд итгэдэггүй төдийгүй Бурханыг эсэргүүцдэгийг харсан; Бурхан тэднийг үзэн яддаг, чи Бурханд захирагдаж, Бурханы талд зогсох ёстой боловч хүссэн ч гэсэн тэднийг үзэн ядаж ер чаддаггүй. Чи үүнийг давж, зүрх сэтгэлээ хатамжилж, үнэнийг хэрэгжүүлж чаддаггүй. Үүний эх үндэс нь юу вэ? Сатан иймэрхүү уламжлалт соёл, ёс суртахууны үзлийг ашиглан бодол, оюун санаа, зүрх сэтгэлийг чинь боомилж, Бурханы үгийг хүлээн авч чадахгүйд хүргэдэг; Сатаны эдгээр зүйл чамайг эзэмдэж, Бурханы үгийг хүлээн авах чадваргүй болгодог. Бурханы үгийг хэрэгжүүлэхийг хүсэх үед чинь ч эдгээр зүйл сэтгэлийг чинь үймрүүлж, үнэн болон Бурханы шаардлагыг эсэргүүцэхэд хүргэж, уламжлалт соёлын дөнгөнөөс мултрах чадалгүй болгодог. Хэсэг хугацаанд тэмцсэнийхээ дараа чи эвлэрэхээс аргагүй болдог: Ёс суртахууны уламжлалт үзэл зөв, үнэнтэй нийцдэг гэдэгт итгэхийг илүүд үздэг учраас Бурханы үгээс татгалзаж, хаядаг. Бурханы үгийг үнэн гэж хүлээн авдаггүй, аврагдах талаар юу ч боддоггүй, зүрх сэтгэлдээ энэ хорвоод амьдарсаар байгаа, амьд үлдэхийн тулд энэ хүмүүсийг түших ёстой гэж санадаг. Чи нийгмийн буруушаалтыг тэвчиж чадахгүй, харин ч үнэнээс, Бурханы үгээс татгалзаж, ёс суртахууны уламжлалт үзэл, Сатаны нөлөөнд автахыг өөрийгөө хаяхыг сонгож, Бурханд халдаж, үнэнийг хэрэгжүүлэхгүй байхыг илүүд үзнэ. Хүн хөөрхийлөлтэй биш гэж үү? Түүнд Бурханы аврал хэрэггүй гэж үү?” (Эцсийн өдрүүдийн Христийн яриа номын “Эндүү ташаа үзэл бодлоо танин мэдсэнээр л чи өөрийгөө мэдэж чадна”). Бурхан биднээс Өөрийнх нь хайрладгийг хайрлаж, үзэн яддагийг нь үзэн яд гэж шаарддагийг би Бурханы үгээс харсан. Эзэн Есүс бас нэгэнтээ ингэж хэлсэн: “Хэн Миний эх, хэн Миний дүү нар юм бэ?… Тэнгэр дэх Миний Эцэгийн хүслийг биелүүлдэг хэн боловч Миний эх, ах, эгч дүүс мөн” (Матай 12:48, 50). Үнэнийг эрэлхийлдэг, хүлээн авч чаддаг хүмүүсийг Бурхан хайрладаг. Зөвхөн тэд л ах эгч нар, миний хайрлаж, хайраар туслах ёстой хүмүүс. Үнэнийг үзэн яддаг, хэзээ ч хэрэгжүүлдэггүй хүмүүс бол бүгд үл итгэгчид, тэд ах эгч нар биш. Гэр бүлийнхэн байсан ч гэсэн бид үнэний зарчмын дагуу тэднийг харж, илчлэх ёстой. Тэгэх нь эцэг эхдээ ачлалгүй, тэднийг анхаардаггүй гэсэн үг биш, харин уг чанар, мөн чанарынх нь дагуу ухаалгаар, шударгаар хандах ёстой гэсэн үг. Гэхдээ “Цус уснаас өтгөн”, “Хүн амьгүй биш; тэр яаж сэтгэл хөдлөлөөс ангид байж чадах билээ?” гэх сатанлаг хор надад шингэсэн байсан. Би зарчимч байгаагүй, харин ч махан биеийн сэтгэл хөдлөлд үндэслэн гэр бүлийнхнээ хамгаалж, хаацайлсан. Дүүгийнхээ талаар бичиж байхдаа би, дүү үл итгэгч гэдгээ аль хэдийн харуулсан, чуулганаас хасагдах ёстойг мэдэж байсан ч сэтгэл хөдлөлдөө автаад, үнэнийг бичихийг хүсээгүй. Баримтыг нуун дарагдуулж, бусдыг мэхлэхийг хүссэн. Удирдагч надаар ээжийн минь тухай бичүүлэх үед би ээж чуулганы амьдралыг үймүүлж байсан, ээжийг илчилж, хязгаарлахад нь удирдагчид туслахын тулд үнэн зөв, бодитой үнэлгээ бичих ёстой гэдгээ мэдэж байсан. Гэхдээ тэр бол миний ээж гэдгийг, надад ямар сайн ханддаг байсныг бодоод, ээжийн талаар биччихвэл үргэлж буруутай санагдаж, үүнийг хүлээн зөвшөөрч чадахгүй гэж айсан. Бас бусад хүмүүс намайг харгис, цэвдэг гэж бодохоос айж, сэрэмжилж, болгоомжилсондоо үүнийг хойш тавьсаар байсан. Эдгээр сатанлаг хор миний зүрх сэтгэлд гүн үндэслэсэн болохоор би сэтгэл хөдлөлдөө автаж, бусдад зарчимч хандаагүй, чуулганы ажлыг хамгаалаагүй. Сатаны талд зогсож, Бурханы эсрэг тэрсэлж, эсэргүүцэж байжээ. Ээж, дүү хоёр минь үл итгэгч байсан. Тэдний зан авирыг илчлэх нь зөв шударга зүйл, чуулганы ажлыг хамгаалж, Бурханы шаардлагыг дагаж буй хэрэг байсан. Энэ нь Бурханы хайрладаг зүйлийг хайрлаж, Бурханы үзэн яддаг зүйлийг үзэн ядах явдал, үнэнийг хэрэгжүүлэх гэрчлэл байсан. Гэхдээ би үнэнийг хэрэгжүүлж, Сатаныг илчлэхийг сөрөг зүйл гэж үзээд, энэ нь цэвдэг, мөс чанаргүй, урвамтгай хэрэг гэж бодож, маш их будилж, зөв буруу, сайн мууг хооронд нь хольж, бүр сэтгэл хөдлөлдөө баригдаж, сэтгэлээр унаж, үүргээ гүйцэтгэмээргүй санагдсан. Бурханы цагаа олсон гэгээрэл, удирдамж байгаагүй бол сэтгэл хөдлөл минь намайг хөнөөх байлаа. Сэтгэл хөдлөлөөр амьдрах нь намайг сүйд хийх шахсан. Тэгэх нь маш аюултай!

Сүүлд нь эргэцүүлээд бодоход, ээжийнхээ талаар бичих дургүй байсанд минь өөр нэг эндүүрэл байж. Ээж намайг өсгөж хүмүүжүүлсэн гэж санагдаад ээжийгээ илчлэх тухай ямар ч яриа мөс чанарыг минь үнэхээр зовоож байсан. Энэ талаарх үзэл бодлыг минь өөрчилсөн Бурханы үгийн нэг хэсгийг би уншсан юм. Бурханы үгэнд ингэж хэлсэн байдаг: “Бурхан энэ дэлхийг бүтээж, Өөрийн амь хайрласан амьд бодгаль болох хүнийг дэлхийд авчирсан. Дараа нь хүн эцэг эх, төрөл төрөгсөдтэй болж, ганцаар байхаа больсон юм. Хүн энэхүү материаллаг ертөнцийг анх харснаасаа хойш Бурханы тогтоосноор оршин байх заяатай байв. Бурханаас гарсан амийн амьсгал л амьд оршихуй болгоныг өсөж, нас бие гүйцэх хүртэл нь тэтгэдэг билээ. Энэ явцад, хүн Бурханы халамж дор өсөж байна гэдгийг хэн ч мэдэрдэггүй, харин эцэг эхийнхээ хайр халамж дор өсөж байгаа ба хүний амийн зөн совин өсөх үйл явцыг нь чиглүүлдэг хэмээн боддог. Учир нь өөрийнх нь амийг хэн хайрлаж, амь нь хаанаас ирснийг хүн мэддэггүй бөгөөд амийн зөн совин хэрхэн гайхамшгийг бүтээдгийг бүр ч мэддэггүй. Хоол хүнс бол амь амьдралынх нь үргэлжлэлийн үндэс, шийдэмгий байдал бол оршин тогтнолынх нь эх сурвалж бөгөөд оюун санаан дахь итгэл нь амь зуулгынх нь үнэт хөрөнгө гэдгийг л хүн мэддэг. Бурханы нигүүлсэл, хангалтыг хүн огт анзаардаггүй, энэ маягаар өөрт нь Бурханы хайрласан амийг дэмий үрдэг… Бурханы өдөр, шөнөгүй халамжилдаг энэхүү хүмүүсээс ганц нь ч Түүнийг шүтэн мөргөх санаачилга гаргадаггүй. Бурхан төлөвлөсөн ёсоороо, ямар ч найдлагагүй хүн дээр үргэлжлүүлэн ажилласаар л байдаг. Нэг л өдөр хүн зүүднээсээ сэрээд амийн үнэ цэн, утга учир, мөн хүнд өгсөн бүхнийхээ төлөө Бурханы төлсөн төлөөс, хүнийг Өөр лүү нь эргээсэй хэмээн хүлээдэг Бурханы яарсан сэтгэлийг гэнэт ухаарна хэмээн Тэр найддаг” (Үг нь махбодоор илэрсэн номын “Бурхан бол хүний амийн эх сурвалж”). Гаднаас нь харахад ээж минь намайг төрүүлж, өсгөсөн, амьдрал дээр намайг халамжилдаг нэгэн байсан ч үнэн хэрэгтээ хүний амьдралын эх сурвалж бол Бурхан, миний эдэлсэн бүхнийг Бурхан өгсөн. Бурханы надад өгсөн яг энэ амьсгалын улмаас би амьд байгаа. Бурхан надад амь өгч, намайг энэ дэлхийд авчирч, миний гэр бүл, гэр орныг зохицуулсан. Бурханы зохицуулалт л надад Бурханы дуу хоолойг сонсоод, өмнө нь очих боломж олгосон. Хэрвээ би ухаалаг байсан бол Бурханд талархаж байх ёстой, юмс тохиолдох үед Бурханыг сэтгэл хангалуун байлгаж, хайрыг нь хариулахын тулд үнэнийг үнэхээр хэрэгжүүлэх ёстой. Би хорвоогийн гэр бүлийнхээ талд орж, Сатаны төлөө үйлдэж, чуулганы ажилд саад хийх ёсгүй. Үүнийг ухаарсан нь намайг бүрэн сэрээсэн. Би гэмшихийн тулд Бурханы өмнө очих ёстой, бас сэтгэл хөдлөлөө дагаад байж болохгүй байсан. Чуулган надаас ээжийнхээ тухай бичихийг хүссэн учраас би ээжийн зан авирыг үнэн зөвөөр, баримтын дагуу бичиж, дараа нь чуулган яаж ч зохицуулахаар шийдсэн бай, хүлээн авах ёстой байлаа. Иймээс би чуулганы амьдралыг үймүүлж байсан ээжийнхээ зан авирыг үнэн зөвөөр ил болгосон юм.

Нэг сарын дараа би чуулганы удирдагчаар сонгогдож, чуулганы зарим гишүүн ээжийн минь зан авирыг тодорхой хараагүй хэвээр байгааг олж мэдээд, манай ээж чуулганы амьдралыг яаж үймүүлж байсан талаар тэдэнтэй ярих ёстой, тэгвэл тэд ялган таньж, ээжид зарчмын дагуу хандана гэж бодож байсан ч яг ярих гэж байхдаа дотоод зөрчлийг мэдэрсэн. Хэрвээ би ээжийг илчилж, задлан шинжлээд, тэд ээжийг танин мэдвэл ээжийг өөрөөр харах болов уу? Ингэвэл ээж гонсойх болов уу гээд би юу ч хэлэхийг хүсээгүй. Тэгээд дахиад л сэтгэл хөдлөлөөрөө амьдарч байгаагаа ухаарч, би Бурханы хайрладгийг хайрлаж, Бурханы үзэн яддагийг үзэн ядах ёстой гэх Бурханы үгийг санасан юм. Ээж минь чуулганы амьдралд асуудал үүсгэсэн, тэр нь Бурханы үзэн яддаг зүйл. Би сэтгэл хөдлөлөөрөө ээжийг хаацайлаад байж болохгүй. Ах эгч нарыг ялган таньдаг болгохын тулд үнэний зарчимд үндэслэн илчилж, задлан шинжлэх нь миний хариуцлага байсан. Тиймээс би, ээж чуулганы амьдралыг яаж үймүүлсэн талаар дэлгэрэнгүй ярьж, бусад нь ялган таньдаг болж, жаахан сургамж авч, эцэст нь ихэнх хүмүүс ээжийг Б бүлэг рүү шилжүүлэх санал өгсөн. Үүнийг хэрэгжүүлсний дараа би үнэхээр тайвширч, сэтгэл амарсан.

Үнэнийг ойлгож, зарчмыг олж, гэр бүлийнхэндээ яаж хандахаа мэддэг болоход минь тусалсан Бурханы үгийн удирдамж, гэгээрлийн төлөө би Бурханд чин сэтгэлээсээ талархаж байна. Үүнгүйгээр би сэтгэл хөдлөлдөө автсаар, Бурханы эсрэг юм хийсээр байх байлаа. Бурханы гэр дэх хүмүүс, хэрэг явдлын тухайд бүх юмыг үнэний зарчимд үндэслэн хийх ёстой гэдгийг энэ туршлага надад үнэхээр харуулсан юм. Тэр нь Бурханы хүсэлд нийцдэг. Бас дотоод амар амгалангийн мэдрэмжийг олж авах арга зам. Бурханд талархъя!


43. Би Бурханд итгэдэг атлаа хүмүүсийг юунд шүтнэ вэ?

Ёу Шинь, Өмнөд Солонгос

Би чуулганы сайн мэдээний ажил хариуцдаг байхдаа манай баг тааруу байсан болохоор үнэхээр санаа зовж байлаа. Тэгтэл Ву Пин манай чуулганд шилжиж ирсэн юм. Хорь гаруй жил итгэгч явсан, Бурханд маш их золиос гаргаж, газар сайгүй номлол хийсэн, маш олон аюул туулахдаа хэзээ ч бууж өгөөгүй гэдгийг нь сонсоод би Ву Пинийг үнэхээр хүндэлсэн. Төд удалгүй удирдагч маань Ву Пинийг сайн мэдээний ажилд надтай хамтрагч болгохоор нь би хөл газар хүрэхгүй баярлалаа. Ву Пиний бидэнтэй хийсэн анхны цуглаан үнэхээр сэтгэлд хоногшсон юм. Сайн мэдээ түгээхээр явахдаа шашны удирдагчдын саадтай яаж тулгарсан, яаж нөхөрлөж, мэтгэлцээд, тэднийг хэлэх үггүй болгосон, маш их шашны үзэл, библийн мэдлэгтэй хүмүүстэй яаж нөхөрлөөд, будилааныг нь арилгасан тухайгаа Ву Пин яриад, сайн мэдээ түгээхэд гарсан олон бэрхшээл, янз бүрийн бүс нутагт сайн мэдээ түгээхийн тулд өөрийнх нь болон бусад ах эгчийн төлсөн төлөөс, дээд түвшний удирдагчид өөрийг нь яаж үнэлж, хөгжүүлэн, чухал үүрэг өгсөн тухай бас ярьсан. Хүнийг хайрлах Бурханы хайрын тухай ярихдаа нүдэндээ нулимс цийлгэнүүлэн, Бурханы хүслийг бид бодолцох ёстой, бас хэчнээн олон бэрхшээлтэй тулгарлаа ч эцсийн өдрүүдийн сайн мэдээ түгээх ёстой, энэ бидний даалгавар гэж хэлсэн нь миний сэтгэлд хамгийн их хоногшсон. Тухайн үед Ву Пин Бурханыг гэх хайраар дүүрэн мэт санагдаж, би дорхноо Ву Пинийг бага зэрэг хүндэлдэг болсон юм. Итгээд удсан, биднээс илүү их үнэнийг ойлгодог, илүү их биеийн хэмжээтэй болохоор Ву Пинээс суралцах ёстой мэт санагдсан.

Дараа нь бид хоёр үүргээ цуг биелүүлж эхэллээ. Хамт ажиллаж байхад, Ву Пин үнэхээр хүндрэл бэрхшээл тэсвэрлэх чадвартай, ажил хянаж, асуудал шийдвэрлэх гээд нойроо маш их хугасалдаг нь анзаарагдсан. Ву Пин миний ажил дахь алдаа, эндлийг хэлж өгч, хэрэгжүүлэх зам нөхөрлөдөг, бусдад сайн мэдээ түгээж байхдаа жишээ татаж, зүйрлэл ашиглаж, үнэнээр голыг нь онож хэлээд, хүмүүсийн будилааныг шийдвэрлэж чаддаг, цуглаан дээр ажлынхаа дутагдлын тухай ярих үедээ Бурханд хэр их өртэйгөө хэлээд, нулимс нь цийлгэнэдэг байлаа. Заримдаа усалгааны ажилчид өөрөөс нь асуулт асуухаар яаран цаг гаргаад, тэдэнд тусалдаг байсан. Бас миний сэтгэл тавгүй байгааг харах үедээ үнэхээр санаа тавьдаг байлаа. Тухайн үед би Ву Пинд улам бүр талтай болсон. Дараа нь Ву Пин чуулганы удирдагчаар сонгогдох үедээ бүр ч үнэний бодит байдалтай мэт санагдаж, би түүнийг улам бүр биширч, хүндэлдэг болсон. Байнга чуулганд ийш тийш яаран, ах эгч нарт асуудлаа шийдвэрлэхэд нь тусалж байгааг нь хараад Ву Пин чуулганд үнэхээр чухал үүрэгтэй юм байна, бид түүнгүйгээр байж яавч чадахгүй нь гэж санагдсан. Би асуудалтай тулгарах үедээ Ву Пинд хандан, нөхөрлөл хийж, үзэл бодол, хэлсэн зүйлийнх нь талаар хичээнгүйлэн тэмдэглэж аваад, дараа нь санал болгосон бүхнийг нь явж хэрэгжүүлдэг байлаа. Тэр ч бүү хэл нойроо их хугасалж байгааг нь хараад үүргийнхээ төлөө зовж, зүтгэж байна гэж бодон, би ч бас нойроо хасах гэх мэтээр Ву Пиний зарим ааш авирыг дуурайдаг болсон. Заримдаа яаралтай ажилгүй, эртхэн унтаж болохоор байхад би Ву Пин нойроо хугасалж байгааг хараад бас л нойроо хасдаг байлаа. Харьцуулсныхаа дараа сэтгэлийн хаттай хэвээр үлдэж, үүрэг гээд мөн л завгүй байгааг нь хараад биеийн хэмжээтэй, бодит байдалтай юм гэж бодсон. Би харьцуулах үедээ үнэхээр гутраад, сүнслэг үйл ажиллагаа явуулж, эргэцүүлэхийг хүссэн ч Ву Пиний ааш авирыг эргэн бодоод өөрийнхөө талаар нэмж олж мэдэхэд анхааралгүй шууд үүрэгтээ эргээд яаран орсон. Би огт мэдэлгүйгээр Ву Пинийг шүтэж, бишрэх байдалтай амьдарч байсан юм. Дараа нь Бурхан зарим нэг нөхцөл бүрдүүлснээр Ву Пинийг аажмаар бага зэрэг ялган таних боломж олдсон доо.

Ву Пин чуулганы удирдагч байхдаа шууд оролцоо ихтэй, ямар ч хүчин зүтгэл гаргах чадвартай байсан ч манай ажилд асуудал ар араасаа ундарч, чуулганы ажлын үр бүтээмж аажмаар муудлаа. Нэг өдөр усалгааны санваартан Ян эгч надад Ву Пиний ажлаас зарим нэг асуудал илрүүллээ гээд, Ву Пин ах эгч нарт хэрэгжүүлэх боломж олголгүй бүх зүйлийг хариуцаж байна, бас боловсон хүчин бэлтгэхгүй байна гэж хэллээ. Санваартан, багийн ахлагчдын ажлыг Ву Пин хийж байсан болохоор хэнд ч хэрэгжүүлэх боломж гараагүй. Яваандаа бүх хүн өөрсдийгөө ямар ч нэмэргүй мэт санаад, Ву Пинийг үнэхээр шүтдэг болсон юм. Эрүүл уур амьсгал биш байна шүү. Ян эгч, бусдад хэрэгжүүлэх боломж нэмж олгох талаар Ву Пинд хэдэн үг хэлмээр байна гэсэн юм. Тэгснээр бүх хүн дутагдлаа олж мэдэж, илүү хурдан ахиц гаргаж чадна, тэгээд бас авьяас билгээ ашиглах боломж гарч, үүргийнх нь биелэлт гарцаагүй сайжрах байлаа. Би Ян эгчийн санааг үнэхээр дэмжиж байсан болохоор цуг Ву Пинтэй ярилцахаар явлаа. Гэхдээ хачирхалтай нь Ву Пин үнэхээр дургүйцэж, уруу царайлан, бидэнтэй санал нийлээгүй. Бусад нь дэндүү олон асуудалтай болохоор тэдэнд зааж сургах төвөгтэй, ажил хойш татна, аливааг өөрөө хийсэн нь арай дээр, илүү үр бүтээмжтэй гэсэн. Ву Пин аливааг урнаар тайлбарласан болохоор тухайн үед би юу гэхээ мэдээгүй. Гэхдээ дараа нь энэ тухай бодтол Ву Пин асуудлыг зохистой зохицуулахгүй байх шиг санагдлаа. Бид тийм маягаар хүмүүсийг хөгжүүлж чадахгүй. Ах эгч нар бэлтгэж сургуулилахгүй байхаар бид Ву Пинээс хараат болно, энэ маягаараа ажил сайн хийгдэхгүй шүү дээ. Гэхдээ дараа нь, “бид үнэнийг ойлгодоггүй юм чинь Ву Пинийг асуудал шийдвэрлэхэд дагалдаад нэмэр болохгүй, нэрмээс л болно. Ву Пин үнэнийг илүү сайн ойлгодгоороо аливааг зохицуулаг” гэж бодогдсон. Иймээс Ву Пин өдөр бүр үнэхээр завгүй байлаа. Гэхдээ олон асуудал шийдвэрлэгдээгүй. Ах эгч нар үүрэгтээ маш идэвхгүй байж, Ву Пинийг асуудал шийдвэрлэхийг хүлээн, ихэнх хүн цаг үргэлж гутарч, сэтгэлээр унадаг байсан. Хожим нь дээд түвшний удирдагч манай чуулганд маш олон асуудал байгааг олж мэдээд, Ву Пиний талаар үнэлгээ цуглуулсан юм. Ву Пин үнэхээр биеэ тоосон, дарангуй, ямар ч санал хүсэлт хүлээн авдаггүйгээс гадна өөрийгөө дөвийлгөж, үргэлж онгирч, бусдыг өөрийнхөө өмнө авчирч байдаг нь эндээс харагдсан. Тэгээд Ву Пин шууд халагдлаа. Удирдагч бас биднийг ялган таних чадваргүй, Ву Пинд сохроор л зусарддаг гээд, хаа хамаагүй хүнийг шууд шүтэлгүй, үүрэгтээ үнэний зарчим эрж хай гэж хэллээ. Би хүн бишрэх байдлаар амьдарч ирсэн болохоор Бурхантай хэвийн харилцаагүй байснаа тэгэхэд ухаарсан. Тэгээд захиргааны найм дахь зарлиг бодогдлоо: “Бурханд итгэдэг хүмүүс Бурханыг дуулгавартай дагаж, шүтэн мөргөх ёстой. Чи ямар нэг хүнийг өргөмжилж, эсвэл бишрэн шүтэх ёсгүй; чи Бурханыг эн тэргүүнд, хүндэлдэг хүмүүсээ хоёрдугаарт, өөрийгөө гуравдугаарт тавих учиргүй. Ямар ч хүн зүрх сэтгэлд чинь орон зай эзлэх ёсгүй ба чи хүмүүсийг, ялангуяа өөрийнхөө дээдэлдэг хүмүүсийг Бурхантай дүйцүүлж, адилтган бодох ёсгүй. Бурхан үүнийг тэвчихгүй” (Үг нь махбодоор илэрсэн номын “Хаанчлалын эрин үед Бурханы сонгосон хүмүүсийн дуулгавартай дагах ёстой захиргааны арван зарлиг”). Би Бурханы зан чанарт халдсан юм шиг жаахан айсан. “Би Ву Пинтэй холбоо тогтоосноосоо хойш түүнийг бишрээд, үүрэгтээ үнэний зарчим эрж хайлгүй, зүгээр л түүнд найдан, ямар ч асуудлаар түүнд хандаж, хий гэсэн бүхнийг нь хийдэг байсан. Ву Пинийг үнэхээр хүндэлдэг болохоор зүрх сэтгэлд минь Бурханыг гэх орон зай алга. Чуулганд Ву Пин байхгүй бол бид ажлаа хийж чадахгүй мэт санагдаж, Бурханы удирдамж, үнэний зарчимгүй байхад зүгээр, харин Ву Пин байх ёстой мэт санагддаг. Би ер нь итгэгч мөн үү? Энэ ердөө л хүнийг шүтэж, дагах явдал биш үү? Бурхан үүнд үнэхээр ой гутдаг. Би үүрэгтээ Ариун Сүнсний ажил олж авч чадахгүй, маш урт удаан хугацааны дараа ямар ч ахиц гаргахгүй байгаад гайхах зүйл алга” гэж бодогдсон. Тэгээд байдлаа өөрчилж, хүмүүсийг дээдлэхээ болихыг хүсэн, Бурханд залбирсан юм.

Үүний дараа болсон зарим зүйл Ву Пиний үнэн нүүр царайг үнэхээр харуулсан даа. Ву Пин халагдсаныхаа дараа олон хүнд дээдлүүлдгээ сайн мэдсээр байж цуглаан дээр бас л өөртөө дүн шинжилгээ хийж, өөрийнхөө талаар олж мэдэлгүй, харин ч үнэхээр хэлмэгдсэн мэт аашилж, “би хамтрагч Жоу эгчээ биширч, хэлдэг бүхнийг нь сонсдог” гэж хэлээд, Буруугаа Жоу эгчид тохохыг нь хараад би мэл гайхсан. “Удирдагч өөрийнх нь асуудлыг тодорхой илчилж, дүгнэн шинжилсэн байхад яагаад өөрийгөө ойлгож, хариуцлага хүлээхгүй байгаа юм бол?” гэж бодсон. Үнэнийг хүлээн авахгүй байгаа нь эндээс харагдсан юм. Дараа нь удирдагч Ву Пинийг надтай хамт сайн мэдээний ажил хийлгэхээр хуваариллаа. Би Ву Пинийг урьдынх шигээ бишрэхээ больсон ч гэсэн үнэхээр баяртай байсан юм. “Эцэнхий тэмээ ч мориноос том” гэдэгчлэн Ву Пин үнэхээр надаас давуу мэт санагдсаар байлаа. Гэхдээ дараа нь цуг ажиллах үед Ву Пин урьдынх шигээ хэл амаа ололцоход амар, уриалгахан биш, маш гөжүүд байлаа. Ажил хэлэлцэх үеэр миний ямар ч саналыг сонсолгүй, ихэвчлэн шууд татгалзаж, надаас хэд хэдэн удаа зайлсхийн, урьд нь хамт ажилладаг байсан эгч дээрээ очоод л, аливааг хэлэлцдэг байсан. Би үнэхээр боогдож, гологдсон мэдрэмж төрсөн. Нэг хэсэг бид үүрэгтээ үнэхээр ямар ч үр дүнд хүрэхгүй байсан учир би харилцаанаасаа илэрсэн эдгээр асуудлын талаар ярилцахаар очлоо. Ву Пин эдгээрийн алийг нь ч хүлээн зөвшөөрөлгүй, өөрөө буруугүй мэт санаж байхаар нь би мэл гайхсан. Ву Пин надад шууд л, “Би шулуухан хэлчихье, битгий гомдоорой. Би тантай ажиллаж дасаагүй. Таны ажилладаг арга үнэндээ таалагдаагүй болохоор үүнээс болж санаа зовсон” гэлээ. Ингэж хэлэхийг нь сонсоод би нэлээд гутарсан. Би ч бас Ву Пинийг боогдуулаад байх шиг санагдсан юм.

Удирдагч эдгээр асуудлын талаар сонссоныхоо дараа биеэ тоож, үнэнийг хүлээн авахгүй байна гээд Ву Пинтэй харьцлаа. Дараа нь цуглаан дээр Ву Пин, “Харьцалт бол Бурханы хайр” гэж бүх хүний өмнө хэлснээ үүргээ сайн хийгээгүйнхээ төлөө Бурханд өртэй санагдаж байна гээд уйлахдаа үнэхээр л өөрийгөө мэддэг мэт байсан. Гэхдээ далдуур яриандаа сөрөг байдлаа гаргаж, үргэлж “Би өнгөрсөн хүн, цаашид үүргээ гүйцэтгэхээс халширч байна” гээд, миний нөхөрлөлийг огт сонсдоггүй байлаа. Ялангуяа удирдагч зарим ах эгчийг үүрэгтээ ахиц гаргаж, сайн байсан гэж хэлэхээр Ву Пин улам сэтгэлээр унаж, удирдагч өөрийг нь биш, бусдыг үнэллээ гэж бодсон. Бусад хүн өөрийг нь шоолж байна уу гэж далдуур надаас байнга асуухаар нь энэ талаар ярих болгонд үнэхээр яршигтай байсан шүү. Ву Пин сэтгэлээр унаад, бие сэтгэлийн хувьд тааруухан байгаа харагддаг ч цуглаан дээр маш хатуужилтай царайлж, үнэнийг хүлээн авч, Бурханы хүсэлд анхаарч байгаа дүр эсгэдэг нь надад үнэхээр зүдэргээтэй харагддаг байлаа. Заримдаа би, “Энэ миний маш их дээдэлдэг байсан хүн мөн үү?” гэж асуудаг байсан. Ву Пин үнэний бодит байдалтай хүн шиг харагдаагүй юм. Ву Пин алдар нэр, байр сууринд маш их анхаараад, үнэнийг огт хүлээн аваагүй. Асуудал гарах үед өөрийнхөө талаар олж мэдэхийн оронд дүр эсгэсэн. Ву Пин нэг л биш байсан. Үүний дараа Ву Пиний байдал дордсоор л байлаа. Удирдагч нэлээд хэдэн удаа нөхөрлөл хийхэд тэр хүлээн авч байгаа харагдсан ч огт өөрчлөгдөлгүй, бүр бусдыг үзэн ядаж, хорон харцаар хардаг болсон. Удирдагч харьцаж, асуудлыг нь илчилсэн ч Ву Пин зүрх сэтгэлдээ Бурханыг үзэн ядаж, буруутгаад, өөрийн эрхгүй бүх бурууг Бурханы нуруунд тохож, Бурханыг болон үнэнийг үзэн яддаг заналт уг чанартай нь харагдсан. Ву Пин чөтгөр, антихрист байсан юм. Дараа нь Ву Пин чуулганы амьдралаар амьдарч, үүрэг гүйцэтгэх эрхгүй болсон.

Түүнийг явсны дараа би нэг хэсэгтээ үнэхээр тайвширч чадаагүй шүү. “Би Ву Пинийг яагаад тэгтлээ шүтэж, бүр түүн шиг байхыг хүсэхдээ тулсан юм бол? Яриа хөөрөө сайтай, Бурханы төлөө зовж, бүхнээ орхиж, зарлагадаж чаддаг, баривчлагдаж, эрүүдэн шүүгдэхдээ Бурханаас урваагүй хүнтэй уулзах болгондоо би үнэхээр дээдэлдэг. Яагаад би ийм хүмүүсийг тэгж их шүтдэг юм бол? Би ямар санаанд захирагдаад байна вэ?” гэж гайхсан. Тэгээд Бурханы үгийн хоёр хэсгийг харсан юм. “Зарим хүн зовлон бэрхшээлийг дааж чаддаг, төлөөс төлж чаддаг, гаднаа маш сайхан зан авиртай, ихээхэн хүндлэгддэг, бусдын бишрэлийг хүлээсэн байдаг. Ийм гаднах зан авирыг үнэнийг хэрэгжүүлж байна хэмээн үзэж болно гэж та нар хэлэх үү? Ийм хүмүүс Бурханы хүслийг хангаж байна гэж тодорхойлж болох уу? Хүмүүс ийм хүмүүсийг хараад, тэд Бурханыг сэтгэл хангалуун байлгаж, үнэнийг хэрэгжүүлэх замаар алхаж, Бурханы замаар явж байна гэж яагаад дандаа боддог юм бэ? Зарим хүн яагаад ингэж боддог юм бэ? Үүнд ганцхан тайлбар бий. Тэр нь ямар тайлбар вэ? Асар олон хүний хувьд, үнэнийг хэрэгжүүлнэ гэдэг юу гэсэн үг болох, Бурханыг сэтгэл хангалуун байлгана гэж юу гэсэн үг болох, жинхэнээсээ үнэний бодит байдалтай болно гэж юу гэсэн үг болох гэх мэт зарим асуултыг тийм ч сайн ойлгодоггүй. Тиймээс гаднаа сүнслэг, сүрлэг, эрхэмсэг, агуу мэт санагддаг хүмүүст байнга хууртдаг зарим хүн байдаг. Үсэг, хоосон сургаалын тухай цэцэн цэлмэг ярьж чаддаг, үг яриа, үйлдэл нь бахдан бишрүүштэй юм шиг санагддаг хүмүүсийн тухайд гэвэл, тэдэнд мэхлэгдэгсэд үйлдлийнх нь мөн чанар, үйл хэргийнх нь цаад зарчим, тэдний зорилго юу болохыг хэзээ ч харж байгаагүй. Түүнчлэн энэ хүмүүс Бурханд үнэхээр захирагддаг эсэхийг нь хэзээ ч харж байгаагүй, үнэхээр Бурханаас эмээж, муугаас зайлдаг хүн мөн эсэхийг нь бас хэзээ ч тодорхойлж байгаагүй. Тэд энэ хүмүүсийн хүн чанарын мөн чанарыг хэзээ ч ялган таньж байгаагүй. Харин ч тэдэнтэй танилцах эхний алхмаасаа л эхлээд тэд бага багаар энэ хүмүүсийг биширч, дээдлэн хүндлэх болж, эцэстээ энэ хүмүүс шүтээн нь болдог. Түүнчлэн зарим хүний бодлоор бол тэдний шүтэн биширдэг, гэр бүл, ажлаа орхиж чадна гэдэгт нь итгэдэг, өнгөн талдаа төлөөс төлж чаддаг мэт санагддаг шүтээнүүд нь Бурханыг үнэхээр сэтгэл хангалуун байлгадаг, сайн төгсгөл болоод сайн хүрэх газарт үнэхээр хүрч чадах хүмүүс байдаг. Тэдний бодлоор бол эдгээр шүтээн нь Бурханы магтдаг хүмүүс юм” (Үг нь махбодоор илэрсэн номын “Бурханы зан чанар болон Түүний ажлаар хүрэх үр дүнг хэрхэн мэдэх вэ?”).

“Хүмүүсийг ийм харанхуй бүдүүлэг үйлдэл, үзэл бодол, өрөөсгөл бодол, хэрэгжүүлэлттэй болоход хүргэдэг цорын ганц үндсэн шалтгаан байдаг бөгөөд өнөөдөр Би та нарт энэ тухай ярьж өгнө: Шалтгаан нь, хүмүүс хэдийгээр Бурханыг дагаж, Түүнд өдөр бүр залбирч, Түүний айлдварыг өдөр бүр уншдаг боловч үнэндээ Бурханы хүслийг ойлгодоггүй. Асуудлын үндэс энд байдаг. Хэрвээ хэн нэгэн Бурханы зүрх сэтгэлийг ойлгож, Тэр юунд дуртай, юуг жигшдэг, юу хүсдэг, юуг голдог, ямар хүнийг Тэр хайрладаг, ямар хүнд дургүй байдаг, хүмүүст шаардлага тавихдаа Тэр ямар стандарт хэрэглэдэг, тэднийг төгс болгохдоо Тэр ямар арга зам баримталдгийг мэддэг бол тэр хүн өөрийн хувийн бодлыг тээсэн хэвээр байж чадах уу? Ийм хүмүүс зүгээр л явж очоод, өөр нэг хүнийг шүтэж чадах уу? Энгийн нэг хүн тэдний шүтээн болж чадах уу? Бурханы хүслийг ойлгодог хүмүүс үүнээс арай илүү ухаалаг үзэл бодолтой байдаг. Тэд ялзарсан хүнийг зоргоороо шүтэхгүй, мөн үнэнийг хэрэгжүүлэх замаар алхах зуураа хэдхэн энгийн дүрэм, зарчмыг сохроор дагаж мөрдөх нь үнэнийг хэрэгжүүлэхтэй адилхан гэдэгт ч итгэхгүй” (Үг нь махбодоор илэрсэн номын “Бурханы зан чанар болон Түүний ажлаар хүрэх үр дүнг хэрхэн мэдэх вэ?”). Бурханы үг яг голыг нь олж хэлсэн. Би тэр олон жил итгэлдээ буруу харах өнцөгтэй явснаа олж харсан юм. Итгээд удсан, урам зоригтойгоор төлөөс төлж, маш их ажил хийдэг байх нь үнэнийг хэрэгжүүлж, үнэний бодит байдалтай байгаа явдал гэж би бодсон. Тиймэрхүү хүн Бурханы гэрт баяр баясал авчирна, Бурханы гэрт хөлөө олж чадна гэж бодсон юм. Тийм болохоор Ву Пинтэй харилцахдаа Бурханд олон жил итгэсэн, маш олон золиос гаргасан, сайн мэдээ түгээхийн тулд маш их зовсон, үнэхээр уран яруу нөхөрлөлтэй гэдгийг нь хараад сүрлэг дүр төрх, сүрхий ааш авирт нь хууртсан учраас түүнийг шүтсэн. Би хэчнээн мунхаг, мэдлэггүй, ямар хөгийн харах өнцөгтэйгөө эцэст нь олж харсан даа. Үүрэгтээ золиос гаргаж, зовж чаддаг байх нь ердөө л өнгөцхөн сайн ааш авир. Тэглээ гээд сайн хүн чанартай, үнэнд хайртай, үнэний бодит байдалтай гэсэн үг биш. Ву Пин 20 гаруй жил итгэгч явсан, маш их золиос гаргасан, яриа хөөрөө сайтай байсан ч эдгээр зүйлийг хувьдаа далим болгон ашиглаж, байнга онгирон, хүмүүсийг өөрийнхөө өмнө аваачсан. Тэгээд үнэнийг хүлээн авч, хэрэгжүүлж огт чадаагүй. Хэчнээн ч их шүүмжлүүлж, бүтэлгүйтлээ гэсэн хэзээ ч өөрийгөө эргэцүүлж, үнэнхүү гэмшээгүй. Үнэлэгддэг, байр суурьтай байхдаа үүрэгтээ эрч хүчтэй байж, шөнөжин нойргүй явж, бүхнээ зориулж чадсан мөртөө халагдах үедээ үүргээ гэх бүх урам зоригоо гээчхээд цаг үргэлж эсэргүүцэж, гомдоллон, далдуур сөрөг байдлаа гаргасан. Гэхдээ бүх хүнд хүндлүүлэхийн тулд наанаа өөрийгөө Бурханд өртэй гээд, үнэхээр гэмшсэн царайлан, Бурханы хүсэлд анхаардаг, биеийн хэмжээтэй, бодит байдалтай мэтээр бусдад бодогдуулсан. Засуулж, харьцуулсныхаа дараа бүх хүнд үүнийг Бурханы хайр гэж хэлсэн ч далдуур Бурханыг буруутгаж, үзэн ядсан. Ву Пин үнэнийг болон Бурханыг үзэн яддаг антихрист байсан биш үү? Сүсэг бишрэлтэй болоод удсан, золиос гаргаж, сайн ярьж чаддаг, туршлагатай, үнэлэгддэг байлаа гээд үнэний бодит байдалтай гэсэн үг биш, бас Бурханд баяр баясал авчирдаг гэсэн үг бүр ч биш гэдгийг би одоо мэддэг болсон. Итгээд хэр удсан ч бай, хэр шаргуу ажилласан ч бай хамаагүй үнэнийг хэрэгжүүлдэггүй, сатанлаг зан чанараа өөрчлөөгүй бол мөн чанартаа Бурханыг эсэргүүцсээр байгаад эцэстээ таягдан хаягдана. Энэ нь Эзэн Есүсийн хэлсэн ийм үгийг биелүүлдэг: “Тэр өдөр олон хүн, ‘Эзэн минь, Эзэн минь, бид Таны нэрээр тунхаглаагүй гэж үү? Таны нэрээр чөтгөрүүдийг хөөгөөгүй гэж үү? Мөн Таны нэрээр гайхамшгуудыг үйлдэж байгаагүй гэж үү?’ гэх болно. Тэгэхэд нь Би тэдэнд ингэж хэлнэ, ‘Би та нарыг хэзээ ч танихгүй: ёс бусыг үйлдэгчид та нар Надаас зайл’ гэж хэлнэ” (Матай 7:22–23). Дараа нь надад Бурханы ийм үг бодогдсон: “Шаргуу ажил чинь хэр гавьяатайг, чадвар чансаа чинь хэр сүрхийг, Намайг хэр ойр дагадаг, хэр их нэр цуутайг чинь, эсвэл хандлагаа хэр их сайжруулсныг чинь Би хайхардаггүй; Миний шаардлагад нийцээгүй л бол чи Миний магтаалыг хэзээ ч хүртэж чадахгүй. Энэ бүх санаа, тооцооллоо аль болох эртхэн орхиод Миний шаардлагад нухацтай хандаж эхэл; эс бөгөөс, Би ажлаа дуусгахын тулд бүх хүнийг үнс нурам болгож, хамгийн муудаа л олон жилийн ажил, зовлон шаналлаа талаар болгоно, учир нь Би Өөрийн дайснууд болон ёрын муу ханхлуулсан, Сатаны төрхтэй хүмүүсийг хаанчлалдаа юм уу дараагийн эрин үед аваачиж чадахгүй” (Үг нь махбодоор илэрсэн номын “Гэм буруу нь хүнийг там руу хөтөлнө”). “Би хүний нас, зэрэг зиндаанд үндэслэж бус, туулсан зовлон шаналлын хэмжээ, ялангуяа өрөвдүүлж буй түвшинд нь үндэслэж бус, харин үнэнийг эзэмшдэг эсэхийнх нь дагуу хүн бүрийн хүрэх газрыг тодорхойлдог. Үүнээс өөр сонголт гэж үгүй. Бурханы хүслийг дагадаггүй бүх хүн ч бас шийтгүүлнэ гэдгийг та нар ухаарах ёстой. Энэ бол хэн ч өөрчилж чадахгүй зүйл юм” (Үг нь махбодоор илэрсэн номын “Хүрэх газрынхаа төлөө хангалттай сайн үйл бэлд”). Бурханы үгэнд миний сэтгэл маш их хөдөлсөн шүү. Бурхан хүний хүрэх газрыг хүчин зүтгэл, хэр сайн биеэ авч явсан, хэр их ажил хийсэн гэдэгт нь биш, тэдэнд үнэн байгаа эсэхийн дагуу тогтоодог. Бурхан хүнийг гаднах зүйлээр биш, мөн чанараар нь шүүдэг. Үнэнд хайртай эсэх, үнэнийг хэрэгжүүлж чаддаг эсэх, Бурханд захирагдаж, хүслийг нь биелүүлдэг эсэхийг хардаг. Бурхан үнэхээр л зөвт, ариун зан чанартайг би харсан. Бурхан ямар ч сэтгэл хөдлөлийн оролцоогүйгээр хүмүүсийг шүүх стандарт, зарчимтай. Бурхан хүнийг зүгээр л урам зоригтой, жаахан хувь нэмэр оруулж, зовдог болохоор нь зөв шударга, сайн гэж үздэггүй. Нөгөөтээгүүр, итгэгч болоод хэр удсан, хэр их ажил хийсэн, хэр нэрд гарсан ч бай үнэнийг хэрэгжүүлдэггүй, зан чанараа өөрчлөөгүй бол Бурханд таягдан хаягдах нь лавтай. Би үүнийг ойлгомогцоо хэр мэдлэггүй, хөөрхийлөлтэй байснаа үнэхээр олж харсан. Олон жил итгэхдээ би үнэнийг эрэлхийлж, Бурханы хүслийг ойлголгүй өөрийнхөө үзэлд л үндэслэн итгэж, бусад хүнийг шүтсээр байж. Хэр харалган, мунхаг явснаа олж хараад би дараа нь Бурханы үгийн ийм хэсгийг уншсан юм. “Бүх хүний дунд бусдадаа үлгэр дуурайл болж чадах нэг ч хүн байхгүй, учир нь бүх хүн үндсэндээ адилхан, нэг нэгээсээ ямар ч ялгаагүй, өөр хоорондоо ялгарах зүйл багатай. Иймээс хүмүүс өнөөдөр ч гэсэн Миний үйл хэргийг бүрэн дүүрэн мэдэх чадваргүй хэвээр байдаг. Миний гэсгээлт бүх хүн төрөлхтөн дээр буух үед л хүмүүс өөрийн мэдэлгүй Миний ажлыг мэддэг болно, мөн Намайг юу ч хийгээгүй, хэнийг ч албадаагүй байхад хүн Намайг мэдэж авч, улмаар Миний үйл хэргийг харна. Энэ бол Миний төлөвлөгөө, Миний харуулсан үйл хэргийн нэг тал бөгөөд хүний мэдэх ёстой зүйл юм” (“Үг нь махбодоор илэрсэн” номын Бүх орчлон ертөнцөд хандсан Бурханы айлдваруудын “26-р бүлэг”). Бурханы үг тов тодорхой байна. Сатан хүмүүсийг завхруулдаг. Бид Сатаны мөн чанартай, бас гагцхүү сатанлаг зан чанар харуулдаг. Биднээс ганц нь ч шүтүүлэх үнэ цэнгүй. Урьд нь би үүнийг ойлгосон бол өөр хэнийг ч шүтэж, шүтээн болгохгүй байх байж.

Би үүрэгтээ ямар ч үр дүнд хүрэхгүй байсан болохоор дараа нь төд удалгүй халагдсан. Тухайн үед маш их бодолхийлж, яагаад бүтэлгүйтсэнээ эргэцүүллээ. Ву Пин сүсэг бишрэлтэй болоод удсан, олон жил сайн мэдээ номлосон, маш их зовсон, ажлын нэлээд их туршлагатай учраас үнэнийг ойлгодог, бодит байдалтай байж таарна гэж бодоод Ву Пинийг шүтэх байдалд гацчихаад байсан болохоор түүний ааш авирыг дуурайх гэж байнга хичээж, бүх асуудлаараа түүнд хандаж, түүнийг юу гэж ч хэлсэн бодолгүй хүлээн аваад, хэлсэн бүхнийг нь хийдэг байснаа бодлоо. Миний зүрх сэтгэлд Бурханыг гэх орон зай огт байгаагүй. Би асуудал тулгарах үед үнэнийг эрж хайдаггүй, зарчимгүй байсан. Тэгээд зүгээр л Ву Пин гэх хүний үгэнд ороод, Бурханыг дагалгүй, хүн дагаж байж. Бурхан яг ингэж хэлдэг. “Чи Христийн даруу занг бус, харин эрхэм хүндтэй байр суурь бүхий тэр хуурамч хоньчдыг л гайхан биширдэг. Чи Христийн хайр татам байдал, мэргэн ухааныг биш, харин бузар булай ертөнцөд хөлбөрдөг тэдгээр самуун явдалтныг эрхэмлэн хайрладаг. Чи толгой хоргодох газаргүй Христийн шаналлыг шоолж, харин тахил агнаж, цадиггүй амьдардаг тэдгээр үхдэлийг гайхан биширдэг. Чи Христтэй хамт зовохыг хүсдэггүй, харин махан бие, үгээр л чамайг тэтгэж, хянаж байдаг тэр бодлогогүй антихристүүдийн тэвэрт дуртайяа очдог. Одоо ч гэсэн зүрх сэтгэл чинь тэдэн рүү, тэдний нэр хүнд, байр суурь, нөлөө рүү хандсан хэвээр байна. Гэсэн ч, Христийн ажил хүлээн авахад хэцүү санагдаж, чи үүнийг хүлээн авахыг хүсдэггүй. Иймээс Христийг хүлээн зөвшөөрөх итгэл чамд байхгүй гэж Би хэлдэг. Чамд өөр ямар ч сонголт байхгүй байсан учраас л өнөөг хүртэл Түүнийг дагасан. Зүрх сэтгэлд чинь хэд хэдэн сүрлэг дүр төрх үүрд сүндэрлэж байгаа; чи тэдний үг, үйл бүрийг, мөн нөлөө бүхий үг, гарыг нь ч мартаж чаддаггүй. Та нарын зүрх сэтгэлд тэд үүрд дээдийн дээд, үүрд баатрууд хэвээрээ байдаг. Харин өнөөдрийн Христийн хувьд тийм биш. Чиний зүрх сэтгэлд Тэр үүрд ялихгүй хэвээрээ, үүрд хүндэтгэл хүлээх зохисгүй хэвээрээ. Учир нь Тэр хэтэрхий эгэл, хэтэрхий бага нөлөөтэй, ямар ч сүрлэг байдалгүй” (Үг нь махбодоор илэрсэн номын “Чи Бурханы жинхэнэ итгэгч мөн үү?”). Бурханы үг миний үнэн байдлыг илчилсэн юм. Олон жил итгэснээ эргээд бодох нь ээ, би хэв чанар, авьяас билигтэй, дэмжлэг хүлээж, үнэлэгдсэн эргэн тойрныхоо хүмүүст шууд зусардаад, үг, үйлдэл болгоныг нь дагаж дуурайх зүйл гэж үзсэн. Тэгээд Бурханы хүслийг хэзээ ч эрж хайгаагүй, бас энэ нь Бурханы хүсдэг юм, үнэний зарчимд нийцдэг зүйл мөн эсэхийг эрж хайгаагүй. Зүгээр л бусдыг сохроор шүтэж, дагаж, тэр ч бүү хэл яг тэдэн шиг байхыг хүссэн. Тэр бүх хугацаанд буруу замаар замнаад, чадах чинээгээрээ зовж, хөдөлмөрлөхийг эрэлхийлж байж. Би үүрэгтээ хэв чанар, туршлагад түшиглээд, үнэний зарчим эрж хайх, өөрийнхөө амийн оролтыг эрэлхийлэхэд хэзээ ч анхаараагүй болохоор олон жил итгэхдээ нэг их үнэнийг олж мэдэлгүй, аминдаа хохирол учруулсан. Би хэр мэдлэггүй, хөөрхийлөлтэй гэдгээ үнэхээр мэдэрсэн. Бурхан бидэнд маш олон үг өгсөн атал би бараг алийг нь ч санаж яваагүй. Харин Ву Пинийг юу ч хэлж, ямар ч саналтай байлаа гэсэн үүнийг нь тодорхой санаад, даруйхан биелүүлж, үүрэгтээ байнга Ву Пинд найддаг байсан. Зүрх сэтгэлд минь Бурханыг гэх орон зай байгаагүй. Ву Пиний энэ бүх зүйлээр би бүрмөсөн илчлэгдсэн юм. Ялангуяа Ву Пин халагдах үед асуудал нь ил болж, мэдэгдсэн ч би дахиад түүнтэй хамт ажиллах үедээ оюун санаандаа түүнийг мундаг, шулуун шударга гэх сэтгэгдэлтэй хэвээр байж, үүрэгтээ мөн л түүнд найдаад, “Эцэнхий тэмээ ч мориноос том” гэж бодсоор л байсан. Бас Ву Пинийг зарим нэг асуудалтай ч надаас дээр гэж үзсэн. Би ингэж бодоод, хүнийг хэт их шүтсэн. Харилцаандаа үнэний зарчмыг эрж хайхгүй, ямар ч ялган таних чадваргүй байсан. Тэгээд аливааг сатанлаг худал хуурмагт үндэслэн харж байсан. Дараа нь Ву Пиний улам их асуудал ил болсон ч би бас л огт ялган таньж чадалгүй Ву Пинийг дагаж, түүнд боогдсоор л байсан болохоор байнга сөрөг, шаналантай байдалд байсан. Үнэхээр гор минь гарсан юм. Ву Пинийг шүтэж, үүрэгтээ түүнд найдаж байгаад юунд хүрэв? Мэхлэгдэж, боогдож, гологдсон. Шаналж, боогдоод, Бурханаас холдож байсан. Би сүсэг бишрэлтэй ч Бурханд найдаж, Бурханыг хүндэлдэггүй, үнэнийг огт эрэлхийлдэггүй, хүнийг л шүтэж, дагадаг, ямар ч ялган таних чадваргүй мулгуу байж. Тухайн үед бүтэлгүйтэж, бүдэрсэн минь Бурханы зөвт байдал, намайг аврах аврал байсан юм. Тэр илчлэл замнаж байсан буруу замыг минь сайтар харуулж, намайг өөрийнхөө эндүүрлийг шинжихэд хүргэж, эдгээр асуудлыг шийдвэрлэхээр үнэнийг эрж хайх чадвартай болгосон. Би бас үнэнийг эрэлхийлэхийн чухлыг мэдэрсэн. “Үнэнийг эрэлхийлдэггүй хүмүүс эцсийг нь хүртэл дагаж чадахгүй” гэж Бурханы хэлсэн үг маш бодитой. Үнэнийг эрэлхийлдэггүй хүмүүсийг Бурхан илчилж, таягдан хаях нь гарцаагүй. Бүтэлгүйтсэн өөрийн минь туршлага, бас миний биширдэг байсан хүний бүтэлгүйтэл үүний хамгийн сайн нотолгоо байсан.

Хоёр сарын дараа би сайн мэдээний ажилд Ван Литэй хамтарсан юм. Урьд нь дуулдсанаар бол, Ван Ли итгэдэг болсныхоо дараа үүргээ биелүүлэхийн тулд сайхан ажлаасаа гараад, үнэхээр эцэлт цуцалтгүй хөдөлмөрлөсөн, сайн хэв чанартай, сайн мэдээний ажил маш их хийсэн, туршлагатай боловсон хүчин байсан юм. Би Ван Лиг бага зэрэг таньдаг болоод, чуулганы ажилд ихээхэн анхаардгийг нь харсан. Ван Ли цуглаан дээр үнэхээр идэвхтэй нөхөрлөөд, нөхцөл байдал, хүний тоонд боогддоггүй мэт санагддаг, нэлээд тогтуунаар, огт айлгүй ярьж, асуудал тулгарсан хэнд ч туслахын тулд идэвхтэй нөхөрлөдөг, хүн бүрд үнэхээр таалагддаг байсан болохоор үнэнийг үнэхээр эрэлхийлдэг юм шиг санагдаад, би түүнийг хүндэлдэг болсон. Тэгээд Ван Литэй ажиллах боломж гарсанд баярласан ч Ву Пиний хэв чанар, авьяас билгийг үнэлж, Ву Пинийг шүтэж, дагадаг байсан урьдын бүтэлгүйтлээ санасан юм. Би буруу замаар замнаж, аминдаа хохирол учруулсан болохоор Ван Литэй харилцахдаа аливааг дахиад эндүүрэлд түшиглэн харж болохгүй, түүнд үнэний зарчмын дагуу хандах ёстой гэдгээ мэдэж байсан юм. Ван Ли сайн хэв чанартай, сайн мэдээ түгээх туршлагатай болохоор надад дутагдлаа нөхөхийн тулд түүнээс суралцах зүйл маш их байлаа. Гэхдээ Ван Ли ч бас завхарсан зан чанар, дутагдалтай завхарсан хүн болохоор түүнийг шүтэж, түүнд найдаж болохгүй, үүрэгт нь асуудал, алдаа гарвал түүнийг шууд сохроор дагаж болохгүй байсан. Би ялган таних чадвартай байж, Ван Лид үнэний зарчимд үндэслэн хандах ёстой. Дараа нь ажлын хэлэлцүүлэг дээр, Ван Лигийн ихэнх санал төдийлөн амьдралд ойр биш гэдэг нь анзаарагдлаа. Надаас гадна өөр хоёр эгч бүгд саналыг нь бүтэхгүй гэж бодсон ч Ван Ли үнэхээр бууж өгөөгүй. Санал нийлээгүй юм бүхэнтэй маань Ван Ли зууралдчихна, тэгэнгүүт бид удаан хугацааны турш мухардалд орж, энэ нь манай ажлын ахицыг үнэхээр хойш татсан. Ван Ли үнэхээр биеэ тоож, зөрүүдэлдэг, санал нь гологдох үед муухай аашилж, хошуугаа унжуулан, үүгээрээ бусдыг боогдуулдаг нь яваандаа харагдсан юм. Ван Ли сайн мэдээний багийг үймүүлж, ажлын ахицад саад болсон болохоор энэ ааш авирынх нь талаар би удирдагчид хэллээ. Удирдагч энэ талаар олж мэдсэнийхээ дараа асуудлыг нь илчилж, задлан шинжилсэн ч Ван Ли мөн л хүлээн авахаас татгалзсан болохоор дараа нь түүний үүргийг өөрчилсөн юм. Тэгсний дараа би үнэхээр амар амгаланг мэдэрч, алдаатай санаагаа эцэст нь өөрчилсөн мэт санагдаад, урьдынх шигээ хүмүүсийг шүтэж, дээдлэхээ больсон. Бас надад ийм сургамж өгөхийн тулд ялган таних чадвар олгох иймэрхүү нөхцөл бүрдүүлсэнд нь Бурханд үнэхээр талархсан даа. Бурханд талархъя!


45. Хариуцлагаас айх далд шалтгаанууд

Жорж, Япон

Би чуулганы усалгааны ажлыг хариуцдаг байв. Төгс Хүчит Бурханы эцсийн өдрүүдийн ажлыг улам олон хүн хүлээн авах болсон тул манай чуулган гурван өөр чуулганд хуваагдаж, би нэгийг нь хариуцах болсон юм. Хуваагдлын дараа чуулганд маань хуваарилагдсан олон шинэ хүн тогтмол цуглахгүй байгааг олж мэдээд би “Бидэнд усалгааны ажилтан дутаж байгаа тул зохих ёсоор цуглахгүй байгаа тэр бүх хүнийг дэмжинэ гэдэг маш их цаг хугацаа, эрч хүч шаардана, хэрэв тэд сайн услагдаагүйн улмаас чуулганаас гарвал ах эгч нар намайг чадваргүй, хэв чанар муутай гэж хэлж магад, тэгвэл үнэхээр ичмээр байх болно би засалт, харьцалт туулж, эсвэл тэднийг явсны хариуцлагыг ч үүрч магадгүй. Хэрэв би хариуцсан хүн нь биш, харин зүгээр л усалгааны ажилтнуудын нэг байсан бол ийм хариуцлага үүрэх шаардлагагүй байх байлаа” гэж бодсон. Надад том ачаа үүрсэн мэт маш дарамттай санагдаж, зүрх хүнд оргиж байв. Удирдагч биднээс услагчид дутагдаж байгааг шийдэхийн тулд улам их хүн хөгжүүлэхийг хүслээ. Гэхдээ хэчнээн олон шинэ итгэгч зохих ёсоор цуглахгүй байгааг хараад би шантарч, хүмүүсийг хангалттай хурдан хугацаанд сургаж чадахгүй гэж бодоод зориг мохож байлаа. Үүний дараа би ажилдаа хэт идэвхгүй болж, сургаж, услах ёстой хүмүүсээ сургаж, услахгүй байсан нь ажилд маань хохирол учруулсан юм. Сэтгэл үнэхээр тавгүйтэж, буруутай юм шиг санагдаж байсан тул би Бурханд залбирч, “Бурхан минь, надад биеийн хэмжээ алга. Энэ шинэ чуулганд хэчнээн их бэрхшээл, асуудал байгааг хараад би яваад өгөхийг хүссэн. Энэ Таны хүсэл биш гэдгийг би мэднэ. Энэ ажлыг хийж чаддаг болохын тулд өөрийгөө эргэцүүлж, буруу байдлаа засахад минь намайг замчлаач” гэлээ.

Тэгээд сүнслэг үйл ажиллагааныхаа үеэр би Бурханы үгийн нэг хэсгийг уншив. Төгс Хүчит Бурхан ингэж хэлсэн байдаг: “Зарим хүн үүргээ гүйцэтгэж байхдаа хариуцлага үүрэхээс айдаг. Хэрвээ чуулган тэдэнд хийх ажил өгвөл, тэд эхлээд энэхүү ажил нь тэднийг хариуцлага үүрэхийг шаардаж байгаа эсэхийг бодолцож үздэг бөгөөд хэрэв тийм бол тэд уг ажлыг хүлээн авдаггүй. Тэдний үүрэг гүйцэтгэх болзол нь нэгдүгээрт, уг ажил аажуу уужуу ажил байх ёстой; хоёрдугаарт, зав чөлөөтэй, ядрахааргүй байх ёстой; гуравдугаарт, тэд юу ч хийсэн ямар ч хариуцлага хүлээхгүй байх ёстой. Тэд ийм л төрлийн үүрэг хүлээдэг. Энэ ямар төрлийн хүн бэ? Барьцгүй, ов мэхтэй хүн биш үү? Тэд өчүүхэн төдий ч хариуцлага үүрэхийг хүсдэггүй. Навчис модноосоо унах үед тэд тэнгэр унах нь гэж айдаг. Ийм хүн ямар үүрэг гүйцэтгэж чадах вэ? Тэд Бурханы гэрт ямар хэрэгтэй байж болох вэ? Бурханы гэрийн ажил нь Сатантай тэмцэх, түүнчлэн хаанчлалын сайн мэдээг түгээх ажилтай холбоотой. Дагалдах хариуцлагагүй үүрэг гэж юу байдаг юм бэ? Удирдагч байх нь хариуцлага дагуулдаг гэж чи хэлэх үү? Удирдагчдын хариуцлага бүр их биш гэж үү, мөн тэд бүр илүү их хариуцлага хүлээх ёсгүй гэж үү? Чи сайн мэдээ түгээх, гэрчлэх, видео хийх гэх мэт зүйлс хийдэг. Бодит байдал дээр чи ямар ч ажил хийдэг бай тэр чинь үнэний зарчимд хамаатай л бол үүрэх хариуцлагатай байдаг. Хэрэв чи үүргээ зарчимгүй гүйцэтгэвэл энэ нь Бурханы гэрийн ажилд нөлөөлнө, мөн хэрвээ чи хариуцлага хүлээхээс айдаг бол ямар ч үүрэг гүйцэтгэж чадахгүй. Үүргээ гүйцэтгэхдээ хариуцлага үүрэхээс айдаг хүн хулчгар уу, аль эсвэл тэдний зан чанарт асуудал байдаг уу? Та нар ялгааг нь хэлж мэддэг байх ёстой. Үнэндээ энэ нь хулчгар байгаа хэрэг биш: Тэр хүн эд баялаг хөөцөлдөж, өөрийнхөө ашиг сонирхлын төлөө юм хийж байсан бол хэчнээн их зоригтой байх вэ? Тэд ямар ч эрсдэлийг үүрнэ. Харин чуулганы төлөө, Бурханы гэрийн төлөө юм хийхдээ тэд ямар ч эрсдэл үүрдэггүй. Тийм хүмүүс аминч, өөдгүй, хамгийн зальхай байдаг. Үүрэг гүйцэтгэхдээ хариуцлага хүлээдэггүй хэн боловч үнэнч байх нь бүү хэл, Бурханд жаахан ч чин сэтгэлээсээ ханддаггүй. Ямар төрлийн хүн хариуцлага үүрч зүрхэлдэг вэ? Ямар төрлийн хүн хүнд ачаа үүрэх зоригтой байдаг вэ? Бурханы гэрийн ажлын хамгийн чухал мөчид удирдан тэргүүлж, зоригтойгоор урагшилдаг, хүнд бэрх хариуцлага үүрч, асар их бэрхшээл туулахаас айдаггүй, хамгийн чухал, тулгамдсан асуудлыг олж хардаг хүн. Тэр бол Бурханд үнэнч хүн, Христийн сайн цэрэг мөн. Үүрэгтээ хариуцлага үүрэхээс айдаг бүх хүн үнэнийг ойлгодоггүй учраас тэгдэг хэрэг үү? Үгүй. Энэ нь тэдний хүн чанар дахь асуудал юм. Тэд шударга ёс, хариуцлагын ямар ч мэдрэмжгүй. Тэд Бурханд үнэн сэтгэлээсээ итгэдэг итгэгчид бус, аминчхан, өөдгүй хүмүүс юм. Тэд үнэнийг огтхон ч хүлээн авдаггүй бөгөөд эдгээр шалтгааны улмаас тэд аврагдаж чадахгүй. Бурханд итгэгчид үнэнийг олж авахын тулд асар их төлөөс төлөх ёстой, үүнийг хэрэгжүүлэхэд тэдэнд олон саад бэрхшээл тулгарах болно. Тэд аливаа зүйлийг хаяж, махан биеийн ашиг сонирхлоо орхиж, зарим зовлон зүдүүрийг тэвчих ёстой. Зөвхөн тэгж байж л үнэнийг хэрэгжүүлж чаддаг болно. Тэгвэл хариуцлага үүрэхээс айдаг хүн үнэнийг хэрэгжүүлж чадах уу? Лавтайяа чадахгүй, үнэнийг олж авах талаар ярих ч хэрэггүй. Тэд үнэнийг хэрэгжүүлэх, ашиг сонирхолдоо хохирол учруулахаас айдаг; шившиг болж, доромжлуулж, шүүгдэхээс айдаг. Үнэнийг хэрэгжүүлж зүрхэлдэггүй учраас үнэнийг олж авч чаддаггүй бөгөөд хэчнээн олон жил Бурханд итгэлээ ч Түүний авралыг хүртэж чадахгүй” (Үг. IV Боть: Антихристүүдийг илчлэх нь. 8-р зүйл: Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (I хэсэг)). Бурханы үгийн илчлэлийг хараад надад таагүй байсан. Үүрэг гүйцэтгэхдээ хариуцлага хүлээхээс айдаг хүмүүс бол хамгийн аминч, жигшүүртэй, зальжин хүмүүс, тэд үнэнийг хэрэгжүүлж чаддаггүй, аврагдах ч боломжгүй гэж Бурхан хэлжээ. Би ингэж аяглаж байсан. Олон шинэ хүн тогтмол цуглахгүй, сургах нэр дэвшигч цөөхөн байгааг хараад би Бурханы хүслийг хэрхэн анхаарч үзэн, боломжийн нэр дэвшигчдийг хөгжүүлж, шинэ итгэгчдийг сайтар усалж, үнэн замд үндсийг нь аль болох хурдан тавих талаар бодоогүй. Би тэднийг ачаа мэт үзэж, тэднийг дэмжихэд хэчнээн их цаг хугацаа, эрч хүч орох бол, тэгээд үүнийг сайн хийхгүй бол бусад хүмүүс намайг дорд үзнэ, энэ нь ноцтой байвал би засалт, харьцалт туулж, хариуцлага хүлээнэ шүү дээ гэж бодсон. Энэ үр дүн гаргахад амаргүй, хүнд ажил шиг санагдаж, надад эсэргүүцэл төрж байв. Би хэдийгээр өөрийгөө хүчилж байсан ч идэвхгүй байлаа. Би хариуцлагагүй байсан болохоор сургагдах ёстой хүмүүс сургагдалгүй, энэ зуур зарим нь тогтмол ирэхээ болив. Одоо Бурханы эцсийн өдрүүдийн сайн мэдээ хурдацтай өргөжиж, илүү олон хүн Бурханд хандаж байна. Шинэ итгэгчдийг сайн усалж, дэмжих нь Бурханы яаруу хүсэл боловч би Бурханы хүслийг биш, зөвхөн өөрийн ашиг сонирхлыг л боджээ. Би шинэ хүмүүсийн амийн оролтыг ч анхаарч үзээгүй. Би маш аминч байж, Бурханы урмыг их хугалсан. Нөгөө шинэ чуулгануудад бусад хүн хувийн ашиг, алдагдлаа бодолгүйгээр чуулганы ажлыг хамгаалж чадаж байгааг би анзаарлаа. Хэчнээн хэцүү байхаас үл хамааран, тэд шинэ итгэгчдийг услахын тулд чадах бүхнээ хийжээ. Тэд үүрэгтээ үнэнч, жинхэнэ итгэгчид байлаа. Би ичиж, бас гутарсан. Би хувийн ашиг сонирхлоо бодохоо, бас чуулганы ажлыг хойш татахаа болих ёстой байсан. Би энэ хариуцлагыг үүрч, шинэ итгэгчдийг сайн услуулахын тулд байгаа бүхнээ зориулах хэрэгтэй байсан. Үүний дараа би идэвх санаачилгатай хамтран ажиллаж, хөгжүүлж болохуйц зарим хүмүүсийг услахад хүчин чармайлт гаргаж эхэллээ. Бурханы хүслийг ойлгомогцоо тэд ч үүрэгтээ идэвхтэй болцгоов. Бид ажлаа хийж, шинэ итгэгчдийг дэмжихийн тулд хамтран ажилласан. Хэсэг хугацааны дараа нэлээд хэдэн шинэ итгэгч тогтмол цугладаг болов. Би үнэхээр баярлаж, Бурханд талархсан.

Гэвч төд удалгүй би дахиад л ийм нөхцөл байдалд оров. Нэг өдөр удирдагч надад “Шүйюань чуулган саяхан байгуулагдсан. Нэлээд хэдэн шинэ итгэгч зохих ёсоор цуглахгүй, тэдэнд сайн услагчид дутагдаж, ажил удаан урагшилж байна. Тэр чуулганыг чамд даатгая” гэж хэлэв. Удирдагчийг ингэж хэлэх үед би энэ нөхцөл байдлын ард Бурханы хүсэл байгааг ойлгосон. Сүүлд чуулган хуваагдахад би хариуцлага үүрэхээс айсан нь чуулганы ажлыг хойш татсан. Энэ удаад би дуулгавартай байж, үүргээ зохих ёсоор гүйцэтгэх ёстой байлаа. Гэвч би Шүйюань чуулганы байдлыг дахин нэг хараад эргэлзсэн. Миний хариуцаж байсан чуулган дөнгөж л сайн ажиллаж эхэлж, олон зүйл хийх дутуу байв. Өөр чуулган хариуцахад маш их цаг хугацаа, эрч хүч орно. Хэрэв Шүйюанийг хангалттай дэмжиж чадахгүй, бас одоогийн чуулганыхаа ажлыг сайн хийж чадахгүй бол бусад хүн миний талаар юу бодох вэ? Ганц чуулган удирдах тийм ч их ачаалалтай биш, би ажлаа сайн явуулах дээр эрч хүчээ төвлөрүүлж чадна. Тэгээд бүгд намайг өөр нүдээр харж, тушаал дэвшүүлж ч магадгүй. Ингэж бодохоор надад Шүйюань чуулганыг авбал арай ахадна гэж санагдаж байв. Юу ч болсон байлаа, надад ашгаа өгөхгүй тул би үүнийг хүлээн авахыг хүсээгүй. Гэхдээ хэрвээ би татгалзаад, хэн ч үүнийг авахгүй бол энэ нь чуулганы ажилд нөлөөлөх байв. Би дотроо зөрчилдөж байлаа. Ямархуу байдалтай байгааг минь удирдагч хараад, Бурханы үгийн нэг хэсгийг надад уншиж өгсөн юм: “Хэрэв чи тодорхой нэг төрлийн мэргэжлийн ажилд маш сайн бөгөөд үүнийг бусдаас арай удаан хугацаанд хийж байгаа бол чамд илүү хэцүү ажлыг хуваарилах ёстой. Чи үүнийг Бурханаас хүлээн авч, дуулгавартай дагах ёстой. ‘Хүмүүс яагаад үргэлж надад төвөг удаж байдаг юм бэ? Тэд бусад хүнд бүх амархан даалгаврыг өгч, надад хэцүүг нь өгдөг. Тэд зүгээр л намайг асуудалд оруулах гэж хичээж байгаа юм биш үү?’ гэж бүү голж шилж, гомдолло. ‘Чамайг асуудалд оруулах гэж хичээж байна’ гэдэг нь юу гэсэн үг вэ? Ажлын зохицуулалт хувь хүн бүрд тохирсон байдаг. Чадвартай хүмүүс илүү их ажил хийх ёстой. Чи маш ихийг сурсан, Бурхан чамд ихийг өгсөн, иймээс чамд илүү хүнд ачаа өгөх нь зүйн хэрэг. Чамд хүндрэл учруулахын тулд ингээгүй, чамд өгсөн ачаа чамд яг тохирно: Энэ нь чиний үүрэг учраас шилж сонгох, татгалзах, бултах гэж бүү хичээ. Яагаад чи үүнийг хэцүү гэж боддог юм бэ? Үнэндээ чи сэтгэл гаргасан бол үүргээ биелүүлэх бүрэн чадвартай байх байсан. Үүнийг хэцүү гэж үзэж, өөрт чинь шударга бус хандаж байгаа мэт, өөрийг чинь албаар хүнд байдалд оруулж байгаа мэт санах нь завхарсан зан чанар гаргаж, үүргээ биелүүлэхээс татгалзаж, Бурханаас хүлээн авахгүй байгаа хэрэг; энэ нь үнэнийг хэрэгжүүлэхгүй байгаа явдал юм. Үүргээ голж шилж, амар хялбар, өөрийгөө сайхан харагдуулдаг үүрэг биелүүлдэг бол энэ нь Сатаны завхарсан зан чанар мөн. Хэрэв чи үүргээ хүлээн авч, захирагдаж чадахгүй бол Бурханд тэрсэлсээр байж, хариу тэмцэж, татгалзаж, бултаж байгааг чинь энэ нь нотолдог. Энэ бол завхарсан зан чанар” (Үг. III Боть: Эцсийн өдрүүдийн Христийн яриа. Гуравдугаар хэсэг). Энэ хэсэг сэтгэлийг минь хөдөлгөлөө. Удирдагч надад хүндрэл учруулах гэсэндээ өөр чуулган хариуцуулаагүй байжээ. Би нэг хэсэг усалгааны ажил хийж байсан тул дахиад жаахан л золиослол гаргавал үүнийг хийж чадах байв. Би дэндүү аминч байж, зөвхөн өөрийнхөө сонирхлыг бодож, илүү их золиослол гаргахыг хүсээгүй. Бас, сайн ажиллахгүй бол тааруу харагдана гэж айж байсан болохоор би үүнийг хариуцаж авахыг хүсээгүй, зүгээр л татгалзсан—би огтхон ч дуулгавартай байгаагүй. Шинэ итгэгчдийг услах ийм чухал зүйлийг чуулган надад даалгана гэдэг нь Бурханы ивээл, өргөмжлөл байлаа. Би болзолгүйгээр дуулгавартай байж, чадах бүхнээ хийх ёстой байсан юм. Мөс чанар, эрүүл ухаантай хүн бол ингэх л байсан. Бурханд найдаж, үнэхээр хамтран ажиллаж байвал Бурхан намайг ажлаа сайн хийхэд залж чиглүүлнэ гэдгийг би мэдсэн. Тэгээд би зүрх сэтгэлдээ Бурханд залбирч, санаа зовнилоо орхиод, тэр хариуцлагыг үүрэхэд бэлэн боллоо.

Дараа нь би жаахан эргэцүүлж, эрж хайв. Яагаад би үргэлж үүргээс татгалзаж, хэзээ ч ачаа үүрэхгүй байхыг хүсдэг юм бэ? Би Бурханы үгээс нэг зүйл уншсан юм. “Антихристүүд юу хийж байгаа нь хамаагүй, эхлээд өөрийн ашиг сонирхлыг бодолцож, үүнийг бүхэлд нь бодож үзмэгцээ л үйлддэг; тэд үнэнийг жинхэнээсээ, чин сэтгэлээсээ, туйлын дуулгавартайгаар, зөвшилцөлгүйгээр дагадаггүй, харин шилж сонгож, болзолтойгоор дагадаг. Энэ нь ямар болзол вэ? Тэдний байр суурь, нэр хүнд хамгаалагдах ёстой, ямар ч хохирол амсах ёсгүй. Энэ болзол биелсэн тохиолдолд л тэд юу хийхээ шийдэж, сонгоно. Өөрөөр хэлбэл, антихристүүд үнэний зарчим, Бурханы даалгавар, Бурханы гэрийн ажилд яаж хандах, өөрсдөд нь тулгарсан зүйлийг яаж зохицуулахаа нухацтай бодолцон үздэг. Тэд Бурханы хүслийг хэрхэн хангах, Бурханы гэрийн ашиг сонирхлыг яаж хохироохгүй байх, Бурханыг яаж сэтгэл хангалуун байлгах, ах эгч нарт яаж ашиг тус өгөхийг авч үздэггүй; тэд иймэрхүү зүйлийг бодолцдоггүй. Антихристүүд юуг бодолцон үздэг вэ? Өөрсдийнх нь байр суурь, нэр төрд нөлөөлөх эсэх, нэр хүнд нь буурах эсэхийг. Ямар нэг зүйлийг үнэний зарчмын дагуу хийх нь чуулганы ажил, ах эгч нарт ашиг тустай ч өөрсдийнх нь нэр төрийг унагаж, өөрсдийнх нь жинхэнэ биеийн хэмжээг маш олон хүнд ухааруулж, ямаршуу уг чанар, мөн чанартайг нь мэдүүлэхээр байвал тэд үнэний зарчмын дагуу яавч үйлдэхгүй. Бодитой ажил хийх нь илүү олон хүнд өндрөөр үнэлэгдэж, хүндлүүлж бишрүүлэхэд хүргэж, үг нь эрх мэдэлтэй болж, илүү олон хүнийг захирахаар байвал тэд тийм аргаар хийхийг сонгоно. Эс бөгөөс тэд Бурханы гэрийн, эсвэл ах эгч нарын ашиг сонирхлыг харгалзан үзээд, өөрсдийн ашиг сонирхлыг орхих сонголт хийнэ гэж хэзээ ч байхгүй. Антихристүүдийн уг чанар, мөн чанар ийм байдаг. Энэ нь аминчхан, булай биш байна уу?” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (III хэсэг)). “Хүмүүс Бурханы ажлыг туулж, үнэнийг ойлгох хүртэл Сатаны уг чанар тэднийг хянаж, дотроос нь ноёлж байдаг. Тэрхүү уг чанар ялангуяа яг юу агуулдаг вэ? Жишээлбэл, чи яагаад аминчхан байдаг юм бэ? Яагаад байр сууриа хамгаалдаг юм бэ? Яагаад сэтгэл хөдлөл ихтэй байдаг юм бэ? Яагаад чи тэр зөв шударга бус зүйлд дуртай байдаг юм бэ? Яагаад чи тэдгээр ёрын мууд дуртай байдаг вэ? Ийм зүйлсэд дурладгийн чинь үндэс юу вэ? Эдгээр зүйл хаанаас гаралтай вэ? Яагаад чи тэдгээрийг хүлээн авахдаа тун дуртай байдаг вэ? Энэ бүх зүйлийн ар дахь гол шалтгаан нь хүний дотор Сатаны хор байдгаас болж байгаа гэдгийг одоо та нар бүгд ойлгож авсан. Тэгвэл Сатаны хор гэж юу вэ? Үүнийг хэрхэн илэрхийлж болох вэ? Жишээ нь, хэрвээ чи ‘Хүмүүс хэрхэн амьдрах ёстой вэ? Юуны төлөө амьдрах ёстой вэ?’ гэж асуувал хүмүүс ‘Хүн бүр өөрийгөө боддог, би үхэхээр чи үх’ гэж хариулна. Энэ нэг хэллэг асуудлын яг уг сурвалжийг илэрхийлдэг. Сатаны гүн ухаан, логик хүмүүсийн амь болсон. Хүмүүс юу ч эрэлхийллээ гэсэн өөрсдийнхөө төлөө л үүнийг хийдэг—иймээс тэд өөрсдийнхөө төлөө л амьдардаг. ‘Хүн бүр өөрийгөө боддог, би үхэхээр чи үх’—энэ бол хүний амийн гүн ухаан бөгөөд бас хүний уг чанарыг төлөөлдөг. Эдгээр үг аль хэдийн завхарсан хүн төрөлхтний уг чанар, завхарсан хүн төрөлхтний сатанлаг уг чанарын жинхэнэ дүрслэл болсон бөгөөд энэхүү сатанлаг уг чанар аль хэдийн завхарсан хүн төрөлхтний оршин тогтнолын үндэс болсон; завхарсан хүн төрөлхтөн өнөөдрийг хүртэл хэдэн мянган жилийн турш Сатаны энэ хороор амьдарч ирсэн” (Үг. III Боть: Эцсийн өдрүүдийн Христийн яриа. Петрийн замаар хэрхэн алхах вэ). Бурханы үгээс би хариултаа оллоо. Антихристийн зан чанараар амьдарч, аминч, овжин байсан минь хүнд ачаа үүрэхийг хүсдэггүйн гол шалтгаан байжээ. Хувийн ашиг сонирхлыг минь алдагдуулж болохгүй гэсэн урьдач нөхцөл дор би өөрийнхөө хийдэг юм бүхнийг ашиг сонирхолтойгоо холбож байв. Би Бурханы хүслийг бодолцоогүй, чуулганы ажлыг хамгаалаагүй. Манай чуулганд шинээр ирсэн олон хүн цуглаанд тогтмол ирэхгүй байгааг хараад энэ нь үүргийн минь амжилтад нөлөөлж, нэр хүндийг минь сэвтээнэ гэж айсан. Удирдагч надаас Шуйюань чуулганыг хариуцахыг хүсэх үед шинэ итгэгчдийг хурдан услахгүй бол шашны пасторуудын үймээнд автаж, чуулганаас гарч магадгүй гэдгийг би мэдэж байсан. Гэвч би тэндхийн усалгааны ажлыг хүлээн авахыг хүсээгүй. Би өөртөө ашигтай, ашиггүй талыг тооцоолж, аль хэдийн хариуцаж байгаа ажлаа яаж хийх тухай л бодсон. Ингэвэл тэгтлээ их стресстэж, зовох шаардлагагүй, эцэст нь би ямар нэг зүйлийг биелүүлбэл бусдын сайшаалыг хүртэж, сайхан сэтгэгдэл төрүүлнэ. Би “Хүн бүр өөрийгөө боддог, би үхэхээр чи үх” гэсэн сатанлаг хороор амьдарч, ямар нэг зүйлтэй тулгарахдаа нэр хүндэд минь сайн байх эсэхийг эхлээд боддог байв. Хэдий чуулганы ажилд тустай байсан ч миний ашиг сонирхолд хортой байвал би эсэргүүцэж, татгалзаж, Бурханд огтхон ч чин сэтгэлээсээ, дуулгавартай ханддаггүй байжээ. Бурханы эцсийн өдрүүдийн ажлыг дөнгөж хүлээж авсан хүмүүс үнэнийг хараахан мэдэхгүй, өөрсдийг нь мэхэлж, зайлуулж мэдэх пасторуудын нөлөөнд автахдаа амархан байдаг тул тэднийг усалж, дэмжих ажлыг чуулган надад даалгасан. Ийм чухал ажилтай тулгараад би хариуцлага үүрч, үүргээ биелүүлэлгүй, харин ажлаа сайн хийхгүй бол нэр хүнд минь сэвтэнэ гэж айж байлаа. Энэ бол антихристийнхтэй адил—аминч, жигшмээр, ашиг сонирхлоо л боддог зан чанар. Би ихэд харамсаж, буруутайгаа мэдэрч, үнэхээр Бурханд өртэй мэт санагдсан бөгөөд Бурханд гэмшихийг хүссэн.

Үүний дараа Бурханы үгийг дахиад уншлаа. “Хүний үйл хэргийг сайн, муу гэж шүүдэг стандарт юу вэ? Тэдэнд, тэдний бодол, илэрхийлэл, үйлдэлд үнэнийг хэрэгжүүлж, үнэний бодит байдлыг амьдран харуулах гэрчлэл байгаа эсэхээс энэ нь шалтгаалдаг. Хэрэв чи ийм бодит байдалгүй, үүнийг амьдран харуулдаггүй бол мууг үйлдэгч гэдэг чинь эргэлзээгүй. Бурхан мууг үйлдэгчдийг хэрхэн хардаг вэ? Чиний бодол, гадаад үйлдэл Бурханд гэрчлэл хийдэггүй, Сатаныг ч шившиглэж, ялдаггүй; харин Бурханыг шившиглэж, Бурханыг ичгүүрт автуулах тэмдгээр дүүрэн байдаг. Чи Бурханд гэрчлэл хийж, Бурханы төлөө өөрийгөө зарлагадаж байгаа юм биш, мөн Бурханы өмнө хүлээсэн үүрэг, хариуцлагаа биелүүлж байгаа ч юм биш; харин өөрийнхөө төлөө үйлдэж байгаа. ‘Өөрийнхөө төлөө’ гэдэг нь юу гэсэн үг вэ? Нарийн яривал Сатаны төлөө гэсэн үг. Иймээс эцэст нь Бурхан ‘Ёс бусыг үйлдэгчид та нар Надаас зайл’ гэж хэлнэ. Бурханы нүдээр бол чи сайн үйл хийгээгүй, харин ч зан авир чинь ёрын муу болж хувирсан. Бурханы сайшаалыг хүртэж чадахгүйгээр үл барам яллагдана. Бурханд ингэж итгэдэг хүн юу олж авахаар эрж хайдаг вэ? Тийм итгэл нь эцэстээ талаар болох биш үү?” (Үг. III Боть: Эцсийн өдрүүдийн Христийн яриа. Завхарсан зан чанараа хаяснаар л эрх чөлөө, чөлөөлөлтөд хүрч чадна). Бурханы үг маш тодорхой. Бурхан хэр их зовсныг маань биш, харин бидний зүрх сэтгэлд юу байгааг, үүргээ гүйцэтгэхдээ юу илчилдгийг болон үнэнийг хэрэгжүүлэх гэрчлэлтэй эсэхийг хардаг. Хүн үүргээ гүйцэтгэхдээ Бурханыг сэтгэл хангалуун болгох гэсэн сэдэлтэй биш бол, үнэнийг хэрэгжүүлдэггүй бол, тэр хүн хэчнээн ихийг өгсөн нь хамаагүй, Бурхан үүнийг мууг үйлдэж, Өөрийг нь эсэргүүцэж байна гэж үздэг. Тэр хугацаанд юу бодож байснаа эргээд санахад, би үргэлж өөрийн ашиг сонирхлыг бодож, төлөвлөж, үүргээсээ зайлсхийхийг хүсэж байжээ. Хэдий би үүргээ дурамжхан хүлээн авсан ч хариуцлагатай хандаагүй, сургах ёстой хүмүүсээ сургаагүй, мөн цаг тухайд нь услаагүйгээс болоод зарим шинэ итгэгч тогтмол цугладаггүй байсан. Бурхан миний сэдэл, зан авирыг жигшсэн. Бурханы нүдний өмнө би мууг үйлдэж, Түүнийг эсэргүүцсэн. Би олон жил Бурханд итгэж, Бурханаас ирэх үнэний хангалтыг маш их эдэлсэн ч Бурханы хайрыг хариулах талаар хэзээ ч бодож байгаагүй. Чуулганы ажилд тусламж хамгийн их хэрэгтэй үед би хүнд ачаа үүрэхийг хүсээгүй, үүргээ гүйцэтгэж, Бурханыг сэтгэл хангалуун болгоогүй, үнэхээр мөс чанаргүй, эрүүл ухаангүй байжээ. Би чимээгүйхэн залбирч, “Бурхан минь, би үүргээ гүйцэтгэхдээ чуулганы ажлыг огт хамгаалалгүй, өөрийн нэр, байр суурийн араас л хөөцөлдөж байж. Би маш аминч юм. Би үүргээ сайн гүйцэтгээгүй, Танд маш их өртэй. Бурхан минь, надад дахиад нэг боломж олгосонд баярлалаа. Би гэмшиж, энэ ачааг үүрч, өмнөх бүх гэм буруугаа төлөхийн тулд чадах чинээгээрээ үүргээ гүйцэтгэмээр байна” гэлээ.

Дараа нь Бурханы үгийн нэг хэсгийг уншсан нь надад хэрэгжүүлэлтийн замыг өгсөн юм. Бурхан ингэж хэлсэн байдаг: “Үүргээ биелүүлдэг бүх хүний хувьд, үнэний талаарх ойлголт нь хэчнээн гүн гүнзгий, эсвэл өнгөц байх нь хамаагүй, үнэний бодит байдалд орох хэрэгжүүлэлтийн хамгийн энгийн арга зам нь бүх зүйл дээр Бурханы гэрийн ашиг сонирхлыг бодож, аминчхан хүсэл, хувийн санаархал, сэдэл, нэр нүүр, байр сууриа орхих явдал юм. Бурханы гэрийн ашиг сонирхлыг эн тэргүүнд тавих нь хүний хийх ёстой наад захын зүйл билээ. Үүргээ биелүүлж байхдаа хүн иймхэн зүйлийг ч хийж чадахгүй бол түүнийг яаж үүргээ биелүүлж байна гэж хэлэх юм бэ? Энэ нь үүргээ биелүүлэхгүй байгаа хэрэг юм. Чи эхлээд Бурханы гэрийн ашиг сонирхлыг бодолцож, Бурханы хүсэл, чуулганы ажлыг бодолцон, эдгээр зүйлийг эн тэргүүнд тавих ёстой; үүний дараа л байр суурийнхаа тогтвортой байдал, бусад хүмүүс чамайг хэрхэн хардаг талаар бодож болно. Үүнийг хоёр алхамд хувааж, бага зэрэг буулт хийх үед энэ нь арай амархан болдгийг та нар мэдрэхгүй байна уу? Хэсэг хугацаанд ингэж хэрэгжүүлэх юм бол чи Бурханыг хангалуун байлгах нь хэцүү биш гэдгийг мэдрэх болно. Үүнээс гадна, чи хариуцлагаа биелүүлж, даалгавар, үүргээ гүйцэтгэн, аминчхан хүслээ хойш тавьж, хувийн санаархал, сэдлээ орхиж, Бурханы хүслийг анхаарч, Бурханы гэрийн ашиг сонирхол, чуулганы ажил, гүйцэтгэх ёстой үүргээ эн тэргүүнд тавьж чаддаг байх ёстой. Хэсэг хугацаанд ингэж туулсныхаа дараа чи энэ нь биеэ авч явах сайн арга зам мөн гэдгийг мэдэрнэ. Энэ бол жигшүүрт, өөдгүй хүн байлгүй, чигч шударга амьдарч, жигшмээр, олхиогүй байхын оронд төв чигч амьдарч байгаа хэрэг юм. Энэ бол хүний амьдран харуулах ёстой дүр төрх бөгөөд хүний хийх ёстой зүйл юм. Яваандаа чиний зүрх сэтгэл дэх, өөрийн ашиг сонирхлыг хангах гэсэн хүсэл чинь багасна” (Үг. III Боть: Эцсийн өдрүүдийн Христийн яриа. Завхарсан зан чанараа хаяснаар л эрх чөлөө, чөлөөлөлтөд хүрч чадна). Бурханы үгээс би хэрэгжүүлэлтийн замыг олсон. Энэ нь ямар нэг зүйл болоход өөрийн ашиг сонирхлыг орхиж, чуулганы ашиг сонирхлыг нэгт тавих явдал. Би Бурханы үгийн дагуу хийж, хувийн ашиг сонирхол минь хөндөгдөх эсэхийг бодохоо больж, бусад хүн намайг юу гэж бодох талаар анхаардгаа болихыг хүссэн. Би хариуцлагаа биелүүлж, тухайн ажлыг хариуцах ёстой. Мөн би хэцүү ажил хийхийг хэзээ ч хүсэлгүй, бусдад дорд үзэгдэнэ, эсвэл сайн ажиллахгүй бол харьцалт туулна гэж айдгаа ойлгосон. Хүнийг аврах Бурханы сайн санаа зорилгыг би ойлгоогүй байжээ. Надад улам хэцүү ажил өгөх нь Бурханы ивээл байв. Бурхан Өөрт нь найдаж, асуудлыг шийдвэрлэхдээ үнэнийг эрж хайж сурахад минь туслахын тулд энэ бэрхшээлийг ашиглаж байсан юм. Үүргээ гүйцэтгэж байхдаа хүнд ачаа үүрч, бэрхшээлтэй нүүр тулаад засалт, харьцалт туулж, илчлэгдэх нь бүгд сайн зүйл. Эдгээр нь надад алдаа, дутагдлаа илүү сайн харах боломж олгодог, ингэснээр би сул талуудаа нөхөхийн тулд үнэнээр зэвсэглэж, үнэнийг эрж хайхдаа илүү их төвлөрч чадна. Энэ нь үнэний талаарх ойлголт, амийн ахицад минь ашиг тустай. Энэ бол Бурханы хайр.

Бурханы хүслийг ойлгомогц үүрэгтээ хандах хандлага минь өөрчлөгдсөн. Хоёр чуулганы ажлыг удирдахын тулд өөрийн чадварт найдаж ер болохгүй гэдгийг би ойлгосон. Миний хийж чадах зүйл хязгаартай учраас би хүмүүсийг сургахад төвлөрөх ёстой. Улам олон ах, эгч Бурханы хүслийг мэддэг болбол тэд үүрэг авч, ажлыг хөнгөвчилнө шүү дээ. Тэгвэл би чухал ажлуудад эрч хүчээ төвлөрүүлж чадна. Тиймээс би сургах хүмүүсийн талаар усалгааны ажилчидтай ярилцаж, баталгаажуулаад, дараа нь тэдэнд байгаа бодит бэрхшээл, асуудлуудыг шийдвэрлэхийн тулд цуглаан хийж, Бурханы үгийг нөхөрлөлөө. Зарим ах эгч нар Бурханы ажлыг ойлгож, итгэлтэй болж, үүрэг гүйцэтгэхийг хүсэж байгааг хараад би гайхсан. Хамтдаа ажиллах үед би үүргээ улам үр дүнтэй гүйцэтгэж, зарим төслийг богино хугацаанд биелүүллээ. Тэд ч мөн бага зэрэг дадлагажиж, үүргээ гүйцэтгэх илүү их эрч хүчтэй болсон. Хэсэг хугацаанд усалж, дэмжсэний дараа маш олон шинэ итгэгч Бурханы ажлын талаар тодорхой ойлголттой болж, үнэн замд сууриа тавьж, цуглаанд идэвхтэй оролцдог болов. Энэ бүхнийг хараад үнэхээр сэтгэл хөдөлсөн. Хувийн ашиг сонирхлоо орхиж, ачаа үүрч, үүргээ чадлынхаа хэрээр гүйцэтгэсний дараа би өөрөө ч мэдэлгүй ахиц гаргаж, үүрэгтээ илүү их үр дүн гаргасан байв. Одоо би хариуцлага хүлээхээс айхаа больсон, үнэнийг хэрэгжүүлж, Бурханыг сэтгэл хангалуун болгохын тулд үүргээ гүйцэтгэхийг хүсэж байна.


46. Дураараа зан бусдыг болон өөрийгөө хохироодог

Хэ Ши, Австрал

Би 2020 оны 4-р сард усалгааны ажлыг хариуцахаар чуулганы удирдагчаар сонгогдсон юм. Зарим шинэ итгэгч сүүлийн үед цуглаанд тогтмол оролцохоо больж, оройтож ирж, эрт явах болсныг би анзаарлаа. Зарим нь хичээл, ажил гээд завгүй, цаг завтай болохоороо ирнэ гэдэг, зарим нь ХКН, шашны ертөнцийн худал үгэнд хууртаад ирдэггүй байлаа. Бид тэдэнтэй ярилцах гэж хичээсэн ч зарим нь утсаа авахгүй, үндсэндээ алга болсон байв. Бид тэдэнтэй ярилцах гэж үзсэн, тэд цуглаанд оролцохыг хүсээгүй, тиймээс энэ бидний хариуцлага биш, тавьж явуулах цаг нь болсон гэж би бодож байлаа. Тэгээд ч Бурханд олон хүн биш, шилдэг хүмүүс хэрэгтэй. Бурханд итгэдэг, үнэнийг хайрладаг хүмүүсийг Бурхан авардаг. Бурханд итгэдэггүй бол бид хэчнээн хичээгээд ч нэмэргүй. Иймээс би залбиралгүйгээр, эрж хайж, удирдагчтайгаа зөвлөлдөлгүйгээр шинээр ирсэн тэр хүмүүсийг хасахаар шийдлээ. Би цөөн хэдтэй нь ярилцаж үзсэн ч тэд цуглаанд оролцохыг хүсээгүй тул зөв дүгнэсэн гэдэгтээ улам итгэлтэй болсон юм. Маш олон шинэ итгэгч хоёр сар дараалан хасагдахыг нэг эгч анзаараад ингэх нь үнэхээр зүйтэй эсэхийг надаас асууж, бүгдээрээ удирдагчтайгаа нөхөрлөж, зарчмуудыг мэдэж авч болно шүү дээ гэсэн. Өмнө нь иймэрхүү зүйлийг ингэж л зохицуулдаг байсан гэж би бодож байлаа. Бид тэдэнтэй ярилцах гэсэн ч заримтай нь холбоо барьж ч чадаагүй, зарим нь итгэгч байх сонирхолгүй болж, зарчмыг хайх шаардлагагүй байсан. Иймээс би эгчийн саналаас татгалзсан. Үүний дараа надад жаахан эвгүй санагдаж, ингэх нь үнэхээр зөв үү гэж гайхширсан ч дараа нь, энэ буруу байж таарахгүй, яагаад гэвэл, бид тэдэнд дэмжлэг санал болгосон ч тэд цуглаанд ирэхийг хүсээгүй учир бидний буруу биш гэж үзээд, тэд зүгээр л жинхэнэ итгэгчид биш гэж бодсон. Сэтгэл тавгүй байсан ч би залбирч, эрж хайгаагүй, сар бүр зарим шинээр ирэгчийг орхиж байлаа.

Сүүлд нь, үүн дээр зарчмыг дагахгүй байгааг минь удирдагч олж мэдээд, намайг маш хатуу шүүмжилж, ямар ч зарчмыг мэдээгүй, эрж хайгаагүй, зүгээр л юу хүссэнээ сохроор хийж гэсэн. Бас хүн нэг бүрийн хувьд Бурханы өмнө очих маш хэцүү байсан, манай бусад чуулганы ах, эгч нар тэднийг дэмжихийн тулд чадах бүхнээ хийсэн ч би хэнэг ч үгүй тэднийг орхиж байсан гэлээ. Хайраар тусалж дэмжилгүйгээр тэднийг хязгаарлаж байсан минь үнэхээр хариуцлагагүй хэрэг байжээ. Дараа нь удирдагч надаас тэд яагаад цуглаанд оролцохгүй байсныг, ямархуу үзэл, асуудалтай байсныг, тэдгээрийг нь нөхөрлөлөөр шийдвэрлэх гэж оролдож, тэдэнд туслах өөр арга зам олох гэж хичээсэн эсэхийг минь асуусан. Би удирдагчийн нэг ч асуултад хариулж чадаагүй, шинэ итгэгчдийг орхиж байгаа дүр зураг оюун санаанд минь кино шиг ар араасаа хөвөрч байлаа. Тэгээд би эцэст нь тэдэнд хариуцлагатай хандаагүй гэдгээ, үнэндээ тэдэнд тусалж, тэднийг хайраар дэмжээгүйгээ ухаарлаа. Тэдний шийдвэрлэгдээгүй үзэл юу байсныг, тэд яагаад цуглаанд ирэхгүй байсныг би мэдээгүй. Цуглаанд ирэлгүй удсан болохоор нь тэднийг сонирхолгүй болж гэж үзээд, анхаарал хандуулаагүй. Би шинэ итгэгчдийн амины өмнө хүлээсэн хариуцлагаа хөсөрдүүлж, тэднийг хайхрамжгүй голж, зарчмыг зөрчсөнөө ойлгосон. Би үнэхээр хүн чанаргүй байжээ. Иймээс би Бурханы өмнө очин залбирч, Бурханы хүслийг ойлгож, өөрийгөө эргэцүүлж, мэдэж авахад минь замчилж, гэгээрүүлээч гэж гуйсан юм.

Дараа нь би Бурханы үгийн энэ хэсгийг харсан: “Чи сайн мэдээ түгээж буй хүмүүстэйгээ хянамгай байх ёстой. Хэн нэгэнд сайн мэдээ номлох болгон чинь шинэ хүүхэд төрүүлж байгаатай адилхан. Тэдний амь маш хэврэг, бидний тэвчээр, маш их хайр тэдэнд хэрэгтэй. Түүнээс ч илүүтэйгээр тэдэнд тодорхой арга барил, хандлага шаардлагатай. Хамгийн гол нь тэдэнд ашиг тус авчирч, Бурханы дуу хоолойг ойлгож чаддаг хүмүүсийг аль болох ихээр Бурханы өмнө буцаан авчрахын тулд хүн төрөлхтнийг аврахын төлөө Бурханы илэрхийлсэн бүх үнэнийг бид тэдэнд дамжуулдаг. Энэ бол хүн болгоны үүрэг, хариуцлага” (Эцсийн өдрүүдийн Христийн яриа номын “Сайн мэдээ түгээх нь бүх итгэгчийн журамт үүрэг мөн”). “Зарим хүн хэв чанар муутай, Бурханд итгээд нэг их удаагүй байдаг. Хэдийгээр тэд үнэнийг ойлгодоггүй ч чин сэтгэлээсээ Бурханд итгэдэг. Хэв чанар муутай, үнэнийг ойлгодоггүй, ямар нэгэн зүйл тохиолдох үед үнэнийг хайдаггүй учраас л үргэлж сөрөг байж, Бурханд итгэхэд дэндүү их бэрхшээлтэй, өөрсдөө хангалттай сайн биш юм шиг санагддаг. Тэд аврагдахгүй гэж үргэлж санаа зовж, заримдаа бүр бууж өгч, сайн дураараа больдог нь өөрсдийгөө таягдан хаяж байгаатай адил юм. Зүрх сэтгэлдээ тэд ‘Ямар ч байсан, Бурхан намайг Өөрт нь итгэсний төлөө магтаагүй. Бурхан бас надад дургүй. Цуглаанд явах цаг надад бараг байхгүй. Гэр бүл минь ядуу, би мөнгө олох хэрэгтэй’ гэх мэтээр боддог. Энэ бүхэн нь цуглаанд явж чадахгүй байгаагийнх нь шалтгаан болдог. Хэрвээ чи юу болоод байгааг хурдан олж мэдэхгүй бол, тэд үнэнийг, Бурханыг хайрладаггүй, үүргээ гүйцэтгэх сонирхолгүй, махан биеийн тав тухад шунаж, хорвоогийн юмсыг эрэлхийлж, тэдгээрийг орхиж чаддаггүй гэж чи бодоод үүнийхээ улмаас тэднийг явуулах болно. Үнэндээ, тэд бэрхшээлийнхээ улмаас сөрөг болдог; эдгээр асуудлыг чи шийдвэрлэж чадвал тэд тийм ч сөрөг болохгүй бөгөөд Бурханыг дагаж чадна. Сул дорой, сөрөг байх үед нь тэдэнд хүмүүсийн дэмжлэг хэрэгтэй. Хэрвээ чи тэдэнд тусалбал тэд буцаад хөл дээрээ зогсож чадна. Харин тэднийг үл тоовол тэдний хувьд бууж өгөхөд амархан байх болно. Чуулганы ажил хийдэг хүмүүст хайр байгаа эсэх, тэд энэ ачааг үүрдэг эсэхээс энэ нь хамаарна. Зарим хүн цуглаанд байнга ирдэггүй нь Бурханд үнэхээр итгэдэггүй гэсэн үг биш, чин сэтгэл дутагдаж байгаа хэрэг биш, итгэхийг хүсэхгүй байгаа гэсэн үг биш, махан биеийн таашаалд шунадаг, гэр бүл, ажлаа хойш тавьж чадахгүй байна гэсэн үг ч биш, хэтэрхий сэтгэл хөдлөлтэй, эсвэл мөнгөнд дуртай гэж шүүж бүр ч болохгүй. Зүгээр л ийм асуудлууд дээр хүмүүсийн биеийн хэмжээ, хүсэл тэмүүлэл өөр. Зарим хүний хувьд үнэнийг эрэлхийлэх нь нэн чухал бөгөөд зовоход бэлэн, ийм зүйлээс татгалзаж чаддаг. Зарим хүн өчүүхэн итгэлтэй, бодит бэрхшээлтэй нүүр тулахаараа хүчин мөхөстөж, бүтэлгүйтдэг. Хэн ч тэдэнд тусалж, дэмжихгүй бол тэд бууж өгч, найдлага тасарна; тийм үед тэдэнд хүмүүсийн дэмжлэг, халамж, туслалцаа хэрэгтэй. Тэд үл итгэгч, үнэнийг огт хайрладаггүй, муу хүн л биш бол. Харин тийм хүмүүс бол тэднийг үл тоож болно. Хэрвээ тэд сайн хүн бол, хүлээж авах чадвартай, нэлээд сайн хэв чанартай бол тэдэнд тусалж, дэмжих хэрэгтэй” (Бурханы нөхөрлөл).

Энэ юу гэсэн үг болохыг бодож байхдаа би үнэхээр ичсэн. Бурхан эцсийн өдрүүдэд махбод болж, биднийг аврахын тулд бидний дунд үг хэлж, ажиллахаар ирсэн. Сатан биднийг хэр гүн завхруулсныг, бид тэрслүү байдал, эсэргүүцлээр дүүрэн гэдгийг Бурхан мэддэг, хүн нэг бүрийг аврахын төлөө чадах бүхнээ хийдэг. Өчүүхэн төдий найдвар байсан ч Бурхан хэн нэгнийг хайхрамжгүй голохгүй. Бурхан хүмүүсийг гэх өршөөл, хүлээцтэй байдлаар бялхаж байдаг. Биднийг гэх хайр нь асар их. Тэр шинэ итгэгчид дөнгөж төрсөн нярайгаас ялгаагүй, үнэнийг ойлгоогүй, үнэн замд үндэс сууриа тавиагүй, амь нь хэврэг байсан. Тэднийг асар их хайрлаж, хүлээцтэй хандахыг Бурхан биднээс шаарддаг. Тэд жинхэнэ итгэлтэй, хүн чанар сайтай л бол сул дорой, шашны үзэлтэй, цуглаанд оролцоход дэндүү завгүй байсан ч гэсэн бид тэднийг хайхрамжгүй орхиж болохгүй. Бид нэг жаахан зүйлээс болоод тэднийг хасаж, цуглаанд ирэхгүй байгаа учраас жинхэнэ итгэгч биш гэж бодоод, дараа нь бүрмөсөн үл тоож болохгүй. Энэ нь тэднийг хөнөөж буй хэрэг. Анх Бурханд итгэхдээ би гэртээ завгүй байсан учраас цуглаанд хэвийн оролцдоггүй байсан ч ах, эгч нар намайг үнэхээр ойлгож, цуглааны цагийг миний хуваарьт тааруулан өөрчилж, надтай цөхрөлтгүй нөхөрлөсөн. Тэдний тусламж, дэмжлэгийн ачаар би үнэнийг эрэлхийлэхийн ач холбогдлыг ойлгож, намайг гэх Бурханы хайр, хүлээцтэй байдлыг мэдэрч, дараа нь цуглаанд хэвийн оролцож, үүрэг гүйцэтгэж чаддаг болсон. Хэрэв ах, эгч нар тухайн үед намайг жигшиж, үнэнийг хайрладаггүй, үл итгэгч гэж бодсон бол аль эрт намайг хаяад, би өнөөдөр энд сууж байхгүй байсан! Би Бурханы хүслийг огтхон ч бодолцоогүй, шинээр ирэгсдийн бэрхшээлийг ойлгоогүйгээ ухаарсан юм. Би тэднийг янз бүрийн юм хийгээд завгүй, хэт олон үзэлтэй гэж бодоод дургүйцэж, сэтгэл дундуур байсан учраас тэднийг хязгаарлаж, жигшин голсон. Тэдэнд туслахын тулд илүү их төлөөс төлөхийг хүсээгүй. Би маш ёрын муу хүн чанартай байсан тул шинэ итгэгчдийн амийг огтхон ч хариуцаагүй. Тэгээд би Бурханд залбирч, “Бурхан минь, би Таны өмнө гэмшмээр байна. Алдаагаа аль болох хурдан засаж, энэ хүмүүст хайраар тусалж, дэмжихэд намайг замчлаач” гэсэн.

Дараа нь би алга болсон шинээр ирэгчдэд дэмжлэг үзүүлэхээр чуулганы бусад гишүүдтэй хамт явж эхэлсэн юм. Бид тэдний бэрхшээлийг мэдэж авч, тэдэнтэй тэвчээртэйгээр нөхөрлөж, тэдний зарим нь цуглаанд буцаж ирсэн. Тэдний нэг нь цаг наргүй ажилтай байсан тул цуглаанд явахад хэцүү байжээ. Тэр эмэгтэй “Би зүрх сэтгэлдээ итгэж байгаа цагт Бурхан намайг хэзээ ч хаяхгүй” гэсэн. Өмнө нь би түүнийг мөнгө олоход л анхаардаг, жинхэнэ итгэлгүй гэж бодож байсан ч тэр эгчийг ойлгож авснаар бид түүний хувьд тохиромжгүй цаг товлосон учир цуглаанд ирэхгүй байсныг мэдэж авч, уулзалтынхаа цагийг түүнд тохируулж, түүнтэй нөхөрлөсөн. Тэгснээр тэр эмэгтэй, эцсийн өдрүүдэд Бурхан үнэнийг ашиглан хүн төрөлхтнийг цэвэрлэж, авардаг гэдгийг, жинхэнэ итгэгчид цуглаж, Бурханы үгийн талаар нөхөрлөж, үнэнийг эрэлхийлж, олж авч, завхралаа хаяж, амиа өөрчлөх хэрэгтэй, тэр нь Бурханаар авруулж, сайшаалыг нь хүртэх цорын ганц зам гэдгийг ойлгосон. Цуглаанд явахгүйгээр Бурханд итгэж, зүгээр л зүрх сэтгэлдээ итгэж, Бурханыг хүлээн зөвшөөрч, эсвэл үүнийг хобби мэт үзвэл чи Бурханы нүдэнд шүтлэггүй хүн шиг л харагдана. Эцсээ хүртэл итгэсэн ч гэсэн Бурханы сайшаалыг хэзээ ч хүртэхгүй. Нөхөрлөлөөр дамжуулан тэр эмэгтэй буруу үзэл бодолтой байснаа ухаарч, дахиад цуглаанд явахыг хүссэн. Тэр бүх шинэ итгэгч цуглаанд оролцохоор нэг нэгээрээ буцаж ирэхийг хараад надад аймшигтай санагдаж, маш их харамссан. Би зүгээр л дур зоргоороо хүмүүсийг хасаж, аврагдах боломжийг нь үгүй хийх дөхсөн, энэ бол асар муу үйл.

Нэг өдөр удирдагч надаас “Та усалгааны ажлыг авснаасаа хойш шинээр ирсэн хэдэн хүнийг хариуцлагагүй байдлаасаа болж явуулсан бэ? Тэднийг явуулахдаа үнэний зарчмыг хайсан уу?” гэж асуусан. Надад хэлэх үг олдоогүй. Дараа нь удирдагч надад Бурханы үгийн нэг хэсгийг илгээсэн: “Чи юу ч хийлээ гэсэн, үүнийг яагаад хийж байгаа, ямар санаа зорилго чамайг ийм зүйл хийхэд чиглүүлж байгаа, үүнийг хийх нь ямар ач холбогдолтой, асуудлын уг чанар юу болох, хийж байгаа зүйл чинь эерэг зүйл үү, сөрөг зүйл үү гэдгийг эхлээд ойлгох ёстой. Энэ бүх асуудлыг тодорхой ойлгох ёстой; зарчимтай үйлдэж чаддаг байхад энэ тун чухал юм. Хэрэв чи үүргээ биелүүлэхийн тулд ямар нэг зүйл хийж байгаа бол ‘Би үүргээ хааш яаш гүйцэтгэхгүйн тулд яаж сайн биелүүлэх ёстой вэ?’ гэж тунгаан бодох хэрэгтэй. Тэгээд энэ асуудлаар залбирч, Бурханд ойртох ёстой. Бурханд залбирах нь үнэн, хэрэгжүүлэлтийн зам, Бурханы хүслийг эрж хайж, Бурханыг хэрхэн сэтгэл хангалуун байлгахыг эрж хайхын төлөө юм. Залбирал нь эдгээр үр дүнд хүрэхийн тулд байдаг; энэ бол шашны зан үйл биш. Ингэж, хийдэг бүхэндээ Бурханд ойртдог. Энэ нь шашны зан үйл үйлдэх юм уу гадна талын үйлдэл хийхтэй хамаагүй. Харин энэ нь, Бурханы хүслийг эрж хайсны дараа үнэнд нийцүүлэн хэрэгжүүлэх зорилгоор хийгддэг. Чи юу ч хийгээгүй байхдаа үргэлж ‘Бурханд талархъя’ гэж хэлдэг бөгөөд маш сүнслэг, мэдлэг ухаантай мэт харагдаж болох ч үйлдэх цаг ирэхэд хүссэнээрээ хийсэн хэвээр, үнэнийг огт эрж хайхгүй бол энэ ‘Бурханд талархъя’ гэдэг нь амны уншлагаас цаашгүй, хуурамч сүнслэг байдал юм. Чи үүргээ биелүүлэх юм уу ямар нэг зүйл хийх үедээ үргэлж ингэж бодох ёстой: ‘Би энэ үүргийг яаж биелүүлэх ёстой вэ? Бурханы хүсэл юу вэ?’ Энэ нь, чи хийдэг зүйлээрээ дамжуулан Бурханд ойртох явдал, улмаар үйлдэл хийхдээ зарчим, үнэнийг эрж хайн, зүрх сэтгэлдээ Бурханы хүслийг эрж хайж, хийдэг бүхэндээ Бурханы үг болон зарчмаас холдохгүй байх явдал юм: Энэ л Бурханд үнэхээр итгэдэг хүн билээ. Хүмүүс юу ч хийлээ гэсэн өөрийн санааг дагаж, аливааг маш энгийн утгаар нь авч үздэг, хүссэнээрээ хийдэг, үнэнийг ч бас эрж хайдаггүй, зарчим огт байхгүй, Бурханы шаарддаг зүйлийн дагуу юм уу Бурханыг сэтгэл хангалуун байлгахуйц байдлаар хэрхэн үйлдэх талаар зүрх сэтгэлдээ огт боддоггүй, өөрийн хүслийг гөжүүдлэн дагахаа л мэддэг бол зүрх сэтгэлд нь Бурханы орон зай байдаггүй. Зарим хүн ‘Би бэрхшээлтэй тулгарах үедээ л Бурханд залбирдаг боловч ямар ч үр нөлөөгүй байх шиг санагддаг, тиймээс одоо ерөнхийдөө ямар нэгэн зүйл надад тохиолдвол Бурханд залбирдаггүй, учир нь Бурханд залбираад ямар ч хэрэггүй’ гэж хэлдэг. Ийм хүмүүсийн зүрх сэтгэлд Бурхан огт байдаггүй. Тэд юу ч хийдэг байлаа гэсэн ихэнхдээ үнэнийг эрж хайдаггүй; зөвхөн өөрийн санааг дагаж, хүссэнээрээ хийдэг. Тэгэхээр тэдний үйлдэлд зарчим байдаг уу? Гарцаагүй байхгүй. Тэд бүхнийг энгийн утгаар нь харж, хүссэнээ хийдэг. Хүмүүс өөрт нь үнэний зарчмыг нөхөрлөхөд хүртэл хүлээн авч чаддаггүй, учир нь үйлдэлд нь ямар ч зарчим хэзээ ч байгаагүй, зүрх сэтгэлд нь Бурханы орон зай байхгүй; зүрх сэтгэлд нь өөрсдөөс нь өөр хэн ч байхгүй. Өөрийнх нь санаа зорилго сайн, ёрын мууг үйлдээгүй, үнэнийг зөрчсөн гэж үзэж болохгүй гэж тэдэнд санагддаг, өөрийн санаа зорилгын дагуу үйлдэх нь үнэнийг хэрэгжүүлж байгаа хэрэг, ингэж үйлдэх нь Бурханыг дуулгавартай дагаж байгаа хэрэг гэж боддог. Үнэндээ тэд энэ асуудал дээр үнэхээр эрж хайж, Бурханд залбирахгүй байгаа, Бурханыг сэтгэл хангалуун байлгахын тулд Бурханы шаарддаг зүйлийг дагахдаа чадах чинээгээрээ хичээгээгүй, тэдэнд ийм жинхэнэ байдал, ийм хүсэл байдаггүй. Хүмүүсийн хэрэгжүүлэлтийн хамгийн том алдаа нь энэ. Бурханд итгэдэг хэр нь зүрх сэтгэлд чинь Бурхан байдаггүй бол чи Бурханыг мэхлэхээр оролдож байгаа бус уу? Бурханд итгэх ийм итгэл ямар үр нөлөөтэй байж болох вэ? Чи яг юу олж авч чадах вэ? Бурханд ингэж итгэхийн хэрэг юу байна?” (Эцсийн өдрүүдийн Христийн яриа номын “Бурханы хүслийг эрж хайх нь үнэнийг хэрэгжүүлэхийн төлөө байдаг”). Бурханы үг миний байдал, зан авирыг яг илчилсэн. Тэр шинэ итгэгчдийг явуулахдаа би залбираагүй, үнэнийг эрж хайгаагүй, удирдагчтайгаа ч хэлэлцээгүй. Туршлагадаа тулгуурлан сохроор үйлдэж, би урьд нь шинээр ирэгчдийг усалж байсан, хэрэв тэд олон сар цуглаан тасалбал зүгээр л явуулдаг байсан, иймээс энэ хүмүүс буцаж ирэхгүй бол бас л явуулах ёстой биш үү гэж бодсон. Би өөрийгөө хэн нь үнэнийг эрэлхийлдэггүй, хэн нь үл итгэгч болохыг тодорхой мэднэ гэж бодоод, тэднийг хайхрамжгүй хязгаарлаж, голсон. Надад эвгүй санагдсан ч би залбирч, эрж хайгаагүй, хамтрагч маань энэ талаар дурдсан ч зүгээр л юу хүссэнээ хийж, өөрийнхөө үзэл, төсөөллийг үнэний зарчим мэт үзээд, миний буруу байж таарахгүй гэж бодсон. Би бусад хүний талаар огт бодоогүй, Бурханыг зүрх сэтгэлдээ байлгаагүй. Хэтэрхий дураараа байсан! Би шинээр итгэгчдийн жинхэнэ итгэлтэй эсэхийг цуглаанд ирж байгаа эсэхээр нь шүүж, хэсэгтээ харагдахгүй, буцаж ирэхгүй бол тэднийг явуулж болно гэж бодсон. Хэдий тэд цуглаанд ирэхгүй байсан ч би хэн нь жинхэнэ итгэгч, хэн нь үл итгэгч гэдгийг ялгаж салгах ёстой байсан. Миний орхисон зарим хүн өөрсдийг нь итгэгч болгохыг хүссэн гэр бүлийн гишүүдтэйгээ хамт дурамжхан ирж байсан ч зүрх сэтгэл нь үнэндээ өөр газар байсан. Тэд Бурханы үгийг уншиж, цуглаанд явах дургүй байсан. Зарим нь нэр алдар, эд хөрөнгө, муу чиг хандлагыг хөөцөлдсөөр, Бурханыг дагахыг огт сонирхоогүй. Тэд Бурханы үгийн талаарх ямар ч нөхөрлөлийг үзэн ядаж, эсэргүүцсэн. Ийм хүмүүс уг чанараараа үнэнийг үзэн яддаг тул төрөлхийн үл итгэгч юм. Тийм хүмүүс цуглаанд оролцох дургүй байдаг учраас бид тэднийг явуулж болно. Зарим шинээр ирэгч хүн чанар сайтай, жинхэнэ итгэлтэй байдаг ч дөнгөж эхэлж байгаа тул үнэнийг, цуглааны ач холбогдлыг ойлгодоггүй. Зөвхөн зүрх сэтгэлдээ л Бурханд итгэх хэрэгтэй, цуглаан хамаагүй гэж боддог болохоор цуглааныг тоодоггүй, боломжтой үедээ л ирдэг, бусад үед нь тасалдаг. Зарим нь ажлын цаг нь цуглааныхтай давхцах гэх мэт бодит бэрхшээлтэй тулгардгаас ирэхийг хүсдэггүй. Тэгэхээр бид нөхөрлөж, хүндрэл бэрхшээлд нь хайраар тусалж, Бурханы үгийг ашиглан тэдний үзлийг шийдвэрлэж, хүнийг аврах гэсэн Бурханы хүслийг ойлгуулахын зэрэгцээ цуглааны цагийг тэдний цагийн хуваарьт тохируулах хэрэгтэй. Би тэдний бодит нөхцөл байдлыг таниагүй, үүрэгтээ зарчимч байгаагүй, үнэнийг ойлгоогүй, юмыг өөрийнхөөрөө зөрүүдлэн хийж, нэг сүнсний араас нөгөөхийг нь хөсөр хаядаг байж. Би мууг үйлдэж, Бурханы удирдлагын ажилд саад хийж байжээ.

Эцсийн өдрүүдийн Бурханы ажлыг хүлээн авсан шинэ итгэгч бүрийн төлөө Бурхан асар их төлөөс төлсөн. Ах, эгч нар ч бас тэвчээртэйгээр, хайраар олон удаа сайн мэдээг тэдэнтэй хуваалцсан ч би үнэнийг ч эрж хайлгүйгээр тэд бол Бурханы аврах хүмүүс биш гэж хязгаарласан. Би дэндүү биеэ тоосон байж. Цуглаанд ирэхгүй байсан нь тэдний буруу биш, харин би тэдний юу туулж байгааг мэдээгүй, тэдэнд зохих ёсоор тусалж дэмжээгүйгээс болсон. Бас би Бурханд олон хүн биш, шилдэг хүмүүс хэрэгтэй гэсэн үгээр шалтаглан шинээр ирэгсдийг орхиж байсан. Гэхдээ энэ нь үнэндээ, Бурханд үнэхээр итгэдэг, үнэнийг хайрладаг хүмүүс Бурханы хаанчлалд хэрэгтэй бөгөөд Бурхан үл итгэгч, мууг үйлдэгч, антихристүүдийг аврахгүй гэсэн утгатай байсан. Гэвч би цуглаан тасалсан шинэ итгэгчдийг Бурханы аврахгүй хүмүүс гэж шүүж, Бурханы үгийг буруу тайлбарлаж, ямар нэг бодит нөхөрлөл хийгээгүй, тэдэнд туслаагүй, төлөөс төлөөгүй, хийх ёстой юмаа хийгээгүй. Бас тэд үнэнийг үнэхээр анхаардаг эсэхийг, эсвэл жинхэнэ үл итгэгч мөн эсэхийг ойлгоогүй. Харин зүгээр л сохроор, өрөөсгөлөөр тэднийг голсон. Хэрэв удирдагч намайг засаж, надтай харьцаагүй бол би тэр бүх хүний аврагдах боломжийг үгүй хийж байгаагаа харахгүй байх байсан. Би зан авир маань ямар жигшмээр байсныг ойлгосон. Би зарчмыг мэдээгүй, эрж хайгаагүй, зүгээр л сатанлаг зан чанараараа аашилдаг байж. Энэ бол гэм буруу байсан! Гэмшиж, өөрчлөгдөхгүй бол Бурхан надад гарцаагүй ой гутна гэдгийг би мэдэж байлаа.

Чуулганы удирдагчийн хувиар би шинээр Бурханд итгэсэн энэ ах, эгч нарыг усалж, тэтгэж, үзэл, асуудлаа шийдэхэд нь туслах нь Бурханы хүсэл юм. Тэгснээр тэд Бурханы ажлыг мэдэж авч, үнэн замд илүү хурдан үндэс сууриа тавьж чадна. Гэвч би юу хүссэнээ л хийж байсан. Би өөрийнхөөрөө яваад зогсохгүй, сохор нь сохроо удирдах гэгч болж, бусдыг төөрүүлж байсан тул ах, эгч нар ч гэсэн шинэ итгэгчдийг дур мэдэн голж, аврагдах боломжийг нь үгүй хийж байлаа. Би мууг хийж байсан. Юмыг өөрийнхөөрөө хийх ямар ноцтой үр дагавартайг хараад би их айж, өөрийгөө үзэн ядсан. Би тухайн үед яагаад Бурханд залбирч, үнэний зарчмыг эрж хайгаагүй юм бол? Яагаад удирдагчдаа хандсангүй вэ? Юунаас болоод ингэж авирлаж зүрхлэв? Би Бурханд залбираад, дараа нь Бурханы үгийн нэг хэсгийг уншсан юм. “Хэрэв чи зүрх сэтгэлдээ үнэнийг үнэхээр ойлгодог бол хэрхэн үнэнийг хэрэгжүүлж, Бурханыг дуулгавартай дагахаа мэдэх бөгөөд үнэнийг эрэлхийлэх замд аяндаа хөл тавина. Алхдаг зам чинь зөв, Бурханы хүсэлд нийцэлтэй бол Ариун Сүнсний ажил чамайг орхихгүй. Энэ тохиолдолд Бурханаас урвах магадлал чинь улам багасна. Үнэн байхгүй бол мууг үйлдэхэд амархан бөгөөд чи өөрийн эрхгүй үүнийг хийнэ. Жишээлбэл, хэрвээ чи биеэ тоосон, ихэрхүү зан чанартай бол Бурханыг битгий эсэргүүц гэж чамд хэлээд ямар ч нэмэргүй, чи яаж ч чадахгүй, үүнийг хянахын аргагүй байдаг. Чи үүнийг зориуд хийхгүй; өөрийн биеэ тоосон, ихэрхүү уг чанарт захирагдан хийх болно. Биеэ тоосон, ихэрхүү зангаасаа болж чи Бурханыг дорд үзэж, Түүнийг шалихгүй гэж үзэхэд хүрнэ; тэдгээр нь чамайг өөрийгөө өргөмжилж, байнга өөрийгөө гайхуулахад хүргэнэ; эдгээрээс болж чи бусдыг басамжилж, зүрх сэтгэлдээ гагцхүү өөрийгөө л тээж, өөрийгөө бусад хүнээс ч, Бурханаас ч дээр гэж бодоод, эцэстээ Бурханы орыг эзэлж, хүмүүсийг өөртөө захирагд гэж шаардаж, өөрийнхөө бодол, санаа, үзлийг үнэн гэж дээдлэхэд хүрнэ. Биеэ тоосон, ихэрхүү уг чанарынхаа эрхшээл дор хүмүүс хэчнээн их муу үйл хийснийг хараач!” (Эцсийн өдрүүдийн Христийн яриа номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). Би үүнийг олон удаа уншиж байсан ч энэ туршлагын дараа үнэхээр сэтгэл хөдөлгөсөн юм. Би чуулганы удирдагчаар ажиллаад удаагүй, ямар ч үнэний бодит байдалгүй байсан. Би маш олон үнэний зарчмыг ойлгодоггүй байсан ч бүгдийг ойлгосон мэт өөрийгөө үнэхээр их юманд бодсон. Шинэ итгэгчдийн хувьд би үйлдлийг нь л харсан болохоос мөн чанарыг нь хараагүй. Бас өөрийгөө их мундаг гэж бодоод залбирч, эрж хайгаагүй, удирдагчтайгаа яриагүй, хамтрагчийнхаа зөвлөгөөг ч аваагүй. Би их биеэ тоосон байж. Удирдагч намайг зарчмыг ойлгоогүй, бүр үнэнийг ч эрж хайгаагүй гэж шүүмжилсэн нь 100% зөв байсан. Шинэ итгэгчтэй харьцахтай холбоотой маш олон зарчим байдаг, хүмүүст хайраар туслах зарчим, хүмүүст шударгаар хандах зарчим гэх мэт. Бас тэдний үзлийг шийдвэрлэх тухай олон үнэн байдаг. Би Бурханыг жаахан ч гэсэн хүндлээд, өөртөө тэгж их эрдэлгүй, тэр зарчмуудыг үнэхээр бодолцож үзсэн бол хэзээ ч тэгж дөргүй бух шиг зүтгэж, ажлаа цалгардуулахгүй байсан юм. Би биеэ тоосон зан чанараараа амьдарснаар мууг үйлдэж, Бурханыг эсэргүүцсэнээ ухаарч, өөрийгөө улам их үзэн ядаж, Бурханы хараалыг хүртэх ёстой гэж санагдсан. Бас биеэ тоосон зан чанараа засах үнэнийг эрж хайна гэж тангарагласан.

Дараа нь би Бурханы үгээс хоёр хэсгийг уншсан юм. “Чуулганы удирдагч, ажилчид ажилдаа хоёр зүйлд анхаарал тавих ёстой: Нэг нь, яг ажлын зохицуулалтад заасан зарчмын дагуу ажлаа хийж, эдгээр зарчмыг хэзээ ч зөрчихгүй, өөрсдийн төсөөлсөн зүйл болон санаа бодлоор ажиллахгүй байх. Тэд хийдэг бүхэндээ Бурханы гэрийн ажилд анхаарал хандуулж, Бурханы гэрийн ашиг сонирхлыг үргэлж эн тэргүүнд тавих ёстой. Өөр нэг зүйл буюу хамгийн чухал зүйл нь тэд бүх зүйл дээр Ариун Сүнсний удирдамжийг дагахад анхаарч, Бурханы үгийг чанд баримтлан бүхнийг хийх ёстой. Хэрэв чи Ариун Сүнсний удирдамжийг одоо ч сөрж чадаж, өөрийн санааг гөжүүдлэн дагаж, аливааг өөрийн төсөөллөөр хийдэг бол үйлдэл чинь Бурханы эсрэг хамгийн ноцтой эсэргүүцэлд тооцогдоно” (Эцсийн өдрүүдийн Христийн яриа номын “Удирдагчид болон ажилчдын ажлын үндсэн зарчим”). “Чи үнэний зарчмыг зөрчдөг, Бурханд таалагдахгүй зүйл хийчихсэн үедээ хэрхэн өөрийгөө эргэцүүлж, өөрийгөө мэдэхээр оролдох ёстой вэ? Тийм зүйл хийх гэж байхдаа чи Бурханд залбирсан уу? ‘Энэ асуудлыг Бурханы өмнө аваачсан бол Бурхан юу гэж үзэх байсан бол? Бурхан энэ талаар мэдсэн бол баярлах болов уу, уцаарлах болов уу? Үүнийг жигших юм болов уу?’ гэж чи ер нь тунгаан бодож үзсэн үү? Чи үүнийг эрж хайгаагүй, тийм биз? Бусад хүн чамд сануулсан ч гэсэн чи тэр асуудлыг сүртэй юм биш, ямар ч зарчмыг зөрчөөгүй, нүгэл биш гэж бодсоор л байх байсан. Үүнээс үүдэн чи Бурханы зан чанарт халдаж, Бурханыг асар их уурлуулж, тэр ч бүү хэл чамайг үзэн ядахад хүргэсэн. Энэ бол хүмүүсийн тэрслүү байдал. Тиймээс чи бүх зүйл дээр үнэнийг эрж хайх хэрэгтэй. Энэ бол чиний дагах ёстой зүйл юм. Хэрвээ чи үйлдэхээсээ өмнө тухайн асуудлыг эрж хайж, шинжилж, тодорхой харсан бол энэ тухайд барьцтай болох байсан биш үү? Хэдийгээр заримдаа хүмүүс муу юм уу сөрөг байдалтай байлаа ч гэсэн хийхээр төлөвлөж байгаа бүхнээ залбирлаараа Бурханы өмнө нухацтайгаар аваачиж, дараа нь Бурханы үгийн үндсэн дээр үнэнийг эрж хайх юм бол ямар нэг томоохон алдаа гаргахгүй. Үнэнийг хэрэгжүүлэхдээ хүмүүс алдаа гаргахаас зайлсхийх хэцүү, гэвч чи аливааг хийхдээ яаж үнэний дагуу хийхийг мэддэг атлаа үнэний дагуу хэрэгжүүлдэггүй бол гол асуудал нь чи үнэнийг огт хайрладаггүй. Үнэнийг хайрладаггүй хүний зан чанар өөрчлөгдөхгүй. Хэрвээ чи Бурханы хүслийг үнэн зөвөөр ухаарч чаддаггүй, хэрхэн хэрэгжүүлэхээ мэддэггүй бол бусадтай нөхөрлөж, үнэнийг эрж хайх ёстой. Бусад чинь ч бас зүдэрч байвал хамтдаа залбирч, Бурханаас эрж хайж, Бурханы цагийг хүлээж, Бурхан гарах гарц нээхийг хүлээх ёстой. Чи шийдэл олоод сайн гарах гарцтай болж тун магад бөгөөд энэ нь Ариун Сүнсний гэгээрлээс үүдсэн байж тун болзошгүй юм. Хэрвээ чи ийм маягаар хэрэгжүүлэхдээ бага зэрэг алдаа гаргасан гэдгээ эцэст нь олж мэдвэл үүнийгээ даруйхан залруулах ёстой, тэгвэл Бурхан энэ алдааг нүгэл гэж тооцохгүй. Энэ асуудлыг хэрэгжүүлэхдээ чи зөв санаа зорилготой байж, үнэний дагуу хэрэгжүүлж байсан бөгөөд зүгээр л зарчмыг тодорхой мэдэлгүй, үйлдэл чинь зарим нэг алдаанд хүргэсэн учраас энэ нь уучилж болох нөхцөл байсан. Гэхдээ одоо үед олон хүн зүгээр л хоёр гартаа найдан ажиллаж, иймээ тиймээ юмыг өөрсдийн оюун ухаанд найдан хийдэг болсон бөгөөд ‘Энэ маягаар хэрэгжүүлэх нь Бурханы хүсэлд нийцдэг үү? Үүнийг ийм маягаар хийх юм бол Бурхан баяртай байх уу? Ийм маягаар хийвэл Бурхан надад итгэх үү? Ийм маягаар хийх юм бол би үнэнийг хэрэгжүүлэх үү?’ Бурхан энэ явдлыг сонсоод, ‘Чи үүнийг зөв, зохистой байдлаар хийжээ. Энэ чигээрээ байгаарай’ гэж хэлж чадах уу? гэх эдгээр асуултыг бодолцож үзэх нь ховорхон байдаг. Чи хийдэг бүхнээ нухацтай шинжилж чаддаг уу? Чи Бурханы үг, Бурханы шаардлагад үндэслэн, хийдэг бүхнээ эргэцүүлж, тийнхүү үйлдэхийг Бурхан хайрладаг уу, жигшдэг үү, үүнийг хийх үед Бурханы сонгосон хүмүүс юу гэж бодох вэ, үүнийг хэрхэн үнэлэх вэ гэж тунгаан бодох магадлалтай юу?… Ийм зүйлсийг тунгаах, өөрөөсөө эдгээр асуултыг асуух, хайгуул хийхэд илүү их цаг зарцуулах үед алдаа чинь улам бүр багасна. Аливааг энэ маягаар хийснээр чи үнэнийг үнэхээр эрж хайдаг, Бурханыг хүндэлдэг хүн гэдгээ батална, учир нь чи Бурханы шаарддаг чиглэлийн дагуу, үнэний зарчмын дагуу аливааг хийж байгаа билээ” (Эцсийн өдрүүдийн Христийн яриа номын “Бурханы хүслийг эрж хайх нь үнэнийг хэрэгжүүлэхийн төлөө байдаг”).

Бурханы үг надад хэрэгжүүлэлтийн замыг өгсөн юм. Удирдагч, ажилчид ажлын зохион байгуулалт, үнэний зарчмыг чанд мөрдөж ажиллах хэрэгтэй, Ариун Сүнсний удирдамжийг үргэлж дагах ёстой. Бид бас өөрсдийн санаа, үзэл, урьдын туршлагыг дагаж, юу хүссэнээ хийлгүйгээр үүрэгтээ залбирч, эрж хайж, Бурханыг хүндлэх сэтгэлээ хадгалах ёстой. Бид өөрсдөдөө сохроор итгэж яавч болохгүй, харин үнэний зарчмыг эрж хайх ёстой. Ямар нэг юмыг ойлгохгүй үедээ эрж хайж, бусадтай нөхөрлөж, үйлдэхээсээ өмнө зарчмыг ойлгох ёстой. Бурханы хүсэл ийм байдаг. Энэ туршлага надад их сургамж өгсөн. Бурхан энэ бүхнийг зохион байгуулж удирдагчаар намайг шүүмжлүүлээгүй бол үйлдлийн минь үр дагавар хэчнээн ноцтойг би хэзээ ч ойлгохгүй байх байж. Тэгээд би цаашид үнэнийг эрж хайж, зарчимд үндэслэн үүргээ гүйцэтгэнэ гэж өөртөө хэлсэн юм. Дараа нь хоёр шинэ гишүүн цуглаанд ирэхээ больсон ч би таамаг дэвшүүлж, тэднийг хээв нэг голж зүрхлээгүй юм. Тэдний нэгтэй нь бид олон удаа уулзаж, дэмжлэг санал болгож, нөхцөл байдлыг нь удирдагчтайгаа ч хэлэлцсэн. Бид түүнийг үл итгэгч мөн гэдэгт итгээд, явуулсан. Нөгөө нэг эгч нь хоёр жил хүрэхгүй хугацаанд Бурханд итгэсэн, Бурханы үгийг унших дуртай, үүргээ чадах чинээгээрээ биелүүлдэг байсан, хүмүүсийн завхралыг шүүж, илчилсэн Бурханы үгийг уншихдаа өөртэйгөө харьцуулж, өөрийгөө ямар ч найдваргүй завхарсан гэж үзээд, эгч бууж өгөх гэж байлаа. Бид хамтдаа Бурханы үгийн талаар нөхөрлөснөөр тэр эгч, Бурханы аврал бол Сатаны завхруулсан бидэнд зориулагдсан, Бурхан бидний бэрхшээл, сул талыг яг эх хүн шиг ойлгодог, бид үнэнийг эрж хайхаа болиогүй цагт Бурхан биднийг орхихгүй, учир нь Бурхан хүнийг дээд зэргээр авардаг гэдгийг ойлгосон юм. Биднийг ингэж хэлэх үед тэр эгч нулимс унагаж, Бурханы хайрыг мэдэрсэн юм. Бид эгчид хэдэн удаа тусалсан, одоо цуглаандаа дахиад хэвийн явж байгаа.

Энэ туршлага завхарсан хүн төрөлхтийг аврах гэсэн Бурханы чин санаа зорилго, асар их хайрыг надад үнэхээр харуулж, Бурханы үгийн шүүлт, гэсгээлтээр дамжуулан би биеэ тоосон зан чанараа бага зэрэг ойлгож, үүргээ өөрийнхөөрөө гүйцэтгэхийн аюул, уршгийг мэдэж авсан. Эцэст нь нэг юм би Бурханыг гэх хүндлэлтэй болсон. Одоо би үүргээ зарчмын дагуу гүйцэтгэж чаддаг болсон нь бүхэлдээ Бурханы удирдамжийн ач юм. Бурханд талархъя!


47. Пасторынхоо үнэн төрхийг би харсан

Нора, Филиппин

Миний санахаар, анх намайг Христэд итгэгч болох үед манай чуулганы Чэнь пастор эхнэрийнхээ хамт намайг маш өндрөөр үнэлдэг байлаа. Тэд намайг Магтаалын багийн ахлагч, Ням гарагийн сургуулийн багш болгож, байнга үнэхээр асарч халамжилдаг байсан. Намайг асуудалтай тулгарч, сул дорой болох үед миний төлөө залбирдаг байлаа. Тэд чуулганы бусад гишүүнийг ч бас анхаарч халамжилдаг байсан. Сэтгэлээр унах юм уу сул дорой болох бүрд нь тэд тус болохын тулд Библийн талаар нөхөрлөдөг байсан юм. Тэд хоёулаа үнэхээр хайр энэрэлтэй мэт, тэд бидэнд байгаа нь аз завшаантай хэрэг мэт санагддаг байлаа. Зүрх сэтгэлийнхээ угт би тэднийг итгэлийнхээ сүнслэг эцэг эх гэж үргэлж боддог байсан.

Дараа нь, 2018 онд би онлайнаар Төгс Хүчит Бурханы Чуулганы зарим ах эгчтэй танилцсан юм. Тэдний гэрчлэлийг сонссоны дараа, Эзэн Есүс эргэж ирээд, Төгс Хүчит Бурхан болж бие махбодтой болсон гэдгийг олж мэдлээ. Бурхан эцсийн өдрүүдэд хүн төрөлхтнийг шүүж, цэвэрлэх үнэнийг илэрхийлж, 1 Петр 4:17 дахь зөгнөлийг биелүүлж байгаа: “Учир нь шүүлт Бурханы гэрээс эхлэх цаг болжээ.” Би ч хөл газар хүрэхгүй баярлаж, гэр бүлийнхнийхээ хамт Төгс Хүчит Бурханы эцсийн өдрүүдийн ажлыг судалсан. Төгс Хүчит Бурханы үгийг уншсанаар бид бүгд энэ нь Бурханы дуу хоолой мөн, бас Төгс Хүчит Бурхан бол эргэж ирсэн Эзэн Есүс гэдэгт бат итгэлтэй болсон. Төгс Хүчит Бурханы эцсийн өдрүүдийн ажлыг бид бүгд хүлээн зөвшөөрсөн юм. Дараа нь Чэнь пастор санаанд орлоо. Эзэн ирэхийг харуулдаж байгаарай гэж пастор бидэнд үргэлж захидаг учир Эзэн эргэж ирсэн гэдгийг сонсоод бөөн баяр болно доо гэж бодсон. Тэгээд сайхан мэдээгээ пасторт дуулгахаар шийдлээ.

Нэг удаа цуглааны үеэр Чэнь пастор, “Эцсийн өдрүүд болж байна, Эзэн хэзээ мөдгүй эргэж ирж магад. Бид залбирч, сонор соргог байх ёстой” гэсэн. Тэгж хэлэхийг нь сонсоод би маш их догдолсон учир шууд л ярианд оролцож, “Саяхан миний онлайнаар танилцсан хэдэн ах эгч Эзэн эргэж ирсэн гэж гэрчлэл хийсэн. Би тэдэнтэй хамт цуглаанд оролцож байгаа, энэ нь үнэхээр гэгээрэлтэй байсан” гэлээ. Хариуд нь пастор, “Онлайн цуглаан сайхан шүү, эдгээр нь Эзэний үгийг илүү сайн ойлгоход тус болж чаддаг” гэсэн. Тэгээд зүгээр л номлолоо үргэлжлүүллээ. Би ч баярлаж, “Чэнь пастор үнэхээр үнэний эрэлч хайгуулч юм байна. Бурханы эцсийн өдрүүдийн сайн мэдээг пасторт даруйхан түгээх ёстой” гэж бодсон. Гайхмаар нь, хэд хоногийн дараа манай гэрт Чэнь пастор эхнэрийнхээ хамт ирсэн юм. Орж ирмэгцээ Чэнь пастор баргар царайлан, “Та онлайн цуглаан гэж дурдсан. Тэгэхээр өөр чуулганд ороо юу?” гэж асуулаа. Хэчнээн дургүйцсэн царайтай байгааг нь хараад, би жаахан гайхсан юм. Намайг хариулж амжаагүй байтал ээж баяртайгаар, “Тийм ээ, пастор оо. Бид Төгс Хүчит Бурханы Чуулганыг судалж байлаа. Тэгж байгаад Эзэн эргэж ирснийг олж мэдсэн. Эзэн маш их үнэнийг илэрхийлж, Бурханы гэрээс эхлэн шүүлтийн ажил хийж байна” гэж хэллээ. Хариуд нь Чэнь пастор, “Эзэн эргэж ирсэн ээ? Байж боломгүй юм! Библид тодорхой зөгнөдгөөр: ‘Харагтун, Тэр үүлсийн хамт ирнэ; нүд бүр Түүнийг харна, Түүнийг жадалсан хүмүүс ч бас харна: газар дэлхийн бүх овог Түүнээс болж гашуудна’ (Илчлэл 1:7). Эзэн эцсийн өдрүүдэд бүх хүнд харагдахаар үүлэн дээр эргэж ирнэ. Эзэн аль эрт эргэж ирсэн юм бол яагаад бидэнд харагдаагүй юм бэ?” гэж хатуухан хэлсэн. Тэгэхээр нь ээж, “Эзэн эргэж ирэх тухай Библийн маш олон зөгнөл байдаг. Үүлэн дээр ил тод ирнэ гэдгээс гадна Эзэн нууцаар ирэх тухай эшлэлүүд бас бий. Жишээ нь Илчлэл 16:15, ‘Харагтун, Би хулгайч мэт ирнэ,’ Илчлэл 3:3, ‘Хэрэв чи сэрэхгүй бол Би хулгайч мэт очно,’ Матай 25:6, ‘Шөнө дөлөөр хашхирах дуу гарч, “Хараач, Сүйт залуу ирлээ; Түүнийг угтан авцгаа” гэлээ.’ Эзэн хулгайч мэт ирдэг гэдэг нь хэнд ч мэдэгдэлгүй чимээгүйхэн эргэж ирдэг гэсэн үг. Хэрвээ Эзэн зүгээр л үүлэн дээр ил тод ирсэн бол хүн бүрд харагдах байсан. Энэ нь яаж хулгайч шиг байж чадах юм бэ, бас сүйт залуу ирлээ гэж хашхирах хэрэг хэнд байх юм бэ?” гэлээ. Уур нь буцалсандаа Чэнь пастор, “Эзэн нууцаар ирдэг гэх үг чинь Эзэн үүлэн дээр ирнэ гэх зөгнөлтэй зөрчилдөж байгаа биш үү? Энэ нь Библиэс зөрүүтэй байна. Бид Эзэнийг үүлэн дээр ирэхийг хараагүй, энэ нь Эзэн эргэж ирээгүйг нотолж байгаа юм. Үүнд бид итгэхгүй!” гэлээ.

Пастор үүнийг үнэхээр ойлгохгүй байх шиг санагдсан учир би, “Чэнь пастор оо, Эзэн нууцаар махбодод ирэх болон ил тодоор үүлэн дээр ирэх тухай зөгнөлүүд үнэндээ зөрчилддөггүй. Эзэн эргэж ирэх явдал хоёр үе шаттайгаар явагддаг. Эхлээд Эзэн махбодод нууцаар ирж, хүн төрөлхтнийг шүүж, цэвэрлэхийн тулд үнэнийг илэрхийлж, гамшгийн өмнө бүлэг ялагчдыг бүтээдэг. Тэр нь гүйцэлдмэгц нууцаар хийх ажил нь дуусаж, дараа нь Эзэн гамшиг буулгаж, сайныг шагнаж, мууг шийтгэнэ. Бурханы бүх дайсан, Сатанд харьяалагддаг бүхнийг сүйрүүлнэ. Агуу гамшиг дууссаны дараа л Эзэн бүх үндэстэн, ард түмэнд ил тодоор илэрнэ. Бурханыг энд нууцаар ажиллаж байхад дуу хоолойг нь сонсож, ажлыг нь судалдаг хүмүүс бүгд Бурханы сэнтийн өмнө очиж, эцсийн өдрүүд дэх шүүлтийг нь хүлээн зөвшөөрч, завхралаа цэвэрлүүлдэг. Эцэстээ тэд Бурханы хаанчлалд хүргэгддэг. Тэд Библийн зөгнөсөн ухаалаг охид юм. Бурханыг энд нууцаар ажиллаж байхад дуу хоолойг нь сонсдоггүй, бүр Төгс Хүчит Бурханыг яллаж, голдог хүмүүс мунхаг охид байдаг. Тэд Бурханы эцсийн өдрүүдийн ажлаар илчлэгддэг үл итгэгчид, антихристүүд, ёрын мууг үйлдэгчид юм. Бурхан үүлэн дээр ил тодоор ирэх үед өөрсдийнх нь эсэргүүцсэн Төгс Хүчит Бурхан үнэндээ эргэж ирсэн Эзэн Есүс мөн гэдгийг тэд харах боловч харуусахад дэндүү оройтсон байх болно. Тэд гамшигт ниргүүлж, уйлангаа шийтгүүлнэ. Энэ нь Эзэний хэлсэн ийм үгийг биелүүлнэ: ‘Харагтун, Тэр үүлсийн хамт ирнэ; нүд бүр Түүнийг харна, Түүнийг жадалсан хүмүүс ч бас харна: газар дэлхийн бүх овог Түүнээс болж гашуудна’ (Илчлэл 1:7). Эзэн нууцаар ирэх болон ил тодоор ирэх зөгнөлүүд ийнхүү аль аль нь биелнэ” гэж хэлсэн. Дараа нь ээж, “Пастор оо, хүүгийн минь зөв. Хүний Хүү ирэх тухай Библид хэд хэдэн удаа дурддаг. Жишээ нь: ‘Аянга зүүнээс цахилж, баруун зүгт ч гэсэн гялбадаг шиг; хүний Хүүгийн ирэлт нь ч мөн тийм байх болно’ (Матай 24:27). ‘Учир нь тэнгэрийн нэг хязгаараас нөгөө хязгаар хүртэл цахилдаг аянга шиг; хүний Хүү ч бас Өөрийн өдөртөө тийнхүү байх болно. Гэхдээ Тэр эхлээд олон зовлон туулах ёстой бөгөөд энэ үеийнхэнд гологдоно’ (Лук 17:24–25). Эзэн Есүс хүний Хүү байсантай яг адилаар, ‘хүний Хүү’ гэдэг нь бие махбодтой болсон Бурханыг хэлдэг. Эзэн хүнээс төрсөн, хэвийн хүн чанартай байсан. Хэрвээ Эзэн Сүнс хэлбэрээр эргэж ирсэн бол хүний Хүү гэж дуудуулахгүй. Бас Сүнсэн дэх Бурхан болж эргэн ирсэн бол Эзэнийг хэн голж, эсэргүүцэж зүрхлэх юм бэ? Эзэн яаж ‘Тэр эхлээд олон зовлон туулах ёстой бөгөөд энэ үеийнхэнд гологдоно’ байх юм бэ? Эзэн бие махбодтой болсон Төгс Хүчит Бурхан болж аль эрт эргэж ирсэн. Та Төгс Хүчит Бурханы үгийг харах хэрэгтэй” гэж чин сэтгэлээсээ хэллээ. Ээж ярьж байхдаа пасторт Төгс Хүчит Бурханы үгийн ном гаргаж өгсөн юм. Пастор үүнийг харахаас татгалзаад зогсохгүй ууртайгаар алгадаад, “Энэ яавч Бурханы үг биш. Бурханы үг бүгдээрээ Библид байдаг, Библийн гадна юу ч байхгүй!” гэж хашхичлаа.

Чэнь пастор тийм өөр зан гаргаж байгааг хараад би цочирдсон, пасторын царай хүртэл уурандаа улайсан байлаа. Пастор байнга маш элэгсэг байдаг байснаа гэнэт л шал өөр хүн шиг санагдсан. Би жаахан айж эхэлсэн болохоор Бурханд даруйхан чимээгүй залбираад, надад итгэл хайрлаж, цааш нөхөрлөл хийхэд минь замчлаач гэж гуйлаа. Тэгээд нэлээд их тайвширсан. Пасторт би маш дөлгөөхнөөр, “Чэнь пастор оо, Бурханы бүх үг өөр хаана ч биш, Библид л байдаг гэх таны үг Библийн ямар ч үндэслэлгүй. Энэ нь баримттай нийцэхгүй байна. Иоханы сайн мэдээнд хэлдгээр, ‘Түүнчлэн Есүсийн хийсэн өөр олон зүйлс байгаа ба хэрэв тэд тэр бүгдийг бичсэн бол тэдний бичсэн номуудыг ертөнц хүртэл өөрөө багтааж чадахгүй байх байсан гэж би боддог’ (Иохан 21:25). Газар дээр ажиллаж, номлосон гурван жил хагасынхаа хугацаанд Эзэн Есүс маш их зүйл хэлсэн, харин Дөрвөн сайн мэдээнд тэмдэглэгдсэн зүйлсийг хэлэхэд ердөө хэдхэн цаг л орно. Эзэн Есүсийн бүх үг Библид тэмдэглэгдсэн байх аргагүйг энэ нь харуулдаг. Тэгээд ч Библийг эмхэтгэсэн хүмүүст орхигдуулсан зүйл байсан, тэгэхээр зарим эш үзүүлэгчийн зөгнөл Библид ороогүй. Үүнд эш үзүүлэгч Езрагийн дамжуулсан, Библид ороогүй Бурханы үг багтдаг. Тэгэхээр Библийн гадна Бурханы ямар ч үг байхгүй гэх үг огт үндэслэлгүй!” гэлээ.

Ээж бас, “Бурханы зарим үгийг Библи орхигдуулснаар зогсохгүй эцсийн өдрүүд дэх Бурханы үг гэж бас бий! Эзэн Есүс зөгнөснөөр: ‘Та нарт хэлэх зүйл Надад олон байгаа боловч та нар одоо тэдгээрийг дааж чадахгүй. Гэхдээ үнэний Сүнс болох Тэр ирэх үедээ та нарыг бүх үнэн рүү удирдана’ (Иохан 16:12–13). Бас Илчлэлд олон удаа ингэж зөгнөсөн байдаг: ‘Чуулгануудад Сүнс юу айлдаж буйг чихтэй бүхэн сонсогтун’ (Илчлэл 2, 3-р бүлэг). Үүнд бас Хурга хуйлмал ном нээх тухай дурддаг. Эдгээр нь бүгд Эзэн эргэж ирээд нэмж үг айлдах тухай зөгнөл байдаг. Библиэс гадна Бурханы ямар ч үг байж болохгүй юм бол эдгээр зөгнөл яаж биелэх юм бэ? Төгс Хүчит Бурхан шүүлтийн ажил хийж, хүн төрөлхтнийг цэвэрлэж, бүрэн авардаг бүх үнэнийг илэрхийлж байна. Тэгээд Бурханы удирдлагын төлөвлөгөөний бүх нууцыг илчилж, хүний завхралын үнэн болон Бурханыг хүн эсэргүүцдэгийн уг язгуурыг илчилж, шүүсэн. Бурхан бидэнд үнэхээр гэмшиж, хаанчлалд орох зам өглөө. Ариун Сүнс чуулгануудад үг хэлж, Хурга хуйлмал ном нээх тухай Илчлэлд зөгнөсөн зүйл нь Төгс Хүчит Бурханы үгийг хэлдэг. Эдгээр шинэ үг Библид урьдчилан тэмдэглэгдсэн байж яаж болох юм бэ? Библийн гадна Бурханы ямар ч үг оршдоггүй гэж хэлэх нь дэндүү дураараа хэрэг биш үү? Бурхан бол бүтээлийн Эзэн, мөнхөд ундрах амийн усны эх булаг. Харин Библид тэмдэглэгдсэн Бурханы ажил, үг үнэхээр хязгаарлагдмал байдаг. Бид үзэлдээ үндэслээд Бурханыг Библийн хүрээнд хязгаарлаж болохгүй. Тэгэх нь үнэнийг үгүйсгэж, Бурханы Өөрийн ажил, үгийг няцааж байгаа хэрэг!” гэж чин сэтгэлээсээ хэллээ.

Чэнь пастор үүнд үнэхээр уурласан ч, үүнийг няцааж чадаагүй. Пастор зүгээр л, “Үүнийг судлуулахгүй байгаа нь өөрсдийн чинь сайн сайхны төлөө шүү дээ. Та нар боловсроогүй амьтай, бас төөрөлдөж болно. Даруйхан Эзэнд нүглээ улайж, гэмш!” гэсэн. Тэгэхээр нь би даруйхан, “Чэнь пастор оо, бид гагцхүү чин сэтгэлээсээ эрж хайж, Төгс Хүчит Бурханы маш олон үгийг уншсанаар л Төгс Хүчит Бурхан бол эргэж ирсэн Эзэн Есүс мөн гэх дүгнэлтэд хүрлээ. Та Бурханы үгийг уншаагүй болохоор зарим нэг эргэлзээ, үзэлтэй байх нь аргагүй. Эзэн Есүс ингэж хэлсэн: ‘Гуй, тэгвэл та нарт өгнө; хай, тэгвэл олно; тогш, тэгвэл та нарт нээгдэнэ’ (Матай 7:7). Та эрж хайж, Төгс Хүчит Бурханы үгийг уншихад бэлэн байгаа цагт будилаанаа бүгдийг нь арилгаж болно” гэж хариуллаа. Намайг ярьж дуусав уу, үгүй юу, пасторын эхнэр надаас Чуулганы ах эгч нартай холбоо барих мэдээлэл хүсэж, дараа нь үүнийг судална гэлээ. Би үгэнд нь итгээд, холбоо барих мэдээллийг нь өгсөн. Тэд үүнийг аваад, ууртайгаар явж одлоо.

Тэр хоёрыг явсны дараа нэг хэсэгтээ сэтгэл түгшсэн шүү. Тэднийг би үргэлж сайн, даруу төлөв хүмүүс гэж боддог байсан. Эзэн эргэн ирэхийг харуулд гэж тэд бидэнд байнга хэлдэг байсан, гэхдээ Эзэн эргэж ирсэн гэх мэдээг сонсоод тэд энэ талаар огт сонирхоогүй. Зүгээр л Библийн үгтэй гөжүүдээр зууралдсан. Яагаад тэд номлодог зүйлээ хэрэгжүүлсэнгүй вэ? Би үнэхээр урам хугарч, сэтгэл гонсойсон ч тэд Бурханы эцсийн өдрүүдийн ажлыг судална гэж найдаад, тэдний төлөө чимээгүйхэн залбирлаа. Бас тэдэнд “Библийн тухай нууцыг задлах нь” гэх сайн мэдээний киноны холбоос явуулаад, энэ нь тэдэнд үзлээ орхиж, Төгс Хүчит Бурханы ажлыг судалж, Эзэнийг эртхэн угтан авах боломж олгоно гэж найдсан. Би хүлээлт дүүрэн байсан ч үнэхээр таамаглаагүй зүйл болсон доо. Тэд Төгс Хүчит Бурханы Чуулганыг гүжирдсэн элдэв янзын цуу яриа явуулаад, намайг Чуулганаас холдуулах гэсэн. Үүнийг тоохгүй байгааг минь хараад, Төгс Хүчит Бурханы Чуулганы гишүүдийг доромжилсон мессеж явууллаа. Тэд бас Фэйсбүүк ороод, бусдыг төөрөгдүүлж, үнэн замыг судлуулахгүйн тулд Төгс Хүчит Бурханы Чуулганыг гүжирдэж, дайрч давшилсан маш олон цуу яриа нийтэлсэн. Тэгээд ч зогсоогүй. Тэд айл дамжин явж, ах эгч нарт надтай огт холбогдож болохгүй гэж анхааруулан, намайг шүүж, миний талаар муу амласан. Маш олон хүн буруу сэтгэгдэлтэй болж, надаас зайгаа барьсан даа. Зарим нь над руу буруутгасан мессеж явуулж, зарим нь дайралдах үедээ надтай үг дуугарахаас татгалзсан. Зарим нь бүр намайг зочилж очиход хаалгаа ч тайлаагүй. Үүнд би үнэхээр гутарсан. Урьд нь би энэ ах эгч нартай ойр дотно байсан ч одоо тэд пасторын худал үгэнд хууртаад, надаас зайлсхийж, намайг үл тоож байлаа. Нэгэн үе миний маш өндрөөр үнэлж явсан пастор энэ бүгдийг хийсэн гэдэгт бараг итгэж чадаагүй. Би зовж, дотроо үнэхээр сул дорой байсан юм. Үүнийг ойлгож чадахгүй байсан. Би ямар ч буруу зүйл хийгээгүй. Зүгээр л Бурханы эцсийн өдрүүдийн ажлыг хүлээн зөвшөөрсөн шүү дээ. Пастор яагаад надад тэгж хандсан юм бол?

Энэ талаар Төгс Хүчит Бурханы Чуулганы эгч олж мэдээд, надад тусламж, дэмжлэг үзүүлж, Бурханы үгийн нэг хэсгийг уншиж өгсөн. “Хүмүүс дээр Бурханы хийдэг ажлын алхам бүрд, гаднаа энэ нь хүмүүсийн хоорондын харилцаа мэт, хүний зохицуулалт, хүний хөндлөнгийн оролцооноос үүдэлтэй мэт харагддаг. Гэвч нүднээс далдуур, ажлын алхам бүр, тохиолдож буй юм бүхэн нь Бурханы өмнө Сатаны тавьсан бооцоо бөгөөд Бурханд гэрчлэл хийхдээ бат зогсохыг хүмүүсээс шаарддаг. Жишээ нь, Иовыг шалгасан үеийг авч үзье: Нүднээс далдуур Сатан Бурхантай мөрий тавьж байсан бөгөөд Иовд тохиолдсон зүйл нь хүмүүсийн үйл хэрэг, хүмүүсийн хөндлөнгийн оролцоо байсан. Та нарт хийдэг Бурханы ажлын алхам бүрийн ард Сатаны Бурхантай тавьсан мөрий байдаг—энэ бүгдийн ард тэмцэл байдаг” (Үг нь махбодоор илэрсэн номын “Бурханыг хайрлах нь л үнэхээр Бурханд итгэж буй хэрэг”). Дараа нь би пастор саад хийж, чуулганы бусад гишүүн намайг гадуурхаж байгаа нь бүгд Сатаны нэг сорилт байсныг ойлгосон юм. Сатан намайг үнэн замыг орхиж, Бурханаас урваж, Бурханы эцсийн өдрүүдийн авралыг алдаасай гэж хүссэн. Сатан маш жигшүүртэй шүү! “Төгс Хүчит Бурхан эргэж ирсэн Эзэн Есүс мөн гэдэгт би угаасаа бат итгэлтэй байгаа хойно ямар ч бэрхшээлтэй тулгарлаа гэсэн эцсээ хүртэл Бурханыг эргэлт буцалтгүй дагах ёстой” гэж бодогдсон.

Дараа нь эгч ийм нөхөрлөл хийлээ: “Бурхан эдгээр нөхцөлийг ашиглан бусдыг ялган таних чадварт биднийг сургадаг. Эзэний ирэлтэд хүмүүсийн баримталдаг хандлага үнэн болон Бурханд хандах хандлагыг нь харуулж, мөн чанарыг нь илчилдэг” гэсэн. Тэгээд эгч Бурханы үгийн бас нэг хэсгийг уншиж өгсөн. “Фарисайчууд Есүсийг эсэргүүцсэний уг шалтгааныг та нар мэдмээр байна уу? Фарисайчуудын мөн чанарыг мэдэхийг хүсэж байна уу? Тэд Мессиагийн талаарх уран зөгнөлөөр дүүрэн байсан. Үүнээс гадна, тэд Мессиа ирнэ гэдэгт л итгэсэн ч амь, үнэнийг эрэлхийлээгүй. Иймээс өнөөдөр ч гэсэн тэд Мессиаг хүлээсээр л байдаг, учир нь тэдэнд амийн замын талаар ямар ч мэдлэг байдаггүй, мөн үнэний зам гэж юу болохыг мэддэггүй. Ийм мунхаг, зөрүүд, мэдлэггүй хүмүүс Бурханы ерөөлийг олж авч чадах уу, та нар хэл дээ? Тэд яаж Мессиаг харж чадах юм бэ? Тэд Ариун Сүнсний ажлын чиглэлийг мэдээгүй, Есүсийн хэлсэн үнэний замыг мэдээгүй, түүнчлэн Мессиаг ойлгоогүй учраас Есүсийг эсэргүүцсэн. Тэд Мессиаг хэзээ ч харж байгаагүй, Мессиатай хэзээ ч хамт байгаагүй болохоор Мессиагийн нэр төдийхөнтэй зууралдах зуураа Мессиагийн мөн чанарыг боломжит бүх аргаар эсэргүүцэх алдаа гаргасан. Энэ фарисайчууд мөн чанарын хувьд зөрүүд, биеэ тоосон, үнэнийг дуулгавартай дагаагүй. Тэдний Бурханд итгэх зарчим нь энэ: Таны номлол хэр гүн гүнзгий, Таны эрх мэдэл хэчнээн өндөр дээд ч бай, Мессиа гэж нэрлэгдээгүй л бол Та Христ биш. Тэдний энэ итгэл нь утгагүй, хөгийн биш гэж үү?” (Үг нь махбодоор илэрсэн номын “Есүсийн сүнслэг биеийг харах үед чинь Бурхан тэнгэр, газрыг шинээр бүтээсэн байх болно”). Дараа нь эгч Бурханы энэ үгтэй холбогдуулан нэмж нөхөрлөл хийгээд, лам хуврагуудын зан авирын талаар тайлбарлаж өгсөн юм. Тэд Библи сайн мэддэг, олон жилийн турш Эзэнд үйлчлэхийн тулд шаргуу ажилласан, цуглааныхандаа хайр энэрэлтэй байж, Эзэн эргэн ирэхийг харуулд гэж бидэнд байнга хэлж байдаг юм чинь үнэнд хайртай, Эзэн ирэхийг хүсэж хүлээдэг гэсэн үг гэж би үргэлж боддог байлаа. Гэхдээ миний бодсоноос шал өөр байсныг бодит байдал харуулсан. Тэдний даруу, хайр энэрэлт дүр зүгээр л хүмүүсийг хуурч, мэхлэх өнгөлөн далдлалт байсан, тэд хоёр нүүрт фарисайчуудаас ямар ч ялгаагүй байлаа. Фарисайчууд ч бас үнэхээр сүсэг бишрэлтэй мэт байсан шүү дээ. Тэд өдөр бүр синагогт бичвэр тайлбарлаж, залбирч байгаагаа бусдад харуулахын тулд гудамжинд залбирдаг байсан. Тэд бүгд Мессиа ирэхийг хүлээж байсан ч, Эзэн Есүс үнэхээр илэрч, үнэнийг илэрхийлж, маш олон тэмдэг, гайхамшиг үзүүлэх үед эдгээр нь бүгд харваас Бурханаас гаралтай байсан ч фарисайчууд энэ талаар мэдэхийг хүсээгүй. Тэд бичвэрийн хуулийг гөжүүдлэн баримталж, бичвэрийн үгийг ашиглан Бурханы ажлыг ялласан. Тэгээд Эзэн Есүсийг цовдлуулахад туслаад, Бурханаар шийтгүүлсэн. Манай пастор ч яг тийм байлаа. Пастор Эзэнд даруугаар үйлчилж, Эзэн эргэж ирэхийг хүлээж байгаа мэт харагдсан, гэхдээ Төгс Хүчит Бурхан үнэнийг илэрхийлж, шүүлтийн ажил хийж байгааг сайн мэдэж байгаа мөртөө үүнийг бас л огт судлаагүй. Пастор зүгээр л өөрийн үзэл, Библийн махчилсан үгтэй зууралдан, Бурханы шинэ ажлыг эсэргүүцэж, ялласан. Тэгээд үүлэн дээр ирээгүй бол Эзэн Есүс биш, Библид бичигдээгүй юу ч Бурханы ажил байх аргагүй гэх мэт зүйл хэлсэн. Бусдаар үнэн замыг судлуулахгүйн тулд пастор чадах бүхнээ хийсэн. Пастор болон түүний эхнэр Эзэнийг ирээсэй гэж чин үнэнээсээ огт хүсэн хүлээгээгүй, харин үнэнийг жигшиж, Бурханы илрэлт, ажлыг жигшдэг орчин цагийн фарисайчууд байж. Энэ нь Эзэн Есүс фарисайчуудыг яллаж хэлсэн үгийг санагдуулсан, “Хоёр нүүрт хуулийн багш нар, фарисайчууд та нар золгүй еэ! Учир нь та нар цагаанаар будсан булшны хөшөө шиг үнэндээ гаднаа сайхан харагддаг боловч дотроо үхэгсдийн яс болон бузар бүхнээр дүүрэн байдаг. Та нар бас хүмүүсийн өмнө зөвт мэт харагддаг боловч дотроо хоёр нүүрт зан болон ёс бус явдлаар дүүрэн байдаг” (Матай 23:27–28). Энэ бүхнийг ойлгоод, би лам хуврагууд яаж аашилдгийг бага зэрэг ялган таних чадвартай болсон юм. Гэхдээ дараа нь болсон зүйл тэдний үнэн төрхийг надад үнэхээр тодорхой харуулсан.

Нэг өдөр, үдээс хойш хуучин чуулганы маань Ван ахлагч хоёр эгчийн хамт манайд ирээд, над руу үг дуугүй зүгээр л цэвдгээр ширтлээ. Дараа нь Ван ахлагч утсаа гаргаж ирэн, нэг дугаар луу залгаад, надад өгсөн. Үүнийг автал, Чэнь пастор ууртайгаар элдэв янзын бузар зүйл хэлж байгаа нь сонстлоо. Дараа нь надад, “Чи манай чуулганы гишүүдтэй холбоо барьж, Төгс Хүчит Бурханы сайн мэдээг манай чуулганд түгээх хориотой шүү. Миний хонийг битгий хулгайл!” гэж анхааруулсан. Би ч багтартлаа уурлаж, пасторт, “Эзэн эргэж ирсэн гэх гайхамшигт мэдээг би яагаад хуваалцах ёсгүй гэж? Яагаад та үнэн замыг хайхад нь хүмүүст саад хийх гээд байгаа юм бэ? Тэд Бурханы хоньд. Яагаад та тэдэнд Бурханы дуу хоолойг сонсуулахгүй байгаа юм бэ?” гэж хэлсэн. Утас тасарсны дараа Ван ахлагч бусадтайгаа хамт намайг загначхаад, яваад өглөө. Үүний дараа пастор манай гэр бүлийнхэнд төвөг удсаар л байсан. Тэр ч бүү хэл чуулганд бидний нэрийг ил тодоор гутаасан. Манай гэр бүл доромжлолыг тэсвэрлэж чадалгүй жаахан сул дорой, сөрөг болсон юм. Пасторын ёрын муу үйлд би маш их уурласан. Тэгээд Төгс Хүчит Бурханы үгээс нэмж уншлаа. “Том сүмд Библи уншиж, үүнийг бүхэл өдөржингөө цээжээр уншдаг хүмүүс байдаг атал тэдний дундаас нэг нь ч Бурханы ажлын зорилгыг ойлгодоггүй. Тэдний дундаас нэг нь ч Бурханыг мэдэж чаддаггүй; тэдний дундаас бүр нэг ч хүн Бурханы хүсэлд нийцэж чаддаггүй. Тэд бүгдээрээ үнэ цэнгүй, өөдгүй хүмүүс бөгөөд Бурханд зааж сургахын тулд дор бүрнээ өндөрт зогсдог. Тэд Бурханы далбааг намируулдаг атлаа Түүнийг дур зоргоороо эсэргүүцдэг. Бурханд итгэдэг гэх атлаа тэд хүний махыг идэж, цусыг уусаар байдаг. Ийм хүмүүс бүгд хүний сүнсийг залгидаг диаволууд, зөв замд орохоор хичээж буй хүмүүст зориуд саад учруулдаг толгойлогч чөтгөрүүд, мөн Бурханыг эрж хайдаг хүмүүст садаа болдог бул хар чулуу билээ. Тэд ‘эрүүл чийрэг бие махбодтой’ харагдаж болох ч Бурханыг эсэргүүцэхэд хүмүүсийг хөтөлдөг антихристүүдээс цаашгүй гэдгийг дагагчид нь яаж мэдэх юм бэ? Хүний сүнсийг залгидаг амьд диаволууд гэдгийг дагагчид нь яаж мэдэх юм бэ?” (Үг нь махбодоор илэрсэн номын “Бурханыг мэддэггүй бүх хүн бол Бурханыг эсэргүүцдэг хүмүүс юм”). Төгс Хүчит Бурханы үг надад лам хуврагуудын үнэн төрх, Бурханыг эсэргүүцдэг эсэргүүцлийнх нь талаар илүү тодорхой ойлгуулсан. Тэд Бурханы сайн мэдээг түгээлгэхгүй байснаар Бурханы сүргийг хамгаалж байгаа мэт аашилдаг ч үнэн хэрэгтээ бүх хүн Төгс Хүчит Бурханыг дагаж, хэн ч өөрсдийг нь сонсохоо болино гэхээс айдаг. Тэгвэл тэд байр сууриа алдана шүү дээ. Иймээс тэд үнэн замыг судлахад нь итгэгчдэд саад хийхийн тулд чадах бүхнээ хийдэг. Энэ нь Эзэн Есүсийн ийм үгийг бодогдуулсан юм: “Хоёр нүүрт хуулийн багш нар, фарисайчууд та нар золгүй еэ! Яагаад гэвэл та нар хүмүүсээс тэнгэрийн хаанчлалыг хааж, өөрсдөө орохгүй бөгөөд орж буй хүмүүсийг ч оруулахгүй” (Матай 23:13). “Хоёр нүүрт хуулийн багш нар, фарисайчууд та нар золгүй еэ! Та нар тэнгис далай болон газар нутгийг тойрч, ганц хүнийг сүсэгтнээ болгохын тулд уруу татдаг. Түүнийг сүсэгтэн болоход та нар түүнийг өөрсдөөсөө хоёр дахин дор тамын хүү болгодог” (Матай 23:15). Лам хуврагууд өөрсдөө үнэн замыг эрж хайхаас татгалзаад зогсохгүй Төгс Хүчит Бурханы эцсийн өдрүүдийн ажлыг гутааж, яллаж, итгэгчдийг төөрөгдүүлэх гэж элдвийг хийсэн. Баримт мэдэхгүй маш олон хүн тэднийг дагалдан Төгс Хүчит Бурханыг ялладаг. Тэд тэр хүмүүсийг яг өөрсөд шигээ тамын хөвгүүд болгон, хамтдаа шийтгүүлэх гэж байгаа биш үү? Тэд үнэхээр голдоо ортол хорлонтой байдаг. Шашны ертөнц дэх лам хуврагууд үнэнийг үзэн яддаг. Тэд Бурханы эцсийн өдрүүдийн ажлыг эсэргүүцэж, яллан, Бурханы хоньдыг ичгүүргүйгээр өөрсдийн хашаанд хашчихаад, сонгосон хүмүүсийг нь Бурхантай булаацалддаг. 2,000 жилийн өмнө Эзэн Есүсийн хараасан фарисайчуудтай тэд яг адилхан. Тэд бол Бурхан эцсийн өдрүүдийн ажлаараа илчилдэг муу зарц, антихристүүд юм! Би тэдний чөтгөрлөг, Бурханыг эсэргүүцдэг уг чанар, үнэний үзэн ядалтыг бүрэн, тодорхой олж харсан. Тэд яаж ч саад болох гэж хичээлээ гэсэн Төгс Хүчит Бурханыг би итгэлтэйгээр дагахаар шийдсэн дээ! Манай гэр бүлийнхэн бас бүгдээрээ Төгс Хүчит Бурханы үгийг уншсанаар ялган таних чадвартай болж, тэдэнд тэгтлээ их боогдохоо больсон.

Тэдэнд доромжлуулж, муу амлуулсаар байсан тэр цаг үеэ эргээд бодох нь ээ, би жаахан зовсон ч гэлээ лам хуврагуудыг ялган таних чадвартай болсон. Тэгээд тэдний үнэн төрхийг харсан. Тэд үнэнийг үзэн ядаж, Бурханыг эсэргүүцдэг. Би хэзээ ч тэдэнд төөрөлдөж, боогдохгүй. Бас фарисайчууд болон антихристүүдтэй хийх сүнслэг тулаанд бид Бурханд залбирч, түшиглэвэл Бурхан үгээ ашиглаад биднийг үнэнийг ойлгох, Сатаны сорилтыг ялахад хөтөлнө гэдгийг олж мэдсэн. Тэр туршлагын ачаар итгэл минь нэмэгдсэн юм. Төгс Хүчит Бурханд талархъя!


51. Алдар нэрийн төлөөх ширүүн тэмцэл минь баяртай

Си Фан, Өмнөд Солонгосын

Хоёр жилийн өмнө би шинэ итгэгчдийг услах үүрэг авлаа. Үүнийг Бурханы олгосон нэр төрийн хэрэг гэж бодсон. Бас үүнийг үнэхээр чухал үүрэг гэж мэдэж байсан учир шинэ итгэгчдийг сайн усалж, үнэн замд хурдхан хөлөө олоход нь туслахын тулд үнэнд илүү их хүчин чармайлт гаргахыг хүссэн юм. Зав гарах болгонд би үнэнээр зэвсэглэхийн тулд Бурханы үгийг уншиж, бас цуглаан дээр шинэ итгэгчдийн асуулт болон асуудлыг чин сэтгэлээсээ тунгааж, нөхөрлөл, шийдлийг Бурханы үгээс хайдаг байлаа. Аливааг ойлгож, шийдвэрлэж чадахгүй байх үедээ бусад ах эгчтэй хамт эрж хайдаг байсан. Яваандаа бусад маань асуудлаа нөхөрлөхөөр надад хандаж эхэлсэн юм. Би усалгаа хийгээд удаагүй ч, хүн бүр аль хэдийн намайг хүндэлдэг болсон мэт санагдсан. Тэгээд үнэхээр баярлаж, үүрэгтээ улам ч их урам зоригтой болсон.

Дараа нь удирдагч Чэн эгчийг надтай хамт ажиллуулахаар хуваариллаа. Эгч үүрэгтээ маш их хариуцлага хүлээдэг, бас ажилд байгаа асуудлыг илрүүлэхдээ гарамгайг би хэсэг хугацааны дараа олж мэдсэн юм. Цуглаан дээр эгч үнэхээр тодорхой, эмх цэгцтэй нөхөрлөл хийж, зарим асуудлыг шийдвэрлэж чадсан. Хүн бүр эгчид үнэхээр дуртай болж, асуудалтай тулгарах үедээ нөхөрлөл хийхээр эгчид ханддаг байлаа. Энэ бүхнийг хараад, би санаа зовж: “Чэн эгч туршлага багатай ч, бусад маань эгчийг аль эрт маш өндрөөр үнэлдэг болсон. Тусламж хэрэг болох үед тэд надад биш, эгчид л хандаж эхлэх болов уу? Намайг эгчийн дайд хүрэхгүй гэж бодох болов уу? Үгүй ээ, би хүний дор орохгүй гэдгээ, бас асуудал шийдвэрлэх чадвартай хэвээр гэдгээ хүн бүрд харуулахын тулд илүү шаргуу ажиллах ёстой. Энэ л хүн бүрийн сэтгэл дэх орон зайгаа авч үлдэх цорын ганц арга” гэж бодлоо. Тэгээд гадуур явж, ах эгч нарын байдал, хүндрэл бэрхшээлийн талаар асууж эхэлсэн. Бас цуглаан бүрийн өмнө Бурханы үгийг олж, тэмдэглэл хийхээр ажилладаг байсан. Цуглааны үеэр, хүн бүрд өөрийгөө илүү чадвартай гэж бодогдуулахын тулд яаж Чэн эгчээс сайн нөхөрлөл хийх вэ гэдэгт анхаардаг байсан. Гайхмаар нь, нэг өдөр удирдагч бидэнд Чэн эгчийг бүлгийн ахлагчаар ажиллах гэж байгаа гэлээ. Би мэл гайхсан шүү. “Буруу сонсчхов уу? Чэн эгч бүлгийн ахлагчаар ажиллах юм уу? Яахаараа тэгдэг билээ? Энэ үүрэг дээр би эгчээс удаж байна шүү дээ. Бусад маань олж мэдээд юу гэж бодох бол? Эгчийг надаас дээр гэж бодох болов уу? Цаашид яаж хүний нүүр харна аа?” гэж бодогдсон. Энэ талаар бодох тусам хэлмэгдсэн мэт санагдаж, тэр баримтыг ер хүлээн зөвшөөрч чадахгүй байлаа. Миний сэтгэл үнэхээр харанхуй, шаналантай байсан юм. Тэгж бодох ёсгүй гэдгээ, тэгэх нь алдар нэр, байр суурийн төлөө амьдарч байгаа явдал гэдгийг мэдэж байсан ч өөрийгөө хянаж чадаагүй. Бас энэ нь зүв зүгээр зүйл, би нэг их санаа зоволгүй өөрийнхөө үүргийг л сайн биелүүлэх хэрэгтэй гэж өөрийгөө тайтгаруулах гэж хичээсэн. Тухайн үед, би үнэндээ энэ талаар үнэнийг хайж, өөрийгөө эргэцүүлээгүй юм.

Тэгтэл нэг өдөр, Жан эгчийн гэр бүл ХКН-ын цуу яриа, худал хуурмагт мэхлэгдчихээд, эгчийн итгэлийг болиулах гэж хичээж байгааг олж мэдлээ. Эгч боогдоод, цуглаанд оролцохгүй байсан. Би нөхөрлөл хийх горьдлого тээн эгчтэй холбоо барьсан ч, Жан эгч Чэн эгчтэй холбоо барьчихсан, тэгээд аль хэдийн эрж хайж, нөхөрлөл хийсэн гэлээ. Үүнийг сонсоод би жаахан гутарсан. Жан эгч асуудлынхаа талаар үргэлж надад ханддаг байсан, гэтэл одоо оронд нь шууд л Чэн эгч рүү гүйж байлаа. Эгч намайг тийм ч сайнгүй гэж бодсон юм болов уу? Хүн бүр миний талаарх бүхнийг мартах гэж байна уу? Ингэж бодоод үнэхээр найдлага тасарсан. Би Чэн эгчийг л миний санааг хулгайлж байна гэж бодоод, эгчийн эсрэг туйлшрах болсон доо. Тэгээд эгчийн мессежинд дор дор нь хариулахаа больж, заримдаа зүгээр л хурдхан “За” гэж хариулдаг байлаа. Бас нэг удаа бид хэдэн ах эгчтэй интернэтээр цуглаан хийж байлаа. Нэг эгчийн асуултын хариуд Чэн эгч нөхөрлөл хийсэн юм. Би эгчийн нөхөрлөл анхаарал татах вий гэдэгт л санаа зовоод, үүнээс юу ч ойлгож авч чадаагүй. Надад нөхөрлөл хийх боломж гараасай, тэгээд би ч бас үүрэгтээ нухацтай ханддаг, асуудал илрүүлж чаддаг гэдгээ бусдад харуулах юм сан гэж л хүсэж байлаа. Асуулт тавьсан эгч Чэн эгчийг ярьж дуусах үед нөхөрлөлийг нь бодит асуудал хөндөөгүй гэж хэлсэн. Эгч хүнд байдалд орохыг хараад би бөөн баяр болсон шүү. “Та бодит асуудал шийдвэрлэлгүй баахан л ярилаа. Тэгээд голыг нь олсонгүй шив. Одоо та эвгүй байдалд орчихлоо. Бусад нь шууд л анзаарахаар байсан. Энэ боломжийг ашиглаад би үзүүлээд өгөх хэрэгтэй, тэгээд миний нөхөрлөл таныхаас дээр гэдгийг хүн бүхэн хараг” гэж бодож байсан. Тэгээд шуудхан нөхөрлөл хийж эхэллээ. Нөхөрлөж дуусах үед, тэр эгчийн асуултыг огт ойлгоогүй байсан минь илт болж, хариулт минь шал хадуурсан байсан. Эгч бүр надад мессежээр анхааруулга өгсөн шүү. Тухайн үед би тэнэг амьтан шиг санагдаж, газрын гаваар шургаад орчихмоор байсан. Яг тэгэхэд надад яаралтай ажил гарсан болохоор дуудлагаа тасалсан юм. Дараа нь, тэднийг цуглаанд онлайн хэвээр байгааг хараад, “Ингээд яриад л байх юм бол хэр удаан чалчихыг чинь хэн мэдэх вэ. Би цуглаанд оролцож чадахгүй бол, өөр хэн ч чадахгүй. Тэгэхгүй бол та л нүдэнд өртөнө” гэх хорон бодол төрлөө. Иймээс, үнэндээ огт бодож үзэлгүйгээр, “Цуглааны цаг дууслаа. Аливааг сунжруулаад яах вэ. Асуудлаа дараа нь хэлэлцэж болно” гэх мессеж явуулсан. Хэдхэн минутын дотор тэд бүгд интернэтээс гарлаа. Тэнд компьютерын урд сууж байхад сэтгэл минь үнэхээр үймэрсэн. Хийсэн нөхөрлөлдөө маш их ичиж, бас Чэн эгчийн бүтэлгүйтэлд яаж хөөрснөө бодохоор сэтгэл тавгүйрхлээ. Би юу хийж байв? Үүргээ сайн биелүүлэхийн тулд эгчтэй хамт ажиллах гэж хичээгээгүй, харин эгчийг хорлох гэж үзэн, ил ч, далд ч атаархан тэмцэж байсан юм. Үүнийг ер нь үүргээ биелүүлэх гэх үү? Би сэтгэлээ тайвшруулж ер чадахгүй байлаа.

Дараа нь би өөрийнхөө талаар, үнэндээ яг яачхаад байгаагаа эргэцүүлсэн. Бүх зүйл дээр өөрийгөө Чэн эгчтэй тогтмол харьцуулах нь амьдрах ядаргаатай, зовлонтой арга байсан. Би Бурханы үгээс ямар ч гэгээрэл авахгүй, залбиралдаа зүгээр л дүр эсгэж, цуглаанууд уйтгартай, гэрэлтүүлэлтгүй байлаа. Миний зүрх сэтгэл харанхуйгаар дүүрсэн байсан юм. Шаналахдаа би Бурханы өмнө очин, “Бурхан минь, би үргэлж өрсөлдөж, өөрийгөө бусадтай харьцуулж, тэдэнд бишрүүлэхийг хүсэж, алдар нэр, байр суурийн төлөө амьдарч байна. Энэ нь зөв байдал биш гэдгийг мэдэх ч, ингэхээ больж чадахгүй юм. Бурхан минь, өөрийгөө мэдэхэд минь намайг замчлаач” гэж залбирлаа.

Нэг өдөр, цуглаан дээр Бурханы ийм үг харсан юм: “Антихристийн төрлийнхөн үүрэг биелүүлэх үед тэр үүрэг нь юу байх, тэд ямар бүлэгт байх нь хамаагүй, онцгой байдлаар биеэ авч явдаг: Тэд үргэлж хүмүүсийг бусдыг хязгаарлаж, хянах хандлагатай байдаг. Үргэлж хүмүүсийг удирдаж, эцсийн шийдвэр гаргахыг хүсдэг. Үргэлж харагдаж, харагдаж, анхаарлын төвд байхыг хүсдэг; илүү олон хүний нүдийг, анхаарлыг өөр дээрээ байлгахыг хүсдэг. Антихристүүд бүлэгт нэгдэх болгонд тухайн бүлгийн тоо, бүлгийн гишүүд нь хэн байх, ямар мэргэжилтэй, ямар хүн байхаас үл хамааран антихристүүд хэн нь сайн ярьдаг, хэн нь сэтгэгдэл төрүүлэхүйц, хэн нь өндөр чадвартай, хэнд нь хамгийн их давуу тал байгааг эхлээд харна. Тэд хэнийг дийлж чадах, хэнийг чадахгүй, хэн өөрөөс нь илүү, хэн нь муу байна гэдгийг ойлгох гэж хардаг. Эдгээрийг тэд хамгийн түрүүнд үнэлдэг. Нөхцөл байдлыг хурдхан дүгнэснийхээ дараа тэд ажлаа эхэлж, өөрөөс нь доогуур хүмүүсийг хойш нь тавьж, үл тоомсорлодог. Эхлээд тэд өөрөөсөө дээр гэж бодсон, бага зэрэг нэр хүнд, байр суурьтай, бага зэрэг авьяастай, тодорхой хэмжээний чадвартай хүмүүс рүү явдаг. Тэд эхлээд энэ хүмүүстэй өөрийгөө харьцуулдаг. Энэ хүмүүсээс аль нэг нь ах эгч нарт хүндлэгддэг, удаан хугацаанд Бурханд итгэсэн, нэр хүнд сайтай бол тэдний атаархлын бай болдог. Тэдний өрсөлдөгч нь болдог. Тэгээд антихристүүд хүндтэй, байр суурьтай, үг яриагаараа ах эгч нарыг дагуулж чаддаг энэ хүмүүстэй чимээгүйхэн өөрийгөө харьцуулж, юу хийж чадах, юунд гаршсаныг нь хардаг. Антихристүүд харж, ажиглаж байгаад, энэ хүмүүс тодорхой мэргэжилд мэргэшсэн, илүү удаан Бурханд итгэсэн болохоор, эсвэл өөр бусад шалтгаанаар хүн болгон тэднийг хүндэлдэг болохыг ухаардаг. Ийм ‘ан’ олж илрүүлж, ийм өрсөлдөгчийг олж харж, шалтгаан олмогцоо антихристүүд үйл ажиллагааны төлөвлөгөө гаргана. Тэд хаана нь өрсөлдөгчтэйгөө эн тэнцэхгүй байгаагаа олж хараад тэндээс ажилдаа орно. Хэрвээ тэд нэг мэргэжилд нөгөө хүн шигээ сайн биш бол тэр мэргэжлийг судалж, бүх төрлийн мэдээллийг гаргаж авч, бусдаас даруухнаар зааварчилгаа хүснэ. Тухайн мэргэжилтэй холбоотой бүх төрлийн ажилд оролцож, аажмаар туршлага хуримтлуулж, өөрийн хүч чадлыг хөгжүүлэх болно. Өрсөлдөгчтэйгөө нүүр тулах давуу тал өөрт нь байна гэж бодмогцоо тэд байнга босож зогсон ‘гэгээрсэн үзэл бодлоо’ мэдүүлнэ. Тэд өрсөлдөгчөө байнга санаатайгаар үгүйсгэж, дорд үзэж, тэнэг болгон харагдуулж, нэр хүндийг нь гутаадаг. Ингэснээрээ тэд бусад шигээ биш, өрсөлдөгчөөсөө илүү гайхалтай гэдгээ харуулж чаддаг. Энгийн хүн ийм зүйлсийг таньж чадах уу? Үйл явцын туршид антихристүүд өөрсдөө л юу хийж байгаагаа мэддэг—бас Бурхан мэддэг. Жирийн хүмүүс тэдний оргилсон сэтгэл, эрэл хайгуул, зовлон зүдүүр, төлж буй төлөөс, харваас сайн зан авирыг л хардаг. Гэвч хэргийн үнэн мөн сэтгэлийнх нь гүнд нуугдсан байдаг. Тэдний гол зорилго юу вэ? Байр суурь олж авах явдал. Өөрсдөө ч мэдэлгүй, бүх ажлынх нь зорилго, бүхий л нөр их хөдөлмөр, төлдөг бүх төлөөс нь зүрх сэтгэлийнх нь гүнд байдаг бөгөөд хэзээ ч мартаж, хэзээ ч татгалзаж чадахгүй байр суурь гэх зүйлд чиглэсэн байдаг” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Гуравдугаар хэсэг)”). Бурханы үг үнэхээр голыг нь олж хэлээд, би гутарсан. Бурхан миний бодол, мэдрэмжийг алган дээрээ байгаа мэт харж чаддагийг бас мэдэрсэн. Бодоод үзэх нь ээ, би усалгааны үүрэг авснаасаа хойш үүндээ онгирох боломж гэж ханддаг байж. Бусдын асуудлыг шийдвэрлэх явдлыг тэднээс хүндлэл, сайшаал хүлээх далим болгон ашиглахыг хүссэн. Удирдагч Чэн эгчийг надтай хамт ажиллуулахаар хуваарилсны дараа би яаж үүргээ хамтдаа сайн биелүүлж болох вэ гэдэгт биш, харин эгчтэй өрсөлдөж, эгчтэй өөрийгөө жишихэд анхаарсан. Ах эгч нар тусламж эрэн хэнд ханддаг эсэх, бид хоёрын хэн нь бусдын дунд илүү нэр төр, байр суурьтай байгаа вэ гэдэгт л анхаарсан юм. Чэн эгчийг хүн бүр хүндэлдгийг хараад би аюулд орж, гадуурхагдсан мэт санагдаж, иймээс эгчийг өрсөлдөгчөө гэж үзэж эхэлсэн. Хэлж, хийдэг бүхэндээ эгчийг ялж, давж гарахыг хүссэн, бас бусдад өөрийгөө илүү дээр гэж бодогдуулахын тулд элдвээр оролдсон. Би санаархал, хүсэлд хянуулчхаад, байр суурь хөөцөлдөж байхдаа бүр эгчийн бүтэлгүйтэлд хөөрсөн. Би үүрэг биелүүлж байгаа харагдсан ч үүргээ яаж сайн биелүүлэх вэ, цуглаанаас яаж их үр өгөөж авах вэ, ах эгч нарын асуудалд яаж туслах вэ гэж огт бодоогүй. Миний хийсэн юм болгон нэр төр, байр суурийн төлөө байсан. Энэ нь антихрист зан чанар биш үү? Антихристүүд байр суурь, нэр төрийг эн тэргүүнд тавьдаг. Тэд өөрсдөөсөө сайн хүн бүхэнд атаархаж, тэдэнтэй тэмцэж, өөрсдийгөө харьцуулдаг. Байр суурийн төлөө, бас өөрсдийгөө өргөмжилж, онгирохын төлөө тэд хэнийг ч уландаа гишгэж, дорд үзэж, гутаахаас буцахгүй. Хийж байгаа бүх зүйлийн минь цаад сэдэл антихристийнхтэй адилхан байгаагүй гэж үү? Тийм зорилгоор үүргээ биелүүлэх нь антихристийн замаар явж, Бурханыг эсэргүүцэж байгаа явдал байсан. Үүнийг ухаараад, би харуусалд автаж, өөрчлөгдөх ёстойгоо мэдсэн дээ. Завхарсан зан чанараа шийдвэрлэхийн тулд үнэхээр үнэнийг эрж хайж, өөрийгөө эргэцүүлэх ёстой байсан.

За, би ч бас энэ талаар тунгааж, эрж хайсан. Тэгээд үүний учир шалтгааныг ойлгоход замчилж, надад үнэхээр гэмших боломж олгооч гэж гуйн, Бурханд залбирсан юм. Нэг өдөр Бурханы үгийн нэг хэсгийг уншсан. Төгс Хүчит Бурхан ингэж хэлсэн байдаг: “Сатаны хуаранд, жижиг оффис эсвэл том байгууллага байна уу, олон нийтийн дунд эсвэл засгийн газрын хэмжээнд байна уу хамаагүй, тэдний ажлын уур амьсгал ямар байдаг вэ? Тэдний үйлдлийн зарчим, зааварчилгаа нь юу вэ? Дор бүрнээ бие даан ажилладаг; дор бүрнээ өөрийн замаар явдаг. Тэд өөрсдийн ашиг сонирхлоор үйлдэж, өөр өөрийнхөөрөө хийдэг. Эрх мэдэлтэй хүн л эцсийн шийдвэрийг гаргадаг. Тэд бусдын талаар боддоггүй, харин хүссэнээ хийж, алдар нэр, эд баялаг, байр суурийг эрмэлздэг. Хэрвээ та нар үнэнийг ойлгодоггүй, хэрэгжүүлдэг ч үгүй бол Бурханы үгийн хангалтыг аваагүй нөхцөлд тэднээс өөр байх уу? Огтхон ч үгүй—тэдэнтэй яг адилхан байна. Та нар шүтлэггүй хүмүүсийн тулалддагтай адилаар тулалдана. Шүтлэггүй хүмүүсийн тэмцдэгтэй адилаар тэмцэнэ. Өглөөнөөс үдэш хүртэл атаархаж, маргалдаж, хуйвалдаж, сүлбэлдэнэ. Энэ асуудлын үндэс нь юу вэ? Хүмүүс завхарсан зан чанартаа захирагддаг учраас л энэ бүхэн болж байгаа юм. Завхарсан зан чанарын ноёрхол бол Сатаны ноёрхол юм; завхарсан хүн ч ялгаагүй сатанлаг зан чанар дотор оршиж байдаг. Тиймээс чи өөрийгөө эрх мэдэл, олз ашгийн төлөө тэмцэхээргүй хэтэрхий сайн юм уу хэтэрхий зөөлөн, үнэнч шударга гэж бодох хэрэггүй. Үнэнийг ойлгодоггүй, Бурханд хөтлүүлдэггүй бол чи ямар ч ялгаагүй нь гарцаагүй бөгөөд хар муу санаагүй, сайхан сэтгэлтэй, эсвэл залуу насныхаа улмаас нэр хүнд, байр суурийнхаа төлөө тэмцэхгүй, тэдгээрээс зуурахгүй байна гэж яагаад ч байхгүй. Тэмцэж, зууралдаж, тэмцэлдэх нь бүгд Сатаны ёрын муу уг чанарыг бэлгэдсэн зан авир юм. Хүн болгон бүгд ялгаагүй, алдар нэр, эд баялаг, байр суурийн төлөө ямар ч үнээр хамаагүй тэмцэлдэж, барилцаж авч, өрсөлддөг. Энэ зорилгод хүрэхээр чармайхдаа хүмүүс завхарсан зан чанараа илчилдэг. Тиймээс чи үнэнийг ойлгож, хүлээн авдаггүй, зарчимд үндэслэн үйлдэж чадахгүй байгаа цагт эдгээр завхарсан зан чанар бодлыг чинь ноёрхож, үйлдлийг чинь захирна. Чи үүнээс зугтаж чадахгүй. Одоо Бурханы гэрт үүргээ биелүүлж байхдаа чи бага зэрэг дуулгавартай, бага зэрэг хатуужилтай зүрх сэтгэлтэй, бага зэрэг нухацтай, бага зэрэг хариуцлагаа ухамсарласан, байр сууринд санаа тавихаа хойш тавьж чаддаг, тэмцэлдэхийг ихэвчлэн тэвчиж чаддаг, сайхан сэтгэлтэй байж, эв найртайгаар хамтран ажиллаж чаддаг, эрж хайж, хүлээж чаддаг. Хүн яаж ийм хандлагатай болдог вэ? Энэ нь Бурханы хангалт, зааварчилгаатай холбоотой. Үүнгүйгээр хүмүүс эдгээр зүйлийг ойлгодоггүй. Хүмүүст хар багаас нь ‘Хүн бүр өөрийгөө боддог, би үхэхээр чи үх’ гэж заадаг. Олон эцэг эх хүүхдүүддээ ‘Чи нэгт орохын тулд тэмцэх ёстой. Хэрвээ чи нэгт орох гэж тэмцэхгүй бол ямар ч хэрэггүй хулчгар амьтан бөгөөд хүн бүр чамайг дорд үзэж, дээрэлхэх болно!’ гэж сургадаг. Хүүхдүүд арай том болохоороо эцэг эхийн зааваргүйгээр өөрсдөө ингэж боддог. Тэд хаа явсан газраа тэмцэлдэж байдаг. Тэмцэхгүй бол тэнэг амьтан болно гэж тэд боддог. Бүлэг хүний дунд тэд тодорхой хэмжээний нэр хүндтэй болж чадахгүй, бага зэрэг нэр төртэй болохгүй л бол өөрийгөө хэнд ч хэрэггүй юм шиг санадаг. Тиймээс төсөөлөл, үзэл, мэдлэгээс гадна хүнд байдаг зүйл нь завхарсан зан чанар л байдаг. Мөн чанар нь завхарсан зан чанар болсон хүн төрөлхтөн Сатаны дүрийг амьдран харуулдаг. Үйлдэл, үйл хэрэг болгон нь Сатаны зан чанар, Сатаны бодлыг тойрон эргэлдэж байдаг. Хэн ч үүнээс зугтаж чадахгүй” (Эцсийн өдрүүдийн Христийн яриа номын “Биеэ авч явахдаа хүний баримталбал зохих зарчим”). Бурханы үгийг уншсаны дараа, би яагаад алдар нэр, ашиг хонжооны төлөө өөрийн эрхгүй тэмцдэг байснаа ойлгосон. Яагаад гэвэл би сатанлаг хандлага, хоронд живж, завхарч, “Хүн бүр өөрийгөө боддог, би үхэхээр чи үх”, “Хүн дээшээ тэмүүлдэг, ус уруугаа урсдаг”, “Зовохгүй бол жаргахгүй” гэх мэт зүйлсийг гэр, сургуульдаа заалгасан байсан. Тийм болохоор ямар ч бүлэгт орлоо гэсэн бусдад бишрүүлэхийг хүсэж, бишрүүлж, сайшаалгах мэдрэмжид хөөрөн баясдаг байсан. Энэ нь л нэр төртэй, үнэ цэнтэй амьдрал гэж боддог байж. Хүний дор ороод би үнэ цэнгүй санагдаж, нүүр хийх газаргүй болсон. Бурханы гэрт үүргээ гүйцэтгэхдээ би эдгээр сатанлаг санаа, ойлголтыг баримталж, бусдад бишрүүлэх гэж хөөцөлдсөөр байсан. Гэхдээ ах эгч нартай хамт үүрэг биелүүлнэ гэдэг нэг нэгнээ дэмжиж, бие биеийнхээ дутагдлыг нөхсөнөөр илүү их үр ашигтай байхыг хэлдэг. Бид бие биедээ тусалж, гол нь тэдний хамтрагч байх ёстой. Гэтэл би Чэн эгчид өрсөлдөгчөө гэж хандан, эгчийг яаж давж гарах вэ гэдэгт л анхаардаг байсан. Тэгж чадахгүй болохоороо цуглаан дээр эгчийн нөхөрлөлийг үймүүлэх гэж зальхай арга ашигласан. Ийм хүний үнэргүй юм хийгээд, ямар ёрын, хорон зан чанартайгаа олж харсан даа. Би зэрэг дэв ахиж, бишрүүлнэ гэдэг нэр төртэй амьдрах цорын ганц арга гэж үргэлж боддог байлаа. Эдгээр сатанлаг хорын дагуу амьдарснаар санаархал минь улам бүр гаарч, ухаан минь улам богиносож, эцэстээ миний ааш авир бусдад тэсвэрлэхийн аргагүй, Бурханд ялангуяа ой гутам болсон. Үүнд нэр төр гэж хаана байна? Сатаны хоронд хэчнээн гүн завхарсан байснаа би эцэст нь олж харсан. Би эерэг, сөрөг зүйлсийг ялгаж салгаж мэдэхгүй, бас мөс чанар, эрүүл ухаанаа гээсэн байсан даа. Чуулганаас хөөгдсөн антихристүүд үнэнийг огт эрэлхийлэлгүй алдар нэр, байр суурь л хөөцөлддөг байсан, тэгээд эцэстээ илчлэгдэж, таягдан хаягдсан шүү дээ. Үргэлж ийм юм хөөцөлдөх нь Бурханыг эсэргүүцэх, сүйрлийн зам байсан. Би тэгж амьдрахын үр дагавар хэчнээн аймшигтай гэдгийг, бас Бурханы үгээр илчлэгдээгүй бол өөрийгөө хэзээ ч мэдэхгүй байсан гэдгээ ойлгосон. Би ямар ч ёрын мууг үйлдэх байсан юм, хэн мэдлээ?

Нэг өглөө би ийм нэг хэсгийг уншсан: “Бурхан хүмүүсээс тодорхой тооны ажил үүргийг гүйцэлдүүлэх юм уу ямар нэг агуу үйл хэрэг биелүүлэх чадвартай байхыг шаарддаггүй, тэд ямар нэг агуу үйл хэргийг анхлан санаачлах нь ч Түүнд хэрэггүй. Бурханы хүсдэг зүйл бол хүмүүс чадах бүхнээ бодитой байдлаар хийж, Бурханы үгийн дагуу амьдрах явдал юм. Чи агуу, хүндтэй хүн байх нь Бурханд хэрэггүй, бас ямар нэг гайхамшиг үзүүлэх ч хэрэггүй, чамаас ямар нэгэн таатай гэнэтийн зүйл харахыг ч Тэр хүсдэггүй. Түүнд иймэрхүү зүйлс хэрэггүй. Бурханы үгийн дагуу тууштай хэрэгжүүлэх чинь л Бурханд хэрэгтэй. Чи Бурханы үгийг сонсох үедээ ойлгосноо хий, ухаарснаа хэрэгжүүл, харснаа сэтгэлдээ сана, дараа нь цаг нь болоход Бурханы хэлснээр хэрэгжүүл, тэгснээр Бурханы үг чиний амьдран харуулдаг зүйл болж, чиний амь болно. Тийнхүү Бурхан сэтгэл хангалуун болно. Чи үргэлж агуу байдал, цол гуншин, нэр хүнд хайж байдаг; үргэлж өргөмжлөл эрж хайдаг. Үүнийг хараад Бурханд ямар санагддаг вэ? Тэр үүнийг жигшиж, харахыг хүсдэггүй. Агуу байдал, цол гуншин, бусдаас дээгүүр, шалгарсан, суут, анхаарал татахуйц байдал гэх мэтийг эрэлхийлэх тусам чи Бурханд илүү жигшүүртэй санагддаг. Чи өөрийгөө эргэцүүлж, гэмшихгүй бол Бурхан чамайг үзэн ядаж, хаяна. Бурханы жигшлийг төрүүлэх нэгэн бүү бай; Бурханы хайрладаг хүн бай. Тэгвэл Бурханд хайранд яаж хүрч болох вэ? Бодитой байдлаар үнэнийг хүлээн авч, бүтээгдсэн зүйлийн байр сууринд зогсож, үнэнч шударга хүн байх, үүргээ биелүүлэхийн тулд Бурханы үгэнд баттай найдаж, жинхэнэ хүний төрхийг амьдран харуулснаар. Ингэх нь хангалттай. Амбицтай бүү бай, битгий хоосон мөрөөд, алдар нэр, ашиг хонжоо, байр сууриар бүү хөөцөлд, эсвэл бусдаас ялгарах гэж бүү эрж хай. Түүнчлэн бусдаас илүү давуу агуу хүн юм уу супер хүн байж, бусдаар өөрийгөө шүтүүлэхээр бүү оролд. Энэ бол завхарсан хүн төрөлхтний хүсэл, Сатаны зам; Бурхан ийм бүтээгдсэн зүйлсийг авардаггүй. Хэрэв зарим хүн алдар нэр, ашиг хонжоо, байр суурийг эрэлхийлж, гэмшихээс татгалзсаар байвал тэднийг засаж залруулах ямар ч аргагүй бөгөөд таягдан хаягдах гэсэн нэг л үр дүн бий” (Эцсийн өдрүүдийн Христийн яриа номын “Үүргээ зохистой биелүүлэхэд эв найртай хамтын ажиллагаа шаардлагатай”).

Бурхан хүмүүсийг алдаршиж, агуу бай, аль эсвэл гайхамшигтай зүйлд хүр гэж хүсдэггүй гэдгийг би Бурханы үгээс ухаарсан юм. Бурхан биднээс ердөө л үгийг нь хэрэгжүүлж, бүтээгдсэн зүйлийн үүрэг, хариуцлагаа биелүүлээсэй гэж хүсдэг. Бурханы нүдээр ийм хүн л нэр төртэй байх үнэ цэнтэй, Бурханы таалалд нийцсэн байдаг. Гэтэл би бүтээгдсэн зүйлийн үүрэг биелүүлэхээр эрэлхийлээгүй. Анхнаасаа л би хүмүүсээс хүндлэл, сайшаал хүлээж, бусдын дунд байр суурь олох гэж эрэлхийлдэг байсан нь Бурханы шаарддаг зүйлээс шал эсрэг байсан юм. Бидний зүрх сэтгэл Бурханыг шүтэн мөргөж, өргөмжилдөг, Бурханд зориулсан сүм байх ёстой. Асуудалтай тулгараад бид Бурханд залбирч, найдаж, Бурханы үгээр амьдрах ёстой. Гэтэл би хүмүүст хүндлүүлж, хайрлуулахын тулд үргэлж хүмүүсийн зүрх сэтгэлд орон зай эрэлхийлж байж. Би Бурханы орыг эзлэхээр тэмцэж, Бурханы зан чанарт халдаж байсан юм. Надад үнэний бодит байдал огт байгаагүй. Би маш олон зүйлийг ойлгож, шийдвэрлэж чадахгүй, зүгээр л хоосон сургаал чалчдаг байсан. Тэгсэн мөртөө өөрийгөө нэлээд мундаг гэж бодож, өндрөөр үнэлдэг байлаа. Бусдаар шагшин магтуулж, хүндлүүлэхийг ичгүүргүйгээр хүсэж, тэгэхгүй байх үед үүний төлөө тэмцэлддэг байсан. Би өөрийгөө огт мэддэггүй, ямар ч ичгүүргүй байж! Бурхан бол бүтээлийн Эзэн, бас туйлын дээд байдаг. Бурхан биечлэн махбод болж, газар дээр ирээд, хүн төрөлхтнийг аврахын тулд үнэнийг илэрхийлсэн. Бурхан тийм агуу ажил хийсэн ч онгирч, Бурханы байр суурь эзэлдэггүй. Бурхан нууцлаг, даруу байдаг. Бурханы мөн чанар маш хайр татам байдаг. Ингэж бодоод би бүр ч их ичиж, гутарсан. Тэгээд махан биеэ хаяж, үнэнийг хэрэгжүүлэхээр шийдсэн юм. Бурханы өмнө очоод би, “Өө Бурхан минь, миний гаарсан санаархал хяналтаас гарлаа. Би үргэлж тэмцэлдэж, өөрийгөө бусадтай харьцуулж, хүндлэл эрэлхийлж байна. Энэ нь сайн зам биш. Үүнд Та ой гутдаг шүү дээ. Цаашид би энэ маягаар амьдармааргүй байна. Таны үгийн дагуу амьдарч, үүргээ сайн биелүүлмээр байна. Намайг замчлаач” гэж залбирлаа. Дараа нь Чэн эгчийг олж уулзаад, байр байдал, завхралынхаа талаар сэтгэлээ уудалсан. Тэгээд бид хоёр эв эетэй хамтын ажиллагаа чухал талаар нөхөрлөл хийсэн юм. Тэр мөчид миний сэтгэл маш тогтуун, тайван байсан.

Тэр үеэс хойш Чэн эгчтэй хамт ажиллахдаа өрсөлдөх сэдэл төрсөөр байсан ч, үүнийгээ би олж хараад, хурдхан залбирч, махан биеийг хаяж, Бурханы үгийг дагадаг болсон. Нэг удаа Чэн эгчийн цуглаан хөтлөх ээлж болоход эгч бэлтгэх завгүй байгааг хараад, би бусдын асуудлыг шийдвэрлэх Бурханы зарим үгийг олсон юм. Тэгээд, “Эдгээр хэсгийг олсон хүн нь би. Хэрвээ цуглаан сайн болбол ах эгч нар Чэн эгч хамаг ажлыг нугалсан гэж бодох болов уу? Эгчийг надаас илүү хариуцлага хүлээдэг гэж бодох болов уу? Энэ удаагийн цуглааныг би хөтлөх хэрэгтэй байх” гэж бодлоо. Гэхдээ юу гэхээ яг бодож олох гэж байхдаа, дахиад л алдар нэр, ашиг хонжооны төлөө тэмцэж байгаагаа ухаарсан юм. Тэгээд Бурханы ийм үг санаанд орсон: “Чи эдгээр зүйлийг орхиж, хойш тавьж, бусдыг санал болгож, тэдэнд онцгойрох боломж олгож сурах ёстой. Бусдаас онцгойрч, алдар суу хүртэх боломж олдмогц бүү тэмц, мөн завшааныг ашиглахаар бүү яар. Чи буулт хийж сурах ёстой, гэхдээ үүргийн биелэлтээ хойш тавих ёсгүй. Чимээгүйхэн далд байдлаар ажилладаг, үүргээ үнэнчээр биелүүлж байхдаа бусдад онгирдоггүй хүн бай. Чи нэр хүнд, байр сууриа орхих тусмаа, мөн ашиг сонирхлоо орхих тусмаа улам амар амгалан болж, зүрх сэтгэлд чинь улам их орон зай нээгдэж, байр байдал чинь улам сайжирна. Тэмцэлдэж, өрсөлдөх тусам байдал чинь улам хар бараан болно. Хэрэв чи үүнд итгэхгүй бол өөрөө оролдоод үз! Ийм байдлыг өөрчилж, эдгээр зүйлд хянуулахгүй байхыг хүсвэл эхлээд тэдгээрийг хойш тавьж, орхих ёстой” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг надад хэрэгжүүлэх зам өгсөн. Бид онгирох боломжийг зүгээр өнгөрөөж, орхиж, бусад хүмүүст анхаарлын төвд орох боломж олгох ёстой. Бусдад онгирч, бишрэл хүлээхгүй ч гэлээ энэ нь сэтгэлд үнэхээр эрх чөлөө мэдрүүлдэг. Бид завхралд хянуулалгүй, Бурханы сайшаал хүртдэг. Энэ бол хамгийн том шагнал. Тийм болохоор би эгчид, “Маргааш та хөтөлдгөөрөө хөтөл, харин би нөхөрлөлд тусалъя” гэж мессеж явуулсан. Маргааш нь цуглаан дээр би ямар харагдаж байгаагаа биш, харин хүмүүсийн асуудалд туслахын тулд Бурханы үгийг яаж нөхөрлөх тухай бодож байлаа. Чэн эгч бид хоёр дор бүрнээ хувь нэмрээ оруулж, хамтдаа нөхөрлөл хийсэн. Дараа нь, хүн бүр цуглаан үнэхээр өөрсдөд нь үр ашигтай байлаа гэцгээсэн шүү. Үүнд би Бурханд талархаж, үнэнийг хэрэгжүүлэхийн баяр баяслыг мэдэрсэн дээ.


53. Өөрийгөө хамгаалдаг байдал, буруу ойлголтыг минь Бурханы үг таягдан хаясан

2014 онд би чуулганы удирдагч байхдаа үүрэгтээ бага зэрэг үр дүнтэй, жаахан туршлагатай байсан учраас үнэнийг ойлгосон юм шиг санагдаж, ямар нэг зүйл тохиолдоход ихэвчлэн үнэний зарчмыг эрж хайлгүй, харин дураараа үйлддэг байлаа. Тухайн үед зарим хүн хоёр чуулганы удирдагчийг хүн чанар муутай, бусдыг дарж, боодог гэж мэдээлсэн. Би үүнийг сонсоод, мэдээлэлд итгэж, баримтыг судалж шалгалгүйгээр бодитой ажил хийж чаддаг нэг удирдагчийг нь халж, нөгөө удирдагчийг нь бараг л андууран хөөх шахсан нь тэр хоёр чуулганы ажилд ноцтой нөлөөлсөн. Намайг үүргээ зоргоороо гүйцэтгэж, үнэний зарчмын дагуу үйлдээгүй, хүмүүсийг дураараа халж, хөөсөн гээд дээд түвшний удирдагчид надтай хатуу харьцсан ч би өөрийгөө нэг их мэддэггүй байсан тул маргаж, биеэ зөвтгөсөөр байсан, бас хүн бүр л үүрэгтээ алдаа гаргадаг гэж бодож байлаа. Би үнэнийг хүлээн авдаггүй, үргэлж зарчмын эсрэг зүйл хийж, дураараа авирлаад, ажил минь бодитой үр дүнд хүрээгүй учраас дээд түвшний удирдагчид намайг халсан. Намайг халсныхаа дараа тэд надаар ямар ч үүрэг гүйцэтгүүлээгүй, харин гэртээ сүнслэг эргэцүүлэл хий гэсэн. Тэр үед би Бурханы хүслийг ойлгоогүй, маш сөрөг болж, Бурханд олон жил итгэж, гэрлэлтээ орхиж, ажлаасаа гарч, өвчтэй байсан ч үүргээ үргэлж гүйцэтгэж байснаа бодсон. Гавьяа байгуулаагүй ч гэлээ ядаж л шаргуу ажилласан. Халагдах нь хангалттай муу хэрэг байтал дээр нь намайг үүрэг огт биелүүлж болохгүй гэсэн. Хоёрхон л алдаа гаргасан байхад надад ингэж хандах нь хэтэрхий хатуурхсан хэрэг гэж би бодсон, ялангуяа удирдагч, ажилчин биш хүмүүс үүргээ гүйцэтгэсээр байгааг харахад удирдагч байсан би ямар ч үүрэг гүйцэтгээгүй байсан юм. Тэгээд “Би удирдагч байж чадахгүй юм шиг байна. Удирдагч байх нь өндөр стандарт, хатуу шаардлагатай. Чи жаахан ч гэсэн хайхрамжгүй байвал Бурханд итгэл итгэлийн амьдрал чинь төгсөх боломжтой. Чи үйлчлэл үзүүлэгч ч байж чадахгүй бол яаж төгсгөл, хүрэх газартай байж чадах юм бэ? Ирээдүйд юу ч боллоо гэсэн би ахиад удирдагч болохгүй” гэж бодсон. Тэрнээс хойш олон жилийн турш би чуулганд үргэлж бичиг зохиолын ажил хийж, удирдагч юм уу ажилчны сонгуульд нэр дэвших боломж байсан ч гэсэн оролцохоос үргэлж зайлсхийдэг байлаа. Би тухайн үед асуудлаа ухаараагүй, юмыг ингэж хийх нь ухаалаг гэж бодсон.

2020 оны 5-р сард ах эгч нар маань намайг сонгуульд нэр дэвшихийг санал болгоход би оюун санаандаа зөрчилдсөн. Би бичгийн ажлаа сайн хийж байгаа болохоор сонгуульд оролцохыг хүсээгүй. Би удирдагчаар сонгогдвол, энэ нь муу мэдээ байх болно. Удирдагч байх нь хэцүү, нэргүй ажил гэж би бодсон. Удирдагчийн үүргийг заавал сайн гүйцэтгэх ёстой, хэрвээ алдаа гарвал удирдагч үргэлж хариуцлага хүлээдэг. “Хүн бүр үр шимийг нь хүртдэг, гэхдээ зөвхөн нэг хүн бурууг нь үүрдэг” гэдэг үг яг тохирно. Урьд нь би удирдагч байхдаа гэм буруу үйлдсэн. Ахиад удирдагчаар ажиллаад, зарчимд харшилсан зүйл хийж, Бурханы гэрийн ажилд асар их хохирол учруулах юм бол гайгүй өнгөрлөө гэхэд халагдана, гай таарвал хөөгдөнө, дараа нь, аврагдах боломжоо алдана. Ингэж бодоод би сүүлийн үед зүрхний өвчин маань даамжирсан болохоор сонгуульд оролцож чадахгүй гэж хэлсэн. Тухайн үед “Би сонгуулиас зайлсхийж байгаа юм биш үү?” гээд жаахан буруутай санагдсан ч би үнэндээ удирдагч байхад тэнцэхгүй, зүрх сүүлийн үед нэлээд эвгүй байгаа учраас надад оролцохгүй байх шалтгаан бий гэж бодсон. Ингэж бодоод миний мэдэрч байсан бага зэрэг тавгүйтэл, буруутай мэдрэмж алга болсон. Сарын дараа удирдагч захиандаа ах, эгч нар намайг нэр дэвшигчээр ахин сонгосон гэсэн байлаа. Захиаг нь уншаад би “Яагаад намайг нэр дэвшигчээр санал болгосон юм бол? Удирдагч байх аюултай! Маш их ажил, маш их асуудал, хэдийд ч илчлэгдэж болзошгүй. Эргэн тойрны минь зарим хүн удирдагч биш байхдаа ямар ч асуудалгүй юм шиг байсан ч удирдагч болмогцоо хуурамч удирдагч гэж илчлэгдээд, халагдсан, зарим нь хорон муу, антихрист гэдэг нь харагдаад, хөөгдсөн. Байр суурь үнэхээр хүмүүсийг илчилж чаддаг бололтой” гэж бодсон тул сонгуульд оролцохгүй байхаар шийдсэн. Даанч удирдагч намайг товлосон цагт ирэх ёстой гэсэн учраас би дуртай дургүй очсон. Тэр хэдэн өдрийн цуглааны үеэр надад нэг их хэлэх юм байгаагүй. Санал өгөх цаг болоход би удаан хугацаанд зөрчилдөж байгаад, эцэст нь бүх хүнд хандан “Би түдгэлзэж байна. Би санал өгөхгүй, сонгуульд нэр дэвшихгүй” гэсэн.

Гэртээ харьсныхаа дараахан өвчин минь сэдэрч, гүйлгэж, халуураад, эм уугаад ч нэмэр болоогүй. Хэд хоногийн дараа миний бие арай гэж сайжирсан. Тэрний дараа гар, хүзүүг минь улаан толбо бүрхэж, улам ноцтой болсоор, хөлөрч эхэлмэгц л бүх биеэр хатгуулж өвдөх болж, хэд хоногийн дараа энэ өвчнөөс болоод бүрмөсөн туйлдсан. Энэ өвчин санаандгүй явдал биш, харин Бурханы сахилгажуулалт гэдгийг ухаарсан ч би яаж эргэцүүлэхээ мэдээгүй тул Бурханд залбирч, өөрийгөө мэдэж, сургамж авахад намайг залж чиглүүлээч гэж гуйлаа.

Сүүлд нь удирдагч маань намайг өвдсөнийг олж мэдээд, сонгуульд хандах хандлагаа эргэцүүлэхийг надад сануулж, миний байдалтай холбоотой Бурханы үгийн нэг хэсгийг олж өгсөн. “Сатанлаг уг чанартай хүмүүс байр суурийг олж авмагцаа аюулд ордог. Иймээс яах ёстой вэ? Тэдэнд дагах зам байхгүй гэж үү? Энэ баримтыг өөрчилж болохгүй юу? Надад хэлээч, хэн ч байлаа гэсэн, завхарсан хүмүүс байр суурьтай болонгуутаа антихрист болдог уу? Энэ нь гарцаагүй юу? (Хэрвээ тэд үнэнийг эрэлхийлдэггүй бол антихрист болно, харин үнэнийг эрэлхийлдэг бол антихрист болохгүй.) Гарцаагүй зөв: Хэрвээ хүмүүс үнэнийг эрэлхийлдэггүй бол антихрист болох нь лавтай. Антихристийн замаар алхдаг бүх хүн байр сууриас болж ийм зүйл хийдэг гэж үү? Үгүй, гол нь тэд үнэнийг хайрладаггүйгээс, тэдний зөв биш байдгаас болдог. Байр суурьтай байх эсэх нь хамаагүй, үнэнийг эрэлхийлдэггүй хүмүүс бүгд антихристийн замаар алхдаг. Хэчнээн олон номлол сонссон нь хамаагүй, тийм хүмүүс үнэнийг хүлээн авдаггүй, зөв замаар алхдаггүй, тиймээс зайлшгүй тахир муруй замаар алхдаг. Энэ нь хүмүүсийн хооллодогтой адил юм: Зарим хүн биед тэжээл өгч, хэвийн амьдралыг нь тэтгэх хоол идэхийн оронд заавал хор учруулах юм идэх гэж зүтгэн чухамдаа толгойгоо цустдаг. Энэ өөрсдийнх нь сонголт бус уу? Таягдан хаягдсаныхаа дараа зарим удирдагч, ажилчин үзэл түгээж, ‘Битгий удирдагч бол, байр суурь бүү олж ав. Хүмүүс байр сууринд хүрмэгцээ аюулд ордог бөгөөд Бурхан тэднийг ил болгоно! Тэд илчлэгдэхээрээ жирийн итгэгч байхад ч тэнцэхгүй болох бөгөөд ямар ч ерөөл огт хүртэхгүй’ гэж хэлдэг. Энэ ямар гээчийн үг вэ? Энэ нь хамгийн сайндаа л Бурханыг буруугаар ойлгосныг төлөөлдөг, харин хамгийн муудаа бол Түүний эсрэг доромжлол юм. Хэрвээ чи зөв замаар явдаггүй, үнэнийг эрэлхийлдэггүй, Бурханы замыг дагадаггүй, харин оронд нь антихристийн замаар зөрүүдлэн явсаар Паулын зам мөр рүү орчихоод эцэст нь Бурханыг буруутгаж, Түүнийг зөвт бус нэгэн хэмээн шүүмжилж л суудаг Паулынхтай адилхан төгсгөл, адилхан үр дүнд хүрэх юм бол чи чинь жинхэнэ антихрист эд биш үү? Ийм зан авир хараагддаг юм! Хүмүүс үнэнийг ойлгохгүй байх үедээ үргэлж үзэл, төсөөллөөрөө амьдарч, ихэвчлэн Бурханыг буруугаар ойлгож, Бурханы үйлдэл өөрсдийнх нь үзлээс зөрж байгааг мэдэрдэг, энэ нь тэдэнд сөрөг сэтгэл хөдлөлийг төрүүлдэг; хүмүүс завхарсан зан чанартай учраас ийм юм болдог. Тэдний итгэл дэндүү өчүүхэн, биеийн хэмжээ нь хэтэрхий жаахан, үнэнийг дэндүү бага ойлгодог учраас тэд сөрөг юм ярьж, гомдоллодог—энэ бүгдийг уучлах боломжтой ба Бурхан үүнийг санахгүй. Гэсэн ч зөв замаар алхдаггүй, ялангуяа Бурханыг хуурч мэхлэх, эсэргүүцэх, Бурханаас урвах, Бурханы эсрэг тэмцэх замаар алхдаг хүмүүс бий. Энэ хүмүүс эцэстээ Бурханд шийтгүүлж, хараагдаад, мөхөл, сүйрэлд умбана. Тэд яагаад иймдээ тулдаг вэ? Тэд хэзээ ч өөрсдийгөө эргэцүүлж, мэдэж аваагүй учраас, үнэнийг огтхон ч хүлээн авдаггүй, хөнгөн хуумгай, дур зоргоороо байж, гэмшихээс гөжүүдлэн татгалзаж, мөн илчлэгдэж, таягдан хаягдсаныхаа дараа Бурханы талаар гомдоллож, Бурхан бол зөвт биш гэж хэлдэг учраас тэр юм. Ийм хүмүүс аврагдаж чадах уу? (Үгүй.) Чадахгүй. Тэгвэл таягдан хаягдсан хүн болгон аврагдах аргагүй болдог уу? Тэднийг бүрмөсөн аврагдах аргагүй болсон гэж хэлж болохгүй. Хэтэрхий цөөхөн үнэнийг ойлгодог, нас залуу, туршлагагүй хүмүүс байдаг—тэд удирдагч юм уу ажилчин болж, байр суурьтай болмогцоо завхарсан зан чанартаа хөтлөгдөөд байр суурь эрэлхийлж, тэр байр сууриа эдэлж, аяндаа антихристийн замаар алхдаг. Илчлэгдэж, шүүгдсэнийхээ дараа хэрвээ тэд өөрсдийгөө эргэцүүлж, үнэхээр гэмшиж, Ниневегийн ард түмний адилаар хорон мууг хаяж, алхдаг байсан ёрын муугийн замаараа алхахаа больж чадвал тэдэнд аврагдах боломж байсаар байдаг. Гэхдээ ямар нөхцөлд тийм боломж байдаг вэ? Илчлэгдэж, танигдсаныхаа дараа үнэхээр гэмшиж, үнэнийг хүлээн авч чадаж байгаа бол тэдэнд жаахан ч гэсэн найдвар байсаар байна гэсэн үг. Хэрвээ тэд өөрсдийгөө эргэцүүлэх чадваргүй, үнэхээр гэмших санаагүй бол бүрмөсөн таягдан хаягдана” (Эцсийн өдрүүдийн Христийн яриа номын “Завхарсан зан чанараа шийдвэрлэхийн тулд хэрэгжүүлэлтийн тодорхой замтай байх ёстой”). Бурханы үгийг уншсаны дараа удирдагч маань надад, “Та удирдагч болбол илчлэгдэж, халагдаж, таягдан хаягдахад амархан гэж үргэлж боддог. Энэ үзэл бодол зөв үү? Хүмүүс эцэстээ илчлэгдэж, таягдан хаях эсэх нь үнэнийг эрэлхийлдэг эсэхээс нь, ямар замаар явдгаас нь хамаарна. Удирдагч уу, үгүй юу гэдэг нь хамаагүй.Удирдагч хүн үнэнийг эрэлхийлдэггүй, зөв замаар явдаггүй, ёрын мууг үйлдэж, Бурханы гэрийн ажлыг үймүүлдэг, гэмшихээс татгалздаг бол гарцаагүй илчлэгдэж, таягдан хаягдана. Харин зарим хүний хувьд үүрэгтээ алдаа гаргаж, гэм буруу үйлдсэн ч гэлээ үнэнийг хүлээн авч, өөрсдийгөө эргэцүүлж, жинхэнээсээ гэмшиж чаддаг бол Бурханы гэр тэдэнд боломж олгоно. Тэд хэв чанар муутай, удирдагч байхад тэнцэхгүй ч гэлээ тэднийг тохиромжтой үүрэгт шилжүүлнэ, хөнгөн хуумгайгаар чөлөөлж, таягдан хаяхгүй. Бурханы гэрийн бүх удирдагчаас зарим нь яагаад үнэнийг улам их ойлгож, үүрэгтээ сайжирдаг вэ? Яагаад зарим хүн хорон муу зүйл хийж, хуурамч удирдагч, антихрист гэдэг нь илчлэгдэж, таягдан хаягддаг юм бэ? Тэдний бүтэлгүйтэл удирдагч байхтай ер нь холбоотой юу? Бас, Бурханы гэр олон мууг үйлдэгчийг илчилж, таягдан хаясан, тэдний олонх нь удирдагч байгаагүй. Тэд үнэнийг үзэн ядаж, зөв замаар алхалгүй, үүрэгтээ цадиггүй аашилж, саад тотгор, үймээн самуун үүсгэсэн болохоор таягдан хаягдсан. Энэ нь удирдагч байхтай хамаатай юу?” гэсэн.

Тухайн үед миний сэтгэл бага зэрэг хөдөлж, “Тийм шүү, байр суурьтай болмогцоо бүх удирдагч илчлэгдэж, таягдан хаягдаагүй шүү дээ. Тэд байр суурьтай болсныхоо дараа зөв замаар алхаагүй, үнэнийг эрэлхийлээгүй, байр суурийн ашиг тусад л шунаж, дураараа авирлаж, цадиггүй аашилж, саад хийж, үймүүлсэн учраас хуурамч удирдагч, антихристүүд болж, илчлэгдэж, таягдан хаягдсан.” Би хэсэг хугацааны өмнө халагдсан Ву ахыг бодлоо. Удирдагчийн хувьд ах үргэлж биеэ тоож, онгирч, бүх зүйл дээр хамтрагчдаа басамжилж, гадуурхаад, хамтрагчид нь дарамтад орж, үүргээ хэвийн гүйцэтгэж чадахгүй болсон. Удирдагчид нь ахтай олон удаа нөхөрлөсөн ч ах огт өөрчлөгдөөгүй, тэгээд тэрний дараахан халагдсан. Удирдагчаар ажилласан өмнөх жилүүдээ эргэцүүлэн бодоход би үргэлж дураараа авирлаж байсан. Ах, эгч нар маань хоёр чуулганы удирдагчдыг мэдээлэхэд би зарчмын дагуу судалж, баталгаажуулахын оронд тэднийг сохроор яллаж, бүр халж, хөөхдөө тулсан. Үүний үр дүнд би хоёр удирдагчийг хорлож, чуулганыг эмх замбараагүй болгосон. Одоо бодоход миний хийсэн бүхэн ёрын муу байжээ. Бурханы гэрийн ажил, бусдын аврагдах боломжийг сүйтгэж байж. Аз болоход миний шударга бус, хуурамч шийдвэрийг олж илрүүлээд, хүчингүй болгосон. Тэгээгүй бол үр дагавар нь аймаар байх байлаа. Миний халагдсан нь байр суурь, удирдагч байхтай үнэндээ ямар ч хамаагүй, харин дэндүү биеэ тоосон зан чанартай байж, үнэнийг эрж хайлгүй, дураараа, эмх замбараагүй авирлаж, чуулганы ажлыг үймүүлж, засалт, харьцалт туулах үедээ өөрийгөө эргэцүүлж, гэмшээгүйгээс болсныг би ухаарсан. Тийм учраас би халагдсан байжээ. Энэ нь зарчимд нийцсэн, бас Бурханы зөвт байдал байсан. Гэхдээ би өөрийгөө мэдэлгүй, Бурханыг буруугаар ойлгож, сэрэмжилсэн байдалтай амьдарч, удирдагч байсан учраас л илчлэгдлээ, Бурханы гэрийн шаардлага хэтэрхий өндөр тул хоёрхон алдаанаас болоод намайг халлаа гэж бодсон. Би үнэхээр утгагүй, эрүүл ухаангүй байжээ! Намайг цаг тухайд нь халж, замд минь зогсоогоогүй бол биеэ тоосон зан чанараараа хавьгүй их мууг үйлдэх байж гэдгээ би одоо л ухаарч байна. Намайг халсан нь намайг гэх Бурханы хамгаалалт, бас өөрийгөө эргэцүүлэх сайхан боломж байж. Тэгээд би өмнөх хамтрагч Ван эгчийн тухай бодсон. Эгч халагдсан боловч бүтэлгүйтсэнийхээ дараа өөрийгөө эргэцүүлж, сургамж авч, Бурханд гэмшиж чадсан. Дараа нь ахиад удирдагч болох үедээ үйлдэхдээ үнэний зарчмыг эрж хайж, илт ахиц гаргаж чадсан. Энэ тухай бодоод би, хүмүүс байр суурьтай байснаасаа болж таягдан хаягддаггүйг ойлгосон. Тэд өөрсдөө завхарсан зан чанараасаа болж таягдан хаягддаг. Завхарсан зан чанараа шийдвэрлэхгүй бол бид удирдагч биш байсан ч, удирдагчийн байр сууринаас ёрын мууг үйлдээгүй ч гэсэн үнэнийг эрэлхийлээгүйнхээ төлөө ялгаагүй л таягдан хаягдана.

Үүнийг мэдмэгцээ миний байдал өөрчлөгдөж эхэлсэн ч “Үнэний талаарх ойлголт минь өнгөцхөн, удирдагч хүн олон зүйлийг шийдэх хэрэгтэй. Миний тохиромжгүй зохицуулалт Бурханы гэрийн ажилд саад хийвэл би гэм буруу үйлдэж магадгүй. Би удирдагч биш байгаад, ийм ажилтай орооцолдохгүй бол тэдгээр явдлаас болж мууг үйлдэхгүй, Бурханыг эсэргүүцэхгүй учраас сонгуульд оролцоогүй нь дээр юм шиг байна даа” гэж санаа зовсоор л байлаа. Тэр үед би Бурханы үгийн нэг хэсгийг уншсан юм: “Бурхан ганцааранг нь орхисон мэт, өөрсдийг нь хаяж, нүүр буруулсан мэт хэн нэгэнд санагдахыг Би хармааргүй байна. Харин хүн бүр үнэнийг эрэлхийлж, Бурханыг ойлгохоор эрж хайсан замаар гуйвшгүй шийдвэртэйгээр, ямар ч эргэлзээ тээнэгэлзэл, ачаа дарамтгүйгээр урагшаа зоримог алхаж байгааг л харахыг хүсэж байна. Чи ямар буруу зүйл үйлдсэн нь хамаагүй, замаа алдаад хэр хол явсан чинь, эсвэл хэр ноцтой гэм нүгэл үйлдсэн чинь хамаагүй, эдгээрийг Бурханыг ойлгох эрэл хайгуулдаа үүрэх ачаа, илүүдэл тээш бүү болго. Үргэлжлүүлэн урагш алх. Бурхан хүний авралыг цаг ямагт зүрх сэтгэлдээ байлгадаг; энэ нь хэзээ ч өөрчлөгддөггүй. Энэ бол Бурханы мөн чанарын хамгийн эрхэм нандин хэсэг юм” (Үг нь махбодоор илэрсэн номын “Цор ганц Бурхан Өөрөө VI”). Бурханы үгэнд миний сэтгэл маш их хөдөлсөн. Бурхан түр зуурын бүтэлгүйтэл, гэм буруугаас болж хүмүүсийг аврахаа больдоггүй. Харин ч тэдэнд гэмших боломж өгдөг. Үүрэгтээ алдаа гаргаж, гэм буруу үйлдэх нь аймаар зүйл биш. Хүмүүс өөрчлөгдөж чадаж л байвал Бурхан тэднийг залж чиглүүлсээр байх болно. Хэдий зарим нэг гэм бурууг үйлдсэн ч Бурхан намайг орхиогүйг би санасан. Бурхан намайг зөвхөн цээрлүүлж, сахилгажуулсан, дараа нь хүмүүсийг ашиглан намайг илчилж, надтай харьцаж, удирдах үүргээс минь чөлөөлж, намайг өөрийгөө эргэцүүлэхэд хүргэсэн. Гэтэл би Бурханаас сэрэмжилж, Бурханыг буруу ойлгосон байдалтай амьдраад, удирдагч юм уу ажилчин байхыг хүсээгүй тул Бурхан ах эгч нарыг ашиглан надтай олон удаа нөхөрлөж, намайг өөрчлөгдөхийг хүлээсэн. Бурхан эхнээсээ л надад тэвчээртэй, хүлээцтэй хандаж, намайг үнэнийг хүлээн авч, гэмшинэ гэж найдсандаа надад хангалттай цаг хугацаа, боломж өгсөн. Бурхан миний бодсон шиг ганцхан гэм буруугийн төлөө намайг яллаж, таягдан хаяагүй. Үүнийг ухаараад би харамсаж, буруугаа мэдэрсэн учраас Бурханд залбирч, “Бурхан минь! Би хэтэрхий тэрслүү юм байна. Би ахиж Таныг буруу ойлгож, Танаас сэрэмжлэхийг хүсэхгүй байна. Одоо би гэмшмээр байна. Буруу байдлаа өөрчлөхөд минь намайг замчлаач” гэсэн.

Дараа нь би, яагаад Бурханыг буруу ойлгож, Бурханаас сэрэмжилсэн юм бол, уг шалтгаан нь юу байв гэж гайхширсан. Тэр үед удирдагч Бурханы үгийн нэг хэсгийг илгээсэн нь надад маш их тус болсон. Төгс Хүчит Бурхан ингэж хэлсэн байдаг: “Хэрвээ чи ов мэхтэй бол бүх хүн, бүх хэрэг явдалд сэрэмжилж, сэжиглэж хандах бөгөөд тиймээс Надад итгэх итгэл чинь хардлагын суурин дээр үндэслэнэ. Ийм итгэлийг Би хэзээ ч хүлээн зөвшөөрч чадахгүй. Жинхэнэ итгэлгүй болохоор чамд жинхэнэ хайр бүр ч байдаггүй. Хэрвээ чи Бурханд эргэлзэж, Түүний талаар хүссэнээрээ боддог бол гарцаагүй хамгийн зальтай хүн юм. Бурхан хүнтэй адил байж чадах эсэхийг чи эргэцүүлэн боддог: уучилшгүй нүгэлтэй, жудаггүй, шударга бус, эрүүл ухаангүй, шударга ёсны мэдрэмж дутмаг, муу арга заль хэрэглэдэг, урвамтгай, зальхай, ёрын муу, харанхуйд дуртай гэх мэт. Хүмүүс ийм бодолтой байдгийн шалтгаан нь тэдэнд Бурханы талаарх өчүүхэн төдий ч мэдлэг байдаггүйгээс болдог бус уу? Тийм итгэл нь нүглээс өөрцгүй!” (Үг нь махбодоор илэрсэн номын “Газар дээрх Бурханыг хэрхэн мэдэх вэ”). Уг чанар минь дэндүү ов мэхтэй учраас би Бурханыг буруу ойлгож, Бурханаас сэрэмжилсэн гэдгийг Бурханы үг надад ухааруулсан. Халагдсаныхаа дараа би бүтэлгүйтэлд хүргэсэн замынхаа талаар бодоогүй, алдаагаа давтахаас сэргийлэхийн тулд сургамж аваагүй. Эсрэгээрээ, удирдагч болно гэдэг нь амархан илчлэгдэж, таягдан хаягдана гэсэн үг гэж бодсон. “Удирдагч” гэх цол хэргэм намайг хорлосон гэж бодоод, тэр ч бүү хэл, Бурханыг буруу юм хийснийх нь төлөө хүмүүсийг цаазалдаг дэлхийн захирагч шиг төсөөлж байсан учраас сонгуулийн талаар бодохоос үхтлээ айсан. Хэрвээ удирдагчаар сонгогдвол илчлэгдэж, төгсгөлөө алдана гэж айсан учраас би Бурханы өмнө үргэлж сэрэмжилж, өөрийгөө хамгаалж, намайг гэх Бурханы өргөмжлөлийг хорлонтой гэж бодоод, сонгуульд оролцохоос зайлсхийж, татгалзах шалтаг ар араас нь тоочсоор байсан. Би маш ов мэхтэй байж! Бурханы гэр хэрэгжүүлэх боломж олгохын тулд удирдагч, ажилчдыг сургадаг, ингэснээр тэд үнэнийг ойлгож, Бурханы даалгаврыг үүрч чадна. Гэтэл би Бурхан намайг илчилж, таягдан хаях зорилготой гэж бодоод, Бурханыг буруу ойлгож, доромжилж байсан! Би Бурханд итгэдэг ч аливааг үргэлж зөв шударга бус хүний өнцгөөс харж, эргэлзэж, Бурханаас сэрэмжилж, ингэснээрээ ёрын муу, сатанлаг зан чанараа илчилсэн. Ийм итгэл Бурханыг эсэргүүцэж байсан биш үү?

Сүүлд нь би Бурханы үгийг уншсаныхаа дараа Бурханы хүслийг илүү их ойлгосон юм. Бурханы үгэнд ингэж хэлсэн байдаг: “Заримдаа Бурхан чамайг илчилж, сахилгажуулахын тулд тодорхой асуудлыг ашигладаг. Тэглээ гээд чи таягдан хаягдсан гэсэн үг үү? Төгсгөл чинь ирсэн гэсэн үг үү? Үгүй… Үнэн хэрэгтээ олон тохиолдолд хүмүүсийн зовнил өөрсдийнх нь ашиг сонирхлоос улбаалдаг. Ер нь бол, тэд ямар ч үр дүнгүй байх вий гэж айдаг: Тэд дотроо ‘Бурхан намайг илчилж, таягдан хаяж, голбол яах вэ?’ гэж үргэлж боддог. Энэ нь Бурханы талаарх чиний буруу ойлголт юм. Эдгээр нь ердөө л чиний бодол. Чи Бурханы санаа зорилго юу болохыг олж мэдэх ёстой. Тэрээр хүмүүсийг илчилдэг нь таягдан хаях биш, тэдний дутагдал, алдаа, уг чанарынх нь мөн чанарыг харуулах, өөрсдийгөө мэддэг, жинхэнээсээ гэмшиж чадаг болгох зорилготой юм; тийм болохоор илчлэлт нь хүмүүсийн амийн өсөлтөд туслахын төлөө байдаг. Цэвэр ойлголтгүйгээр хүмүүс Бурханыг буруу ойлгож, сөрөг, сул дорой болох талтай. Тэд бүр цөхрөлд автаж ч магадгүй. Үнэндээ Бурханаар илчлэгдэх гэдэг нь хүмүүс таягдан хаягдана гэсэн утгатай байх албагүй. Энэ нь чамд мэдлэг өгч, чамайг гэмшүүлэхийн төлөө байдаг. Хүмүүс ихэвчлэн тэрслүү бөгөөд завхрал харуулах үедээ шийдэл олохын тулд үнэнийг эрж хайдаггүй учраас Бурхан үргэлж сахилгажуулалт хэрэглэх ёстой болдог. Иймээс заримдаа Бурхан хүмүүсийг илчилж, муухай, өрөвдөлтэй байдлыг нь ил болгож, тэдэнд өөрсдийгөө мэдэх боломж олгодог нь тэдний амийн өсөлтөд тусалдаг. Хүмүүсийг илчлэх нь хоёр өөр утгатай: Хорон муу хүмүүсийн хувьд илчлэгдэх нь таягдан хаягдана гэсэн үг. Үнэнийг хүлээн авч чаддаг хүмүүсийн хувьд энэ нь сануулга, анхааруулга юм; ингэснээр тэд өөрсдийгөө эргэцүүлж, жинхэнэ байдлаа харж, дураараа, хөнгөн хуумгай байхаа больдог, учир нь ингэж үргэлжлүүлэх нь аюултай. Ийм маягаар хүмүүсийг илчлэх нь тэдэнд сануулах зорилготой, ингэснээр тэд үүргээ гүйцэтгэх үедээ будилуу, хайхрамжгүй, хэнэггүй биш байх ба багахан үр дүнтэй байгаадаа сэтгэл ханаж, үүргээ хүлээн зөвшөөрөгдөх жишгээр гүйцэтгэсэн гэж бодохгүй. Үнэн хэрэгтээ Бурханы шаардсан зүйлийн дагуу хэмжвэл тэд хамаагүй тааруухан мөртөө ихэрхүү, сэтгэл хангалуун хэвээр байж, өөрсдийгөө дажгүй байна гэж боддог. Ийм нөхцөлд Бурхан хүмүүсийг сахилгажуулж, анхааруулж, сануулна. Заримдаа Бурхан тэдний муу муухайг илчилдэг—энэ нь мэдээж сануулга болох учиртай. Тийм үед чи өөрийгөө эргэцүүлэх ёстой: Үүргээ ингэж гүйцэтгэх нь хангалтгүй, энэ нь тэрслүү байдлыг багтаадаг, хэтэрхий их сөрөг зүйл агуулдаг, тэр чигтээ хааш яаш байдаг бөгөөд хэрвээ чи гэмшихгүй бол шийтгүүлнэ. Бурхан чамайг сахилгажуулж, илчлэх нь чамайг таягдан хаяна гэсэн утгатай байх албагүй. Энэ асуудалд зөв зүйтэй хандах ёстой” (Эцсийн өдрүүдийн Христийн яриа номын “Бурханы үгийг хэрэгжүүлснээр л зан чанартаа өөрчлөлт хийж чадна”). Бурханы үгийг уншаад миний сэтгэл маш их хөдөлж, бас ичиж, буруутай санагдсан. Бурхан хүмүүсийг илчилж, харьцаж, сахилгажуулдаг, ингэснээр бид өөрсдийгөө мэдэж, гэмшиж, өөрчлөгдөж чаддаг. Бурхан чин сэтгэлээсээ намайг аврахаар оролдож байсан ч над дээр засалт, харьцалт, бүтэлгүйтэл ирэх үед би Бурханы сайн санаа зорилгыг хараагүй. “Өндөрт байх тусмаа төдий чинээ чанга унадаг”, “Дээр байх нь ганцаардмал” гэх мэт Сатаны төөрөгдөлтэй гөжүүдлэн зууралдаж, Бурханы гэрт удирдагч байх нь дэлхий ертөнцийн албан тушаалтан байхтай адил, өндөр байр суурьтай байх тусам илчлэгдэж, таягдан хаягдах эрсдэл ихэснэ гэж бодсон. Энэ олон жил Бурханыг буруу ойлгож, Бурханаас сэрэмжилж байхдаа би зүрх сэтгэлээ Бурханд хаалттай байлгаж, Бурханы даалгавар, надад зориулсан орчноос ахин дахин татгалзаж, сонгуулиас зайлсхийж, үүргээ гүйцэтгэхдээ дээд зэргээр болгоомжилж, түгшиж байсан тул чадах бүхнээ хийгээгүй, зүрх сэтгэлээ Бурханд бүрэн зориулаагүй, яг л үл итгэгч шиг үнэнд үргэлж хүйтэн хөндий хандаж байсан. Би Сатаны урхинд орж, Сатаны хорлолд өртөөд, өөрийнхөө аминд асар их хохирол учруулж байгаагаа ч мэдээгүй. Ийнхүү аюулын ирмэг дээр байсан тул цаашид Бурханыг буруугаар ойлгож, гомдоож болохгүй байлаа. Би Бурханд чимээгүйхэн залбирч, “Бурхан минь, би Танд гэмшиж, сонгуульд зөв зүйтэй хандмаар байна. Сонгогдсон ч бай, үгүй ч бай би Таны зохицуулалтад захирагдана” гэсэн.

Сонгууль хийх цаг болоход би дотроо зөрчилдсөөр, “Тэд үнэхээр намайг сонгох юм бол би хүлээн авч, дуулгавартай дагах ёстой ч миний ур чадвар, хэв чанар хязгаарлагдмал юм чинь өөр хүнээр хийлгэсэн нь дээр. Тэгвэл би дахиад илчлэгдэх шаардлагагүй” гээд, ацан шалаанд ороод байтал Бурханы үг гэнэт бодогдсон. “Бурханы ардууд хаанчлалд үүргээ гүйцэтгэж, Бурханы бүтээлүүд Бүтээгчийн өмнө үүргээ биелүүлэх үедээ Бурханаас эмээдэг зүрх сэтгэлтэй байж, тайван урагшлах ёстой, аймхай, хулчгар, халирхай байх ёсгүй: Үүргээ биелүүлэх нь ичгүүртэй зүйл гэж үү?” (Эцсийн өдрүүдийн Христийн яриа номын “Бурханд захирагдах талаар хэрэгжүүлэх зарчим”). Бурханы үг намайг даруй сэрээсэн. Тийм ээ, шийдвэрлэх чухал мөчид би ухарч, зугтахыг хүсэж, сонгуулийн талаар үргэлж түгшиж ирсэн. Миний эр зориг, нэр төр хаана байна аа? Би яг л Бурханы хэлсэн шиг аймхай, хулчгар байж! Бүтээгдсэн зүйл үүргээ гүйцэтгэх нь зөв зүйтэй хэрэг, энэ бол хүндтэй зүйл. Гэтэл би ухарч няцан, шившигтэйгээр хулчийж нуугдсан нь маш мунхаг, өрөвдөлтэй байж! Би Бурхан руу эргэж, энгийн, үнэнч шударга хүн байж, өөрийнхөө төгсгөл, хүрэх газарт санаа зовохоо больж, Бурханд зүрх сэтгэлээ өгч, сонгогдох эсэхээс үл хамааран, Бурханд дуулгавартай хандаж, сонгогдох юм бол хүлээн авч, дуулгавартай байж, үүргээ сайн гүйцэтгэх ёстой байсан. Ингэж бодох үед зүрх сэтгэлээс минь том ачаа авч хаях шиг санагдаж, сэтгэл амарсан.

Сонгуулийн хариу гарахад өөр нэг эгч бид хоёр сонгогдсон байлаа. Энэ удаа би өөрийгөө хамгаалж, буруугаар ойлгохоо больж, үүргээ сайн гүйцэтгэхгүй бол таягдан хаягдана гэж айхаа больсон. Оронд нь би боломжийг нандигнаж, урьдын гэм буруугаа цайруулахын тулд хамаг чадлаараа үүргээ гүйцэтгэхэд бэлэн байлаа. Хожим нь би Бурханы үгийн өөр нэг хэсгийг уншсан: “Та нар антихристүүдийн замаар алхахаас айж байна уу? (Тийм.) Айдас дангаараа нэмэртэй юу? Үгүй, айдас ганцаараа асуудлыг шийдэж чадахгүй. Айх нь хэвийн зүйл. Зүрх сэтгэлдээ айж байна гэдэг нь тухайн хүн үнэнийг хайрладаг, үнэнд шимтэхэд, үнэнийг эрэлхийлэхэд бэлэн гэдгийг харуулдаг. Хэрвээ чи зүрх сэтгэлдээ айж байгаа бол үнэнийг эрж хайж, хэрэгжүүлэлтийн замыг олох учиртай. Ингэхдээ бусадтай эв найртай хамтран ажиллаж сурахаас эхлэх ёстой. Асуудал байгаа бол нөхөрлөж, ярилцаад шийдвэрлэ, ингэснээр хүн бүр зарчмыг, түүнчлэн шийдэлтэй холбоотой тодорхой санаа, төлөвлөгөөг мэдэж авна. Энэ нь чамайг дарангуй, нэг талыг баримталсан үйлдэл хийхээс сэргийлэх биш үү? Үүнээс гадна чи бүлгийнхэнд хянуулж, тэднээр туслуулж сурах ёстой. Үүнд хүлээцтэй байдал, оюуны цараа шаардагддаг… Хяналтыг хүлээн авах зайлшгүй шаардлагатай боловч гол зүйл нь Бурханд залбирч, Түүнд найдаж, өөрийгөө байнга эргэцүүлэх явдал юм. Ялангуяа буруу замаар явах юм уу буруу зүйл хийсэн үед чинь, эсвэл дарангуй, нэг талыг баримталсан үйлдэл хийх гэж байх үед чинь ойр тойрны чинь хэн нэгэн үүнийг цухуйлгаж, чамд сануулах юм бол чи тэрийг хүлээн авч, өөрийгөө яаравчлан эргэцүүлж, алдаагаа хүлээж, засаж залруулах хэрэгтэй. Ингэвэл антихристүүдийн замд хөл тавихаас сэргийлж чадна. Ийм маягаар чамд тусалж, сануулдаг хэн нэгэн байгаа бол чи өөрийн мэдэлгүй хамгаалагдаж байгаа биш гэж үү? Тэгж байгаа—тэр бол чиний хамгаалалт юм” (Эцсийн өдрүүдийн Христийн яриа номын “Үүргээ зохистой биелүүлэхэд эв найртай хамтын ажиллагаа шаардлагатай”). Бурханы үг буруу замаар орохоос зайлсхийх хэрэгжүүлэлтийн зарчмыг зааж өгсөн байсан нь юу ч тохиолдсон үнэнийг эрж хайж, аливааг ах, эгч нартайгаа хэлэлцэж, эв найртай хамтран ажиллаж, үнэний зарчмын дагуу үүргээ гүйцэтгэж, биеэ тоосон зан чанараараа дураараа авирлалгүй, эцсийн шийдвэрийг гаргах гэж зүтгэлгүй, харин үүргээ гүйцэтгэхдээ ах, эгч нарынхаа хяналтыг хүлээн авах явдал байв. Антихристийн замаар явж, илчлэгдэж, улмаар үүргээ гүйцэтгэж чадахгүй гэж айх юм бол асуудлыг шийдвэрлэхгүйгээс гадна үнэнийг олж авч, аврагдах боломжоо үгүй хийнэ. Энэ нь хахахаас айгаад өлбөрч үхэхтэй адилхан. Сүүлд нь би урьдын бүтэлгүйтлээсээ сургамж авч, үүрэгтээ хавьгүй илүү зөв хандлагатай байх болж, юмыг бүх хүнтэй ухамсартайгаар хэлэлцэж, сайн хамтран ажиллаж чаддаг болж, үнэний зарчмыг хамтдаа эрж хайсан. Хэсэг хугацааны дараа би Бурханы удирдамжийг олж харж, үүрэгтээ зарим нэг үр дүн гаргалаа.

Бурхан гэм буруугаас минь болоод намайг таягдан хаяагүй, Өөрөөс нь сэрэмжиллээ гээд намайг орхиогүйг би энэ туршлагаар ойлгосон. Харин ч Бурхан хүмүүс, хэрэг явдал, юмсыг зохицуулж, намайг Бурханы өмнө очиж, завхарсан зан чанараа эргэцүүлэхэд хүргэсэн, ингэснээр би Бурханы хүслийг ойлгож, Бурханыг буруугаар ойлгохоо больж, сэтгэл хангалуунаар үүргээ гүйцэтгэж чадсан. Бурханд талархъя!


56. Салаа зам

Ли Яан, Хятад

Би хөдөө төрж, ядуу гэр бүлд өссөн. Аав ээж маань энгийн тариачид, их дээрэлхүүлдэг байлаа. Хүүхэд байхдаа би том болоод амжилт олж, биднийг дорд үзэж, дээрэлхэхээ больтол нь тосгоныхонд өөрсдийгөө өөрөөр харуулна гэж тангарагласан юм. 11 настайдаа би тулааны урлагт суралцаж эхлэн, хэдий ядарч, гэмтэл бэртэл авч байсан ч, нөхцөл байдал хэчнээн хэцүү байсан ч бэлтгэлээс огт няцаж байгаагүй. Хожим нь бизнес эхлүүлж, олноос онцгойрохыг хүссэндээ би хаа сайгүй явж мөнгө зээлж, бэлэг сэлт өгч, харилцаа тогтоож, эцэст нь 1999 онд тулааны урлагийн сургуулиа амжилттай бүртгүүлсэн.

Сургууль байгуулагдсаны дараа миний хичээнгүй удирдлага дор улам амжилттай өргөжиж, ашиг орлого маань нэмэгдэж, нутгийн хүмүүсийн сайшаалыг хүртэж, аав ээж хоёр гэр бүлдээ сайн нэр хүнд авчирсан гээд надаар маш их бахархсан юм. Оюутнууд, тэдний эцэг эх нь надад долигонож, хотын спорт хороо, хотын захирагч намайг маш их үнэлж, надтай бүгд инээмсэглэн харьцдаг байлаа. Хүн бүр намайг биширч байгааг хараад би маш чухал, хүндтэй хүн юм шиг санагдаж, байр суурийн төлөөх хүсэл минь бүрэн ханаж, эцсийн эцэст амжилтад хүрсэн мэт санагдаж, үнэхээр баярлаж байлаа. Сургуулиа бат бөх байр суурьтай болгох гэсэндээ би маш олон нийгмийн арга хэмжээнд оролцож, өргөмжлөлөөр шагнуулж, сургуулиа сурталчлахын тулд янз бүрийн алба хэлтэст хахууль өгч, баярын өдрүүдээр дарга нарт бэлэг сэлт илгээдэг байсан. Тэдэнд тал засах гэж өчнөөн их шударга бус зүйл хэлж, хийж, аль нэг албан тушаалтантай таагүй байдал үүсгэвэл бизнес, байр суурь, нэр хүндтэй болох гэсэн шаргуу хөдөлмөр минь юу ч үгүй болно гэж айсан. Би байнга л сэтгэл түгшсэн байдалтай, амарч чадахгүй, бие махбод ч, оюун санаа ч туйлдаж, ийм маягаар амьдрах нь хэцүү, ядаргаатай байсан. Бизнес минь амжилттай болж, алдар нэр, ашиг хонжоонд хүрсэн хэр нь амьдрал яагаад ийм хэцүү, ядаргаатай байна вэ гээд би будилсан юм.

Тэгээд 2012 оны 5-р сард би Төгс Хүчит Бурханы эцсийн өдрүүдийн сайн мэдээг хүлээн авлаа. Төгс Хүчит Бурханы Чуулганы ах эгч нартай хамт цуглаж, харилцаж байхдаа би энэ газар эрх мэдэл, мөнгө, худал хуурмаг, далд явуулга гэх зүйлгүй болохыг харсан. Хүн бүр үнэнийг эрэлхийлэхэд анхаарч, завхрал харуулах үедээ нөхөрлөл дээр нээлттэй ярьж, өөрийгөө мэдэж авч, завхралаа шийдвэрлэхээр үнэнийг эрж хайдаг нь нийгмээс миний харж байгаагүй зүйл байсан. Тэгээд би Бурханд итгэх зам бол амьдралын зөв зам гэдгийг мэдэрсэн. Бурханы үгийг уншаад би эцсийн өдрүүдэд Бурхан сайныг шагнаж, мууг шийтгэх ажил хийж байгаа, Бурханд жинхэнээсээ итгэж, үнэнийг эрэлхийлдэг хүмүүс л Бурханы халамж, хамгаалалтыг хүртэж, эцэст нь агуу гамшгаас аврагдаж, амьд үлдэнэ гэдгийг мэдэж авсан. Бурханд итгэдэггүй, үнэнийг эрэлхийлдэггүй хүмүүс хэчнээн амжилттай бизнес эрхэлж, хэчнээн их мөнгө олдог байлаа ч эцэст нь бүгд талаар болж, өөрсдийн амийг ч аварч чадахгүй. Энэ бүгдийг ойлгомогцоо би сургуулийн хөгжилд тэгтлээ их анхааралгүй, харин илүү олон хүн Бурханы өмнө очиж, Түүний авралыг хүлээн аваасай гэсэндээ завтай цагаараа гарч сайн мэдээ түгээдэг болсон.

Эхлээд дэмжиж байсан юм. Дараа нь манай том хүү засгийн газар итгэгчдийг хяхан хавчиж, баривчилж байгааг мэдээнээс хараад, сургуульд сөргөөр нөлөөлнө гэж айсандаа Бурханд итгэхийг минь эсэргүүцэж, намайг цагдаад мэдээлнэ гэж сүрдүүллээ. Бас надтай дажгүй сайн харилцаатай байсан төрийн нэг албан хаагч “Энэ улс Бурханд итгэхийг зөвшөөрдөггүй. Та больсон нь дээр. Хэрвээ баривчлагдах юм бол шоронд ороод зогсохгүй, сургууль чинь хаагдаж магадгүй. Тэгвэл гэр бүл чинь сүйрэх биш үү?” гэж надад зөвлөсөн юм. Би түүнд энэ бол үнэн зам, би эцсээ хүртэл Бурханд итгэхээр шийдсэн гэж хэлэхэд намайг ятгаж чадаагүй болохоор Төгс Хүчит Бурханы Чуулганыг гүтгэсэн Коммунист Намын зарим худал үгийг эхнэрт минь хэлж, Зүүний Аянгын итгэгчид бол төрийн баривчилгааны гол бай, гэр бүлийнх нь хойч үеийнхэнд ч сөргөөр нөлөөлнө, хүүхдийг нь их сургуульд оруулахгүй, армид элсэх юм уу төрийн албан хаагч болохыг нь зөвшөөрөхгүй гэжээ. Эхнэр үүнийг сонсоод миний итгэл хүүхдүүдэд маань нөлөөлнө гэж айсандаа надтай хэрэлдэж, надаас сална гэж сүрдүүлсэн. Би маш их шаналж байсан. Хоёр дахь хүү маань сургуулиа төгсөөд сайхан ажил хийж байгаа. Миний итгэлээс болоод ажлаа алдвал хүү минь надтай тэрсэлдэх нь гарцаагүй. Бас маш их хөдөлмөрлөж босгосон сургууль минь өргөжиж байна. Бурханд итгэснээс минь болж нэг өдөр хаагдах болбол энэ олон жилийн хөлс хүч юу ч үгүй болно. Хөршүүд намайг юу гэж бодох билээ? Хэсэг хугацаанд би хоол ч идэх дуршилгүй, унтаж ч чадахгүй, үнэхээр сул дорой, өрөвдөлтэй санагдаж, Бурханд итгэхээ болих талаар ч бодож үзсэн. Гэхдээ энэ нь аврал хүртэх цорын ганц зам гэдгийг мэдэж байсан болохоор итгэхгүй байж чадаагүй.

Сүүлд нь би цуглаан дээр өөрийнхөө байдлын талаар сэтгэлээ нээж, удирдагч Бурханы маш олон үгийг надтай нөхөрлөсний нэг хэсэг нь энэ байна: “Чи энэ ертөнцөд дуугаа хадаан мэндэлсэн тэр мөчөөс өөрийн үүргийг биелүүлж эхэлдэг. Бурханы төлөвлөгөө болон Түүний томилгооны төлөө чи үүрэг ролио биелүүлж, амьдралын аянаа эхэлдэг. Чиний яаж өсөж торнисон, урд чинь чамайг ямар аян хүлээж байгаа нь хамаагүй, Тэнгэрийн зохион байгуулалт, зохицуулалтаас хэн ч зайлж чадахгүй бөгөөд хэн ч өөрийн хувь заяаг хянаж чаддаггүй, учир нь бүх зүйлийг захирдаг Тэр л ийм зүйл хийх чадвартай” (Үг. I Боть: Бурханы илрэлт ба ажил. Бурхан бол хүний амийн эх сурвалж). Удирдагч нөхөрлөхдөө “Бидний хувь заяа Бурханы гарт байдаг. Төрөх мөчөөс эхлэн энэ амьдралдаа бид юу туулж, ямар бүтэлгүйтэл, бэрхшээлтэй тулгарах вэ гэдгийг Бурхан урьдаас тогтоосон. Бурханд итгэж, Бурханы авралыг хүлээн авахыг маань ч бас урьдаас тогтоосон. Итгэгчид бид Хятадад ийм хавчлага, зовлон зүдүүр туулахыг Бурхан зөвшөөрсөн, Бурхан ийм зүйлийг ашиглаж, Өөрийнхөө сонгосон хүмүүсийн итгэл, үнэнч байдлыг төгс болгодог. Таны баривчлагдах эсэх, сургууль чинь хаагдах эсэх, хүүхдийн чинь ирээдүй ямар байх бүгд Бурханы гарт байгаа. Ямар ч хүн энийг тогтоож чадахгүй, засгийн газар ч эцсийн шийдвэрийг гаргахгүй” гэсэн. Бурханы үг, удирдагчийн нөхөрлөл намайг гэгээрүүлсэн. Тийм ээ. Би амьдралынхаа ихэнх хугацааг туулж, маш их зүйлийг туулсан. Миний туулсан зүйл төсөөлсөн шиг минь байгаагүй. Армид байхдаа би хүнд бэлтгэл хийж, амжилт үзүүлээд, цол ахина гэж бодсон ч гайхмаар нь өөр хүн тушаал ахиж байсан. Тэгээд энэ сургуулийг байгуулахдаа би янз бүрийн бэрхшээл туулж, эцэст нь амжилттай барьж байгуулаад, одоо сургууль асуудалгүй сайн ажиллаж байна. Энэ бүх амжилт, бүтэлгүйтлийг би шийдээгүй. Энийг хараад би амьдралд бидний туулдаг зүйлс бүгд Бурханы захиралтаар тодорхойлогддог, бид эцсийн шийдвэрийг гаргадаггүй гэдгийг ойлгосон. Би баривчлагдах болов уу, яах бол гэж санаа зовоод нэмэргүй. Бурхан аль эрт үүнийг шийдсэн болохоор би энэ бүгдийг Бурханы гарт үлдээж, Бурханы зохицуулалтад дуулгавартай байх хэрэгтэй.

Удирдагч бас надтай нөхөрлөхдөө үнэн замыг эрт дээр үеэс хяхан хавчиж ирсэн гэсэн. Үнэн зам байх тусам үүнийг Сатаны хүч улам харгисаар хяхан хавчдаг. Бурхан хүмүүсийг аврахад Сатан юу гэж бууж өгөх билээ? Эзэн Есүсийг ажиллахаар ирэх үед Ромын засгийн газар болон шашны ертөнцийнхөн Түүнийг улайран эсэргүүцэж, дарлаж, дагагч нарыг нь ч бас хяхан хавчсан. Өнөөдөр бид жинхэнэ Бурханд итгэдэг учраас Коммунист Намын сатанлаг дэглэм биднийг хяхан хавчих нь гарцаагүй. Бурхан энэ хавчлагыг ашиглан, биднийг ялган таних чадвартай болгосноор бид Намын чөтгөрлөг, Бурханы эсрэг мөн чанарыг тодорхой харж чадна. Дараа нь би Бурханы үгийн энэ хэсгийг уншсан. “Олон мянган жилийн турш энэ нь бузрын газар байсаар ирсэн. Энэ нь тэвчихийн аргагүй бохир заваан, зовлон зүдүүрээр дүүрэн бөгөөд сүг сүнснүүд хаа сайгүй тархан, залилан мэхэлж, ул үндэсгүй буруутгаж, балмад догшин, хорлонтой байж, чѳтгѳрийн энэ хотыг гишгэчин, цогцоснуудыг тараан хаяж орхидог; илжирсэн өмхий үнэр газар нутгийг бүрхэж, агаарт шингэдэг бөгөөд хатуу чанд хамгаалагдсан байдаг. Тэнгэрээс цааших дэлхий ертөнцийг хэн харж чадах билээ? Диавол хүний биеийг бүхэлд нь чанга хүлж, хоёр нүдийг нь халхалж, амыг нь бат хамхидаг. Диаволуудын хаан өнөөг хүртэл хэдэн мянган жилийн турш догшин ширүүн авирлангаа нэвтрэхийн аргагүй чөтгөрүүдийн өргөө мэт чөтгөрт хотыг нүд салгалгүй харсаар байдаг; тэр хооронд, энэхүү сүрэг манаач нохой нь догшин харцаар ширтэж, Бурхан мэдээгүй байхад нь барьж аваад, бүгдийг нь устгаж, амар тайван, аз жаргалтай газаргүй болгоно гэдгээс гүнээ айж байдаг. Чөтгөрт хотын ийм хүмүүс яаж ер нь Бурханыг харсан байж чадах юм бэ? Тэд ер нь Бурханы энхрийлэл, хайр татам байдлыг амссан гэж үү? Хүний ертөнцийн хэрэг явдлын талаар тэд юу мэдэх юм бэ? Бурханы тэсэж ядсан хүслийг тэдний хэн нь ойлгож чадах юм бэ? Тэгвэл, бие махбодтой болсон Бурхан бүрмөсөн нуугдмал хэвээр үлддэгт гайхах юмгүй: Өршөөлгүй, догшин хэрцгий чөтгөрүүдтэй ийм харанхуй нийгэмд, нүд цавчилгүй хүмүүсийг хөнөөдөг диаволын хаан яаж хайр татам, сайхан сэтгэлтэй, ариун Бурханы оршин тогтнолыг тэвчиж чадах юм бэ? Бурханы ирэхийг магтан сайшааж, уухайлж яаж чадах юм бэ? Энэ боолууд! Тэд сайхан сэтгэлийг үзэн ядалтаар хариулдаг, аль эртнээс Бурханыг дайсан мэт харьцаж эхэлсэн, Бурхантай зүй бусаар харьцдаг, туйлын харгис хэрцгий бөгөөд Бурханыг өчүүхэн төдий ч анхаардаггүй, тонуул дээрэм хийдэг, мөс чанараа бүгдийг нь алдсан, мөс чанараа үл тоож, гэм зэмгүй хүмүүсийг мэдрэлгүй байдал руу уруу татдаг. Эртний өвөг дээдэс үү? Хайртай удирдагчид уу? Тэд бүгд Бурханыг эсэргүүцдэг! Тэд тэнгэрийн доорх бүхнийг түнэр харанхуй, эмх замбараагүй болгосон! Шашны эрх чөлөө юу? Иргэдийн хууль ёсны эрх, ашиг уу? Тэдгээр нь бүгд нүглээ нуух заль мэх юм!” (Үг. I Боть: Бурханы илрэлт ба ажил. Ажил ба оролт 8). Бурханы үг надад Коммунист Нам бол бурхангүй үзэлт нам, Бурханы дайсан, Бурхан оршин тогтнохыг хүсдэггүй гэдгийг харуулсан. Тэд шашны эрх чөлөөг зөвшөөрдөг гэж тунхагладаг ч ард түмнийг төөрөлдүүлж, хуурч байгаа хэрэг. Хүмүүс Бурханд итгэдэг болж, Бурханы үгийг уншиж, үнэнийг таньж мэдвэл диавол Сатан хүмүүсийг хорлодгийг хараад Намыг нь орхиж, голно гэж тэд айдаг. Тэгвэл хүмүүсийг үүрд хянах гэсэн санаархал, зорилго нь нуран унана. Тиймээс хүмүүсийг Бурханд итгэж, дагахаас сэргийлэхийн тулд Бурханы сонгосон хүмүүсийг улайран баривчилж, хяхан хавчиж, Төгс Хүчит Бурханы Чуулганыг гутааж, гүжирдэхийн тулд хэвлэл мэдээллийн хэрэгсэл ашиглаж, бүр итгэгчдийн гэр бүлийнхнийг сүрдүүлэн итгэгчдийг дарлаж, эсэргүүцэхэд хүргэдэг, ингэснээр хүмүүс үнэн замыг орхиж, Бурханы авралыг алдаж, тэдний хамт тамд устгагдана. Коммунист Нам бол үнэхээр жигшүүртэй, хорон муу! Манай гэрийнхэн тэдэнд хууртаж, намайг эсэргүүцэж эхэлсэн. Гэрийнхнээ дагавал би Сатаны урхинд унах учир түүнд мэхлэгдэж болохгүй. Гэр бүлийнхэн маань саад болж байсан ч би итгэлээ хадгалж, үүргээ гүйцэтгэсээр байх ёстойгоо мэдэж байсан.

Бурханыг дагахаар шийдсэнийг минь том хүү хараад, намайг хавчих нь бүр нэмэгдэж, нэг өдөр намайг сургуулийн гадаа оюутнуудын өмнө гаргаж ирээд, над руу ууртайгаар орилж, “Засгийн газар шашныг зөвшөөрдөггүй байхад итгэнэ гэж зүтгээд байх юм! Таныг баривчлагдвал гэрийнхэн бүгдээрээ, бүр манай хүүхдүүд ч хэрэгт холбогдоно. Энэ тэгээд зүгээр үү? Бурханд итгэмээр байвал сургуулиас яв, биднийг битгий чирэх гээд бай!” гэлээ. Миний хүү ийм сэтгэлгүй үгийг надад хэлж, Бурханд итгэсний минь төлөө хөөж байгаад би чихэндээ ч итгэж чадалгүй, маш их гомдсон. Би сургуулиас хөөгдөх юм бол тэр олон жилийн хөлс, цус, нулимс минь хий дэмий болох биш үү? Хэн намайг “Захирал аа” гэж дуудаж, хэн намайг хүндлэх вэ? Ийм зүйлийг дахиж таашаахгүй бол би дахиад л жирийн тариачин болно. Найз нөхөд, танилуудынхаа царай яаж харах юм бэ? Ийм бодол намайг тэсвэрлэхийн аргагүй шаналгаж байлаа. Хүү минь намайг хөөвөл би хаачих билээ? Зүгээр д хүүгийнхээ үгэнд орсон нь дээр санагдсан. Ингэж бодох үед Бурханы үг санаанд орсон юм. “Хэрвээ хүмүүс ямар ч итгэлгүй байвал энэ замаар үргэлжлүүлэхэд амаргүй. Бурханы ажил хүмүүсийн үзэл, төсөөлөлтэй өчүүхэн ч нийцдэггүй гэдгийг хүн бүхэн одоо харж чадна. Бурхан маш олон үг айлдаж, маш их ажил хийсэн бөгөөд хэдий хүмүүс тэдгээрийг үнэн гэж хүлээн зөвшөөрч болох ч, Бурханы талаарх үзэл тэдний дотор бий болох магадлалтай хэвээр байна. Хэрэв үнэнийг ойлгож, олж авахыг хүсвэл, хүмүүс аль хэдийн харсан зүйл болон туршлагаараа олж авсан зүйлдээ үнэнч байж чадах итгэлтэй, сэтгэлийн тэнхээтэй байх ёстой. Бурхан хүмүүст юу хийдэг нь хамаагүй, тэд өөрсдийн эзэмшдэг зүйлийг баримталж, Бурханы өмнө чин сэтгэлтэй байж, эцсээ хүртэл Түүнд үнэнч хэвээр байх ёстой. Энэ бол хүн төрөлхтний үүрэг. Хүмүүс хийх ёстой зүйлээ баримтлах ёстой” (Үг. I Боть: Бурханы илрэлт ба ажил. Чи Бурханд өгсөн үнэнч байдлаа хадгалах ёстой). “Бүү урам хугар, бүү сул дорой бай, Би чиний хувьд аливааг тодорхой болгоно. Хаанчлалд хүрэх зам тийм ч дардан биш; юу ч тийм энгийн биш! Чи ерөөлүүдийг амархан авахыг хүсдэг, тийм биз дээ? Өнөөдөр хүн бүр гашуун шалгалттай нүүр тулна. Тийм шалгалтгүйгээр Намайг хайрлах зүрх сэтгэл чинь хүчтэй болохгүй бөгөөд Намайг гэх жинхэнэ хайргүй байх болно. Эдгээр шалгалт багахан орчин нөхцөл төдийхнөөс бүрддэг байсан ч гэсэн хүн бүр тэдгээрийг туулах ёстой; ердөө шалгалтын бэрхшээл нь нэгээс нөгөө хүнд ялгаатай байх болно” (Үг. I Боть: Бурханы илрэлт ба ажил. Христийн эхэн үеийн айлдварууд, 41-р бүлэг). Бурханы үг намайг тайвшруулсан. Тийм ээ. Итгэлийн зам бол дардан зам биш. Бид зарим нэг зовлон зүдүүрийг туулах шаардлагатай, өөртөө итгэлгүй бол энэ замаар алхах хэцүү. Энэ хавчлагын улмаас сөрөг болж, ухарвал өөртөө итгэх итгэл минь хаана байсан байх вэ? Бурханд итгэхээс өмнө гадна ертөнцөд тэр олон жил амжилт гаргах гэж тэмцэж байхад амьдрал хэцүү, ядаргаатай, найдах зүйлгүй байсан. Одоо Бурхан хүн төрөлхтнийг аврахаар ирсэн амьдралд ганц олдох боломжтой учирсан минь маш азтай хэрэг. Би яаж үүнийг зүгээр орхиж болох юм бэ? Тэгвэл Бурхан намайг яаж аварч чадах юм бэ? Эзэн Есүс ингэж хэлсэн: “Тэнгэрийн шувуудыг хар: тэд тариа тарьдаггүй, хураадаггүй, саравчинд ч хадгалдаггүй; гэсэн ч тэнгэрлэг Эцэг чинь тэднийг тэжээдэг. Та нар тэднээс хамаагүй илүү дээр биш гэж үү?” (Матай 6:26). Тариа тарьдаг ч үгүй, хураадаг ч үгүй шувууг Бурхан бүтээсэн боловч тэдэнд амьдрах боломж олгодог. Бурхан надад гарц нээж өгнө. Хүү минь намайг гэрээсээ хөөвөл Бурхан намайг замчилна, юунд ч санаа зовох хэрэггүй гэж би итгэсэн. Энэ бодол өөртөө итгэх итгэлийг минь сэргээж, хүүдээ хязгаарлагдахаа больсон. Итгэлдээ тууштай байгааг минь хараад хүү маань уурлан намайг сургуулийн үүдэнд хүргэж өгсөн юм. Би сургуулиас явж, хэсэг зуур аав ээжийнхээ гэрт байхаас өөр сонголтгүй болсон.

Тэр орой нөхцөл байдлаа бодоход үнэхээр өрөвдөлтэй санагдаж, Бурханд залбираад, “Бурхан минь Таны хүсэл юу болохыг би мэдэхгүй байна. Би Танд итгэж, зөв замаар явж байхад хүү минь яагаад ингэж харьцана вэ? Таны хүслийг ойлгоход минь намайг замчлаач” гэлээ. Тэгээд би зарим нэг ах эгч нарын ярьж байсан нэг хэсгийг санасан юм. “Хүмүүс дээр Бурханы хийдэг ажлын алхам бүрд, гаднаа энэ нь хүмүүсийн хоорондын харилцаа мэт, хүний зохицуулалт, хүний хөндлөнгийн оролцооноос үүдэлтэй мэт харагддаг. Гэвч нүднээс далдуур, ажлын алхам бүр, тохиолдож буй юм бүхэн нь Бурханы өмнө Сатаны тавьсан бооцоо бөгөөд Бурханд гэрчлэл хийхдээ бат зогсохыг хүмүүсээс шаарддаг. Жишээ нь, Иовыг шалгасан үеийг авч үзье: Нүднээс далдуур Сатан Бурхантай мөрий тавьж байсан бөгөөд Иовд тохиолдсон зүйл нь хүмүүсийн үйл, хүмүүсийн хөндлөнгийн оролцоо байсан. Та нарт хийдэг Бурханы ажлын алхам бүрийн ард Сатаны Бурхантай тавьсан мөрий байдаг—энэ бүгдийн ард тэмцэл байдаг” (Үг. I Боть: Бурханы илрэлт ба ажил. Бурханыг хайрлах нь л үнэхээр Бурханд итгэж буй хэрэг). Бурханы үгийг тунгаан бодоод би ойлгосон, надад тулгарч байгаа энэ асуудлыг гаднаас нь харахад хүү маань Коммунист Намын худал үгэнд төөрөлдөн итгэлийг минь эсэргүүцэж, саад болж, намайг сургуулиас хөөсөн ч цаана нь намайг гэр бүлийн харилцаагаа хадгалж, алдар нэр, байр сууриа хамгаалж, Бурханаас урвах нь уу, эсвэл хувийн ашиг сонирхлоо орхиж, Бурханыг дагахаар сонгох нь уу гэдгийг минь харах гэсэндээ Сатан саад учруулж, арга заль хэрэглэж байжээ. Би Бурханд итгэх итгэлгүй, бүх зүйлийг орхих шийдвэргүй байсан учраас нөхцөл байдалдаа санаа зовж, сэтгэлээр унасан. Сатан миний сул тал болох сэтгэл хөдлөл, нэр хүнд, байр суурийг ашиглан, Бурханыг орхиж, Бурханаас урвахад намайг хүргэж, эцэст нь намайг сүйрүүлж, залгих гэж байжээ. Сатан үнэхээр хорлонтой, ёрын муу! Энийг ойлгоод би арай дээрдсэн. Гэр бүлийнхэн минь намайг болиулах гэж юу хийх нь, ирээдүйд амьдралд минь ямар бэрхшээл тулгарах нь хамаагүй, би эцсээ хүртэл Бурханд бат итгэж, Бурханыг дагаж, Сатаныг шившиглэнэ гэж шийдсэн!

Би аав ээжийнхээ гэрт удаан байх боломжгүй байсан тул сургууль руу буцахаас өөр аргагүй болж, буцаж очсоныхоо дараа үргэлжлүүлэн цуглаанд оролцож, сайн мэдээ түгээсэн. Бурханд итгэсээр байгааг минь хараад том хүү, бэр хоёр маань намайг улам хавчиж, намайг хөөж, сургуулийн санхүүг хяналтдаа авч, надад сохор зоос ч өгөхгүй гэж байнга хэлдэг болж, дандаа л надад муухай зүйл хэлдэг байлаа. Би ихэвчлэн хоол идэхдээ ч бухимддаг байсан. Хэсэг хугацаанд байнга уурлаж, хоол сайн идээгүйгээс болоод миний эрүүл мэнд маш их муудаж, явж байхад нүд харанхуйлж, хэд хэдэн удаа ухаан алдах шахсан. Би ходоодны салст бүрхэвчийн үрэвсэлтэй болж, оройдоо маш хүчтэй өвдөх болж, гэдсээ дэрээр хүчтэй дарвал л бага зэрэг намддаг байлаа. Шөнө унтаж чадахгүй үедээ биеийн тамирын талбай руу очиж, өөрийнхөө босгосон бэлтгэлийн байр, оффис, кафе, дотуур байрыг харж, босгох гэж маш их хөдөлмөрлөсөн сургуулиа ширтдэг байлаа. Энэ намайг үнэхээр шаналгаж байсан. Энэ сургуулийг нээх гэж хэр хол зам туулж, хэчнээн хүнийг царайчилж, хэчнээн их зовлоо доо. Одоо нэг юм багахан амжилтад хүртэл төрсөн хүү минь надаас салгаад авчихлаа. Энэ насан туршийн минь хөдөлмөр байсан. Бурханд итгэсээр байвал би энэ бүгдийг алдах дээрээ тулаад байна. Ингэж бодоход хутгаар зүрхийг минь зүсэх шиг болсон. Тэр үед би үнэхээр сул дорой болж, байнга л шөнө нууцаар уйлж, нулимсаа урсган Бурханд залбирч, “Бурхан минь, би амьдралаа зориулж босгосон бизнесээ алдах гээд байна, зүгээр орхиж чадахгүй нь. Энэ нөхцөл байдлыг даван гарахад намайг чиглүүлээч” гэсэн.

Хожим нь ах эгч нар Бурханы зарим үгийг надтай ярилцсан нь надад хэрэгжүүлэлтийн замыг өгсөн юм. Бурханы үгэнд ингэж хэлсэн байдаг: “Одоо чи Петрийн явсан яг тэр замыг тодорхой харж чадах ёстой. Хэрвээ чи Петрийн замыг тодорхой харж чаддаг бол өнөөдөр хийгдэж байгаа ажлын талаар тодорхой мэдэж байх тул гомдоллож, идэвхгүй болохгүй, эсвэл ямар нэгэн зүйлийг хүсэн эрмэлзэхгүй. Чи тухайн үеийн Петрийн сэтгэл санааны байдлыг мэдрэх ёстой: Тэр уй гашууд автсан; ямар нэг ирээдүйг, эсвэл ямар нэгэн ерөөлийг гуйхаа больсон. Тэр ашиг хонжоо, аз жаргал, алдар нэр, эсвэл дэлхий дээрх эд хөрөнгийг эрж хайгаагүй; зөвхөн хамгийн утга учиртай амьдралаар амьдрах гэж эрэлхийлсэн ба энэ нь Бурханы хайрыг хариулж, өөртөө байгаа хамгийн эрхэм нандин зүйлийг Бурханд зориулахын төлөө байлаа. Тэгвэл тэр сэтгэл хангалуун байх байв” (Үг. I Боть: Бурханы илрэлт ба ажил. Петр Есүсийг хэрхэн мэдэж авсан тухай). Бурханы үгийг тунгаан бодоод нүд минь нээгдлээ. Урьд нь Петр ч бас Бурханд итгэснийхээ төлөө гэр бүлийнхэндээ хавчигдсан. Гэрийнхэн нь Петрийг нэр хүндтэй болж, гэр бүлдээ алдар цуу авчраасай гэж хүссэн ч Петр тэдэнд хянуулаагүй. Эзэн Есүс өөрийг нь дуудахад Петр бүх зүйлээ орхин Эзэнийг дагаж, утга учиртай амьдралыг эрэлхийлсэн. Петрийн туршлага намайг гэгээрүүлсэн. Петр Бурханд жинхэнээсээ итгэж, Бурханыг дагахын тулд бүх зүйлээ орхиж чадсан. Үнэнийг эрэлхийлж, Бурханыг мэдэж авч, хайрласнаар эцэст нь Бурханы сайшаалыг хүртсэн. Би итгэгч болоод удаагүй, үнэний талаарх ойлголт минь нимгэн боловч өнгөрсөн хугацаанд алдар нэр, байр суурийн араас хөөцөлдсөн нь надад ямар зовлон авчирсныг бодож, дараа нь Бурханы сайшаалыг хүртсэн Петрийн сонгосон замыг хараад, үнэхээр их урам зориг авч, Петрийн үлгэр жишээг дагаж, алдар нэр, байр суурийг орхиж, үнэнийг эрэлхийлэхийг хүссэн юм. Дараа нь би сургуулиа орхиж, үргэлжлүүлэн Бурханд итгэж, үүргээ гүйцэтгэхээр шийдсэн.

Хэд хоногийн дараа цэргийн хэдэн хуучин нөхөд маань манай хүү намайг сургуулиас хөөснийг сонсоод маш их уурлаж, сургуулиа буцааж авах янз бүрийн санаа хэлж өгсөн. Найзууд, хамаатнууд бүгд тэр шударга бус явдлыг зүхэж, тосгоны нарийн бичиг надад, энэ сургуулийг ганцаараа үүсгэн байгуулсан, өөр хэнд ч хамааралгүй гэсэн гэрчилгээ хүртэл гаргаж өгч тусалсан. Энэ бүхнийг сонсоод би гэрчилгээтэй юм чинь цэргийн нөхдүүд маань сургуулиа буцаан авахад минь тусалбал нэр төрөө сэргээж болох юм байна гэж бодлоо. Гэвч би дахиад алдар нэр, байр суурийн араас хөөцөлдөхөөр шамдаж байгаагаа ухаарсан тул Бурханд чимээгүй залбирч, махан биеэ орхих хүч чадал өгөөч гэж гуйлаа. Залбирсныхаа дараа Иовын туршлагыг санасан юм. Иов эд хөрөнгөө нэг шөнийн дотор алдаад, маш шаналж байсан ч өөрийн хүчээр буцааж авна гэж найдалгүй, харин Бурханд залбирч, Бурханы зохицуулалтыг дуулгавартай дагасан. Миний өмч хөрөнгө Иовын эд хөрөнгийн хаана нь ч хүрэхгүй хэр нь энэ нөхцөл байдалтай тулгараад би Бурханд залбирч, эрж хайлгүй, өөрөө хөрөнгөө буцаж авахыг хүссэн. Энэ яаж Бурханд дуулгавартай байдал байх юм бэ? Сургуулиа буцааж аваад өдөр бүр ажиллуулж завгүй байсан бол би итгэлээ хэрэгжүүлж, үүргээ сайн биелүүлэх эрч хүчгүй байх байлаа. Хүү минь надаас сургуулийг авчихсан болохоор би чин сэтгэлээсээ итгэлээ хэрэгжүүлж, үүргээ биелүүлж чадах болсон. Тэр нь гайхалтай хэрэг, Бурхан надад зам гаргаж өгч байгаа явдал байсан. Ингэж бодоход сэтгэл нэлээд цэлмэж, би маш гүн завхарсан, бас нэр хүнд, байр суурийг маш их анхаардаг байсан учраас сургуулиа огт орхиж чадахгүй байсан гэдгээ ухаарсан.

Дараа нь би Төгс Хүчит Бурханы үгээс энэ хэсгийг уншсан юм. “Ийм бохир заваан газарт төрсөн хүнд нийгэм ноцтой муу нөлөө үзүүлж ирсэн, тэрээр бурангуй нийгмийн ёс зүйн нөлөөнд автаж, ‘дээд боловсролын байгууллага’-д суралцаж ирсэн. Хоцрогдмол үзэл санаа, завхарсан ёс суртахуун, амьдралыг харах тааруухан үзэл, амьдралын жигшүүрт гүн ухаан, ямар ч хэрэггүй оршин тогтнол, амьдралын дорд хэв маяг, зуршил—энэ бүгд нь хүний зүрх сэтгэлийг асар ихээр үймүүлж, мөс чанарыг нь муутгаж, ноцтой доройтуулдаг. Ингэснээр хүн Бурханаас улам бүр холдож, Түүнийг улам их эсэргүүцдэг болсон. Хүний зан чанар өдөр ирэх тусам улам харгис болж, Бурханы төлөө юугаа ч орхиход бэлэн, Бурханыг дуртайяа дуулгавартай дагах, цаашлаад Бурханы илрэлтийг сайн дураараа эрж хайх хүн ганц ч үгүй болсон. Харин ч хүн Сатаны эзэмшил дор зугаа цэнгэл хөөцөлдөхөөс өөр юу ч хийдэггүй, намаг балчигтай газарт махан биеийн завхралд өөрийгөө тушаадаг. Харанхуйд амьдардаг тэр хүмүүс үнэнийг сонссон хэдий ч хэрэгжүүлье гэж боддоггүй, Бурханы илрэлтийг харсан ч гэсэн Түүнийг эрж хайх сонирхолгүй байдаг. Ингэж их доройтсон хүн төрөлхтөнд аврагдах боломж яаж байх юм бэ? Ингэж их уналтад орсон хүн төрөлхтөн гэрэлд амьдарч яаж чадах юм бэ?” (Үг. I Боть: Бурханы илрэлт ба ажил. Зан чанар чинь өөрчлөгдөхгүй байх нь Бурханд дайсагнаж буй хэрэг). Бурханы үг миний байдлыг яг илчилсэн. Эцэг эх, багш нар маань намайг хүүхэд байхаас л “Хүн дээшээ тэмүүлдэг, ус уруугаа урсдаг”, “Зовохгүй бол жаргахгүй”, “Өөрөө онцгойрч, өвөг дээдэстээ алдар нэр авчрах” гэх зэргийг зааж, энэ сатанлаг гүн ухаан зүрх сэтгэлд минь гүн сууж, амьдрал, үнэт зүйлсийн талаар буруу үзэл бодолтой болгосон. Амжилтад хүрч, бусдаас дээр байж, нэр хүнд, байр суурь олж авахаар хичээх нь ёс жудагтай, үнэ цэнтэй амьдрах цорын ганц арга зам гэж би бодсон. Алдар нэртэй болохын тулд ямар ч бэрхшээлийг даван туулахад бэлэн байж, тулааны урлагийн сургуулийг байгуулж байхдаа өдөр бүр маш их ядарч, хөлсөө дуслуулан олсон мөнгөө ашиглан төрийн албан хаагчдад тал засаж, бялдуучилж, зусардаж, ямар ч нэр төргүй амьдарч байсан. Жаахан л буруу гишгэвэл асуудалд орж, азгүй явдал тохиох вий гэж айсандаа баярын өдрүүдээр янз бүрийн хэлтсийн дарга нарт бэлэг сэлт илгээж, ийм төвөгтэй харилцааг авч явах гэж бие махбод, оюун санаагаараа туйлдаж байсан хэр нь үүндээ гүн шигдээд, гарч чадахгүй байлаа. Эргэн тойрныхон маань алдар нэр, байр суурьтай болсныхоо дараа янз бүрийн бусармаг зүйл хийж, авлига, хээл хахууль, садар самуун, мөрийтэй тоглоомд хязгаарлалтгүй орооцолдож эхэлсэн. Сатан ингэж хүмүүсийг завхруулж, хорлодог. Хүү минь ч бас алдар нэр, ашиг хонжоонд дийлдсэндээ өөрийн гараар босгосон сургуулийг минь булаан авч, алдар нэр, ашиг хонжоо хүртэхийн тулд эцэг, хүүгийн хайрыг үл хайхарсан. Энэ нь хаан ширээний төлөө ах дүүс, аав хөвгүүд бие биенээ хөнөөдөг эртний хаадын гэр бүлийг надад санагдуулсан. Сатаны төөрөгдөл, худал үг хүмүүсийг хүн чанар, эрүүл ухаанаа алдтал нь завхруулсан нь тэр юм. Тэр үед би алдар нэр хүнд, ашиг хонжоо нь хүмүүст Сатаны зүүсэн дөнгө гэдгийг харсан. Сатаны гүн ухаанаар амьдарч, алдар нэр хүнд, ашиг хонжоог эрж хайвал бид улам завхарч, амьдрал улам зовлонтой болно. Алдар нэр, ашиг хонжооны намагт гүн шигдсэн байх үед Бурханы үг надад, үнэнийг эрж хайх нь амьдралын зөв зам, хамгийн утга учиртай амьдрал гэдгийг харуулсан. Гэтэл би сатанлаг гүн ухаанд хүлэгдэж, хянуулаад мөнгө, нэр хүнд, байр суурийн таашаалыг алдах үедээ орхиход хэцүү санагдаж, өрөвдөлтэй байдалд орсон. Тэр ч бүү хэл, юмаа буцааж авахын тулд шүүхэд хандахыг хүссэн. Би үнэхээр мунхаг байжээ. Тийм маягаар үргэлжлүүлсэн бол Сатанд хорлогдсоор, эцэст нь Сатантай хамт устгагдах байлаа. Эзэн Есүс ингэж хэлсэн: “Учир нь хүн бүх дэлхийг олж авсан ч амиа алдвал ямар ашиг байх юм бэ? Эсвэл хүн амийнхаа оронд юу өгөх билээ?” (Матай 16:26). Тийм ээ. Хүн хэчнээн их мөнгө, байр суурьтай байгаад үнэн болон амийг худалдан авч чадахгүй! Амьдралдаа бий болгосон эд хөрөнгө, нэр хүнд, байр сууриа алдсан ч энэ туршлагаар дамжуулан би эдгээр зүйл хүмүүсийг яаж хорлодгийг, үүний араас хөөцөлдөхийн аймшигтай үр дагаврыг харсан. Бас үнэнийг эрэлхийлэхийн утга учир, үнэ цэнийг ойлгоод, Бурханыг дагаж, үүргээ гүйцэтгэхийн тулд тэр зүйлсийг орхиж чаддаг болсон. Энэ бол намайг гэх Бурханы хайр, аврал байсан. Бурханы хүслийг ойлгомогцоо би юунаас ч болж хүүтэйгээ тэмцэлдэхийг хүсээгүй, хүүгээ шүүхэд өгөхийг ч хүсээгүй. Бурханы захиралтад захирагдаж, үнэнийг эрэлхийлж, үүргээ гүйцэтгэхэд л анхаарсан.

Тэр цагаас хойш би чуулганд сайн мэдээ түгээж байна. Хэдийгээр бусдын бишрэлийг хүртэхээ больсон ч зүрх сэтгэл мннь хамаагүй тайван болж, өдөр бүр сэтгэл маш хангалуун байгаа. Бурханд итгэж, Бурханы дагах нь хамгийн зөв сонголт, хамгийн утга учиртай амьдрал гэдэгт зүрх сэтгэлдээ би итгэлтэй байна. Бурханд талархъя!


59. Үүргээ гүйцэтгэхдээ зөв хандлагатай байхын ач холбогдол

Элла, Филиппин

Би 2020 оны 10-р сард эцсийн өдрүүд дэх Төгс Хүчит Бурханы ажлыг хүлээн авч, цуглаанд идэвхтэй оролцож, Бурханы үгийн ойлголтынхоо талаар нөхөрлөж эхлэн, хоёр сарын дараа цуглааны бүлгийн удирдагч болж, анх удаа цуглаан хөтлөхдөө догдолж, сандарч байснаа санаж байна. Би үүргээ гүйцэтгэнэ гэж догдолж байсан ч сайн хөтлөхгүй бол ах эгч нар намайг дорд үзэх байх гэж айж байлаа. Би удирдагчийнхаа цуглаан хөтлөх арга барилыг маш сайн гэж боддог байсан учир түүний арга барилаар хийвэл цуглааныг сайн хөтөлж чадна, тэгээд удирдагч намайг магтаж, ах эгч нар намайг хүндэлнэ гэдэгт би итгэлтэй байв. Ингээд удирдагчийн арга барилыг дуурайж цуглааныг хөтөлсөн. Намайг ах, эгч нараас асуулт асуухад тэд надтай харилцаж, намайг нөхөрлөхөд тэд “Амен” гэж хэлээд, санал нийлсэн. Цуглааны дараа удирдагч намайг сайн хөтөллөө гэсэн. удирдагчийн магтаалыг сонсоод би баярлаж, бахархсан. Удалгүй намайг усалгааны санваартан болгож тушаал ахиуллаа. Би маш их догдолж, удирдагч намайг сайн хэв чанартай гэж үзээд энэ үүргийг өгсөн байж таарна гэж бодсон. Эхэндээ би үүргээ яаж гүйцэтгэхээ мэдэхгүй байсан ч ах эгч нарынхаа урмыг хугалахыг хүсээгүй учраас цуглаан болгон дээр Бурханы үгэнд хэлэлцсэн чухал санааг олохыг хичээсэн. Ингэвэл миний нөхөрлөл тодорхой болж, гол санаануудыг хамарч, бусад хүн намайг сайн ойлголттой гэж бодоод, бүгд намайг бишрэх байлаа. Гэвч нөхөрлөлийнхөө дараа би бусдын нөхөрлөлийг сонсох үедээ миний нөхөрлөл тийм ч тодорхой байгаагүйг анзаараад, маш их санаа зовж, “Одоо хэн ч намайг сайн нөхөрлөдөг гэж бодохгүй, надаас илүү нөхөрлөдөг хүмүүст хүн бүр анхаарал хандуулна” гэж бодсон. Би ах, эгч нар намайг хүндлэхгүй байх вий гэж айсандаа илүү сайн нөхөрлөх арга замыг хайж олохын тулд тархиа гашилгасан ч Бурханы үгийг тунгаан бодох хэмжээнд өөрийгөө тайвшруулж чадалгүй, сайн нөхөрлөхийг хүсэх тусам нөхөрлөл минь улам дордлоо. Би “Ах эгч нар намайг юу гэж бодох бол? Удирдагч надад урам хугарах болов уу? Миний нөхөрлөл яагаад бусдынх шиг тодорхой биш байна вэ? Тэд яагаад ийм сайн нөхөрлөж, би яагаад чаддаггүй юм бэ?” гэж бодоод маш их бухимдаж, тэднээс илүү хөдөлмөрлөж, тэднээс илүү гарахыг хүссэн.

Хэдэн сарын дараа ажлын хэрэгцээ шаардлагаас болж намайг сайн мэдээ номлуулахаар явуулсан. Бүлэгт очсон даруйдаа би хэн нь бүлгийн удирдагч, хэн нь чуулганы удирдагч вэ гэж асуун, чадах бүхнээ хийсэн цагт чуулганы удирдагчийн сайшаалыг хүртэж, бүлгийн удирдагч болж магадгүй гэж бодсон. Тэгж байж, илүү олон ах, эгч намайг хүндлэх байв. Номлохдоо би ойлгохгүй зүйл гарвал үргэлж Бурханд залбирч, найддаг байсан. Хэсэг хугацааны дараа би үүрэгтээ зарим сайн үр дүн гаргаад, маш их баярласан. Гэхдээ би бас буруу санаа зорилготойгоо мэдэж байсан тул буруутай санагдаж байлаа. Би үүргээ сайн биелүүлэхийг биш, бусдад хүндлэгдэхийг л хүссэн, харин Бурхан миний зүрх сэтгэлийг ажиглаж, эрэл хайгуулыг минь үзэн ядсан байж таарна. Би Бурханы өмнө очоод, залбирч, буруу санаа зорилгоо хаяхад минь залж чиглүүлэхийг Түүнээс гуйсан. Залбирсны дараа сэтгэл бага зэрэг дээрдсэн ч би хүмүүсээр хүндлүүлэх гэж өөрийн эрхгүй хөөцөлдсөөр, бусад хүн үүргээ сайн гүйцэтгэж байгааг хараад тэднээс илүү гарахыг хүссэн. Ингэж бодох нь буруу гэдгийг мэдэж байсан ч яаж ч чадаагүй. Би хангалттай тайвширч үүргээ биелүүлж чадалгүй, миний байдал улам дордож, үүргээ гүйцэтгэхдээ үр дүнгүй болсон. Сүүлд нь би Бурханд залбирч, энэ буруу санаа зорилгоо хаяхад минь тусалж, намайг залж чиглүүлээч гэж гуйлаа. Нэгэн өдөр би нэг туршлагын гэрчлэлийн видеоноос Бурханы үгийн хэсгийг харсан нь өөрийгөө бага зэрэг мэдэж авахад минь тусалсан юм. Төгс Хүчит Бурхан ингэж хэлсэн байдаг: “Антихристүүд ерөөл хүртэхийн тулд үүргээ дурамжхан гүйцэтгэдэг. Түүнчлэн тэд үүрэг биелүүлснээр өөрсдийгөө харуулж, хүндлүүлж чадах эсэх, аливаа нэг үүргийг гүйцэтгэвэл Дээрх юм уу Бурхан мэдэх эсэхийг лавладаг. Эдгээр нь бүгд үүргээ гүйцэтгэх үедээ тэдний бодолцон үздэг зүйлс юм. Тэд үүргээ биелүүлснээр ямар ашиг тус хүртэж чадах, мөн ерөөгдөж чадах эсэхээ юун түрүүнд тодорхой болгохыг хүсдэг. Тэдний хувьд хамгийн чухал зүйл энэ юм. Тэд хэрхэн Бурханы хүслийг бодолцож, Бурханы хайрыг хариулах, хүмүүст Бурханы аврал, аз жаргалыг хүртээхийн тулд хэрхэн сайн мэдээг номлож, Бурханыг гэрчлэх талаар хэзээ ч боддоггүй. Бас тэд үнэнийг ойлгохоор хэзээ ч эрж хайдаггүй, хэрхэн завхарсан зан чанараа шийдвэрлэж, хүний төрхийг амьдран харуулахыг ч эрж хайдаггүй. Тэд эдгээр зүйлийг хэзээ ч харгалзан үздэггүй. Харин ерөөгдөж, ашиг тус хүртэж чадах эсэхээ, яаж чуулганд болон олны дунд хөлөө олж, байр суурьтай болж, хүмүүсээр хүндлүүлж, онцгойрч, хамгийн шилдэг нь болох талаар л боддог. Тэд жирийн дагагчид байхыг хүсдэггүй. Тэд чуулганд хамгийн тэргүүлэх нь байж, эцсийн шийдвэрийг гаргаж, удирдагч болж, хүн бүрийг үгэндээ оруулахыг үргэлж хүсдэг. Тэгж байж л тэдний сэтгэл ханана. Антихристүүдийн зүрх сэтгэл ийм зүйлээр дүүрэн байдгийг харж болно. Тэд Бурханы төлөө үнэн сэтгэлээсээ зарлагаддаг уу? Бүтээгдсэн зүйлийн хувиар үүргээ чин сэтгэлээсээ биелүүлдэг үү? (Үгүй.) Тэгвэл тэд юу хийхийг хүсдэг вэ? (Эрх мэдэлтэй байхыг.) Тийм ээ. ‘Миний хувьд гэвэл, дэлхий ертөнц дээр би хүн бүрээс давж гарахыг хүсдэг. Би аль ч бүлэгт нэгдүгээрт байх ёстой. Хоёрт орохоос татгалзаж байна, би хэзээ ч хүний туслах болохгүй. Би өөрийнхөө байгаа ямар ч бүлэг хүмүүсийн дунд удирдагч нь байж, эцсийн шийдвэрийг гаргахыг хүсэж байна. Хэрвээ би эцсийн шийдвэрийг гаргахгүй бол та нарыг үнэмшүүлж, та нараар өөрийгөө хүндлүүлж, намайг удирдагчаараа сонгоход хүргэх арга замыг олно. Байр суурьтай болмогцоо би эцсийн шийдвэрийг гаргаж, хүн бүр намайг сонсох ёстой болно. Та нар аливааг минийхээр хийж, надад захирагдах болно’ гэж тэд хэлдэг. Антихрист ямар ч үүрэг гүйцэтгэлээ гэсэн дээгүүр албан тушаалд орж, удирдлагыг гартаа авах гэж оролдоно. Тэд тайван байдлаар ердийн дагалдагч байж хэзээ ч чадахгүй. Тэдний хамгийн их улайрдаг зүйл юу вэ? Хүмүүсийн урд зогсоод тушаал өгч, хүмүүсийг загнаж, үгэндээ оруулах явдал. Тэд үүргээ гүйцэтгэж байхдаа үнэнийг хэрэгжүүлж, Бурханыг сэтгэл хангалуун байлгахын тулд үнэний зарчмыг эрж хайх нь бүү хэл, үүргээ яаж зохих ёсоор гүйцэтгэх талаар хэзээ ч боддоггүй. Харин ч онцгойрох, удирдагчдад өндрөөрүнэлэгдэж, тушаал дэвших, улмаар өөрсдөө удирдагч, ажилчин болоод, бусад хүмүүсийг удирдах арга зам хайн тархиа гашилгадаг. Тэд өдөржин ийм л зүйлийн тухай бодож, найдаж байдаг. Антихристүүд бусдаар удирдуулахыг хүсдэггүй, ердийн дагалдагч байхыг ч хүсдэггүй, үл анзаарагдам байдлаар үүргээ биелүүлэхийг бүр ч хүсдэггүй. Ямар ч үүрэгт тэд анхаарлын төвд байж чадахгүй, бусдын дээр гарч, удирдагч байж чадахгүй бол үүргээ биелүүлэх ямар ч утгагүй санагдаж, сөрөг болж, биеэ оторлож эхэлдэг. Бусдаар магтуулж, бишрүүлэхгүй бол сонирхол нь бүр ч алдарч, үүргээ биелүүлэх хүсэл нь улам л буурдаг. Харин үүргээ гүйцэтгэж байхдаа анхаарлын төвд байж, эцсийн шийдвэр гаргаж чадвал эрч хүч ордог бөгөөд ямар ч бэрхшээл туулна. Тэд үүргээ гүйцэтгэхдээ үргэлж хувийн сэдэлтэй байдаг бөгөөд бусдаас илүү гарах хэрэгцээгээ хангах, мөн хүсэл, санаархлаа гүйцэлдүүлэх гэсэндээ бусдаас дээгүүр байхыг үргэлж хүсдэг” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Долоодугаар хэсэг)”).

Бурханы үгийг уншсаныхаа дараа би хийсэн бүхнийхээ талаар тэр даруй бодоход миний бүх бодол, үйлдэл ил болох шиг санагдсан. Антихристүүд үүргээ сайн биелүүлэхийн тулд үнэнийг яаж эрэлхийлэх талаар хэзээ ч боддоггүй гэдгийг Бурханы үг илчилсэн. Оронд нь тэд өндөр байр суурь эрэлхийлж, бусдыг удирдахыг хүсдэг. Тэд бусдыг өөрөөсөө илүү гарахыг зөвшөөрдөггүй, Бурханыг эсэргүүцэх замаар алхдаг. Би антихристүүдийнхтэй адилхан янз бүрийн бүх илрэлээ эргэн санав: Би үүргээ гүйцэтгэж эхэлсэн даруйдаа бусдад хүндлэгдэж, магтуулахыг хүссэн болохоор цуглаан хөтлөхдөө удирдагчийг дуурайсан. Усалгааны санваартан болсныхоо дараа цуглаан бүрийн үеэр Бурханы үгийг тунгаан бодоход маш их хүчин чармайлт гарган, тодорхой нөхөрлөж, хүн бүрээр миний нөхөрлөл сайн байсан, гэрэл гэгээ өгсөн гэж хэлүүлнэ гэж найдсан. Сайн мэдээг түгээх гэж очсоныхоо дараа Бурханыг сэтгэл хангалуун байлгахын тулд үүргээ яаж биелүүлэх талаар бодоогүй. Оронд нь, хэн бүлгийн удирдагч, чуулганы удирдагч вэ гэдгийг эхлээд асууж, өөрийнхөө хичээл зүтгэлээр бүлгийн удирдагчаар сонгогдоно гэж найдсан. Би ах, эгч нарынхаа өмнө гайхуулахын тулд хамаг чадлаараа хичээж, үүрэг гүйцэтгэлийн үр дүнгээ тэднийхтэй харьцуулсан. Бусдыг үүргээ сайн гүйцэтгэж байгааг хараад би атаархаж, тэднээс илүү гарч, шилдэг нь болохыг хүссэн. Хийсэн бүхэн минь миний нэр хүнд, байр суурийн төлөө байсан, энэ бүхэн өрсөлдөөнч уг чанараа хангах гэсэн оролдлого байж. Бурхан яаж миний эрэл хайгуулыг үзэн ядахгүй байх юм бэ? Үүрэг бол Бурханаас ирсэн даалгавар, энэ нь бидний үүрэг, хариуцлага боловч би үүнийг өөрийн карьер шиг үзэж, үүргээ байр суурь эрэлхийлэх, хүмүүсээр хүндлүүлэх зорилгодоо ашигласан. Үүргээ биелүүлэхдээ ийм санаа зорилго өвөрлөх нь Бурханы хүсэлд яаж нийцэх юм бэ? Ийм завхарсан байгаадаа би өөрийгөө үзэн ядаж, ахиж ингэж амьдрахыг хүсэлгүй, өөрчлөгдөхийг хүссэн.

Хэдэн өдрийн дараа намайг сайн мэдээ түгээх өөр бүлэгт шилжүүлсэн. Би анхандаа сайн мэдээний ажилд анхаарлаа төвлөрүүлж, үүргээ сайн биелүүлэхийг л хүссэн. Би тэндхийн ах, эгч нар үүргээ маш сайн гүйцэтгэж байгааг анзаарлаа. Сайн мэдээг номлохдоо тэд Бурханы ажлын үнэнийг маш тодорхой ярьж, сайн мэдээ сонссон хүмүүсийн олонх нь үүнийг эрж хайж, судлахад бэлэн байсан. Миний номлол харин ч үр дүнгүй, үнэний талаарх нөхөрлөл минь тодорхой бус байсан тул би өчүүхэн гэдгээ анх удаа мэдэрч, бага багаар өмнөх шигээ биеэ тоохоо больж эхлэн, өөрийгөө тийм ч өндрөөр үнэлж зүрхлээгүй, бас бусдаар хүндлүүлэх гэж зүтгэхийг хүсээгүй. Эхэндээ би өөрийгөө жаахан өөрчлөгдсөн гэж бодсон ч ах, эгч нар үүргээ сайн биелүүлсэн гэж магтуулж байхыг хараад миний завхрал дахиад гарч ирж, бас л магтуулж, ах эгч нарт хүндлэгдэхийг хүслээ. Сайн мэдээ түгээхдээ би хүмүүсийг номлол сонсооч гэж улайран урьсан ч тэд үнэхээр Бурханд итгэдэг эсэхийг, эсвэл сайн мэдээ түгээх шаардлагыг хангах эсэхийг мэдэх гэж оролдоогүй. Үр дүнд нь би зарим үл итгэгчийг номлол сонсохыг урьж, тэд төд удалгүй цуглааныг орхин гарсан юм. Би маш их гуниглаж, “Яагаад ийм байгаа юм бэ? Би үүргээ үр дүнгүй гүйцэтгэсэн. Ах эгч нар намайг юу гэж бодох бол? Өөрсдөөсөө дор гэж бодох болов уу?” гэж бодсон. Тэр өдрүүдэд би маш сөрөг болж, цуглааны үеэр уйлахыг хүсдэг байсан ч Бурханы үгийн нэг хэсгийг үргэлж санаж байлаа. “Би Өөрийн үгийг зөөлрүүлэхгүйгээр аливаа зүйлийн талаар байнга ярьж байдгийг та нар мэдэхгүй гэж үү? Та нар яагаад ухвар мөчид, хөшүүн, мулгуу байсаар байгаа юм бэ? Та нар өөрсдийгөө илүү их шинжилж, ямар нэг ойлгохгүй зүйл байвал Миний өмнө илүү их ирэх ёстой” (“Үг нь махбодоор илэрсэн” номын Христийн эхэн үеийн айлдваруудын “63-р бүлэг”). Би үүргээ биелүүлэхдээ буруу санаа зорилготой байгаа эсэхээ эргэцүүлж, шалгах ёстойг Бурханы үг надад сануулсан. Эргэцүүлснээр би хуучин асуудал минь эргэн ирж, үүргээ сайн биелүүлснээр хүмүүсийн анхаарлыг татаж, өндрөөр үнэлэгдэхийг хүсэж байгаагаа ухаарсан. Үүнийг ухаараад би сэтгэлээр унасан. Яагаад байр суурийг гэх хүсэл минь ийм хүчтэй, завхрал минь ийм гүн гүнзгий юм бэ? Бүр аймшигтай нь би үүнийгээ мэдээгүй. Өөрийнхөө байдлыг буруу байгааг ч ухаараагүй.

Нэг удаа би нэг эгчтэй өөрийнхөө байдлын талаар ярилцаж байтал эгч над руу Бурханы үгийн нэг хэсгийг илгээсэн юм. Тэрийг уншсаны дараа би эцэст нь өөрийгөө жаахан мэдэж авсан. Бурханы үгэнд ингэж хэлсэн байдаг: “Зарим хүн ялангуяа Паулыг шүтдэг: Тэд гадагш гарч, үг хэлж, ажил хийх дуртай, мөн цуглаанд оролцож, номлох дуртай, хүмүүс өөрсдийг нь сонсож, шүтэж, тойрон хүрээлэхэд дуртай байдаг. Тэд бусдын зүрх сэтгэлд байр суурь эзлэх дуртай бөгөөд өөрсдийнх нь гаргадаг дүр төрхийг бусад хүн үнэлэхэд дуртай байдаг. Тэдний уг чанарыг эдгээр ааш авираас шинжилж үзье: Тэдний уг чанар ямар вэ? Хэрвээ тэд үнэхээр ийм маягаар авирладаг бол биеэ тоосон агаад ихэрхүү гэдгийг нь харуулахад энэ нь хангалттай. Тэд Бурханд огтхон ч шүтэн мөргөдөггүй; тэд өндөр байр сууринд тэмүүлдэг ба бусдыг удирдаж, эзэмдэж, бусдын зүрх сэтгэлд байр суурь эзлэхийг хүсдэг. Энэ бол Сатаны сонгодог дүр юм. Тэдний уг чанараас ялгарч харагддаг зүйл нь биеэ тоосон, ихэрхүү зан, Бурханыг шүтэн мөргөх дургүй байдал, бусдаар шүтүүлэх хүсэл юм. Ийм ааш авираас тэдний уг чанарыг маш тодорхой харж болно” (Эцсийн өдрүүдийн Христийн яриа номын “Хүний уг чанарыг хэрхэн мэдэх вэ”). Бурханы үгийг уншсаны дараа би өөрийгөө эргэцүүлж эхэлсэн. Паул өөрийг нь шүтэж, тойрон хүрээлж буй хүмүүст дуртай, бусдын зүрх сэтгэлд байр суурь эзлэх дуртай, бусад хүн өөрийнх нь дүр төрхийг анхаарахад дуртай байсан гэж Бурхан хэлсэн. Би ч бас ах, эгч нараар хүндлүүлэхийг хүссэн. Цуглаан дээр би бусдаас илүү сайн нөхөрлөхийг хүсдэг байсан. Үүргээ биелүүлж байхдаа бусдыг надаас илүү сайн ажиллаж байгааг хараад миний өрсөлдөөнч уг чанар гарч ирж, тэднээс илүү гарахыг хүссэн. Миний хэлсэн, хийсэн бүхэн амбиц, хүслээр дүүрэн, миний зан чанар хэтэрхий биеэ тоосон, миний санаа зорилго, зан авир Паулынхтай ижил байсан. Паулын уг чанар бардам, биеэ тоосон байсан. Паул Бурханыг шүтээгүй, хаа сайгүй өөрийгөө гайхуулж, гэрчилж, бусдаар өөрийгөө хүндлүүлж, шүтүүлэхийг эрмэлзэж, хүмүүсийн зүрх сэтгэлд байр эзлэхийг хүссэн. Би адилхан байсан. Ямар ч үүрэг гүйцэтгэсэн бай, миний хийсэн бүхэн алдар нэр, байр суурийн төлөө байсан болохоос Бурханыг сэтгэл хангалуун байлгахын төлөө байгаагүй. Над шиг эрэлхийлэх нь Бурханыг эсэргүүцэж, Бурханаар яллагдсан хэрэг. Байр суурь хөөцөлдөж байгаа нь зөвхөн албан тушаал, цол хэргэм олж авахын төлөө биш. Хүмүүсийн зүрх сэтгэлд байр суурь эзэлж, бусдаар өөрийгөө шүтүүлэх зорилготой. Яг л Бурханы хэлснээр “Энэ бол Сатаны сонгодог дүр юм.” Энэ үнэхээр аймшигтай! Бусдад өндрөөр үнэлэгдэхийн тулд би үүргээ гүйцэтгэхдээ хурдан амжилтыг эрэлхийлж, зарчимгүйгээр сайн мэдээг номлосон нь зарим үл итгэгчийг цуглааны бүлэгт оруулж, сайн мэдээний ажилчдын цаг, эрч хүчийг дэмий үрсэн. Хэрэв энэ хүмүүс чуулганд орсон бол чуулганы ажлыг тасалдуулж болох байсан, тэгсэн бол бүр долоон дор зүйл болох байв. Энэ асуудлын мөн чанар ноцтой байлаа! Хэрэв гэмшиж, өөрчлөгдөхгүй бол Бурхан намайг жигших нь гарцаагүй учраас би цаашид байр суурь, бусдад өндрөөр үнэлэгдэхийг эрэлхийлэхийг хүсээгүй.

Дараагийн цуглаан дээр би ах, эгч нарынхаа нөхөрлөлийг анхааралтай сонсож, хүн бүр үүргээ хичээнгүйлэн сайн биелүүлж байгааг харлаа. Тэр тусмаа нэг эгчийн туршлага миний сэтгэлийг хөдөлгөсөн юм. Тэр эгч үүргээ биелүүлэхдээ бэрхшээлийг даван туулахын тулд Бурханд яаж найдаж, сайн мэдээг яаж түгээж байсан талаараа нөхөрлөсөн. Үүнийг сонссоныхоо дараа би өөрөөсөө “Би үүргээ нухацтай авч үздэг бил үү? Би Бурханы үгийн дагуу хэрэгжүүлж байна уу? Бусад хүн бүр өөр өөр орчинд үнэнийг хэрэгжүүлэх туршлага, гэрчлэлтэй байдаг. Надад яагаад байдаггүй юм бэ? Яагаад миний санаа зорилго үүргээ сайн биелүүлэх биш юм бэ?” гэж асуугаад надад маш их буруутай санагдлаа. Би үүргээ ухамсартайгаар биелүүлээгүй. Зүй ёсоор ажиллахын оронд хүмүүсийн бишрэлийг чин сэтгэлээсээ эрэлхийлж, үнэндээ Бурханы тийм үүргийг хүлээн авах эрхгүй байсан. Энэ хугацаанд би өөрийгөө нухацтай эргэцүүлж, Петрийн туршлагыг ч бас санасан юм. Петр хэзээ ч бусдад гайхуулж, хүндлэгдэхийг эрэлхийлээгүй. Бүх зүйлээс үнэнийг эрэлхийлж, өөрийнхөө завхралыг эргэцүүлж, амь зан чанараа өөрчлөхөд анхаарч, Бурханд итгэх амжилттай замаар алхсан. Би ч бас зан чанарын өөрчлөлтийг эрэлхийлэхийг хүссэн тул өөрийгөө мэдэхэд минь залж чиглүүлээч гэж Бурханд байнга залбирсан. Хүмүүсээр бишрүүлэхийг эрэлхийлэхийг хүсэх болгондоо буруу санаа зорилгоо ухамсартайгаар орхидог байсан, учир нь би завхарсан зан чанараасаа ангижирч, үүргээ сайн биелүүлэхийг хүссэн.

Нэг өдөр би Бурханы үгийн нэг хэсгийг уншаад хэрэгжүүлэлтийн замыг олсон юм. Бурханы үгэнд ингэж хэлсэн байдаг: “Хэрвээ Бурхан чамайг мунхаг болгосон бол мунхаглалд чинь утга учир бий; Бурхан чамайг ухаантай болгосон бол ухаалаг байдалд чинь утга учир бий. Бурхан чамд ямар ч мэргэжлийн ур чадвар өгсөн, давуу тал чинь юу ч бай, IQ чинь хэчнээн ч өндөр бай, Бурханы хувьд бүгд зорилготой байдаг. Энэ бүх зүйлийг Бурхан урьдчилан тогтоосон. Амьдралдаа гүйцэтгэх үүрэг ролийг чинь, хэрэгжүүлэх үүргийг чинь Бурхан аль эрт тогтоосон. Бусад хүн өөрсдөд нь байхгүй мэргэжлийн ур чадварыг эзэмшсэнийг хараад зарим хүн сэтгэл дундуур байдаг. Тэд улам ихийг сурч, илүү ихийг үзэж, илүү махран зүтгэснээр байдлыг өөрчлөхийг хүсдэг. Гэхдээ тэдний махран зүтгээд хүрч чадах зүйл хязгаартай бөгөөд тэд авьяас билиг, мэргэжлийн ур чадвартай хүмүүсээс илүү гарч чадахгүй. Чи хэчнээн их тэмцлээ ч нэмэргүй. Чамайг ямар байхыг Бурхан тогтоосон, хэн ч үүнийг өөрчлөх гээд юу ч хийж чадахгүй. Чи юунд сайн байна, түүндээ хичээл чармайлт гаргах ёстой. Ямар үүрэгт тохирч байна, тэр үүргээ гүйцэтгэх ёстой. Ур чадвараас чинь давсан талбарт өөрийгөө хүчлэх гэж бүү зүтгэ, бусдад битгий атаарх. Хүн бүрд өөрийн гэсэн үүрэг бий. Өөрийгөө бүх юмыг сайн хийж чадна, эсвэл бусдаас илүү төгс, илүү сайн гэж бүү бод. Бусдыг орлож, өөрийгөө харуулахыг үргэлж хүснэ гэдэг бол завхарсан зан чанар юм. Өөрсдийгөө юуг ч сайн хийж чадахгүй, ямар ч ур чадваргүй гэж боддог хүмүүс байдаг. Хэрвээ тийм бол чи зүгээр л ул суурьтай сонсож, дуулгавартай дагадаг хүн байх ёстой. Чадах зүйлээ хий, тэрийгээ хамаг чадлаараа сайн хий. Тэгэхэд л хангалттай. Бурхан сэтгэл хангалуун байх болно” (Эцсийн өдрүүдийн Христийн яриа номын “Биеэ авч явахдаа хүний баримталбал зохих зарчим”). Бурханы үгийг уншаад миний сэтгэл маш их хөдөлж, үүргээ биелүүлэхдээ эрч хүчээ зарцуулаагүйн улмаас маш их ядарч, маш их тарчлалыг туулсан гэдгээ ойлгосон. Харин ч би эрч хүчээ нэр хүнд, байр суурь эрэлхийлэхэд ашигласан. Хэн нэгний хэв чанар сайн эсвэл муу байх, ямар ур чадвар, авьяастай байх, ямар үүрэг гүйцэтгэхийг бүгдийг нь Бурхан урьдчилан тогтоодог. Бурхан биднийг чадлынхаа хэрээр чадах бүхнээ хийгээсэй гэж хүсдэг. Биднийг олноос онцгойрч, бусдаас дээгүүр байхыг шаарддаггүй. Намайг төрөхөөс ч өмнө Бурхан надад зориулж бүх зүйлийг зохицуулсан. Бурхан миний ур чадвар, хэв чанар, авьяас, ямар үүрэгт тохиромжтойг болон бусад бүх зүйлийг урьдчилан тогтоосон. Би Бурханы дээд эрх, зохицуулалтад захирагдаж, байр сууриа хадгалж, ул суурьтайгаар хамаг чадлаараа хичээж, үүргээ сайн биелүүлэх ёстой байсан. Сайтар бодоод би ямар ч онцгой ур чадваргүйгээ ухаарсан, харин би Бурханы үгийг л сонсох хэрэгтэй, “Чи зүгээр л ул суурьтай сонсож, дуулгавартай дагадаг хүн байх ёстой. Чадах зүйлээ хий, тэрийгээ хамаг чадлаараа сайн хий. Тэгэхэд л хангалттай. Бурхан сэтгэл хангалуун байх болно.” Ингээд би Бурханы үгийн дагуу хэрэгжүүлж, үүргээ чин сэтгэлээсээ гүйцэтгэхэд бэлэн болсон.

Нэг удаа нэг эгч үүргээ маш үр дүнтэй гүйцэтгэж байхыг хараад би жөтөөрхөж, бага зэрэг атаархаж, “Эгч яаж ингэж хийж байна аа?” гэж бодсон. Эгчээс илүү гарах хүсэл минь ахин бадарч байгааг мэдэрсэн ч завхралаа харуулж байгаагаа ухаарсан тул би өөрийгөө хаяхын тулд Бурханд залбирсан. Залбирсныхаа дараа би: “Бидний гүйцэтгэх үүрэг роль бүгд өөр, яг л машин өөр өөр эд ангитай, эд анги бүр нь өөр өөр ажиллгаатай шиг. Тэр эгч өөрийн гэсэн давуу талтай, үүргээ биелүүлэхдээ сайн үр дүнд хүрдэг. Энэ бол сайн зүйл. Би эгчтэй өөрийгөө харьцуулах ёсгүй, эгчээс суралцах ёстой” гэж бодсон юм. Үүний дараа эгчийг үүргээ биелүүлж яваа зам, ололт амжилтаа нөхөрлөх болгонд би анхааралтай сонсож, тэмдэглэж авдаг байсан. Бас бусдаас сайн мэдээний ажлын туршлага судалсан. Цуглааны үеэр би өөрийгөө тайвшруулж, Бурханы үгийг тунгаан бодож, Бурханы үгийн талаар юу ойлгосноо нөхөрлөж, цаашид хүндлүүлэх гэж эрэлхийлэхээ больсон. Ингэж хэрэгжүүлэх үед миний байр суурь, нэр хүндийг хүсэх хүсэл аажмаар багасаж, урьдынх шигээ атаархахаа больж, илүү тайвширч, сэтгэл амарсан. Надад ийм мэдлэг, хэрэгжүүлэлт байгаа нь бүхэлдээ Бурханы ажлын үр дүн билээ. Бурханд талархъя!


60. Хоёр нүүр гаргах нь маш зовлонтой

Су Вань, Хятад улс

2020 оны 8-р сард би байр суурь эрэлхийлж, бодитой ажил хийлгүй үүргээ аргацааснаасаа болоод чуулганы удирдах албан тушаалаас чөлөөлөгдсөн юм. Надад аймшигтай санагдаж, маш их харамссан бөгөөд үүний дараа зүгээр л гэмшиж, үүргээ сайн биелүүлэхийг хүслээ.

Дараа нь намайг өөр хэдэн эгчтэй хамт видео хийх багт томилсон. Халагдсаныхаа дараа нэг өдөр би Ян эгчтэй өөрийнхөө бодлыг ярилцахад миний үгийг сонсоод эгчийн сэтгэл их хөдөлсөн. Тэрнээс хойш эгчийн надад хандах хандлага өөр болсныг би анзаарлаа. Намайг цуглаан дээр туршлагынхаа талаар ярихад эгч чих тавин сонсож, үргэлж толгой дохин, миний санал бодолтой ихэвчлэн санал нийлж, бас өдөр тутамдаа ч надад илүү анхаарал халамж тавьж байх шиг санагдсан. Би дотроо: “Эгч намайг хүндэлдэг юм шиг байна. Би сурсан зүйлийнхээ талаар ярьж, чин сэтгэлээсээ гэмшиж байгаагаа илэрхийлсэн, иймээс би бодит зүйл хийх ёстой. Хэрэв надаас ямар ч өөрчлөлт олж харахгүй бол эгч юу гэж бодох вэ? Намайг ярихаас цаашгүй, үнэнийг хэрэгжүүлээгүй гэж бодох болов уу? Миний талаарх сайхан сэтгэгдэл нь алга болох болов уу?” гэж бодсон. Ингэж бодоод би жаахан түгшиж, санаа зовж, зүрх сэтгэлдээ зүгээр л үүргээ биелүүлэхийг хүсэхээ больсон. Хааяа удаан сууж видео хийгээд, нуруу өвдөж, жаахан амармаар санагдсан ч эгч нар намайг назгайрч байна гэж бодох вий гэж айдаг байсан. Би дотроо: “Үүргээ сайн биелүүлж, цаашид назгайрахгүй гэж хэлсэн тул би тэдэнд бодит үйлдлээ харуулах ёстой” гэж бодсон. Иймээс ядарсан үедээ завсарлага авч зүрхлэхгүй, тэд намайг махан биеийн хэрэгцээгээ анхаарч, үүрэгтээ хариуцлагагүй байна гэж бодохоос айсан. Нойрмог байсан ч эрт унтаж зүрхлэхгүй, ажлаа дуусгасан ч гэсэн өөрийгөө хүчлэн үргэлжлүүлж, шөнийн 11:30, 12 цаг хүртэл компьютероо унтраадаггүй байсан. Заримдаа шөнөжин сэрүүн байж өглөө арай ядан босдог ч эгч нар эрт босохыг хараад муухай сэтгэгдэл үлдээхээс айсандаа оройтож босож зүрхлэхгүй байлаа. Нэг удаа Ян эгчид ажиллах хоёр видео байгааг би харлаа. Тэр хоёр видео нь хэцүү, төвөгтэй байсан тул би эгчид туслахаар төлөвлөөгүй, мөн тэдгээрийн учрыг олох гэж зовохыг хүсээгүй. Гэхдээ бас надад өөрийн гэсэн төсөл байгаагүй учраас хэрэв тусламж санал болгохгүй бол эгч намайг ярихаас цаашгүй, үнэнийг эрэлхийлэхгүйгээр зүгээр л хоосон сургаал чалчдаг гэж бодох нь лавтайг би мэдэж байлаа. Иймээс би санаачилга гаргаж, Ян эгчид видеонд нь туслахаар очив.

Тэр үед би үүрэгтээ өөрийгөө зориулж байгаа мэт харагдсан ч энэ бүхэн зөвхөн өөрийн дүр төрхийг хамгаалахын тулд гэдгээ мэдэж байлаа. Миний сэтгэл санаа тавгүй, эгч нартаа өөрийнхөө байдлын талаар сэтгэлээ нээхийг хүссэн ч тэд үргэлж далд сэдэл өвөрлөж байсныг минь мэдээд, намайг гэмшээгүй, үнэнийг хэрэгжүүлээгүй гэж бодох вий гэж айсан. Тэд магадгүй намайг хоёр нүүртэн гэж харж, халагдсаныхаа дараа сурсан гэж хэлсэн болгоныг минь хүртэл үгүйсгэх биз. Ингэж бодоод би өөрийгөө илчлэхийг хүсээгүй. Цуглаан дээр хамгийн муухай бодлуудаа сэтгэлийн гүндээ нуунгаа, бусдын харуулсан завхралын талаар, мөн зарим эерэг туршлага, мэдлэгийн талаар ярьсаар байв. Би зөвхөн эерэг туршлагын талаар нөхөрлөж байсан учир эгч нар намайг улам хүндэлж, нэг цуглаан дээр Ян эгч намайг үнэнийг хэрэгжүүлж, цэгцтэй бодолтойгоор үнэнийг нөхөрлөж чадаж байна гэж магтсан. Өөр хоёр эгч намайг үнэнийг эрэлхийлж, завхралынхаа талаар сэтгэлээ нээж, үүргээ идэвхтэй биелүүлж байсан гэснийг би сүүлд сонссон юм. Жаахан таатай санагдсан ч тэрнээсээ илүүтэй ичиж, тавгүйрхсэн, учир нь тэдний ярьж байгаа нь миний бодит байдалтай дөхөх ч үгүйг би мэдэж байлаа. Би огт илэн далангүй байгаагүй, дотор минь байгаа муухай завхралын талаар хэзээ ч ярьж байгаагүй. Үүргээ урам зоригтой гүйцэтгэхдээ сэдэл өвөрлөж байсан. Би дотроо “Аймшигтай байна. Бүгд миний өнгөн талд хууртаж—би яах ёстой вэ?” гэж бодоод, үнэхээр буруутай санагдаж, эгч нарт сэтгэлээ нээж, тэднийг хуурахаа болихыг хүссэн ч тэгэх юм бол бүгд миний бохир бодол, сэдлийн талаар мэдэж, намайг зальтай, хорон муу хүн гэж бодоод, миний сайхан дүр төрх алга болж, хэн ч намайг хүндлэхгүй байх байлаа. Ингэж бодоод сэтгэлээ бусдад нээх зориг хүрсэнгүй.

Дараа нь би Бурханы зарим үгийг уншсан юм: “Фарисайчууд гэж үнэндээ хэн болохыг та нар мэдэх үү? Та нарын эргэн тойронд фарисайчууд байна уу? Энэ хүмүүсийг яагаад ‘фарисайчууд’ гэж нэрлэдэг вэ? Фарисайчуудыг хэрхэн тайлбарлах вэ? Тэд хоёр нүүртэй, тэр чигтээ хуурамч, хийдэг бүхэндээ дүр эсгэдэг. Тэд яаж авирладаг вэ? Тэд сайн сайхан, эелдэг найрсаг, эерэг дүр эсгэдэг. Тэд үнэндээ тийм байдаг уу? Огтхон ч үгүй. Тэд хоёр нүүртэй байдаг тул тэднээс илэрч харагддаг бүх зүйл нь худал хуурмаг; бүгд дүр эсгэлт байдаг—энэ нь тэдний үнэн төрх биш. Тэдний үнэн төрх хаана нуугддаг вэ? Энэ нь бусдад огт харагдахааргүйгээр, зүрх сэтгэл дотор нь нуугдаастай байдаг. Гаднах бүх юм нь дүр эсгэлт, бүгд хуурамч, гэхдээ тэд зөвхөн хүмүүсийг хуурч чадна; Бурханыг хуурч чадахгүй. Хэрэв хүмүүс үнэнийг эрэлхийлдэггүй бол, Бурханы үгийг хэрэгжүүлж, туулдаггүй бол, үнэнийг үнэхээр ойлгож чадахгүй, иймээс тэдний үг хэчнээн сайхан сонсогдох нь хамаагүй, тэр үг бол үнэний бодит байдал биш, харин хоосон сургаалын үг юм. Зарим хүн хоосон сургаалын үгийг тоть шиг давтахад л анхаарч, хамгийн дээд номлолыг номлодог хэнийг ч болов дуурайж, үр дүнд нь хэдхэн жилийн дотор тэдний хоосон сургаал ярих нь улам өндөр болж, улмаар олон хүнээр бишрүүлж, шүтүүлж, дараа нь дүр эсгэж, юу хэлж, хийхдээ ихээхэн анхаарал хандуулж, өөрсдийгөө онцгой сүсэг бишрэлтэй, сүнслэг харагдуулдаг. Тэд өөрсдийгөө өнгөлөн далдлахын тулд эдгээр сүнслэг онол гэгчийг ашигладаг. Энэ бол тэдний хаа ч явсан ярьдаг, хүмүүсийн үзэлтэй нийцдэг боловч ямар ч үнэний бодит байдалгүй өнгөн дээрээ үнэмшилтэй зүйлс юм. Эдгээр зүйлийг буюу хүмүүсийн үзэл, дур сонирхолд нийцдэг зүйлсийг номлосноор тэд олон хүнийг хуурдаг. Бусдад, ийм хүмүүс нь маш сүсэг бишрэлтэй, даруу төлөв мэт санагддаг боловч үнэндээ хуурамч; тэд хүлээцтэй, тэвчээртэй, хайр энэрэлтэй юм шиг байдаг ч үнэндээ бол дүр үзүүлдэг; тэд Бурханд хайртай гэдэг боловч үнэндээ дүр эсгэдэг. Бусад нь энэ хүнийг ариун гэж боддог ч тэр үнэндээ хуурамч юм. Үнэхээр ариун хүнийг хаанаас олж болох вэ? Хүний ариун байдал бүгд хуурамч. Бүгд дүр эсгэж, дүр үзүүлж байгаа хэрэг. Гаднаа тэд Бурханд үнэнч харагддаг ч үнэндээ зүгээр л бусдад харуулахын тулд үйлдэж байдаг. Хэн ч хараагүй байх үед тэд өчүүхэн ч үнэнч биш бөгөөд хийдэг бүхэн нь ёс төдий байдаг. Гаднаа тэд Бурханы төлөө өөрсдийгөө зарлагаддаг ба гэр бүл, ажил албаа орхисон. Гэхдээ тэд нууцаар юу хийж байдаг вэ? Тэд өөрсдийн ажил хэрэг, үйл ажиллагааг явуулж, чуулганаас ашиг хийж, Бурханд ажиллаж байгаа дүр эсгэн нууцаар тахил хулгайлж байдаг… Энэ хүмүүс бол орчин цагийн хоёр нүүрт фарисайчууд юм” (Эцсийн өдрүүдийн Христийн яриа номын “Амийн өсөлтийн зургаан үзүүлэлт”). Бурханы энэ үгийг бодоод би фарисайчууд маш сүсэг бишрэлтэй, даруухан, хайр энэрэлтэй харагддаг байсан тухай бодсон. Тэд үргэлж гудамжинд зогсоод залбирч, сүмд Судрыг тайлбарладаг байсан ч Бурханы үгийг үнэндээ дагаагүй, дүр эсгэх, дутагдлаа нуух зэрэг үйлдлээрээ өөрсдийгөө сайн сайхан харагдуулж, шүтүүлж, бишрүүлэхийн тулд хүмүүсийг хууран мэхлэх, тэдэнд хуурамч сэтгэгдэл төрүүлэх зарим нэг арга саам, заль мэх ашиглаж байсан. Харьцуулаад үзэхэд би яг тэр хоёр нүүртэй фарисайчууд шиг үйлдэж байсан биш үү? Өөрийгөө үнэхээр гэмшсэн, мөн ярихаас цаашгүй хүн биш гэж эгч нарт бодуулж, тэдний зүрх сэтгэл дэх сайн дүр төрхөө хамгаалахын тулд би дүр эсгэн жинхэнэ төрхөө нууж, зүсээ хувиргасан. Үүргээ гүйцэтгээд ядарсан үедээ амрах юм уу шөнө ядрахдаа унтаж зүрхлэхгүй, бас хангалттай нойр авалгүйгээр орноосоо хүчлэн босдог байлаа. Би Ян эгчид видеонууд дээр нь туслахыг үнэхээр хүсээгүй, гэхдээ эгч намайг өндрөөр үнэлээсэй гэсэндээ дуртай дургүй очиж тусалсан ч бодит байдал дээр би үүрэгтээ үнэн сэтгэлээсээ хариуцлагатай хандаагүй. Хэдий би гаднаа идэвхтэй, санаачилгатай дүр эсгэж, үүрэгтээ буруу сэдэл агуулж, Бурхан болон эгч нарыг хуурч байгаагаа, бусадтай нээлттэй байх ёстой гэдгээ тодорхой мэдэж байсан ч дүр төрхөө хамгаалахын тулд тэр бүх жигшүүртэй сэдлээ нууж, энэ талаар хэнд ч ам нээгээгүй. Ингэснээр эгч нар намайг бишрэхэд хүрсэн. Би хуурч, төөрөгдүүлж байсан биш гэж үү? Би үнэхээр ов мэхтэй бөгөөд хоёр нүүрт фарисайчуудтай ижил замаар явж, байнга дүр эсгэдэг байсан. Энэ нь ядаргаатай байсан бөгөөд буруутай мэт санагдаж, Бурханы зэвүүцэл, дургүйцлийг төрүүлсэн. Энэ нь ямар ноцтой асуудал болохыг ойлгосныхоо дараа би цуглаан дээр эгч нарт өөрийнхөө сэдэл, хоёр нүүртэй байдлын талаар сэтгэлээ нээхээр зоригоо чангалсан. Үүний дараа сэтгэл их хөнгөрч, миний байдал дээрдлээ. Гэхдээ бас үүргээ гүйцэтгэхдээ өвөрлөж байсан санаа зорилгоо засах нь надад үнэхээр хэцүү санагдсан тул би Бурханы өмнө очин залбирч, энэ асуудлыг шийдэж, үүргээ цэвэр, үнэнч шударга зүрх сэтгэлээр гүйцэтгэхэд минь залж чиглүүлэхийг Бурханаас гуйсан.

Дараа нь нэг өдөр би нэг хүний туршлагын тухай видеоноос Бурханы зарим үгийг харсан юм: “Бурхан зальжин хүмүүсийг төгс болгодоггүй. Хэрэв зүрх сэтгэл чинь үнэнч биш, чи өөрөө үнэнч хүн биш бол Бурхан чамайг олж авахгүй. Үүний адилаар чи үнэнийг олж авахгүй, бас Бурханыг олж авах чадваргүй байх болно” (Эцсийн өдрүүдийн Христийн яриа номын “Амийн өсөлтийн зургаан үзүүлэлт”). Үүнийг харахад үнэхээр шаналгаатай, хүлээж авахад хэцүү байлаа. Би харанхуй, ёрын муугаар дүүрэн зүрх сэтгэлтэй, заль мэхээр дүүрсэн ов мэхтэй хүн байжээ. Яаж үнэнийг хэрэгжүүлж, үүргээ зүй зохистой гүйцэтгэх тухай биш, харин яаж бусдыг бишрүүлэх, бусдад сайхан сэтгэгдэл төрүүлэх тухай л бодож, бүр хэзээ унтах талаар эцэс төгсгөлгүй санаа зовж, тооцоолж байсан. Бурхан энгийн, үнэнч шударга хүмүүст дуртай, зөвхөн үнэнч шударга хүмүүс л Түүний сайшаалыг хүртэж чадах, Түүний авралыг хүртэхэд зохистой хүмүүс юм. Харин миний сэдэл үргэлж зальтай, ёрын муу байжээ. Хэчнээн сайхан хувцасласан ч, эсвэл хүн бүрийн бишрэл, хүндэтгэлийг хүлээсэн ч би хэзээ ч Бурханы сайшаалыг хүртэхгүй учраас эцэст нь хоёр нүүртэй тэр фарисайчууд шиг Бурханд жигшигдэж, хараагдах байв. Би өөртөө их урам хугарсан. Бурханд итгэсэн энэ олон жил би үнэнч шударга байдал гэх мэт үндсэн үнэний бодит байдалд ороогүй бөгөөд урьдынх шигээ ов мэхтэй байжээ. Би Бурханы шаардлагаас үнэхээр хол байгаагаа харсан.

Үүний дараа би Бурханы үгийн нэг хэсгийг уншсан юм: “Бүх асуудал дээр чи Бурханд нээлттэй байх хэрэгтэй, бодь сэтгэлтэй байх ёстой—энэ бол Бурханы өмнө баримтлах ёстой цорын ганц нөхцөл, байдал билээ. Чи нээлттэй биш байвч Бурханы өмнө бол нээлттэй байдаг. Чамайг нээлттэй байгаа үгүйг Бурхан мэднэ. Үүнийг харж чадахгүй бол чи мунхаг бус уу? Тэгэхээр чи яаж ухаалаг байж чадах вэ? Бурхан бүхнийг шинжиж, мэддэг гэдгийг чи мэдэх учраас Түүнийг мэдэхгүй байж магадгүй гэж бүү бод; Бурхан хүмүүсийн санаа бодлыг нууцаар хардаг нь гарцаагүй учраас хүмүүс ухаалаг байж, арай илүү бодь сэтгэлтэй, арай илүү ариун, арай илүү үнэнч шударга байх нь ухаалаг хэрэг болно” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Хоёрдугаар хэсэг)”). Бурхан бидний зүрх сэтгэл, оюун ухааныг хардаг болохоор миний сэдэл, яг ямар хүн бэ гэдгийг минь мэддэг. Би өөрийнхөө завхралыг хүмүүсээс яаж ч нуусан, Бурхан энэ бүгдийг мэднэ. Би Бурханы шинжилтийг хүлээн авдаггүй итгэгч байсан, тэгэхээр би үл итгэгч болох биш үү? Би үнэхээр тэнэг бас өрөвдөлтэй байж. Үнэнийг эрэлхийлдэг, чин сэтгэлээсээ гэмшсэн хүний дүр эсгэж, бишрүүлж, магтуулах гэсэн оролдлого минь үнэндээ намайг боомилж байлаа. Үнэндээ бид ядарч, нойрмоглох үедээ амрах хэрэгтэй; бид назгайраагүй, махан биеэ халамжлаагүй л бол энэ нь хэвийн зүйл, гэтэл би хүний ажил, амралтын хуулийг хүртэл үгүйсгэж, хүмүүст хүндлэгдэх гэж л дүр эсгэж байсан. Ингэж амьдрах үнэхээр ядаргаатай байв. Ухаалаг хүмүүс илэн далангүй, чин сэтгэлээсээ байж, Бурханы шинжилтийг хүлээн авч, үнэнч шударга байж сурах хэрэгтэй гэж Бурхан хэлсэн. Энэ бол амьдрах цор ганц эрх чөлөөт зам. Үүнийг мэдээд би ахиж дүр эсгэхийг хүсээгүй. Би ядарсан үедээ завсарлага авна, орой нойр хүрсэн үедээ орондоо орно. Би бодит байдлынхаа талаар цуглаан дээр нээлттэй ярьж, нөхөрлөж, үүргээ гүйцэтгэхдээ хариуцлагаа идэвхтэй биелүүлж, хүнд хэцүү үед энэ миний үүрэг, хүмүүст харуулах шаардлагагүй гэж өөртөө хэлдэг байсан. Дүр эсгэх хүсэл төрөх бүрд би Бурханы дараах үгийг боддог: “Үнэнийг хэрэгжүүлж чаддаг хүмүүс аливааг хийхдээ Бурханы ажиглалтыг хүлээн авч чаддаг. Бурханы ажиглалтыг хүлээн авах үед зүрх сэтгэл чинь зөв болдог” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы эдгээр үг надад илүү ний нуугүй байж, Бурханы шинжилтийг хүлээн авахад бэлэн байхад туслах байв.

Хэсэг хугацааны дараа би Чэнь эгч Ян эгчид ямар нэг юм зааж өгөхдөө жаахан ууртай, тэвчээргүй байгааг анзаарлаа. Ян эгч дарамтад орж, сурахыг хүсээгүй бөгөөд Чэнь эгчийн эсрэг өрөөсгөл хандлагатай болжээ. Надад “Би энэ сургалтад тусалж чадна, тэгвэл Ян эгч хайр энэрэлтэй, тэвчээртэй хүн гэдгийг минь харж, миний талаар сайхан сэтгэгдэлтэй болно” гэх бодол төрсөн. Би эцэст нь Ян эгчид хичээл заах санаачилга гаргалаа. Би үнэхээр тэвчсэн ч Ян эгч удаан, олон алдаа гаргадгийг хараад бухимдаж эхлэн, эгчийг басамжилж, дорд үзэж эхэлсэн ч намайг хайр энэрэлгүй гэж хэлэх вий гэж айсандаа уураа барьж, үргэлжлүүлсэн. Би уурлаж байгаагаа мэдсэн ч цуглаан дээр өөрийнхөө жинхэнэ мэдрэмжийн талаар нэг их нээлттэй ярьдаггүй байв. Учир нь намайг ямар нэг юм хэлбэл эгч нар намайг Чэнь эгч шиг шударга бус, хайр, тэвчээргүй гэж бодно, энэ нь миний дүр төрхийг сүйтгэнэ гэж санаа зовж байлаа. Дээрээс нь эгч нарыг завхрал харуулах юм уу сөрөг, сул дорой байхыг хараад тэднийг бага зэрэг басамжилж, анхаарал хандуулахыг хүсээгүй, тэгсэн мөртөө би анхаарч халамжилдаг, ойлгодог дүр эсгэж байсан юм. Намайг энэрэх сэтгэлгүй, таарч зохицоход хэцүү хүн гэж хэлэх вий гэхээс айсандаа энэ бүхнийг ярих бодолгүй байсан.

11-р сарын нэгэн өдөр удирдагч намайг өөр газар үүрэг гүйцэтгэхээр зохицуулав. Эгч нар намайг явуулмааргүй л байна гэж хэлсэн. Ли эгч миний нөхөрлөл өөрт нь маш сургамжтай, тустай байсан, намайг бусдад үнэхээр шударга хандаж, хэзээ ч хүмүүсийг дорд үзэж байгаагүй гээд үнэнийг ойлгож, эрэлхийлдэг хүмүүсийг хаана ч халуун сэтгэлээр угтан авна гэв. Эгчээс ийм их магтаал сонсох нь надад жаахан эвгүй байлаа. Би түүнд бусдыг магтаж, биширч болохгүй, энэ нь тэдэнд сайн биш гэж хэлсэн. Хэдийгээр Ян эгч намайг шууд магтаагүй ч намайг Ли эгчтэй адилхан хардаг нь хоолойноос нь илт байв. Сэтгэлд нэг л хүнд санагдаж, би тэднийг төөрөлдүүлсэн юм биш биз, надад асуудал байгаа юм биш биз дээ гэж бодсон. Гэхдээ нөгөө талаас харахад, би завхарсан зан чанартай ч өөрийгөө эргэцүүлэхэд анхаарал хандуулж, асуудалтай тулгарахдаа шийдвэрлэхийн тулд үнэнийг эрэлхийлдэг байсан. Магадгүй би үнэхээр тэднээс илүү байсан болохоор тэд намайг өндрөөр үнэлсэн байх. Ингэж бодоод тэр санаа зовнил оюун санаанаас минь арчигдаж, ахин тэр тухай бодоогүй.

Дараа нь би нэг гэрчлэлийн видео үзсэн юм: Хоёр нүүртний гэмшил гэх видеон дээр нэг эгч цуглаан дээр нөхөрлөхдөө зөвхөн эерэг зүйлсийг хуваалцаж, бусад нь түүнийг үнэхээр их хүндэлдэг тухай ярьж байсан. Түүнийг ажлаас нь халсан ч хариуцах өөр хүнийг сонгох цаг болоход ах, эгч нар тэр эгчгүйгээр бүтэхгүй юм шиг санан, тэр эгчид хариуцуулахаар санал нэгтэй сонгосон. Тэд түүнийг маш их биширч, хүндэлж, бараг л Бурхан мэт хандаж байжээ. Энэ намайг үнэхээр сэрээсэн. Энэ бол ноцтой асуудал байв. Сүүлийн үед бусад хүн намайг хэрхэн биширч, магтаж байгаа талаар бодоод, би яг л тэр эгч шиг, үргэлж эерэг оролтын тухай ярьж магадгүй, эргэцүүлэх хэрэгтэй байх гэж бодогдсон. Тэгээд би Бурханы үгийн нэг хэсгийг уншсан юм: “Бусдын өмнө антихристүүд асар тэвчээртэй, хүлээцтэй, даруу төлөв, эелдэг дүр үзүүлдэг. Тэд бүх хүнд өгөөмөр, уужим сэтгэлтэй харагддаг. Нэг асуудал, жаахан эрх мэдэл өгвөл тэд үүнд бүх талаар зөөлөн хандаж, дэмий юман дээр маргалгүй, хэчнээн уудам сэтгэлтэй болохоо харуулах мэт л байдаг. Энэ антихристүүд үнэхээр тийм мөн чанартай юу? Тэдний сайхан сэтгэл, хүлээцтэй байдал, бусдад анхаарал хандуулдгийн цаад зорилго юу вэ? Хүмүүст ая тал засаж, сэтгэлийг нь татахын төлөө биш бол тэд ийм зүйл хийнэ гэж үү? Энэ нь тэдний жинхэнэ нүүр царай мөн үү? Тэдний мөн чанар, зан чанар, хүн чанар үнэхээр харагдаж байгаа шигээ даруу, хүлээцтэй, тэвчээртэй, жинхэнээсээ хайраар туслах чадвартай юу? Огтхон ч тийм биш. Илүү олон хүний анхаарлыг татаж, илүү олон хүний сэтгэлийг татаж, сайхан сэтгэгдэл төрүүлж, асуудалтай тулгарах үедээ антихристийг хамгийн түрүүнд боддог, тусламж хэрэгтэй үедээ хамгийн түрүүнд антихристийг хайж олдог болгох зорилгодоо хүрэхийн тулд антихристүүд зориуд өөрийгөө гайхуулж, бүх зөв үгийг хэлж, бүх зөв зүйлийг хийдэг юм. Үгээ хэлэхээсээ өмнө тэд хэчнээн олон удаа зүрх сэтгэл, оюун ухаандаа шүүж, боловсруулдгийг бүү мэд. Тэд үг сонголт, хэллэг, өргөлт, тэр ч бүү хэл нүүр царайны илэрхийлэл, үгээ хэлэх үеийн дууны өнгөө асар их тооцоололтой, няхуур тунгаан бодож, энэ үгийг хэнд хэлж байгаа, тэр хүн хэдэн настай, өөрөөс нь залуу, эсвэл хөгшин эсэх, өөрийг нь юу гэж боддог, өөрсдийг нь чиглэсэн хувийн гомдол байгаа эсэх, зан ааш нь сайн тохирох эсэх, чуулганд болон ах, эгч нарын дунд ямар байр суурьтай, ямар үүрэг гүйцэтгэдгийг нь харгалзан үздэг—тэд янз бүрийн хүмүүст ямар зан авир гаргах тактикаа боловсруулахаасаа өмнө энэ бүхнийг анхааралтай ажиглаж, сайтар боддог. Тэр тактик нь ямар байхаас үл хамааран, хэнд, ямар хүнд чиглэхээс үл хамааран, антихрист ерөнхийдөө нэг л зорилготой байдаг нь, тухайн хүн өөрийг нь өндрөөр үнэлж, өөрийг нь дорд үздэг байснаа, эн тэнцүү үздэг болж, дараа нь өөрийг нь хүндэлдэг болж, ярих үед нь чихээ дэлдийлгэн сонсоод, ярих цаг, боломж олгодог болох, мөн аливааг хийхэд нь илүү олон хүн зөвшөөрөл олгож, алдаа гаргах үед нь илүү олон хүн өөрийг нь зөвтгөж, үнэн нүүр царай нь илчлэгдээд, Бурханы гэрт хаягдаж, чуулганаас хөөгдсөнийх нь дараа илүү олон хүн өөрийг нь өмгөөлж, хамгаалж, Бурханыг эсэргүүцэж, Бурханд учирлахаар оролдох явдал юм. Тэдний зориуд бий болгосон байр суурь, нөлөөлөл чуулганд гүн бэхэжсэнийг энэ харуулдаг; мэдээж унах үед нь тусламж үзүүлж, нэгдэж, хамгаалах хүн маш олон байна гэдэг нь тэдний хичээл чармайлт талаар өнгөрөөгүй гэсэн үг билээ” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Аравдугаар хэсэг)”). Антихристүүдийн тухай Бурханы үгээс харахад, тэд бусдаар хүндлүүлж, бишрүүлэхийн тулд даруу, тэвчээртэй, хайр энэрэлтэй дүр эсгэж, энэ маягаар тэднийг төөрөлдүүлж, зүрх сэтгэлийг нь татдаг. Би яг л антихрист шиг аашилж байсан. Би Ян эгчийг сургаж байхдаа залхсан ч түүний бишрэлийг олж авахын тулд тэвчээртэй дүр эсгэсэн. Эгч нарын завхралыг хараад тэднийг дорд үзэж, анхаарал хандуулахыг хүсээгүй ч халамжилж, ойлгодог дүр эсгэж, тэдний хэнд нь ч үнэн сэтгэлээ нээж байгаагүй. Тэгвэл тэд намайг муугаар харна гэж айж, өөрийгөө магтуулж, бишрүүлэхийн тулд тэднийг хуурсан. Би үнэхээр ов мэхтэй гэдгээ олж харсан юм.

Яагаад би дүр эсгэхээ больж чадахгүй байгаа тухайгаа бодож эхэлсэн. Энэ ямар зан чанар вэ? Тэгээд Бурханы үгийн нэг хэсгийг уншлаа: “Ов мэх ихэвчлэн гаднаа илэрхий байдаг. Хэн нэгэн тойруу байдлаар ярих юм уу хэтэрхий овжин, зальхай байдлаар ярьж байгаа бол тэр нь ов мэх юм. Тэгэхээр ёрын муугийн гол шинж юу вэ? Хүмүүсийн ярьж байгаа зүйл сонсоход тун таатай, бүгдээрээ зөв, зэмлэхийн аргагүй, яаж ч харсан сайн юм шиг санагдаж, ямар ч илэрхий арга мэх ашиглалгүй аливааг хийж, зорилгодоо хүрэх нь ёрын муу юм. Тэд юм хийхдээ маш сэмээрхэн, илэрхий илчлэх, мэдэгдэх ямар ч зүйлгүйгээр хийдэг; антихристүүд ингэж хүмүүсийг төөрөлдүүлдэг бөгөөд ийм зүйл, ийм хүмүүсийг ялган танихад маш хэцүү. Зарим хүн нүд хуурахын тулд үргэлж зөв үг хэлж, сайхан сонсогдох хэллэг хэрэглэж, хүмүүсийн сэтгэлд нийцсэн тодорхой хоосон сургаал, баримт, арга барил ашигладаг; тэд нэг тийшээ явж байгаа юм шиг дүр үзүүлдэг ч нууц зорилгодоо хүрэхийн тулд үнэндээ нөгөө тийшээ явдаг. Энэ бол ёрын муу байдал юм. Хүмүүс эдгээр зан авирыг ов мэх гэж ихэвчлэн боддог. Тэд ёрын муугийн талаар мэдлэг багатай, бас задалж шинжлэх нь бага байдаг; үнэндээ ёрын мууг танихад ов мэхийг танихаас илүү хэцүү, учир нь энэ нь илүү нуугдмал, ашиглах арга барил, техник нь илүү ухаалаг байдаг. Дотроо ов мэхтэй зан чанартай хүн байх үед түүний ов мэхтэй гэдгийг, эсвэл түүний үг, үйлдэл ов мэхтэй зан чанарыг нь илчилж байгааг бусад хүн ихэвчлэн хоёр гуравхан л өдөрт л олж харж чадна. Харин хэн нэгнийг ёрын муу гэлцдэг бол энэ нь хэдхэн өдрийн дотор ялган таньж болох зүйл биш юм. Учир нь, богино хугацаанд томоохон, эсвэл онцгой зүйл тохиолдохгүй бол зөвхөн үгийг нь сонсоод тэд үнэн хэрэгтээ ямархуу болохыг танихад чамд хэцүү байх болно. Тэд зөв үг хэлж, зөв зүйл хийдэг ба хоосон сургаалыг ар араас нь урсгаж чадна. Ийм хүнтэй хоёр өдөр хамт байсныхаа дараа чи түүнийг аливааг орхиж, өөрийгөө зарлагадаж чаддаг, сүнслэг хэрэг явдал ойлгодог, Бурханыг хайрладаг зүрх сэтгэлтэй, мөс чанар, эрүүл ухаанаар үйлддэг сайн хүн гэж бодно. Харин тэднийг ямар нэг зүйл хийж эхэлмэгц чи тэдний үг, үйлдэл хэтэрхий их хольцтой, бодол нь хэтэрхий зальжин болохыг олж мэдээд, тэд бол үнэнч шударга биш, ов мэхтэй хүмүүс, ёрын муу зүйл гэдгийг ухаарна. Тэд зөв үг буюу үнэнтэй тохирдог, хүмүүсийн сэтгэлд нийцдэг, хүмүүстэй ярилцахад сайхан сонсогддог үгсийг үргэлж сонгодог. Тэд нэг талаар өөрсдийгөө бататгах гэж, нөгөө талаар хүмүүсийг хууран мэхэлснээр хүмүүсийн дунд алдар хүнд, байр суурь олох гэж үүнийг хийдэг. Ийм хүмүүс туйлын ов мэхтэй байдаг бөгөөд эрх мэдэл, байр суурьтай болмогцоо олон хүнийг мэхэлж, хохирооно. Ёрын муу зан чанартай хүмүүс асар аюултай” (Антихристүүдийг илчлэх нь номын “Тэд хүмүүсийг будилуулж, татан оролцуулж, сүрдүүлж, хянадаг”). Бурханы үгийг уншаад би ойлгосон. Хоёр нүүртэй байдлын минь цаана ов мэхтэй хүнээс ялгахад хэцүү ёрын муу зан чанар намайг удирдаж байжээ. Ёрын муу зан чанартай хүмүүс өөрсдийн далд сэдлийн төлөө хүмүүсийг төөрөлдүүлж, сэтгэлийг нь татахын тулд сайхан харагдах, үнэнд нийцэлтэй мэт санагдах зүйл хийхийг оролддог бөгөөд бусад хүн үүнд нь өөрийн мэдэлгүй хууртдаг. Би яг тийм байсан. Үнэнийг эрэлхийлдэг, хайр энэрэлтэй хүмүүс хүн бүрд таалагддаг, Бурханы гэрт тэднийг хүндэлж, биширдэг гэдгийг би мэдэж байсан тул тийм хүн шиг дүр эсгэж, зовж шаналах, төлөөс төлөх, үүргээ идэвхтэй биелүүлэх, хайрлахад бэлэн мэт харагдаж, гаднаа үнэн болон хүний ёсонд нийцүүлэн үйлдсэн мэт аашилсан боловч миний зорилго үнэнийг хэрэгжүүлэхийн төлөө байгаагүй. Харин бусдаар бишрүүлэх зорилготой байлаа. Би бусдын нүдэнд сайхан харагдаж, зүрх сэтгэлийг нь эзэмдэхийг хүсэж, үнэхээр ёрын муу, жигшүүртэй байжээ. Хэрэв Бурханы үгийн шүүлт, илчлэл байгаагүй бол би баг зүүх нь зүгээр л ов мэх гэж бодоод үүнийг ёрын муу зан чанарын ноёрхол эсвэл хүмүүсийг төөрөлдүүлж, тэдний зүрх сэтгэлийг эзэмдэх явдал, Бурханы эсрэг замаар явж байгаа хэрэг гэж үзэхгүй байх байсан. Би Сатаны завхралд маш их өртсөн хэр нь үргэлж бишрүүлж, бусдын зүрх сэтгэлд байр суурь эзлэхийг хүсдэг байжээ. Ямар ичгүүргүй юм бэ! Бурхан биднийг бүтээсэн тул бид Бурханыг шүтэн мөргөх ёстой. Бидний зүрх сэтгэлд зөвхөн Бурхан шүтэгдэх ёстой. Гэтэл би зүгээр л хүмүүсийн зүрх сэтгэлийг эзэмдэхийг хүсэж, Бурханы байр суурийн төлөө тэмцэж, яг тэргүүн тэнгэрэлч шиг аашилж байжээ. Бурханы зөвт зан чанарт халдаж болохгүй учраас хэрэв би гэмшихгүй бол эцэст нь фарисайчууд шиг Бурханд хараагдаж, үзэн ядагдана гэдгээ мэдэж байв. Энэ намайг айлгасан. Энэ маягаараа үргэлжлүүлбэл аюулд орохоо мэдэж байсан тул би махан биеэ хаяж, энгийн, үнэнч шударга хүн байхаар шийдсэн.

Үүний дараа би өөрийгөө орхихоор ажиллаж, сэтгэлээ нээж эхэлсэн. Нэг удаа би нэг видеон дээр хойрголж, түүнээс болж маш их асуудал ундарч, тэр видеог ахин хийснээр манай ажил нэлээд саатсан. Нэг эгч намайг хариуцлагагүй, найдваргүй гэж хэлэхэд нь би эсэргүүцэж, сэтгэл дотроо түүнтэй маргалдсан. Сүүлд цуглаан дээр удирдагч надаас миний байдлын талаар асуухад би: “Хэрэв би үнэхээр бүх зүйлээ хэлбэл ах эгч нар намайг үнэнийг хүлээн авч чадахгүй, өөрийгөө өмгөөлсөөр л байна гэж бодож магадгүй. Тэгвэл бүгд намайг юу гэж бодох бол? Дуугүй байсан минь дээр” гэж бодсон. Тэгээд би ахин дүр эсгэж байгаагаа тодорхой хараад залбиртал Бурханы үгийн нэг хэсэг санаанд орсон юм. “Чи өөрийнхөө зөв гэж үзсэн ямар нэг зүйлийг хийж дуусгах бүрд энэ нь үнэнтэй нийцсэн байх албагүй. Үүнийг ч бас задлан шинжилж, Бурханы үгтэй харьцуулж, Бурханы үгийн дагуу баталгаажуулах ёстой. Ингэснээр зөв байсан уу, эсвэл эндүү ташаа байсан уу гэдэг нь тодорхой болно. Түүнчлэн, чи буруу хийсэн гэж боддог зүйлээ ч задлан шинжлэх ёстой. Үүний тулд ах, эгч нар хамтдаа илүү их цаг гарган нөхөрлөж, эрж хайж, бие биедээ туслах шаардлагатай. Илүү их нөхөрлөх тусам, зүрх сэтгэл чинь төдий чинээ цэлмэж, үнэний зарчмыг улам их ойлгодог нь Бурханы ерөөл юм. Хэрвээ хэн ч зүрх сэтгэлээ нээлгүй, сайхан харагдахын тулд дүр эсгээд, бусдад сайхан сэтгэгдэл төрүүлнэ гэж найдан, бусдад өндрөөр үнэлэгдэж, дооглуулахгүй байхыг хүсдэг бол жинхэнэ өсөлт гарахгүй. Хэрвээ чи үргэлж дүр эсгээд, нөхөрлөх үедээ сэтгэлээ нээдэггүй бол Ариун Сүнсний гэгээрлийг хүлээн авахгүй, үнэнийг ойлгож чадахгүй. Тэгвэл үр дүн нь юу байх вэ? Чи үүрд харанхуйд амьдарна, аврагдахгүй. Үнэнийг олж авч, зан чанараа өөрчлөхийг хүсвэл чи үнэнийг олж авч, үнэнийг хэрэгжүүлэхийн тулд багахан төлөөс төлөх ёстой бөгөөд зүрх сэтгэлээ нээж, бусадтай нөхөрлөх ёстой. Энэ нь чиний амийн оролт, зан чанарын өөрчлөлт аль алинд нь тустай юм” (Эцсийн өдрүүдийн Христийн яриа номын “Үнэнч хүн байх хамгийн үндсэн хэрэгжүүлэлт”). Бурханы үг надад хэрэгжүүлэх замыг өгсөн. Би Бурханы шинжилтийг хүлээн авах ёстой, бусад хүмүүс миний талаар юу ч гэж бодсон бай, сэтгэлээ нээж, үнэнийг хэрэгжүүлэх ёстой байв. Зөвхөн ингэж байж л миний асуудал шийдвэрлэгдэх боломжтой. Тэр үед би зүрхээ чангалан байж хүн бүрд өөрийнхөө байдлын талаар ний нуугүй ярьж, завхралаа илчилсэн. Ингэсний дараа илүү эрх чөлөөтэй санагдаж, бусадтай нөхөрлөсөн нь асуудлаа ойлгоход минь тусалсан.

Энэ хугацаанд илчилсэн зүйл ов мэхтэй, ёрын муу зан чанартай байсныг минь харуулсан юм. Би бусдад бишрүүлж, шүтүүлэхийн тулд үргэлж дүр эсгэж байжээ. Бурханы үгийн шүүлт байгаагүй бол өөрийгөө огт мэдэж чадахгүй, өөрчлөгдөж ч чадахгүй байх байсан. Бас аливааг хийхэд бидний сэдэл хэчнээн чухал болохыг, мөн Бурханы шинжилтийг хүлээн авч, үүргээ биелүүлэх сэдлээ засаж, нээлттэй, үнэнч шударга байж сурах нь Бурханы сайшаалыг хүртэж, Бурханд баяр баясал авчрах цорын ганц зам гэдгийг би ойлгосон.


63. Урамтай мэдэгдэл

Чин Сэтгэлээсээь, Хятад

Тэгэхэд хоёр жилийн өмнө, зун цаг байлаа. Удирдагч болох Жоу эгч Ли ахыг нэлээд сайн хэв чанартай, цуглаан дээрх нөхөрлөл нь гэгээрэлтэй байна гээд усалгааны санваартнаар томилсон гэж би сонссон. Энэ мэдээнд жаахан цочирдсон л доо. Урьд нь би үүрэгтээ ахтай ажиллаж байсан болохоор ахын талаар нэлээд их мэддэг байлаа. Ах уран цэцэн үгтэй, бас нөхөрлөлдөө гарцаагүй нэлээд их ярих юмтай ч үүний дийлэнх нь зүгээр л үгчилсэн хоосон сургаал байдаг, бас бодит асуудлыг үнэндээ шийдвэрлэж чаддаггүй байсан. Бас ах нэлээд биеэ тоож, аливааг өөрийнхөөрөө хийх гээд байдаг, аливааг бусадтай хэлэлцэлгүй ажлын шийдвэрийг дангаараа гаргачихдаг байлаа. Үүнээс болж зарим асуудал үүссэн нь Бурханы гэрийн ажлыг бас хохироосон. Хариуцсан хүн нь тэр асуудлыг ахад хэд хэдэн удаа дэвшүүлсэн ч ах үүнийг нь зөвшөөрөөгүй, тэгээд хэзээ ч өөрчлөгдөөгүй. Би ч бас ахад асуудлыг нь хэлж өгсөн. Ах өөрийнхөө талаар хэзээ ч эргэцүүлж, илүү сайн ойлгож авалгүй, зүгээр л өөрийнхөө зан авирыг зөвтгөдөг байлаа. Хэсэг хугацааны дараа, ах үргэлж хоосон сургаал чалчиж байдаг ч үнэнийг хүлээн зөвшөөрч чаддаггүй хүн болох нь харагдсан. Бурханы гэрт удирдагч, ажилчдыг сонгох зарчимд тэднийг үнэний талаар цэвэр ариун ойлголттой, үнэнийг хүлээн зөвшөөрч чаддаг, хариуцлагын мэдрэмжтэй, сайн хэв чанартай байна гэсэн байдаг. Харин усалгааны санваартан үнэний талаарх нөхөрлөлөөр асуудал шийдвэрлэхдээ сайн, бас бодит ажил хийх чадвартай байх ёстой. Жоу эгч ахыг бага зэрэг хэв чанартай, уран цэцэн үгтэй болохоор л усалгааны санваартан болгосон юм. Энэ нь зарчимд нийцэхгүй байсан. Энэ талаар бодох тусмаа би улам бүр түгшиж, Жоу эгчид очоод санал бодлоо хуваалцмаар санагдлаа. Гэхдээ яг энэ талаар ам нээх гэж байхдаа эргэлзсэн. Таны мэдэхчлэн, би ч бас усалгааны санваартан байсан. Тэгээд хүмүүсийн бодит асуудлыг шийдвэрлэхгүй байсан учир үүргээсээ дөнгөж халагдчихаад байсан юм. Хэрвээ удирдагчийн дөнгөж сонгосон хүний талаар эргэлзээ төрүүлэх юм бол би ямар харагдах бол? Хүмүүс намайг дөнгөж тэр үүргээ алдчихсан болохоор тэр албан тушаалд орсон хүнд атаархаж, түүнээс өө эрж байна гэх болов уу? Намайг чуулганы ажил үймүүлж байна гэцгээн, хийж байгаа шинэ үүргээс минь чөлөөлбөл яана? Тэгээд, энэ талаар мартъя, эрсдэл гаргаж, өөртөө төвөг удсанаас аливааг энгийн байлгасан нь дээр гэж бодсон. Ийм учраас яг ам нээх гэж байхдаа тэр үгээ залгисан юм. Дараа нь, өөр бүлгийн зарим ах эгч бас Ли ахтай ажилладаг байсан гэж сонслоо, тэд ахыг үүргийнхээ төлөө хэзээ ч ачаа үүрдэггүй, санваартнаар ажиллахад сайн тохирохгүй гэж бодож байсан юм. Тэгэхэд би ахын талаар зөв бодож байснаа баттай мэдээд, Жоу эгчтэй аль болох даруйхан ярилцах хэрэгтэй, тэгснээр буруу хүн тэр ажлыг авснаас болж Бурханы гэрийн ажил саатахгүй гэж бодсон. Жоу эгч өөрөө Ли ахыг томилсон болохоор эгчид тэгж хэлэх юм бол яг нүүрэн дээр нь өөрөөс нь өө эрсэн хэрэг болох биш үү? Урьд нь би эгчтэй хамт ажиллаж байхад, эгч биеэ тоож, өөрийгөө зөвтгөж, ноёрхуу байдаг санагдсан юм. Би эдгээрийн талаар эгчтэй ярилцтал үүнийг эгч хүлээн зөвшөөрөөгүйгээс гадна дараа нь намайг тааруу байдалд ороход үнэхээр загнаж зандарсан. Тийм болохоор ажилд нь асуудал байгааг эгчид дурдвал өөрт нь адайрлаж байна, өөрийг нь бүдрүүлэх гэж байна гэж бодож магад гэж санагдсан. Дараа нь эгч намайг хүнд байдалд оруулбал яана? Бас хэдэн жилийн өмнө би нэг эгчтэй хамт удирдагчийн алдааг хэлж өгтөл тэр удирдагч бид хоёрыг бүлэглэл үүсгэн, өөр лүү нь үгсэн дайрч давшиллаа гэж ялласан явдал санаанд орсон. Үүнээс болж би бас үүргээ алдсан юм. Дараа нь тэр удирдагч антихрист гэдэг нь илчлэгдэж, хөөгдсөн ч антихристэд боогдож байсан болохоор би урт удаан хугацаанд үүрэггүй байсан. Жоу эгч миний хэлсэн үгийг хүлээж авахгүй байх вий, тэгээд үүргийг минь булаах шалтаг олох вий гэж би санаа зовлоо. Бурханы ажил тун удахгүй дуусах гэж байгаа учир одоо үүрэг гүйцэтгэхэд амин чухал цаг үе. Хэрвээ би ийм цаг үед үүргээ гүйцэтгэж, сайн үйл бэлтгэж чадахгүй бол аврагдах боломжоо алдана гэж санаа зовсон. Тэгвэл надад олзноос илүү гарз гарах биш үү? Тэгж бодоод, асуудлыг дурдах санааг толгойноосоо авч хаялаа.

Дараа нь, Ли ах усалгааны санваартан болсноосоо хойш цуглаан дээр зүгээр л хоосон сургаал түгээж, онгирч, хүмүүсийн асуудалд огт тус болохгүй байгаа талаар зарим ах эгч хэлэхийг сонссон. Ах бас үүрэгтээ хариуцлага ч хүлээхгүй байсан юм. Ахын хариуцсан шинэ итгэгчдийн дундаас нэлээд хэд нь Коммунист Намын худал үгэнд хууртсан учир цуглаанд явахаа больсон байлаа. Ах тэдэнд цаг тухайд нь нөхөрлөл, дэмжлэг санал болгоогүй учир тэдний зарим нь итгэхээ больсон байсан. Би энэ талаар сонсоод, асуудал хэр ноцтой байгааг ухаарсан юм. Хэрвээ ах усалгааны санваартнаар ажилласаар байвал чуулганы ажилд улам л их хор хохирол учруулахаас өөр аргагүй, үүнийг би даруйхан мэдэгдэх ёстой гэдгээ мэдэж байлаа. Гэхдээ тухайн үед, би удирдагчийг гомдоож, өөрөө асуудалд орохоос айж байсан болохоор үнэхээр сэтгэл хоёрдсон. Үүнийг мэдэгдэх хэрэгтэй юу, үгүй юу? Мэдэгдэх юм бол надад учрах үр нөлөөнөөс айж байсан, гэхдээ мэдэгдэхгүй бол энэ талаар үнэхээр буруутайгаа мэдрэх байсан юм. Юу ч буруугаар эргэхгүй байх баталгаатай байдлаар энэ асуудлыг яаж сөхөх вэ гэж гайхлаа. Эдгээр бодолд цаг үргэлж санаа зовсоор сатаарч, тайван бус болсон.

Нэг удаа цуглаан дээр, Ли ах тушаал дэвшсэн талаар хуваалцах өөр санаа оноо байна уу, байгаа бол тэр тухайгаа зурвас явуулаарай гэж нэг бүлгийн ахлагч биднээс хүссэн. Үүнийг сонсоод би үнэхээр догдолж, сайхан боломж байна гэж бодсон юм. Ахлагч тэргүүн шугамд байж, удирдагчтай хуваалцах бидний саналыг нэгтгэн дүгнэнэ, тэгээд удирдагч хэн юу гэж бичсэн гэдгийг мэдэхгүй. Удирдагч үүнийг үнэхээр ухаж төнхөх гэвэл бүлгийн ахлагч урд хамгаална шүү дээ. Би олж харсан асуудлуудаа бичээд, үүнийгээ бүлгийн ахлагчид өгсөн юм. Маргааш өглөө нь, гайхмаар нь ахлагч миний бичсэн юмыг аль хэдийн удирдагчид дамжуулсан гэлээ. Үүнийг багийнхны нийтээрээ гаргасан санал хүсэлт гэж удирдагчид хэлээгүйг нь сонсмогцоо би маш их санаа зовсон. Тэгээд, “Та яагаад миний зурвасын эх хувийг Жоу эгчид шууд дамжуулж байгаа юм бэ?” гэж асуулаа. Маш эрс хариу үйлдэл үзүүлэхийг минь хараад ахлагч, “Удирдагчид бүх хүний бодлыг бүгдийг нь дамжуулсан, бид бүгд санал бодлынхоо талаар илэн далангүй байх хэрэгтэй. Санаа зовох юу байна?” гэж асуусан. Үүний хариуд би юу гэхээ мэдэхгүй байсан. Тэгээд гайхаж, бага зэрэг ичсэн л дээ. Багийн ахлагч болон бусад ах эгч удирдагчид аль хэдийн санал зөвлөмж гаргасан байх юм гэж миний санаанд ороогүй. Тэд саналаа хэлэх эр зоригтой байж. Гэтэл би яагаад асуудлын талаар ний нуугүй байхаас хэт айсан юм бол? Би Бурханы өмнө залбирч, эрж хайхаар очоод, өөрийнхөө байдлыг эргэцүүллээ. Дараа нь, Бурханы үгийн нэг хэсгийг уншсан юм. “Хүний хүн чанарын бүрэлдэхүүн хэсэг нь мөс чанар болон эрүүл ухаан байх ёстой. Энэ бол хоёулаа хамгийн үндсэн, хамгийн чухал юм. Мөс чанараар дулимаг, хэвийн хүн чанарын эрүүл ухаангүй хүн нь ямар хүн бэ? Ерөнхийд нь хэлбэл, хүн чанаргүй, туйлын хүн чанар муутай хүн юм. Илүү нарийвчлан авч үзвэл, энэ хүн хүн чанараа алдсаны ямар илэрхийллийг харуулдаг болохоор хүмүүс түүнийг хүн чанаргүй гэдэг юм бэ? Ийм хүмүүс ямар онцлог шинжтэй байдаг, ямар онцгой илрэлийг харуулдгийг задлан шинжилцгээе. (Тэд аминч, өөдгүй байдаг.) Аминч байдал нь нэг илрэл, өөдгүй байдал ч мөн адил. Үүнээс гадна, тэдний хийдэг зүйлээс юу харагддаг вэ? Ийм хүмүүс үйлдэлдээ хааш яаш байдаг бөгөөд өөрт нь хамаагүй юм бүхэнд хүйтэн хөндий байдаг. Тэд Бурханы гэрийн ашиг сонирхлыг анхаардаггүй, мөн Бурханы хүслийг ч хайхардаггүй. Тэгээд Бурханы төлөө гэрчлэл хийх, эсвэл үүргээ биелүүлэх ачаа үүрдэггүй бөгөөд хариуцлагын мэдрэмж огт байдаггүй… Үүргээ биелүүлэхдээ асуудал олж хараад ам нээдэггүй хүмүүс ч бий. Бусад нь саад тотгор, үймээн самуун учруулж байгааг харсан атлаа юу ч хэлдэггүй, тэднийг зогсоох юу ч хийдэггүй. Тэд Бурханы гэрийн ашиг сонирхлыг өчүүхэн ч хайхардаггүй бөгөөд үүрэг, хариуцлагаа огт боддоггүй. Тэд өөрийнхөө нэрэлхүү зан, нэр хүнд, байр суурь, ашиг сонирхол, нэр төрийн төлөө л үг хэлж, үйлдэж, онцгойрч, хүчин чармайлт гаргаж, хүч зардаг. Ийм хүний үйлдэл, санаа зорилго бүгдэд тодорхой байдаг: Хүндлүүлэх, эсвэл жаахан ерөөл эдлэх боломж гарах болгонд тэд гарч ирдэг. Харин хүндлүүлэх боломж байхгүй, эсвэл зовж шаналах үе ирмэгц яст мэлхий хуяг дотроо толгойгоо нууж байгаа юм шиг алга болдог. Ийм хүнд мөс чанар, эрүүл ухаан байдаг уу? Ийнхүү авирладаг мөс чанар, эрүүл ухаангүй хүн өөрийгөө зэмлэдэг үү? (Үгүй.) Ийм хүмүүс зэмлэл мэдэрдэггүй; ийм төрлийн хүний мөс чанар ямар ч хэрэггүй байдаг. Тэд хэзээ ч өөрийгөө зэмлэж байгаагүй тул Ариун Сүнсний зэмлэл юм уу сахилгажуулалтыг мэдэрч чадах уу? Үгүй, чадахгүй” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг яг миний байгаа байдлыг дүрсэлсэн. Удирдагч хүмүүсийг зарчмын дагуу томилохгүй байгааг би мэдэж байсан, бас Ли ах усалгааны санваартны хувьд бодитой ажил хийхгүй, харин ч ах эгч нарын амийн оролтод саад болж байгааг харсан. Би чуулганы ажлыг хамгаалахын тулд босоод асуудлыг мэдэгдэх ёстой байж. Энэ нь Бурханы сонгосон бүх хүний хүлээсэн үүрэг шүү дээ. Гэтэл оронд нь би Жоу эгчийг гомдоож, үүргээ булаалгахаас айсан учир нүдэн балай, чихэн дүлий царайлж, асуудлыг хараагүй дүр эсгэсэн. Бүлгийн ахлагчид саналаа бичгээр хуваалцсан ч гэлээ надад асуудал үүсгэх вий гэж айсандаа үүнийг бичсэн хүн нь гэдгээ Жоу эгчид мэдэгдэхийг хүсээгүй. Би Бурханы гэрийн ашиг сонирхлыг яаж хамгаалах вэ гэж бодолгүй, бүх зүйл дээр зөвхөн хувийн ашиг сонирхлоо бодож байсан гэдгээ ухаарсан юм. Би мөс чанар, эрүүл ухаанаар маш дулимаг байж. Бурханы үгээс маш их усалгаа тэжээл эдэлсэн мөртөө Бурханы гэрийн ажил хохирч байхад би өөрийгөө хамгаалах тухай л бодсон. Тэгээд Бурханд огт үнэнч байгаагүй. Би тэжээсэн бяруу тэрэг эвдэнэ гэгч болж байсан юм. Надад ямар ч хүн чанар огт байгаагүй. Энэ талаар бодох тусмаа улам бүр гутарлаа. Тэгээд, “Тийм асуудалтай тулгарах үедээ яагаад тэгтлээ их айдаст автан, тэгж их түгшсэн юм бол? Ганцхан шударга үг хэлэхэд тийм дарамттай байлаа. Би ямар төрлийн зан чанарт хянуулж байв аа?” гэж гайхсан.

Дараа нь уншсан Бурханы үгийн нэг хэсэг энэ бүгдийг надад тодруулж өгсөн юм. Төгс Хүчит Бурхан ингэж хэлсэн байдаг: “Ихэнх хүн үнэнийг эрэлхийлж, хэрэгжүүлэхийг хүсдэг боловч ихэнхдээ тэдэнд ердөө ийм шийдвэр, хүсэл л байдаг; үнэн тэдний амь болоогүй. Тийм ч учраас ёрын муу хүчтэй тулгарах юм уу хорон муу хүмүүс ёрын муу үйл хийж байгаатай тулгарвал, эсвэл хуурамч удирдагчид болон антихристүүд зарчмыг зөрчсөн арга барилаар аливааг хийж, улмаар Бурханы гэрийн ажилд хохирол учруулж, Бурханы сонгосон хүмүүсийг хорлож байгаатай таарвал тэд өндийн босоод, санал бодлоо хэлэх зориггүй болдог. Зориггүй байх гэдэг нь юу гэсэн үг вэ? Хулчгар, ойлгомжгүй ярьдаг, юм ойлгодоггүй, хэлж зүрхэлдэггүй гэсэн үг үү? Аль нь ч биш; чамайг хэдэн янзын завхарсан зан чанар хянаж байна гэсэн үг. Нэг нь зальхай зан чанар. ‘Би үнэнийг хэлбэл надад ямар ашигтай вэ? Үнэнийг хэлээд хэн нэгний дургүйг хүргэвэл бид яаж эвтэй байх билээ?’ хэмээн чи эхлээд өөрийгөө боддог. Энэ зальтай сэтгэлгээ мөн байгаа биз? Энэ нь зальтай зан чанарын үр дагавар биш гэж үү? Өөр нэг зүйл нь аминчхан, олиггүй зан чанар юм. ‘Бурханы гэрийн ашиг сонирхолд гарсан хохирол надад ямар хамаатай юм бэ? Яагаад би хайхрах ёстой юм бэ? Энэ надад ямар ч хамаагүй. Үүнийг харж, өрнөж байгааг нь харлаа ч би юу ч хийх хэрэггүй. Энэ миний хариуцлага биш—би удирдагч биш’ гэж чи боддог. Дотоод ухамсраас чинь урган гарсан мэт, зүрх сэтгэлд чинь тогтмол байр суурь эзэлдэг мэт ийм зүйлс чиний дотор байдаг—эдгээр нь хүний завхарсан, сатанлаг зан чанар билээ. Эдгээр завхарсан зан чанар чиний бодлыг хянаж, гар хөлийг чинь хүлж, амыг чинь хянадаг. Зүрх сэтгэлдээ нэг юм хэлэхийг хүсэх үед үг аман дээр чинь очлоо ч үүнийгээ чи хэлдэггүй. Аль эсвэл хэллээ гэхэд үг чинь тойруу байж, булзах зай үлдээдэг—чи тийм ч тодорхой ярьдаггүй. Бусад нь чамайг сонссоныхоо дараа юу ч мэдэрдэггүй бөгөөд чиний хэлсэн үг асуудал шийдвэрлээгүй байдаг. ‘За, хэлчихлээ. Миний мөс чанар минь тайвширч, хариуцлагаа биелүүллээ’ гэж дотроо боддог. Үнэндээ чи хэлэх ёстой бүхнээ хэлээгүй, хэлсэн зүйл чинь ямар ч үр нөлөө үзүүлээгүй бөгөөд Бурханы гэрийн ажилд учирсан хохирол тэр хэвээрээ байгааг зүрх сэтгэлдээ мэддэг. Чи хариуцлагаа биелүүлээгүй, гэсэн атлаа хариуцлагаа биелүүлсэн, эсвэл болж байгаа зүйл чамд тодорхойгүй байсан гэж хэлдэг. Энэ үнэн үү? Чи үнэхээр ингэж боддог гэж үү? Тэгвэл чи сатанлаг зан чанартаа бүрэн захирагддаг бус уу? Бодож, ярьдаг зүйл чинь заримдаа бодит байдалтай ойр байж болох ч шийдвэрлэх мөчид чи худал хэлж, хууран мэхэлж, бүр өөрийгөө өмгөөлөн худал үг зохиодог—энэ нь амыг чинь сатанлаг зан чанар захирдаг болохыг баталдаг. Үнэндээ юу бодож байгаагаа чи хэзээ ч хэлдэггүй. Уураг тархи чинь бүгдийг нь оюун санаандаа урьдаас хянан засварлах ёстой байдаг. Ярьж байгаа юм бүхэн чинь худал, баримттай нийцдэггүй, бүгд өөрийгөө өмгөөлсөн, өөрт чинь ашигтай худал үг юм. Зарим хүн хууртдаг нь чамд хангалттай байдаг: Үг, үйлдлээрээ чи зорилгодоо хүрсэн. Энэ нь зүрх сэтгэлд чинь байгаа зүйл, чиний зан чанар. Чи сатанлаг зан чанартаа бүрэн захирагддаг” (Эцсийн өдрүүдийн Христийн яриа номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). Бурханы үгэнд үүнийг тодорхойлсон байдлаас үзэхэд, би уг чанартаа барьцгүй, аминчхан, жигшүүртэй болохоор үнэнийг хэрэгжүүлж, Бурханы гэрийн ажлыг хамгаалахгүй байсан гэдгээ олж харж чадсан юм. Жоу эгч Ли ахыг томилохдоо зарчмыг дагахгүй байгааг би мэдэж байсан, дараа нь ах ямар ч бодит ажил хийхгүй байсан учир чуулганы ажлыг аюулд оруулж байсан талаар бодлоо. Би энэ бүгдийг тов тодорхой олж хараад, үүнийг хэлж өгөх ёстой, ингэх нь чуулганы ажилд тус болно гэдгийг мэдэж байсан ч босоод юм хэлэх зориг хэзээ ч гаргаагүй. Дараа нь, бүлгийн ахлагч санаачилга гаргах үед би эцэст нь үзэл бодлоо бичиж өгсөн ч ахлагч үүнийг шууд удирдагчид дамжуулсан гэдгийг олж мэдээд бухимдаж, ахлагч намайг “илчилсэн” мэт санагдсан. Би ямар ч алдагдал хүлээх эрсдэл гаргахгүйн тулд бүх бодол, үйлдэлдээ өөрийгөө яаж хамгаалах вэ гэж тархиа гашилган, тооцоолж байсан юм. Ах эгч нарын амь болон чуулганы ажил хохирч байгааг сайн мэдэж байсан хэрнээ үнэнийг хэрэгжүүлж, олж харсан асуудлаа хуваалцахгүй байж. “Хүн бүр өөрийгөө боддог, би үхэхээр чи үх”, “Өөрт чинь нөлөөлөхгүй л бол юмсыг урсгалаар нь явуул”, “Мэдрэмжтэй хүмүүс өөрсдийгөө сайн хамгаалж, гагцхүү алдаа гаргахаас зайлсхийхээр хичээдэг”, “Шулуун модыг эхлээд тайрдаг” гэх мэт иймэрхүү сатанлаг гүн ухааныг би баримталж байсан юм. Эдгээр зүйл миний бодлыг хянаж, намайг эрхшээлдээ байлгаж, зальхай, хуурмаг болгож байж. Би итгэж, Бурханы үгийг уншдаг ч миний зүрх сэтгэлд Бурханыг гэх орон зай байгаагүй. Тэгээд бодит нөхцөлийн талаар бараг ганц ч үнэнч шударга юм хэлж, тодруулга өгч чадаагүй. Би хөөрхийлөлтэй амьдралаар амьдарч, Сатаны боолын үүрэг гүйцэтгэж байж. Аминчхан, жигшүүртэй, хүн чанаргүй ийм байдалд Бурхан үнэхээр ой гутаж байсан юм. Тухайн үед би асар их харамсаж, Бурханд чимээгүйхэн залбираад: “Өө Бурхан минь, би маш аминчхан, зальхай юм. Асуудал олж хараад, би ямар ч хариуцлага хүлээгээгүй, бас үнэнийг хэрэгжүүлж, Бурханы гэрийн ажлыг хамгаалж байгаагүй. Би хөөрхийлөлтэй байж. Бурхан минь, би цаашид ийм маягаар амьдармааргүй байна. Намайг үүнээс авраач. Би үнэнийг хэрэгжүүлж, Таныг хангалуун байлгамаар байна” гэсэн. Залбирсны дараа арай өөртөө итгэлтэй болж, Жоу эгч миний мэдэгдлийг уншсаныхаа дараа яах бол гэж санаа зовохоо болилоо.

Томилолтдоо зарчим зөрчсөнийхөө төлөө өөрийгөө эргэцүүлээгүйгээр барахгүй Ли ахын үүргийг өөрчлөөгүй. Эгч бас төсөл удааширч, үр ашиггүй байгаа асуудлыг зохицуулахгүй байлаа. Эгч үнэнийг хүлээн зөвшөөрдөггүй, ямар ч бодит ажил хийдэггүй, тэгэхээр хуурамч удирдагчдыг ялган таних зарчимд үндэслэвэл эгч яг тийм хүн байх өндөр магадлалтай харагдаж байсан. Би үүнийг дээш нь мэдээлмээр байсан ч дахиад л эргэлзлээ. Эгчийг мэдээлчихдэг, гэтэл эгч энэ талаар олж мэдвэл намайг юу гэж бодох бол? Хэрвээ халагдалгүй удирдагч хэвээр үлдвэл намайг дарлах шалтаг хайх болов уу? Тэгээд, “Больж үзье дээ. Өөрчлөгдөж, бодит ажил хийхээс татгалзаж байгаа нь эгчийн асуудал, иймээс би үүргээ сайн хийгээд л, аливаа зүйл хэрхэн өрнөхийг харах хэрэгтэй” гэж бодлоо. Тийм болохоор үүнийг хойш тавиад, болох юм болдгоороо болог гэсэн. Дараа нь болсон нэг зүйл надад томоохон нөлөө үзүүлж, би Жоу эгчийг мэдэгдэх зориг орсон юм.

Хэсэг хугацааны дараа, өөр нэг чуулганы удирдагч антихрист болох нь илчлэгдээд, хөөгдсөн гэж сонссон л доо. Тэр удирдагч байх хугацаандаа нэлээд их ёрын мууг үйлдсэн байсан. Хүн бүр түүний үнэн царайг харсан ч, хэлж зүрхлээгүй юм байна лээ. Бүхэл бүтэн чуулганаас ганц ч хүн түүнийг мэдэгдээгүй, бас түүнийг илчилж, хөөсний дараа хүртэл хийсэн ёрын муу зүйлсийг нь ил гаргахгүй хэвээр байж. Тэд зүгээр л өөрсдийнхөө хариуцлагаас бултаж, мэдэхгүй царайлж байсан юм. Тэгээд бүгд антихристийг хамгаалж, орогнуулж байсан нь Бурханы зан чанарт үнэхээр халдсан. Үүний улмаас чуулган дахь бүх хүн өөрсдийгөө эргэцүүлэхийн тулд үүргээ хийхээ болих ёстой болсон. Энэ нь надад үнэхээр гүн гүнзгий сэтгэгдэл төрүүлж, Бурханы ийм үгийг санагдуулсан юм: “Үнэнийг хэрэгжүүлэх хүсэлтэй нэг ч хүн үгүй, Бурханы төлөө гэрчлэлд зогсож чадах хэн ч байхгүй бол тэр чуулганыг нэгмөсөн тусгаарлаж, бусад чуулганаас холбоог нь таслах ёстой. Үүнийг ‘үхлийг булшлах’ гэж нэрлэдэг; Сатаныг хөөн зайлуулах гэдэг нь энэ юм. Хэрэв чуулганд нутгийн хэдэн дээрэнгүй этгээд байдаг агаад ямар ч ялган таних чадваргүй ‘жижиг ялаанууд’ тэднийг дагадаг бол, хэрэв чуулганы гишүүд үнэнийг харсныхаа дараа ч гэсэн эдгээр дээрэнгүй этгээдийн хүлээс, явуулгаас салж чадахгүй хэвээр байгаа бол тэр тэнэгүүд эцэстээ бүгд таягдуулна. Энэхүү жижиг ялаанууд ямар нэгэн аймшигтай зүйл хийгээгүй байж болох ч бүр илүү ов мэхтэй, бүр илүү зальхай, булзамхай байдаг, ийм хүн бүрийг таягдан хаяна. Ганцыг ч үлдээхгүй! Сатанд харьяалагддаг хүмүүс Сатан руу буцах бол Бурханд харьяалагддаг хүмүүс үнэнийг эрж хайж явах нь гарцаагүй; энэ нь тэдний уг чанараар шийдэгддэг. Сатаныг дагадаг бүх хүн мөхөөсэй! Ийм хүмүүст өрөвч сэтгэл огт гаргахгүй. Үнэнийг хайдаг хүмүүс хангалт хүртэж, шавайгаа ханатал Бурханы үгэнд баясах болтугай. Бурхан бол зөвт; Тэр хэнийг ч алагчилдаггүй. Хэрвээ чи диавол бол үнэнийг хэрэгжүүлэх чадваргүй байдаг; хэрвээ чи үнэнийг хайдаг нэгэн бол Сатанд олзлогдохгүй нь лавтай. Энэ ямар ч эргэлзээгүй” (Үг нь махбодоор илэрсэн номын “Үнэнийг хэрэгжүүлдэггүй хүмүүст өгөх анхааруулга”). Ямар ч зөрчлийг хүлцдэггүй, Бурханы сүр жавхлант, зөвт зан чанар болон үнэнийг хэрэгжүүлдэггүй хүмүүст гаргадаг уур хилэнг нь би Бурханы үгээс мэдэрч авсан. Өнгөн дээрээ тэд үнэндээ ямар ч ёрын мууг үйлдээгүй мэт харагдаж байгаа ч гэсэн антихрист ёрын мууг үйлдэж байгааг хараад тэд мэдэгдэж, илчлэх юу ч хийдэггүй. Тэд антихристэд дураараа дургиж, Бурханы гэрийн ажлыг сүйтгэх боломж олгоод, ганц хуруугаа ч хөдөлгөдөггүй. Тэд антихристийг орогнуулж байдаг, Сатаны гар хөл юм. Ингэснээр антихристийн ёрын мууд гар бие оролцож, Бурханы зан чанарт ноцтой халддаг. Өөрийнхөө зан авирыг бодолцож үзэх нь ээ, би яг тийм байсан биш үү? Би Бурханы үгийг маш их уншиж, бага зэрэг ялган таних чадвартай болсон байсан. Тэгээд удирдагч зарчмыг дагахгүй, үнэнийг хүлээн зөвшөөрч чадахгүй, бас ялангуяа бодит ажил хийхгүй байгааг олж харсан юм. Энэ нь аль хэдийн Бурханы гэрийн ажилд саад болсон, бас тэр хуурамч удирдагч байсан. Гэхдээ энэ нь надад биечлэн нөлөөлөөгүй учраас би эгчийг гомдоож, эгчид боогдох вий гэж айсандаа үүнийг зүгээр өнгөрөөсөн. Эгч өөрчлөгдөх эсэх нь эгчийн л хэрэг, энэ нь надад ямар ч хамаагүй гэж санагдсан. Би Бурханаас маш их тэжээл эдэлсэн хэрнээ л тэжээсэн бяруу тэрэг эвдэнэ гэгч болж, Сатаны талд орсон. Бурханы гэрийн ашиг сонирхол аюулд орсныг хараад хайхрамжгүй байсан. Би яг Сатан шиг байсан биш үү? Би үүрэг гүйцэтгэсээр байсан ч, Бурхан миний хийсэн багахан зүйл бүрийг ажиглаж байлаа. Гэмшихгүй бол Бурханы уур хилэн бадарч, намайг таягдан хаяна гэдгийг мэдэж байсан. Тэгж бодоод үхтлээ айсан шүү. Тэгээд шууд Бурханд залбирч, гэмшин: “Бурхан минь, Жоу эгч чуулганы ажлыг үймүүлж байгаа гэдгийг харсан ч би өөрийгөө л хамгаалах гэсэндээ үнэнийг хэрэгжүүлж, эгчийг мэдэгдээгүй. Би Сатаны төлөө ажиллаж байж. Би маш тэрслүү, ой гутмаар юм. Бурхан минь, би Танд гэмшмээр байна, бас үнэнийг хэрэгжүүлэхэд намайг гэгээрүүлж, замчлаач гэж гуйя” гэсэн.

Тухайн үед би, “Яагаад удирдагчийн асуудлыг мэдэгдэхээс тэгтлээ айсан юм бол? Үнэндээ би юунаас айж байв?” гэж гайхсан. Залбирч, эрж хайснаар Бурханы үгийн хоёр хэсгийг уншсан нь тэр асуудлыг илүү сайн ойлгоход минь тус болсон юм. “Удирдагч юм уу ажилчинд хэрхэн хандах тухайд хүмүүс ямар хандлагатай байх ёстой вэ? Удирдагч юм уу ажилчны хийдэг зүйл зөв бол чи түүнийг дуулгавартай дагаж болно; хийдэг зүйл нь буруу бол түүнийг ил болгож, бүр түүнийг эсэргүүцэж, өөр санал дэвшүүлж ч болно. Хэрэв тэр бодитой ажил хийж чадахгүй, хуурамч удирдагч, хуурамч ажилчин, эсвэл антихрист гэдэг нь илчлэгдсэн бол чи түүний удирдлагыг хүлээн авахаас татгалзаж, түүнийг мэдээлж, ил болгож ч болно. Гэхдээ Бурханы сонгосон зарим хүн үнэнийг ойлгодоггүй, нэн хулчгар байдаг учраас юу ч хийж зүрхэлдэггүй. ‘Удирдагч намайг хөөж явуулбал би дуусна; хэрэв удирдагч хүн болгоноор намайг ил болгож, хаяулбал би Бурханд итгэж чадахаа болино. Хэрэв би чуулганаас явбал Бурхан намайг хүсэхгүй, намайг аврахгүй. Чуулган Бурханыг төлөөлдөг!’ гэж тэд хэлдэг. Ингэж бодох нь тэдгээр зүйлд хандах хүний тийм хандлагад нөлөөлөхгүй гэж үү? Удирдагч чамайг хөөвөл чи аврагдаж чадахаа болино гэдэг үнэхээр үнэн гэж үү? Чиний аврагдах асуудал удирдагчийн чамд хандах хандлагаас хамаардаг гэж үү? Яагаад маш олон хүн ийм хэмжээний айдастай байдаг юм бэ?” (Антихристүүдийг илчлэх нь номын “Тэд хүмүүсийн сэтгэлийг татахаар оролддог”). “Хүн төрөлхтний хүрэх газартай хамаатай Бурханы бүх ажил юм уу үг нь хүн бүрийн мөн чанарын дагуу, хүмүүстэй зүй зохистойгоор харьцана; өчүүхэн ч эндүүрэл тохиолдохгүй, мөн ганц ч алдаа мадаг гарахгүй. Хүмүүс ажил хийх үед л хүний сэтгэл хөдлөл, санаа зорилго үүнд холилддог. Бурханы хийдэг ажил хамгийн зохистой; Тэрээр аливаа бүтээлийг огтхон ч хилсээр буруутгадаггүй” (Үг нь махбодоор илэрсэн номын “Бурхан хүн хоёр амралтад хамт орох болно”). Миний үзэл бодол бүгд буруу байсан учраас удирдагчийг мэдэгдэж зүрхлээгүй гэдгээ үүнийг уншсаны дараа олж харсан. Удирдагч миний ирээдүй, хувь заяаг тогтоож чадна, тийм болохоор удирдагчийг гомдоогоод, түүнд боогдож, үүргээ биелүүлэх боломжгүй болбол аврагдах бүх найдвараа алдана гэж би бодож байж. Удирдагчдыг би бүр Бурханаас дээр байдаг гэж үзсэн. Би жинхэнэ итгэгч байгаагүй. Үл итгэгч байсан юм. Хүний хувь заяа Бурханы гарт байдаг. Миний үр дүн ямар байх, би бүрэн аврагдаж чадах эсэх нь тэр чигтээ Бурханаас шалтгаалдаг. Үүнийг ямар ч хүн шийдэж чаддаггүй. Хэдийгээр би урьд нь удирдагчийн ажил дахь асуудлыг хэлж өгснийхөө төлөө ад үзэгдэж байсан ч дараа нь ах эгч нар удирдагчийг антихрист гэж ухаараад, чуулганаас хөөсөн шүү дээ. Антихристийн шударга бус хандлагаас болж түр зуур зовлоо гээд би аврагдах боломжоо алдаагүй, харин ч антихристийг ялган таних чадвартай болж, зарим нэг сургамж авсан. Бурханы гэрийн ажлыг хамгаалахын тулд зарим ах эгч хуурамч удирдагч, антихристийг илчилж, мэдээлээд, дараа нь тэр хуурамч удирдагч, антихрист тэдэн рүү дайрч давшлах нь бий. Тэд бүр чуулганаас хөөгдөж ч магад, гэхдээ жинхэнэ итгэлтэй байж, сайн мэдээ түгээж, үүргээ биелүүлсээр байвал тэд Ариун Сүнсний ажил, Бурханы удирдамжтай хэвээр байх болно. Дараа нь антихрист илчлэгдэж, халагдах үед тэд чуулганд буцаад орж болно. Бурхан зөвт байдаг, Бурханы гэрт үнэн засагладаг гэдгийг энэ нь надад харуулсан юм. Бурхан бүх зүйлийг захирдаг. Антихристийг илчлэлгүй, ёрын муу үйл хэргийг нь хараагүй царайлж, өөрсдөд нь биечлэн нөлөөлөөгүй зүйлийг үл хайхарч, антихристэд чуулганыг үймүүлэх эрх дарх олгосон тэр чуулганыхны талаар би бодлоо. Тэд дарлагдалгүй, чуулганд үүргээ биелүүлсээр байж чадсан ч гэлээ антихристийг орогнуулж, Бурханы эсрэг зогсож байсан юм. Бурхан тэднийг жигшин, голсон. Энэ талаар бодоод, хуурамч удирдагчийг мэдэгдэхгүй байх нь ямар ноцтой асуудал гэдгийг ухаарч авсан. Бас ямар ч зөрчлийг хүлцэхгүй Бурханы зөвт зан чанарыг хараад, жаахан айж, өөрийгөө үнэхээр жигшсэн юм. Энэ нь надад үнэнийг хэрэгжүүлэх урам өгсөн дөө. Бас Бурханы үгийн ийм хэсэг бодогдсон: “Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; байр суурь, нэр нүүр, нэр хүндээ үргэлж бүү бод. Бас хүний ашиг сонирхлыг бүү харгалзан үз. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байхын тулд чадах бүхнээ хийж, хариуцлагаа биелүүлэхийн тулд чадлынхаа хэрээр хийж, байгаа бүхнээ өгсөн эсэхээ, мөн өөрийн үүрэг болон Бурханы гэрийн ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг бас надад урагшлах замыг харуулсан. Би Бурханы гэрийн ашиг сонирхлыг нэгдүгээрт тавьж, үүнийг чухалчилж, буруу сэдлээ мөс чанартайгаар орхих ёстой байсан. Тэгээд хувийн ашиг сонирхлоо эн тэргүүнд тавихаа болих ёстой байлаа. Тийм болохоор олж харсан асуудлуудаа бичээд, дээд түвшний удирдагчид мэдэгдэхэд бэлэн болсон.

Яг тэгтэл, Жоу эгч бодит ажил хийдэггүй, бас тохиромжтой ямар ч нэр дэвшигч олж чадахгүй байна гэдгээр шалтаглан үүрэгтээ үргэлж хайнга байдаг муу хэв чанартай хүмүүсийг халахаас татгалзсаар байгааг Лиу эгч болон өөр хэдэн эгч анзаарсан гэдгээ надад хэлсэн юм. Энэ нь Бурханы гэрийн ажилд маш их хохирол учруулсан байсан. Жоу эгч чуулганд нүүрлээд удсан асуудлуудыг шийдвэрлэхгүй, бас зарчимд бус, дур зоргодоо үндэслэн хүмүүсийг дураараа томилж байлаа. Зарчмын дагуу, Жоу эгч хуурамч удирдагч байсан юм. Бид бүгд эгчийг мэдэгдсэн захиа хамтдаа бичээд, удирдагчид тушаасан. Жоу эгч хэзээ ч бодит ажил хийдэггүй, дарангуй арга барилтай, аль хэдийн тогтоосон ажлын зохицуулалтын эсрэг явж, бусдыг хянахад байр сууриа ашигладаг байсан гэдгийг дээд түвшний удирдагчид нөхцөл байдлыг судалсныхаа дараа баталгаажууллаа. Эгчийн хуурамч удирдагч болохыг тогтоож, албан тушаалаас нь халсан. Ли ах ч бас усалгааны санваартан байхад тохиромжгүй гэдэг нь тогтоогдсон учир өөр үүрэг авсан юм. Байдал яаж эргэсэн тухай сонсоод, надад янз бүрийн мэдрэмж огшсон шүү. Бурханы гэрт Христ болон үнэн үнэхээр эрх барьдгийг хараад, үнэнийг хэрэгжүүлэх илүү их итгэл, хүч мэдрэгдсэн. Тэгээд Бурханд маш их талархсан юм. Тэдгээр сатанлаг гүн ухааны хүлээсээс аажмаар чөлөөлөгдөж, үнэнийг хэрэгжүүлж, хуурамч удирдагчийг мэдэгдэж, хувийн нэр төртэй амьдрахаар зориглох боломж олгосон Бурханы үгийн гэгээрэл, удирдамжид би маш их талархдаг юм!


65. Үүрэг бол ерөөлөөр наймаацдаг зүйл биш

Шяо Чэнь, Хятад

Би багаасаа л өвдөмтгий байсан, 11 настайдаа апластик цус багадалттай гэж оношлогдсон учраас дархлаа маш муутай, бие султай, үе мөч муутай, хэдэн алхам алхахдаа ч ядардаг, өвчин минь хүндэрвэл үндсэндээ хэвтэрт ордог байлаа. Эмч надад, өвчин чинь хүндэрвэл дархлаа муутай учраас халдвар аваад, өндөр халуурахад хүрнэ, гэмтэл авбал цус алдаад тогтохгүй, амь насанд чинь аюул учирч болзошгүй гэж хэлсэн. Төгс Хүчит Бурханы эцсийн өдрүүд дэх ажлыг хүлээж авснаас хойш бие минь сайжирч, бас чуулганд үүрэг гүйцэтгэж, олон жил өнгөрөхөд өвчний минь ямар ч шинж тэмдэг илрээгүй. Энэ бол Бурханы ерөөл гэдгийг би харж, Бурханд маш их талархаж байлаа.

Хожим нь би Бурханы гэрийн видео бүтээх ажил хийж эхэлсэн юм. Эдгээр кино, видео нь Бурханы ажлыг яаж гэрчилж байгааг бодоод, энэ ажлыг хийх нь тун утга учиртай санагдаж байлаа. Үүний зэрэгцээ, Бурханы төлөө зарлагадахаар шаргуу ажиллаж, Бурханыг гэрчилсэн сайн видео хийвэл энэ чухал сайн үйлд хувь нэмрээ оруулж, ингэснээр Бурханы хамгаалалт, ерөөлийг хүртээд зогсохгүй, Бурханаар авруулж, агуу гамшгаас амьд үлдэх нь гарцаагүй гэж бодогдсон. Ингэж бодоод мэргэжлийн ур чадвар, зарчим дээр улам шаргуу ажиллаж, Бурханыг гэрчилсэн бүтээл улам ихийг бүтээхээр чармайсан. Дууссан видео гарч, өөрийнхөө хийж тусалсан хэсгийг харах болгонд зүрх сэтгэл минь баяр хөөрөөр дүүрч, үүргээ гүйцэтгэх урам зориг улам их төрдөг байлаа. Илүү сайн үр дүнд хүрэхийн тулд идэвх санаачилгатайгаар мэдээлэл хайж олж, холбогдох ур чадварт суралцаж, ах эгч нартайгаа аливааг ярилцаж, заримдаа яриа маань үүрийн гурван цаг хүртэл үргэлжилж, би бүр сульдаж, ингэж унтахгүй оройтох нь биед минь арай л хэцүү байсан ч нөгөө талаар, миний бие нэлээд хэдэн жил асуудалгүй байсан, үүргээ сайн гүйцэтгэхийн тулд л оройтож унтаж байгаа, үүрэгтээ бас бага зэрэг бүтээмжтэй байсан учраас Бурхан намайг хамгаална гэдэгт итгэлтэй байв. Үүргээ гүйцэтгэж, илүү ихийг хийж, хувь нэмэр оруулж байгаа цагт аврагдана гэж ихэд найдаж байлаа. Одоо илүү их зовж байгаа ч гэсэн ингэхэд алдахгүй.

Нэг өдөр зааварлагч маань надад “Ах аа, биеийн байдал чинь сайнгүй байгааг бид ойлгож байна. Одоо ажлын ачаалал ихтэй байгаа болохоор үргэлжлүүлбэл өвчин чинь дахиж магадгүй гэж бид санаа зовж байна. Та эмнэлэг явж үзүүлбэл яасан юм бэ? Бүх зүйл хэвийн байвал энд үүргээ үргэлжлүүлэн гүйцэтгэж болно. Эрүүл мэндийн байдал чинь сайнгүй байвал та гэртээ харьж тэнхрээд, эмчилгээ хийлгэх зуураа хийж чадах зүйлээ хийж болно шүү дээ” гэсэн. Гэвч тухайн үед би захирагдаж, зүрх сэтгэлээ тайвшруулж чадаагүй. Би “Энэ бол үүрэгт маань шийдвэрлэх чухал үе, ах эгч нар маань сайн үйл хуримтлуулахаар үүргээ идэвхтэй гүйцэтгэж байгаа. Энэ үед биед минь асуудал гарвал энэ чухал үүрэгт би сайн үйл хуримтлуулж чадахгүй болж, сайн бүтээл авч, сайн үр дүн гаргахгүй. Бурханы ажил дуусах үед Бурханд би юу өргөх юм бэ? Эцэст нь Бурхан намайг таягдан хаяж, би гамшигт унах биш үү?” гэж бодсон. Сүүлийн хэдэн жил хэдэн бүтээл гаргасан болохоор өвчний улмаас тэнхрэх гэж гэртээ харьж, энэ үүргийг үргэлжлүүлэн гүйцэтгэж чадахгүй бол сүүлийн хэдэн жилийн хугацаанд төлсөн төлөөсөө алдах биш үү гэж бас бодогдсон. Миний харснаар, хамтрагч ах нар маань эрүүл чийрэг, тийм санаа зовох юмгүй, амар тайван үүргээ гүйцэтгэж чадаж байхад би бүх зүйлээ алдах гэж байлаа. Бодох тусам улам сөрөг болж, ирээдүй минь баргар санагдаж, үүрэгтээ сонирхолгүй болсон. Дараа нь би Бурханд залбирч, “Бурхан минь, би үнэхээр гунигтай, сөрөг байна, надад олон гомдол, буруу ойлголт байна. Би өөрөө энэ байдлаас гарч чадахгүй нь. Намайг гэгээрүүлээч, тэгвэл би Таны хүслийг, завхарсан зан чанараа ойлгож, Таны зохион байгуулалт, зохицуулалтад захирагдана” гэсэн.

Дараа нь би Бурханы энэ үгийг уншсан юм. “Өнөө үед ихэнх хүн: ‘Би ерөөл хүртэхийн тулд Бурханы төлөө өөрийгөө зарлагадаж, төлөөс төлөх ёстой. Ерөөл хүртэхийн тулд Бурханы төлөө бүхнээ орхих ёстой; Бурханы даалгасан зүйлийг гүйцэлдүүлж, үүргээ сайн биелүүлэх ёстой’ гэсэн байдалтай байна. Үүнд ерөөл хүртэх санаархал зонхилдог бөгөөд энэ нь гагцхүү Бурханаас шагнал олж авч, титэм хүртэх зорилгоор өөрийгөө зарлагадаж буйн нэг жишээ юм. Ийм хүмүүсийн зүрх сэтгэлд үнэн байдаггүй бөгөөд хаа сайгүй гайхуулдаг хоосон сургаалын үгээс л тэдний ойлголт бүрддэг нь лавтай. Тэдний зам бол Паулын зам юм. Ийм хүмүүсийн итгэл нь байнга хөдөлмөрлөх үйл бөгөөд ихийг хийх тусам Бурханд үнэнчээ төдий чинээ нотолно; бас ихийг хийх тусам нь Бурхан гарцаагүй сэтгэл ханамжтай байна; ихийг хийх тусмаа Бурханы өмнө титэм хүртэх эрхтэй байж, олж авах ерөөл нь төдий чинээ их байна гэж зүрх сэтгэлдээ боддог. Христийн төлөө зовлон туулж, номлож, үхэх юм бол, мөн өөрсдийн амийг золиосолж, Бурханы даалгасан бүх үүргийг гүйцэтгэж чадах юм бол хамгийн агуу ерөөлийг хүртэх хүмүүс болж, гарцаагүй титэм хүртэнэ гэж тэд боддог. Энэ бол яг Паулын төсөөлж, эрж хайж байсан зүйл юм; энэ бол түүний алхсан яг тэр зам бөгөөд тэрээр ийм л бодолд хөтлөгдөж, Бурханд үйлчлэхээр ажилласан. Ийм бодол, санаа зорилго сатанлаг уг чанараас төрөн гардаг бус уу? Газар дэлхий дээр байхдаа мэдлэгээр хөөцөлдөх ёстой, үүнийг олж авсны дараа л олноос онцгойрч, албан тушаалтан болж, байр суурьтай болж чадна гэж итгэдэг хорвоогийн хүмүүсийн адилаар тэд байр суурьтай болмогцоо санаархлаа гүйцэлдүүлж, гэр орон, бизнесээ тодорхой түвшний хөгжил цэцэглэлтэд хүргэж чадна гэж боддог. Бүх үл итгэгч энэ замаар алхдаг бус уу? Ийм сатанлаг уг чанарт захирагддаг хүмүүс итгэлдээ Паул шиг л байж чадна. ‘Би Бурханы төлөө өөрийгөө зарлагдахын тулд бүхнийг хаях ёстой; би Түүний өмнө үнэнч байх ёстой бөгөөд эцэст нь агуу ерөөл, агуу титмийг хүртэнэ’ гэж тэд боддог. Энэ нь хорвоогийн хүмүүс дэлхий ертөнцийн зүйлсийг эрэлхийлдэгтэй адилхан; тэд ямар ч ялгаагүй бөгөөдадилхан уг чанарт захирагддаг. Хүмүүс иймэрхүү сатанлаг уг чанартай байх үедээ дэлхий ертөнцөөс мэдлэг, эрдэм, байр суурь олж авч, олноос онцгойрохоор эрэлхийлнэ; тэд Бурханд итгэдэг бол агуу титэм болон агуу ерөөл хүртэхээр эрэлхийлнэ. Хэрэв хүмүүс Бурханд итгэхдээ үнэнийг эрэлхийлдэггүй бол энэ замаар явах нь лавтай; энэ бол хэний ч өөрчилж чадахгүй баримт, байгалийн хууль. Үнэнийг эрэлхийлдэггүй хүмүүсийн явдаг зам Петрийнхээс эрс эсрэг байдаг” (Эцсийн өдрүүдийн Христийн яриа номын “Петрийн замаар хэрхэн алхах вэ”). Бурханы үг миний байдлыг яг таг илчилсэн. Би чанартай видео хийхийн тулд үүргээ гүйцэтгэхдээ бэрхшээлийг тэсвэрлэж, төлөөс төлж, ингэснээр хаанчлалын сайн мэдээ түгээх ажилд хувь нэмрээ оруулж чадсанаараа гарцаагүй Бурханаар магтуулж, ерөөгдөн, эцэст нь Бурханаар шагнуулж, аврагдана гэж бодсон. Энэ зорилгод хүрэхийн тулд хэчнээн их зовж байгаа талаараа гомдоллохгүйгээр шөнөжин унтахгүй байсан ч биеийн шалтгааны улмаас үргэлжлүүлэн ажиллаж чадахгүй байж магадгүй болох үед ерөөгдөх хүсэл минь нуран унаж, үүргээ гүйцэтгэх хүсэлгүй болж, юу ч зарлагадахыг хүсээгүй. Би Бурханд итгэхдээ үргэлж наймаацахыг оролдож байснаа, чухал үүрэгт ашиглагдаж, бүтээл бүтээхийг Бурханаас нигүүлсэл, ерөөл гуйх арга хэрэгсэл болгож эрэлхийлж байснаа олж харсан. Би зовж, зарлагадахад бэлэн гэж үргэлж хэлдэг байсан ч энэ нь зөвхөн ерөөл олж авахын төлөө байж. Бурханыг мэхэлж, Бурханыг ашиглаж байж. Санаа зорилго минь жигшүүртэй байжээ! Энэ талаар бодоод би энэ орчин нөхцөлийг цаашид эсэргүүцэж болохгүй, харин захирагдаж, үнэнийг эрж хайж, Бурханд итгэх итгэлийнхээ өө сэв, завхарсан зан чанарыг шийдвэрлэх ёстойгоо ухаарсан.

Дараа нь би үзлэг хийлгэхээр эмнэлэг явсан. Цусны янз бүрийн үзүүлэлт хэвийн хүмүүсийнхээс доогуур, ялтсан эсийн тоо хэвийн хэмжээнээс хавьгүй доогуур байсан. Эмч намайг биеэ зохих ёсоор арчлахгүй бол маш амархан цус алдаж болзошгүй гэсэн. Зааварлагч, ах эгч нар маань намайг хэсэг хугацаанд гэртээ байж, эдгэснийхээ дараа үүргээ үргэлжлүүлэхийг зөвлөсөн. Дараа нь би эмчилгээгээ дуусгахаар гэртээ харьж, үе үе хянуулахаар явдаг байлаа. Хэдэн сар өнгөрсөн ч эрүүл мэнд минь дээрдэхгүй байсан учраас бага зэрэг сэтгэл түгшиж, эм авахаар Хятадын уламжлалт эмчилгээний ахмад эмч дээр очсон. Ахмад эмч, “Эдгэх явц чинь удаан байх болно. Чи хүнд өвдсөн болохоор сайжрахад урт хугацаа шаардана” гэсэн. Эмчийн хэлэхийг сонсоод сэтгэл их гонсойсон. Гэртээ хариад тэнхэрснийхээ дараа бие минь сайжирмагц видеоны ажилдаа буцаж орж чадна гэж би бодож байсан. Гэтэл бараг нэг жил эмчилгээ хийлгэж байна. Яагаад сайжрахгүй байна вэ? Тэр жил Бурханы гэр олон кино, видео бүтээсэн ч бие махбодын шалтгаанаас болоод эдгээр видеог бүтээхэд би оролцож чадаагүй. Би цаашид энэ үүргийг гүйцэтгэж чадахгүй байх вий гэж айж байлаа. Хангалттай сайн үйл байхгүй бол Бурханы ажил дуусах үед би аврагдаж чадах болов уу? Бодох тусам улам л сөрөг болж, гэртээ харих замдаа навчис салхинд хийсэж байгааг хараад тэр унаж байгаа навчис шиг, надад найдвар байхгүй юм шиг санагдаж, туйлын арчаагүй, эзгүйрсэн мэдрэмж төрж, өөрийн эрхгүй гомдоллож байлаа. Бусад ах эгч маань эрүүл чийрэг байхад би яагаад ийм өвчин тусав аа? Хэрвээ би үүргээ аргацааж, саад учруулж, үймүүлж, эсвэл үр дүнгүй болж, тэрнээсээ болоод үүргээ гүйцэтгэж чадахгүй бол гэмшиж, өөрчлөгдсөнөөр нөхцөл байдлыг өөрчилж чадна. Гэхдээ бие муутай байх нь төрөлхийн эмгэг, би шаргуу ажиллаад өөрчилж чадах зүйл биш. Ингэж бодохоор Бурханд хаягдсан юм шиг санагдаж, маш их гомдож, гаслантай санагдсан. Би гэртээ хариад хий нь гарсан бөмбөг шиг болж, юу ч сэтгэлийг минь засаж чадаагүй. Би “Миний өвчин яг ийм. Юу ч үүнийг өөрчилж чадахгүй. Чухал ажилд оролцож чадахгүй юм бол аврагдах ямар найдвар байх юм бэ?” гэж бодоод өөрийгөө бүрмөсөн зөнд нь хаяж эхэлсэн. Өдөр бүр гаднын кино, телевиз үзэж, хүмүүстэй онлайнаар чаталж цагийг өнгөрөөж байлаа. Бурханаас улам холдож, сүнс минь улам бараан, хоосон болсон. Нэг өдөр гэнэтхэн “Миний байдал шүтлэггүй хүнтэй адилхан байгаа юм биш үү? Энэ яаж Бурханд итгэгчтэй адил байх билээ? Би бол шүтлэггүй хүнээс өөрцгүй! Хэрвээ би ингэж доройтсоор байвал улам л доройтож, эцэст нь Бурхан намайг таягдан хаяна” гэдгийг ухаарсан. Ингэж бодоод бага зэрэг айх сэтгэл төрж, цаашид ингээд байж болохгүй гэдгээ мэдсэн. Асуудлаа шийдвэрлэхийн тулд би өөрийгөө эргэцүүлж, үнэнийг эрж хайх ёстой байлаа.

Дараа нь Бурханы үгийн нэг хэсгийг уншсан юм. “Хүмүүс үнэнийг хүлээн авахгүй байхаас илүү тэрслүү зүйл гэж үгүй. Тэдний хувьд үүнээс илүү аюултай зүйл гэж үгүй. Хэрэв энэ хүмүүс үнэнийг хүлээн авч чадахгүй хэвээр байгаа бол үл итгэгчид бөгөөд ерөөгдөх найдвар нь нуран унамагц ийм хүмүүс Бурханаас холдон одно. Үүний шалтгаан юу вэ? (Тэдний эрэлхийлж буй зүйл бол ерөөгдөж, Бурханы нигүүлслийг эдлэх явдал юм.) Тэд Бурханд итгэдэг ч үнэнийг эрэлхийлдэггүй; тэдний хувьд аврал бол зүгээр л нэг гоёл чимэглэл, сайхан сонсогдох үг төдийхөн юм. Тэдний зүрх сэтгэлдээ эрэлхийлдэг зүйл бол шагнуулж, титэм зүүж, ашиг тус хүртэх явдал, тэд энэ амьдралдаа зуу дахин ихийг, ирэх амьдралдаа мөнх амийг авахыг хүсдэг бөгөөд хэрэв эдгээр зүйлийг авахгүй бол итгэхээ больж, үнэн нүүр царай нь ил болж, Бурханаас холдон оддог. Тэдний зүрх сэтгэлдээ итгэдэг зүйл нь Бурханы ажил ч биш, Бурханы илэрхийлсэн үнэн ч биш. Тэдний эрэлхийлдэг зүйл аврал биш, Бурханы бүтээлийн үүргийг биелүүлэх явдал бүр ч биш; харин тэд Паулаас ямар ч ялгаагүй юм: Агуу ерөөлийг хүртэж, агуу эрх мэдэл эзэмшиж, агуу титэм зүүж, Бурхантай эн тэнцүү байхыг хүсдэг—энэ бол тэдний амбиц, хүсэл юм. Иймээс Бурханы гэрээс тодорхой ашиг тус, давуу тал олж авах боломж гармагц антихристүүд тэдгээрийн төлөө тэмцэж, ‘эрэмбэ зэрэг’-ийн тухай ярьж эхэлдэг. Дотроо ‘Би үүнийг авах эрхтэй, би өөрийн хувийг авах хэрэгтэй, би үүний төлөө тэмцэх ёстой’ гэж боддог. Ингэж бодохоор тэдний санаа амардаг. Тэд өөрсдийгөө Бурханы гэрийн дээд зиндаанд эрэмбэлдэг тул ийм ашиг тусыг өөрсдөд нь өгөх ёстой гэж үздэг… Тэдний зүрх сэтгэл өөрсдийнхөө эрэлхийлдэг эдгээр зүйлд хэдийн эзэмдүүлсэн гэдэг нь тодорхой бөгөөд тэдний байнга эрэлхийлдэг зүйл үнэнтэй хэрхэвч нийцэхгүй нь бас тодорхой юм. Хэчнээн их ажил хийсэн ч зорилго, сэдэл нь яг Паулынх шиг байдаг: Тэд титэм хүлээн авахыг хүсдэг бөгөөд зорилго, сэдлээ тас зуураад, хэзээ ч орхидоггүй. Үнэнийг яаж ч нөхөрлөсөн, яаж ч харьцалт, засалт хийсэн, яаж ч илчилж, задлан шинжилсэн тэд ерөөгдөх сэдлээ орхихоос эрс татгалзана. Мөн Бурханы сайшаалыг хүртээгүй үедээ, ерөөгдөх найдвар нь нуран унаж байгааг харах үедээ тэд сөрөг болж, ухарч, үүргээ орхиж, зугтаж эхэлдэг. Тэд хаанчлалын сайн мэдээг түгээхдээ үүргээ чин сэтгэлээсээ биелүүлдэггүй, сайн үйлчлэл ч үзүүлээгүй нь тэд бол Бурханд үнэн голоосоо итгэдэггүй, жинхэнээсээ дуулгавартай байдаггүй, бодит туршлага юм уу гэрчлэлгүй, хонины арьс нөмөрсөн чононоос өөрцгүй гэдгийг нь бүрэн харуулдаг; эцэст нь дээд зэргийн үл итгэгч ийнхүү бүрмөсөн илчлэгдэж, таягдан хаягдаж, Бурханд итгэх итгэл нь эцэстээ төгсгөл болдог билээ” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Тавдугаар хэсэг)”). Бурханы үг миний доторх жигшүүрт санаа бодлыг бүрэн илчилсэн. Хэдийгээр би тэнхрэхээр гэртээ харихыг зөвшөөрсөн ч зүрх сэтгэлдээ, хурдан эдгэж, үргэлжлүүлэн видео хийнэ гэж найдсаар байсан. Ахин дахин эмчилгээ хийлгэсний дараа хүссэн үр дүндээ хүрэхгүй байх үед чухал үүрэг гүйцэтгэх найдваргүй болсон санагдаж, ерөөл олж авах хүсэл минь сүйрч, Бурханд итгэх сэдэлгүй болсон. Би гашуудаж, тэнцвэрээ алдаж, Бурхан надад шударга бус хандаж байна гэж бодсон учраас өөрийгөө зөнд нь хаяж эхэлсэн. Бурханы үгийг уншиж, Бурханд залбирахыг хүсэхээ больж, бүр дэлхий ертөнцийн чиг хандлагаар хөөцөлдөж сэтгэл дундуур байдлаа Бурханд гаргасан. Зөвхөн ерөөл хүртэхийн тулд л Бурханд итгэж, үүргээ гүйцэтгэж, ерөөл хүртэж чадахгүй болмогц Бурханд дайсагнаж, Сатаны ёрын муу зан чанарыг л харуулж, ямар ч мөс чанар, эрүүл ухаангүй байжээ. Өмнө нь зарлагдаж байсан бүхэн минь хуурамч, Бурханыг мэхлэхийн тулд байсныг энэ нь нотолсон. Бурханд итгэсэн энэ бүх хугацаанд Бурхан намайг маш их үнэнээр хангаж, маш их нигүүлсэл өгсөн. Бурханы хамгаалалт байгаагүй бол аль эрт үхэх байсан ч Бурханд талархаж, ачийг нь хариулаагүй төдийгүй, Бурхан надад сайн бие өгөөгүй шударга бус хандсан гэж гомдоллосон. Би огт бодлогогүй, ямар ч хүн чанаргүй байж! 

Ингэж бодоод би харамсаж, өөрийгөө үзэн ядах сэтгэл төрлөө. Ерөөл хүртэх сэдлээ үнэхээр шийдвэрлэж, Бурханд дуулгаваргүй байхаа болихыг хүссэн учраас эрж хайхаар Бурханд залбираад. Бурханы үгийн энэ хэсгийг уншсан юм. “Ерөөгдөх нь хүмүүсийн эрэлхийлэх зүй ёсны зорилго биш юм бол зүй ёсны зорилго нь юу вэ? Үнэнийг эрэлхийлэх, зан чанараа өөрчлөхийг эрэлхийлэх, Бурханы бүх зохион байгуулалт, зохицуулалтыг дуулгавартай дагаж чаддаг байх: эдгээр нь хүмүүсийн эрэлхийлэх ёстой зорилго юм. Жишээлбэл, засалт, харьцалт туулаад чи үзэл, буруу ойлголттой болж, дуулгавартай байж чаддаггүй гэе. Чи яагаад дуулгавартай байж чадахгүй байна вэ? Учир нь, хүрэх газар юм уу ерөөгдөх мөрөөдөл чинь сорилттой тулгарсан юм шиг чамд санагддаг. Чи сөрөг болж, гонсойж, үүргээ биелүүлэхээс зайлсхийхийг хичээдэг. Үүний шалтгаан юу вэ? Чиний эрэл хайгуулд асуудал байна. Тэгвэл үүнийг яаж шийдэх ёстой вэ? Чи эдгээр буруу санаагаа даруй орхиж, завхарсан зан чанарынхаа асуудлыг шийдэхийн тулд үнэнийг даруйхан эрж хайх шаардлагатай. Чи өөртөө ‘Би бууж өгөх ёсгүй, Бурханы бүтээлийн хийх учиртай үүргийг одоо ч биелүүлж, ерөөгдөх хүслээ хойш тавих ёстой’ гэж хэлэх хэрэгтэй. Чи ерөөгдөх хүслээ орхивол мөрөн дээрх ачаа чинь хөнгөрнө. Тэгсэн ч чи сөрөг байх боломжтой юу? Хэдийгээр чи заримдаа сөрөг байсан ч үүнд захирагдахгүй бөгөөд зүрх сэтгэлдээ үргэлжлүүлэн залбирч, тэмцэн, ерөөгдөх, хүрэх газартай болох эрэл хайгуулын зорилгоо үнэнийг эрж хайх зорилго болгон өөрчилж, дотроо ‘Үнэнийг эрэлхийлэх нь Бурханы бүтээлийн үүрэг мөн. Өнөөдөр зарим үнэнийг ойлгохоос илүү ургац гэж үгүй, энэ нь хамгийн агуу ерөөл юм. Бурхан намайг хүсэхгүй, надад сайхан хүрэх газар байхгүй, ерөөгдөх найдвар минь тасарсан байлаа ч гэсэн би үүргээ зохих ёсоор биелүүлнэ, би ингэх үүрэгтэй. Ямар ч шалтгаан үүргээ биелүүлэхэд минь нөлөөлөхгүй, Бурханы даалгаврыг гүйцэтгэхэд минь нөлөөлөхгүй; энэ бол миний биеэ авч явах зарчим юм’ гэж бодно. Энэ нь махан биеийн хүлээсээс ангижирсан хэрэг биш үү?” (Эцсийн өдрүүдийн Христийн яриа номын “Үнэний эрэл хайгуулд л амийн оролт бий”). Тухайн үед Бурханы үгийг уншаад ерөөл хүртэх хүсэл минь бүтэлгүйтэх үед би яагаад гомдоллож, сөрөг болж, өөрийгөө хянах хяналтаа алдсанаа ойлгосон. Асуудлын үндэс нь эрэл хайгуулын талаарх буруу үзэл бодол минь байж. Эрэлхийлж байсан зүйл минь ерөөл, сайн хүрэх газар байсан учраас би ирээдүй, хувь заяандаа үргэлж хүлэгдэж, ерөөл хүртэх хүсэл минь бүтэлгүйтэх мөчид дэндүү идэвхгүй болсон. Ерөөл хүртэх хүсэл минь ерөөсөө л дэндүү хүчтэй байж. Би бол бүтээгдсэн зүйл. Ерөөл хүртэж, сайн хүрэх газартай болсон ч бай үгүй ч бай, үүргээ цаг үргэлж гүйцэтгэх ёстой. Ерөөл хүртэхгүй байсан ч гэсэн, хариуцлага, үүргээ биелүүлбэл, ядаж л би огт харамсахгүй. Ингэж бодоод зүрх сэтгэл минь цэлмэсэн. Би Бурханы үгэнд заасан замаар хэрэгжүүлж, ерөөл хүртэх хүслээ орхиж, эрэл хайгуулын талаарх буруу үзэл бодлоо өөрчилж, үүргээ чадах чинээгээрээ гүйцэтгэх ёстой байлаа. Бас нэг л өдөр өвчин минь дордлоо ч гэсэн би Бурханыг буруутгаж болохгүй. Бүтээгдсэн зүйл ийм эрүүл ухаантай байх ёстой. Өөр үүрэг гүйцэтгэж чадахгүй бол гэртээ нийтлэл бичих дадлага хийж, өөрийн туршлага, мэдлэгийг бичиж, цуглаан дээр ах эгч нартайгаа хуваалцаж болно гэдгээ ухаарсан. Ингэснээрээ би бас Бурханыг гэрчилж, үүргээ гүйцэтгэж байна. Ингэж хэрэгжүүлсний дараа би маш их тайвширч, хувь заяа, ирээдүйдээ тэгж их хязгаарлагдахаа больсон.

Нэг жилийн дараа эм авахаар эмнэлэгт очиход эмч: “Өвчин чинь эдгэжээ. Дахиж эм уух хэрэггүй. Зүгээр л биеэ илүү сайн анхаарах хэрэгтэй, битгий өөрийгөө ядраагаарай” гэсэн. Эмчийн тэгж хэлэхийг сонсоод би маш их баярлаж, Бурханд талархахаа больж чадахгүй байлаа. Намайг өөрчилж, ариусгахын тулд Бурхан намайг туулж мэдрэг гэж маш олон хүн, юмыг зохицуулжээ. Ингэж бодоод Бурханы авралыг хүртэхэд бүр ч зохисгүй санагдсан. Дараа нь би Бурханы үгийн өөр нэг хэсгийг уншсан юм. “Би хүний нас, зэрэг зиндаанд үндэслэж бус, туулсан зовлон шаналлын хэмжээ, ялангуяа өрөвдүүлж буй түвшинд нь үндэслэж бус, харин үнэнийг эзэмшдэг эсэхийнх нь дагуу хүн бүрийн хүрэх газрыг тодорхойлдог. Үүнээс өөр сонголт гэж үгүй” (Үг нь махбодоор илэрсэн номын “Хүрэх газрынхаа төлөө хангалттай сайн үйл бэлд”). Яг тийм. Бурхан үнэнтэй эсэхэд нь үндэслэж хүмүүсийн үр дүнг тодорхойлдог, эцэстээ үнэнийг олж авдаггүй хүмүүс аврагдаж чадахгүй. Хэрвээ би үнэнийг юм уу зан чанарын өөрчлөлтийг эрэлхийлэхгүй бол хэчнээн их зарлагадаж, хувь нэмрээ орууллаа гээд эцэст нь завхарсан зан чанар минь ариусахгүй бол аврагдаж чадахгүй. Ийм байсан ч гэсэн би шаргуу ажилласнаар Бурханыг хуурч ерөөл хүртэхийг хүссээр байлаа. Тэгэх нь утгагүй хэрэг бус уу? Энэ бол миний хий хоосон мөрөөдлөөс цаашгүй. Энэ удаад гаднаа бол би өвчнөөс болоод үүргээ гүйцэтгэх боломжоо алдсан юм шиг байсан ч өвчнөөр минь дамжуулан миний буруу үзэл бодол, завхарсан зан чанар илчлэгдэж, надад юмыг цаг тухайд нь өөрчилж, үнэнийг эрэлхийлэхэд анхаарч эхлэх боломж олгосон. Энэ бол намайг хамгаалах Бурханы агуу хамгаалалт байжээ. Ингэж бодоод би асар их гэмшиж, өртэй санагдсан учраас Бурханы өмнө өвдөг сөгдөн, “Бурхан минь! Би эрэл хайгуулын талаарх эндүү ташаа үзэл бодлоо өөрчлөхийг хүсэж байна. Цаашид ерөөл, шагнал эрэлхийлэхийг хүсэхгүй байна. Ирээдүйд ямар үүрэг гүйцэтгэх нь хамаагүй, би үнэнийг, зан чанарын өөрчлөлтийг эрэлхийлж, Таныг сэтгэл хангалуун байлгахын тулд үүргээ гүйцэтгэхийг хүсэж байна” гэж залбирсан.

Дараа нь би Бурханы зарим үгийг уншиж, үүрэгтээ хэрхэн хандах тухайд сэтгэл бага зэрэг цэлмэсэн. Бурханы үгэнд ингэж хэлсэн байдаг: “Үүргээ хангалттай биелүүлэхэд Бурханд хэдэн жил итгэсэн, үүрэгтээ хэр ихийг хийсэн, Бурханы гэрт хэр их хувь нэмэр оруулсан чинь хамаагүй, үүрэгтээ хэр их туршлагатай чинь бүр ч хамаагүй. Бурханы хардаг үндсэн зүйл бол хүний явдаг зам юм. Өөрөөр хэлбэл, Бурхан хүний үнэнд хандах хандлага болонхүний үйлдлийн зарчим, цаад чиглэл, гарал үүсэл, сэдлийг хардаг. Бурхан эдгээр зүйлийг анхаардаг; эдгээр нь чиний алхдаг замыг тодорхойлдог зүйлс юм” (Эцсийн өдрүүдийн Христийн яриа номын “Үүргээ хангалттай биелүүлэх гэж юу вэ?”). “Бурханд хувь нэмрээ оруулсан бүх хүн шагнал хүртэх ёстой ба хувь нэмэр хэдий чинээ их байна, Бурханы тааллыг хүртэх нь төдий чинээ баталгаатай гэж хүн боддог. Хүний үзэл бодлын мөн чанар нь арилжаа наймааны шинжтэй байдаг бөгөөд Бурханы бүтээлийн хувиар үүргээ биелүүлэхийн тулд идэвхтэйгээр эрж хайдаггүй. Бурханы хувьд, хүмүүс Бурханыг гэх жинхэнэ хайр болон Бурханд бүрэн дуулгавартай байдлыг эрж хайх тусам, өөрөөр хэлбэл, Бурханы бүтээлийн хувиар үүргээ биелүүлэхээр эрж хайх тусам, Бурханы сайшаалыг төдий чинээ хүртэж чадна. Бурханы үзэл бодол бол анхдагч үүрэг болон байр сууриа сэргээхийг хүнээс шаардах явдал юм. Хүн бол Бурханы бүтээл, иймээс хүн Бурханд ямар нэгэн шаардлага тавьж даврах ёсгүй ба Бурханы бүтээлийн үүргээ биелүүлэхээс өөрийг хийх ёсгүй. Паул, Петр хоёрын хүрэх газар хувь нэмрийнх нь хэмжээгээр биш, харин Бурханы бүтээлийн үүргээ биелүүлж чадсан эсэхээр хэмжигдсэн; тэдний хүрэх газар нь хэр их ажил хийсэн, эсвэл бусад хүмүүс тэднийг хэрхэн үнэлсний дагуу биш, харин анхнаасаа юу эрж хайснаар нь тодорхойлогдсон. Иймээс Бурханы бүтээлийн хувиар өөрийн үүргийг идэвхтэйгээр биелүүлэхээр хичээх нь амжилтад хүрэх зам; Бурханыг гэх жинхэнэ хайрын замыг эрж хайх нь хамгийн зөв зам; хуучин зан чанараа өөрчилж, Бурханыг гэх цэвэр хайрыг эрж хайх нь амжилтад хүрэх зам юм. Амжилтад хүрэх ийм зам нь Бурханы бүтээлийн анхдагч үүргээ, түүнчлэн анхдагч дүр төрхөө сэргээх зам юм. Энэ нь сэргэлтийн зам бөгөөд түүнчлэн эхнээсээ эцэс хүртэлх Бурханы бүх ажлын зорилго билээ” (Үг нь махбодоор илэрсэн номын “Амжилт эсвэл бүтэлгүйтэл нь хүний алхдаг замаас хамаардаг”). Бурханы үгийг уншсаны дараа Бурханы гэрт дээд, дорд үүрэг гэж үнэндээ байхгүйг би ойлгосон. Хүмүүсийн аврагдаж чадах эсэх нь ямар үүрэг гүйцэтгэдэг, ажил нь ямар агуу болох, юунд хүрснээс нь хамаарахгүй. Үнэнийг эрэлхийлж, бүтээгдсэн зүйлийн үүргийг идэвхтэйгээр гүйцэтгэж, зан чанарын өөрчлөлтөд хүрч байгаа цагт үнэнийг олж авч, Бурханаар авруулж чадна. Үүрэгтээ үр дүнтэй байж, Бурханы гэрт хувь нэмрээ оруулахыг эрэлхийлэх нь буруу биш. Бурханыг гэрчлэх санаа зорилготой, үүрэгтээ үнэнийг эрэлхийлж, зарчмын дагуу үйлдэж чадаж байгаа цагт Бурханы сайшаалыг хүртэж чадна. Үүрэг гүйцэтгэх нь ашиг хонжоо олох хэрэгсэл биш, шагналын төлөө наймаацах зүйл ч бас биш, энэ бол бүтээгдсэн зүйлийн хариуцлага. Ерөөгдөх эсэх минь хамаагүй, би үүргээ гүйцэтгэнэ. Үүний дараа Бурханы гэр миний биеийн байдалд үндэслэн надад тохирох үүрэг зохицуулсан.

Одоо ирээдүй, хувь заяандаа хязгаарлагдах минь багасаж, ямар ч үүрэг гүйцэтгэсэн бай, үнэнийг олж авах нь хамгийн чухал зүйл гэдгийг би мэднэ. Ирээдүйд ямар төгсгөлтэй байхаас үл хамааран, үүрэгтээ хариуцлагаа биелүүлж чадвал сэтгэл амар, тайван байдаг. Бурханд талархъя!


67. Сайн мэдээ түгээхдээ бэрхшээлтэй хэрхэн нүүр тулах вэ

Перугийн Келвин

Би Перугийн жижигхэн хотод амьдардаг, гэрийнхэн маань бүгд, бас тосгоны хүмүүсийн ихэнх нь Католик шашинтай байлаа. Гэхдээ удирдах тахилч байгаагүй учраас манай тосгоны Католик сүмд Библи судлахаар хүн очоогүй удсан байлаа. Тэгтэл 2020 оны 5-р сарын 22-нд би Төгс Хүчит Бурханы үгийг онлайнаар уншлаа.. Бурханы үгийг уншсанаар би Эзэн Есүс эргэн ирсэнд, Тэр бол эцсийн өдрүүдийн Христ, Төгс Хүчит Бурхан гэдэгт итгэж, Төгс Хүчит Бурханы эцсийн өдрүүдийн ажлыг баяртайгаар хүлээн авсан. Сүүлд нь би Төгс Хүчит Бурханы үгээс энийг уншсан юм: “Хүн Бурханд итгэдэг тул Бурханы мөрийг алхам алхмаар ойрхон дагах ёстой; мөн ‘Хургыг хаашаа ч явсан дагах’ ёстой. Зөвхөн энэ хүмүүс л үнэн замыг эрж хайдаг хүмүүс бөгөөд зөвхөн тэд л Ариун Сүнсний ажлыг мэддэг хүмүүс юм” (Үг нь махбодоор илэрсэн, I Боть, Бурханы ажил ба хүний хэрэгжүүлэлт). Итгэгчдийн хувиар бид Бурханы ажлыг мэдэж, Бурханы мөрийг дагах ёстой. Тосгонд маш олон итгэгч байсан ч нэг нь ч Бурханы дуу хоолойг сонсоогүй, эргэн ирсэн Эзэн Есүсийг угтаж аваагүй учраас Эзэн эргэн ирсэн тухай гайхалтай мэдээг би тэдэнтэй хуваалцахыг үнэхээр хүссэн. Гэхдээ би бага зэрэг айж, би залуухан, сайн мэдээ яаж түгээхээ мэдэхгүй учраас тэд намайг сонсохгүй нь лавтай гэж санагдсан. Үүнээс гадна, тэд олон жил Бурханд итгэсэн юм чинь Эзэн Есүс эргэн ирсэн тухай гэрчлэлийг минь сонсоно гэж үү? Тэдэнд байгаа үзэл, төөрөгдлийг шийдвэрлэхийн тулд би яаж нөхөрлөх вэ? Төгс Хүчит Бурханд итгэж, сайн мэдээ түгээж байгааг минь тэд эсэргүүцвэл яах билээ? Тэд надад яаж хандах бол? Тэд намайг дорд үзэж, “Чи ийм залуу байж, сургуульд явах юм уу ажил хийхгүй яагаад номлоод яваад байна?” гэх байх гэж санаа зовсон. Би үүнийг маш их бодсон ч сайн мэдээ түгээх нь Бурханы хүсэл гэдгийг мэдэж байсан. Би сайн мэдээ түгээж, Бурханыг гэрчлэх ёстой байсан учраас

Бурханд залбирч, Төгс Хүчит Бурханы үгийг уншсанаар итгэлээ бэхжүүллээ. Төгс Хүчит Бурханы үгээс би энийг уншсан юм: “Мөрөн дээрх ачаа, даалгавар, үүрэг хариуцлагаа чи мэдэж байна уу? Түүхэн үүрэг хариуцлагын мэдрэмж чинь хаана байна вэ? Чи яаж дараагийн эрин үеийн эзэн болох вэ? Чамд эзэн хүний хүчтэй мэдрэмж бий юу? Бүх зүйлийн эзэн гэдгийг чи хэрхэн тайлбарлах вэ? Энэ нь үнэхээр дэлхий дээрх бүх амьд амьтан болон бүх зүйлийн эзэн үү? Ажлын дараагийн үе шат руу урагшлах ямар төлөвлөгөө чамд байна вэ? Чамайг хоньчноо болгохоор хэдэн хүн хүлээж байгаа вэ? Чиний даалгавар хүнд үү? Тэд ядуу, өрөвдөлтэй, сохор, аргаа барсан бөгөөд харанхуйд уйлж байна—зам хаана байна вэ? Харвах од мэт гэрэл гэнэт бууж, хүнийг маш олон жилийн турш дарангуйлсан харанхуйн хүчийг сарниулахыг тэд ямар их хүлээдэг билээ. Тэд ямар их дэнслэн найдаж, үүнийг өдөр шөнөгүй мөрөөдөж байгааг хэн мэдэх юм бэ? Гүнээ зовж буй энэ хүмүүс гэрэл гарах өдөр ч гэсэн суллагдах итгэл найдваргүйгээр харанхуй гянданд хоригдсоор байдаг; тэд хэзээ гашуудан уйлахаа болих вэ? Амар заяа үзээгүй энэ сул дорой сүнснүүдийн золгүй явдал аймшигтай бөгөөд өршөөлгүй хүлээс болон цэвдэг түүх тэднийг аль хэдийн ийм байдалтай болгон хүлсэн. Тэдний гашуудан уйлах чимээг хэн сонссон бэ? Гунигтай царайг нь хэн харсан бэ? Бурханы зүрх сэтгэл хэчнээн гашуудаж, түгшиж байдгийг чи ер нь бодож үзэж байсан уу? Өөрийн гараар бүтээсэн гэмгүй хүн төрөлхтөн нь ийм тарчлаан амсаж байгааг Тэр яаж тэвчиж чадах юм бэ? Эцсийн эцэст, хүн төрөлхтөн бол хордсон хохирогчид. Хэдийгээр хүн өнөөг хүртэл золоор амьд үлдсэн ч гэсэн хүн төрөлхтнийг муу ёрын нэгэн аль хэдийн хордуулсан гэдгийг хэн мэдэх билээ? Чи хохирогчдын нэг гэдгээ мартчихсан уу? Бурханыг гэх хайраасаа болоод чи амьд үлдсэн энэ хүмүүсийг аврахаар чармайхыг хүсэхгүй байна уу? Хүн төрөлхтнийг Өөрийн мах цус шигээ хайрладаг Бурханы ачийг хариулахын тулд хамаг эрч хүчээ зориулахыг хүсэхгүй байна уу? Эцсийн эцэст Бурханаар ашиглуулан энэхүү ер бусын амьдралаар амьдрахыг чи хэрхэн тайлбарлах вэ? Чамд сүсэг бишрэлтэй, Бурханд үйлчилдэг хүний утга учиртай амьдралаар амьдрах шийдвэр болон итгэл үнэхээр байна уу?” (Үг нь махбодоор илэрсэн, I Боть, Чи ирээдүйн үүрэгтээ хэрхэн хандах ёстой вэ?). Сайн мэдээ түгээх нь бидний үүрэг гэдгийг би мэдэж авсан. Маш олон хүн Бурханы дуу хоолойг сонсоогүй, Эзэн эргэн ирээд, хүмүүсийг ариусгах шүүлтийн ажил хийж байгааг огт мэдэхгүй байгаа. Тэд Сатаны завхралын зовлон дунд амьдарсаар байгаа. Бурхан биднийг хүслийг нь харгалзан үзэж, өндийн босож, хамтран ажиллана гэж найддаг. Бидэнд ямар ч асуудал, бэрхшээл тулгарсан, бид Бурханд илүү их залбирч, найдаж, хаанчлалын сайн мэдээг түгээхийн тулд чадах бүхнээ хийх ёстой. Гэхдээ би Бурханы хүслийг ойлгоогүй, өөрийгөө маш залуухан болохоор сайн мэдээ түгээж чадахгүй гэж бодоод, тосгоныхон намайг сонсохгүй, дорд үзнэ гэж айсан учраас өөрийнхөө төсөөлсөн бэрхшээлдээ гацаж, санаа зовнилд автаж, Бурханы хүслийг бодолцож үзэлгүйгээр өөрийнхөө бэрхшээлийг л бодож, ингэж тэмцэхдээ Бурханд залбирч, Бурханд найдаж, үүргээ гүйцэтгэж, хариуцлага үүрэх тухай бодоогүй. Харин маш олон хүн Эзэн эргэн ирэхийг, харанхуйгаас аврагдахыг хүсэн хүлээж байгааг бодох үед надад яарсан мэдрэмж төрсөн. Би Бурханы эцсийн өдрүүдийн сайн мэдээг түгээж, гэрчлэхийн тулд чадах бүхнээ хийж, бүх цаг зав, эрч хүчээ сайн мэдээний ажилд зориулахаар шийдсэн.

Дараа нь би тосгоныхонд сайн мэдээ түгээх төлөвлөгөө гаргаж, эхлээд хэвлэлийн газар очиж, хэдэн урилга хэвлүүлээд, гэртээ номлол сонсгохоор арван гэр бүлийг урьсан. Тэд бүгд нэлээд гайхаж, миний хийж байгаа зүйлийг магтсан. Би маш их баярлаж, дараа нь, тэр орой олон хүн ирвэл номлол сонсохын хажуугаар миний жижигхэн гар утаснаас Бурханы үгийг уншихад хэцүү гэж бодоод нэг найзаасаа зөөврийн компьютерыг нь зээлэхээр очсон. Тэр орой 13 хүн номлол сонсохоор ирж, цуглаан дээр Бурханы үгийг унших нь тэдэнд таалагдаж, уншихыг хүссэн нь сайн дураараа босоод уншиж, бүгд дуртай байсан. Цуглааны дараа хүн бүр үнэхээр баярлаж, Бурханы үг гайхалтай, маш их ашиг тустай байлаа, цуглараад Бурханы үг унших сайхан байна гэцгээсэн юм. Тэд бас маргааш нь гэр бүлийнхнээ авчрахыг хүссэн. Хүн бүр Бурханы үгийг хүсэн хүлээж байгааг хараад би үнэхээр их баярласан ч найзынхаа зөөврийн компьютерыг үргэлж зээлэх боломжгүй учраас өөрийн гэсэн компьютертой болохыг хүслээ. Гэхдээ бүх мөнгөө шавхаад ч зөөврийн компьютер авч хүрэхгүй байсан тул гайхаж эргэлзэж байгаад, энд тэндээс асуусныхаа дараа проектор компьютероос хямдханыг мэдсэн тул зээл аваад проектор авахаар шийдсэн, ингэвэл тосгоныхон Бурханы үгийг уншиж чадах байсан юм. Би хошуу руу очиж зээл аваад, проектор худалдан авч, дараагийн цуглаанаа эхлэхийн өмнө бүх юмаа бэлдсэн. Тосгоныхон ч тун удалгүй ирж эхлэн, арван есөн хүн оролцож, өрөөг дүүргэлээ. Тэр хоромд би Бурхан бүх зүйлийг зохицуулсныг хараад, маш их догдолж, хүн бүрд Бурханы үгийг сонсгохын тулд чанга яригч олохоор яарлаа. Би Эзэний эргэн ирэлтийн тухай зөгнөл биелсэн тухай, Эзэнийг яаж угтаж авах, Эзэн Есүс эргэн ирсэнд яаж итгэх, Бурхан төрөл бүрийн хүнийг илчлэхээр ирсэн тухай үнэнийг нөхөрлөсөн юм. Оролцож байсан хүмүүс бүгд урам зоригтойгоор Бурханы үгийг уншиж, хүүхдүүдийн зарим нь ч Бурханы үгийг уншихдаа баярлаж байсан. Тэд Бурханы үгээр хэчнээн их цангасныг хараад энэ нь бүгд Бурханы ажил гэдгийг би мэдсэн. Цуглаан дууссаны дараа зарим хүн хоргодож, цуглаан үнэхээр таалагдлаа гэсэн. Тосгоны дарга, бас хүмүүсийн сэтгэл их хөдөлж, тосгоны дарга орон нутгийн бүх хүнийг ирүүлж Бурханы үг сонсгохыг хүссэн. Ёстой сайхан гэнэтийн явдал болж, энэ үр дүн миний үзэл, төсөөллийг бүрмөсөн нураахад би ичиж, Бурханы ажил, удирдамжийг үнэхээр харж, сайн мэдээ түгээх илүү итгэлтэй болсон. Дараа нь би тосгоныхныг өдөр бүр номлол сонсохыг урьж, улам олон хүн ирж эхэллээ. Тэд бүгд догдолж, “Би өмнө нь иймэрхүү зүйл хэзээ ч уншиж байгаагүй. Бурхан махбод болоод эргэн ирсэн, бид Бурхантай нүүр тулан уулзаж чадна. Эзэнийг угтан авч чадсан маань үнэхээр азтай” гэсэн. Тэд бас эргэн тойрны хотуудаас илүү олон хүнийг цуглаанд урих арга хэмжээ төлөвлөж, надад “Та маш залуу мөртөө тосгоныхныхоо төлөө ийм юм хийж, Бурханы үгийг сонсоход маань тусалж, маш мөс чанартай байна. Урьд нь бидний төлөө хэн ч иймэрхүү юм хийж байгаагүй. Тан шиг залуу хүн үүнийг хийнэ гэж бид огт бодоогүй—сайн байна” гэсэн. Энэ нь тэр чигтээ Бурханы үйл гэдгийг мэдэж байсан болохоор би баярлаж, итгэл минь батажсан.

Гэхдээ би тэр шинэ итгэгчдийг усалж байхдаа элдэв янзын бэрхшээлтэй нүүр тулсан. Заримдаа миний интернэт сайнгүй байвал би айл айлаар явж цуглаан хийдэг, үүнээс ч долоон дор нь тэнд маш их бороо ордог, бороо орохоор зам тэр чигтээ шавар шавхайтай, алхахад хэцүү болж, хүмүүсийг услахаар гарах үедээ би айлуудын хооронд гүйдэг байлаа. Заримдаа би бороо орохоос өмнө шинээр итгэгчийн гэр лүү яаран очиж, гэртээ ирээгүй байвал хүлээдэг байсан. Тэгээд тэдэнтэй нөхөрлөж дуусахад харих зам эвгүй болж, ядарч туйлдах үедээ би сөрөг, сул дорой болдог байсан тул залбирч, Бурханы үгийг уншдаг байлаа. Тэгээд би энийг Төгс Хүчит Бурханы үгээс уншсан юм: “Бүү урам хугар, бүү сул дорой бай, Би чиний хувьд аливааг тодорхой болгоно. Хаанчлалд хүрэх зам тийм ч дардан биш; юу ч тийм энгийн биш! Чи ерөөлүүдийг амархан авахыг хүсдэг, тийм биз дээ? Өнөөдөр хүн бүр гашуун шалгалттай нүүр тулна. Тийм шалгалтгүйгээр Намайг хайрлах зүрх сэтгэл чинь хүчтэй болохгүй бөгөөд Намайг гэх жинхэнэ хайргүй байх болно. Эдгээр шалгалт багахан орчин нөхцөл төдийхнөөс бүрддэг байсан ч гэсэн хүн бүр тэдгээрийг туулах ёстой; ердөө шалгалтын бэрхшээл нь нэгээс нөгөө хүнд ялгаатай байх болно. Шалгалтууд бол Надаас ирж буй ерөөл бөгөөд та нараас хэчнээн олон чинь үргэлж Миний өмнө ирж, Миний ерөөлийг гуйн өвдөг сөгддөг билээ? Тэнэг хүүхдүүд! Та нар үргэлж, цөөн хэдэн таатай үгийг л Миний ерөөл гэж тооцогдоно хэмээн боддог ч гашуун зовлон бол Миний ерөөлүүдийн нэг гэдгийг таньдаггүй” (Үг нь махбодоор илэрсэн, I Боть, Христийн эхэн үеийн айлдварууд, 41-р бүлэг). “Зовлон зүдүүртэй тулгарах үедээ чи махан биеийн төлөөх зовнилоо хойш тавьж, Бурханы эсрэг гомдол гаргахгүй байж чаддаг байх ёстой… Чиний жинхэнэ биеийн хэмжээ ямар ч байсан гэсэн бэрхшээл зовлонг эдлэх хүсэл болон жинхэнэ итгэлийн аль алиныг нь чи эхлээд эзэмших ёстой бөгөөд махан биеийг хаях хүсэл мөн чамд байх ёстой. Чи Бурханы хүслийг хангахын тулд хувийн бэрхшээл зовлонг тэсэж даван, хувийн ашиг сонирхолдоо хохирол амсахад бэлэн байх хэрэгтэй. Мөн чи зүрх сэтгэлдээ харамслыг мэдэрч чаддаг байх ёстой: Урьд нь чи Бурханыг сэтгэл хангалуун байлгаж чаддаггүй байсан, одоо чи харамсаж чадна. Эдгээрийн аль нь ч чамд дутагдах ёсгүй—ийм зүйлсээр дамжуулан Бурхан чамайг төгс болгоно. Хэрэв чи эдгээр шалгуурыг хангаж чадахгүй бол төгс болгуулж чадахгүй” (Үг нь махбодоор илэрсэн, I Боть, Төгс болгуулах хүмүүс цэвэршүүлэлт туулах ёстой). Бурханы үг, шантарч, сул дорой болж болохгүй, Бурхан замчилж, тусална гэж намайг зоригжуулж, тайвшруулдаг байсан. Сайн мэдээ түгээхдээ би бие махбодоороо зовж, бага зэрэг төлөөс төлсөн ч энэ нь утга учиртай, үнэ цэнтэй, хамгийн зөв шударга зүйл, Бурханы сайшаал, ерөөлийг хамгийн их хүртэх зүйл байсан. Петр, Матай болон Эзэн Есүсийн бусад элчийг бодоход тэд сайн мэдээ түгээхийн тулд их зовж, зарим нь бүр сайн мэдээ түгээх явцдаа нас барсан ч Бурханы сайн мэдээг түгээхдээ тууштай байж, хэзээ ч ухарч няцаагүй. Тэдэнтэй харьцуулахад миний амссан жаахан зовлонг дурдахын ч хэрэггүй. Бурханы эцсийн өдрүүдийн ажлыг хүлээн авах завшаан тохиож, хаанчлалын сайн мэдээ түгээх үүргээ гүйцэтгэж чадаж байгаа нь Бурханы өргөмжлөл, нигүүлсэн байсан. Би махан биеэ бодоод, багахан бэрхшээлээс айгаад байж болохгүй, харин зовоход бэлэн байж, ямар ч бэрхшээл тулгарсан халширч болохгүй байсан. Бие махбодын зовлон туулсан ч сайн мэдээ түгээж, Бурханы ажлыг гэрчилж, Бурханыг сэтгэл хангалуун байлгахын тулд үүргээ гүйцэтгэх ёстой байлаа.

Сүүлд нь нэг удаа би өвчин тусаж, хэдэн өдөр ханиад хүрч, орой нь халуурч, толгой, гэдэс өвдөөд, бүр ярьж ч чадахгүй байлаа. Нэг эгч өвчтэй байгааг минь хараад, надад “Та өнөө оройн цуглаанд явах хэрэггүй” гэхэд тухайн үедээ би зөвшөөрсөн. Гэвч дараа нь шинэ итгэгчдийг дангаар нь цуглаан хийлгэнэ гэхээс сэтгэл тавгүйтэж, бие өвдсөн нь надад зориулсан туршилт байх, би үүргээ сайн гүйцэтгэх ёстой гэж бодсон. Өмнө нь нэг удаа өвдөж, хөлөө гэмтээсэн ч хөл бөмбөг тоглосноо би санасан. Тийм байхад яагаад одоо үүргээ гүйцэтгэж чадахгүй гэж? Ингэж бодоод би мотоциклоо унаад, цуглаанд очлоо. Гайхмаар нь тэнд очих үед тэгтлээ их өвдөөгүй, би үнэхээр их баярласан. Хоёрхон хоногийн дотор бие минь сайжирсан.

Сүүлд нь нэг сар орчим шаргуу ажилласны дараа хотоос хол ажиллаж байсан хүмүүсээс бусад ихэнх тосгоныхон Төгс Хүчит Бурханы эцсийн өдрүүдийн сайн мэдээг хүлээн авсан. Сүүлд нь би, хэдийгээр сайн мэдээг тосгоны бүх хүнд номлосон ч Бурханы хүсэлд нийцэхэд хангалттай биш гэж бодоод, илүү олон хүнд Бурханы дуу хоолойг сонсгохыг хүссэн, учир нь Эзэн Есүс эргэн ирээд, маш олон үнэнийг илэрхийлж, хүн төрөлхтнийг цэвэрлэж, аврах ажил хийж байгааг мэдэхгүй олон хүн байсаар байгаа. Тиймээс би бусад тосгонд очиж сайн мэдээ түгээхээр шийдсэн. Би зүрх сэтгэлдээ залбирч, “Төгс Хүчит Бурхан минь, итгэлээ алдахгүй, цааш явсаар байхад минь намайг залж чиглүүлээч. Ямар ч бэрхшээлийг даван туулахад минь таныг тусална гэдэгт би итгэж байна” гэсэн. Дараа нь би сайн мэдээ түгээхээр хөрш тосгон руу явсан. Би сайн мэдээ номлохын тулд шавар шавхайтай замаар уруудан 30 минут алхаж очсон ч эхний гурван айл бүгдээрээ завгүй гээд, эелдгээр татгалзсан. Би үнэхээр урам хугарч, сэтгэлээр унасан. Тэр орой гэртээ маш их оройтож ирэхэд Энни эгч над руу залгаж, сайн мэдээ түгээхэд юу тохиолдсоныг асууж, дээр нь надтай Бурханы үгийг нөхөрлөж, намайг зоригжуулж, тусалсан. Би Төгс Хүчит Бурханы үгээс энийг уншсан юм: “Би чиний одоогийн үнэнч зан, дуулгавартай байдал, одоогийн хайр болон гэрчлэлийг л хүсдэг. Энэ мөчид чи гэрчлэл гэж юу болох, хайр гэж юу болохыг мэдэхгүй байсан ч гэсэн өөрт байгаа бүхнээ Надад авчирч, өөртөө байгаа цорын ганц үнэт эрдэнэс болох үнэнч зан, дуулгавартай байдлаа Надад өгөх ёстой. Хүний үнэнч зан, дуулгавартай байдал бол Миний Сатаныг ялсан гэдгийн, түүнчлэн хүнийг Би бүрэн байлдан дагуулсан гэдгийн гэрчлэл гэдгийг чи мэдэх ёстой. Чи Надад итгэхдээ Надад гэрчлэл хийж, өөр хэнд ч биш Надад үнэнч байж, эцсээ хүртэл Надад дуулгавартай байх үүрэгтэй. Ажлынхаа дараагийн алхмыг эхлэхээс минь өмнө чи Надад хэрхэн гэрчлэл хийх вэ? Надад чи яаж үнэнч, дуулгавартай байх вэ? Чи өөрийн чиг үүрэгт бүх үнэнч байдлаа зориулах уу, эсвэл зүгээр л бууж өгөх үү? Чи Миний зохицуулалт бүрд (үхэл, сүйрэл байсан ч гэсэн) захирагдахыг илүүд үзэх үү, эсвэл Миний гэсгээлтээс зайлсхийхийн тулд замын хагасаас зугтах уу? Надад гэрчлэл хийж, Надад үнэнч, дуулгавартай байг гэсэндээ Би чамайг гэсгээдэг. Мөн одоогийн гэсгээлт нь Миний ажлын дараагийн алхмыг нээж, ажлыг саадгүй урагшлуулахын төлөө байдаг. Тиймээс чамайг ухаалаг байж, өөрийн амь болоод оршин тогтнолын ач холбогдлыг ямар ч үнэ цэнгүй атга шороо мэт үзэхгүй байхыг Би зөвлөж байна. Миний ирэх ажил яг ямар байхыг чи мэдэх үү? Ирэх өдрүүдэд Миний яаж ажиллахыг, Миний ажил хэрхэн өрнөхийг чи мэдэх үү? Чи Миний ажлыг мэдэрч туулж байгаагийнхаа ач холбогдлыг төдийгүй, Надад итгэх итгэлийнхээ ач холбогдлыг мэдэх хэрэгтэй. Би маш их ажил хийсэн, чиний бодсон шиг замынхаа хагаст больж яаж чадах билээ? Би ийм өргөн цар хүрээтэй ажил хийсэн; яаж үүнийгээ үгүй хийж чадах билээ? Үнэхээр ч Би энэ эрин үеийг дуусгавар болгохоор ирсэн. Энэ бол үнэн, гэвч үүнээс гадна Би шинэ эрин үеийг эхлүүлж, шинэ ажлыг эхлүүлж, хамгийн гол нь хаанчлалын сайн мэдээ түгээх гэж байгааг чи мэдэх ёстой. Тиймээс одоогийн ажил нь зөвхөн эрин үеийг эхлүүлж, ирэх цагийн сайн мэдээг түгээж, ирээдүйд эрин үеийг төгсгөл болгох суурийг тавихын төлөө юм гэдгийг чи мэдэх хэрэгтэй. Миний ажил чиний боддог шиг тийм ч энгийн биш, чиний итгэдэг шиг ямар ч үнэ цэнгүй, утга учиргүй ч биш. Тиймээс Би чамд бас л ингэж хэлэх ёстой: Чи Миний ажилд амиа зориулах учиртай бөгөөд цаашлаад өөрийгөө Миний алдрын төлөө зориулах ёстой. Надад гэрчлэл хийхийг чинь Би удаан хүсэн хүлээсэн, Миний сайн мэдээг түгээхийг чинь бүр ч удаан хүсэн хүлээсэн. Чи Миний зүрх сэтгэлд байгаа зүйлийг ойлгох учиртай” (Үг нь махбодоор илэрсэн, I Боть, Чи итгэлийн талаар юу мэдэх вэ?). Бурханы үгээс үүнийг уншаад хүч чадал орж, Өөрт нь итгэх ёстой гэж Бурхан надад хэлж байх шиг санагдсан. Бурхан биднийг залж чиглүүлж байгаа учраас ямар ч бэрхшээл тулгарсан, сул дорой, сөрөг болж, урам хугарч, шантарч болохгүй. Би Бурханы хүслийг харгалзан үзэж, Бурханы хаанчлалын сайн мэдээг түгээхээр явж байгаа л бол Бурхан надад зам нээж өгнө. Сайн мэдээ түгээх зам амаргүй, харин зовж, төлөөс төлөхийг шаарддаг гэдгийг Бурханы үгээс би ойлгосон. Ноа сайн мэдээг 120 жил номлож, хүмүүст дооглуулж, гүжирдүүлж, доромжлуулж, маш их зовж, хэнийг ч элсүүлээгүй хэр нь бууж өгөөгүй, сул дорой болоогүй, сайн мэдээг түгээсээр байсан. Ноа Бурханд үнэнч, дуулгавартай байдалдаа бат зогсож, бүтээгдсэн зүйлийн үүргээ гүйцэтгэж, Бурханы сайшаал, ерөөлийг хүртсэн. Бурхан дэлхийг устгахаар үер илгээхэд Ноагийн гэр бүлийн найман гишүүнийг Бурхан аварч, тэд амьд үлдсэн. Тэгээд өөрийгөө бодоод үзэхэд би гурван айлд сайн мэдээ түгээгээд, хүлээн авахгүй болохоор нь сэтгэлээр унаж, Бурханд жинхэнээсээ итгээгүй. Үнэндээ Бурхан миний итгэл, Бурханд үнэнч байдлыг төгс болгохын тулд энэ нөхцөл байдал, ийм бэрхшээл надад ирэхийг зөвшөөрсөн Иймээс тэд сайн мэдээг хүлээн авсан ч, үгүй ч явж сайн мэдээ түгээх нь миний үүрэг байлаа.

Бурханы үг надад хүч өгч, маргааш нь би өөр тосгон руу очоод сайн мэдээ түгээж эхэлсэн. Бас залбирч, сайн мэдээ хүлээн авах боломжтой хүмүүсийг гэгээрүүлж, Өөрийнхөө үгийг ойлгуулаач гэж Төгс Хүчит Бурханаас гуйсан. Тэр орой би сайн мэдээ сонсохоор сонирхсон хүнийг олсон, тэрнээс гадна, дараа нь би сайн мэдээ түгээх өөр хүмүүсийг олсоор, тэр оройдоо зургаан хүнийг элсүүлсэн. Сайн мэдээ хүлээн авагсдын зарим нь Католик шашинтай, их олон үзэлтэй байсан ч Бурханы үгийг нөхөрлөсний минь дараа ойлгож, Төгс Хүчит Бурханы эцсийн өдрүүдийн сайн мэдээг хүлээн авсанд би маш их гайхсан. Дараа нь би өөр газар луу явж, сайн мэдээ түгээхээр явах болгондоо залбирч, Бурханаас намайг гэгээрүүлж, замчлахыг гуйж, ингэснээр Бурханы үгийг яаж номлож, гэрчлэхээ мэддэг байлаа. Илүү олон хүн Бурханы сайн мэдээг хүлээн авахын хэрээр итгэл минь нэмэгдэж, заримдаа танихгүй хүмүүст номлохоор өөр тосгон руу явах үедээ бага зэрэг ичиж, айдаг байсан ч Бурханы үгийн удирдамж надад үүнтэй нүүр тулах итгэл, зориг өгсөн. Би тэдэнтэй заавал нөхөрлөх ёстой, энэ нь миний үүрэг, сайн мэдээг тэдэнд номлохгүй бол хэрэгжүүлэх илүү олон боломж олдохгүй, илүү олон үнэнийг сурахгүй, олж авахгүй гэдгээ би мэдэж байлаа. Дараа нь сайн мэдээ түгээх байнгын дадлага хийснээр би тэгтлээ их сандарч, айхаа больж, үзэгдлийн тухай үнэнийг улам тодорхой ойлгох болж, тайвширч, чөлөөтэй болсон.

Сайн мэдээ түгээх энэ үйл явцаар би үнэхээр ихийг олж авсан. Энэ бүхнийг туулаагүй бол Бурханы төгс хүчит захиралтыг ойлгож чадахгүй, үүргээ биелүүлэхийн ач холбогдлыг, бэрхшээлтэй үед Бурханыг яаж эрж хайхаа мэдэхгүй байх байсан.


72. Тэнгэрийн хаанчлалд хүрэх зам

Марселита, Филиппин

Тэнгэрийн хаанчлалд орох тухайд бол, бид Эзэнд итгэж, нүглээ уучлуулсан учраас Эзэн ирэхдээ биднийг шууд тэнгэрийн хаанчлал руу өргөнө гэж олон хүн боддог. Ариун хүмүүс л Эзэнийг харж чадна гэж бусад нь бодоод, “Бид өөрсдийн эрхгүй байнга нүгэл үйлддэг, нүглийн дөнгөнөөс ангижраагүй тул Эзэний хаанчлалд орж үнэхээр чадах уу?” гэж боддог. Энэ асуултын хариуд зарим нь, бид нүгэлтэй ч гэлээ Эзэн Есүс бол бидний мөнхийн нүглийн тахил, иймээс нүглээ улайж байгаа цагт Эзэн биднийг уучилна, тэгээд биднийг нүгэлтэй гэж үзэхгүй учир бид хаанчлалд нь орж чадна гэж хэлж магад. Гэхдээ миний бодлоор, Эзэн бидний нүглийг уучилсан ч Бичвэрт хэлдгээр, “Учир нь үнэний мэдлэгийг хүлээн авсныхаа дараа хэрвээ бид санаатайгаар нүгэл үйлдвэл нүглийн төлөөх тахил цаашид үлдэхгүй” (Еврей 10:26). Эзэн бидний нүглийг үүрд болзолгүйгээр уучлахгүй гэдгийг энэ нь нотолдог. Тэгвэл бид яг яаж тэнгэрийн хаанчлалд орох учиртай вэ? Төгс Хүчит Бурханы үгийг уншаад, ариусаж, Бурханы хаанчлалд орох замыг олсноор л би үүнийг олж мэдэж чадсан юм.

Би Христэд итгэгч айлд төрөөд, бага байхаасаа эцэг эхтэйгээ хамт чуулганд явж, бас чуулганы үйл ажиллагаанд идэвхтэй оролцдог байсан. Том болоод Эзэний төлөө өөрийгөө бүр ч махран зарлагаддаг болсон. Заримдаа бүр пасторыг даган хотын гадна залбирлын цуглаан хийхээр явдаг байлаа. Гэхдээ ийм их урам зоригтой байсан ч би ямар нэг бодитой сүнслэг сэтгэл ханамж авахгүй, пастор үргэлж улиг болсон зүйл номлодог байлаа. Шинэ, гэгээрэлтэй юу ч байгаагүй. Бас хувьдаа би Эзэний сургаалын дагуу амьдарч чадалгүй, нүгэл үйлдээд, нүглээ улайх мөчлөгт үргэлж баригддаг байсан. Жишээ нь, манай ээж эгч дүүст маань бэлэг сэлт, мөнгө өгдөг ч надад бараг юу ч өгдөггүй болохоор би атаархаж, уурлаж, ээжийн талаар гомдоллодог байсан. Чуулганд үйлчилж байхдаа пасторыг надад ажил даалгах бүрд пастор намайг сайшааж байж таарна гэж бодоод, бахархлаар дүүрч, бүр бусад хамтран зүтгэгчийг ч дорд үздэг байсан. Бичвэрт хэлдгээр “Бүх хүнтэй эвтэй байхыг болон ариун байдлыг дагагтун, ариун байдалгүйгээр хэн ч Эзэнийг харахгүй” (Еврей 12:14). Гэвч атаархаж, үзэн ядсан, ихэрхүү энэ бүх бодол надад байсаар л байсан юм. Би гэр бүлийнхэнтэйгээ эвтэй байж чадаагүй, бусдыг өөр шигээ хайрлаж, бүх хүнтэй эв найртай байж бүр ч чадаагүй, ариун байдалд хүрээгүй байлаа. Эзэн бол ариун, тэгэхээр над шиг хүн Эзэнээр сайшаагдаж, хаанчлалд нь орж яаж чадах юм бэ? Би үнэхээр будилсан болохоор пастор болон чуулганы найз нөхдөөсөө тусламж хүссэн. Гэвч пастор ердөө л, “Итгэгчдийн хувьд бидний нүгэл уучлагдсан. Эзэн Есүсийн нүглийн тахил үүрд хүчинтэй. Иймээс урьд нь үйлдсэн, ирээдүйд үйлдэх бүх нүглийнхээ төлөө Эзэнд залбирч, нүглээ улайж байгаа цагт Эзэн биднийг болзолгүйгээр уучилна. Тэгээд Эзэн биднийг нүгэлгүй гэж үзэж, хаанчлалдаа оруулна. Бид Эзэнд итгэх ёстой” гэсэн. Гэхдээ пасторын үг миний будилааныг арилгаагүй юм. Эзэн үнэхээр нүглийг маань уучилдаг, гэхдээ яагаад Библид бас, “Учир нь үнэний мэдлэгийг хүлээн авсныхаа дараа хэрвээ бид санаатайгаар нүгэл үйлдвэл нүглийн төлөөх тахил цаашид үлдэхгүй” (Еврей 10:26) гэж хэлдэг юм бэ? Эзэн бидний нүглийг болзолгүйгээр, үүрд уучлахгүй гэдгийг энэ нь нотолдог. Би тодорхой мэдээгүй болохоор “Эзэний хайр энгүй, бас хязгааргүй, тэгэхээр пасторын зөв байх. Залбирч, нүглээ улайж байгаа цагт Эзэн тэдгээр нүгэлд намайг буруутгалгүй, ирэх үедээ намайг тэнгэрийн хаанчлал руу өргөнө” гэж бодоод л өөрийгөө тайвшруулж байлаа. Дараа нь, би зүгээр л Библи уншиж, үйл ажиллагаанд оролцож, Эзэнийг ирэхэд хаанчлалд нь орно гэж найдаж байсан.

Сүүлд нь Ван эгч, Ли эгч хоёртой онлайнаар танилцаад, бүгдээрээ маш их ярилцаж, итгэлдээ бие биеэ дэмжиж, урамшуулж, үзэл бодлоо хуваалцдаг боллоо. Нэг өдөр Ван эгч надаас “Итгэгчийн хувьд хамгийн том найдвар чинь юу вэ?” гэж асуухад би өчүүхэн ч эргэлзэлгүй, “Мэдээж, Бурханы хаанчлалд орох шүү дээ!” гэлээ. Дараа нь эгч, “Тэгвэл ямар хүмүүс Бурханы хаанчлалд орж чаддагийг мэдэх үү?” гэж асуулаа.

Тэгж хэлэхээр нь, “Би яг энэ талаар будилж ирсэн. Эзэний нэрээр баптисм хүртсэнээр бид нүглээ уучлуулж, тэнгэрийн хаанчлалд орж чаддаг гэж манай пастор, чуулганы найз нөхөд бүгд хэлдэг. Энэ асуултаас үзэхэд эгч өөр бодолтой гэсэн үг үү?” гэж дотроо бодлоо. Дараа нь эгч ярихдаа, “Итгэлдээ Эзэний нэрийг хүлээн зөвшөөрч, Эзэний нэрээр залбирч, нүглээ улайж байгаа цагт Эзэн бидний нүглийг уучилж, ирэх үедээ биднийг тэнгэрийн хаанчлал руу өргөнө гэж би боддог байлаа. Гэхдээ Эзэнд итгэснээр бид нүглээ уучлуулдаг ч нүгэл үйлдэж, Эзэнийг эсэргүүцэх магадлалтай хэвээр гэдгийг хожим нь ухаарсан. Жишээ нь, бусдыг өөрсөд шигээ хайрлаж, хүлцэнгүй байж, Эзэнийг алдаршуулах давс, гэрэл бай гэж Эзэн шаарддаг, гэтэл бид үргэлж аар саар зүйл дээр маргалдаж байдаг шүү дээ. Шалгалттай нүүр тулаад Эзэнийг буруутгаж, Эзэнээс урвадаг. Хаанчлалд нь орохын тулд л бид ажиллаж, өөрсдийгөө зарлагаддаг. Энэ нь наймааны шинжтэй байдаг. Ингэж амьдрах нь Эзэний хүсэлтэй өчүүхэн ч нийцдэггүй. Бичвэрт тодорхой хэлдгээр ‘Тиймээс та нар ариун бай, учир нь Би ариун билээ’ (Леви 11:45). ‘Үнэнээр, үнэнээр Би та нарт хэлье, нүгэл үйлддэг хэн боловч нүглийн боол юм. Боол гэрт мөнхөд байдаггүй, харин Хүү мөнхөд байдаг’ (Иохан 8:34–35). Бурхан ариун, зөвт байдаг, тэнгэрийн хаанчлалыг Бурхан захирдаг. Энэ нь ариун газар. Ариун газрыг нь бузар хүмүүс буртаглахыг Бурхан зөвшөөрөхгүй. Үргэлж нүгэл үйлдэж, Эзэнийг эсэргүүцэж байдаг хүмүүс нүглийн зарц хэвээр байдаг, тэд Бурханы хаанчлалд яавч орж чадахгүй. Хаанчлалд нь орохын тулд итгэлдээ бузар булайгаас ангижирч, ариун болох ёстой гэж Бурхан бидэнд маш тодорхой хэлсэн” гэлээ.

Ван эгчийн нөхөрлөлд маш их сэтгэл хөдөлсөн. Тэгээд итгэсэн бүх жилээ эргээд бодоход би өдөр бүр Библи уншиж, Эзэнд тоо томшгүй удаа нүглээ улайн залбирсан мөртөө нүгэл үйлдэж, нүглээ улайх мөчлөгт баригдсаар л байсан. Ялихгүй зүйлээс болж эцэг эхтэйгээ маш их маргаж, ах дүүстээ атаархдаг байлаа. Чуулганд, чуулганы бусад гишүүнийг доош хийж, ихэрхээд, олон жил итгэснийхээ дараа наад захын хүлээцтэй байдлыг ч хэрэгжүүлж чадаагүй. Би ариусаагүй, тэнгэрийн хаанчлалд орох үнэ цэнгүй нь лавтай байсан!

Тийм болохоор Ван эгчид, “Таны зөв. Бид итгэхдээ үргэлж худал хэлж, нүгэл үйлдээд, нүглээс ангижирч чаддаггүй. Би үнэхээр өөрийгөө тийм гэж боддог юм. Энэ нь намайг үргэлж үнэхээр будилуулж ирсэн. Бид байнга нүгэл үйлдэж байж Бурханы хаанчлалд орж үнэхээр чадна гэж үү? Би пастор болон чуулганы бусад гишүүнтэйгээ зөвлөлдсөн ч сэтгэлд нийцэх хариулт ер аваагүй. Тантай нөхөрлөснөөр би эцэст нь бага зэрэг ойлгож байна. Үргэлж нүгэл үйлдэж байдаг, ариусаагүй итгэгчид Бурханы хаанчлалд орж чадахгүй. Гэхдээ би одоо ч ойлгохгүй байна, итгэгч бидний нүглийг Эзэн уучилсан байхад яагаад бид нүгэл үйлдсээр байдаг юм бэ?” гэлээ.

Асуултын минь хариуд Ван эгч Төгс Хүчит Бурханы үгийн хэдэн хэсгийг уншиж өгсөн. “Хүнийг золин аварч, нүглийг нь уучилсан тухайд бол, Бурхан хүний гэм бурууг санадаггүй, гэм буруугийнх нь дагуу хүнд ханддаггүй гэж л авч үзэж болох юм. Гэвч махан биед амьдардаг хүн нүглээс ангижраагүй бол үргэлжлүүлэн нүгэл үйлдэж, завхарсан сатанлаг зан чанараа эцэс төгсгөлгүй илчилж л чадна. Энэ бол хүний амьдардаг, нүгэл үйлдэж, нүглээ уучлуулдаг эцэс төгсгөлгүй орчлын амьдрал юм. Хүн төрөлхтний ихэнх нь өдөр нь нүгэл үйлдээд орой нь нүглээ улайдаг. Ийм маягаар нүглийн тахил хүний хувьд үүрд хүчинтэй байдаг ч энэ нь хүнийг нүглээс аварч чадахгүй. Хүн завхарсан зан чанартай байсаар байгаа тул авралын ажлын хагас нь л гүйцэлдсэн… Хүн өөрийнхөө нүглийг мэддэг болох нь маш амаргүй; тэр өөрийнх нь дотор гүнзгий үндэслэсэн уг чанарыг таних ямар ч аргагүй байдаг бөгөөд энэ үр дүнд хүрэхийн тулд үгийн шүүлтэд найдах ёстой. Тэгж байж л хүн энэ үеэс эхлэн аажмаар өөрчлөгдөж чадна” (Үг нь махбодоор илэрсэн номын “Бие махбодтой болохын нууц (4)”). “Хэдийгээр Есүс хүмүүсийн дунд их ажил хийсэн ч бүх хүн төрөлхтний золин авралыг л гүйцэлдүүлж, хүний нүглийн тахил болсон юм; Тэрээр хүнийг бүх завхарсан зан чанараас нь салгаагүй. Хүнийг Сатаны нөлөөнөөс бүрэн аврах нь, Есүсээс нүглийн тахил болж хүний нүглийг үүрэхийг шаардаад зогсохгүй, бас хүнийг сатанлаг завхарсан зан чанараас нь бүрэн салгахын тулд улам их ажил хийхийг Бурханаас шаардсан. Ингээд хүний нүгэл уучлагдсаны дараа Бурхан хүн төрөлхтнийг шинэ эрин үе рүү хөтлөхийн тулд махбодод эргэн ирж, гэсгээлт, шүүлтийн ажлыг эхлүүлсэн юм. Энэ ажил нь хүнийг илүү өндөр хүрээнд аваачсан. Түүний ноёрхол дор захирагддаг бүх хүн илүү өндөр үнэнийг эдэлж, илүү агуу ерөөлийг хүлээн авна. Тэд үнэхээр гэрэлд амьдарч, үнэн, зам, амийг олж авна” (Үг нь махбодоор илэрсэн номын Өмнөх үг).

Дараа нь эгч надад нөхөрлөл хийхдээ, “Нигүүлслийн эрин үед Эзэн Есүс хүн төрөлхтнийг ариусгаж, өөрчлөх ажлыг биш, зөвхөн золин авралын ажил л хийсэн. Хуулийн эрин үеийн сүүл үед хүмүүс хууль дагаж мөрдөөгүйнхээ төлөө цаазлуулах аюулд орсон. Үүний төлөө хүмүүс хөнөөгдөхийг Бурхан харж тэвчээгүй учир махбод болж, хүн төрөлхтний төлөө нүглийн тахил болон цовдлогдож, хүнийг нүглээс нь золин аварсан. Эзэн Есүсийн авралыг хүртэж, нүглээ улайж, гэмшсэнээр хүмүүс нүглээ уучлуулж, хуулийн дор цаазлуулахааргүй болсон. Бас Эзэний хайрласан арвин их нигүүлсэл, амар амгалан, аз жаргалыг эдэлж чаддаг болсон. Энэ нүглийг уучлах гэдэг нь хуулийн дор яллагдаж, цаазлуулахаас чөлөөлөгдөхийг хэлдэг. Гэхдээ тэглээ гээд хүн нүглээс ангид, дахин хэзээ ч нүгэл үйлдэхгүй гэсэн үг биш. Итгэлээр бид нүглээ уучлуулдаг ч нүгэлт уг чанар бидний дотор гүн гүнзгий үндэслэсэн хэвээр байдаг. Бид биеэ тоосон зан, ов мэхтэй, ёрын муу, заналт байдал болон бусад сатанлаг зан чанараар дүүрэн. Тэр ч бүү хэл, мөс чанарынхаа эсрэг явж, ашиг сонирхлоо хамгаалахын тулд худал хэлж, хууран мэхэлдэг. Хүмүүс хүссэнээр маань үйлдэхгүй бол бид уурлаж, тэднийг зэмлэдэг. Байр суурийн төлөө өрсөлдөж, ашиг хонжоо хайж, атаархаж, хэрүүл хийдэг. Бас ертөнцийн ёрын муу чиг хандлагаар хөөцөлдөж, махан биеийн таашаалд шунадаг гэх мэт. Нүгэл үйлдэх нь Эзэний хүсэлд нийцдэггүйг бид мэддэг, тэгээд бид үргэлж Эзэний өмнө очин гэмшиж, нүглээ улайдаг ч дараа нь нүгэл үйлдсээр л байдаг. Энэ бүгд бидний сатанлаг уг чанарын үр дүн юм. Хэрэв бид нүгэлт уг чанарынхаа үндсэн шалтгааныг шийдвэрлэхгүй бол бидний нүгэл ишээр нь тайрсан хогийн ургамал мэт үндэснээсээ буцаад ургах болно. Нүгэлт байдлынхаа уг үндсийг бүрэн шийдвэрлэхийн тулд бидэнд эцсийн өдрүүд дэх Бурханы шүүлт, ариусгалт хэрэгтэй. Энэ нь нүгэлт уг чанараа шийдвэрлэж, тэнгэрийн хаанчлалд орох үнэ цэнтэй болох цорын ганц арга” гэлээ.

Ван эгчийн нөхөрлөлийг сонссоны дараа, нүглийн уучлал гэдэг нь бид нүгэлгүй гэсэн үг биш, зүгээр л Эзэн Есүс бидний нүглийг уучилсан гэсэн үг гэдгийг ойлгосон юм. Манай пасторын хэлсэн шиг Эзэн бидний нүглийг үүрд уучилна гэсэн үг биш юм байна лээ. Эгчийн нөхөрлөл маш бодитой, бас Библитэй бүрэн нийцэж байсан: “Учир нь үнэний мэдлэгийг хүлээн авсныхаа дараа хэрвээ бид санаатайгаар нүгэл үйлдвэл нүглийн төлөөх тахил цаашид үлдэхгүй” (Еврей 10:26). Пасторын хэлсэн зүйл намайг маш их будилуулдаг байлаа. Эзэн бол ариун. Биднийг цаг үргэлж нүгэл үйлдлээ ч Эзэн үнэхээр хаанчлалдаа аваачна гэж үү? Үүнийг ойлгож чадахгүй, өөр ямар ч аргагүй байсан учраас зүгээр л пасторын хэлсэнд итгээд, Библи судалж, залбирч, нүглээ улайсаар, Эзэн ирээд нүглийг минь харалгүй, намайг шууд хаанчлалдаа аваачна гэж найдаж байсан юм. Одоо эргээд бодох нь ээ, энэ үнэхээр хэтийдсэн үзэл байж. Эзэн эргэж ирэхдээ хүнийг ариусгахын тулд шүүлтийн ажил хийнэ гэж Ван эгч хэлсэн учраас Бурхан энэ ажлаа яг яаж гүйцэтгэхийг би яаран асуусан.

Эгч тэвчээртэйгээр хариулж, “Библид энэ тухай олон зөгнөл байдаг. Жишээлбэл, ‘Та нарт хэлэх зүйл Надад олон байгаа боловч та нар одоо тэдгээрийг дааж чадахгүй. Гэхдээ үнэний Сүнс болох Тэр ирэх үедээ та нарыг бүх үнэн рүү удирдана’ (Иохан 16:12–13). ‘Намайг голж, Миний үгийг хүлээж авдаггүй хүнийг шүүх шүүгч байдаг: Миний хэлсэн үгс түүнийг эцсийн өдөр шүүх болно’ (Иохан 12:48). ‘Учир нь шүүлт Бурханы гэрээс эхлэх цаг болжээ’ (1 Петр 4:17). Эцсийн өдрүүдэд Бурхан хүн төрөлхтнийг шүүж, ариусгахын тулд үнэнийг илэрхийлж, тэднийг нүглээс бүрэн чөлөөлж, завхарсан зан чанарыг нь ариусгаж, өөрчилнө гэдгийг эдгээр эшлэл харуулдаг. Ингэснээр л хүн Бурханы хаанчлалд орох үнэ цэнтэй болно. Одоо Эзэн Есүс эцсийн өдрүүдийн бие махбодтой болсон Төгс Хүчит Бурхан болж эргэн ирээд, хүний нүгэлт уг чанар, сатанлаг зан чанарыг шийдвэрлэж, эцэст нь хүн төрөлхтнийг Сатаны нөлөөнөөс ангижруулахын тулд үнэнийг илэрхийлж, Бурханы гэрээс эхлэн шүүлтийн ажил хийдэг” гэлээ.

Ван эгч надад Бурханы үгийн уншлагын хоёр видео үзүүлсэн. Төгс Хүчит Бурхан ингэж хэлсэн байдаг: “Эцсийн өдрүүдэд Христ хүнийг сургах, хүний мөн чанарыг ил болгох, хүний үг болон үйлдэлд нь дүн шинжилгээ хийхийн тулд төрөл бүрийн үнэнийг хэрэглэдэг. Хүний үүрэг, хүн яаж Бурханд дуулгавартай байх ёстой, хүн яаж Бурханд үнэнч байх ёстой, хүн яаж хэвийн хүн чанарыг амьдран харуулах учиртай болон Бурханы мэргэн ухаан, зан чанар гэх зэрэг төрөл бүрийн үнэн эдгээр үгэнд агуулагддаг. Эдгээр үг нь бүгд хүний мөн чанар болон ялзарсан зан чанар луу чиглэдэг. Ялангуяа, хүн Бурханыг хэрхэн голдгийг илчилсэн үгсийг, хүн Сатаны биелэл, Бурханы эсрэг дайсны хүч болдогтой холбогдуулан хэлсэн байдаг. Шүүлтийн ажлаа хийхдээ Бурхан хүний уг чанарыг ердөө хэдхэн үгээр тодорхой болгодог юм биш; Тэрээр удаан хугацааны туршид илчилж, харьцаж, засдаг. Илчлэл, харьцалт болон засалтын эдгээр аргыг энгийн үгээр бус, харин хүнд огт байдаггүй үнэнээр л орлуулж болно. Зөвхөн ийм төрлийн арга барилыг л шүүлт гэж нэрлэж болно; ийм төрлийн шүүлтээр л дамжуулан хүн номхорч, Бурханд бүрэн үнэмшээд зогсохгүй, Бурханы тухай жинхэнэ мэдлэгийг олж авдаг. Шүүлтийн ажлын авчирдаг зүйл гэвэл Бурханы жинхэнэ дүр төрх болон өөрийнх нь тэрслүү байдлын үнэний талаарх хүний ойлголт юм. Шүүлтийн ажил нь хүнд Бурханы хүслийн тухай, Бурханы ажлын зорилгын тухай, хүний ойлгошгүй нууцуудын тухай ихээхэн ойлголт олж авах боломж олгодог. Түүнчлэн, өөрийн ялзарсан мөн чанар болон ялзралынхаа үндсийг таньж мэдэх, хүний муу муухайг нээн илрүүлэх боломжийг олгодог. Энэ бүх үр дүнг шүүлтийн ажил авчирдаг, учир нь энэ ажлын мөн чанар нь үнэндээ Бурханы үнэн, зам, амийг Түүнд итгэдэг бүх хүнд нээх ажил юм. Энэ ажил нь Бурханы хийдэг шүүлтийн ажил билээ” (Үг нь махбодоор илэрсэн номын “Христ шүүлтийн ажлыг үнэнээр хийдэг”). “Шүүлт, гэсгээлтийн энэ ажлаар дамжуулан өөрийнхөө доторх бохир, завхарсан мөн чанарын талаар хүн бүрэн мэдэж авах бөгөөд бүрэн өөрчлөгдөж, цэвэр болж чадна. Ийм маягаар л хүн Бурханы сэнтийн өмнө буцан очих үнэ цэнтэй болж чадна. Өнөөдөр хийгдэж байгаа бүх ажил нь хүнийг цэвэрлэж, өөрчлөхийн төлөө байдаг; үгийн шүүлт, гэсгээлт, мөн цэвэршүүлэлтээр дамжуулан хүн завхралаа хаяж, ариусгагдаж чадна” (Үг нь махбодоор илэрсэн номын “Бие махбодтой болохын нууц (4)”).

Ван эгч ингэж нөхөрлөсөн: “Эцсийн өдрүүдэд Төгс Хүчит Бурхан хүн төрөлхтнийг ариусгаж, аврах бүх үнэнийг илэрхийлж, Бурханы ажлын гурван үе шат, Бурханы нэрсийн нууц, бие махбодтой болохын нууц, Бурхан шүүлтийн ажлаа яаж хийдэг гэх мэт Бурханы удирдлагын ажлын нууцыг тайлж, бас итгэлдээ бидний хэрэгжүүлэх ёстой бүх үнэнийг тодорхой болгодог, жишээ нь, Бурхантай яаж хэвийн харилцаа тогтоох, хэвийн хүн чанарыг хэрхэн амьдран харуулах, Бурханыг яаж хайрлаж, дуулгавартай дагах, Бурханы хүсэлд нийцэлтэйгээр Бурханд яаж итгэж, үйлчлэх гэх мэт. Бас Бурхан завхарсан хүн төрөлхтний нүгэлт, Бурханыг эсэргүүцэгч уг чанар болон элдэв янзын сатанлаг зан чанарыг шүүж, илчилсэн. Бурханы үгийн шүүлтээр бид, Сатан биднийг хэр гүн гүнзгий завхруулсныг, бид биеэ тоосон зан, ов мэх, ёрын муу гэх мэт сатанлаг зан чанараар дүүрэн гэдгийг олж харж чадна. Бид хүний төрхийг өчүүхэн ч амьдран харуулдаггүй, харин зүгээр л Сатаны биелэл бөгөөд Бурханы өмнө амьдрах үнэ цэнгүй. Бид бас Бурханы зөвт, халдашгүй зан чанарыг мэдэж, өөрсдийгөө үзэн ядаж, жигшиж эхлэн, Бурханд гэмшиж чаддаг. Тэгээд завхарсан зан чанар маань аажмаар ариусаж, өөрчлөгдөн, бид Бурханаас эмээж, Бурханд дуулгавартай болж чаддаг.” Дараа нь Ван эгч Бурханы үгийн шүүлт, гэсгээлтийг хүлээн авсан туршлагаа хуваалцсан. Урьд нь эгч итгэхдээ, өөрийгөө зарлагадаж, маш ихийг орхиж, бэрхшээл туулж, Эзэний төлөө золиос гаргасан болохоор өөрийгөө Эзэнийг илүү их хайрладаг, бусад хүнээс дээр гэж бодоод, үүгээр далимдуулан, бусдыг дорд үзэж, өөрийгөө Эзэнийг хамгийн их хайрладаг, титэм хүртэж, шагнуулахад хамгийн тохиромжтой гэж боддог байсан юм байна лээ. Эцсийн өдрүүд дэх Төгс Хүчит Бурханы ажлыг хүлээн авсныхаа дараа эгч хүн төрөлхтнийг шүүж, илчилсэн Бурханы үгийг уншсан. Эгч дараах хэсгийг харсан юм: “Та нар өөрсдийгөө таньж мэдэх үнэнд зориулж илүү хичээл зүтгэл гаргасан нь хамгийн өлзийтэй. Бурхан Яагаад та нарыг сайшаадаггүй вэ? Та нарын зан чанар яагаад Түүний дургүйг хүргэдэг вэ? Та нарын яриа яагаад Түүний зэвүүцлийг өдөөдөг вэ? Та нар бага зэрэг үнэнч зан гаргамагцаа өөрсдийгөө магтаж, жаахан хувь нэмрийнхээ төлөө шагнал шаарддаг; ялимгүй дуулгавартай байдал харуулах үедээ бусдыг дорд үзэж, аар саархан ажил хийнгүүтээ Бурханд тоомсоргүй ханддаг… Бурханд итгэдэг гэдгээ та нар сайн мэддэг хэдий ч Бурхантай нийцэлтэй байж чаддаггүй. Та нар ямар ч ач гавьяагүй гэдгээ сайн мэдсээр байж үргэлж л сайрхсан хэвээр байдаг. Өөрийгөө хянаж чадахаа больтлоо эрүүл ухаан чинь дордсон юм шиг та нарт санагдахгүй байна уу?” (Үг нь махбодоор илэрсэн номын “Христтэй нийцдэггүй хүмүүс гарцаагүй Бурханыг эсэргүүцэгчид юм”). Үүнийг уншсаныхаа дараа эгч шаналж, ичсэн. Тэгээд биеэ тоосон сатанлаг уг чанарынхаа хяналтад байсан учраас үргэлж өөрийгөө өргөмжилж, бусдад ихэрхэж, бүр өөрийгөө титэм хүртэх үнэ цэнтэй гэж бодож байснаа ухаарсан юм байна лээ. Эгч Бурханыг хайрлаж, хангалуун байлгах гэсэндээ биш, наймаа хийж, ерөөл хүртэхийн төлөө өөрийгөө зарлагадаж байснаа ухаарч, биеэ тоосон, аминчхан, жигшүүртэй байдал болон итгэлийнхээ хольцыг ойлгож авсан гэсэн. Эгч сатанлаг зан чанараар дүүрэн, өчүүхэн ч өөрчлөгдөөгүй хэвээр байж, ерөөгдөж, тэнгэрийн хаанчлалд орно гэж ичгүүргүй, үндэслэлгүйгээр найдаж байснаа олж хараад, өөрийгөө үзэн ядаж, жигших болж, өрөөл бусдаас дээр гэж бодохоо больсон. Бурханд хайртай гэж сайрхаж, өөрт нь титэм хүртээхийг Бурханаас шаардаж зүрхлээгүй. Оронд нь Бурханы үгийн шүүлт, гэсгээлтийг шударгаар хүлээн авч, завхарсан зан чанараасаа ангижрах, бүтээгдсэн зүйлийн үүргээ чадах чинээгээрээ биелүүлэхээр эрэлхийлсэн.

Ван эгчийн нөхөрлөлийг сонссоныхоо дараа эцсийн өдрүүдэд Бурхан шүүлтийн ажлаа яаж явуулдаг талаар би илүү сайн ойлгож авсан юм. Эгчийн туршлага, гэрчлэл маш бодитой, надад маш их тус нэмэртэй санагдсан шүү. Төгс Хүчит Бурханы үгийг уншсаны дараа л Ван эгч биеэ тоосон зан чанараа ойлгож авч, энэ зан чанараасаа үүдэн бусдад ихэрхэж, их зан гаргахад хүрснээ ухаарсан. Би ч гэсэн яг адилхан байлаа. Пастор намайг сайшааж, надаас туслалцаа хүсдэг байсан болохоор би өөрийгөө ах эгч нараасаа дээр гэж бодож, тэднийг дорд үздэг, гэртээ хүн бүрийн амьдрал намайг тойрон эргэлдэх ёстой гэж үргэлж боддог байж. Тэгэх нь ч бас биеэ тоосон зан. Тэгээд би ч бас эцсийн өдрүүд дэх Бурханы шүүлт, гэсгээлтээр ариусаж, өөрчлөгдөж болох юм гэж бодлоо. Бид хоёр тэр орой шөнө болтол ярилцаж, би ч маш их сүнслэг тэжээл, сэтгэл ханамж олж авсан юм.

Дараа нь би Төгс Хүчит Бурханы үгийг дорвитой уншаад, Бурханы үг Бурханы ажлын нууцын цаад үнэнийг дэлгээд зогсохгүй завхарсан зан чанараас яаж ангижрах, яаж утга учиртай амьдралаар амьдрах болон үнэний өөр олон талыг нарийвчлан өгүүлдгийг олж мэдсэн. Төгс Хүчит Бурханы үг бол үнэн, Бурханы дуу хоолой мөн гэдгийг би ухаарч, Төгс Хүчит Бурхан бол эргэн ирсэн Эзэн Есүс гэдэгт бат итгэх болж, эцсийн өдрүүд дэх Төгс Хүчит Бурханы ажлыг албан ёсоор хүлээн авсан даа. Нүгэлд амьдарч, нүглийн савраас мултрахад хүчин мөхөстөж, тэнгэрийн хаанчлалд яаж орох талаар маш их будилж байснаа эргэн санадаг юм. Одоо би ариусаж, тэнгэрийн хаанчлалд орох замаа эцэст нь оллоо! Төгс Хүчит Бурханд талархъя!


75. Дүр эсгэж, нууж далдахын төлөөс

Гондурас, Лилиет

Би 2018 оны 10-р сард эцсийн өдрүүд дэх Төгс Хүчит Бурханы ажлыг хүлээн авч, зургаан сарын дараа чуулгандаа усалгааны санваартнаар үйлчилсэн. Анх энэ үүргээ гүйцэтгэж эхэлж байхдаа олон бэрхшээлтэй тулгарсан ч ах, эгч нартайгаа залбирч, эрж хайсныхаа дараа би зарим зарчмыг аажмаар эзэмшиж, үүрэгтээ тодорхой үр дүнд хүрсэн. Би бас туршлагын гэрчлэл бичих дадлага хийж, өөрийгөө байнга эргэцүүлж, өдөр бүр маш сэтгэл хангалуун байсан.

Энэ оны 1-р сарын нэг өдөр удирдагч маань надад “Та амийн оролтод тодорхой ахиц гаргасан тул бид таныг номлогчоор сонгосон. Та хиймээр байна уу?” гэсэн. Энийг сонсоод их баярласан болохоор би зөвшөөрч, “Би хичээнэ ээ” гэж хэлсэн. Тэгэхэд удирдагч “Таны бичсэн туршлагын гэрчлэлүүд маш сайн. Амийн оролтдоо ачаа үүрдэг ах эгч нар л номлогчоор үйлчилж чадна. Тэгээд тэд ах, эгч нарынхаа асуудал, бэрхшээлийг бодитоор шийдэж чадна” гэсэн. Энэ үгийг сонсоод би бахархсан, ялангуяа зарим талаар амийн оролттой учраас надаас энэ үүргийг гүйцэтгэх үү гэж асуусан гэхэд нь. Би энэ үүргийг сайн гүйцэтгэж чадах юм шиг санагдсан. Үүний дараа удирдагч надад хэд хэдэн чуулганы ажлыг хариуцуулж, олон зарчим зааж өгсөн. Ажлын цар хүрээ илүү том, бас миний хариуцсан ажил олон байсан болохоор би стрессдэж, хийж чадахгүй нь гэж бага зэрэг санаа зовсон. Надтай ижил үүрэг гүйцэтгэдэг ах эгч нар ажлаа мэддэг болохыг би харсан, харин би энэ үүрэгт шинэ учир яаж хийхээ мэдэхгүй байв. Би өөрийнхөө бэрхшээлийг илэрхийлэхийг хүссэн ч удирдагчийнхаа магтаалыг бодсон. Эдгээр чуулганы ажлыг яаж хийхээ ойлгохгүй байгааг минь мэдвэл удирдагч намайг юу гэж бодох бол? Энэ чадахгүй юм байна, шал дэмий сонгож гэж бодох болов уу? Тэгээд ч би одоо номлогч. Би энэ ажлыг сайн мэдэхгүй бол яаж чуулганы удирдагчдад тусалж, дэмжиж чадах юм бэ? Ингэж бодохоор хоолойд юм тээглэх шиг санагдаж, үнэнийг хэлэхээс ч ичиж байв.

Нэг удаа дээд түвшний удирдагч манай ажлын талаар бидэнтэй нөхөрлөхөд Сильвиа эгч, Рикардо ах хоёр удирдагчийн асуултад дуржигнатал хариулж, ажил бүрийг яаж хийхээ мэдэж байгаа нь харагдлаа. Удирдагч надаас “Танд ямар нэг бэрхшээл байна уу?” гэж асуухад би дотроо “Бид бүгд ижил үүрэг гүйцэтгэдэг. Байна гэчихвэл удирдагч намайг юу гэж бодох вэ? Намайг чадваргүй гэж бодох болов уу?” гэж бодоод. “Байхгүй ээ” гэж худлаа хэлсэн. Хожим нь удирдагч бидэнтэй уулзах болгонд би бараг ярьдаггүй, ярьсан ч, намайг дорд үзэх вий гэж айсандаа ойлгохгүй олон зүйл байгаагаа бусдад мэдэгдэхгүйн тулд юу гэж хариулахаа эхлээд үргэлж боддог байсан. Ийм маягаар би өөрийгөө нууж, дүр эсгэж, маш их дарамтад орж, үүрэгтээ улам идэвхгүй болж, бүр бүлгээсээ гарч, цуглаанд явахаа болихыг хүссэн. Тэгсэн мөртөө өөрийнхөө байдлын талаар хэнд ч хэлэхийг хүсээгүй, бусдад сайн талаа л харуулахыг хүсэж байлаа. Нэг өдөр би чуулганы ажлын байдлыг мэдэхээр хоёр чуулганы удирдагчтай уулзах цаг товлосон юм. Уулзах үедээ тэдний нэг нь урам зоригтойгоор “Та манай ажлыг хариуцаж байгаа нь яамай даа! Би тантай хамт цуглаанд явах дуртай, нөхөрлөлийг чинь сонсох бүрдээ таныг биширдэг. Ирээдүйд тань шиг болж чадна гэж найдаж байна” гэхэд, нөгөө удирдагч нь: “Бид тантай хамт үүргээ биелүүлэхэд таатай байна. Таны нөхөрлөл бидэнд үргэлж гэгээрэл авчирдаг” гэсэн. Тухайн үед би тэдэнд “Би завхралтай, үүргээ гүйцэтгэхэд хүндрэлтэй байдаг, дарамтад орвол сөрөг болох учраас намайг битгий их өндрөөр үнэлээрэй” гэж хэлмээр байсан. Гэхдээ дараа нь би “Хэрэв би үнэнээ хэлчихвэл тэд ирээдүйд намайг ингэж өндрөөр үнэлсэн хэвээр байх уу? Тэдэнд асуулт гарвал надаас асуусаар байх уу?” гэж бодоод, дотроо тэмцэлдсээр эцэст нь үнэнээ хэлээгүй.

Өөр нэг удаа хэд хэдэн чуулганы санваартантай уулзахад тэд зарим ажлаа хийж чадахгүй, бэрхшээлтэй байна гэсэн. Би тэднийг “Санаа зоволтгүй, бид бүгд үүргээ эхлээд удаагүй, сурах явцдаа ойлгоно” гэж тайвшруулсан. Гаднаас нь харахад миний хэлсэнд буруу зүйл байгаагүй ч үнэндээ би ч бас ажлаа хийж чадахгүй, тэд жинхэнэ биеийн хэмжээг минь харчих вий гэж маш их санаа зовсондоо үнэнээ хэлж зүрхлээгүй, жаахан урам зориг л өгөөд, асуудлыг нь огт шийдвэрлээгүй. Би өөрийгөө нууж, дүр эсгэсээр байсан учир Ариун Сүнсний удирдамжийг мэдэрч чадаагүй, маш сул дорой болж, өдөр бүр маш их ядарч, “Би яагаад чуулганы ажлыг бусдын адил хийж чадахгүй байна вэ?” гэж байнга боддог байв. Бэрхшээлийнхээ талаар удирдагчтайгаа эрж хайх ёстой гэдгээ мэдэж байсан ч удирдагч намайг юу гэж бодох бол гэж санаа зовж байлаа. “Удирдагч намайг амийн оролттой гэсэн учраас надад энэ үүргийг өгсөн. Тиймээс намайг үнэнийг эрэлхийлдэг сайн хэв чанартай хүн гэж бодож байж таарна. Надад ойлгохгүй зүйл маш олон байгааг, бас чуулганы ажлыг хийж чадахгүй байгааг удирдагч мэдвэл намайг номлогчоор сонгосон нь алдаа байж гэж бодох нь дамжиггүй” гэж би бодсон. Ингэж бодоод ярихаас бүр ч айж байлаа. Миний байдал улам дордож, би харанхуйд, зовж амьдарч байсан. Тэгээд Бурханд залбирч, “Төгс Хүчит Бурхан минь, би энэ орчныг яаж туулахаа мэдэхгүй байна. Намайг удирдаж, залж чиглүүлэхийг Танаас гуйя” гэсэн.

Нэг өдөр цуглаан дээр дээд түвшний удирдагч биднээс энэ хугацаан дахь туршлагын талаар асуусан. Хүмүүс үүрэгтээ гарсан өөрсдийн завхрал, алдаа дутагдлын талаар сэтгэлээ нээж, би өөрийнхөө байдлын талаар ярих зоригтой болсон. Удирдагч надад туслахын тулд өөрийнхөө туршлагыг ашиглаж, “Удирдагч, ажилчны хувиар та үүргээ сайн биелүүлэхийн тулд бүх зүйлийг ойлгох шаардлагагүй. Ингэж бодох нь буруу. Бид жирийн л хүмүүс болохоор зарим зүйлийг ойлгохгүй, нэвт шувт харж чадахгүй байх нь хэвийн зүйл. Харин бид бүхнийг мэддэг царайлж, өөрийн дутагдлыг зөв шийдэж чадахгүй, байр суурь, дүр төрхөө хадгалахын төлөө дүр эсгэх, бусдыг хуурах зорилгоор баг зүүж, бусдад өөрийнхөө жинхэнэ биеийн хэмжээг харуулахгүй амьдрах нь зовлонтой” гэсэн. Дараа нь удирдагч надад Бурханы үгийн хоёр хэсгийг илгээсэн. “Яаж эгэл жирийн, хэвийн хүн байх вэ? Бурханы хэлдгээр, хүмүүс яаж бүтээгдсэн зүйлийн зүй зохистой байрыг эзэлж—яаж супер хүн юм уу агуу хүн болох гэж хичээхгүй байж болох вэ?… Нэгдүгээрт, цол хэргэмдээ бүү авт. ‘Би бол удирдагч, би багийн тэргүүн, би зааварлагч, энэ бизнесийг хэн ч надаас илүү сайн мэдэхгүй, энэ ур чадварыг хэн ч надаас илүү ойлгохгүй’ гэж бүү хэл. Өөрөө өөртөө өгсөн цол хэргэмдээ бүү авт. Тэгэх л юм бол энэ нь гар, хөлийг чинь хүлээд, чиний хэлдэг, хийдэг зүйлд нөлөөлнө; чиний хэвийн сэтгэлгээ, дүгнэлтэд ч бас нөлөөлнө. Чи өөрийгөө энэ байр суурийн дөнгөнөөс чөлөөлөх ёстой; эхлээд өөрийнхөө төсөөлж байгаа энэ албан тушаалаасаа бууж, эгэл жирийн хүний байранд зогс; тэгэх юм бол хандлага чинь хэвийн болно. ‘Би энийг яаж хийхээ мэдэхгүй, тэрийг ч бас ойлгодоггүй, би жаахан судалгаа хийж, суралцах хэрэгтэй болох нь’ гэх юм уу ‘Би хэзээ ч үүнийг туулж байгаагүй тул юу хийхээ мэдэхгүй’ гэж хүлээн зөвшөөр. Чи яг юу бодож байгаагаа хэлж, үнэнч шударгаар ярьж чаддаг болох үедээ хэвийн эрүүл ухаантай болно. Бусад нь жинхэнэ чамайг танин мэдэж, улмаар чиний талаар хэвийн үзэл бодолтой болно, чи дүр эсгэх шаардлагагүй болж, асар их дарамтад орохоо ч больж, хүмүүстэй хэвийн ярилцаж чадна. Ингэж амьдрах нь эрх чөлөөтэй, амархан байдаг; амьдрах ядаргаатай гэж боддог хэн боловч үүнийгээ өөрсдөө л өдүүлсэн. Бүү дүр үзүүл, бүү дүр эсгэ; юун түрүүнд, зүрх сэтгэлдээ бодож байгаа зүйлээ, өөрийнхөө жинхэнэ бодол санааг уудлан хэл, ингэснээр хүн бүр тэрийг чинь мэдэж, ойлгоно. Үр дүнд нь чиний санаа зовнил, бусад хүмүүс болон чиний дундах хаалт, хардлага сэрдлэг бүгд арилна. Бас чи өөр нэг зүйлд хүлэгдэж байдаг. Чи өөрийгөө үргэлж багийн тэргүүн, удирдагч, ажилчин, цол хэргэм, байр суурьтай хүн гэж үздэг: Хэрвээ чи ямар нэг зүйлийг ойлгохгүй байна гэж хэлбэл, эсвэл ямар нэг зүйлийг хийж чадахгүй бол өөрийгөө гутааж байгаа хэрэг биш үү? Чамайг зүрх сэтгэлдээ эдгээр хүлээсийг хойш тавих үед, өөрийгөө удирдагч, ажилчин гэж бодохоо болих үед, өөрийгөө бусад хүнээс илүү дээр гэж бодохоо больж, бусадтай л адилхан эгэл жирийн хүн, зарим талбарт бусдаас дор гэдгээ мэдрэх үед—ийм хандлагаар үнэн болон ажилтай холбоотой хэрэг явдлыг нөхөрлөх үед үр нөлөө нь өөр байдаг, уур амьсгал нь ч бас өөр байдаг. Хэрвээ чи зүрх сэтгэлдээ үргэлж эргэлздэг бол, үргэлж дарамтад орж, хүлэгддэг бол, эдгээр зүйлээс ангижрахыг хүсдэг ч чаддаггүй бол Бурханд нухацтай залбирч, өөрийгөө эргэцүүлж, дутагдлаа харж, үнэнд шимтэж, үнэнийг хэрэгжүүлснээр үр дүнд хүрч чадна. Чи юу ч хийлээ гэсэн тодорхой байр сууринаас, эсвэл тодорхой цол хэргэм ашиглан бүү ярь, бүү үйлд; эхлээд энэ бүхнийг хойш тавьж, өөрийгөө эгэл жирийн хүний байранд тавь” (“Эцсийн өдрүүдийн Христийн яриа” ном). “Хэрвээ чи ямархуу хүн болохоо, мөн чанар чинь юу болохыг, алдаа дутагдал, завхрал чинь юу болохыг зүрх сэтгэлдээ тодорхой мэддэг бол үүнийгээ бусад хүнтэй илэн далангүй нөхөрлөх ёстой, ингэснээр тэд жинхэнэ байдал чинь юу болохыг, бодол, санаа чинь юу гэдгийг харж, ийм зүйлийн талаар ямар мэдлэгтэйг чинь мэднэ. Чи юу ч хийлээ гэсэн, битгий дүр эсгэ, бүү дүр үзүүл, хэнд ч мэдэгдэхгүйн тулд өөрийн завхрал, алдаа дутагдлыг бусдаас бүү нуу; иймэрхүү хуурамч зан авиртай бол зүрх сэтгэлд чинь хаалт байна гэсэн үг, энэ нь бас завхарсан зан чанар бөгөөд хүмүүсийн өөрчлөгдөж, гэмшихийг болиулж чаддаг. Чи Бурханд залбирч, бусад хүний чамайг магтах магтаал, чам дээр асгадаг алдар суу, чамд тэдний өгсөн титэм гэх зэрэг худал хуурмаг зүйлийг эргэцүүлж, задлан шинжлэх ёстой, эдгээр зүйлийн чамд учруулсан хор хохирлыг харах ёстой, ингэснээрээ чи өөрийнхөө хэмжээг мэдэж, өөрийгөө мэдэж авч, өөрийгөө супер хүн, эсвэл агуу хүн гэж үзэхээ болино. Өөрийгөө ингэж мэддэг болмогц чиний хувьд үнэнийг хүлээн авч, Бурханы үг болон хүнээс Бурханы шаарддаг зүйлийг зүрх сэтгэлдээ хүлээн авч, чамайг гэх Бүтээгчийн авралыг хүлээн авч, тууштайгаар эгэл жирийн хүн, ул суурьтай хүн байж, бүтээгдсэн зүйл буюу чи болон Бүтээгч буюу Бурханы хооронд хэвийн харилцаа тогтооход амархан болдог. Яг энэ нь л хүмүүсээс Бурханы шаарддаг зүйл, хүмүүсийн бүрэн хүрэх боломжтой зүйл юм” (“Эцсийн өдрүүдийн Христийн яриа” ном). Бурханы үгийг уншсаныхаа дараа би энэ хугацаан дахь өөрийнхөө байдлыг эргэцүүлж эхэлсэн. Удирдагч намайг амийн оролттой учраас номлогч болсон гэж хэлэхийг сонсоод би маадайж, бардамнасан. Үнэнийг эрэлхийлдэг, ажиллах чадвартай учраас ийм чухал ажилд сонгогдсон гэж би бодсон ч энэ үүргээ биелүүлж эхлэхдээ чуулганы ажлыг нэг их ойлгоогүйгээ эцэст нь харсан. Удирдагчийнхаа нөхөрлөсөн зарчмуудын заримыг ойлгоогүй, маш их дарамт мэдэрсэн учир би байнга сул дорой, сөрөг байсан ч өөрийнхөө бодит байдлын талаар сэтгэлээ уудлаагүй, намайг энэ ажилд тэнцэхгүй гэж бодоод, дорд үзэх вий гэж айсандаа ямар ч асуудал байхгүй гэж удирдагчаа хуурсан. Чуулганы удирдагч, санваартнууд намайг магтаж, тэр ч байтугай үлгэр дуурайлаа гэж боддогийг сонсоод, хэдий би өөрийнхөө завхрал, дутагдлын талаар ний нуугүй хэлж, жинхэнэ биеийн хэмжээгээ тэдэнд мэдэгдэх ёстойгоо мэдэж байсан ч бодит баримтыг мэдээд тэд намайг өндрөөр үнэлэхээ болино гэж санаа зовсондоо чимээгүй байсан. Удирдагч, санваартнууд надаас зарим нэг асуулт асуух үед яаж шийдэхээ илт мэдэхгүй байсан ч би сэтгэлээ нээж, асуудлыг тэдэнтэй хэлэлцээгүй, ойлгоогүй зүйлээ ойлгосон дүр эсгэж, хааш яаш үгээр хариулсан. “Номлогч” гэсэн цолонд гацсанаас болоод удаа дараа дүр эсгэж, худал сэтгэгдэл төрүүлсэн. Номлогч учраас миний ойлголт, мэдлэг бусдаас дээгүүр байх ёстой, дутагдалтай, сөрөг, сул дорой байж болохгүй, ингэж байж л хүмүүс намайг хүндэлж, хүлээн зөвшөөрнө гэж би бодсон. Байр суурь, дүр төрхөө хадгалж, өөрийгөө нуун далдлахын тулд би баг зүүж, өөгүй хүний дүр эсгэсэн. Тарчилж, сөрөг, сул дорой санагдаж байсан ч “номлогч” гэсэн цолоо хадгалах гэсэндээ сэтгэлээ нээж, тусламж гуйсны оронд нууцаар ганцаараа уйлахыг илүүд үзсэн. Энэ цол миний хувьд даахад дэндүү хэцүү, ядаргаатай байсан. Чуулган намайг номлогч болгохдоо надад хэрэгжүүлэх боломж олгож, үүргээ гүйцэтгэхдээ үнэнийг илүү эрж хайх, ойлгох боломж олгосон ч би зөв замыг дагалгүй, энэ боломжийг ашиглан алдар нэр, эд баялаг эрэлхийлсэн. Энэ нь Бурханы хүслийн эсрэг явсан хэрэг биш үү? Бурхан биднийг супер эсвэл агуу хүн байгаасай гэж хүсдэггүй. Бурхан биднийг бүтээгдсэн зүйлийн байранд зогсож, эгэл жирийн хүмүүс байгаасай, үнэнийг бодитоор эрэлхийлж, алдаа дутагдалтайгаа шударгаар нүүр тулаасай, ойлгохгүй байгаа асуудлаа ах, эгч нартаа ний нуугүй хэлж, тусламж хайгаасай гэж хүсдэг. Энэ бол бидэнд байх ёстой эрүүл ухаан юм.

Дараа нь би зарим ах, эгчийн бичсэн, миний байдалтай холбоотой Бурханы үгийн хэсгээс эш татсан зарим туршлагын гэрчлэлийг уншсан. Төгс Хүчит Бурхан ингэж хэлсэн байдаг: “Нөхцөл байдлыг үл харгалзан, ямар ч үүрэг гүйцэтгэж байсан, антихрист өөрийгөө сул дорой биш, үргэлж хүч чадалтай, итгэл дүүрэн, хэзээ ч сөрөг биш байдаг гэх сэтгэгдэл төрүүлэхээр хичээнэ. Тэгээд өөрсдийн жинхэнэ биеийн хэмжээ, Бурханд хандах бодит хандлагаа хэзээ ч илчилдэггүй. Үнэн хэрэгтээ тэд өөрсдөд нь хийж чадахгүй зүйл гэж үгүй хэмээн зүрх сэтгэлийнхээ гүнд үнэхээр боддог гэж үү? Сул тал, сөрөг байдалгүй, завхрал ундруулдаггүй гэж чин үнэнээсээ боддог гэж үү? Яавч үгүй. Тэд дүр эсгэхдээ сайн, аливааг нуухдаа гаргууд. Хүч чадалтай, нэр төртэй талаа хүмүүст харуулах дуртай; харин сул дорой, жинхэнэ бодит талаа харуулахыг хүсдэггүй. Тэдний зорилго илэрхий байдаг: Ердөө л нэр нүүрээ хадгалж, хүмүүсийн зүрх сэтгэл дэх орон зайгаа хамгаалах. Тэд өөрсдийн сөрөг байдал, сул талын тухай бусдын өмнө сэтгэлээ уудалж, тэрслүү, завхарсан талаа илчлэх юм бол байр суурь, нэр төрийг нь ноцтой сэвтүүлж, дэмий төвөг удна гэж боддог. Иймээс сул дорой, тэрслүү, сөрөг байдлаа чанд нууцлахыг илүүд үздэг. Бүх хүн өөрсдийнх нь сул дорой, тэрслүү талыг олж харах өдөр ирвэл, завхарсан, огт өөрчлөгдөөгүй гэдгийг нь олж харвал тэд дүр эсгэсээр байх ёстой болдог. Тэд завхарсан зан чанартай, эгэл хүн, өчүүхэн, шалихгүй нэгэн гэдгээ хүлээн зөвшөөрөх юм бол хүмүүсийн зүрх сэтгэл дэх орон зайгаа алдаж, хүн бүрийн хүндлэл, бишрэлийг алдаж, улмаар бүрмөсөн бүтэлгүйтсэн байх болно гэж боддог. Иймээс юу ч боллоо гэсэн тэд хүмүүст сэтгэлээ ер уудлахгүй; юу ч боллоо гэсэн өөрсдийн эрх дарх, байр суурийг өөр хэнд ч өгөхгүй. Оронд нь тэд өрсөлдөхийн тулд чадах чинээгээрээ хичээдэг бөгөөд хэзээ ч бууж өгөхгүй” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Аравдугаар хэсэг)”). Өөр нэг хэсэгт, хүмүүс байр суурь эрэлхийлэхийн уг чанар, үр дагаврыг Бурхан илчилсэн. Бурханы үгэнд ингэж хэлсэн байдаг: “Чи үргэлж агуу байдал, эрхэм дээд, байр суурь хайж байдаг; үргэлж өргөмжлөл эрж хайдаг. Үүнийг хараад Бурханд ямар санагддаг вэ? Тэр үүнийг жигшиж, харахаас нүд нь хорсоно. Агуу байдал, эрхэм дээд, бусдаас дээгүүр, шалгарсан, суут, анхаарал татахуйц байдал гэх мэтийг эрэлхийлэх тусам чи Бурханд илүү жигшүүртэй санагддаг. Чи өөрийгөө эргэцүүлж, гэмшихгүй бол Бурхан чамайг үзэн ядаж, хаяна. Бурханы жигшлийг төрүүлэх нэгэн бүү бай; Бурханы хайрладаг хүн бай. Тэгвэл Бурханаар яаж хайрлуулах вэ? Дуулгавартайгаар үнэнийг хүлээн авч, бүтээгдсэн зүйлийн байр сууринд зогсож, ул суурьтайгаар Бурханы үгийн дагуу үйлдэж, үүргээ зүй ёсоор гүйцэтгэж, үнэнч шударга хүн байхыг хичээж, хүний төрхийг амьдран харуулна. Ингэх нь хангалттай, Бурхан сэтгэл хангалуун байх болно. Хүмүүс амбицтай байж, хоосон мөрөөдөж, алдар нэр, ашиг хонжоо, байр суурь хөөцөлдөж, эсвэл бусдаас ялгарах гэж эрж хайх ёсгүй. Түүнчлэн бусдаас илүү давуу агуу хүн юм уу супер хүн байж, бусдаар өөрийгөө шүтүүлэхээр оролдох ёсгүй. Энэ бол завхарсан хүн төрөлхтний хүсэл, Сатаны зам; Бурхан ийм хүмүүсийг авардаггүй. Хэрэв хүн алдар нэр, ашиг хонжоо, байр суурийг тасралтгүй эрэлхийлж, гэмшихээс татгалзсаар байвал тэднийг засаж залруулах ямар ч аргагүй бөгөөд таягдан хаягдах гэсэн нэг л үр дүн бий” (Эцсийн өдрүүдийн Христийн яриа номын “Үүргээ зохистой биелүүлэхэд эв найртай хамтын ажиллагаа шаардлагатай”). Би Бурханы үгийг тунгаан бодоод антихристүүд хоёр нүүртэйг ойлгосон. Бусдын зүрх сэтгэлд байр эзлэхийн тулд тэд байнга дүр эсгэж, дутагдлаа нууж, үнэнийг хэзээ ч хэлдэггүй, бусдад сул талаа, жинхэнэ байдлаа хэзээ ч харуулдаггүй, бусдаар магтуулж, бишрүүлэх гэсэндээ үнэнийг ойлгодог, өө сэвгүй хүмүүсийн дүрд тоглодог, ингэснээр хүн бүр тэднийг дагаж, шүтдэг. Тэдний уг чанар туйлын биеэ тоосон, ёрын муу. Би зан авираа эргэцүүлээд, антихристтэй адил байснаа ойлгосон. Чуулган намайг номлогч болгосон ч би Бурханаас ирсэн даалгавар гэж хүлээж аваагүй, яаж ул суурьтай байж, үүргээ сайн биелүүлж, цэвэр ариун, шударга байх талаар бодоогүй. Харин үргэлж бүхнийг мэдэгчийн дүр эсгэж, хүмүүс намайг хүндэлж, сайн хэв чанартай, ямар ч асуудлыг шийдэж чадна гэж бодоосой гэж хүссэн, тэгвэл тэд намайг зүрх сэтгэлдээ байлгаж, намайг тойрон хүрээлж, шүтэх байлаа. Би биеэ тоосон, эрүүл ухаангүй байжээ. Би байр суурийн төлөө Бурхантай тэмцэж байсан хэрэг биш гэж үү? Миний бодсон, хийсэн бүхэн бүхэлдээ Бурханы эсрэг байсан. Ялангуяа Бурханы энэ үгийн дагуу: “Хэрэв хүн алдар нэр, ашиг хонжоо, байр суурийг тасралтгүй эрэлхийлж, гэмшихээс татгалзсаар байвал тэднийг засаж залруулах ямар ч аргагүй бөгөөд таягдан хаягдах гэсэн нэг л үр дүн бий.” Энэ бол надад өгсөн Бурханы анхааруулга гэдгийг би мэдсэн. Хэрэв би алдар нэр, байр суурийг эрэлхийлэх замаар цааш явбал Бурханд гологдож, эцэстээ таягдан хаягдах нь гарцаагүй. Би Бурханд залбираад, гэмшмээр байна, аврагдах боломжоо алдмааргүй байна, цэвэр ариун, шударга хүн байхаар эрэлхийлэхэд бэлэн байна гэж хэлсэн.

Маргааш нь дээд түвшний удирдагч надаас цуглааны бичиг баримт бэлдэхийг хүсээд, цуглаан дээр нөхөрлөх хэдэн зүйлийг дурдаж, ойлгосон эсэхийг минь асуусан. Үнэндээ тэр үед тийм ч сайн ойлгоогүй ч удирдагч намайг хэв чанар муутай, хурлын бичиг баримтыг зохицуулж чадахгүй гэх вий гэж айсандаа би ойлгосон гэж худлаа хэлсэн. Гэтэл яг хийж эхэлтэл яаж зохион байгуулахаа мэдэхгүй, маш их сандарч, гарын алга хөлөрч, юу хийхээ мэдэхгүй байсан тул Бурханд залбирч, “Төгс Хүчит Бурхан минь, Сатан намайг дэндүү гүнзгий завхруулсан. Би нэр хүнд, байр сууринд хүлэгдсээр, махан биеэ орхиж, шударга байж чадахгүй байна. Хэрэгжүүлэх арга зам олоход намайг хөтөлж, залж чиглүүлээч” гэсэн.

Бурханы үгээс би энийг уншсан: “Чуулган зарим хүнийг дэвшүүлж, сургадаг бөгөөд энэ бол сайн зүйл, сургагдах сайхан боломж. Тэднийг Бурхан өргөж, нигүүлссэн гэж хэлж болно. Тэгвэл тэд үүргээ яаж гүйцэтгэх ёстой вэ? Тэдний баримтлах ёстой эхний зарчим бол үнэнийг ойлгох. Үнэнийг ойлгохгүй байх үедээ үнэнийг эрж хайх ёстой бөгөөд эрж хайсны дараа ойлгохгүй хэвээр байвал үнэнийг ойлгодог хүнийг олж, хамт нөхөрлөж, эрж хайж болох бөгөөд ингэснээр асуудлыг илүү хурдан, цаг тухайд нь шийдвэрлэнэ. Үнэнийг ойлгож, асуудлыг шийдвэрлэхийн тулд Бурханы үгийг өөрөө унших, эдгээр үгийг тунгаахад илүү их цаг зарцуулахад л анхаараад байвал хэтэрхий удна; ‘Холын ус ойрын амны цангааг тайлахгүй’ гэж үг байдаг. Үнэний тухайд түргэн ахиц гаргахыг хүсвэл бусадтай эв найртай ажиллаж, илүү их асуулт асууж, илүү их эрж хайж сурах ёстой. Тэгсэн цагт л амь чинь хурдан өсөж, асуудлыг цаг тухайд нь шийдвэрлэж чадах бөгөөд аль нь ч саатахгүй. Чи дөнгөж дэвшсэн, туршилтын хугацаандаа байгаа, үнэнийг үнэхээр ойлгодоггүй, үнэний бодит байдалгүй учраас—ийм биеийн хэмжээгүй хэвээр учраас чамайг дэвшүүлсэн нь үнэний бодит байдалтай гэсэн үг гэж бүү бод; тийм биш. Чамайг дэвшүүлж, сургахаар сонгосон нь чи ажилдаа ачаа үүрдэг, удирдагчийн хэв чанартай болохоор л тэр юм. Чи ийм эрүүл ухаантай байх ёстой. Тушаал дэвшиж, ашиглагдсаныхаа дараа чи удирдагч юм уу ажилчны байр сууринд сууж, өөрийгөө үнэний бодит байдалтай, үнэнийг эрэлхийлдэг хүн гэж боддог бол—ах, эгч нар ямар асуудалтай байхаас үл хамааран ойлгож байгаа мэт, сүнслэг хүн мэт дүр эсгэдэг бол энэ нь мунхаг байдал бөгөөд хоёр нүүрт фарисайчуудтай адилхан юм. Чи үнэнээсээ ярьж, үйлдэх ёстой. Ойлгохгүй байх үедээ бусдаас асуух юм уу Дээрхээс хариулт эрж хайж, Дээрхтэй нөхөрлө—эдгээрийн аль нь ч ичгүүртэй биш. Чи асуухгүй байлаа ч гэсэн Дээрх жинхэнэ биеийн хэмжээг чинь мэднэ, үнэний бодит байдалгүй гэдгийг чинь мэднэ. Эрж хайж, нөхөрлөх нь чиний хийх учиртай зүйл; энэ нь хэвийн хүн чанарт байх ёстой эрүүл ухаан, удирдагч болон ажилчдын дагаж мөрдөх ёстой зарчим юм. Энэ нь ичмээр зүйл биш” (“Үг нь махбодоор илэрсэн, IV Боть, Удирдагч, ажилчдын үүрэг хариуцлага”). Бурханы үгийг уншсаныхаа дараа би чуулган надад хэрэгжүүлэх боломж олгохын тулд номлогчоор дэвшүүлсэн, тэгж байж би ажлыг яаж хийхээ сурч чадна гэдгийг ойлгосон. Энэ нь би бусдаас илүү, бусдаас дээгүүр, эсвэл бүх зүйлийг мэддэг гэсэн үг биш юм. Би энэ үүргийг дөнгөж гүйцэтгэж эхэлсэн учир миний хийж чадахгүй ажил, ойлгохгүй зарчим зөндөө байсан нь туйлын хэвийн зүйл байжээ. Бас туршлагын гэрчлэл бичиж чаддаг байлаа гээд би үнэнийг ойлгосон эсвэл үнэний бодит байдлыг эзэмшсэн гэсэн үг биш, харин Бурханы үгийн талаар өнгөцхөн туршлага, ойлголттой гэсэн үг юм. Би Бурханд итгээд удаагүй, үнэнийг ойлгоогүй, завхарсан зан чанар минь өөрчлөгдөөгүй байгаа учир өөрийн алдаа, дутагдалд зөв хандаж, юмыг ойлгохгүй үедээ ах эгч нартайгаа эрж хайж, нөхөрлөх хэрэгтэй. Энэнд ичээд айх юм байхгүй. Ойлгохгүй байж ойлгосон мэт дүр эсгэснээс болж олон асуудал цаг хугацаандаа шийдэгдэлгүй чуулганы ажлыг удаашруулж, үнэнийг эрж хайх боломжоо алдаж, сөрөг, сул дорой байдалд амьдарч байсан минь ичгүүртэй байж. Би үнэхээр мунхаг байжээ! Ингээд байж болохгүй учир би санаа зорилгоо зөв болгож, сэтгэлээ нээж, ах, эгч нартайгаа эрж хайж, нөхөрлөж, үүргээ сайн гүйцэтгэх ёстой байсан.

Дараа нь би хурлын баримт бичгийг яаж зохион байгуулахыг асуухад удирдагч надтай тэвчээртэй нөхөрлөсөн. Би учраа олж, удалгүй бичиг баримтыг цэгцлээд, цуглаан ч гэсэн маш үр дүнтэй болоход сэтгэл амарч, амар амгаланг мэдэрсэн. Одоо үүргээ гүйцэтгэж байхдаа олон асуудал, бэрхшээлтэй тулгарсаар байгаа ч би залбирч, Бурханд найдаж, ах эгч нарынхаа тусламжийг байнга эрж хайж чаддаг болсон. Цуглааны үеэр би бас ах эгч нартаа өөрийнхөө тухай сэтгэлээ нээж, завхрал, алдаа дутагдлаа харуулдаг. Ингэснээр би маш тайвширч, сэтгэл амардаг. Бурханд талархъя!


79. Сайн хүн байх гэдэг нь юу гэсэн үг болохыг ойлгох нь

Е ин, Мьянмар

Бага байхаас л аав ээж маань намайг шударга, ухаалаг, эелдэг, бусдыг ойлгодог, дэмий маргадаггүй байхад сургаж, тэгвэл сайн хүн болж бусдад хүндлүүлж, үнэлэгдэнэ гэж хэлдэг байсан юм. Би ч бас үүнийг зөв зүйтэй гэж бодоод энэрэнгүй, сайхан сэтгэлтэй байхыг өөртөө байнга сануулдаг байлаа. Би гэрийнхэнтэйгээ, тосгоныхонтойгоо хэзээ ч зөрчилдөж байгаагүй, бас хүмүүс намайг яаж харах бол гэж үнэхээр санаа зовдог байсан юм. Манай тосгоныхон намайг үргэлж магтаж, хүн чанар сайтай, бусдыг ойлгодог, өөрийг нь гомдоосон хэнтэй ч муудалцдаггүй гэдэг байлаа. Ингэж магтуулах надад үнэхээр сайхан байж билээ. Би хувь хүнийхээ хувьд тийм эвсэг байж, буруу юм хийсэн хүнийг ч ойлгох ёстой гэж боддог байсан. Энэ нь сайн хүн байхын стандарт гэдэгт би бат итгэлтэй байлаа. Итгэгч болсныхоо дараа ч юмыг ингэж хийсээр байсан.

Дараа нь 2021 оны 11-р сард би чуулганы санваартнаар сонгогдож, өөр хэдэн ах, эгчийн хамт сайн мэдээ түгээж эхэлсэн юм. Тэдний нэг болох Ван ах надтай нэг тосгоны хүн байсан. Ах хэв чанартай, бас сайн мэдээ түгээж байхдаа маш тодорхой тайлбарлаж нөхөрлөдөг, үнэн замыг судалж байгаа хүмүүст ойлгоход нь туслахын тулд жишээ татан тайлбарладаг байсан ч ерөнхийдөө биеэ тоосон, бусдын саналыг хүлээж авах дургүйг нь би олж мэдсэн юм. Үүнээс гадна, ах ихэвчлэн үүргээ гүйцэтгэхдээ зарчмыг дагадаггүй, сайн мэдээний ажилдаа Бурханыг өргөмжилж, гэрчилдэггүй, харин хэчнээн олон хүнийг элсүүлсэн тухайгаа их ярьж, ах, эгч нар бүгдээрээ ахын номлолыг сонсох дуртай, ахыг үнэхээр биширдэг байсан. Нэг удаа үнэн замыг судалж байсан нэг хүн ахыг хэв чанар сайтай, сайн номлодог гэж магтсан юм. Ах өөрийгөө өргөмжилж, нэлээд онгирч, сайн мэдээ түгээхдээ эцсийн өдрүүдийн Бурханы ажлыг гэрчлэх, эсвэл хүмүүсийн шашны үзлийг шийдвэрлэхэд анхаарлаа хандуулахгүй байгааг би анзаарсан. Үүнийг нь би Ван ахад хэлмээр байсан ч жаахан бодсоны эцэст бага зэрэг хүлээхээр шийдсэн юм. Би Ван ахад, харсан жижиг сажиг асуудлаараа анхаарал татдаггүй, эелдэг, ухаалаг хүн гэдгээ мэдэгдэхийг хүсэж, ахыг илүү их зоригжуулж, туслах ёстой гэж бодсон. Сүүлд нь удирдагч сайн мэдээ түгээхтэй холбоотой зарчмуудыг манай бүлэгт байнга явуулж, би Ван ахын зан авиртай холбоотой зүйлсийг шууд бусаар бага зэрэг нөхөрлөж, тэр нөхөрлөлөөс ах асуудлаа олж харна гэж найдаж байсан юм. Би ахын асуудлыг дахиж хөндөх гэснээ нэлээд биеэ тоосон хүн гэдгийг нь санаад, миний зөвлөгөөг хүлээж авахгүй биз гэж бодсон юм. Ах намайг ухаангүй, эелдэг биш гэж бодоод, миний талаар муу сэтгэгдэлтэй үлдэнэ гэж би айж байсан. Хэрвээ бид хоёрын харилцаа мухардаж, сайн хамтран ажиллаж чадахгүй бол сайн хүн гэсэн дүр төрх минь сүйрнэ шүү дээ. Ингэж бодоод би зүгээр л үгээ залгичихсан. Тэр үед надад эвгүй санагдсан болохоор би Бурханы өмнө очин залбирч, үнэнийг хэрэгжүүлэх хүч чадал хайрлахыг гуйсан. Дараа нь Ван ах, өөр хэдэн ах, эгч бид хэд сайн мэдээ хуваалцахаар нэг тосгон руу явсан юм. Ван ах нөхөрлөл хийхдээ бас л онгирсоор, мөнгийг тоодоггүй байснаа, Бурханы төлөө шаргуу ажилласнаа яриад үнэнийг нөхөрлөхөд анхаарахгүй байгааг би анзаарсан юм. Харьж явахдаа би зориг гаргаж, ахад “Та номлол, гэрчлэлдээ зарчмууд руу орсонгүй. Сайн мэдээг хүлээж авах боломжтой хүмүүст үнэнийг нөхөрлөж, тэднийг Бурханы өмнө авчрахад анхаарах хэрэгтэй…” гээд хэлж дуусаагүй байтал ах “Миний нөхөрлөлд ямар ч буруу юм байхгүй. Та хэтрүүлж бодоод байна” гэсэн. Би дахиад юм хэлж бардам занг нь шархлуулж, харилцаагаа сүйд хийхээс айж, бас ах намайг муугаар бодож, эерэг дүр төрх минь сүйрнэ гэж санаа зовоод өөр юу ч хэлээгүй. Энэ нь хангалттай юм шиг санагдаж, ах бага багаар өөрөө ойлгох биз гэж бодсон. Хэдий бид үргэлж завгүй байдаг байсан ч сайн мэдээний ажлын маань үр дүн тийм ч сайн байгаагүйг би сүүлд олж мэдсэн. Тэр тосгоны зарим хүн сонирхож байсан ч Ван ахын нөхөрлөлийг хэд хэдэн удаа сонссоныхоо дараа ч ойлгохгүй хэвээр байсан юм. Түүнээс гадна тэд цуу ярианд автаад, үзэлтэй болж, цааш нь судлахыг хүсээгүй. Зарим хүн үнэхээр Ван ахыг хүндэлж, өөр хүнийхийг биш ахын нөхөрлөлийг л сонсохыг хүсдэг байсан. Үүнийг нь хараад үнэхээр эвгүй санагдаж, нэлээд буруутай мэдрэмж төрдөг байсан. Энэ асуудлууд Ван ахтай их холбоотой байсан. Хэрэв би ахын асуудлыг эртхэн гаргаж тавьсан бол ах асуудлуудаа олж хараад өөрчлөгдөж, сайн мэдээний ажилд маань ч эрсдэл учрахгүй байх байж. Гэхдээ ахын асуудлыг үнэхээр хэлэхийг хүссэнийхээ дараа би дахиад л бидний харилцаанд сэв суух вий гэж санаа зовоод, дотроо зөрчилдсөн. Тэгээд удирдагчтай ярилцаж, удирдагчийг ахтай нөхөрлүүлбэл үүргээ гүйцэтгэхдээ хамтран ажиллахад маань нөлөөлөхгүй, эвтэй байж чадна гэж бодсон юм. Тиймээс би Ван ахын нөхцөл байдлыг удирдагчид хэлсэн. Удирдагч Бурханы зарим холбогдох үгийг олж, бид хамтдаа Бурханы үгэнд орсноор Ван ах жаахан өөрчлөгдөх шиг санагдсан. Тийм болохоор би тэгээд л орхисон.

Нэг удаа би энэ асуудлыг өөр нэг эгчид хэлэхэд тэр эгч намайг бусадтай харилцах харилцаагаа үргэлж хамгаалдаг, энэ нь бялдууч хүний шинж гэсэн юм. Гэхдээ эхэндээ би үүнийг тэгэж хараагүй. Би өөрийгөө бялдууч гэж огт бодож байгаагүй, яагаад гэвэл, тийм хүмүүс зальтай байдаг, харин би хэзээ ч заль мэх гаргаж байгаагүй болохоор яаж тэдний нэг байх билээ дээ? Тухайн үед би эгчийн зөвлөгөөг хүлээж авахыг хүсээгүй ч хэлсэн үгээс нь сургамж авч болно гэдгийг бас мэдэж байсан. Би Бурханд залбирч, өөрийгөө мэдэхэд минь замчлаач гэж гуйсан. Би дараа нь Бурханы үгээс үүнийг уншсан юм: “Хүмүүсийн зан авир, бусдад хандах хандлага Бурханы үгэнд үндэслэх ёстой; энэ бол биеэ авч явах хамгийн үндсэн зарчим юм. Хүмүүс биеэ авч явах зарчмыг ойлгодоггүй бол яаж үнэнийг хэрэгжүүлж чадах юм бэ? Үнэнийг хэрэгжүүлнэ гэдэг нь хоосон үг хэлж, хоосон уриа лоозон хэлнэ гэсэн үг биш. Хүний амьдралд юу ч тохиолдсон, энэ нь хүний биеэ авч явах зарчим, үйл явдлыг харах өнцөг, эсвэл үүргээ биелүүлэх асуудлыг хамарч байгаа цагт тэд сонголт хийх шаардлагатай болдог тул үнэнийг эрж хайж, Бурханы үгээс үндэс, зарчмыг хайх ёстой, дараа нь хэрэгжүүлэлтийн замыг хайх ёстой; ийм маягаар хэрэгжүүлж чаддаг хүмүүс бол үнэнийг эрэлхийлдэг хүмүүс юм. Хэчнээн том бэрхшээлтэй тулгарсан ч ийм маягаар үнэнийг эрэлхийлж чаддаг байх нь Петрийн замаар, үнэнийг эрэлхийлэх замаар алхаж байгаа хэрэг юм. Жишээлбэл, бусадтай харилцахдаа ямар зарчмыг дагах ёстой вэ? Чи, хэнийг ч гомдоож болохгүй, харин эв эеийг сахиж, хүнийг нэр нүүргүй болгохоос зайлсхийх хэрэгтэй, тэгснээр хожим нь хүн бүр эв найртай байж чадна гэсэн үндсэн үзэл бодолтой. Тэр үзэл бодолдоо баригдаад хэн нэгнийг муу зүйл хийж, алдаа гаргаж, эсвэл зарчимд нийцэхгүй үйлдэл гаргаж байгааг харах үедээ тухайн хүнд тэрийг нь хэлэхийн оронд тэвчихийг илүүд үздэг. Үзэл бодолдоо баригдаад чи бусдыг гомдоох үнэн сэтгэлээсээ дургүй болдог. Хэнтэй ч холбогдсон гэсэн, нэр нүүр, сэтгэл хөдлөл, эсвэл олон жил харьцаж дассан сэтгэлийнхээ тухай бодолдоо хазаарлагдаад чи үргэлж тэр хүнийг баярлуулах сайхан зүйлс хэлдэг. Сэтгэлд чинь нийцэхгүй зүйлийг олж харахаараа чи бас хүлээцтэй байдаг; чи нууцаар багахан уурлаж, хэдэн муу үг хэлдэг ч тухайн хүнтэй биечлэн уулзах үедээ тайван байдлыг алдагдуулалгүй, харилцаагаа хадгалсаар байдаг. Тэгж биеэ авч явах байдлыг чи юу гэж бодож байна? Энэ нь бялдууч хүний үйлдэл биш үү? Нэлээд зальжин биш үү? Энэ нь биеэ авч явах зарчмыг зөрчдөг. Тэгэхээр ийм байдлаар үйлдэх нь дорд биш гэж үү? Ийм маягаар авирладаг хүмүүс сайн хүмүүс биш, эрхэм хүмүүс ч биш. Чиний хэчнээн их зовж, ямар төлөөс төлсөн чинь хамаагүй, хэрэв зарчимгүй авирладаг бол чи бүтэлгүйтсэн, Бурханы өмнө чи ямар ч сайшаал хүртэхгүй, Тэр чамайг санахгүй, чи Түүнд таалагдах ч үгүй” (Үг. III Боть: Эцсийн өдрүүдийн Христийн яриа. Үүргээ сайн биелүүлэхийн тулд хүн ядаж мөс чанар, эрүүл ухаантай байх ёстой). Би Бурханы үгийн дагуу өөрийгөө эргэцүүлсэн юм. Би өөрийгөө бялдууч биш гэж бодож байсан ч үнэндээ яаж авирласан билээ? Тухайн үед Ван ахыг сайн мэдээний ажилдаа маш их онгирч байхыг хараад би тэр асуудлыг нь хэлж өгч, ахад өөрийгөө мэдэж, зарчмын дагуу үүргээ биелүүлэхэд нь туслах ёстой байсан ч илэн далангүй хэлчихвэл бидний харилцаанд сэв сууна гэж санаа зовсондоо ахын мэдрэмжийг үргэлж анхаарч, ямар нэг юм шууд хэлж зүрхэлдэггүй байсан юм. Би бүр ахад илүү их урам зориг өгч, өөрийгөө сайн хүн гэсэн сэтгэгдэл төрүүлж, өндрөөр үнэлэгдэхийг хүсдэг байсан. Гэвч үнэндээ ах эгч нартай хамтарч үүрэг гүйцэтгэх үед асуудал байгааг анзаарвал бид тэрийг нь хэлж өгч, бусдынхаа сул талыг нөхөөд, чуулганы ажлыг хамтдаа хамгаалах хэрэгтэй гэдгийг би мэдэж байсан ч мэдсээр байж буруу юм хийгээд, үнэнийг хэрэгжүүлээгүй. Үр дүнд нь Ван ах өөрийнхөө асуудлыг мэдээгүй, сайн мэдээ түгээхдээ үнэнийг нөхөрлөхөд анхаарлаа хандуулалгүй онгирсоор байсны улмаас үнэн замыг судалж байгаа хүмүүсийн шашны үзэл шийдвэрлэгдээгүй, зарим хүн үймээнд автаад цуглаанд оролцохоо больсон. Энэ нь бидний ажилд нөлөөлснийг хараад бага зэрэг буруутай санагдсан ч шууд хэлчихвэл ах намайг гадуурхаад бидний харилцаа сүйрнэ гэж айсан юм. Тийм болохоор ахыг гомдоохгүйн тулд заль гарган чуулганы удирдагчийг ахтай нөхөрлүүлсэн. Би бусадтай харилцах харилцаагаа хамгаалж, үүргээ биелүүлэхдээ тэдний аяыг дагаж, чуулганы ашиг сонирхлыг огт хамгаалалгүй, зөв шударга байдлын мэдрэмжгүй, ямар ч зарчимгүй байснаа харсан. Би ерөөсөө үнэнийг хэрэгжүүлдэг хүн биш байсан. Бялдууч хүн яг ингэж авирладаг биш үү? Дараа нь би антихристүүдийг илчилсэн Бурханы үгийн нэг хэсгийг уншсан юм. “Антихристүүдийн үг харваас тун эелдэг, соёлтой, төлөв төвшин санагддаг. Антихристүүд зарчмыг зөрчсөн, чуулганы ажилд хөндлөнгөөс оролцож, саад учруулсан хэнийг ч илчилж, шүүмжилдэггүй, хараагүй царайлж, өөрсдийгөө бүх зүйл дээр өгөөмөр уужим гэж хүмүүст бодогдуулдаг. Хүмүүсийн завхрал, жигшүүртэй үйл бүрд энэрэнгүй, хүлээцтэй ханддаг. Тэд уурлаж бухимдах юм уу уурсан хилэгнэдэггүй, хүмүүс ямар нэг буруу юм хийж, Бурханы гэрийн ашиг сонирхолд халдсан байсан ч уцаарлаж, тэднийг буруутгадаггүй. Хэн ч ёрын мууг үйлдэж, Чуулганы ажлыг үймүүлсэн хамаагүй, энэ нь өөрсдөд нь ямар ч хамаагүй мэт огтхон ч анхаардаггүй бөгөөд тэд үүнээс болж хэзээ ч хүмүүсийг гомдоохгүй. Антихристээс юунд хамгийн их санаа зовдог вэ? Хэдэн хүн өөрийг нь хүндэлдэг, зовж байхад нь хэдэн хүн өөрийг нь харж, биширдэгт л хамгийн их санаа зовдог. Хэзээ ч хий дэмий зовох ёсгүй гэж антихристүүд үздэг; тэд ямар зовлон зүдүүр туулж, ямар төлөөс төлж, ямар сайн үйл хийж, бусдад хэр халамжтай, хайхрамжтай, хайртай байх нь хамаагүй, энэ бүгдийг бусдын өмнө хийх ёстой, илүү олон хүн үүнийг нь харах ёстой байдаг. Тэгвэл ингэж авирладгийнх нь зорилго юу вэ? Хүмүүсийг өөртөө татах, өөрсдийн үйлдэл, зан авир, зан араншныг хүмүүсээр бишрүүлж, сайшаалгах” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (X хэсэг)). Бурханы үгийг уншаад маш их буруутай санагдаж, Бурхан яг өмнө минь зогсоод миний сатанлаг зан чанарыг илчилж байх шиг санадсан. Эргэцүүлээд бодоход би өрөвч, эелдэг хүн байхыг үргэлж хичээж явжээ, яагаад гэвэл, ингэснээрээ би бусдын хүндлэл, магтаалыг хүлээж, хүмүүст таалагдана гэж бодож байлаа. Бусад ах эгч нартай үүрэг гүйцэтгэж байхдаа ч тийм байсан. Би Ван ахын нэр хүндийг баллаад дараа нь хоорондоо таарахаа болих вий гэж айсандаа ахын асуудлыг илчлэх илэрхий юм юу ч хэлээгүй. Гэхдээ үнэндээ хийсэн бүхэн маань өөрийнхөө нэр, байр суурийг л хамгаалахын төлөө байж. Би хүмүүст өөрийгөө хайр энэрэлтэй, тэвчээртэй, хүлээцтэй, эелдэг, сайн хүн гэж бодуулахын тулд дүр эсгэж, сайхан харагдаж, ая тал засах гэсэндээ өнгөцхөн эелдэг зан гаргаж байжээ. Гэхдээ би чуулганы ажил юмуу ах эгч нарын амь хохирох эсэхийг огт анхаараагүй. Тэгэхэд л би хэчнээн зальжин, зальтай болохоо ойлгосон юм. Би хэнийг ч гомдоож байгаагүй сайн хүн шиг харагдаж байсан ч үнэндээ миний үйлдлүүдийн ард өөдгүй сэдэл нуугдаж байж. Би хүмүүсийг мэхэлж, Бурханыг хуурч байлаа. Би антихристтэй адил зан чанартай байснаа, чуулганы ажлыг золиослон өөрийнхөө дүр төрх, байр суурийг хадгалж байснаа олж харсан, бас энэ замаараа үргэлжлүүлэн явбал маш аюултай, би Бурханаас улам бүр холдож, эцэст нь Бурхан намайг таягдан хаяна! Үүнийг ойлгоод би өөрийгөө үнэхээр үзэн ядаж, бас сэтгэл нэлээд гонсойсон. Тэгээд “Бурхан минь, би үргэлж дүр эсгэж, өөрийгөө сайхан харагдуулж, эерэг дүр төрх бий болгоход анхаарлаа хандуулж байна. Би энэ замаар явмааргүй байна. Завхарсан зан чанараа хаяхад намайг чиглүүлээч” гэж залбирсан.

Дараа нь би Бурханы үгийг илүү их уншсан. “Бусдыгаа үнэлж шүүдэг хүмүүсийн стандарт зан авирт нь үндэслэдэг; үйлдэл нь сайн бол зөв шударга хүн, харин үйлдэл нь жигшүүртэй бол хорон муу хүн байдаг. Хүмүүсийг үнэлж шүүдэг Бурханы стандарт бол тэдний мөн чанар Өөрт нь дуулгавартай байгаа эсэхэд үндэслэдэг; уг хүний зан авир сайн, муу эсэх, үг яриа нь зөв буруу эсэхээс үл хамааран Бурханд дуулгавартай хүн бол зөв шударга хүн, харин дуулгаваргүй хүн бол дайсан, хорон муу хүн юм” (Үг. I Боть: Бурханы илрэлт ба ажил. Бурхан хүн хоёр амралтад хамт орох болно). “Чи олон жил Бурханд итгэж, хэзээ ч хэнийг ч хараагаагүй, эсвэл нэг ч муу үйл үйлдээгүй байж магадгүй, гэхдээ Христтэй харилцахдаа чи үнэнийг ярьж, үнэнч шударга зан гаргаж, эсвэл Христийн үгийг дуулгавартай дагаж чаддаггүй; тийм болохоор Би чамайг дэлхий дээрх хамгийн хорон муу, хорлонтой хүн гэж хэлдэг юм. Чи хамаатан садан, найз нөхөд, эхнэр (эсвэл нөхөр), хөвгүүд охид, эцэг эхдээ гойд найрсаг, үнэнч хайртай байж, бусдыг хэзээ ч завшиж байгаагүй байж болох боловч, хэрвээ чи Христтэй нийцэлтэй байх чадваргүй, эв зохицолтой харьцаж чаддаггүй бол хэдий хөршүүддээ тусламж үзүүлэхэд байгаа бүхнээ зарлагаддаг, эсвэл эцэг эх, гэр бүлийн гишүүдээ сайтар халамжилдаг байсан ч гэсэн, Би чамайг бас л хорон муу хүн, тэр ч байтугай зальжин арга мэхээр дүүрэн нэгэн гэж хэлнэ” (Үг. I Боть: Бурханы илрэлт ба ажил. Христтэй нийцдэггүй хүмүүс гарцаагүй Бурханыг эсэргүүцэгчид юм). Хүмүүсийн бусдыг хэмжих станарт нь биеэ яаж авч байгаад нь үндэслэдгийг би Бурханы үгээс ойлгосон юм. Сайхан ааштай нь сайн хүмүүс, харин муухай ааштай нь муу хүмүүс байдаг. Гэхдээ тэр талаарх Бурханы стандарт нь хүн Бурханы замыг дагадаг эсэх, бас хүний мөн чанар, Бурханыг дуулгавартай дагах хандлагад нь үндэслэдэг. Гаднах зан авир нь хэр сайхан эсэхээс хамаардаггүй. Бурханы үгийн илчлэл миний зүрх сэтгэлд шууд хүрсэн. Би хүүхэд байхаасаа л гэр бүлийнхэн, бусад хүмүүстэй хэзээ ч маргаж, сөргөлдөөн үүсгэж байгаагүй. Хүн надтай маргаж эхэллээ ч би түүнийг тайвшруулах замаар шийддэг, тосгоныхон маань намайг сайн хүн гэж үргэлж магтдаг байсан, би ч үүнийг нь сайн хүний стандартад хүрсэн гэсэн үг гэж бодсон. Харин одоо л би ойлгож байна, би муу юм илт хийдэггүй байсан ч үг, үйлдлээрээ үнэнч шударга биш байжээ. Ван ах үүргээ зарчимч бус байдлаар гүйцэтгэж, үргэлж онгирдог нь ажлын маань үр дүнд нөлөөлж байгааг би олж харсан. Сайн хүний дүр төрхөө хамгаалах гээд би ахыг илчлээгүй, ахад туслаагүй, чуулганы ашиг сонирхлыг хамгаалаагүй. Тиймээс бусад хүмүүс намайг сайн хүн гэж боддог байсан ч Бурханы өмнө би Бурханыг, бас үнэнийг эсэргүүцсээр, хийсэн бүхнээрээ мууг үйлдэж байжээ. Гаднах зан авираар нь хүнийг сайн, муу гэж шүүх нь зөв стандарт биш гэдгийг би ойлгосон. Зарим хүн олон сайхан юм хийдэг шиг санагддаг, гэхдээ тэд Бурханы ажил, үгийг эрс эсэргүүцэж, ялладаг. Тэд бол мууг үйлдэгчид. Надтай хамт ажилладаг байсан нэг эгчийг би саналаа. Миний мэдэхээр тэр эгч эелдэг, сайхан үг хэлэхэд анхаардаггүй ч үнэнийг хүлээн авч, үнэний зарчмын дагуу үүргээ яаж биелүүлэхээ эрж хайж чаддаг, үнэний дагуу үйлдэхгүй байгаа хүмүүсийг хараад хэлэх хэрэгтэй үгийг нь хэлдэг байсан юм. Эгч бусдын асуудлыг хэлж өгдөг, зөв шударга байдлын мэдрэмжтэй байсан. Би энэ тухай бодоод сайн хүн шиг харагдах гэсэн буруу үзэл бодлоо дагахаа болих шийдвэр гаргасан, гэхдээ би Бурханы үгийн үнэнд нийцүүлэн амьдарч, үнэхээр сайн хүн болохоор эрэлхийлэх ёстой байсан юм.

Надад хэрэгжүүлэх замыг зааж өгсөн Бурханы үгийн нэг хэсгийг би уншсан. Төгс Хүчит Бурхан ингэж хэлсэн байдаг: “Хүмүүсийн хүрэхээр хамгийн их чармайх ёстой зүйл бол Бурханы үгийг өөрсдийнхөө үндэс суурь болгож, үнэнийг шалгуураа болгох явдал юм; тэгж байж л тэд гэрэлд амьдарч, хүний хэвийн дүр төрхийг амьдран харуулж чадна. Хэрэв чи гэрэлд амьдрахыг хүсвэл үнэний дагуу үйлдэх ёстой; хэрэв чи шударга байхыг хүсвэл шударга үг хэлж, шударга зүйл хийх хэрэгтэй. Үнэний зарчимтай байвал л биеэ авч явах байдал чинь үндэс суурьтай байна; хүмүүс үнэний зарчмыг алдаж, сайн зан авирт л анхаарах юм бол энэ нь худал хуурмаг, дүр эсгэлтийг гарцаагүй төрүүлнэ. Хүмүүсийн биеэ авч явах байдал ямар ч зарчимгүй байдаг бол зан авир нь хэчнээн сайн байлаа ч тэд хоёр нүүртнүүд юм; тэд нэг хэсэгтээ бусдыг хуурч болох ч хэзээ ч итгэл даахуйц байхгүй. Хүмүүс Бурханы үгийн дагуу үйлдэж, биеэ авч явах үедээ л жинхэнэ суурьтай байдаг. Бурханы үгийн дагуу биеэ авч явдаггүй байж, зөвхөн сайн хүний дүр эсгэхэд анхаараад үр дүнд нь тэд сайн хүмүүс болж чадах уу? Яавч үгүй. Сайн зан авир хүмүүсийн мөн чанарыг өөрчилж чадахгүй. Үнэн болон Бурханы үг л хүмүүсийн зан чанар, бодол, санааг өөрчилж, тэдний амь болж чадна… Заримдаа бусдын дутагдал, өө сэв, алдаа мадгийг шууд хэлж өгч, шүүмжлэх шаардлагатай байдаг. Энэ нь хүмүүст асар их ашиг тустай. Энэ нь тэдэнд бодит тусламж болдог, бас үр өгөөжтэй байдаг, тийм биш гэж үү? Жишээлбэл, чи тун дураараа, биеэ тоосон зантай, үүнийгээ огт мэддэггүй байтал чамайг сайн таньдаг хүн уг асуудлыг чамд шууд хэллээ гэе. Чи дотроо ‘Би дураараа юу? Биеэ тоосон уу? Өөр хэн ч надад хэлж зүрхлээгүй, гэхдээ тэд намайг ойлгодог. Тэд ийм юм хэлж чадахгүй байгаа нь энэ үнэхээр үнэн гэсэн үг. Би жаахан цаг гаргаж үүнийг эргэцүүлэх ёстой’ гэж бодно. Дараа нь чи тэр хүнд ‘Бусад хүн надад сайхан зүйл л хэлж, намайг магтан дуулдаг, хэн ч хэзээ ч надтай дотночлон ярьж байгаагүй, хэн ч хэзээ ч миний энэ дутагдал, асуудлуудыг хэлж өгч байгаагүй. Зөвхөн чи л надад хэлж, надтай дотночлон ярьж чадсан. Энэ үнэхээр сайхан байна, надад маш их тус боллоо’ гэж хэлнэ. Энэ нь чин сэтгэлээсээ ярилцсан явдал, тийм биз дээ? Нөгөө хүн сэтгэлдээ байгаа зүйл, чиний талаарх бодол, энэ явдлын талаар ямар үзэл, төсөөлөл, сөрөг, сул талтай байсан тухай туршлагаа бага багаар чамтай ярилцаж, үнэнийг эрж хайснаар үүнээс зайлсхийж чадсан. Энэ нь үнэн сэтгэлээсээ ярилцаж буй хэрэг, чин сэтгэлийн яриа юм. Товчхондоо ингэж ярихын ард ямар зарчим байдаг вэ? Зүрх сэтгэлдээ байгаа зүйлийг хэлж, жинхэнэ туршлага болон яг юу бодож байгаагаа ярих зарчим байдаг. Ийм үг бол хүмүүст хамгийн тустай, хүмүүсийг хангаж, тусалдаг, эерэг үг юм. Тэрхүү худал хуурмаг үг буюу хүмүүст ашиг тусгүй, тэднийг босгон байгуулдаггүй тийм үгийг хэлэхээс татгалз; ингэх нь бусдыг хорлож, бүдрүүлж, сөрөг байдалд автуулж, сөрөг нөлөө үзүүлэхээс зайлсхийнэ. Чи эерэг зүйл хэлэх ёстой. Чадлынхаа хэрээр хүмүүст тусалж, бусдад тустай байж, тэднийг хангаж, тэднийг Бурханд үнэхээр итгэдэг болгохоор чармайх ёстой; Бурханы үгийн талаарх туршлага, асуудлыг шийдвэрлэх арга замаас чинь тусламж авч, ихийг олж авч, Бурханы ажлыг туулах болон үнэний бодит байдалд орох замыг ойлгож чаддаг болох боломжийг хүмүүст олгож, тэднийг амь руу оруулж, амийг нь өсгөх ёстой—чиний үг зарчимтай байж, хүмүүсийг босгон байгуулахын үр нөлөө энэ юм” (Үг. VI Боть: Үнэний эрэл хайгуулын тухай. Үнэнийг эрэлхийлэх гэж юу вэ (3)). Би биеэ авч явах зарчмуудыг Бурханы үгээс олсон. Бид Бурханы үгийн дагуу үнэнч шударга хүмүүс болох хэрэгтэй. Бид бусдын асуудлыг хараад хэлж өгч, тэдэнд туслах ёстой, ингэвэл тэдэнд тус нэмэр болж чадна. Бид чуулганы ажлыг дэмжиж, бусдыг босгон байгуулах ёстой. Би энэ замыг ойлгомогцоо үнэнийг даруйхан хэрэгжүүлж, Ван ахтай чин сэтгэлээсээ ярилцаж, асуудлуудыг нь хөндөхийг хүссэн. Ингэвэл ах үүрэгтээ хандах хандлагаа засаж, завхарсан зан чанар, үүргээ гүйцэтгэхдээ гаргадаг дутагдлуудаа олж мэдэж чадна гэдгийг би мэдэж байсан. Энэ нь ахад туслахын төлөө байсан. Тэгээд ахыг хайж олоод, асуудлуудынх нь талаар ярилцахад бэлэн боллоо. Яг тэгтэл дахиад л түгшиж, ах намайг юу гэж бодох бол гэж санаа зовсон ч сүүлийн үед үнэнийг хэрэгжүүлээгүй минь бидний ажилд муугаар нөлөөлснийг бодоход үнэхээр буруутай санагдсан юм. Бурхан миний бодол санаа, үйл хэргийг шалгаж байгааг, бас би шударга хүн байх ёстойгоо мэдэж байсан. Би дүр төрхөө хамгаалж, цаашид үнэнээс нүүр буруулж чадаагүй. Ингэж бодоод би завхарсан зан чанараа хаяж, Ван ахын асуудлуудыг үнэнээр нь хэлэхээрзориглосон. Гайхалтай нь ах яриаг минь сонсоод хүлээн авч чадсан, тэгээд “Би зарим зарчмыг бүрэн ойлгоогүй. Дараа асуудал олж харвал надад хэлж байгаарай. Бид бие биедээ тусалж, хамтдаа үүргээ сайн биелүүлж чадна” гэсэн юм. Ингэж хэлэхэд нь сэтгэл хөдлөөд Бурханд их талархаж, бас өмнө нь үнэнийг хэрэгжүүлээгүйдээ ичиж, харамссан шүү. Хэрэв би ахад үүнийг өмнө нь хэлсэн бол бидний ажлын үр дүн илүү хурдан сайжирч, ах завхарсан зан чанараа арай эрт мэдэж авах байсан юм. Дараа нь би үнэнийг хэрэгжүүлэх нь бусдад, өөрт, үүргээ гүйцэтгэхэд ямар ач тустай болохын жинхэнэ амтыг мэдэрсэн. Одоо би ах, эгч нарын асуудлыг харвал идэвх санаачилгатайгаар хэлж өгдөг, яагаад гэвэл, ингэх нь үнэнийг хэрэгжүүлж тэдэнд тусалж байгаа гэдгийг би мэднэ. Би бас Бурханы шаардлагын дагуу амьдарч, үнэний зарчмуудын дагуу аливааг хийх нь үнэнийг хэрэгжүүлж, сайн хүн байх цорын ганц арга зам гэдгийг туулж мэдэрсэн.


81. Сайн мэдээг түгээсэн мартагдашгүй туршлага

Шяолянь, Итали

Надад хамгийн гүн сэтгэгдэл үлдээсэн туршлага 2021 оны 4-р сард болсон юм. Би Рафаэл гэдэг католик шашинтай ахтай онлайнаар танилцсан юм. Сайн мэдээг номлож байхдаа би Рафаэлийг муугүй хэв чанартай, үнэнийг хурдан ойлгодог болохыг олж мэдсэн. Төгс Хүчит Бурханы үгийг уншаад Рафаэл энэ бол Бурханы дуу хоолой гэдгийг мэдэрч, эрж хайж, судлахыг хүсэж, цуглаанд идэвхтэй оролцож байлаа.

Гэвч гайхмаар нь нэгэн өдөр нэг эгч надад мессеж илгээж Рафаэл хуучин католик шашны тахилчтайгаа тааралдсан, дахиж цуглаанд ирэхгүй гэсэн юм. Би энийг сонсоод цочирдож, Рафаэлийг маш их үзэл, төөрөгдлөөр бөмбөгдсөн байж таарна гээд шууд Рафаэлтэй холбоо барьж, бидний ярьсан зүйлээс болж будилсныг нь мэдсэн ч Рафаэл юуны талаар будилаад байгаагаа хэлээгүй. Би Рафаэлтэй яаж нөхөрлөхөө мэдэхгүй, толгойд юу ч орж ирэхгүй, юу хийхээ мэдэхгүй байлаа. Би Бурханыг тасралтгүй дуудан, Бурханы хонь мөн л юм бол Рафаэлыг залж чиглүүлээч гэж гуйж, бас Рафаэлтэй нөхөрлөхдөө чадах бүхнээ хийхэд бэлэн байна гэдгээ хэлсэн. Дараа нь Анила эгч бид хоёр Рафаэлыг хамт нөхөрлөөч гэж урьсан. Тэр догдолсон янзтай баахан шашны хоосон сургаал нуршин, Эзэн Есүст үнэнчээ, итгэл нь хэр тууштай гэдгээ, бас Бурхан яагаад эмэгтэй хүн болж бие махбодтой болох боломжгүй талаар ярьсан. Эзэн Есүс эрэгтэй хүн болж бие махбодтой болоод тэнгэр дэх Бурханыг “Эцэг” гэж дуудсан, бас шашны ертөнцийн хүмүүс тэнгэр дэх Бурханыг “Эцэг Бурхан” гэж дуудаж дассан учир Эзэн эрэгтэй хүний дүрээр эргэж ирэх ёстой, Төгс Хүчит Бурхан эмэгтэй хүний дүрээр гарч ирж, ажиллаж байгаа нь хүлээн авах боломжгүй зүйл гэж Рафаэл боджээ. Рафаэлын ширүүн үгийг сонсоод би яахаа мэдэхгүй, хаанаас эхлэхээ ч мэдэхгүй байлаа. Тэр үед би гэнэт “Сүсэг бишрэлийн нууц: Үргэлжлэл” гэдэг сайн мэдээний киног, тэр кинонд нөхөрлөсөн үнэн энэ асуудлыг шийдэж чадна гэдгийг санасан учраас хурдхан шиг “Ах аа, Эзэн Есүст үнэхээр тууштай итгэдэгт чинь би итгэж байгаа ч хэсэг зуур бодоод үзэцгээе л дээ: Бид Эзэн Есүст байнга залбирдаг ч Түүнийг үнэхээр мэддэг бил үү? Эзэн Есүс бол бие махбодтой болсон Бурхан Өөрөө гэдгийг бид үнэхээр мэддэг үү? Тэр бол үнэн, зам, амь гэдгийг бид үнэхээр мэддэг үү? Эзэн Есүсийн бурханлаг мөн чанарыг мэддэг гэж бид хэлж зүрхлэх үү? Эзэн Есүсийг эргэж ирэхэд мөн гэдгийг нь үнэхээр мэдэж чадна гэж бид баталж зүрхлэх үү? Яг яагаад бид Эзэн Есүст итгэдэг вэ? Төрсөн гэр бүл эсвэл гадаад төрхөөс нь болоод уу?” гэхэд Рафаэл юу ч хариулаагүй. Тэгээд би Төгс Хүчит Бурханы үгийн хэдэн хэсгийг Рафаэлд уншиж өгсөн юм. “Бурханд итгэх хүний итгэлийн мөн чанар нь Бурханы Сүнсэнд итгэх итгэл бөгөөд бие махбодтой болсон Бурханд итгэх хүний итгэл ч гэсэн энэхүү махбод нь Бурханы Сүнсний биелэл гэдгээс үүдэлтэй, өөрөөр хэлбэл, тийм итгэл бол мөн л Сүнсэнд итгэх итгэл билээ. Сүнс, махбод хоёр хоорондоо ялгаатай боловч энэхүү махбод нь Сүнснээс ирдэг агаад махбод болсон Үг учраас хүний итгэж байгаа зүйл бас л Бурханы төрөлх мөн чанар юм” (Үг. I Боть: Бурханы илрэлт ба ажил. Бурханыг болон Бурханы ажлыг мэддэг хүмүүс л Түүнийг сэтгэл хангалуун байлгаж чадна). “Бие махбодтой болох гэдэг нь Бурханы Сүнс махбод болдог, өөрөөр хэлбэл, Бурхан махбод болдог гэсэн үг; тэрхүү махбодын хийдэг ажил нь махбодод биеллээ олж, махбодоор илэрхийлэгддэг Сүнсний ажил юм. Бурханы махбодоос өөр хэн ч бие махбодтой болсон Бурханы үйлчлэлийг хэрэгжүүлж чадахгүй; өөрөөр хэлбэл, өөр хэн ч биш, зөвхөн Бурханы махбод болсон бие, энэхүү хэвийн хүн чанар л бурханлаг ажлыг илэрхийлж чадна” (Үг. I Боть: Бурханы илрэлт ба ажил. Бурханы оршдог махбодын мөн чанар). Рафаэлд Бурханы үгийг уншиж өгөөд би: “Бид бүгдийн мэдэж байгаагаар Эзэн Есүс мужааны гэр бүлд төрсөн, гаднаасаа жирийн хүнээс ямар ч ялгаагүй, хэвийн харагддаг байсан ч Тэр бол Бурханы Сүнсний өмссөн бие, бие махбодтой болсон Бурхан Өөрөө байсан. Иудей хүн болохоор нь, эсвэл Мариагаас төрсөн болохоор нь бид Есүст итгэдэг юм биш, хүйсээс нь юм уу дүр төрхөөс нь болсон юм бүр ч биш. Бурханы Сүнсний мөн чанартай болохоор нь, үнэн, зам, амь болохоор нь бид Эзэн Есүст итгэдэг. Зөвхөн Тэр л үнэнийг илэрхийлж, бурханлаг ажлыг гүйцэтгэж чадна. Үүний нэгэн адил бид яагаад одоо Төгс Хүчит Бурханд итгэдэг вэ? Төгс Хүчит Бурхан бол эргэн ирсэн Эзэн Есүс, бидний дунд амьдарч, үнэнийг илэрхийлж, эцсийн өдрүүдэд шүүлт, цэвэрлэгээний ажлыг хийж байгаа, жирийн хүний махбодоор хувцасласан Эзэн Есүсийн Сүнс учраас бид итгэдэг. Төгс Хүчит Бурхан, Эзэн Есүс хоёр хоёулаа ижил эх сурвалжтай, Бурханы Сүнсний мөн чанартай. Бие махбодтой болсон энэ Бурхан ямар гэр бүлд төрсөн, ямар харагддаг, ямар ч хүйстэй байсан, эдгээр зүйлийн аль нь ч мөн чанарыг нь өөрчилж чадахгүй. Төгс Хүчит Бурхан маш олон үнэнийг илэрхийлж, эцсийн өдрүүд дэх шүүлтийн ажлыг хийдэг. Энэ нь Төгс Хүчит Бурхан бол бие махбодтой болсон Бурханы Сүнс, эргэн ирсэн Эзэн Есүс мөн гэдгийг батлахад хангалттай” гэж нөхөрлөсөн.

Рафаэл аажмаар эрж хайх хүсэлтэй болж, миний хэлсэн бүхэнтэй санал нийлж байгаагаа хэлсэн ч Бурхан энэ удаад яагаад эмэгтэй хүний бие махбодтой болохоор сонгосныг ойлгохгүй л байлаа. Бага зэрэг тайвширсныг хараад би Рафаэлээс “Махбодоор ажиллахын тулд Бурханы сонгосон хэлбэр эсвэл хүйс нь бидний шийдэж чадах зүйл мөн үү? Ээж биднийг төрүүлэх үед бид ээжийнхээ гадаад төрхийг сонгож чаддаггүй, ээж ямар ч харагддаг байсан бид хүлээн авах ёстой. Энэ бол хүүхдүүдэд байх ёстой эрүүл ухаан юм. Та санал нийлэхгүй гэж үү?” гэж асуусан. Рафаэл толгой дохиод, “Мэдээж бид сонгох эрхгүй” гэсэн. Би цааш үргэлжлүүлэн “Үүнтэй адилаар бие махбодтой болохын тулд Бурханы одоо сонгосон махбод эрэгтэй эсвэл эмэгтэй байх нь бидний шийдэх зүйл мөн үү? Хэрэв бид Бурхан эрэгтэй болж ирвэл би хүлээн авна, харин эмэгтэй болж ирвэл хүлээн авахгүй гэвэл эрүүл ухаангүй хэрэг биш үү? Бие махбодтой болсон Бурханы хүйс нь Бурханы Өөрийнх нь мэдэх хэрэг, Бурханы сонголт юм. Хүмүүсийн хувиар бид үг хэлэх эрхгүй, тийм биз дээ? Бурхан бол бүтээлийн Эзэн. Бурханы мэргэн ухаан тэнгэрээс өндөр, бодол нь хүнийхээс өндөр. Бид зүгээр л өчүүхэн хүмүүс; Бурханы ажлын мэргэн ухааныг бид яаж ойлгож чадах билээ? Бурханы илрэлт, ажлын тухайд бидэнд сонгох эрх огт байхгүй. Бурхан махбод болсон, үнэнийг илэрхийлж, Бурханы ажлыг хийж байгаа цагт хүйсээс нь үл хамааран Тэр бол Бурхан Өөрөө, бид хүлээн авч, дуулгавартай дагах ёстой. Эрүүл ухаантай байх, ухаалаг хүн байх гэж энийг л хэлнэ” гэсэн. Намайг нөхөрлөсний дараа Рафаэл анхааралтай сонсоод, няцаагаагүй.

Дараа нь би Рафаэлд Библийн хэдэн эшлэлийг уншиж өгсөн: “Анх Үг байв, Үг Бурхантай хамт байсан ба Үг нь Бурхан байлаа” (Иохан 1:1). “Газар ямар ч хэлбэргүй, хоосон байсан ба гүний гадаргуу дээр харанхуй бүрхэж байв. Бурханы Сүнс усны мандал дээр элин хальж байв” (Эхлэл 1:2). “Ингээд Бурхан хүнийг Өөрийн дүр төрхөөр бүтээж, Бурханы дүр төрхөөр түүнийг бүтээжээ; эрэгтэй, эмэгтэй хүнийг Тэр бүтээв” (Эхлэл 1:27). “Тиймээс та нар маш анхааралтай бай; учир нь Хореб ууланд Ехова галан дундаас айлдсан тэр өдөр та нар ямар ч дүрс хараагүй: Та нар завхарч, эр эсвэл эм амьтны дүрс, газар дээрх аливаа амьтны дүрс, тэнгэрт нисдэг аливаа жигүүртний дүрс мэтийн ямар нэг хэлбэр дүрстэй сийлмэл хөргийг өөрсдөдөө бүтээгүүзэй” (Дэд хууль 4:15–17). Тэгээд би нөхөрлөж, “Библийн энэ эшлэлүүдээс бид Бурхан бол мөн чанартаа сүнс, ямар ч тогтсон хэлбэргүй, Өөрийг нь ямар нэг дүрээр сийлж шүтэхийг хүмүүст зөвшөөрдөггүй гэдгийг бид харж болно. Эхлэл номд бичсэнээр Эхэндээ Бурхан эрэгтэй хүнийг, дараа нь эмэгтэй хүнийг Өөрийн дүрээр бүтээсэн. Тэгэхээр та Бурханыг эрэгтэй гэх үү, эмэгтэй гэх үү? Хэрэв та Бурхан бол эрэгтэй, гэхдээ бас эмэгтэй хүнийг Өөрийн дүрээр бүтээсэн гэвэл, эсвэл Бурхан бол эмэгтэй, гэхдээ эрэгтэй хүнийг Өөрийн дүрээр бүтээсэн гэвэл юу болж байна вэ? Бурхан бол зөвт Бурхан, эрэгтэй, эмэгтэй хүнийг Өөрийн дүрээр бүтээсэн. Бурхан анх бие махбодтой болохдоо эрэгтэй байсан, харин эцсийн өдрүүдэд эмэгтэй хүн болж бие махбодтой болсон нь Бурхан энэ хоёр хүйсэнд шударга ханддаг гэсэн үг юм. Бурхан хоёр удаа эрэгтэй болж бие махбодтой болсон бол энэ нь эмэгтэйчүүдэд шударга бус байх байсан. Бурхан эрэгтэй эсвэл эмэгтэй гэж хэлэх нь Бурханыг хязгаарлаж байгаа хэрэг, Бурхан энийг хамгийн их үзэн яддаг. Бурхан бие махбодтой болох бүрд энэ нь хүн төрөлхтнийг аврахын төлөө байдаг, бие махбодтой болох нь хүний дүрийг авна гэсэн үг, нэг бол эрэгтэй эсвэл эмэгтэй. Гэсэн ч бие махбодтой болсон Бурханы хүйсээс үл хамааран Бурханы мөн чанар мөнхөд өөрчлөгдөхгүй” гэсэн. Энийг сонсоод Рафаэл бага зэрэг сэрж, “Эцсийн өдрүүдэд Бурхан эмэгтэй хүн болж бие махбодтой болсон нь үнэхээр утга учиртай юм байна!” гэсэн.

Дараа нь би Рафаэлд Төгс Хүчит Бурханы үгийн хэдэн хэсгийг явуулсан. “Бурханы хийсэн ажлын үе шат болгон өөрийн гэсэн бодит ач холбогдолтой. Тухайн үед Есүс ирэхдээ эрэгтэй хэлбэрээр ирсэн бол Бурхан энэ удаад эмэгтэй хэлбэрээр ирсэн. Үүнээс чи, Бурхан эрэгтэй, эмэгтэй хүнийг хоёуланг нь бүтээсэн нь Өөрийнх нь ажилд Түүнд хүйсийн ялгаа байдаггүй. Түүний Сүнс ирэхдээ Өөрийн хүссэн ямар ч махбодыг сонгон авч болох бөгөөд тэрхүү махбод Түүнийг төлөөлж чадна; эрэгтэй ч бай, эмэгтэй ч бай, Түүний махбод болсон бие мөн л бол Бурханыг төлөөлж чадна. Хэрвээ Есүс ирэхдээ эмэгтэй хүн болж гарч ирсэн бол, өөрөөр хэлбэл, Ариун Сүнснээс хүү биш, харин охин олдсон бол ажлын тэрхүү үе шат мөн л адилхан гүйцэлдэх байв. Хэрвээ тийм байсан бол ажлын одоогийн үе шатыг эрэгтэй хүн гүйцэлдүүлэх байсан, тэгсэн ч ажил мөн л адилхан хийгдэж дуусах байв. Үе шат бүрд хийгдсэн ажил өөрийн гэсэн ач холбогдолтой; ажлын аль ч үе шат давтагддаггүй, нөгөөтэйгөө ч зөрчилддөггүй” (Үг. I Боть: Бурханы илрэлт ба ажил. Хоёр удаа бие махбодтой болох нь бие махбодтой болохын ач холбогдлыг гүйцээдэг). “Хэрвээ Бурхан зөвхөн эрэгтэй болж махбодод ирсэн бол хүмүүс Түүнийг эрэгтэй гэж, эрэгтэй хүмүүсийн Бурхан гэж хязгаарлах байсан бөгөөд Тэр бол эмэгтэйчүүдийн Бурхан гэдэгт хэзээ ч итгэхгүй байх байв. Эрэгтэйчүүд тэгээд, Бурхан бол эрэгтэй хүмүүстэй адилхан хүйстэй, Бурхан бол эрэгтэйчүүдийн тэргүүн гэж үзэх байлаа—тэгвэл эмэгтэйчүүд яах вэ? Энэ бол шударга бус; энэ нь ялгаварласан хандлага биш гэж үү? Хэрвээ тийм байсан бол Бурханы аварсан хүмүүс бүгд Түүнтэй адил эрэгтэй байх байсан бөгөөд ганц ч эмэгтэй хүн аврагдахгүй байх байсан юм. Бурхан хүн төрөлхтнийг бүтээхдээ Адамыг бүтээсэн, мөн Еваг бүтээсэн. Тэрээр Адамыг бүтээснээр үл барам, эрэгтэй, эмэгтэй хүнийг хоёуланг нь Өөрийнхөө дүрээр бүтээсэн юм. Бурхан зөвхөн эрэгтэйчүүдийн Бурхан биш—Тэр бас эмэгтэйчүүдийн Бурхан” (Үг. I Боть: Бурханы илрэлт ба ажил. Бурханы ажлын үзэгдэл 3). “Бурхан ердөө Ариун Сүнс, Сүнс, долоо дахин эрчимжсэн Сүнс, бүхнийг хамарсан Сүнс төдийгүй, мөн хүн—жирийн хүн, туйлын эгэл хүн юм. Тэр бол зөвхөн эрэгтэй ч биш, бас эмэгтэй. Тэд хоёулаа хүнээс төрсөн гэдгээрээ адилхан бөгөөд нэг нь Ариун Сүнснээс олдсон, нөгөө нь хүнээс төрсөн боловч Сүнснээс шууд гарсан гэдгээрээ адилгүй. Хоёулаа Бурханы махбод болох Тэд Эцэг Бурханы ажлыг гүйцэтгэдгээрээ адилхан бөгөөд нэг нь золин авралын ажил хийдэг, нөгөө нь байлдан дагуулалтын ажил хийдэг гэдгээрээ адилгүй. Хоёулаа Эцэг Бурханыг төлөөлдөг боловч нэг нь өгөөмөр сэтгэл, өршөөлөөр дүүрэн Золин Аврагч, харин нөгөө нь уур хилэн, шүүлтээр дүүрэн зөвт байдлын Бурхан билээ. Нэг нь золин авралын ажлыг эхлүүлдэг Дээд Командлагч, харин нөгөө нь байлдан дагуулах ажлыг гүйцэтгэдэг зөвт Бурхан юм. Нэг нь Эхлэл, нөгөө нь Төгсгөл. Нэг нь нүгэлгүй махбод, нөгөө нь золин авралыг гүйцээж, ажлыг үргэлжлүүлдэг махбод бөгөөд хэзээ ч нүгэлгүй. Хоёулаа нэг Сүнс, гэвч Тэд өөр өөр махбодод оршдог ба өөр өөр газарт төрсөн. Мөн Тэд хэдэн мянган жилээр тусгаарлагдсан. Тэгсэн хэр нь Тэдний бүх ажил харилцан нэгийгээ нөхдөг, хэзээ ч зөрчилддөггүй бөгөөд эн зэрэгцүүлэн ярьж болно. Хоёулаа хүн, гэхдээ нэг нь нялх хүү, харин нөгөө нь нярай охин” (Үг. I Боть: Бурханы илрэлт ба ажил. Бурханы тухай чиний ойлголт юу вэ?). Бурханы үгийг уншаад Анила нөхөрлөж, “Бурханы ажил үргэлж шинэ, хэзээ ч хуучирдаггүй, Бурхан ажлаа хэзээ ч давтдаггүй. Бурханы ажил үргэлж шинэчлэгдэж, өөрчлөгдөж, байнга дээшилж байдаг. Хэрэв Бурхан ажлаа давтсан бол хүмүүс Бурханыг хязгаарлах магадлалтай, тэгвэл бид Бурханы талаар жинхэнэ мэдлэгтэй болохгүй. Анх удаа бие махбодтой болохдоо Бурхан эрэгтэй хүн байсан, тэгвэл Эзэн дахин эрэгтэй хүн болоод махбодоор эргэн ирвэл үр дагавар нь ямар байх вэ? Хүмүүс Бурханыг эрэгтэй гэж хязгаарлаж, Бурхан зөвхөн эрчүүдийг хүлээн зөвшөөрдөг, эрчүүдэд талтай, эмэгтэйчүүдийг хайрладаггүй, эмэгтэйчүүдээс зайлсхийдэг гэж бодох учраас эмэгтэйчүүд үүрд гадуурхагдах байсан. Энэ нь зөв ойлголт гэж үү? Эмэгтэйчүүдэд шударга хандаж байгаа хэрэг үү? Энэ нь Бурханы хүсэлд нийцэж байна уу? Энэ нь зөвхөн хүний үзэл, төсөөлөл биш гэж үү? Бурхан зөвт учраас эрэгтэй, эмэгтэй хүмүүст адил тэгш ханддаг. Бурхан нэг удаа эрэгтэй, нэг удаа эмэгтэй бие махбодтой болсон. Энэ их утга учиртай! Эцсийн өдрүүдэд Бурхан эмэгтэй хүн болж бие махбодтой болсон нь хүн бүрийн үзлийг эргүүлж, Бурханы талаарх хүний буруу ойлголтыг өөрчилж, Бурханы талаарх хүний хязгаарлалтыг эвдэж, Бурхан бол эрчүүдийн төдийгүй эмэгтэйчүүдийн ч Бурхан гэдгийг хүмүүст харуулсан. Бурхан бол бүх хүн төрөлхтний Бурхан. Хэн ч Бурханыг эрэгтэй, эмэгтэй гэж өөрийн үзлээр хязгаарлаж болохгүй” гэсэн.

Би цааш нь нэмж, “Үнэн хэрэгтээ, Бурхан ямар ч хэлбэрээр бие махбодтой болсон бай, мөн чанар нь өөрчлөгдөхгүй. Тэд бол махбод болсон Бурханы Сүнс, Бурханыг Өөрийг нь төлөөлдөг, бурханлаг ажлыг гүйцэтгэж чаддаг. Нигүүлслийн эрин үед Бурхан махбод болж, хүн төрөлхтний нүглийн тахил болон цовдлогдсон. Эзэн Есүс эрэгтэй хүн байсан, цовдлогдсоноор хүн төрөлхтнийг золин аварч чадсан. Бурхан эхний удаа эмэгтэй хүн болж бие махбодтой болсон ч золин авралын ажлыг гүйцэлдүүлж, хүнд гэмшлийн замыг өгөхийн тулд үнэнийг илэрхийлж чадах байсан. Иймээс бие махбодтой болсон Бурханы хүйс, гадаад төрх чухал биш, бас агуу дүр төрхтэй эсэх нь чухал биш юм. Бурханы мөн чанартай, үнэнийг илэрхийлж, хүн төрөлхтнийг аврах ажил хийдэг эсэх нь л чухал. Энэ нь л үнэн замыг судлахдаа бидний хамгийн их анхаарах ёстой зүйл” гэсэн. Тэгээд би Бурханы үгийн өөр нэг хэсгийг Рафаэлд уншиж өгсөн. “Бие махбодтой болсон Бурхан Тэрбээр Бурханы мөн чанартай, бие махбодтой болсон Бурхан Тэрбээр Бурханы илэрхийлэлтэй байдаг. Бурхан махбод болдог тул хийхээр зорьж буй ажлаа авчирна, мөн Бурхан махбод болдог тул Өөрийн юу болохыг илэрхийлж, хүнд үнэнийг авчирч, амь хайрлаж, замыг заан харуулж чадна. Бурханы мөн чанаргүй махбод нь бие махбодтой болсон Бурхан лавтайяа биш; үүнд эргэлзэх зүйл үгүй. Хэрвээ хүн, Бурханы махбод болсон бие мөн эсэхийг судалж шинжлэхээр зорьж байгаа бол Түүний илэрхийлдэг зан чанар, хэлдэг үгээс үүнийг нотлох ёстой. Өөрөөр хэлбэл, Бурханы махбод болсон бие мөн эсэх, үнэн зам мөн эсэхийг нотлохын тулд хүн Түүний мөн чанарт үндэслэн ялган таних ёстой. Иймээс Бурханы махбод болсон бие мөн эсэхийг тодорхойлох гол түлхүүр нь гадаад дүр төрхөөс илүүтэйгээр Түүний мөн чанарт (Түүний ажил, Түүний айлдвар, Түүний зан чанар болон өөр олон талд) оршдог. Хэрвээ хүн Түүний гадаад дүр төрхийг л шинжлээд, үүний үр дүнд мөн чанарыг нь орхигдуулбал хүн харанхуй бүдүүлэг, мунхаг гэдгийг энэ нь харуулдаг” (Үг. I Боть: Бурханы илрэлт ба ажил. Өмнөх үг). Би үргэлжлүүлэн нөхөрлөж, “Бурханы үг маш тодорхой байна. Бие махбодтой болсон Бурхан мөн эсэхийг тогтоохын тулд гол нь Тэр үнэнийг илэрхийлж, Бурханы ажлыг хийж чадах эсэхийг харах. Та үнэн замыг судлахдаа Бурханы дуу хоолойг сонсоход анхаарлаа төвлөрүүлэхгүй, оронд нь бие махбодын дүр төрх, хүйсээр нь дүгнэвэл Есүсийг эсэргүүцсэн фарисайчуудын алдааг давтах биш үү? Фарисайчууд Эзэн Есүсийн гэр бүлийн гарал үүсэл, дүр төрх нь Мессиагийн талаарх өөрсдийнх нь үзэл, төөрөгдөлтэй огт нийцэхгүй байгааг хараад үг, ажлыг нь огт эрж хайж, судлалгүй, хайхрамжгүйгээр Эзэн Есүсийг шүүж, ялласан. Эцэст нь Есүсийг цовдлуулж, Бурханы зан чанарт халдсанаар фарисайчууд хараагдсан. Хэрэв хүмүүс Төгс Хүчит Бурханы үгийг уншдаггүй, Бурханы дуу хоолойг сонсоход анхаардаггүй, Бурхан эмэгтэй болж бие махбодтой болсон нь өөрсдийнх нь үзэлд нийцэхгүй учраас Төгс Хүчит Бурханыг үгүйсгэж, эсэргүүцдэг бол Бурханыг дахин цовдолж байгаа хэрэг биш үү?” гэсэн.

Ингэж нөхөрлөнгүүт Рафаэл үргэлжлүүлэн эрж хайна гэсэн, бас маргааш орой цуглаанд ирээч гэж урихад шууд зөвшөөрсөн. Гэвч гайхмаар нь Рафаэл маргааш орой нь ирээгүй, намайг залгахад утсаа аваагүй. Би маш их санаа зовсон. Ингээд би өглөө бүр босмогцоо Рафаэлд Бурханы зарим үгийг илгээж, нэг л өдөр хариу өгнө гэж найдаж байлаа. Даанч Рафаэл мессэжийг минь огт уншаагүй тул миний горьдлого үнэхээр тасарч байлаа. Дараа нь би өөр ах, эгч нарыг Рафаэлтай холбоо бариулах гэж оролдсон ч ерөөсөө холбогдож чадаагүй. Дахиад л мухардмал байдалд орж, ийм л байх ёстой байж гэж бодсон. Рафаэл дээр бүрмөсөн бууж өгөхийг хүсэх яг тэр үед би нэг итали хүнд сайн мэдээ номлосон эгчийн туршлагын тухай нийтлэлийг санаандгүй олж уншсан. Би тэр эгчийн номлосон ахыг таньдаг болж таарч, тэр ах надтай хамтран сайн мэдээ түгээж байсан юм. Ах хүн чанар сайтай, үнэний тухай цэвэр ойлголттой байсан ч тэр эгчийг номлох үед тийм их үзэлтэй, бас хоёр сарын турш холбоо барих боломжгүй байсан чинээ би санасангүй. Гэсэн ч тэр эгч бууж өгөөгүй, ахтай Бурханы үгийг нөхөрлөх боломжийг хүлээсээр, олсоор, эцэст нь Төгс Хүчит Бурханы үг үзлийг нь нэг нэгээр нь шийдвэрлэж, Тэр ах Бурханы эцсийн өдрүүдийн ажлыг хүлээн авчээ. Тэр эгчийн туршлага үнэхээр сэтгэл хөдөлгөж, бас намайг ичээсэн. Бурханы өмнө ирдэг хүн бүрийн ард Бурхан ямар их төлөөс төлсөн байдгийг би бодсон. Би хүнийг аврах Бурханы чин санаа зорилгыг ойлгосон бол Бурханы хүслийг анхаарах ёстой. Гэтэл би өчүүхэн төдий бэрхшээл дээр ухарч, бууж өгөхөд бэлэн байсан. Надад цөхрөлтгүй байдал огт байсангүй. Миний үнэнч байдал, гэрчлэл хаана байв аа? Тэгээд би Бурханы үгийг уншсан. “Сайн мэдээ түгээхдээ чи эхлээд үүрэг хариуцлагаа биелүүлэх ёстой. Чадах бүхнээ, хийх учиртай бүхнээ хийхдээ чи мөс чанар, эрүүл ухаанаа дагах ёстой. Үнэн замыг бодолцон үзэж буй хүн ямар ч үзэлтэй байсан, ямар ч асуулт асуусан хайраар шийдлийг нь олж өгөх ёстой. Хэрвээ чи шийдэл олж өгч үнэхээр чадахгүй бол Бурханы үгийн холбогдох хэдэн хэсгийг олоод уншиж өгөх юм уу туршлагын гэрчлэлийн холбогдох клип, эсвэл холбогдох сайн мэдээний гэрчлэлийн киног тэдэнд үзүүлж болно. Энэ нь үр нөлөөтэй байх бүрэн боломжтой; ядаж л чи хариуцлагаа биелүүлэх ба мөс чанартаа буруутгагдахгүй. Гэвч чи хааш яаж байж, аргацаавал аливааг хойшлуулах магадлалтай бөгөөд тэр хүнийг олж авахад амаргүй байх болно. Сайн мэдээг бусдад түгээхдээ хүн хариуцлагаа биелүүлэх ёстой. ‘Хариуцлага’ гэдэг үгийг хэрхэн ойлгох вэ? Үүнийг яг яаж хэрэгжүүлж, хэрэглэх ёстой вэ? Юу гэхээр, чи Эзэнийг угтан авч, Бурханы ажлыг туулсан болохоор Бурханы илрэлтээр цангадаг хүмүүст Бурханы ажлыг гэрчлэх үүрэгтэй гэдгээ ойлгох ёстой. Тэгвэл чи яаж сайн мэдээг тэдэнд түгээх вэ? Интернэтээр ч бай, бодит амьдрал дээр ч бай, чи хүмүүсийг олж авахуйц, үр дүнтэй байдлаар үүнийг түгээх ёстой. Сайн мэдээ түгээх нь хүссэн үедээ хийдэг зүйл, сайхан ааштай үедээ хийж, муухай ааштай үедээ хийдэггүй зүйл биш юм. Мөн өөрийнхөө дур хүслээр хийж, хүмүүсийг ялгаварлан шилж, сонгож, дуртай хүмүүстээ түгээж, дургүй хүмүүстээ түгээхгүй байдаг зүйл ч биш. Сайн мэдээг Бурханы шаардлага, Бурханы гэрийн зарчмын дагуу түгээх ёстой. Чи Бурханы бүтээлийн үүрэг, хариуцлагаа биелүүлж, үнэн замыг бодолцон үзэж буй хүмүүст өөрийн ойлгодог үнэн, Бурханы үг, Бурханы ажлыг гэрчлэхийн тулд чадах бүхнээ хийх ёстой. Энэ нь Бурханы бүтээлийн үүрэг, хариуцлагыг биелүүлж буй хэрэг билээ. Хүн сайн мэдээ түгээхдээ юу хийх ёстой вэ? Тэд хариуцлагаа биелүүлж, чадах бүхнээ хийж, төлөөс болгоныг төлөхөд бэлэн байх ёстой” (Үг. III Боть: Эцсийн өдрүүдийн Христийн яриа. Сайн мэдээ түгээх нь бүх итгэгчийн биелүүлэх ёстой үүрэг мөн). “Тэгвэл үнэн замыг судалж буй хүнд яаж хандах ёстой вэ? Сайн мэдээ түгээхэд зориулан Бурханы гэрээс тогтоосон зарчимд нийцэж л байвал бид тэдэнд сайн мэдээ түгээх үүрэгтэй; тэдний одоогийн хандлага тааруухан, хүлээж авахгүй байлаа ч гэсэн бид тэвчээртэй байх ёстой. Бид хэр удаан, ямар хэмжээнд тэвчээртэй байх ёстой вэ? Чамайг голж, гэртээ оруулахгүй, яаж ч ярилцаад бүтэхгүй, бас тэдэн рүү утасдаж, өөр хүн явуулж уриад ч нэмэргүй, чамд хариу өгөхгүй байх хүртэл. Тэр үед тэдэнд сайн мэдээ түгээх ямар ч боломжгүй. Тэр үед л чи хариуцлагаа биелүүлсэн байх болно. Ингэх нь үүргээ гүйцэтгэж байгаа хэрэг. Багахан найдвар байгаа л бол боломжит бүх арга замыг бодож олж, тэдэнд Бурханы үгийг уншиж өгч, Бурханы ажлыг гэрчлэхийн тулд чадах бүхнээ хийх ёстой. Жишээ нь, чи нэг хүнтэй хоёр, гурван жил холбоотой байж, түүнд сайн мэдээ түгээж, Бурханыг гэрчлэх гэж олон удаа оролдсон боловч үүнийг хүлээж авах санаа зорилго түүнд байхгүй. Гэхдээ тэр бас тун сайн ойлгож чаддаг, үнэхээр сайн мэдээ хүлээж авах боломжтой гэе. Чи яах ёстой вэ? Юуны түрүүнд, чи түүнийг орхиж болохгүй, харин түүнтэй хэвийн харилцаагаа хадгалж, Бурханы үгийг түүнд уншиж өгч, Бурханы ажлыг гэрчилсээр байх ёстой. Бууж өгч болохгүй, эцсийг нь хүртэл тэвчээртэй бай. Хэзээ нэг өдөр тэр сэрж, үнэн замыг судлах цаг болсныг мэдрэх болно. Тийм ч учраас сайн мэдээ түгээхэд дуусашгүй тэвчээртэй, цөхрөлтгүй зантай байх нь чухал. Яагаад үүнийг хийдэг вэ? Яагаад гэвэл энэ нь бүтээгдсэн зүйлийн үүрэг юм. Чи тэдэнтэй холбоо тогтоосон учраас тэдэнд Бурханы сайн мэдээ номлох үүрэг, хариуцлага хүлээсэн. Бурханы үг, сайн мэдээг анх сонсохоос эхлээд тэд өөрсдөө буцаж эргэх хүртэл олон үйл явц байдаг бөгөөд үүнд цаг хугацаа шаардагддаг. Тэд өөрсдөө эргэж, чи тэднийг Бурханы өмнө авчирч, Бурханы гэр бүлд буцаан авчрах тэр өдрийг хүртэлх энэ хугацаанд тэвчээртэй байж, хүлээх шаардлагатай. Энэ бол чиний үүрэг хариуцлага. Үүрэг хариуцлага гэж юу вэ? Энэ бол зайлсхийж болохгүй, хүлээсэн үүрэгтэй хариуцлага юм. Яг л эх хүн үрдээ ханддагтай адил. Үр хүүхэд нь хэчнээн дуулгаваргүй, сахилгагүй байсан ч, эсвэл өвдөөд юм идэхгүй байсан ч эх хүний үүрэг хариуцлага юу вэ? Чи үр хүүхэд нь гэдгийг мэдэж байгаа болохоор тэр чамайг ухаангүй хайрлаж, энхрийлж, халамжилдаг. Түүнийг ээжээ гэж хүлээн зөвшөөрөх эсэх чинь хамаагүй, түүнд яаж хандах чинь хамаагүй, түүнийг ээжийгээ гэдэгт итгэж, тэвэрт нь буцаж очих хүртэл тэр дэргэд чинь цаг үргэлж байж, хором ч холдохгүй. Ийм маягаар тэр чамайг байнга харж хандаж, халамжилдаг. Хариуцлага гэж үүнийг хэлдэг, үүрэг хүлээх гэж үүнийг хэлдэг. Сайн мэдээ түгээдэг хүмүүс ийм маягаар хэрэгжүүлж, хүмүүсийг ингэж хайрлавал сайн мэдээ түгээх зарчмыг баримталж байгаа хэрэг бөгөөд үр дүнд хүрэх бүрэн боломжтой” (Үг. III Боть: Эцсийн өдрүүдийн Христийн яриа. Сайн мэдээ түгээх нь бүх итгэгчийн биелүүлэх ёстой үүрэг мөн). Төгс Хүчит Бурханы үгийг уншаад би ичиж, шаналсан. Бурхан сайн мэдээний ажилчдын гүйцэтгэх үүрэг хариуцлагыг маш тодорхой заасан. Сайн мэдээг хүлээн авах боломжтой хүн бүрийн нөхцөл байдал өөр тул өөр өөрөөр хандах шаардлагатай. Чи өөрийн үзэл, төсөөлөл, өрөөсгөл хандлагад найдан хүмүүсээс зайлсхийж, хүмүүсийг хязгаарлаж болохгүй, яаран орхиж бүр ч болохгүй. Чи тэднийг сайн мэдээг хүлээн авахад тохиромжтой гэж тодорхойлсон бол эцсийн өдрүүд дэх Бурханы ажлыг тэдэнд гэрчилж, Бурханы өмнө тэднийг авчрахын тулд чадах бүхнээ хийж, бүх арга замыг ашиглах ёстой. Энэ нь сайн мэдээг түгээхэд хүнд байх ёстой зарчим юм. Гэтэл Рафаэл ахтай холбоо барьж чадаагүй хэсэгхэн хугацааны дараа миний тэвчээр, хайр энэрэл барагдаж, би хүнд хэцүү үеийг туулж, Рафаэлтай нөхөрлөх гэж оролдоод байхыг хүсээгүй, Рафаэл биднийг үл тоож, утсаа авахгүй, мессежийг маань уншихгүй байхад бид өөр яах юм бэ гэж надад санагдсан. Би нөхөрлөх ёстой зүйлээ нөхөрлөсөн ч Рафаэл үнэн замыг хүлээн аваагүй. Би илүү их хүчин чармайлт гаргаж чадахгүй байсан болохоор Рафаэлийг түр орхисон ч надад маш их эвгүй санагдсан. Энэ ах Бурханд жинхэнээсээ итгэдэг, сайн хэв чанартай, ойлгох чадвартай ч тахилч нь үймүүлж, төөрөлдүүлснээс болоод шашны үзэлд автсаар байна гэж би бодсоор байсан. Энэ эгзэгтэй мөчид би Рафаэлд туслах ёстой, зүгээр л юу ч хийхгүй зогсоод байж болохгүй, тэгэхгүй бол сайн мэдээний ажилтны үүрэг хариуцлагыг биелүүлэхгүй байх байлаа. Тиймээс би тус болно гэж найдан Рафаэлд гэрчлэлийн нийтлэл явуулсан юм. Тэр уншсан ч бай, үгүй ч бай би чадах бүхнээ хийх ёстой байлаа.

Хэдэн өдрийн дараа тэр надад мессеж илгээж, “Би энэ бүх хугацаанд залбирч байлаа. Хэдий би юу ч хэлээгүй ч Бурхан бидний зүрх сэтгэлийг эрж хайдгийг мэднэ ээ. Алдаа гаргаж, Бурханыг гомдоохгүйн тулд намайг гэгээрүүлж, замчлаач гэж зүрх сэтгэлдээ Төгс Хүчит Бурханыг дуудаж байлаа” гэсэн байв. Миний сэтгэл их хөдөлсөн, бас хариундаа Рафаэл ингэж хэлсэн байв: “Энэ ертөнц үнэхээр ялзарсан, ёрын муу юм. Хүмүүс Бурханд ойртоход үнэхээр хэцүү байдаг. Ёрын муугийн эсрэг цорын ганц зэвсэг бол Төгс Хүчит Бурханы үг, Библи хоёр юм.” Рафаэл Төгс Хүчит Бурханы үгийг хүлээн зөвшөөрсөн нь Бурханы дуу хоолойг ойлгож чадна гэдгийг нь, бас түүнийг эргүүлэн авах найдвар байгааг нотолсон юм. Гэхдээ Рафаэл дотроо маш их зөрчилдөж байгааг би мэдэж байлаа, бас мессежийг минь гэнэт уншихаа больчих вий гэж санаа зовж байлаа. Би маш их түгшиж байсан учир өөрийгөө тайвшруулж, Бурханд залбираад, залбирч байхдаа Бурханы нэг үгийг санасан. “Бурхан хүн төрөлхтнийг яагаад ч тийм амархан, эсвэл эцсийн боломжит мөчийг хүртэл орхихгүй байсан.” Тэгээд Бурханы үгийн энэ хэсгийг олж унших гэж яарсан. “Дараах мөрүүд Ионагийн номын 4:10–11-д тэмдэглэгджээ: ‘Тэгэхэд Ехова: “Чи өөрөө хөдөлмөрлөж, ургуулаагүй, нэг шөнийн дотор ургаад, хатаж үхсэн эрэндийн бутыг өрөвдсөн. Тэгэхэд Би, баруун, зүүн гараа ялган салгаж чадахгүй зуун хорин мянгаас илүү хүнтэй, бас олон малтай их хот Ниневег өрөвдөн хайрлах хэрэггүй гэж үү?” гэж хэлэв.’ Энэ бол Ехова Бурханы хэлсэн үг бөгөөд үүнийг Бурхан, Иона хоёрын ярианаас тэмдэглэгдэж үлджээ. Хэдий энэ яриа нь товчхон боловч Бүтээгчийн хүн төрөлхтөнд санаа тавьдаг, тэднийг орхихыг хүсэхгүй байгаа нь харагддаг” (Үг. II Боть: Бурханыг мэдэх тухай. Цор ганц Бурхан Өөрөө II). “Ехова Бурханы үгийг Ниневегийн хүмүүст тунхаглахыг Ионад даалгасан хэдий ч, тэрээр Ехова Бурханы санаа зорилгыг ойлгоогүй, мөн уг хотын хүмүүсийн төлөөх Түүний санаа зовнил болоод хүлээлтийг ч бас ойлгоогүй. Бурхан энэхүү зэмлэлээрээ, хүн төрөлхтнийг Тэр Өөрийн гараар бүтээж, хүн нэг бүрийн төлөө уйгагүй хүчин чармайлт гаргаж, хүн бүр Бурханы итгэл найдварыг хүлээж, хүн бүр Бурханы амийн хангалтыг эдэлсэн; хүн нэг бүрийн төлөө Бурхан уйгагүй хүчин чармайлтын төлөөс төлсөн гэдгийг түүнд хэлэхийг хүссэн юм. Иона эрэндийн бутыг өрөвдөн хайрлаж байсны адилаар Бурхан Өөрийн гараар бүтээсэн хүн төрөлхтнийг өрөвдөн хайрлаж байсан гэдгийг ч бас энэхүү зэмлэл Ионад хэлсэн… Бурхан хүн төрөлхтнийг яагаад ч тийм амархан, эсвэл эцсийн боломжит мөчийг хүртэл орхихгүй байсан” (Үг. II Боть: Бурханыг мэдэх тухай. Цор ганц Бурхан Өөрөө II). Бурханы үгийг уншаад миний сэтгэл хөдөлсөн учир би Рафаэлд “Ах аа, та бодолтой хүн болохоор Бурханы дуу хоолойг ойлгож чадна. Бурхан эцсийн өдрүүдэд бие махбодтой болж, биднийг хангаж, нүглийн боолчлолоос аварч, Өөрийн хаанчлалд аваачихын тулд олон сая үнэн үгийг илэрхийлсэн. Бидний хувь заяа, төгсгөлтэй холбоотой энэ асуудлыг та сайтар бодолцож үзнэ гэж найдаж байна. Би таны төлөө залбирна аа. Бурхан таны зүрх сэтгэлийг нээж, удахгүй Өөрийнх нь гэрт буцаж ирэхийг зөвшөөрөх болтугай.” Дараа нь би Бурханы үгийн гурван хэсгийн уншлагыг явуулаад, хариуг нь хүлээлээ. Энэ дунд Рафаэлыг эргэцүүлэхэд хүргэж, эргэлтийн цэгт авчирсан Бурханы үгийн нэг хэсэг байсан юм.

Бурханы үгэнд ингэж хэлсэн байдаг: “Есүс эргэн ирнэ гэдэг нь үнэнийг хүлээн авч чаддаг хүмүүсийн хувьд агуу аврал, тэгж чаддаггүй хүмүүсийн хувьд яллалтын тэмдэг юм. Та нар өөрсдийн замыг сонгох хэрэгтэй ба Ариун Сүнсийг доромжилж, үнэнийг голох ёсгүй. Та нар юм мэдэхгүй, биеэ тоосон хүн байх бус, харин Ариун Сүнсний удирдамжийг дуулгавартай дагаж, үнэнийг хүсэн хүлээж, эрж хайдаг хүн байх хэрэгтэй; ийм байдлаар л та нар ашиг тус хүртэх болно. Би та нарт Бурханд итгэх замаар хянуур явахыг зөвлөж байна. Дүгнэлт хийх гэж бүү яар; түүнчлэн, Бурханд итгэх итгэлдээ хайхрамжгүй, бодлогогүй бүү бай. Бурханд итгэдэг хүмүүс ядаж даруу агаад хүндлэлтэй байх ёстой гэдгийг та нар мэдэх хэрэгтэй. Үнэнийг сонссон хэр нь хямсганадаг хүмүүс бол мунхаг, мэдлэггүй хүмүүс юм. Үнэнийг сонссон мөртөө хайхрамжгүйгээр дүгнэлт хийх гэж яардаг, эсвэл үнэнийг ялладаг хүмүүс биеэ тоосон байдаг. Есүст итгэдэг хэн ч бай бусдыг харааж, яллах эрхгүй. Та нар бүгд эрүүл ухаантай, үнэнийг хүлээн авдаг хүмүүс байх хэрэгтэй. Магадгүй үнэний замыг сонсож, амийн үгийг уншаад, энэ 10,000 үгээс ганц нь л чиний бодол санаа болон Библитэй нийцэж байна гэж бодвол энэ 10,000 үгээс ганцыг нь чи цааш эрж хайх хэрэгтэй. Өөртөө хэт итгэлтэй байж, өөрийгөө хэт өндөрт өргөмжлөлгүйгээр даруу байхыг Би чамд бас зөвлөе. Бурханыг өчүүхэн төдий хүндэтгэх зүрх сэтгэлтэй бол чи илүү их гэрлийг олж авна. Чи эдгээр үгийг анхааралтай шинжилж, ахин дахин тунгаавал эдгээр нь үнэн мөн эсэх, амь мөн эсэхийг ойлгох болно. Магадгүй зарим хүн цөөн хэдэн өгүүлбэр уншчихаад л эдгээр үгийг сохроор яллаж, ‘Энэ чинь Ариун Сүнсний бага зэрэг гэгээрлээс цаашгүй юм байна’ эсвэл ‘Энэ бол хүмүүсийг төөрөлдүүлэх гэж ирсэн хуурамч Христ байна’ гэж хэлнэ. Ингэж хэлдэг хүмүүс мэдлэггүй байдалдаа сохорсон байдаг. Чи Бурханы ажил, мэргэн ухааны талаар хэтэрхий өчүүхэн ойлголттой тул чамд Би дахиад эхнээс нь эхэл гэж зөвлөж байна! Та нар эцсийн өдрүүдэд хуурамч Христүүд илэрдэг гээд Бурханы хэлсэн үгийг сохроор яллах ёсгүй, залилуулахаас айсандаа Ариун Сүнсийг доромжилдог нэгэн байх ёсгүй. Тэгвэл асар харамсалтай бус уу? Ихээхэн судалж шинжилснийхээ дараа ч чи эдгээр үг нь үнэн биш, зам биш, Бурханы илэрхийлэл биш гэж бодсоор байвал эцэстээ шийтгүүлж, ямар ч ерөөлгүй хоцорно. Хэрэв чи ийм тодорхой, илэн далангүй хэлсэн үнэнийг хүлээн авч чадахгүй бол Бурханаар авруулахад тохирохгүй бус уу? Чи Бурханы сэнтийн өмнө эргэн очих ерөөлгүй хүн биш гэж үү? Бодоод үз! Бодлогогүй, хуумгай бүү бай, Бурханд итгэх итгэлд тоглоом мэт бүү ханд. Хүрэх газрынхаа төлөө, хэтийн ирээдүйнхээ төлөө, амийнхаа төлөө бод, мөн өөрөөрөө бүү тогло. Чи эдгээр үгийг хүлээн авч чадах уу?” (Үг. I Боть: Бурханы илрэлт ба ажил. Есүсийн сүнслэг биеийг харах үед чинь Бурхан тэнгэр, газрыг шинээр бүтээсэн байх болно). Рафаэл тэр өдөр Бурханы үгийн энэ хэсгийг уншаад, өөрийн мэдрэмж, ойлголтын талаар урт мессеж надад явуулахад Рафаэл зөрчилдөж, буруу замаар явах вий гэж санаа зовж байсныг, бас Төгс Хүчит Бурханд итгэснээр өөр нэг шашны урсгалыг дагаж, Есүсээс урвах вий гэж айж байсныг би мэдсэн юм. Би Рафаэлд явуулах Бурханы үгийн нэг хэсгийг олоод, ингэж нөхөрлөсөн: “Төгс Хүчит Бурханы Чуулган ямар ч шашны бүлэгт харьяалагддаггүй. Энэ чуулган хэн нэгэн шинэ урсгалыг үүсгэн байгуулснаас биш, харин эргэн ирсэн Эзэн Есүсийн илрэлт, ажлын улмаас үүссэн юм. Төгс Хүчит Бурхан шүүлтийн ажлыг хийхийн тулд үнэнийг илэрхийлж, Хаанчлалын эрин үеийг эхлүүлж, Нигүүлслийн эрин үеийг төгсгөдөг. Бие махбодтой болсон Бурханаас өөр үнэнийг илэрхийлж, хүн төрөлхтнийг удирдаж, аварч чадах удирдагч, агуу алдартай хүн дэлхий дээр байхгүй. Нэг ч байхгүй! Төгс Хүчит Бурханы ажил Есүс эсвэл Еховагийнхаас ялгаатай ч мөн чанартаа тэд нэг л Бурхан. Ехова, Есүс, Төгс Хүчит Бурхан гэдэг нь өөр өөр эрин үед Бурханы хэрэглэдэг өөр өөр нэр юм. Гэвч Бурханы нэр, ажил яаж ч өөрчлөгдсөн мөн чанар нь өөрчлөгддөггүй. Бурхан бол мөнхөд Бурхан байна. Бурхан ингэж хэлсэн байдаг: ‘Есүсийн хийсэн ажил Есүсийн нэрийг төлөөлж, Нигүүлслийн эрин үеийг төлөөлсөн; Еховагийн хийсэн ажлын тухайд бол энэ нь Еховаг төлөөлсөн бөгөөд Хуулийн эрин үеийг төлөөлсөн. Тэдний ажил бол хоёр өөр эрин үе дэх нэг Сүнсний ажил байсан юм… Хэдийгээр Тэднийг хоёр өөр нэрээр нэрлэж байсан ч ажлын хоёр үе шатыг хоёуланг нь нэг Сүнс хийсэн бөгөөд хийгдсэн ажил нь үргэлжилсэн ажил байв. Нэр нь өөр байсны адилаар ажлын агуулга өөр, эрин үе өөр байсан. Еховаг ирэх үед тэр нь Еховагийн эрин үе байсан бөгөөд Есүсийг ирэх үед Есүсийн эрин үе байв. Иймээс ирэх болгондоо Бурхан нэг нэрээр нэрлэгдэж, нэг эрин үеийг төлөөлж, шинэ замыг нээдэг; шинэ зам болгонд Тэрээр шинэ нэр авдаг нь Бурхан үргэлж шинэ байдаг, хэзээ ч хуучин байдаггүй, Түүний ажил урагш ахихаа хэзээ ч больдоггүй гэдгийг харуулдаг. Түүх үргэлж урагшилж байгаа ба Бурханы ажил үргэлж урагшилж байгаа. Түүний зургаан мянган жилийн удирдлагын төлөвлөгөө төгсгөлдөө хүрэхийн тулд ямагт урагшлан ахисаар байх ёстой. Өдөр бүр Тэр шинэ ажил хийх ёстой, жил болгон Тэр шинэ ажил хийх ёстой; Тэр шинэ замыг нээж, шинэ эрин үеийг эхлүүлж, шинэ, илүү агуу ажлыг эхлүүлж, эдгээрийн хамтаар шинэ нэр, шинэ ажлыг авчрах ёстой… Еховагийн ажлаас Есүсийнхийг хүртэл, Есүсийн ажлаас одоогийн энэ үе шатны ажил хүртэлх энэ гурван үе шат тасралтгүй уялдаатайгаар Бурханы удирдлагын бүхий л цар хүрээг хамардаг ба бүгдээрээ нэг Сүнсний ажил юм. Дэлхий ертөнцийн бүтээлээс хойш Бурхан үргэлж хүн төрөлхтнийг удирдан ажилласаар ирсэн. Тэр бол Эхлэл ба Төгсгөл, Эхэн ба Эцэс, эрин үеийг эхлүүлдэг Нэгэн, бас эрин үеийг төгсгөдөг Нэгэн юм. Өөр өөр эрин үе, өөр өөр байршил дахь ажлын гурван үе шат нь гарцаагүй нэг Сүнсний ажил мөн. Энэ гурван үе шатыг хуваадаг бүх хүн Бурханыг эсэргүүцэн зогсдог. Эхний үе шатнаас өнөөдрийг хүртэлх бүх ажил нь нэг Бурханы ажил, нэг Сүнсний ажил юм гэдгийг одоо чи ойлговол зохино. Үүнд эргэлзэх юмгүй’ (Үг. I Боть: Бурханы илрэлт ба ажил. Бурханы ажлын үзэгдэл 3). Төгс Хүчит Бурханы үг маш тодорхой байна. Хүн төрөлхтнийг аврах Бурханы ажил гурван үе шатанд хуваагддаг. Эхний үе шат бол Ехова хууль гаргаж, газар дэлхий дээрх хүний амьдралыг удирдсан Хуулийн эрин үеийн ажил, хоёр дахь үе шат нь Нигүүлслийн эрин үеийн золин авралын ажил байсан, энэ үед хүн төрөлхтний нүглийн тахил болохоор Бурхан анх удаагаа бие махбодтой болсон. Ажлын гурав дахь үе шат нь Илчлэл номд зөгнөсөн эцсийн өдрүүд дэх шүүлтийн ажил. Ажлын энэ гурван үе шат нь хүн төрөлхтнийг аврах Бурханы бүрэн удирдлагын төлөвлөгөө юм. Бурхан эрин үе бүрд өөр өөр ажил хийдэг ч гурван үе шатны бүгдийнх нь ажлыг ганцхан Бурхан хийсэн. Би энгийн жишээ хэлье. Бурханы удирдлагын ажлыг байшин барихтай зүйрлэж болно. Хуулийн эрин үе нь байшингийн суурийг илэрхийлдэг, суурьгүй бол байшин огт барьж болохгүй. Нигүүлслийн эрин үе нь байшингийн бүтцийг төлөөлдөг, бүтэц байхгүй бол байшин хэлбэр дүрстэй болж чадахгүй. Хаанчлалын эрин үе бол дээвэртэй адил. Энэ эцсийн алхамгүйгээр байшин бүрэн бус хэвээр үлдэж, салхи, борооноос хамгаалж чадахгүй, тиймээс энэ гурван алхам тус бүр зайлшгүй шаардлагатай. Бид Төгс Хүчит Бурханд итгэдэг нь Эзэн Есүсийг хаясан гэсэн үг биш, өөр Бурханд итгэдэг гэсэн үг бүр ч биш. Бид Хурганы мөртэй л хөл нийлүүлж байна. Одоогоор дэлхий дээр хэд хэдэн томоохон шашин байдаг, бас Бурханд итгэгчид хоёр мянга гаруй урсгалд хуваагддаг. Өмнө нь ямар урсгалд байсан нь хамаагүй, чин итгэлтэй, Бурханы илрэлтээр цангасан улам олон ах, эгч эцсийн өдрүүд дэх Төгс Хүчит Бурханы ажлыг хүлээн авч, Бурханы үгийн усалгаа, хангалтыг хүлээн авахаар ирэх болсон. Энэ баримт өдөр шиг ил тод байна. Энэ нь бас библийн зөгнөлийг биелүүлдэг: ‘Цагийн дүүрнийг гүйцэлдүүлэхийн тулд Тэр тэнгэр болон газар дахь бүх зүйлийн аль алийг Христийн дотор нэгтгэж болох юм’ (Ефес 1:10). ‘Эцсийн өдрүүдэд Еховагийн өргөөний уул нь уулсын оройд байгуулагдан, толгодын дээр өргөгдөнө; бүх үндэстэн үүн рүү цутгана’ (Исаиа 2:2).” Миний хэлснийг сонсоод Рафаэл залбирч буй эможи явуулаад, “Таны зөв, Төгс Хүчит Бурхан бол цор ганц жинхэнэ Бурхан, бид бүгд Төгс Хүчит Бурханы нэрийн дор ирэх ёстой. Төгс Хүчит Бурхан намайг дуудаж, миний зүрх сэтгэл, санаа зовнил, айдсыг мэддэг” гэсэн юм. Дараа нь би түүнд сайн мэдээний хэдэн кино, Бурханы зарим үгийг илгээгээд, бас Бурханд залбирч, Рафаэл эцэст нь цуглаанд ирэх эсэхээс үл хамааран би чадах бүхнээ хийж, хүлээж, Эрж хайж, захирагдаж сурах ёстой гэсэн.

Дөрөв хоногийн дараа би, цуглаанд сууж болох уу гэж асуусан гэнэтийн мессежийг Рафаэлээс авсан юм. Рафаэл бас Төгс Хүчит Бурханы үг өөрт нь маш их үнэ цэнтэй, үүнгүйгээр байж чадахгүй гэсэн. Бурханы үгээс Рафаэл Библийн олон үнэн, нууцыг ойлгож, Бурханы үгэнд татагдсан байлаа. Тэр үед миний сэтгэл хөдлөн би уйлсан. Бурханд үнэхээр талархаж байна! Рафаэл миний явуулсан Бурханы үгийг уншсан, тэндээс гарсан асуултууд өөрийг нь маш их зөрчилдүүлсэн гэсэн. Бас “Би итгэлдээ ийм хайнга хандаж, тоглоом шиг үзэж болохгүй учраас үргэлжлүүлэн судлахаар шийдсэн. Эзэний эргэн ирэлт миний хувьд маш чухал, би Эзэнийг угтан авах боломжоо алдаж, эцэст нь Эзэнийг гомдоож, урвамааргүй байна” гэж хэлсэн. Би маш их догдолж, Бурханд талархсан! Бурханы үгийн эрх мэдэл, хүч үнэхээр агуу гэдгийг харсан! Бурханы үг л Рафаэлийг эргүүлж, Төгс Хүчит Бурханы эцсийн өдрүүдийн ажлыг хүлээн авах шийдвэр гаргуулсан.

Энэ туршлага үнэхээр сэтгэлд минь хүрч, сайн мэдээг хүлээн авах боломжтой ямар ч хүнтэй тааралдсан, тэд Бурханы дуу хоолойг ойлгож чадаж байгаа цагт би тэднийг Бурханы гэр лүү хөтлөх үүрэг, хариуцлагаа биелүүлэх ёстой гэдгийг надад ойлгуулсан. Үүргээ ингэж биелүүлж байж л бид ардаа өр, харамсал үлдээхгүй. Бурханд талархъя! Бүх алдар Бурханд байх болтугай!


86. Сэтгэл хөдлөлд бүү авт

Шин Жин, Хятад

2015 оны 6-р сард би нэг чуулганд сайн мэдээний санваартнаар үйлчлэхээр очсон юм. Ли Жиэ гэдэг нэг эмэгтэй усалгааны багт байсан, бид хоёр нэлээд ойр ойрхон цуг ажиллах хэрэгтэй болдог байлаа. Бид бараг нас чацуу, төстэй амьдралтай, ойролцоо зан араншинтай байсан. Бас нөхөртөө дарлагдсан адилхан туршлагатай, нийтлэг зүйл маш ихтэй байсан. Тэгээд маш эв эетэй байлаа. Дээрээс нь би тэр чуулганд шинээр очсон учир бусад гишүүнийг танихгүй, үүрэгт маань маш олон сорилт учирдаг байсан. Ли Жиэ надтай нөхөрлөж, үнэхээр урам зоригтойгоор тусалдаг, би ч Ли Жиэгийн амьдралд асуудал тулгарах үед туслахад үргэлж бэлэн байдаг байлаа. Цаг хугацааны эрхээр, бид хоёр сэтгэлийнхээ уг дахь бодол, мэдрэмжийг хуваалцаж эхэлсэн. Тэгээд бодит холбоог мэдэрч, маш эв эетэй байлаа.

Дараа нь би чуулганы удирдагчаар сонгогдоод, бид хоёр нэг их холбогдохоо байсан. Хэдэн сар өнгөрч, нэлээд олон ах эгч Ли Жиэгийн асуудлыг дурдаж байгааг би дууллаа. Тэд Ли Жиэг үнэхээр биеэ тоодог, бусдад асуудал гарах үед тэвчээртэй ханддаггүйгээс гадна тэднийг загнаж, дорд үздэг гэж хэлсэн. Бүх хүн Ли Жиэд боогддог байсан. Хариуцсан хүн нь энэ талаар хэлж өгтөл Ли Жиэ үүнийг хүлээн зөвшөөрөлгүй, бүдүүлэг аашилсан. Тэгээд цуглаан дээр асар их үймээн үүсгэж байлаа. Бусдын нөхөрлөлийг хүлээн зөвшөөрөхгүй, зүгээр л бусад хүнд бурууг тохдог байсан. Бүх хүн Ли Жиэг Сүнсний ажилгүй гэсэн, түүний нөхөрлөл будилуу, ойлгомжгүй байдаг, заримдаа тэр бусад хүнийг доош нь хийдэг байлаа. Ли Жиэ хоёр сарын турш шинэ итгэгчдийн усалгааг сайн хийгээгүй байсан. Би энэ бүгдийг сонсоод усалгааны үүрэгт сайн тохирохгүй болсныг нь зүрх сэтгэлдээ мэдсэн юм. Хэдэн хамтран зүтгэгч чуулганы ажил саатах нь гээд Ли Жиэг халах санал гаргалаа. Надад тэр санаа үнэхээр эвгүй байсан. Би Ли Жиэг халахыг хүсээгүй юм. Ли Жиэ намайг чуулганд шинээр очих үеийн анхны танил байсан, бас надад маш их тусалсан. Бид хоёр сайхан харилцаатай байсан, иймээс өөрийг нь халъя зөвшөөрвөл Ли Жиэ намайг юу гэж бодох бол, цэвдэг сэтгэлтэй гэх болов уу гэж айсан. Бас Ли Жиэ үнэхээр алдар нэрд анхаардаг юм чинь халагдвал шаналах биш үү? Ийм маягаар бодоод, Ли Жиэг халж тэсвэрлээгүй юм. Тэгээд, “Ли Жиэ ойрд тааруухан байгаа ч энэ нь тэр чигтээ өөрийнх нь буруу биш. Ли Жиэгийн усалдаг шинэ итгэгчид шашны үзэлд баригдаад, сурахдаа удаан байна, иймд Ли Жиэ сайнгүй байгаа нь хэвийн хэрэг. Бас Ли Жиэ үхэн хатан зүтгэж, үнэхээр олон цагаар ажиллаж чаддаг. Түүнийг халчихвал оронд нь сайн хүн олоход хэсэг хугацаа орно, иймд оргүйгээс охинтой нь дээр” гэж шалтаглалаа. Зарим хамтран зүтгэгч энэ үгийг минь сонсоод эргэлзсэн. Бүх хүн Ли Жиэг түр зууртаа тэр үүрэгт үлдээж, орных нь хүнийг хайхаар дурамжхан зөвшөөрлөө. Би тайвшран санаа алдсан, гэхдээ бас “Ли Жиэг одоохондоо халаагүй байгаа ч гэсэн орлох сайн хүн олдвол халах л ёстой болно. Намайг туслах юм бол Ли Жиэгийн гүйцэтгэл сайжирч магадгүй, тэгээд үүрэгтээ үлдэж чадах биз” гэж бодож байлаа. Иймээс үдшийн цуглааныхаа дараа тэр орой шууд Ли Жиэгийн гэрт очоод, яагаад гүйцэтгэл нь тааруухан байгаа тухай, мөн үүрэг дэх асуудлынх нь тухай түүнтэй ярилаа. Ли Жиэ өөрийгөө огт мэдэлгүйгээр, зүгээр л шалтаг тоочсон. Тэгж аашилж байгааг нь хараад би нэлээд гутарсан. Дараа нь үүрэгтээ сайжрахад нь туслахаар нэмж маш их нөхөрлөл хийсэн ч Ли Жиэгийн гүйцэтгэл хэзээ ч сайжраагүй юм. Үүнд нь би маш их түгшсэн шүү. Дараа нь нэг удирдагч Ли Жиэгийн үүргийг солих тухай надтай ярилцахаар хэсэг хугацаанд хэдэн захиа бичсэн юм. Тэгэхээр нь би орлох сайн хүн олоогүй гэж хэлээд, түүнийг зүгээр л хуурчихсан. Ли Жиэ үг авахгүй л байлаа. Бас цагдаа нар ажиглаж байж болзошгүй үеэр аюулгүй байдлын асуудалтай эгчтэй зөвшөөрөлгүй холбоо барьсан. Надад Ли Жиэг үүргээс нь халахаас өөр сонголт байгаагүй юм.

Дараа нь чуулган надад сайн мэдээний ажил хариуцуулсан, харин би гүйцэтгэх үүрэггүй шаналаад, гэртээ сууж байгаа Ли Жиэг бодлоо. Ли Жиэ сайн мэдээний ажилд маш урам зоригтой байсан, иймээс түүнийг дахин үүрэг биелүүлж эхлүүлэх сайхан боломж мэт санагдсан юм. Би хамтран зүтгэгчдийн уулзалт дээр тэр санаагаа дэвшүүлээд, Ли Жиэ тиймэрхүү ажилд туршлагатай, давуу талтай, бас өөрийнх нь буруу байсныг мэдээд, үүндээ харамссан гэж хэллээ. Тэгээд Ли Жиэд сайн мэдээний багт нэгдэх боломж олгох хэрэгтэй гэсэн. Бусад нь бүгд санал нийлсэн. Ли Жиэ урьд нь сайн мэдээний санваартантай асуудалтай байсан учир тэр санваартанд өмнө нь яаж дарлуулсан тухайгаа цуглаан дээр байнга ярьж, үүнийгээ сөхсөөр байгаа гэх мэдээлэл төд удалгүй ах эгч нараас сонсоод би гайхсан. Маш олон ах эгч санваартны эсрэг өрөөсгөл үзэлтэй болж, түүнийг гадуурхсан юм. Ли Жиэ ажлын цуглаан дээр санваартантай ана мана үзэлцдэг байлаа, бас өөр хэдэн эгч түүний талд орсон. Сайн мэдээний санваартан ямар ч ажил хийж чадахгүй байсан нь чуулганы ажлыг ноцтой хойш татсан. Үүнийг сонсоод би цочирдсон шүү. Санваартан Ли Жиэгээс албан ёсоор уучлал гуйсан гэдгийг би мэдэж байлаа. Бас би Ли Жиэтэй нөхөрлөл хийсэн байсан. Өөрийгөө мэд, аливаад автах биш, харин сургамж ав гэж түүнд хэлсэн. Гэхдээ Ли Жиэг аливаа зүйлтэй зууралдаад, зүгээр өнгөрөөхгүй байх юм гэж төсөөлөөгүй. Түүний зан авир угаасаа чуулганыг үнэхээр үймүүлж байсан, энэ чигээрээ явбал Ли Жиэ сайн мэдээний багийг орхих ёстой болох байлаа. Би Ли Жиэгийн талаар улам бүр санаа зовсон. Тэгээд хэд хэдэн удаа нөхөрлөл хийхээр очсон. Ли Жиэ миний нүүрэн дээр зөв юм хэлдэг ч цуглаан дээр адилхан аашилсаар л байлаа. Өөр зарим нэг санваартан нөхөрлөл хийж, тусалсан ч Ли Жиэ өөрийгөө огт мэдэхгүй, бас өөрчлөгдөхгүй байсан юм.

Төд удалгүй удирдагч энэ бүгдийн тухай олж мэдсэн. Ли Жиэ чуулганыг үймүүлж, олон удаагийн нөхөрлөлийн дараа гэмшилгүй, аймшигтай нөлөө үзүүлж байсан. Зарчмыг хэрэгжүүлээд, Ли Жиэг халж, гэмшихгүй хэвээр байвал чуулганаас хөөх ёстой байлаа. Үүнийг сонсоод би цочирдсон. Ли Жиэ яаж бүх зүйлээ орхиж, маш их зовсон тухай бодсон. Ли Жиэ хөөгдчихвөл үнэхээр харамсалтай биш үү? Сайн мэдээний санваартнаар үйлчилж байхад минь маш их тусалж, тэр чуулганд миний хамгийн дотнын хүн байсан шүү дээ. Түүнийг өмөөрөхгүй бол туйлын цэвдэг сэтгэлтэй явдал мэт санагдсан. Ли Жиэ үнэхээр хөөгдчихвөл би ер нь түүнтэй дахин нүүр тулж яаж чадах юм бэ? Тэр надад хорсож, үнэхээр гомдох нь гарцаагүй байлаа. Ийм маягаар бодоод, би тэр хамтран зүтгэгчдэд Ли Жиэ үнэхээр зарим нэг асуудалтай ч цаг үргэлж чуулганд үйлчилж ирсэн, бас сайн мэдээний ажилд гаргууд, иймээс тэр дэндүү хатуудах байх гэж хэлсэн. Дахин нэг боломж олгож, нэмж тусалбал Ли Жиэ өөрчлөгдөх байх гэх санал дэвшүүлсэн юм. Нэг хамтран зүтгэгч маш хатуухан хариу хэлж, “Шинь эгч ээ, та үнэний зарчмыг дагалгүй, сэтгэл хөдлөлд автаад байна. Ли Жиэ урьд нь сайн мэдээний ажилд давгүй байсан, бас шаргуу ажилладаг. Гэхдээ цаадах чинь үнэнийг хүлээн зөвшөөрөхгүй байна. Ли Жиэ үнэнийг үзэн ядаж, энд сөрөг үүрэг гүйцэтгэдэг. Тэгээд Бурханы гэрийн ажлыг ноцтой үймүүллээ. Бид хайрлах сэтгэлээсээ болоод Ли Жиэгийн аяыг дагаад байж болохгүй. Үүнийг бодоод үз” гэсэн. Ингэж хэлэхээр нь, би үнэхээр Ли Жиэгийн тухайд зарчмыг дагаагүй гэдгээ ухаарсан юм. Гэхдээ л үүнийг тэсвэрлэж чадалгүй, удирдагч Ли Жиэд дахин нэг боломж олгоосой гэж хүссэн.

Цуглаанаас гэртээ харих замд газар дайвалзаж байх шиг санагдаж, би нүдээ нээхээс айлаа. Бүр алхаж ч чадахгүй байсан. Замын яг хажууд сууж байхдаа Бурхан намайг ингэж сахилгажуулж байгаа байх гэдгийг ухаарсан. Тэгээд чимээгүйхэн залбирлаа. Яг тэгтэл Бурханы ийм үг тодхон санагдсан юм. Бурхан ингэж хэлсэн байдаг: “Хүн Бурханыг уурлуулах нь нэг удаагийн тохиолдол юм уу хэлсэн ганц зүйлээс нь болдоггүй байж магад, харин ч тэдний хандлага, байгаа байдлаас болдог. Энэ бол тун аймаар зүйл” (Үг нь махбодоор илэрсэн номын “Цор ганц Бурхан Өөрөө VII”). Бурханы энэ үг зүрх сэтгэлд минь айдас мэдрүүлсэн юм. Би Бурханы зан чанарт халдаж байсан болж таарлаа гэдгээ олж харсан. Тэгээд эргэцүүлж эхэллээ. Тэр удирдагч надад Ли Жиэг халж, өөрт нь эргэцүүлэл хийлгэх хэрэгтэй гэж хэлснээс хойш би үнэнийг эрж хайж, Бурханы гэрийн ашиг сонирхлыг бодолцож байгаагүй гэдгээ ухаарсан. Би зүгээр л гөжүүдээр Ли Жиэг хамгаалж байж. Зүрх сэтгэлд минь Бурханы ямар ч орон зай байгаагүй, бас Бурханыг би аль эрт гомдоосон байлаа. Би даруйхан Бурханд залбирч, буруугаа хүлээгээд, өөрийгөө эргэцүүлнэ гэх найдлага тавьсан. Залбирсныхаа дараа үлгэн салган гэртээ харилаа. Хариад Бурханы үгийн бас нэг хэсгийг уншсан. Бурхан ингэж хэлсэн байдаг: “Зарим хүн угаасаа сэтгэл хөдлөл ихтэй байдаг; өдөр бүр юм ярихдаа, бусдад хандан авирлахдаа тэд сэтгэл хөдлөлөөрөө амьдардаг. Тэд энэ ч хүн, тэр ч хүнд сэтгэл татагдаж, өдөр бүр ач тус хариулж, сайхан сэтгэлийг хариулах үүрэгтэй гэж боддог; бүх зүйлийг хийхдээ сэтгэл хөдлөлийн ертөнцөд амьдардаг… Сэтгэл хөдлөл нь энэ хүний амин газар гэж хэлж болно. Тэр бүх зүйлийг сэтгэл хөдлөлдөө захирагдаж хийдэг, үнэнийг хэрэгжүүлэх юм уу зарчмын дагуу үйлдэх чадваргүй, байнга Бурханы эсрэг тэрслэх хандлагатай байдаг. Сэтгэл хөдлөл бол түүний хамгийн том сул тал, ноцтой дутагдал бөгөөд түүнийг бүрмөсөн сүйрүүлж чадна. Хэт их сэтгэл хөдлөлтэй хүмүүс үнэнийг хэрэгжүүлэх юм уу Бурханыг дуулгавартай дагах чадваргүй байдаг. Тэд махан бие, мунхаг, мунгинуу байдалд автаж, сэтгэл хөдлөлдасар их ач холбогдол өгдөг нь тэдний уг чанар юм. Тэд сэтгэл хөдлөлөөрөө амьдардаг” (Эцсийн өдрүүдийн Христийн яриа номын “Хүний уг чанарыг хэрхэн мэдэх вэ”). Үүнийг уншаад маш их сэтгэл хөдөлж, нулимсаа барьж дийлээгүй юм. Би бусдыг гэх сэтгэлдээ үнэхээр хэт захирагддаг, энэ нь миний сул тал, эмзэг цэг гэдгийг олж харсан. Надад туслахад маш бэлхэн, уриалгахан байсан болохоор нь Ли Жиэд би үнэхээр талтай болж, яваандаа тэр миний сонирхол нэгтэн мэт болсон. Ли Жиэд хамаатай юм болгон дээр би сэтгэл хөдлөлийн үүднээс ярьж, үргэлж Ли Жиэгийн мэдрэмж гэж сүржигнэн, түүний талд орсон. Тэгээд зарчмыг шударгаар хэрэгжүүлж чадаагүй. Ли Жиэ үүрэгтээ тааруу байгаа, энэ нь үймээн үүсгэж, сайнаасаа муу нь давсан иймд Ли Жиэг даруйхан халах ёстой гэдгийг би сайн мэдэж байсан. Гэхдээ дотно холбооноосоо үүдээд би Ли Жиэг үүргээ алдаж, чуулганаас хөөгдөх вий гэж санаа зовсон учир сэтгэл хөдлөлдөө автаад, түүнийг үлдээе гэж бусдыг ятгахын тулд элдэв янзын шалтаг олсон. Тэр ч бүү хэл Ли Жиэг албан тушаалд нь үлдээхийн тулд гүйцэтгэлээ сайжруулахад нь туслахыг хүссэн. Би Ли Жиэтэй холбоогүй байсан бол түүнийг тэгж их өмөөрөхгүй байх байсан. Өөр ямар ч ах эгчид зарчмын дагуу хандах байсан юм. Тухайн үед би үүрэгтээ хайрлах сэтгэлд бүрэн захирагдаж, алхам тутамдаа Ли Жиэгийн талд орж, аяыг нь дагаж, зарчмыг огт хайхраагүй гэдгээ олж харсан. Би Бурханы гэрийн ажил, ашиг сонирхлыг огтхон ч бодолцолгүй өөрийнхөө мэдрэмжид л үндэслэн ярьж, үйлдэж байсан. Энэ нь маш аминчхан явдал байсан юм.

Бурханы үгийг бага зэрэг нэмж уншсан нь энэ асуудлын талаар нүдийг минь илүү их нээсэн дээ. Төгс Хүчит Бурхан ингэж хэлсэн байдаг: “Ямар асуудал сэтгэл хөдлөлтэй холбоотой вэ? Нэгдүгээрт, гэр бүлээ хэрхэн үнэлэх, тэдний хийдэг зүйлд яаж хандах явдал юм. ‘Тэдний хийдэг зүйлс’ гэдэгт, тэд хошуу дүрдэг, үймүүлдэг, хүмүүсийг ар хударгаар нь шүүдэг, үл итгэгчдийн хийдэг зүйлийг хийдэг байх зэрэг багтана. Чи гэр бүлдээ алагчлахгүй хандаж чадах уу? Тэднийг бичгээр үнэл гэж чамаас хүсвэл сэтгэл хөдлөлөө хойш тавиад шударгаар, бодитойгоор үнэлэх үү? Чи нөхөрсөг харилцаатай юм уу урьд нь чамд тусалсан хүмүүст зөөлөн ханддаг уу? Тэдний үйлдэл, зан авирт чи нягт нямбай, алагчлахгүй, бодитой хандах уу? Хошуу дүрж, үймүүлж байгааг нь олж мэдвэл чи тэднийг даруйхан мэдээлэх юм уу ил болгох уу? Үүнээс гадна, ойр дотно, эвсэл ижил ашиг сонирхолтой хүмүүстээ зөөлөн ханддаг уу? Тэдний үйлдэл, зан авирыг үнэлэх, тодорхойлох, тэдгээрт үзүүлэх хариу үйлдэл чинь алагчлахгүй, бодитой байх уу? Чамтай холбоотой юм уу сэтгэл санаагаараа холбогдсон хүнд чинь чуулган арга хэмжээ авна гэж зарчимд заасан бөгөөд эдгээр арга хэмжээ нь чиний үзэлтэй нийцэхгүй байвал чи ямар хариу үйлдэл үзүүлэх вэ? Чи дуулгавартай дагах уу? Тэдэнтэй нууцаар холбоо тогтоож, тэдэнд уруу татагдсаар, бүр тэдний шахалтаар тэдний төлөө шалтаг тоочиж, учирлаж, тэднийг хамгаалах уу? Чамд сайн хандаж ирсэн, үнэний зарчмыг үл тоодог, Бурханы гэрийн ашиг сонирхлыг анхаардаггүй хүмүүсийн төлөө бурууг нь хүлээж, тэдэнд туслах уу? Энэ бүхэн нь сэтгэл хөдлөлтэй холбоотой янз бүрийн асуудлыг хамардаг, тийм биз дээ? Зарим хүн ‘Таны ярьдаг эдгээр сэтгэл хөдлөлд зөвхөн садан төрөл, гэр бүлийн гишүүд хамаардаг биш үү? Энэ нь зөвхөн эцэг эх, ах эгч, гэр бүлийн бусад гишүүдийг хамардаг биш гэж үү?’ гэдэг. Үгүй ээ; энэ нь олон янзийн хүмүүсийг хамардаг. Гэр бүлийн гишүүдийг тооцохгүйгээр, сайн найз, анд нөхдөө алагчлахгүй байж хүртэл чаддаггүй зарим хүн бий. Тэдний амнаас гардаг бүхэн өрөөсгөл байдаг. Жишээ нь, хайнга, хорон муу байх хандлагатай хэн нэгнийг тэд, зугаацах дуртай, хөгжилтэй, оройтож төлөвшсөн гэж дүрсэлдэг. Эдгээр үгэнд сэтгэл хөдлөл байна уу? Хайнга хүн тэдэнтэй холбоогүй байх үед тэдний үг хөнгөн хийсвэр байх нь хавьгүй бага байдаг: ‘Тэд мэдээжийн хэрэг антихрист, хорон, ёрын муу, хийдэг юм бүхэн нь хошуу дүрж, үймүүлэх явдал.’ Нотлох баримт асуувал тэд ‘Одоогоор нотлох баримт байхгүй боловч муу хүн гэдгийг нь шууд хараад л хэлж болохоор байна. Энэ бол тэдний уг чанар гэж Бурханы үгэнд хэлдэг’ гэж хариулна. Тэднийг эргэлзэж тээнэгэлзэлгүй тодорхойлно. Энэ нь сэтгэл хөдлөлөөрөө амьдарч байгаа хэрэг мөн биз дээ? Тэгэхээр сэтгэл хөдлөлөөрөө амьдардаг хүмүүс юу вэ? Ийм хүмүүс алагчилдаггүй юу? Тэд шулуун шударга уу? (Үгүй.) Махан биеийн дур сонирхол, ашиг сонирхлоор амьдардаг хүмүүс сэтгэл хөдлөлөөрөө амьдардаг” (Эцсийн өдрүүдийн Христийн яриа номын “Хуурамч удирдагчдыг ялган таних нь (2)”). “Би сэтгэл хөдлөлгүй тул хүмүүст сэтгэл хөдлөлөө илэрхийлэх боломж олгодоггүй бөгөөд хүмүүсийн сэтгэл хөдлөлийг туйлын их жигших болсон юм. Хүн хоорондын сэтгэл хөдлөлөөс болж Би нэг тийш хаягдан, улмаар тэдний нүдэнд ‘өрөөл бусад’ болсон; хүн хоорондын сэтгэл хөдлөлөөс болж Би мартагдсан; хүн сэтгэл хөдлөлөөсөө үүдэн ‘мөс чанараа’ авах боломжийг ашигладаг; хүн сэтгэл хөдлөлөөсөө л үүдэн Миний гэсгээлтээс үргэлж залхдаг; хүн сэтгэл хөдлөлийнхөө л улмаас Намайг шударга бус, ёс бус гэж дуудан, аливааг зохицуулахдаа хүний сэтгэлийг тоохгүй байна гэцгээдэг. Газар дээр Надад бас төрөл садан бий гэж үү? Бүхий л удирдлагын төлөвлөгөөнийхөө төлөө хэн Над шиг өдөр шөнөгүй нойр хоолоо хасан ажилласан юм бэ? Хүнийг Бурхантай харьцуулж яаж болох юм бэ? Хүн Бурхантай нийцтэй байж яаж чадах вэ?” (“Үг нь махбодоор илэрсэн” номын Бүх орчлон ертөнцөд хандсан Бурханы айлдваруудын “28-р бүлэг”). Үүнийг уншаад, хайрлах сэтгэлд захирагдах гэж юу гэсэн үг болохыг илүү тодорхой ойлгож, хүмүүс ингэхийг Бурхан үзэн яддаг гэдгийг олж харсан. Энэ нь үнэний зарчмыг зөрчиж, ёрын мууг үйлдэж, Бурханыг эсэргүүцэхэд хүргэдэг. Бурхан намайг удирдагч болгон өргөмжилсөн, гэтэл би бусад хүнийг зохицуулахдаа зарчмын дагуу үнэнийг хэрэгжүүлж, тэдэнд эрх тэгш хандаагүй юм. Харилцаа холбооноосоо үүдэн Ли Жиэг өмгөөлж, түүнийг халж, хөөх шаардлагатай байхад тэгэхээс татгалзсан. Би тус хүргэхдээ Бурханы гэрийн ажлыг ашиглаж, чуулганы ашиг сонирхлыг золиосолж байж. Энэ нь ах эгч нарын амийн оролтод хор хөнөөл учруулж, Бурханы гэрийн ажлыг үймүүлэхээс өөр юм хийгээгүй. Би тэжээсэн бяруу тэрэг эвдэнэ гэгч болж, урвагч байсан юм. Энэ нь Бурханыг доромжилж, эсэргүүцсэн явдал биш үү? Тэр бүгдийг олж хараад би үйлдэлдээ харууслаар дүүрч, Бурханд яаран залбирч, гэмшсэн. Хожим нь цуглаан дээр, би тэр нөхцөлийг бүхэлд нь зохицуулахдаа яаж сэтгэл хөдлөлд автаж байсан тухай сэтгэлээ уудалсан юм. Зан авирт нь үндэслээд, Ли Жиэг өөрийгөө эргэцүүлэг гээд үүргээс нь халсан.

Зургаан сар орчим өнгөрсөн, харин Ли Жиэ ёрын муу зан авирынхаа талаар бодит ойлголттой болоогүйн дээр өөрийг нь хэлмэгдүүлсэн, удирдагч шударга бус байсан гэж зүтгээд байлаа. Тэгээд удирдагч өөрийг нь дорд үзэж, өөрт нь өш санасан гэж бусдад хэлсэн. Удирдагч үнэнийг нөхөрлөж, зан авирыг нь задлан шинжилсэн ч Ли Жиэ огт хүлээн зөвшөөрөлгүй, дүүрэн шалтаг тоочсон юм. Тэр ч бүү хэл дуугаа хураан, чимээгүйхэн эсэргүүцэл үзүүлж, удирдагчаас шууд нүүр буруулсан. Ли Жиэ гомдоллож, бусдын дунд сөрөг байдал түгээж, маш их зовсныхоо хариуд өөрөө ямар ч ерөөл хүртээгүй байхад нь гавьяагүй хүмүүс ерөөгдсөн тухай ярьж байлаа. Ли Жиэтэй холбоотой байсан зарим ах эгч эцэстээ түүний талд орж, түүнийг өмөөрсөн. Маш олон хүн Ли Жиэг хүн чанар муутай гээд, зочилсон айлынхаа хоолыг үнэхээр голж шилж, зочлуулсан эгчийг хоол хүнс авч өгөхгүй байна гэж ар хударгаар нь гомдоллосон гэцгээсэн. Ли Жиэ мөнгөндөө харамч байж, ядуу байгаа тухайгаа гомдоллосон, үүнд нь ах эгч нар хууртаад, хайрлах сэтгэлээр тусалж, Ли Жиэд мөнгө болон бусад эд зүйл өгсөн юм байна лээ. Яагаад ч юм бэ, тэр бүгдээр туслуулах албатай мэтээр Ли Жиэ үүнийг нь эрх дархтай хүлээн авсан. Ли Жиэ Бурханы гэр дэх шимэгч байсан юм. Энэ бүгд надад “Үнэнийг хэрэгжүүлдэггүй хүмүүст өгөх анхааруулга” гэх Бурханы үгийн ийм хэсгийг бодогдуулсан. Бурхан ингэж хэлсэн байдаг: “Чуулган дотор хорт, хорон муу яриагаа дэгдээдэг, ах эгч нарын дунд цуу яриа тарааж, зөрчил үүсгэж, бүлэглэл бий болгодог хүмүүс чуулганаас хөөгдсөн байх ёстой. Гэвч одоо Бурханы ажлын өөр эрин үе тул энэ хүмүүсийг хязгаарласан, учир нь тэд таягдан хаягдах нь гарцаагүй. Сатаны завхруулсан бүх хүн завхарсан зан чанартай байдаг. Зарим хүн завхарсан зан чанараас цаашгүй байхад бусад нь тийм биш: Тэд завхарсан сатанлаг зан чанартайгаар зогсохгүй, уг чанар нь ч бас туйлын хорон муу байдаг. Тэдний үг, үйлдэл завхарсан сатанлаг зан чанарыг нь илчилдгээр үл барам, энэ хүмүүс бол жинхэнэ диавол Сатан юм. Тэдний зан авир Бурханы ажилд саад болж, үймүүлэн, ах эгч нарын амийн оролтыг үймүүлж, чуулганы хэвийн амьдралд саад хийж байдаг. Хонины арьс нөмөрсөн энэ чононуудыг эрт орой хэзээ нэгэн цагт цэвэрлэх ёстой; Сатаны энэ боолуудад өршөөлгүй хандаж голж харьцах ёстой. Ингэх нь л Бурханы талд зогсож буй хэрэг; ингэж чаддаггүй хүмүүс Сатантай хамт намаг балчигт хөлбөрч байна” (“Үг нь махбодоор илэрсэн” ном). Бурханы үгийн энэ хэсэг надад Ли Жиэг илүү ялган таних чадвар өгсөн. Ли Жиэ үнэнийг хүлээн зөвшөөрөхөөс татгалзаж, эерэг үүрэг гүйцэтгэлгүй үймүүлж, шүүж, завхарсан хүн чуулганы амьдралын маань эх захыг алдагдуулж байсан юм. Шүүмжлүүлж, үүргээ алдах үедээ хэзээ ч гэмшилгүй сэтгэл гонсойж, удирдагчдын талаар гомдоллож, чуулганы амьдралыг үймүүлсээр байсан. Үнэнийг үзэн ядаж, өширхдөг, түрэмгий, ёрын муу иймэрхүү хүн хэзээ ч аврагдаж чадахгүй. Тэр тахианы дэн түйвээж, тахиа барьж идэж байгаа үнэг шиг л чуулганы ажлыг үймүүлэх байсан. Ёрын муу хүмүүсийг халах ёстой, тэгснээр Бурханы гэрийн ажил урагшилж, бид чуулганы зохистой амьдралаар амьдарч чаддаг. Бурхан зөвт, ариун байдаг. Ёрын мууг үйлдэгчдийг биш, үнэнийг хайрладаг, сайн хүн чанартай хүмүүсийг Бурхан авардаг. Ёрын муу хүмүүс уг чанартаа үнэнийг үзэн яддаг, бас хэчнээн олон боломж олдлоо ч үнэхээр гэмшихгүй. Үнэнд хайртай хүмүүс завхрал илчилж, үймүүлж, шүүх юм хэлж болно. Гэхдээ тэгснийхээ дараа тэд өөрсдийгөө эргэцүүлж, Бурханы шүүлт, гэсгээлтийн үгийг хүлээн зөвшөөрч, гэмшиж, өөрчлөгдөж чаддаг. Чуулган хангалттай боломж олгосон ч Ли Жиэ хэзээ ч гэмшээгүй. Зүгээр л дайрч давшилж, үймүүлэх нь эрс нэмэгдсэн. Ли Жиэ мөн чанартаа ёрын муу байсан юм. Чуулганы зарчимд үндэслээд түүнийг хөөх ёстой байсан. Чуулганы удирдагчийн хувьд би Ли Жиэгийн ёрын муу үйлийг илчлэхийн тулд бусадтай нөхөрлөл хийж, хөөх баримт бичигт нь гарын үсэг зурах ёстой гэдгээ мэдэж байлаа. Гэсэн ч тэгэхдээ дурамжхан байсан. Ли Жиэ үнэхээр чуулганаас хөөгдчихвөл бүрмөсөн өнгөрнө гэж санаа зовсон. Ингэж бодмогцоо Бурханд залбираад, сэтгэл хөдлөлөө ялан дийлэхэд намайг замчлаач гэж гуйлаа.

Дараа нь, “Бурхан хүн хоёр амралтад хамт орох болно” гэх Бурханы үгийн 4-р хэсгээс ингэж уншсан. “Бурханд итгэдэггүй эсэргүүцэгчдээс өөр хэн Сатан, чөтгөрүүд, Бурханы дайснууд байх юм бэ? Тэд Бурханд дуулгаваргүй хүмүүс биш гэж үү? Тэд итгэлтэй гэж хэлдэг мөртөө үнэнгүй хүмүүс биш гэж үү? Тэд Бурханд гэрчлэл хийж чадахгүй атлаа ерөөл олж авахаар л эрэлхийлдэг хүмүүс биш гэж үү? Чи өнөөдөр тэр чөтгөрүүдтэй нийлж, тэдэнд мөс чанар, хайраар хандсаар байгаа, гэхдээ энэ тохиолдолд чи Сатанд сайхан сэтгэл гаргаж байгаа бус уу? Чөтгөрүүдтэй холбогдож байгаа бус уу? Хүмүүс өнөө үед сайн, мууг ялган салгаж чадахгүй хэвээр, Бурханы хүслийг эрж хайх ямар ч санаа зорилгогүйгээр сохроор хайрлаж, өршөөсөөр байж, Бурханы санаа зорилгыг ямар нэгэн байдлаар өөрсдийн болгож чадахгүй бол тэдний төгсгөл бүр ч золгүй байх болно. Махбод дахь Бурханд итгэдэггүй хэн боловч Бурханы дайсан юм. Дайсанд хайр, мөс чанар харуулж чаддаг бол чи зөв шударга байдлын мэдрэмжгүй байгаа бус уу? Миний жигшиж, санал зөрөлддөг хүмүүстэй нийцтэй байж, тэднийг гэх хайр, хувийн сэтгэл хөдлөлөө харуулсаар байгаа бол чи дуулгаваргүй байгаа бус уу? Чи Бурханыг зориуд эсэргүүцэж байгаа бус уу? Ийм хүнд үнэн байдаг гэж үү? Хүмүүс дайснууддаа мөс чанар гаргаж, чөтгөрүүдийг хайрлаж, Сатаныг өршөөдөг бол Бурханы ажилд санаатайгаар саад хийж байгаа хэрэг бус уу?” (“Үг нь махбодоор илэрсэн” ном). Бурханы үгийн энэ хэсгийг уншаад, би маш буруутайгаа мэдэрсэн. Ли Жиэ хэрэг таригч, хэзээ ч гэмшихгүй ажлын садаа, мөн чанартаа үнэнийг үзэн яддаг ёрын мууг үйлдэгч гэдгийг би сайн мэдэж байсан хэрнээ л түүнийг эрхлүүлж, чуулганд байлгахыг үргэлж хүсдэг байсан. Би ёрын муу хүнд чуулганы ажлыг хорлох боломж олгож, Сатаны талд орж, Бурханы эсрэг явж байж. “Цус уснаас өтгөн”, “Хүн амьгүй биш; тэр яаж сэтгэл хөдлөлөөс ангид байж чадах билээ?” гэх Сатаны гүн ухаан намайг замчилж байж. Би бусадтай тогтоосон холбоогоо үргэлж үнэлээд, тэр л хүнлэг байж, сайн хүн байх цорын ганц арга гэж боддог байсан. Бусад бүх зүйл цэвдэг сэтгэлтэй явдал, бас би бусдад гологдоно гэж бодсон. Тэгсэн минь ёстой хөгийн хэрэг байж. Ертөнцийн эдгээр гүн ухаан зөв мэт санагдаж, хүний үзэлд нийцдэг ч үнэн болон зарчмын эсрэг явдаг. Бид бусад бүх хүнд өрөвчхөн, хайр энэрэлтэй байвал энэ нь бусдыг хайрлах мунхаг арга, бас ямар ч зарчимгүй явдал юм. Бусдад зарчимтай, ах эгч нарт хайр энэрэлтэй, Бурханд мөс чанартай байж, ёрын мууг үйлдэгч, үл итгэгч, чөтгөр, Сатаныг гол гэж Бурхан биднээс хүсдэг. Тиймэрхүү хүмүүст өрөвчхөн байх нь мунхаг, мунгинасан хэрэг биш үү? Тийм төрлийн хайр ялган таних чадвар, зарчимгүй, мунхаглалаас үүддэг. Энэ нь биднийг төөрөлдүүлдгээс гадна ёрын мууг үйлдэгчийг дагах нь Бурханы гэрийн ажлыг үнэхээр хорлож болдог. Би сатанлаг гүн ухааны дагуу амьдарч байснаа олж харсан. Энэ нь маш мунхаг, маш нэр төргүй явдал байсан юм. Ли Жиэ үнэнийг хүлээн зөвшөөрөхгүй, чуулганыг үймүүлдэг ёрын мууг үйлдэгч гэдгийг, бас Ли Жиэг халах хэрэгтэй гэдгийг би мэдэж байсан. Гэхдээ би мэдрэмждээ автаж, хайрлах сэтгэлдээ боогдсон. Удаа дараа Ли Жиэгийн аяыг дагасан. Үүндээ шаналж, туйлдаж, хязгаарлагдаж байсан. Гэхдээ хамгийн гол нь би ойлгодог үнэнээ хэрэгжүүлэхгүй байсан. Би Бурханы эсрэг тэмцэж байсан юм. Бурханы нигүүлсэл, авралыг эдэлж байгаа ч Бурханы эсрэг ажиллаж, Сатаныг болон ёрын мууг үйлдэгчийг хамгаалж байсан. Би үнэхээр мөс чанар, эрүүл ухаангүй байж. Сэтгэл хөдлөлд автах нь Бурхан болон үнэнээс нүүр буруулж байгаа хэрэг гэдгийг эцэст нь би тодорхой ойлгосон доо. Дараа нь, Бурхан олон жилийн турш надад маш их ажил хийгээд, асар их төлөөс төлсөн гэдгийг бодлоо. Хариуд нь би Бурханд юу ч өгөөгүй, харин ч бүр Бурханы эсрэг Сатаны талд орж байсан юм. Ингэж бодоод харууслаар дүүрч, буруутайгаа мэдэрсэн.

Дараа нь, сүнслэг үйл ажиллагаан дээрээ Бурханы үгийн нэг хэсгийг уншсан. Бурхан ингэж хэлсэн байдаг: “Хүмүүсийг бусдад ямар зарчмаар ханд гэж Бурханы үг шаарддаг вэ? Бурханы хайрладаг зүйлийг хайрлаж, Бурханы үзэн яддаг зүйлийг үзэн яд: Энэ нь баримтлах ёстой зарчим юм. Үнэнийг эрэлхийлж, Өөрийнх нь хүслийг дагаж чаддаг хүмүүсийг Бурхан хайрладаг. Тэд бас бидний хайрлах ёстой хүмүүс юм. Бурханы хүслийг дагаж чаддаггүй, Бурханыг үзэн яддаг, Бурханд тэрсэлдэг хүмүүсийг Бурхан жигшдэг бөгөөд бид ч бас жигших ёстой. Үүнийг л Бурхан хүнээс шаарддаг… Нигүүлслийн эрин үед Эзэн Есүс ‘Хэн Миний эх, хэн Миний дүү нар юм бэ?… Тэнгэр дэх Миний Эцэгийн хүслийг биелүүлдэг хэн боловч Миний эх, ах, эгч дүүс мөн’ гэж хэлсэн. Энэ үгийг тэртээ Нигүүлслийн эрин үед аль хэдийн хэлсэн байсан, харин одоо Бурханы үг бүр ч оновчтой байдаг: ‘Бурханы хайрладаг зүйлийг хайрлаж, үзэн яддаг зүйлийг үзэн яд.’ Эдгээр үг гол санааг шууд хэлдэг ч ихэнхдээ хүмүүс жинхэнэ утгыг нь ойлгож чаддаггүй” (Эцсийн өдрүүдийн Христийн яриа номын “Эндүү ташаа үзэл бодлоо танин мэдсэнээр л чи өөрийгөө мэдэж чадна”). Энэ нь, “Бурханы хайрладаг зүйлийг хайрлаж, үзэн яддаг зүйлийг үзэн яд” гэх хэрэгжүүлэх уг зарчмыг тодруулахад тус болсон. Жинхэнэ итгэлтэй, үнэнийг эрэлхийлдэг, үүрэгтээ үнэнч хүмүүс л жинхэнэ ах эгч нар мөн, тэд л бидний хайрыг хүртүүштэй. Үнэнийг хүлээн зөвшөөрөхөөс татгалзаж, чуулганд байнга үймээн үүсгэдэг, үнэнийг үзэн ядаж, Бурханыг үзэн яддаг хүмүүс бүгд ёрын муу хүн, үл итгэгч, чөтгөр, Сатан байдаг. Тэдэнд ой гутаж, тэднийг голууштай. Хүмүүст зарчимтай, Бурханы хүслийн дагуу хандах цорын ганц арга энэ юм. Дараа нь цуглаан дээр би ёрын муу хүн гэж юу болох, тэднийг яаж ялган таних тухай нөхөрлөл хийж, Ли Жиэгийн ёрын муу зан авирыг илчилсэн. Бас хүнийг чуулганаас хөөх зарчмын тухай нөхөрлөлөө. Тэд бүгд үнэнийг ойлгож авмагцаа Ли Жиэгийн ёрын муу үйлийг илчилж эхэлсэн. Эцэст нь Ли Жиэ хөөгдсөн юм.

Энэ бүхний дараа би үнэхээр Бурханд талархах сэтгэлээр дүүрсэн. Бурханы илчилсэн зүйл болон Бурханы үгийн шүүлт байгаагүй бол би тэдгээр сатанлаг гүн ухааны дагуу амьдарсаар байж, бусдад зүгээр л сохроор нинжин хандаж, сайн муу, зөв бурууг ялгаж салгаж чадалгүй, өөрийн мэдэлгүй Бурханы эсрэг Сатаны талд орох байж. Бурханы үг надад хайрлах сэтгэлд автахын аюул, үр дагаврыг харуулж, хайрлах сэтгэлийн хүлээсээс ангижрахад минь тусалсан. Тэгээд би хүмүүст үнэний зарчмын дагуу хандаж чаддаг болсон. Бурханы хайр, авралд би маш их талархдаг юм.


88. Би яагаад бусдаас дор байхаас айдаг вэ?

2019 оны 6-р сард би Бурханы шинэ ажлыг хүлээн авч, дараа нь шинээр ирэгсдийг усалж эхэлсэн юм. Шинэ ирсэн зарим хүн миний тусламжийг авсныхаа дараа маш их талархаж байсан тул би бахархаж, энэ үүрэгт тохирно гэдгээ мэдэрч байлаа. Дараа нь, би нэг шинэ хүнийг хариуцаж, эхэндээ хичээнгүйлэн усалдаг байсан ч дараа нь тэр эгч юмыг сайн ойлгож, хурдан сурч байгааг олж мэдсэн. Цуглаан дээр түүний хуваалцаж буй ойлголт сайн байгааг би мэдэрч байлаа. Тэр эгч намайг хурдан хугацаанд гүйцэж түрүүлээд удирдагч түүнээс хүн бүрийг услахыг хүсэж, миний хэрэг байхгүй болох вий гэж санаа зовсон. Ингэж бодоод би түүнийг зөв услахыг хүсэхээ больсон тул юм ярилцахаа багасгалаа. Нэг удаа удирдагч надаас энэ шинэ ирсэн хүний талаар “Бидэнд усалгааны ажилтан хэрэгтэй байна. Тэр эгч тохирох уу?” гэж асуусан юм. Би тэр эгчийг хөгжүүлэхийг хүсээгүй. Учир нь тэр эгч юмыг маш сайн ойлгож, ирээдүйд удирдагч болж, надаас дээгүүр гарчих вий гэж эмээж байсан юм. Тиймээс би удирдагчид “Би сайн таньж амжсангүй. Та бусдаас асууж болох уу” гэлээ. Удирдагч түүнтэй ярилцахаар явсныг сонсоод, би маш их атаархаж, айж, бас “Тэр эгчийг хөгжүүлж, дэвшүүлж, миний оронд ч тавьж магадгүй” гэж бодогдсон. Хожим нь чуулган хуваагдаж, тэр эгч нөгөө чуулган руу явсан юм. Хэдхэн сарын дараа тэр эгчийг чуулганы удирдагч болсныг нь олж мэдлээ. Түүний хурдтай амжилтад би бүр цочирдсон! Эгчид би баяр хүргэж, өмнөөс нь баярлаж байна гэсэн ч сэтгэлийн гүндээ атаархаж байв. Би усалгааны ажилтан хэвээр байхад тэр эгч яагаад ийм хурдан удирдагч болчхов? Маш сэтгэл дундуур байсан тул би шинээр ирэгсдийг услах ажлаа илүү шаргуу хийсэн, учир нь би ч гэсэн удирдагч болж чадна гэдгээ удирдагчид нотлохыг хүссэн юм.

Дараа нь би ч бас чуулганы удирдагчаар сонгогдсон боловч хэн нэгэн надаас дээр байх үед атаархсаар л байдаг байлаа. Нэг удаа би шинээр ирэгсдийг яаж дэмжиж, туслах талаар удирдагчид, санваартнуудтай ярилцаж, сайн мэдээний санваартан ч бодлоо хуваалцсан юм. Дээд түвшний удирдагч, бүлгийн удирдагчид ч түүний саналыг сайн байна гэцгээсэн. Бид сайн мэдээний санваартны зөвлөсний дагуу шинээр ирэгсдийг услахаар оролдож, үнэхээр үр дүнд хүрсэн юм. Шинээр ирэгсэд цуглаанд идэвхтэй оролцсон. Сайн мэдээний санваартан ч бас үр дүнтэй номлосон. Үүнд би багахан атаархаж, “Сайн мэдээний санваартан надаас илүү номлож байна. Би илүү ихийг сурч, өөрийгөө сайжруулах хэрэгтэй” гэж бодсон. Түүнээс хэдэн жил үүргээ гүйцэтгэж байгааг нь асуухад тэр эгч “Зургаан сар” гэсэн юм. Зургаахан сар уу гээд би гайхширч, бас ичсэн. Би Төгс Хүчит Бурханы ажлыг хоёр жилийн өмнө хүлээж авсан, энэ бүлэгт хамгийн удаан хугацаанд байсан, гэтэл би санаагаар дутмаг, яг л анхлан сурагцагч шиг байлаа. Үүний дараа, би өөрийгөө түүнтэй үргэлж харьцуулах болов. Тэр эгч ажлаа хийхдээ үргэлж сайн арга барил, арга замтай байдаг чадварлаг ажилтан гэдгийг хараад, улам л атаархал төрж байлаа. Тэгээд “Хэрэв хэлэлцүүлгүүд дээр тэр эгч үргэлж л сайн санал гаргаад байвал дээд түвшний удирдагч давуу талыг нь олж хараад, удирдагч болгохоор сургана. Тэр миний орыг эзэлнэ гэсэн үг биш үү?” гэж бодсон. Нэг удаа сайн мэдээний санваартан өөр ажилтай завгүй байсан учир цуглаанд ирээгүй. Дараа нь тэр надаас цуглаан дээр юу сурсан бэ гэж асуухад би хэлэхийг үнэхээр хүсээгүй тул мартчихжээ гэсэн. Хожим нь, дээд түвшний удирдагч тэр эгчтэй байнга нөхөрлөдөг ч надтай бараг нөхөрлөхгүй байгааг хараад, миний уур маш их хүрсэн. Би, “Надтай ярилцахгүй бол би үүргээ гүйцэтгэхгүй” гэж бодлоо. Тухайн үед би бусдаар хүндлүүлж болох үүрэгт шилжиж очихыг л хүссэн. Сайн мэдээг үр дүнтэй номлож чадвал ах, эгч нар маань намайг өндрөөр үнэлж магадгүй гэж бодсон учраас би шинээр ирэгсдийг услах ажлаа хойш тавиад, сайн мэдээ номлож эхэлсэн. Дээд түвшний удирдагч надад шинээр ирэгсдийн бэрхшээлийг хурдан шийдвэрлэхийг сануулахад би хариуд нь “За, тэдэнтэй удахгүй уулзъя” гэсэн. Гэвч би сайн мэдээ номлоход л анхаараад, тэдэнтэй уулзахаар яваагүй. Тэр үед шинээр ирэгсдийн асуудал цаг тухайдаа шийдэгдэхгүй, цуглаан эмх замбараагүй болсон. Удалгүй, дээд түвшний удирдагч надаас яагаад шинэ ирэгсэд ирэхгүй байгааг, надад бэрхшээл тулгарсан эсэхийг асуухад би өөрийнхөө байдлыг удирдагчид хэллээ. Удирдагч надтай нөхөрлөж, “Та чуулганы бүх ажлыг хариуцдаг, ялангуяа шинээр ирэгсдийг услах нь маш чухал. Та аливаа зүйлд хааш яаш хандаж, аргацааж болохгүй” гэсэн. Би удирдагчийн хэлхийг сонсоод уйлж, үг нь надад маш хүнд туссан. Удирдагч сайн мэдээ номлох хичээл зүтгэлийг минь анзаараагүй байсан.

Дараа нь, би үүрэгтээ хандах хандлагаа бодсон. Удаан хугацааны турш би шинээр ирэгсэд надаас илүү дээр байх вий гэж санаа зовоод, тэднийг өөрөөсөө илүү гаргахыг хүсээгүй. Байр сууриа хадгалж, бусдын хүндлэлийг хүртэхийн тулд би тэднийг сайн услаагүй, хэв чанар сайтай шинээр ирэгсдэд үүргээ гүйцэтгэх урам зориг өгөөгүй. Би өөрийн үүргээ огт биелүүлээгүй. Тэгээд би Бурханы үгийг бодлоо. “Бусад нь өөрөөс нь дээр, илүү өндөрт байж, өөрийг нь үл ойшоогдож байх зуур хүндлэгдэх вий гэж зарим хүн үргэлж айдаг. Үүнээсээ болоод тэд бусад руу дайрч давшилж, бусдыг гадуурхдаг. Ингэх нь өөрөөсөө илүү чадвартай хүнд атаархаж байгаа хэрэг бус уу? Ийм ааш авир аминчхан, жигшүүртэй бус уу? Энэ нь ямар зан чанар вэ? Энэ нь хорлонтой! Өөрийнхөө ашиг сонирхлыг л бодож, өөрийнхөө хүслийг л хангаж, бусдыг, Бурханы гэрийн ашиг сонирхлыг огт боддоггүй хүмүүс муу зан чанартай байдаг бөгөөд Бурхан тэднийг огт хайрладаггүй” (Үг. III Боть: Эцсийн өдрүүдийн Христийн яриа. Завхарсан зан чанараа хаяснаар л эрх чөлөө, чөлөөлөлтөд хүрч чадна). “Одоо та нар бүгд үүргээ бүтэн цагаар гүйцэтгэдэг. Та нар гэр бүл, гэрлэлт, мөнгөнд хязгаарлагдаж, хүлэгддэггүй, аль хэдийн үүнээс гарч ирсэн. Гэхдээ, та нарын толгойг дүүргэдэг үзэл, төсөөлөл, мэдлэг, хувийн санаархал, хүсэл анхдагч хэлбэрээсээ өөрчлөгдөөгүй. Иймээс нэр хүнд, байр суурь, өөрсдийг нь харуулж чадах ямар ч зүйл дээр—жишээ нь, Бурханы гэр янз бүрийн авьяасыг тэтгэх төлөвлөгөөтэй байгааг хүмүүс сонсох үедээ бүгд горьдлого тээн зүрх нь булгилж, дор бүрнээ өөрийнхөө нэрийг гаргаж, танигдахыг үргэлж хүсдэг. Хүн бүр байр суурь, нэр хүндийн төлөө тэмцэхийг хүсдэг; тэд үүнээсээ ичдэг ч өрсөлдөхгүй бол тавгүйтдэг. Тэд хэн нэгний онцгойрохыг хараад атаархаж, үзэн ядаж, гомдоллож, үүнийг шударга бус гэж үзэн, ‘Би яагаад онцгойрч болдоггүй юм бэ? Яагаад дандаа бусад хүн алдрыг хүртдэг юм бэ? Яагаад миний ээлж хэзээ ч ирдэггүй юм бэ?’ гэж боддог. Тэгээд дургүйцсэнийхээ дараа тэд үүнийгээ дарах гэж оролддог ч чаддаггүй. Тэд Бурханд залбираад хэсэгхэн хугацаанд дээрддэг боловч иймэрхүү нөхцөл байдалтай дахиад тулгарах үедээ даван гарч мөн л чаддаггүй. Энэ нь төлөвшөөгүй биеийн хэмжээг харуулж байгаа бус уу? Хүмүүс ийм байдалд орохдоо Сатаны урхинд уначихсан бус уу? Эдгээр нь хүмүүсийг хүлдэг Сатаны завхарсан уг чанарын дөнгө юм” (Үг. III Боть: Эцсийн өдрүүдийн Христийн яриа. Завхарсан зан чанараа хаяснаар л эрх чөлөө, чөлөөлөлтөд хүрч чадна). Бурханы үг миний байдлыг яг илчилжээ. Бусад хүмүүс надаас илүү байхад би дургүй. Юмсыг сайтар ойлгодог шинээр ирэгсэдтэй уулзахдаа би, надаас илүү гарч, миний орыг эзлэх вий гэж айдаг байсан учраас тэднийг сайн услахыг хүсээгүй, удирдагч тэднийг хөгжүүлээсэй гэж ч хүсээгүй. Ялангуяа сайн мэдээний санваартантай ажиллах үедээ тэр эгчийн номлол үр дүнтэй, сайн зөвлөгөө өгдөг, дээд түвшний удирдагч үргэлж тэр эгч дээр очдогийг хараад, өөрийгөө эгчтэй харьцуулж, эгчид атаархаж, дээд түвшний удирдагчид анзаарагдахыг хүссэн. Би зөвхөн бусдын санал бодлын талаар л бодоод, удирдагчийн хувиар үүргээ биелүүлээгүй. Би маш их ичиж байлаа. Бурханы сэдэл зорилго бол шинээр ирэгсдийг надаар услуулах байсан. Ингэснээр тэд үнэн замаар үндэс сууриа тавих байсан ч би Бурханы хүслийг биш, өөрийнхөө нэр хүндийг л анхаараад, шинээр ирэгсдийг усалж, дэмжээгүй болохоор тэд цуглаанд оролцоогүй. Би ёрын мууг үйлдэж байжээ! Тэгээд би үүргийнхээ зорилгыг эргэцүүлж эхэллээ. Үүнийг би Бурханы төлөө хийж байна уу, өөрийнхөө ашиг сонирхлын төлөө хийж байна уу? Хэрэв би Бурханыг сэтгэл хангалуун байлгаж, чуулганы ажлыг анхааралдаа авахыг хичээж байсан бол илүү олон хүнийг үүргээ гүйцэтгэхэд нь сургахыг хүсэх байсан. Гэвч би тэгээгүй. Харин ч би авьяастай хүмүүст атаархаж, тэднийг дарж, удирдагч тэднийг анзаарахгүй байх гэж найдаж байсан. Би өөрийнхөө ашиг сонирхлын төлөө л үүргээ гүйцэтгэж байснаа олж харсан. Би хувиа л бодож байж!

Хожим нь нэг эгч миний байдлыг олж мэдээд, надад Бурханы үгийн нэг хэсгийг илгээсэн юм. “Зарим хүн Бурханд итгэдэг боловч үнэнийг эрэлхийлдэггүй. Тэд үргэлжид махан биеэр амьдарч, бие махбодын таашаалтай ямагт зууралдаж, аминч хүслээ тувт хангаж байдаг. Ийм хүмүүс хэчнээн олон жил Бурханд итгэлээ ч, үнэний бодит байдалд хэзээ ч орохгүй. Энэ нь Бурханд гутамшиг авчирсны тэмдэг юм. ‘Би Бурханд тэрслэх юу ч хийгээгүй шүү дээ; би Бурханыг яаж гутаасан юм бэ?’ гэж чи хэлдэг. Гэвч бүх санаа, бодол чинь ёрын муу байдаг. Чиний үйлдлийн цаад санаархал, зорилго, сэдэл, хийсэн зүйлийн чинь үр дагавар гээд бүх талаар чи Сатаныг хангалуун болгож, түүний тоглоом тохуу болж, түүнд сул талаа атгуулж байна. Чамд Христэд итгэгчид байх ёстой гэрчлэл огтхон ч алга. Чи бол Сатанд харьяалагддаг хүн. Чи бүх зүйл дээр Бурханы нэрийг хугалдаг бөгөөд жинхэнэ гэрчлэлгүй. Бурхан хийсэн зүйлийг чинь санах уу? Эцэстээ Бурхан чиний үйлдэл, гүйцэтгэсэн үүргийн талаар ямар дүгнэлт хийх вэ? Үүнээс чинь ямар нэг зүйл, ямар нэг үг гарах ёсгүй гэж үү? Библид, Эзэн Есүс ингэж хэлсэн байдаг: ‘Тэр өдөр олон хүн, “Эзэн минь, Эзэн минь, бид Таны нэрээр эш үзүүлээгүй гэж үү? Таны нэрээр чөтгөрүүдийг хөөгөөгүй гэж үү? Мөн Таны нэрээр гайхамшгуудыг үйлдэж байгаагүй гэж үү?” гэх болно. Тэгэхэд нь Би тэдэнд ингэж хэлнэ, “Би та нарыг хэзээ ч танихгүй: ёс бусыг үйлдэгчид та нар Надаас зайл” гэж хэлнэ’ (Матай 7:22–23). Эзэн Есүс яагаад ингэж хэлсэн бэ? Эзэний нэрээр номлож, чөтгөрүүдийг хөөж, өч төчнөөн гайхамшиг үзүүлсэн маш олон хүн яагаад мууг үйлдэгчид болсон бэ? Учир нь тэд Эзэн Есүсийн илэрхийлсэн үнэнийг хүлээн аваагүй, Эзэн Есүсийн тушаалуудыг сахиагүй, зүрх сэтгэлдээ үнэнийг огт хайрлаагүй. Тэд өөрсдийн ажил, зовлон, Эзэний төлөөх золиослолыг тэнгэрийн хаанчлалын ерөөлөөр солихыг л хүссэн. Энэ нь Бурхантай наймаацаж, Бурханыг ашиглаж, мэхэлж байгаа хэрэг тул Эзэн Есүс тэднийг жигшиж, үзэн ядаж, мууг үйлдэгчид гэж ялласан. Өнөөдөр хүмүүс Бурханы үгийн шүүлт, гэсгээлтийг хүлээн авч байгаа ч зарим нь одоо ч нэр хүнд, байр суурийн араас хөөцөлдөж, олноос онцгойрч, удирдагч ажилчин болж, нэр хүнд, байр суурьтай болохыг үргэлж хүсдэг. Хэдийгээр тэд бүгд Бурханд итгэж, Бурханыг дагадаг гэж хэлж, Бурханы төлөө хаяж, зарлагаддаг ч алдар нэр, ашиг хонжоо, байр суурь олж авахын тулд үүргээ гүйцэтгэдэг бөгөөд үргэлж хувийн төлөвлөгөөтэй байдаг. Тэд Бурханд дуулгавартай юм уу үнэнч биш, өөрсдийгөө огт эргэцүүлэлгүй дур зоргоороо авирладаг учраас мууг үйлдэгчид болсон. Бурхан тийм мууг үйлдэгчдийг үзэн яддаг, тэднийг авардаггүй” (Үг. III Боть: Эцсийн өдрүүдийн Христийн яриа. Завхарсан зан чанараа хаяснаар л эрх чөлөө, чөлөөлөлтөд хүрч чадна). Бурханы үгийн энэ хэсгийг уншаад миний сэтгэл хөдөлсөн. Бурханы хэлснээр мууг үйлдэгчид шүтлэггүй хүмүүс биш, харин Бурханд итгэдэг хүмүүс. Тэд Бурханыг дагаж, Бурханы төлөө зарлагадаж, сайн мэдээг номлохоор явж, бэрхшээл туулдаг ч нэр төр, байр суурьтай болж, бусдаар хүндлүүлж, эсвэл шагнал, титэм хүртэхийн тулд үүргээ гүйцэтгэдэг. Тэд Бурханд үнэнч байж чаддаггүй, үнэнийг хэрэгжүүлж чаддаггүй учраас Есүс Эзэн: “Ёс бусыг үйлдэгчид та нар Надаас зайл” (Матай 7:23) гэсэн. Би хоёр жил Бурханд итгэхдээ үүргээ биелүүлэхийн тулд хичээлээ орхиж, төлөөс төлсөн ч миний сэдэл зорилго Бурханы төлөө байгаагүй. Би чуулгандаа хамгийн сайн нь байж, хүн бүрд өндрөөр үнэлэгдэхийг хүссэн учраас өөрийгөө харуулахаар их хичээсэн. Би өөрийнхөө хүслийг л хангаж, завхарсан сатанлаг зан чанараараа амьдарч байлаа. Миний үйл хэрэг сайн биш, ёрын муу байсан. Би Бурханы дургүйцлийг төрүүлэх ийм буруу санаа зорилгоор үүргээ гүйцэтгэсэн, тэр хэвээр үргэлжилсэн бол би шийтгэл л хүлээх байсан, учир нь Бурхан үүнийг сайшаадаггүй. Бурхан “Надаас холд, Би чамайг танихгүй байна!” гэх байсан. Би үүнийг ойлгоод айж, гэмшиж, цаашид атаархахгүй байхыг хүссэн учраас Бурханы удирдамжийг гуйн залбирсан юм.

Хожим нь би дээд түвшний удирдагчид завхралынхаа талаар ам нээлээ. Удирдагч намайг буруутгахын оронд, надад туслахын тулд туршлагаасаа хуваалцсан юм. Удирдагч надад бас Бурханы үгийн нэг хэсгийг явуулсан. “Чуулганы удирдагч байх нь асуудал шийдвэрлэхдээ үнэнийг ашиглаж сурах төдий биш, харин авьяастай хүмүүсийг олж илрүүлж, хөгжүүлэх явдал бөгөөд чи тэдэнд атаархаж, тэднийг дарж яавч болохгүй. Ийм маягаар хэрэгжүүлэх нь чуулганы ажилд ашиг тустай. Хэрвээ чи хийдэг бүх ажилдаа сайн хамтран ажиллуулахаар цөөн хэдэн үнэнийг эрэлхийлэгчийг хөгжүүлж чадаад, эцэст нь та нар бүгд туршлагын гэрчлэлтэй болж чадвал чи шаардлага хангасан удирдагч болно. Хэрвээ чи бүх зүйл дээр зарчмын дагуу үйлдэж чаддаг болбол үнэнч байдалтай байх болно… Хэрэв чи Бурханы хүслийг үнэхээр анхаарч чаддаг бол бусад хүнд шударгаар хандаж чадна. Хэрэв чи сайн хүнийг санал болгож, сургалтад хамруулж, үүрэг гүйцэтгүүлээд, улмаар Бурханы гэрт өөр нэг авьяастай хүнийг нэмэх юм бол ажил чинь хийхэд илүү амархан болох бус уу? Чи энэ үүргээ биелүүлэхдээ үнэнч байсан байх бус уу? Энэ бол Бурханы өмнөх сайн үйл; удирдагч хүнд байх ёстой наад захын мөс чанар, эрүүл ухаан юм. Үнэнийг хэрэгжүүлж чаддаг хүмүүс аливааг хийхдээ Бурханы ажиглалтыг хүлээн авч чаддаг. Бурханы ажиглалтыг хүлээн авах үед зүрх сэтгэл чинь зөв болдог. Хэрэв чи бусдад харуулах гэж л аливааг хийн, үргэлж бусдын магтаал, бишрэлийг хүртэхийг хүсдэг ч Бурханы ажиглалтыг хүлээн авдаггүй бол Бурхан зүрх сэтгэлд чинь байсаар байгаа юу? Ийм хүмүүст Бурханыг хүндлэх сэтгэл байдаггүй. Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; хүний ашиг сонирхлыг бүү харгалзан үз, бахархал, нэр хүнд, байр сууриа бүү бод. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байж, хариуцлагаа биелүүлж, бүхнээ зориулсан эсэхээ, мөн өөрийн үүрэг болон чуулганы ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой. Эдгээрийг ахин дахин бодож, танин мэд, тэгвэл үүргээ сайн биелүүлэхэд амархан байх болно. Хэв чанар чинь дорд, туршлага чинь өнгөц, чадварлаг биш бол ажилд чинь зарим алдаа дутагдал байж болох бөгөөд үр дүн нь төдийлөн сайнгүй байж магад—гэхдээ чи бүх хүчин чармайлтаа зарцуулсан байх болно. Хийж байгаа юм бүхэндээ аминч хүсэл, хүсэл сонирхлоо бүү ханга. Харин чуулганы ажил, Бурханы гэрийн ашиг сонирхлыг байнга бодолцож бай. Хэдий чи үүргээ сайн биелүүлэхгүй байлаа ч зүрх сэтгэл чинь засарсан; дээр нь нэмээд хэрвээ чи үүрэгтээ байгаа асуудлыг шийдвэрлэхийн тулд үнэнийг эрж хайж чадвал үүрэг чинь стандартад нийцэж, чи үнэний бодит байдалд орж чадна. Энэ нь гэрчлэл хийж буй хэрэг юм” (Үг. III Боть: Эцсийн өдрүүдийн Христийн яриа. Завхарсан зан чанараа хаяснаар л эрх чөлөө, чөлөөлөлтөд хүрч чадна). Бурханы үг хэрэгжүүлэлтийн зарчмыг тодорхой өгүүлдэг. Хамгийн чухал нь чуулганы ажлыг эн түрүүнд тавих. Чи зөв хандлагатай байвал үүргээ сайн гүйцэтгэнэ. Бид хүмүүсийг биш, Бурханыг дагадаг гэдгийг би ухаарсан. Тиймээс бид бусад хүмүүс юу бодохыг бус, Бурханы хүслийг бодолцож үзэх ёстой. Бурханыг сэтгэл хангалуун байлгаж, сайн удирдагч болохын тулд би байр суурь, ашиг сонирхлоосоо татгалзаж, шинээр ирсэн авьяастай хүмүүсийг хөгжүүлэх хэрэгтэй, ингэснээр тэд үүргээ гүйцэтгэж, сайн үйл хуримтлуулна. Ийм маягаар л би үүргээ биелүүлж чадна. Бурхан бидэнд бүгдэд нь шударга ханддаг. Бурхан бидний хэв чанар, эсвэл байр суурийг биш, харин үнэнийг хэрэгжүүлж чадах эсэхийг хардаг. Хэрвээ би үнэний зарчмын дагуу үүргээ биелүүлж, чуулганд яаж тус болох талаар бодсон бол хэв чанар тааруу байсан ч Бурхан намайг гэгээрүүлж, залж чиглүүлэх байсан. Бурханы хүслийг ойлгосныхоо дараа би Бурханд залбирч, гэмшээд, Бурханыг сэтгэл хангалуун болгохын тулд махан биеийг хаяхад бэлэн байлаа.

Дараа нь илүү олон шинээр ирэгсдийг хүлээн авахад удирдагч надаас усалгааны ажилтан сургахыг хүссэн. Би ахиад л миний хөгжүүлсэн шинээр ирэгсэд миний орыг эзэлж, удирдагч намайг хөгжүүлэхээ болих вий гэж санаа зовж эхэллээ. Ингэж бодох үедээ би, цаашид байр суурийг биш, чуулганы ажлыг л бодолцож үзэх ёстойгоо ойлгосон. Би залбираад, Бурханы ийм үгийг санасан. “Чуулганы удирдагч байх нь асуудал шийдвэрлэхдээ үнэнийг ашиглаж сурах төдий биш, харин авьяастай хүмүүсийг олж илрүүлж, хөгжүүлэх явдал бөгөөд чи тэдэнд атаархаж, тэднийг дарж яавч болохгүй. Ийм маягаар хэрэгжүүлэх нь чуулганы ажилд ашиг тустай. Хэрвээ чи хийдэг бүх ажилдаа сайн хамтран ажиллуулахаар цөөн хэдэн үнэнийг эрэлхийлэгчийг хөгжүүлж чадаад, эцэст нь та нар бүгд туршлагын гэрчлэлтэй болж чадвал чи шаардлага хангасан удирдагч болно. Хэрвээ чи бүх зүйл дээр зарчмын дагуу үйлдэж чаддаг болбол үнэнч байдалтай байх болно” (Үг. III Боть: Эцсийн өдрүүдийн Христийн яриа. Завхарсан зан чанараа хаяснаар л эрх чөлөө, чөлөөлөлтөд хүрч чадна). Чуулганы удирдагчийн хувьд би шинээр ирэгсдийг үүргээ гүйцэтгэхэд нь сургах ёстой. Үүргээ биелүүлэх нь Бурханд итгэгч бүрийн хариуцлага юм. Хэрэв хэтэрхий цөөхөн хүн хамтарч ажиллавал яг л дугуйгүй машинтай адил, чуулганы ажлыг удаашруулна. Хэрвээ би хүмүүсийг сургаагүй бол одоо ийм олон хүн шинээр ирж байхад цаг тухайд нь усалж чадахгүй, амийн оролтод нь хохирол учруулж, чуулганы ажилд ч нөлөөлөх байсан. Сүүлд нь би юм сайн ойлгосон дөрвөн шинэ хүнийг сонгоод, бүлгийн удирдагч болгон сургаж, ээлжээр цуглаан хөтлүүлж, бас шинээр ирсэн бусад хүнийг услахад нь тусалдаг байсан. Тэдэнтэй хамтран ажилласнаар би ажилдаа бүхэлд нь илүү их анхаарал хандуулж, бидний ажлын үр дүн аажмаар сайжирлаа. Шинээр ирэгсэд ахиц гаргаж, үүргээ гүйцэтгэж байгааг хараад би маш их баярлаж, сэтгэл амарч, Бурханы үгийг арай илүү ойлгосон юм. Бурханы үгэнд ингэж хэлсэн байдаг: “Хэрэв чи сайн хүнийг санал болгож, сургалтад хамруулж, үүрэг гүйцэтгүүлээд, улмаар Бурханы гэрт өөр нэг авьяастай хүнийг нэмэх юм бол ажил чинь хийхэд илүү амархан болох бус уу? Чи энэ үүргээ биелүүлэхдээ үнэнч байсан байх бус уу? Энэ бол Бурханы өмнөх сайн үйл; удирдагч хүнд байх ёстой наад захын мөс чанар, эрүүл ухаан юм” (Үг. III Боть: Эцсийн өдрүүдийн Христийн яриа. Завхарсан зан чанараа хаяснаар л эрх чөлөө, чөлөөлөлтөд хүрч чадна). Ийм ойлголттой, үүргээ ухамсарлаж байгаа минь бүхэлдээ Бурханы үгийн л үр дүн.


89. “Сайн удирдагч”-ийн эргэцүүлэл

Рубилен, Филиппин

Бага байхаас минь л аав, ээж хоёр намайг хүнтэй нөхөрсөг, ойр дотно байж, бусдыг ойлгодог хүн бай гэж сургасан юм. Эргэн тойрны минь хүмүүст асуудал, дутагдал байвал би нүүрэн дээр нь хэлж чаддаггүй, нэр төрийг нь бодох хэрэгтэй болдог байлаа. Ийм хүмүүжилтэй болохоор би хэзээ ч, хэнтэй ч зөрчилдөж, маргалдаж байгаагүй, эргэн тойрныхон маань намайг сайн хүн гэж бодож, надтай харилцахыг хүсдэг, би ч гэсэн хүмүүст ингэж хандах нь сайн гэж боддог байлаа. Бурханд итгэснийхээ дараа би ах эгч нартайгаа ийм л харьцаатай байсан юм. Ялангуяа чуулганы удирдагч болсныхоо дараа би бусадтай нөхөрсөг байх ёстой, бусдын алдааг хэзээ ч хөнгөн хуумгай буруутгаж болохгүй гэж бодсон. Тэгснээр энэ нь бидний сайхан харилцааг сүйтгэхгүй, тэд ч надтай эвтэй байхыг хүсэж, намайг нөхөрсөг, сайн удирдагч гэж магтах байсан.

Хожим нь би бүлгийн удирдагч Жоан эгчийг ямар ч ачаа үүрэлгүй үүргээ гүйцэтгэдгийг олж мэдээд, эгчид олон удаа сануулж, “Бүлгийн удирдагчийн хувьд та ах, эгч нарынхаа байдлыг ойлгож, бүлгийн ажлыг хянан шалгах ёстой” гэсэн боловч хийхгүй хэвээр байсан тул би дахин сануулж, учрыг нь асуух хэрэгтэй боллоо. Эгч ганцхан цагийн завтай гэсэн атлаа Фэйсбүүк орж, кино үзэхэд тэр цагаа зарцуулж байсан тул юуг ч хянаж шалгадаггүй байсан. Үүнийг сонсоод миний уур хүрч, “Та үнэхээр залхуу, ямар ч ачаа үүрдэггүй, ах, эгч нар цуглаанд оролцохгүй байхад тэднийг дэмжих тухай боддоггүй!” гэж бодлоо. Би үүргээ аргацааж, хариуцлагагүй хандсаных нь төлөө эгчтэй харьцахыг хүссэн ч хэрэв би харьцах юм бол эгч надаас зайгаа барьж, намайг найрсаг, сайн удирдагч биш гэх байх гэж бодоод, эв найртай харилцаагаа сүйтгэхийг хүсээгүй учраас эгчтэй харьцахын оронд эгчийг зоригжуулж, “Та энэ цаг заваа ашиглаад ах, эгч нарынхаа байдлыг ойлгохыг хичээгээрэй, тэгвэл үүргээ сайн гүйцэтгэж чадна” гэж хэлсэн. Эгч хэд хоног сайн байсан ч өнөөхасуудал дахин гарсаар байлаа. Эгч үүргээ аргацааснаас болоод шинээр ирсэн улам олон хүн цуглаанд тогтмол оролцохгүйд хүрч, шинээр ирсэн зарим хүн бүр ирэхээс ч төвөгшөөж байсан. Энэ бүлгийн удирдагч үнэхээр хариуцлагагүй юм аа гээд маш их уур хүрч, эгчтэй харьцахыг үнэхээр их хүсэж байсан ч надаас зайгаа барих байх гэж бодоод юу ч хэлээгүй, харин шинээр ирэгсдийг өөрөө усалж, дэмжих ёстой болсон. Шинээр ирэгсэдтэй ярилцсаныхаа дараа би тэдэнд шийдвэрлэгдээгүй олон бэрхшээл байсан учраас цуглаанд ирдэггүй байсныг олж мэдсэн, гэтэл урьд нь Жоан надад тэд мессежинд нь хариулдаггүй гэж хэлсэн юм. Жоаны үүрэгтээ хандах хандлагыг хараад би түүнтэй харьцахыг үнэхээр хүсэж, хариуцлагагүй байсныхаа ноцтой үр дагаврыг мэдээсэй гэж хүслээ. Гэхдээ би бас нөхөрсөг, найрсаг сайн удирдагч байхыг хүссэн тул бодлоо өөрчилж, оронд нь түүнд урам зориг өгөх зүйлсийг хэлсэн. Тиймээс эгч огт өөрчлөгдөөгүй. Нэг цуглаан дээр Жоан гомдоллож, “Би энэ бүлэгт ороод удаж байна. Яагаад намайг дэвшүүлдэггүй юм бэ?” гэлээ. Жоаны ингэж хэлэхийг сонсоод би “Та маш залхуу, үүргээ хааш яаш гүйцэтгэдэг, хариуцлагагүй шүү дээ. Яаж дэвшиж чадах юм бэ?” гэж бодсон. Хэдийгээр би түүнд уурлаж байсан ч түүнийг тайтгаруулж, “Бид ямар ч үүрэг гүйцэтгэсэн Бурханы дээд эрхт зохицуулалтын ачаар тэгж хийдэг, хэдийгээр бидний үүрэг өөр боловч бид бүгд шинээр ирэгсдийг усалж, Бурханы ажлыг туулж байгаа” гэлээ. Ингэснээр би эгчид өөрийг нь ойлгож, халамжилдаг, сайн удирдагч гэдгээ мэдрүүлнэ гэж бодсон юм. Тиймээс би бусдын асуудлыг харсан хэр нь тэднийг хэзээ ч илчилж, харьцаж байгаагүй. Үүний оронд, тэднийг тайтгаруулж, зоригжуулах хэдэн сайхан үг л хэлж, энэ нь хүн бүрийн зүрх сэтгэлд найрсаг байх сайхан дүр төрхийг минь хадгалж чадна гэж бодсон юм.

Өөр нэг удаа сайн мэдээний санваартан Эдна, бүлгийн удирдагч Энни хоёр хоорондоо таарамж муутай байлаа. Эдна надад ууртайгаар “Энни дэндүү залхуу юм аа. Эннигээс бүлгийнх нь хүмүүсийн байдал, бэрхшээлийн талаар асуухад маш оройтож хариу өгсөн. Хэрэв би ах, эгч нарын байдлыг ойлгож чадахгүй бол Энни үүргээ сайн биелүүлдэггүй” гэсэн. Эдна нэлээд биеэ тоосон зан чанартай, дууны өнгө нь ихэвчлэн тушаасан юм уу шаардсан маягтай байдаг болохоор бусад нь хүлээн авахад хэцүү байдаг, бас Энни нэр нүүрээ бодож байсныг би мэдэж байлаа. Энни Эднагийн дууны өнгийг сонсоод хүлээн авч чадаагүй тул хариулахыг хүсээгүй байх магадлалтай байсан. Би Эднад үүнийг хэлэхийг хүссэн боловч түүнийг гомдоож, өөрийг нь ойлгохгүй байгаа мэт санагдуулахыг хүсээгүй тул нөхөрсөг байдлаар “Энни завгүй байсан болохоор зурвасыг чинь хараагүй байх” гэж хэлсэн юм. Үүний дараа Энни дээр очиход Энни баяр хөөргүй байдлаар “Эдна дэндүү биеэ тоосон зантай, надад үүргээ яаж биелүүлэх талаар шаардлага тавьдаг учраас мессежүүдэд нь хариу өгөхийг хүсдэггүй” гэсэн. Энни бусдын зөвлөгөөг авдаггүйг би хараад энэ тухай сануулахыг хүссэн ч Энни хүлээж авалгүй, энэ нь бидний хоорондын эв зохицлыг үгүй хийх вий гэж санаа зовоод, “Чи Эднаг буруу ойлгосон байж магад. Тэр чамайг үүргээ сайн биелүүлээсэй гэж л хүсэж байгаа” гэсэн. Би тэдэнд ердөө тайтгаруулах, сургамжлах үг л хэлж, асуудлыг нь хэлж өгөөгүй. Тэдний хэн нь ч өөрсдийгөө ойлгоогүй. Эдна Эннигийн ажлыг хянаж чадахгүй хэвээр байсан, Эннид өөрт нь шударга бус хандсан мэт санагдаж, энэ үүргээ гүйцэтгэж чадахгүй байна гэж санагдсан. Би удирдагчийн хариуцлагаа биелүүлээгүйгээс тэд өөрсдийн асуудлыг ухамсарлаагүйг би мэдэж байлаа. Би л ийм үр дүнд хүргэсэн. Би Бурханд залбирч, өөрийгөө таньж мэдэхэд минь намайг гэгээрүүлээч гэж гуйгаад.

Бурханы үгээс уншлаа. “Үнэнийг хэрэгжүүлнэ гэдэг нь хоосон үг хэлж, хоосон уриа лоозон хэлнэ гэсэн үг биш. Хүний амьдралд юу ч тохиолдсон, энэ нь хүний биеэ авч явах зарчим, үйл явдлыг харах өнцөг, эсвэл үүргээ биелүүлэх асуудлыг хамарч байгаа цагт тэд сонголт хийх шаардлагатай болдог тул үнэнийг эрж хайж, Бурханы үгээс үндэс, зарчмыг хайх ёстой, дараа нь хэрэгжүүлэлтийн замыг хайх ёстой; ийм маягаар хэрэгжүүлж чаддаг хүмүүс бол үнэнийг эрэлхийлдэг хүмүүс юм. Хэчнээн том бэрхшээлтэй тулгарсан ч ийм маягаар үнэнийг эрэлхийлж чаддаг байх нь Петрийн замаар, үнэнийг эрэлхийлэх замаар алхаж байгаа хэрэг юм. Жишээлбэл, бусадтай харилцахдаа ямар зарчмыг дагах ёстой вэ? Чи, хэнийг ч гомдоож болохгүй, харин эв эеийг сахиж, хүнийг нэр нүүргүй болгохоос зайлсхийх хэрэгтэй, тэгснээр хожим нь хүн бүр эв найртай байж чадна гэсэн үндсэн үзэл бодолтой. Тэр үзэл бодолдоо баригдаад хэн нэгнийг муу зүйл хийж, алдаа гаргаж, эсвэл зарчимд нийцэхгүй үйлдэл гаргаж байгааг харах үедээ тухайн хүнд тэрийг нь хэлэхийн оронд тэвчихийг илүүд үздэг. Үзэл бодолдоо баригдаад чи бусдыг гомдоох үнэн сэтгэлээсээ дургүй болдог. Хэнтэй ч холбогдсон гэсэн, нэр нүүр, сэтгэл хөдлөл, эсвэл олон жил харьцаж дассан сэтгэлийнхээ тухай бодолдоо хазаарлагдаад чи үргэлж тэр хүнийг баярлуулах сайхан зүйлс хэлдэг. Сэтгэлд чинь нийцэхгүй зүйлийг олж харахаараа чи бас хүлээцтэй байдаг; чи нууцаар багахан уурлаж, хэдэн муу үг хэлдэг ч тухайн хүнтэй биечлэн уулзах үедээ тайван байдлыг алдагдуулалгүй, харилцаагаа хадгалсаар байдаг. Тэгж биеэ авч явах байдлыг чи юу гэж бодож байна? Энэ нь бялдууч хүний үйлдэл биш үү? Нэлээд зальжин биш үү? Энэ нь биеэ авч явах зарчмыг зөрчдөг. Тэгэхээр ийм байдлаар үйлдэх нь дорд биш гэж үү? Ийм маягаар авирладаг хүмүүс сайн хүмүүс биш, эрхэм хүмүүс ч биш. Чиний хэчнээн их зовж, ямар төлөөс төлсөн чинь хамаагүй, хэрэв зарчимгүй авирладаг бол чи бүтэлгүйтсэн, Бурханы өмнө чи ямар ч сайшаал хүртэхгүй, Тэр чамайг санахгүй, чи Түүнд таалагдах ч үгүй” (Үг. III Боть: Эцсийн өдрүүдийн Христийн яриа. Үүргээ сайн биелүүлэхийн тулд хүн ядаж мөс чанар, эрүүл ухаантай байх ёстой). Би Бурханы үгийг тунгаан бодсоныхоо дараа, үнэнийг хэрэгжүүлэх гэдэг нь юу ч тохиолдсон үнэний зарчмуудын дагуу үйлдэж, хүмүүсийг гомдоохоос айхгүй байх явдал гэдгийг ойлгосон. Гэхдээ ах эгч нартайгаа таарамжтай байх үедээ би бусдад үргэлж өндрөөр үнэлэгдэж, тэдэнтэй эв зохицолтой байхыг хүсэж, ах эгч нарынхаа магтаалыг хүртэхийн тулд найрсаг, бусдыг өрөвддөг хүн байхыг эрмэлздэг байсан ч үнэнийг хэрэгжүүлэхээ огоорсон. Би Жоаныг ачаа үүрэлгүйгээр үүргээ гүйцэтгэж, залхуу, зальтай байхыг хараад хариуцлагагүй байгаагийнх нь төлөө түүнтэй харьцахыг хүссэн ч түүнтэй сайн харилцаатай хэвээр байж, сайн, найрсаг удирдагч гэдгээ мэдрүүлэхийн тулд асуудлыг нь илчлээгүй. Үр дүнд нь Жоаны хариуцлагагүй байдлаас болж шинээр ирсэн зарим хүн асуудлаа шийдвэрлүүлж чадаагүй учир цуглаанд ирээгүй. Эдна, Энни хоёрыг эв зохицолтой хамтран ажиллаж чадахгүй, өөрсдийгөө таньж мэдээгүйг би харсан ч асуудлыг нь хэлж өгөх юм уу өөрсдийгөө таньж мэдэхэд нь туслахын оронд тодорхойгүй хариу өгч, тайтгаруулж, сургамжлах үг хэлэх замаар зөрчилдөөнийг нь намжаахыг хичээж байлаа. Үүний үр дүнд Эдна хянах боломжгүй хэвээр байж, Энни үүргээ сайн биелүүлэлгүй, өөрийнхөө оронд өөр хүн тавихыг хүссэн юм. Би нөхөрсөг, найрсаг сайн удирдагчийн дүр төрхөө хадгалахын тулд чуулганы ажлыг огт хамгаалаагүй гэдгээ олж харлаа. Би хүмүүстэй харилцах харилцаагаа хадгалахын тулд ажлаа хохироохыг илүүд үзэж, маш их хувиа хичээсэн, жигшүүртэй, бялдууч, зальжин хүн байжээ. Миний үйлдэл, биеэ авч явах байдал бүхэлдээ миний завхарсан зан чанараас үүдэлтэй. Би үнэнийг хэрэгжүүлэхгүй байсан. Би бусдаар магтуулсан ч Бурханаар хэзээ ч магтуулахгүй. Дээр нь би ах эгч нарынхаа асуудлыг илчлээгүй, хэлж өгөөгүй, асуудлыг нь шийдвэрлэхийн тулд үнэнийг нөхөрлөөгүй учраас тэд завхарсан зан чанараа олж хараагүй, үүргээ сайн биелүүлээгүй нь сайн мэдээний ажилд нөлөөлсөн. Үүнийг ухаарах үедээ л би, ах эгч нартаа амийн оролтоо өсгөхөд нь туслаагүй учраас огтхон ч сайн хүн биш гэдгээ олж харсан. Харин ч би хүн бүрээр өөрийгөө хамгаалуулж, магтуулж, хүндлүүлсэн нь Бурханы хувьд жигшмээр зүйл юм. Үүнийг ухаараад би маш их гуниглаж, Бурханд залбирч, завхарсан зан чанараа шийдвэрлэхэд минь залж чиглүүлээч гэсэн.

Хожим нь нэг эгч миний байдлыг олж мэдээд Бурханы үгийн энэ хэсгийг надад илгээсэн юм. “Харилцаж болмоор, найрсаг гэх мэт ‘сайн’ зан авирын цаад мөн чанарыг дүр эсгэлт гэх хоёр үгээр тодорхойлж болно. Тийм ‘сайн’ зан авир нь Бурханы үгээс үүдэлтэй байдаггүй, мөн үнэнийг хэрэгжүүлж, зарчмын дагуу үйлдсэний үр дүн ч биш юм. Энэ нь юунаас үүдэлтэй вэ? Энэ нь хүмүүсийн сэдэл, явуулга, дүр эсгэж, дүр үзүүлж, ов мэхтэй байхаас үүдэлтэй. Хүмүүс эдгээр ‘сайн’ зан авиртай зууралдах үедээ хүссэн зүйлээ авах гэсэн зорилготой байдаг; эс бөгөөс тэд хэзээ ч өөрсдийгөө ингэж зовоож, өөрсдийнхөө хүслийн эсрэг амьдрахгүй. Өөрсдийнхөө хүслийн эсрэг амьдарна гэдэг нь юу гэсэн үг вэ? Тэдний жинхэнэ уг чанар хүмүүсийн төсөөлдөг шиг хүмүүжилтэй, гэнэн цайлган, эелдэг, зөөлөн, ёс суртахуунтай биш гэсэн үг. Тэд мөс чанар, эрүүл ухаанаар амьдардаггүй; харин тодорхой зорилго, шаардлагад хүрэхийн тулд амьдардаг. Тэдний жинхэнэ уг чанар нь замбараагүй, мэдлэггүй. Бурханы хайрласан хууль, тушаалгүйгээр хүмүүс нүгэл гэж юу болохыг мэдэхгүй байх байлаа. Хүн төрөлхтөн ийм байсан биш гэж үү? Бурхан хууль, тушаал гаргахад л хүмүүс нүглийн талаар зарим нэг ойлголттой болсон. Гэсэн ч тэд зөв буруу, эсвэл эерэг сөрөг зүйлийн талаар ямар ч ойлголтгүй хэвээр байдаг. Тэгвэл ийм тохиолдолд тэд ярьж, үйлдэх зөв зарчмыг мэддэг байх боломжтой юу? Ямар үйлдэл, ямар сайн зан авир хэвийн хүн чанарт байх учиртайг мэдэж чадах уу? Жинхэнэ сайн зан авир юунаас үүдэлтэй, хүний төрхийг амьдран харуулахын тулд ямархуу замыг дагах ёстойг тэд мэдэж чадах уу? Чадахгүй. Сатанлаг уг чанараасаа болж, зөн билгээсээ болж хүмүүс дажгүй, нэр төртэй амьдрахын тулд зөвхөн дүр эсгэж, дүр үзүүлж л чадна—энэ нь боловсон, мэдрэмжтэй, зөөлөн зантай, сайхан ааштай, ахмадыг хүндэлж, залуусыг халамжилдаг, найрсаг, харилцаж болмоор байх гэх мэт ов мэхийг гаргадаг; улмаар эдгээр заль мэх, хууран мэхлэлтийн аргууд гарч ирдэг. Тэдгээрийг гарч ирмэгц хүмүүс нэг юм уу хоёр ов мэхийг сонгон зууралддаг. Зарим хүн найрсаг, харилцаж болмоор байхыг сонгосон бол зарим нь боловсон, мэдрэмжтэй, зөөлөн зантай байхыг сонгосон, зарим нь сайхан ааштай байж, ахмадыг хүндэлж, залуусыг халамжлахаар сонгосон, зарим нь эдгээр зүйлийг бүгдийг нь сонгосон байдаг. Гэсэн ч ийм ‘сайн’ зан авиртай хүмүүсийг Би нэг нэр томьёогоор тодорхойлдог. Тэр нь ямар нэр томьёо вэ? ‘Гөлгөр чулуу.’ Гөлгөр чулуу гэж юу вэ? Энэ нь он удаан жилийн турш хурц өнцгүүд нь урсгал усаар угаагдаж, мөлийсөн голын эргээр байдаг гөлгөр чулуунууд юм. Хэдий тэр чулуунууд дээр гишгэхэд өвтгөдөггүй ч анхааралтай байхгүй бол хүмүүс дээр нь халтирах боломжтой. Харагдах хэлбэр, дүрсээрээ эдгээр чулуу нь маш сайхан боловч гэртээ аваачсаны дараа ямар ч ашиггүй байдаг. Чи тэдгээрийг хаяж чадахгүй боловч хадгалаад ямар ч хэрэггүй байдаг—‘гөлгөр чулуу’ гэдэг нь энэ юм. Миний хувьд, ийм илэрхий сайн зан авиртай хүмүүс бол бүлээн. Тэд гаднаа сайн сайхан дүр эсгэдэг боловч үнэнийг огт хүлээн авдаггүй, сайхан сонсогдох зүйл хэлдэг ч ямар ч бодитой юм хийдэггүй. Тэд гөлгөр чулуу төдийхөн юм” (Үг. VI Боть: Үнэний эрэл хайгуулын тухай. Үнэнийг эрэлхийлэх гэж юу вэ (3)). Өмнө нь би найрсаг, нөхөрсөг хүмүүс бол сайн хүмүүс гэж үргэлж боддог байсан юм. Ийм сайн үйлийн цаана сатанлаг завхарсан зан чанар, хувийн зорилго, санаархал байдаг гэж хэзээ ч бодож байгаагүй. Би багаасаа найрсаг, нөхөрсөг хүн байхыг эрмэлздэг байсан, найз нөхөд, ах, эгч нар маань бүгд намайг халамжтай, нөхөрсөг гэж магтдаг байсан ч зүрх сэтгэлийнхээ гүнд би бусдаар хүндлүүлж, магтуулахын тулд л тэгж байжээ. Би ах эгч нараа хууран мэхэлж, зальдахын тулд найрсаг, нөхөрсөг дүр төрхийг ашиглажээ. Бурхан ийм сайн зан авиртай хүмүүсийг “гөлгөр чулуу” гэж тодорхойлдгийг би харсан. Ийм чулуунууд гаднаа сайхан харагддаг, дээр нь гишгэхэд өвддөггүй ч хальтирч унахад маш амархан байдаг. Тэдгээрийг харахад дажгүй ч гэсэн бодитой хэрэглээ байдаггүй. Би найрсаг, нөхөрсөг хүн шиг харагдаж байсан ч ах эгч нартаа ямар ч бодит тусламж санал болгодоггүй хүн байсан гэдгээ ухаарсан. Зүрх сэтгэл маань ов мэх, арга залиар дүүрэн байжээ. Би хүн болгонд эелдэг хандаж, хэнийг ч гомдоодоггүй, зүгээр л “гөлгөр чулуу”, алтан дунджийг баримталдаг бялдууч, зальхай хоёр нүүртэн байж. Яг л Бурханы үгэнд илчилснээр “Алтан дундажтай зууралддаг бүх хүн хамгийн хорлонтой. Тэд хэнийг ч гомдоохгүйг хичээдэг, хүмүүст бялдуучилдаг, аливаа зүйлтэй нийцтэй байдаг ба хэн ч тэднийг нэвт шувт харж чаддаггүй. Тийм хүн бол амьд Сатан юм!” (Үг. III Боть: Эцсийн өдрүүдийн Христийн яриа. Үнэнийг хэрэгжүүлснээр л завхарсан зан чанарын хүлээсээс ангижирч чадна). Бурхан болон бусад хүмүүс найрсаг хүмүүст дуртай, тэднийг сайшаадаг гэж би боддог байсан ч харин одоо миний үйлдэл үнэний зарчмууд, Бурханы үгтэй огтхон ч нийцэхгүй байгааг мэддэг боллоо. Би зүгээр л ов мэхтэй зан чанараа харуулж байжээ. Ийм хүмүүст нэр хүнд, ёс жудаг гэж байдаггүй, Бурхан тэднийг үзэн яддаг. Хэрэв би гэмшиж, өөрчлөгдөөгүй бол нэг л өдөр Бурханаар илчлэгдэж, таягдан хаягдахаа мэдэж байлаа. Би тийм хүн байхыг хүсээгүй. Тиймээс Бурханд залбиран гэмшиж, зан чанараа өөрчлөхөд минь туслан, үнэнийг хэрэгжүүлэх хүч чадал өгч, Бурхан болон ах эгч нартаа чин сэтгэлээсээ хандахад минь туслаач гэж Бурханаас гуйсан юм.

Нэг өдөр нэг эгч Бурханы үгийн ийм хоёр хэсгийг илгээлээ: “Хүний үйл хэргийг сайн, муу гэж шүүдэг стандарт юу вэ? Тэдэнд, тэдний бодол, илэрхийлэл, үйлдэлд үнэнийг хэрэгжүүлж, үнэний бодит байдлыг амьдран харуулах гэрчлэл байгаа эсэхээс энэ нь шалтгаалдаг. Хэрэв чи ийм бодит байдалгүй, үүнийг амьдран харуулдаггүй бол мууг үйлдэгч гэдэг чинь эргэлзээгүй” (Үг. III Боть: Эцсийн өдрүүдийн Христийн яриа. Завхарсан зан чанараа хаяснаар л эрх чөлөө, чөлөөлөлтөд хүрч чадна). “Удирдагч, ажилчдын үүрэг хариуцлага: 1. Бурханы үгийг идэж, ууж, ойлгож, Бурханы үгийн бодит байдал руу ороход хүмүүсийг хөтлөх. 2. Төрөл бүрийн хүний байдлыг мэддэг болж, амьдралд нь тулгарч байгаа амийн оролттой холбоотой төрөл бүрийн бэрхшээлийг шийдвэрлэх. 3. Үүрэг тус бүрийг зүй ёсоор гүйцэтгэхийн тулд ойлгох ёстой үнэний зарчмыг нөхөрлөх. 4. Төрөл бүрийн чухал ажлыгхариуцаж байгаа бие бүрэлдэхүүн болон янз бүрийн ажлын зааварлагч нарын нөхцөл байдлыг байнга хянаж, шаардлагатай үед тэднийг даруй өөр тийш нь хуваарилах юм уу сольж, хүмүүсийг тохирохгүй газарт нь тавьснаас үүсэх хохирлоос сэргийлж, хохирлыг багасгаж, ажлын үр бүтээлтэй, жигд ахиц дэвшлийг хангах. 5. Ажлын төсөл бүрийн байдал болон үйл явцыг байнга цаг тухайд нь ойлгож мэдэх, ажил дээрх асуудлыг даруй шийдвэрлэж, гажуудлыг засаж, эндүүрлийг залруулж чадсанаар ажлыг төвөггүй урагшлуулах” (Үг. V Боть: Удирдагч, ажилчдын үүрэг хариуцлага). Бурханы үгийг уншсаныхаа дараа би бидний хүн чанарыг үнэлэх Бурханы стандарт нь гаднаа хэр их сайн үйл хийж байгаагаас, эсвэл хэр олон хүн биднийг өндрөөр үнэлж байгаагаас биш, харин бид Бурханд дуулгавартай байж чадах эсэх, бидний бодол санаа, үйл хэрэг үнэний хэрэгжилтийг гэрчилдэг эсэхээс хамаардгийг ухаарсан. Ийм хүмүүс л сайн хүн чанартай байдаг. Би Жоаныг үүргээ хааш яаш гүйцэтгэж, хариуцлагагүй байгааг харсан, бас Эдна, Энни хоёрыг завхарсан зан чанараараа амьдарч, бие биенээ үл тоомсорлож байхыг харсан. Энэ бүхэн чуулганы ажилд хохирол учруулсан юм. Чуулганы удирдагчийн хувьд би тэдний хийсэн зүйлийн уг чанарыг нөхөрлөж, илчилж, задлан шинжлэх ёстой байсан ч оронд нь тэдэнд сайхан үг хэлж, энхийг сахиулагч байхыг хичээсэн. Чуулганы ажил хохирч байгааг харсан ч гэсэн би сайн дүр төрхөө хадгалах хэрэгтэй байлаа. Би үнэнийг хэрэгжүүлэх гэрчлэлгүй байсан төдийгүй, чуулганы удирдагчийн хариуцлагаа биелүүлж чадаагүй, ах эгч нарынхаа амийн оролтод өчүүхэн төдий ч туслаагүй. Ах, эгч нартайгаа эв зохицолтой амьдарч, найрсаг, нөхөрсөг хүн гэдгээ тэдэнд мэдрүүлж чадвал сайн удирдагч гэж боддог байлаа. Одоо бодоход энэ ойлголт буруу юм байна. Жинхэнэ сайн удирдагч бол асуудлыг шийдвэрлэхийн тулд үнэнийг нөхөрлөж, зарчмын дагуу үйлдэж, бусдыг гомдоохоос айлгүй, ах эгч нарын амийг хариуцаж чаддаг. Ах, эгч нарынхаа асуудалтай тулгараад тэрийг нь хэлж өгч, үнэний бодит байдалд ороход нь туслахын оронд өөрийнхөө дүр төрхийг хамгаалахын тулд заль гаргаж, тэднийг тайвшруулж, зоригжуулаад, бодит асуудлыг шийдвэрлээгүй. Би зүгээр л ах эгч нараа хуурч, мэхэлж байсан биш үү? Сайн удирдагч байх тухай өмнөх ойлголт минь буруу, Бурханы шаардлагад огт нийцэхгүй байсныг би ухаарсан. Миний бүх үг, үйл хэрэг Бурханы үгийн зарчмууд дээр тулгуурлах ёстой. Хэрэв би үнэнийг хэрэгжүүлэхгүй бол Бурханыг эсэргүүцэх замаар алхаж байна гэсэн үг. Уламжлалт соёлын сайн чанарыг баримталж, магтаалын хойноос хөөцөлдөж, шударга бусаар ярьж, үйлдэж, үнэнийг хэрэгжүүлэхгүй байхын оронд Бурханы үг, шаардлагын дагуу ярьж, үйлдэж чаддаг хүмүүсийг Бурхан хүсдэг. Би үүнийг бодож үзээд бусадтай таарамжтай байх арга замаа өөрчлөх ёстойгоо ухаарсан. Чуулганы удирдагчийн хувьд би үүргээ өөрийн хүссэнээр гүйцэтгэж чадахаа больж, оронд нь Бурханы хүслийн дагуу үйлдэж, ах эгч нартаа Бурханы үгийн дагуу бэрхшээлээ шийдвэрлэхэд нь туслах ёстой байсан, ингэснээр тэд үнэн болон зарчмын дагуу үүргээ гүйцэтгэж чадна. Энэ нь миний хариуцлага байсан юм. Би Бурханы үгээс хэрэгжүүлэлтийн замыг олсон. Тиймээс би Бурханд залбирч, завхралаа шийдвэрлэхийн тулд үнэнийг хэрэгжүүлэхэд минь залж чиглүүлэхийг гуйсан юм.

Дараа нь би Бурханы үгийг уншсан. “Хүмүүсийн хүрэхээр хамгийн их чармайх ёстой зүйл бол Бурханы үгийг өөрсдийнхөө үндэс суурь болгож, үнэнийг шалгуураа болгох явдал юм; тэгж байж л тэд гэрэлд амьдарч, хүний хэвийн дүр төрхийг амьдран харуулж чадна. Хэрэв чи гэрэлд амьдрахыг хүсвэл үнэний дагуу үйлдэх ёстой; хэрэв чи шударга байхыг хүсвэл шударга үг хэлж, шударга зүйл хийх хэрэгтэй. Үнэний зарчимтай байвал л биеэ авч явах байдал чинь үндэс суурьтай байна; хүмүүс үнэний зарчмыг алдаж, сайн зан авирт л анхаарах юм бол энэ нь худал хуурмаг, дүр эсгэлтийг гарцаагүй төрүүлнэ. Хүмүүсийн биеэ авч явах байдал ямар ч зарчимгүй байдаг бол зан авир нь хэчнээн сайн байлаа ч тэд хоёр нүүртнүүд юм; тэд нэг хэсэгтээ бусдыг хуурч болох ч хэзээ ч итгэл даахуйц байхгүй. Хүмүүс Бурханы үгийн дагуу үйлдэж, биеэ авч явах үедээ л жинхэнэ суурьтай байдаг. Бурханы үгийн дагуу биеэ авч явдаггүй байж, зөвхөн сайн хүний дүр эсгэхэд анхаараад үр дүнд нь тэд сайн хүмүүс болж чадах уу? Яавч үгүй. Сайн зан авир хүмүүсийн мөн чанарыг өөрчилж чадахгүй. Үнэн болон Бурханы үг л хүмүүсийн зан чанар, бодол, санааг өөрчилж, тэдний амь болж чадна… Заримдаа бусдын дутагдал, өө сэв, алдаа мадгийг шууд хэлж өгч, шүүмжлэх шаардлагатай байдаг. Энэ нь хүмүүст асар их ашиг тустай. Энэ нь тэдэнд бодит тусламж болдог, бас үр өгөөжтэй байдаг, тийм биш гэж үү?” (Үг. VI Боть: Үнэний эрэл хайгуулын тухай. Үнэнийг эрэлхийлэх гэж юу вэ (3)). Бурханы үг надад зан чанарын өөрчлөлтийн замыг хэлж өгсөн, энэ нь Бурханы үгийн дагуу үйлдэж, үнэнийг өөрийн шалгуур болгон, гаднах сайн үйлээр дүр эсгэхгүй, үнэнийг хэрэгжүүлж, үнэнч шударга хүн байх явдал юм. Би үнэний зарчмуудад харш зүйлс тохиолдож байгааг хараад, эсвэл ах, эгч нар завхарсан зан чанараараа үүргээ гүйцэтгэж байгааг хараад тэдэнд үнэнч шударгаар, зарчмын дагуу хандаж, нөхөрлөж, аливаа зүйлийг хэлж өгч, шаардлагатай бол тэдэнтэй харьцах хэрэгтэй. Ингэж байж л ах эгч нар үүргээ биелүүлэх явцад нь гарсан гажуудлыг ухаарч, цаг тухайд нь засаж чадна. Энэ нь ах эгч нартаа үнэхээр тусалж, Бурханы үгийн дагуу тэдэнтэй харилцаж байгаа хэрэг. Хүмүүсийн хоорондох хэвийн харилцаа гэж энэ юм. Үнэнийг яаж хэрэгжүүлэхээ ойлгосныхоо дараа би “Бусдын алдааг ярихаас бүү ай, үргэлж сайн зүйл бүү хэл. Бурхан дүр эсгэж, хууран мэхлэгчдийг үзэн яддаг. Миний үг, үйл Бурханы үг болон үнэний зарчимтай нийцэх ёстой” гэж өөртөө хэлсэн юм. Хожим нь би Жоаныг дахин залхуурч байгааг хараад хэлж өгөхийг хүссэн ч хэрэгжүүлэх цаг болоход маш хэцүү санагдаж, Жоаны зүрх сэтгэл дэх сайхан дүр төрхөө алдах вий гэж санаа зовсоор байлаа. Би өмнө нь уншсан Бурханы үгийг бодоод, зан авир, биеэ авч явах байдалдаа найрсаг, нөхөрсөг байх санаанд түшиглэсээр байгаагаа ухаарсан. Тэгээд Бурханд залбирч, үнэнийг хэрэгжүүлэхэд минь залж чиглүүлэхийг гуйлаа. Үүний дараа би Жоан дээр очиж, “Эгч ээ, би ухамсарласан эсэхийг чинь мэдэхгүй байна, гэхдээ үүргээ аргацааж, хариуцлагагүй ханддагаас чинь болж шинээр ирсэн олон хүн цуглаанд ирэхгүй байна. Үүргээ ингэж биелүүлэх нь шинээр ирэгсдийн усалгааг хэт их удаашруулж байна…” гэсэн. Эгчийн асуудлыг хэлж өгснийхөө дараа би өөрийнхөө туршлагаас хуваалцлаа. Түүнийг уурлаж, намайг үл тоох байх гэж бодсон ч намайг гайхшируулсан зүйл болсон. Эгч уурлаагүйгээр зогсохгүй, өөрийгөө эргэцүүлж, “Энэ бол миний дутагдал, үүнийгээ өөрчлөх хэрэгтэй” гэсэн. Дараа нь Жоан эгч үүргээ чин сэтгэлээсээ гүйцэтгэж эхлэн, түүний усалсан шинээр ирэгсэд цуглаанд илүү тогтмол оролцдог боллоо. Миний удирдамж, тусламжаас болж бид хоёрын харилцаа тасраагүй, харин ч сайжирсан. Дараа нь би эгчийн завхралыг дахин хараад шуудхан хэлж өгч, эгч ч үүнийг хүлээн авч, өөрийгөө мэддэг болсон юм. Одоо бол үүрэгтээ хандах хандлага нь маш их өөрчлөгдөж, хожим нь чуулганы удирдагч болж дэвшсэн. Би бас Эдна, Энни хоёрын асуудлыг хэлж өгсөн. Эдна биеэ тоосон зангаа ухаараад, бусадтай ярилцах арга барилаа өөрчлөх ёстой юм байна гэсэн, харин Энни завхарсан зан чанараа таньж мэдээд, үүнийгээ өөрчлөхөд бэлэн гэж хэлсэн юм. Би үүнд маш их баярласан. Бурханд талархъя! Зөвхөн Бурханы үг л хүмүүсийг өөрчилж чадна!

Эдгээр зүйлийг өөрийн биеэр мэдэрсэн нь жинхэнэ сайн хүн бол хүмүүсийн сайн гэж боддог шиг биеэ авч явдаг хүн биш гэдгийг надад ойлгуулсан. Энэ нь Бурханы үгээр үйлдэх, үнэнийг хэрэгжүүлэх, үнэнч шударга хүн байх гэсэн үг. Бурхан ийм хүнийг хайрладаг. Би бас бусдын асуудлыг олж харвал тэдэнтэй хурдан нөхөрлөж, тэдэнд тусалж, шаардлагатай үед нь илчилж, харьцах хэрэгтэйг олж харлаа. Ийм маягаар л тэд завхрал, дутагдлаа ухамсарлаж, үнэнийг эрж хайн, үүргээ зарчмын дагуу гүйцэтгэж чадна. Энэ бол тэдэнд туслах хамгийн сайн арга зам. Одоо би ах эгч нарынхаа асуудлыг хэлж өгөхөөс айхаа больсон. Тэд намайг юу ч гэж бодсон, би үнэнч шударга байж, зарчмуудыг дагаж, чуулганы ажлыг хамгаалахыг хүсдэг. Бурханд талархъя!


91. Тэрслүү хүний гэмшил

Гү Вэнь Чин, Хятад

Гү Вэнь Чин: 1990 онд би Христэд итгэгч болсон. Библи бол бидний итгэлийн үндэс суурь, итгэгч бид Библийг дагах ёстой гэж нэг чуулганы удирдагч байнга хэлдэг байлаа. Тэр үг үнэхээр зүрх сэтгэлд минь хоногшсон, Библи маш их унших хэрэгтэй юм байна, үүнийг ойлгож байгаа цагт итгэх замтай болно гэж би дотроо бодсон юм. Тийм болохоор бичвэрийг ахин дахин уншиж, итгэгч ахлагчид дээрээ очиж, маш их зөвлөгөө авдаг байлаа. Тэр ахлагчдын нэг нь, “Библийн төлөөх ийм хүсэл эрмэлзэлтэй юм чинь чи хэзээ нэгэн цагт Эзэнээс чухал байр суурь хүртэх нь лавтай” гэх урмын үг надад хэлснийг санаж байна. Шинэ итгэгчийн хувьд би ийм үг сонсоод үнэхээр догдолсон. Бас үүнээс болоод Библийг бүр ч их шүтдэг болсон юм. Дараа нь, бичвэр уншихаар өглөө бүр үүрийн 4 цагт босож эхлэн, сонгосон Библийн эшлэлүүдээ гэрээр нэг өлгөсөн. Зав гарах болгонд Библийн хэсгээс нэг бол уншиж, нэг бол цээжилж байдаг байлаа. Эзэн шөнө эргээд ирвэл гартаа Библитэй очоод угтаж болох юм гэж бодоод, шөнө унтахдаа бүр дэрнийхээ хажууд Библи тавьдаг байсан. Үндсэндээ би Библиэсээ хол байхыг ер тэсвэрлэж чаддаггүй байлаа.

Хѳтлѳгч: Нэлээд туйлширч шүү.

Гү Вэнь Чин: Харин тийм ээ. Хэдэн жилийн дараа би цуглааны 300 гаруй газар хариуцаж, хотынхоо Харисматик урсгалын гол хамтран зүтгэгчдийн нэг болсон. Тэгээд Библид маш их дурлаж, ах эгч нарт байнга л ингэж хэлдэг байлаа: Эзэн Есүс ингэж хэлсэн: “Хүн зөвхөн талхаар амьдардаггүй, харин Бурханы амнаас гарах үг бүрээр амьдардаг” (Матай 4:4). Бурханы бүх үг Библид байдаг, иймд Библи унших нь бидний өдөр тутмын хоол шиг чухал, Библи бидний итгэлийн үндэс суурь учраас үүнийг юу ч боллоо гэсэн дагах ёстой, тэгэх нь жинхэнэ итгэгч гэж тэдэнд нөхөрлөдөг байсан юм.

Хѳтлѳгч: Та эцсийн өдрүүд дэх Төгс Хүчит Бурханы ажлын тухай хэзээ сонссон бэ?

Гү Вэнь Чин: 1997 онд сонссон. Зүүн хойд Хятад дахь маш олон чуулганы гишүүд Төгс Хүчит Бурханы эцсийн өдрүүдийн ажлыг ар араасаа хүлээн зөвшөөрч байлаа. Манай нэг удирдагч хамтран зүтгэгчдийн цуглаан яаран хуралдуулж, Зүүний Аянгын нэр төрийг гутаасан баахан суртал ухуулга бидэнд үзүүлээд, “Одоо Зүүний Аянга гэх нэртэй нэг Чуулган байна. Тэд Эзэн Есүсийг Төгс Хүчит Бурхан болж махбодод эргэж ирсэн, тэгээд шинэ үг айлдаж, хуйлмал номыг нээсэн гэцгээж байна. Библи хоцрогдсон, бас Төгс Хүчит Бурханы үгийг унших нь тэжээл олж авах цорын ганц арга гэж тэд хэлдэг юм байна. Тэгж хэлж яаж чадаж байна аа? Олон мянган жилийн турш Эзэнд итгэдэг бүх итгэгч Библи уншиж ирсэн. Бурханы бүх үг Библид байдаг, Библийн гаднах юу ч Бурханы үг биш. Бид үргэлж Библид үнэнч байх ёстой. Библиэс хагацах нь Эзэнээс урваж байгаа хэрэг, Эзэн ирээд тэднийг аврахгүй” гэж бидэнд хэлсэн. Тухайн үед би түүнтэй бүрэн санал нийлж, “Тийм шүү. Бидний итгэл дэх бүх зүйл Библид үндэслэсэн байдаг. Зүүний Аянгын хүмүүс үүнийг бүр уншдаг ч үгүй гэхээр Эзэний замаас төөрөлддөг юм биш үү? Би ах эгч нарыг Библи баримталж, үүнээс хэзээ ч гажихгүй байхад чиглүүлэх ёстой” гэж бодсон. Тэр удирдагч гурван өдөр иймэрхүү цуглаан хийж, Зүүний Аянгаас яаж сэрэмжлэх, тэднийг яаж эсэргүүцэх тухай ярьсан юм. Эдгээр цуглааны дараа миний хариуцлага урьд байгаагүйгээр ихэссэн мэт санагдсан. Чуулганыг хамгаалахын тулд би чуулганаа битүүмжилж, Зүүний Аянгыг эсэргүүцэхээр бусад хамтран зүтгэгчийн хамт асар их зүтгэл гаргалаа. Үйлчлэл бүр дээр тэднээс яаж сэрэмжлэх тухай ярьж, бүр Зүүний Аянга манай чуулганы хоньдоос хулгайлж байгааг болиулаач гэж Бурханаас гуйн мацаг барьж, залбирч байх учиртай гэж би ах эгч нарт хэлсэн.

Хѳтлѳгч: Тэгээд байхад ч гэсэн Бурханы эцсийн өдрүүдийн ажлыг судалсан хүн байсан уу?

Гү Вэнь Чин: Тийм ээ. Удалгүй нэг өдөр надад нэг хамтран зүтгэгчийг одоо Зүүний Аянгад итгэдэг болсон, тэгээд цуглааны газрынх нь хамгийн урам зоригтой гишүүд түүнийг дагаад явсан гэж нэг эгч хэллээ. Үүнд би маш их санаа зовсондоо хоолоо идэлгүй цуглааны газарт нь шууд яаран очоод 40 орчим хүний цуглаанаас 19 хүн дутуу байгааг харсан.

Хѳтлѳгч: Тэднээс арван ес нь Төгс Хүчит Бурханыг хүлээн зөвшөөрсөн гэж үү?

Гү Вэнь Чин: Тэгсэн. Гол нь тэр 19 хүн тухайн цуглааны газар дахь хамгийн үнэн сүсэгт гишүүд байсан учир ийм сайн хоньдоо хулгайлуулаад би үнэхээр гутарсан юм. Зүүний Аянга үнэхээр аймшигтай юм, тэр сайн хоньдыг хэдхэн өдрийн хөдөлмөрөөр л хулгайлчихлаа гэж бодож байсан. Тэгээд тэр ах эгч нарыг ятгаж болиулахаар яаран зочилж очоод, “Зүүний Аянга Эзэн эргэж ирж, шинэ үг айлдсан гэж хэлж байгаа ч энэ нь худлаа. Бурханы бүх үг Библид байдаг, өөр юу ч Эзэний замаас гаждаг. Эзэнийг ирэхээр тэд хаанчлалд орохгүй. Тэгвэл тэр олон жилийн итгэл талаар өнгөрөх биш үү?” гэж хэллээ. Тэгээд тэднийг Эзэнд даруйхан гэмш гэж шавдуулсан.

Хѳтлѳгч: Тэд юу гэж хариулсан бэ?

Гү Вэнь Чин: Тухайн үед тэднийг үгэнд минь орно гэж бодсон ч гайхмаар нь Жан овогтой эгч, “Гу ах аа, Бурханы бүх үг Библид байдаг гэх таны үг үндэслэлгүй. Иохан 21:25-д хэлдгээр, ‘Түүнчлэн Есүсийн хийсэн өөр олон зүйлс байгаа ба хэрэв тэд тэр бүгдийг бичсэн бол тэдний бичсэн номуудыг ертөнц хүртэл өөрөө багтааж чадахгүй байх байсан гэж би боддог.’ Эзэн Есүсийн хийж, хэлсэн зүйл Библид бүрэн тэмдэглэгдээгүй гэдгийг энэ эшлэл бидэнд харуулдаг. Бас Эзэн эргэж ирэхдээ хуйлмал ном нээж, долоон лацыг тайлж, чуулгануудад нэмж үг хэлнэ гэж Илчлэлд зөгнөдөг. Бурханы эцсийн өдрүүдэд зориулсан шинэ үг Библид урьдчилан бичигдсэн байх боломжгүй гэдэг нь тодорхой, тэгэхээр Бурханы бүх үг Библид байдаг гэх таны үг үндэслэлгүй” гэлээ. Тухайн үед би үүнийг яаж няцаахаа үнэхээр мэдэхгүй байсан. “Тийм шүү. Библийн тэр эшлэл үнэхээр тодорхой байсан, гэтэл яагаад би энэ тухай урьд нь ер бодож байгаагүй юм бол?” гэж бодогдлоо. Тэгтэл Жан эгч цааш ярихдаа, “Төгс Хүчит Бурхан бол эргэж ирсэн Эзэн Есүс мөн. Бурхан хүн төрөлхтнийг шүүж, цэвэрлэж, бүрэн авардаг бүх үнэнийг илэрхийллээ. Эдгээр үнэн нь чуулгануудад хэлдэг Ариун Сүнсний үг юм. Илчлэлд хуйлмал ном нээнэ гэж зөгнөсөн нь энэ шүү дээ” гэсэн. Эгч бас Төгс Хүчит Бурханд итгэснээр Эзэнээс урваж байгаа юм биш, харин Бурханы дуу хоолойг сонсож, Хурганы мөрийг дагаж байгаа юм гэсэн. Яг л Илчлэлд хэлдгээр, “Тэд бол Хургыг хаашаа ч явсан дагадаг хүмүүс юм” (Илчлэл 14:4). Эгч даруу байдлаар эрж хайх нь Бурханы дуу хоолойг сонсож, Эзэнийг эргэж ирэхэд нь угтан авах цорын ганц арга гээд, намайг ч бас Төгс Хүчит Бурханы үгийг унш гэж шавдуулсан.

Хѳтлѳгч: Үндэслэл сайтай сонсогдож байна шүү.

Гү Вэнь Чин: Харин тийм ээ.

Хѳтлѳгч: Тухайн үед та юу гэж бодсон бэ?

Гү Вэнь Чин: Би эгчийн бодлыг өөрчлөхөд л анхаарлаа бүрэн төвлөрүүлсэн байсан учир нөхөрлөлийг нь ойлгоогүй юм. Зүгээр л Библи барьж авч, үүгээрээ эгч рүү даллаад, “Би Библи мэднэ, надад эрж хайх хэрэг байхгүй! Библийн гаднах юу ч тэрс үзэл, та нар аврагдахгүй дээ!” гэж хэллээ. Тэдний бодлыг өөрчлөх гэж оролдон, долоо хоногийн турш өдөр бүр очсон. Гэхдээ намайг юу гэж хэллээ ч тэд бүгдээрээ Төгс Хүчит Бурханыг дагахаар сэтгэл шулуудсан байлаа. Эцэст нь би тэднээс ганцыг нь ч буцааж авчраагүй.

Хѳтлѳгч: Тэгээд гайхсан биз дээ?

Гү Вэнь Чин: Үнэхээр гайхсан. Би гэртээ харьчхаад, Зүүний Аянга руу явсан чуулганы тэр бүх гишүүний талаар бодоод, бүр гайхаж гүйцсэн юм. Яагаад тэд Зүүний Аянгын номыг уншмагц бодлыг нь яасан ч өөрчлөх аргагүй болдог юм бэ? Удирдагчийн бидэнд хэлсэн шиг, тэдний номд үнэхээр нэг төрлийн мансууруулах бодис байв уу? Гэхдээ тэд толгой нь огт эргээгүй, зүв зүгээр байх шиг санагдсан, бас маш их эрч хүчтэй, итгэлтэй байсан шүү дээ. Тэдний нөхөрлөл гүн ухааралтай, няцаах аргагүй байсан. Би маш их будилсан шүү. Зүүний Аянгын тэр номд яг юу бичээтэй байгааг хармаар байсан. Гэхдээ Библийн гаднах юу ч Эзэнээс урваж байгаа явдал, тэгээд би аврагдахгүй гэж бодсон учир харж зүрхлээгүй юм. Хожим нь тэр 19 хүнийг чуулганаас хорьж, бусад бүх хүнд тэдэнтэй огт холбогдохгүй байхыг шавдууллаа. Ялангуяа сүрэгтээ сайтар хараа хяналт тавьж бай, Зүүний Аянгыг хүлээн зөвшөөрсөн хүнийг даруйхан хөө гэж хамтран зүтгэгчдэд шавдуулсан.

Хѳтлѳгч: Эдгээр нь чуулганыг битүүмжлэх хатуу арга хэмжээ байна. Тэгээд энэ нь хэр явагдсан бэ?

Гү Вэнь Чин: Нэг их сайн зүйлд хүрээгүй. Би чуулганыг битүүмжлэхээр шаргуу ажилласан ч улам бүр олон ах эгч Зүүний Аянгад нэгдэж байлаа. Бараг өдөр бүр өөр нэг хүн нэгддэг байсан. Үүнийг би зогсоож чадаагүй юм. Тухайн үед би үүнд бүрэн татагдан орсон байсан. Тэдний бодлыг өөрчлөх гэж хичээн, үнэхээр олон цагаар ажилласан ч ганцыг нь ч ятгаж чадаагүй. Үнэхээр гайхмаар нь төд удалгүй надтай хамт ажилладаг байсан Ван ах хүртэл Зүүний Аянгад нэгдсэн. Үүнийг би үнэхээр хачирхалтай гэж бодсон юм. Ван ах анхандаа яг л над шиг байж, Зүүний Аянгаас яаж сэрэмжлэх тухай үргэлж ярьдаг байсан. Ахыг тэдэнтэй нэгдэнэ гэж хэзээ ч бодоогүй шүү. Ахыг асууж шалгаахаар гэрт нь очихдоо би үнэхээр ууртай байлаа. Тэгээд, “Зүүний Аянга Библиэс гаждаг гэдгийг та сайн мэднэ. Яаж та үүнд итгэж чадаж байна аа?” гэж хэлсэн. Хариуд нь ах, “Гу ах аа, би ч бас урьд нь удирдагчийн үгэнд ороод, Зүүний Аянгыг огт судлаагүй юм. Тэднийг сохроор эсэргүүцэж, ялладаг байлаа. Гэхдээ Төгс Хүчит Бурханы үгийг уншсаны дараа энэ нь Библийн маш олон нууцыг тайлж, бидэнд нүглээс цэвэрлэгдэх зам өгдгийг олж харсан. Төгс Хүчит Бурханы үг бол үнэн, бас Бурханы дуу хоолой. Тэр бол эргэж ирсэн Эзэн Есүс. Та ч бас үгийг нь унших хэрэгтэй…” гэлээ. Тэгэхэд би ахын үгийг тэр дор нь таслаад, “Больж үз! Та хууртсан байна. Намайг бас битгий хуурах гээд бай. Таны надад юу гэж хэлэх хамаагүй. Наад номыг чинь би яасан ч уншихгүй!” гэлээ. Би хаалга савчхаад, унтууцан явж одсон. Дараа нь өөр нэг чуулганы 100 гаруй гишүүн Зүүний Аянгад орсон гэж Лиу хамтран зүтгэгч хэлэхийг сонссон юм. Бусад маш олон хамтран зүтгэгч өөрсдийнх нь бүсэд Зүүний Аянга өдөр бүр сайн хоньдыг нь хулгайлж байгаа, тэднээс алийг нь ч эргүүлж авчирч чадаагүй гэж хэлж байлаа. Энэ мэдээг сонсоод би үнэхээр хүнд цочролд орсон юм. Тэд яаж ийм аймшигтай байж чаддаг байна, Эзэн үнэхээр эргэж ирсэн юм болов уу гэж гайхсан. Үгүй бол яалаа гэж тийм олон хүн тэднийг хүлээн зөвшөөрч, үүнд тэгтлээ итгэх юм бэ?

Хѳтлѳгч: Тухайн үед та үүнийг судалъя гэж бодож үзсэн үү?

Гү Вэнь Чин: Үгүй ээ, би үзэлдээ дэндүү баригдсан байсан. Тэд Библи уншихаа больсон, харин бидний итгэл Библид үндэслэх ёстой, тийм болохоор тэд Бурханы хаанчлалд орохгүй гэж бодож байсан юм. Үүнийг судалъя гэж ер бодогдоогүй.

Хѳтлѳгч: Тухайн үед, та яагаад тэр бүх ах эгчийг эргэж ир гэж ятгаж чадаагүй юм бол гэж гайхсан уу?

Гү Вэнь Чин: Тийм ээ, гэхдээ би үүнийг ойлгож чадахгүй байсан. Зүүний Аянгад итгэдэг болсныхоо дараа тэд бүгд Библийг надаас дээр ойлгодог болсон мэт санагдаж, тэдэнд би юу гэж хэлэхээ мэдэхгүй байлаа. Тэр жилийн 9-р сард чуулган дахь гол хамтран зүтгэгчдийн нэг болох Ли ах эхнэртэйгээ хамт Зүүний Аянгад нэгдсэн санагдаж байна. Тэр мэдээг сонсоод би Библиэ аваад, дөрвөн хамтран зүтгэгчийн хамт тэдэнтэй уулзахаар явсан. Тэнд очоод тэднийг ганц ч үг хэлүүлэлгүй шууд л, “Та нарт ер нь мөс чанар гэж алга уу? Эзэн Есүс та нарыг маш их нигүүлссэн. Үүнийг мартаа юу? Төгс Хүчит Бурханд итгэж яаж чадаж байна аа? Тэд та нарт юу өгсөн бэ? Хэр их мөнгө төлсөн юм бэ?” гэж тэдэн рүү хашхичлаа. Гайхмаар нь Ли ах инээмсэглээд, “Тэд бидэнд мөнгө биш, үнэн болон амь өгсөн” гэж хэлсэн. Үүнд би бүр ч уурлаад, хариуд нь “Тэд та нарт амь өгч яаж чаддаг юм бэ? Библиэс гаднах юу ч Эзэнээс урваж байгаа хэрэг. Юун үнэн, юун амь?” гэсэн. Хариуд нь ах надаас гэнэтхэн ийм асуулт асуулаа, “Та үнэн болон амь Бурханаас гардаг гэх үү, Библиэс гардаг гэх үү? Эзэн Есүс фарисайчуудыг зэмлэхдээ юу гэж хэлсэн бэ? ‘Та нар бичвэрүүдийг хайдаг, тэдгээрт мөнх амь бий гэж боддог: Мөн тэдгээр нь Намайг гэрчилдэг юм. Түүнчлэн амьтай болгож чадах Над дээр та нар ирдэггүй’ (Иохан 5:39–40). Эзэний үг маш тодорхой байсан. Библи Бурханд гэрчлэл хийдэг ч мөнх амийг агуулдаггүй. Библиэс мөнх амь хайна гэдэг алдаа. Христ л зам, үнэн, амь байдаг, Христийг дагаж, ажил, үгийг нь дуулгавартай дагаснаар л бид үнэн болон мөнх амийг олж авч чаддаг” гэсэн юм. Ахын ингэж хэлэхийг сонсоод би юу гэж хариулахаа үнэхээр мэдэхгүй байсан. Тэгээд жаахан ичсэн юм. “Ах үргэлж миний номлолыг сонсдог байсан, гэтэл одоо яагаад надад юм тайлбарлаж, намайг няцааж байгаа юм бэ? Би ийм олон жил Библи уншсан байхад Эзэнд итгэх талаар тэд надаас илүү мэдэж яаж чаддаг байна аа?” гэж бодож байлаа.

Хѳтлѳгч: Библийн талаарх мэдлэгтээ түшиглэх үед би гэсэн үзлээ орхиод, даруу байдлаар эрж хайхад хэцүү шүү дээ.

Гү Вэнь Чин: Үнэхээр тийм шүү. Тэгээд би үнэхээр утгагүй хариулт хэлж, “Таны юу гэх надад хамаагүй. Библи уншдаггүй хэн бүхэн тамд унана” гэлээ. Дараа нь нөгөө дөрвөн хамтран зүтгэгч маань тэднийг шагнал, шийтгэлийн аль алинаар ятгах гэж үзсэн, гэхдээ биднийг юу гэж хэллээ ч Ли ах болон түүний эхнэр Төгс Хүчит Бурханд итгэх итгэлдээ тууштай байсан. Би гэртээ хариад ахын хэлсэн зүйлийн тухай, бас Зүүний Аянгад нэгдсэн бусад хүний тухай бодлоо. Би Библийн талаар тэднээс илүү мэддэг, тэд миний номлолыг сонсдог байсан, гэтэл Зүүний Аянгад хэдхэн хоносныхоо дараа тэд хэдхэн үгээр миний амыг таглаж чаддаг болсон. Юу болоод байна аа? Зүүний Аянга үнэхээр үнэн зам юм болов уу? Гэхдээ энэ бодлоо даруйхан орхисон. Тийм байх боломжгүй, Библийн гаднах юу ч Эзэнээс урваж байгаа хэрэг гэж санагдсан. Би Библийг баримталж, Эзэн эргэж ирээд, намайг тэнгэрт аваачихыг хүлээхээр шийдлээ.

Хѳтлѳгч: Тухайн үед үнэн шүтлэгтэй тэр бүх хүн Төгс Хүчит Бурханыг хүлээн зөвшөөрчхөөд, эргэж буцахгүй байгааг хараад та энэ тухай эргэцүүлсэн үү?

Гү Вэнь Чин: За даа, тухайн үед би эрж хайх зүрх сэтгэлтэй, Бурханыг хүндэлдэг байсан бол Бурханыг эсэргүүцэх тийм их зүйл хийхгүй байх байсан. Улам олон хүн Зүүний Аянгыг хүлээн зөвшөөрч байгааг хараад би бүр номлол хийхээ ч больсон. Зүүний Аянгын эсрэг баахан материал олоод, хамтран зүтгэгчдийн цуглаан болон ням гарагийн үйлчлэл дээр эдгээрийн тухай ярьдаг байлаа. Бас бүх хүнийг сүрдүүлээд, Зүүний Аянгыг судалж зүрхлэхээргүй болгож, тэр ч бүү хэл бусад чуулганы удирдагч, хамтран зүтгэгчидтэй цуг ажиллаж, үүнтэй хамтран тэмцсэн. Чуулганы гишүүнийг Зүүний Аянгад оруулах гэж байна гэж сонсогдвол би яаран очоод, тэднийг хөөж явуулдаг байлаа. Заримдаа дугуйгаар явбал дэндүү удна гэж айгаад Зүүний Аянгын хүмүүсийг хөөж явуулах гэж хотын нэг захаас нөгөө рүү таксиддаг байлаа. Тухайн үед би өөрийгөө Эзэний замыг манаж, сүргийг хамгаалж байна гэж бодоод, бүр үүнийхээ төлөө амиа эрсдэлд оруулахад бэлэн байсан. Гэхдээ намайг шаргуу тэмцэх тусам чуулганд улам бүр олон хэрэг мандаж байгаагийн учрыг би ойлгож чадаагүй.

Хѳтлѳгч: Хэрэг ээ?

Гү Вэнь Чин: Тийм ээ. 1999 оны 8-р сард бид бүлэг баптисм хийж байтал нэлээд хэдэн хүн баривчлагдаж, цагдаагийн хэсэгт хүргэгдсэн. Дараа нь 2000 оны 8-р сард би баптисм хийж байгаад гурван чухал хамтран зүтгэгчийн хамт баривчлагдсан юм. Манай гэрийг бас нэгжиж, чуулганы бүх тахилыг цагдаа нар хураасан. Саатуулагдаж байхдаа би өнгөрсөн тэр хэдэн жилд чуулганд болж өнгөрсөн бүх зүйлийг л тунгааж байлаа. Номлол хийлгэж, сайн мэдээ түгээлгэхээр намайг цаг үргэлж урьдаг байсан ахлагчид болох Жян эгч болон Ву ах сүргээ хамгаалах гэж хичээж байсан учраас Зүүний Аянгыг эсэргүүцэхээр чуулганаа битүүмжилсэн. Тэд туйлын үнэн сүсэгт Христэд итгэгчид байсан ч цочирдмоор нь, хоёулаа хорт хавдар тусаж, шаналантай үхлээр үхсэн. Бас 1998 онд нэг удаа чуулганы 200 гаруй гол ажилчны том цуглаан дээр нэг нь гэнэт чөтгөрт эзэмдүүлсэн, тэгээд бүх хүн түүний төлөө яаж ч залбираад чөтгөрийг зайлуулж чадаагүй. Хэргүүд ар араасаа санаанд орж, чуулган яагаад ийм бэрхшээлд орсныг би ер ойлгож чадахгүй байлаа. Эзэнийг дагасан он жилүүддээ би ажил, гэр бүлээ орхиж, Эзэний төлөө шаргуу ажилласан. Чуулганы элдэв ажлыг бүрэн хяналтдаа байлгаж, Эзэний замыг манаж, сүргийг хамгаалахын тулд шаргуу ажилласан. Яагаад Эзэн намайг хамгаалж, ерөөхгүй байна вэ? Яагаад би Зүүний Аянгатай тэмцэх тусмаа зовж, байнга сэтгэл түгших байдалтай байна вэ? Зүүний Аянгын тухай би буруу бодсон юм болов уу? Эзэн үнэхээр эргэж ирсэн гэж үү? Долоо хоног саатуулагдахдаа би бараг нойр авч чадаагүй. Тэгээд туйлын их шаналж байлаа. Чуулганд болоод байгаа зүйлийн учрыг олж чадахгүй байсан. Тэгэхэд Эзэнд залбираад, “Эзэн минь, чуулганд маш их зүйл тохиолдлоо. Энэ бүхний цаад жинхэнэ шалтгаан юу юм бэ? Би юуг буруу хийгээд байна вэ?” гэсэн.

Суллагдсаныхаа дараа чуулган улам бүр эзгүйрч байгааг хараад элэг зүрх эмтэрсэн юм. Тэгээд Эзэнд дахин залбирч, “Эзэн минь! Яагаад чуулган ийм байдалд байна вэ? Таны эрхэм нандин цусны ачаар чуулган байгуулагддаг, гэтэл чуулганыг Та юунд үл ойшооно вэ? Өө Эзэн минь, би үнэхээр зовж байна. Сүрэг тарж, Зүүний Аянгатай тэмцэх тусам чуулганд улам бүр эмх замбараагүй байдал үүсэж байна. Энэ бүгдийг яаж залруулж, чуулганыг сэргээхээ мэдэхгүй юм. Эзэн минь, надад зам нээж өгөөч дээ!” гэсэн. Гэхдээ намайг яаж ч залбирлаа гэсэн чуулган замбараагүй хэвээр үлдсэн. Хамтран зүтгэгчид баривчилгаанаас болж талаар нэг тарчхаад, нуугдаж байлаа. Чуулган эмх замбараагаа алдаж, ирц буурч байсан. Би юу номлохоо мэдэхгүй, лхагва болон ням гарагийн номлолоос айдаг байсан. Намайг ярьж байхад ах эгч нар зүүрмэглэж, үүнийг би яаж ч чаддаггүй байсан. Юун тухай залбирахаа мэдэхээ байж, итгэл минь буурч байлаа. Эзэнд өөр хэн ч итгэхгүй байлаа ч би итгэж, хайрласаар байна гэж урьдынх шигээ шийдэмгий биш болсноо гэнэтхэн олж мэдсэн. Би аажмаар гажуудалд живж байсан юм. Телевиз, кино үзэж эхлэн, тэр ч бүү хэл маажан, покер тоглож сурсан. Би нүгэлд амьдарч, үүнээсээ мултарч чадахгүй байлаа. Нэг л мэдэхэд асар их шаналж, төөрсөн мэт санагдаад, үргэлж Библиэ зуурчихсан үүдэндээ зогсож байдаг байлаа. Хэрхэн цааш явахаа огт мэдэхгүй байсан шүү… Маш олон удаа өвдөг сөгдөн, Эзэнд орь дуу тавьж, “Эзэн Есүс минь, Та хаана байна аа? Би үхэх гэж байх шиг байна. Эзэн минь, намайг аварч, чуулганыг авраач дээ” гэж гуйдаг байлаа.

Хѳтлѳгч: Та үнэхээр мухардалд орсон байсан юм шиг байна.

Гү Вэнь Чин: Харин тийм ээ. Дараа нь 2002 онд хамгийн сул дорой болсон байх яг тэр үед минь Өмнөд Хятадаас Жоу ах над руу залгаад, сүнслэг үйл ажиллагааны судалгаа хийхээр өөр дээр нь зочлооч гэж гуйсан. Үүнийг сонсоод би Бурханд чин сэтгэлээсээ талархсан. Тухайн үед амьдралдаа үнэхээр зовж зүдэрч байсан учир энэ боломжийг ашиглаад хүч чадлаа сэлбэхийн хүслэн болж байлаа. Тэнд очоод, тэд бүгд хоёр жилийн өмнө намайг очих үеийнхээс бүр ч дээрдсэн байгааг олж харсан. Тэдний итгэл бэхэжсэн байлаа. Тэд надтай уулзахдаа нинжин сэтгэл гаргаж, урамшуулж, яг л гэр бүл шиг байсан. Миний сэтгэл үнэхээр хөдөлсөн шүү. Маргааш нь Жоу ах намайг ерөнхийдөө ямаршуу байгаа эсэхийг асуугаад, зовж байгаа зүйлийн минь тухайд онож асуусан. Би чуулганд юу болоод байгаа тухай огт ний нуугүй ярьж өглөө. Ярьж дууссаны минь дараа ах ийм нөхөрлөл хийсэн: “Яг одоо зөвхөн танай чуулган л амин чанараа алдаж байгаа юм биш. Газар сайгүй чуулгануудад ийм зүйл болж байна. Итгэгчдийн итгэл, хайр хөрж, нүглийнхээ төлөө сахилгажуулагдахгүй байна. Хамтран зүтгэгчид номлох зүйлгүй болж, атаархан тулалдаж, хоорондоо тэмцэлдэж байна. Чуулганууд тарж бутарч байна. Тэдний дэргэд Бурхан байлгүй удлаа” гэсэн. Бас яагаад бүх чуулган тэгтлээ эзгүйрч байгаа тухай ах надад хэлсэн юм.

Хѳтлѳгч: Юу гэж хэлсэн юм бэ?

Гү Вэнь Чин: Амос номын 8-р бүлгийн 11-р эшлэлийг надад уншиж өгсөн. Ехова Бурхан ингэж хэлсэн: “Харагтун, газар дээр өлсгөлөн илгээх өдрүүд ирлээ, талхаар өлсөж, усаар цангах биш, харин Еховагийн үгийг сонсохын төлөө өлсөнө.” Дараа нь ах ингэж хэлсэн, “Хүмүүс Бурханы үгийг хэрэгжүүлэхгүй байгаа нь энэ ‘өлсгөлөнгийн’ нэг шалтгаан гэдгийг энэ эшлэлээс харж болох юм. Яг л Хуулийн эрин үеийн сүүлд ахлах тахилчид, хуулийн багш нар болон фарисайчууд Еховагийн хуулийг биш, хүний уламжлалыг л баримталж байсан шиг. Тэд тааруухан тахил өргөж, сүмд улаан цайм мал худалдаж, мөнгө солилцож, сүмийг хулгайчдын үүр болгож байсан учир Бурхан ой гутаж, сүмийг орхисон. Сүмд Бурханы ажил байхаа болимогц хүмүүс хүссэн бүхнээ хийгээд, нүглийнхээ төлөө сахилгажуулагдаагүй. Тэгээд сүм хоосорсон юм. Тэгэхээр шашны удирдагчид Еховагийн тушаалыг баримтлалгүй, Эзэний замаас гажуудсан нь үүний гол шалтгаан байсан. Бурхан ажлын шинэ үе шат явуулж байсан учир Ариун Сүнсний ажил шилжсэн нь бас нэг шалтгаан байсан. Эзэн Есүс сүмийн гадна Нигүүлслийн эрин үеийг эхлүүлсэн байсан, тэгээд Эзэнийг дагадаг хүмүүс усалгаа, тэжээл олж авч чадсан юм. Тэд Эзэнд залбирч, нүглээ улайж байгаа цагт нүглээ уучлуулж, Эзэний хайрласан бүх нигүүлсэл, амар амгаланг эдэлж чадсан. Харин Эзэний ажлыг хүлээн зөвшөөрөхөөс татгалзаж, оронд нь Эзэнийг эсэргүүцэж, ялласан ахлах тахилчид, хуулийн багш нар, фарисайчууд, мөн тэднийг дагана гэж зүтгэсэн хүмүүс жам ёсоор Бурханы ажилд орхигдож, таягдан хаягдаж, харанхуйд, бас эзгүйрэлд унасан” гэлээ.

Хѳтлѳгч: Энэ нөхөрлөлийн тухайд та юу гэж бодсон бэ?

Гү Вэнь Чин: Тухайн үед энэ нь үнэхээр гэрэлтүүлэлттэй байх шиг санагдсан, гэхдээ бас будилж, “Би Библиэс тэр тэр бүгдийг тоо томшгүй олон удаа уншсан юм байж яагаад урьд нь ийм маягаар харж байгаагүй юм бол? Бас тэнд байгаа бүх ах эгч маш залуухан юм байж энэ асуудлын тухай яаж ийм сайн ойлголттой байгаа юм бол?” гэж бодсон. Үүнийг яаж олж мэдсэн юм бол гэж гайхсан. Тэгээд анхааралтай сонссоор байлаа. Дараа нь Жоу ах, “Хуулийн эрин үед сүм доройтсон шалтгаантай яг адилаар Бурхан ажлын шинэ үе шат явуулж байгаа учир өнөөгийн чуулганууд ийм байдалд байна” гэж хэллээ. Ахын ингэж хэлэхийг сонсоод би маш их сандарч, тэд Зүүний Аянгынх байж магадгүй гэж бодогдсон. Тэдний заадаг зүйл үнэхээр овжин гэж бүх хүн хэлдэг. Би ч бас хууртчихвал яана? Тэгээд “Тэднийг сонсох хэрэгтэй юу, үгүй юу?” гээд үнэхээр сандарч, сэтгэл хоёрдож эхэллээ.

Хѳтлѳгч: Та үлдэхээр шийдсэн байлгүй.

Гү Вэнь Чин: Тийм ээ. Тухайн үед би зүгээр л чуулган дахь асуудлыг шийдвэрлэхийг хүссэн. Тэр олон жилийн туршид Хятадын болон гадаадын пастор, ахлагчдын аль нь ч хэчнээн Библи уншиж, мацаг барьж, залбираад ч огт тус нэмэр болж чадаагүй. Чуулган доройтсоор л байлаа. Харин тэр ах эгч нар итгэл, хайраар дүүрэн, нөхөрлөл нь ухаалаг байсан. Ариун Сүнсний ажил, удирдамжгүй бол хэн ч тэгж сайн явж чадахгүй шүү дээ. Тийм болохоор би тэдний нөхөрлөлөөр чуулганыг сэргээх арга зам олж чадвал бидэнд бас найдвар байна гэж бодсон. Би энэ боломжийг ашиглахыг хүссэн юм, бас тэд Зүүний Аянгынх байлаа ч надад айх шаардлага байгаагүй, учир нь би Библи мэддэг, төөрөлдөх учиргүй байсан. Энэ тухайд ингэж бодоод, тэдний хэлсэн зүйл Библид нийцэлтэй эсэхийг баталгаажуулахаар Библийн хуудас эргүүлэнгээ, сонсож эхэллээ.

Хѳтлѳгч: Та үнэхээр үлдсэн ч нэлээд сэрэмжтэй хэвээр байж шүү дээ.

Гү Вэнь Чин: Тийм ээ. Жоу ах цааш нөхөрлөл хийж, Амос 4:7–8-ыг уншсан: “Ургац хураах хүртэл гурван сар дутуу байхад Би та нараас бороог татсан: Би нэг хотод бороо оруулж, нөгөө хотод бороо оруулаагүй: нэг хэсэгт нь бороо орсон, харин бороо ороогүй хэсэг нь хатсан. Иймээс хоёр, гурван хот нь ус уухын тулд өөр хот руу гэлдэрсэн; гэхдээ тэд сэтгэл ханаагүй: гэсэн ч та нар Над руу буцан ирээгүй гэж Ехова айлдлаа.” Ах үүнийг ингэж тайлбарласан, “Нэг хотод бороо орох хойгуур нөгөө хотод ган гачиг нүүрлэх тухай энэ эшлэлд дурддаг. Энэ ‘бороо’ гэдэг нь Ариун Сүнсний ажлыг хэлдэг. Бурхан бүх газраас Ариун Сүнсний ажлыг татаж, Өөрийнх нь шинэ ажлыг хүлээн зөвшөөрдөг хүмүүс рүү шилжүүлдэг. Бурханы мөртэй хөл нийлүүлдэг хүмүүс Ариун Сүнсний өнөөгийн үгийн тэжээлтэй болж, Бурханы ажлыг олж авдаг. Харин Бурханы шинэ ажлыг хүлээн зөвшөөрдөггүй хүмүүс Бурханы ажлын явцад жам ёсоор таягдан хаягдаж, харанхуйд амьдардаг” гэсэн. Ахын нөхөрлөл энэ хүрэх үед надад илүү ойлгомжтой болж эхэлсэн юм. Бурхан шинэ ажил хийж байгаа учраас Ариун Сүнсний ажил шилжиж, үүнээс үүдэн чуулган хоосорсон гэдгийг би олж харсан. Тэр олон жил би Бурхан дэргэд байгааг мэдрэхгүй, бас ёроолгүй нүхэнд уначхаад, өчүүхэн ч найдлагагүй болсон мэт маш их сүнслэг харанхуйг мэдэрдэг байсанд гайхах зүйл алга. Би асар их шаналан дунд амьдарч байсан юм. Дахин Бурханы мөртэй хөл нийлүүлж, Ариун Сүнсний ажил, удирдамжийг эдлэх тухай бодоод, Жоу ахаас би “Яаж Хурганы мөртэй хөл нийлүүлж, Ариун Сүнсний ажлыг олж авч болох вэ?” гэж ихэд сонирхон асуулаа. Ах надад ингэж хэлсэн, “Илчлэлд долоон удаа ингэж зөгнөсөн байдаг, ‘Чуулгануудад Сүнс юу айлдаж буйг чихтэй бүхэн сонсогтун’ (Илчлэл 2, 3-р бүлэг). эцсийн өдрүүдэд Бурхан чуулгануудад үг хэлнэ, Бурханы дуу хоолойг сонсдог бүх хүн Бурханы мөртэй хөл нийлүүлж, Хурганы хуримын найрт оролцоно гэдгийг энэ зөгнөл бидэнд хэлдэг” гэлээ. Тэгснээ ах нэг ном гаргаж ирээд, цааш ингэж ярьсан, “Энэ ном чуулгануудад хэлдэг Ариун Сүнсний үгийг агуулдаг. Үүнийг унш, тэгээд та бүх зүйлийг ойлгоно” гэсэн. Би тэр номыг аваад “Үг нь махбодоор илэрсэн” гэж байгааг харсан. Энэ Зүүний Аянгын ном биш үү? Би хэсэг зуур мэл гайхсанаа “Таван жилийн турш би тэдэнтэй ана мана үзэлцэж ирсэн ч одоог хүртэл тэдэнтэй үнэндээ огт нүүр тулж байгаагүй юм байна” гэж бодсон. Зүүний Аянгыг сонсмогцоо өөр зүйлд үнэмших аргагүй болсон тэр бүх ах эгчийн талаар бодлоо. Би маш их сандарч, зүрх амаар гарах гэж байх шиг санагдсан. Тэгээд, “Эзэн минь, намайг хамгаалаач дээ. Би Библиэс гажиж болохгүй. Юу ч боллоо гэсэн Танаас гажиж болохгүй” гэж залбирлаа. Тэгснээ, “Энэ ном яаж Бурханы үгийг агуулж байж болдог юм бэ? Бурханы үг бүгд Библид байдаг, өөр юу ч Бурханы үг биш. Библиэс гажих нь тэрс үзэл, бас Эзэнээс урваж байгаа явдал” гэж хэлсэн. Тэнд ер байж сууж чадахаа больсон учир уурласандаа босоод, тэднийг огт сонсохоо больсон юм.

Хѳтлѳгч: Чуулган яагаад эзгүйрсэн талаарх энэ нөхөрлөлийг сонсоход гэгээрэлтэй байсан шүү дээ.

Гү Вэнь Чин: Тийм ээ, энэ нь үнэн гэдгийг би зүрх сэтгэлдээ мэдэж байсан.

Хѳтлѳгч: Гэхдээ тэд Төгс Хүчит Бурханд итгэдэг гэдгийг нь олж хараад та цааш сонсож чадаагүй юм байна.

Гү Вэнь Чин: Тийм ээ. Би үүнийг эсэргүүцэж, маш их үзэлтэй байсан. Намайг маш их эсэргүүцээд, сонсохоо больсон гэдгийг хараад тэд бүгд өвдөг сөгдөн, миний төлөө нулимстайгаар залбирч, намайг гэгээрүүлж, Бурханы ажлыг харуулаач гэж Бурханаас гуйсан. Би нэг тийш зогсож, тэдний чин сэтгэлийн залбирлыг сонсоод сэтгэл хөдөлсөн шүү. Ариун Сүнсний ажилгүйгээр хэн ийм хайр энэрэлтэй байж чадах юм бэ гэж бодож байлаа. Тухайн үед би аажмаар тайвширч, зарим эсэргүүцлээ орхиж эхэлсэн юм. Залбирч дууссаныхаа дараа Жоу ах надтай зарим нэг туршлагаа хуваалцлаа. “Танд ямар санагдаж байгааг би ойлгож байна. Би бас анхандаа яг тан шиг байсан. Тэгээд Бурханы эцсийн өдрүүдийн ажлыг эсэргүүцсэн. Пастор, ахлагчидтай хамтран Төгс Хүчит Бурханы Чуулганы талаар муу амлаж, тэдний эсрэг материал зохиосон. Тэр ч бүү хэл Төгс Хүчит Бурханд итгүүлэхгүйн тулд ах эгч нарыг сүрдүүлсэн. Эзэний замыг манаж, үнэн сүсэгтэй байна гэж бодоод Бурханыг эсэргүүцэж, доромжлох маш олон зүйл хийсэн. Би Бурханд итгэдэг ч Бурханыг мэддэггүй, гөжүүд, биеэ тоосон байсан. Бурхан намайг шийтгэж, сахилгажуулаагүй бол, Бурханы эрх мэдэлтэй, сэтгэлд хүрэх үг байгаагүй бол би хэзээ ч захирагдахгүй байх байлаа” гэсэн. Ах бас Бурханы бүх үг Библид байгаа, өөр юу ч Бурханы үг биш, иймд Библиэс халих нь тэрс үзэл гэж үргэлж боддог байсан гэж хэлсэн. Дараа нь ах энэ нь үндэслэлгүй, баримттай нийцдэггүй гэдгийг тайлбарласан Төгс Хүчит Бурханы зарим үгийг уншиж өгсөн юм. Эхэндээ би үнэхээр будилж, энэ яахаараа үндэслэлгүй байдаг билээ гэж гайхсан. Тэгтэл ах, “Та Библи сайн мэддэг шүү дээ, тэгэхээр Библийг Эзэн ажиллаж дууссанаас хойш олон жилийн дараа хүмүүс эмхэтгэсэн, иймд зарим агуулгыг нь хассан гэсэн үг гэдгийг мэддэг байх учиртай. Зарим эш үзүүлэгчийн дамжуулсан Бурханы үгийг Хуучин Гэрээнд бүхэлд нь тэмдэглээгүй, харин Езрагийн зөгнөл гэх мэт Апокриф болгосон” гэсэн. Бас ахын хэлснээр Нигүүлслийн эрин үед Эзэн Есүсийн ажил, үгийг бүгдийг нь бичвэрт баримтжуулаагүй. Эзэн 3 жил хагасын туршид албан ёсоор ажиллаж байсан. Тэр хугацаандаа хэчнээн их зүйл хэлж, хэр олон номлол айлдсаныг хэн мэдэх вэ. Дөрвөн Сайн Мэдээн дэх Эзэн Есүсийн бүх үгийг нэгтгэвэл Эзэний хувьд хэдхэн цагийн л яриа болно. Тэр 3 жил хагаст Эзэн хэр их үг хэлсэн байж таарахтай харьцуулахад энэ нь маш хязгаарлагдмал гэдэг нь харагддаг. Бас Иоханд хэлдгээр, “Түүнчлэн Есүсийн хийсэн өөр олон зүйлс байгаа ба хэрэв тэд тэр бүгдийг бичсэн бол тэдний бичсэн номуудыг ертөнц хүртэл өөрөө багтааж чадахгүй байх байсан гэж би боддог” (Иохан 21:25). Библийн гаднах юу ч Бурханы үг биш гэдэг үнэхээр үнэн байж болох уу, энэ нь үндэслэлтэй юу гэж ах надаас асуулаа. Бас Илчлэлд хэд хэдэн удаа зөгнөдгөөр, “Чуулгануудад Сүнс юу айлдаж буйг чихтэй бүхэн сонсогтун” (Илчлэл 2, 3-р бүлэг). Эцсийн өдрүүдэд Эзэн чуулгануудад нэмж хэлэх үг байгаа гэдгийг энэ нь нотолдог. Эцсийн өдрүүдэд зориулсан тэр үгийг Библид урьдчилан бичсэн байж яаж болох юм бэ? Илчлэлд бас Хурга хуйлмал ном нээнэ, энэ нь анхандаа лацтай байж, Хурга л лацыг нь тайлж чадна гэж зөгнөдөг. Тэр хуйлмал номын агуулгыг Библид аль эрт баримтжуулсан байж болно гэж үү? Мэдээж болохгүй. Тэгэхээр Библид Бурханы бүх үг байдаг гэх пасторуудын үг үндэслэлтэй гэж үү? Энэ нь Бурханы Өөрийн үгийг үгүйсгэж, яллаж байгаа явдал биш үү?

Хѳтлѳгч: Ахаас ийм нөхөрлөл сонсох үед танд юу бодогдож байв?

Гү Вэнь Чин: Тухайн үед би бүрэн үнэмшсэн юм. Энэ нь үнэн гэдгийг би мэдэж байсан, эцсийн өдрүүдэд Хурга долоон лац тайлж, хуйлмал ном нээнэ гэж Илчлэлд тодорхой зөгнөсөн байдаг. Тэгэхээр тэр тусгай агуулга Библид аль эрт тэмдэглэгдсэн байж яаж болох юм бэ? Библийн гадна Бурханы ямар ч үг байхгүй гэж зүтгэсэн минь буруу байсныг би ухаарсан.

Хѳтлѳгч: Зүүний Аянгыг судлахад нь хүмүүст саад хийж байхад тань зарим хүн танд энэ тухай аль хэдийн энгийн нөхөрлөл хийсэн байсан гэж та нэг удаа хэлсэн санагдаж байна.

Гү Вэнь Чин: Тийм ээ, тэд бага сага зүйл хэлсэн. Гэхдээ би дэндүү биеэ тоогоод, сонсохоос татгалзсан. Харин Жоу ахын нөхөрлөл үнэхээр тодорхой байсан юм. Библи зүгээр л Бурханы ажлын түүхэн тэмдэглэл, Хуучин Гэрээ, Шинэ Гэрээ хоёрын аль алийг нь Бурхан ажлын нэг үе шат дуусгасны дараа хүмүүс эмхэтгэсэн гэж ах надад хэлсэн. Бурхан Библийн дагуу ажилладаггүй, бас Библиэр хязгаарлагддаггүй. Бурхан Өөрийн удирдлагын төлөвлөгөө, хүн төрөлхтний хэрэгцээний дагуу ажилладаг. Эзэн Есүс ирэхдээ Хуучин Гэрээний дагуу ажиллаагүй, харин гэмшлийн замын тухай номлож, өвчтэйг анагааж, чөтгөрүүдийг хөөж, бусдыг дал дахин долоон удаа уучил гэж хүмүүст хэлээд, Амралтын өдрийг баримтлаагүй гэх мэтээр тухайн үеийн бичвэрээс хальсан. Эцэстээ Эзэн цовдлогдож, золин авралын ажлыг дуусгасан. Гэхдээ эдгээрийн алийг нь ч Хуучин Гэрээнээс олох аргагүй. Эдгээрийн зарим нь бүр еврей бичвэр дэх хуультай зөрчилдөж байх шиг санагддаг. Бичвэрийн гаднах юм бүхэн тэрс үзэл гэж пасторуудын хэлдгээр явбал Эзэн Есүсийн ажлыг ч бас яллаж байгаа хэрэг болох биш үү? Бурхан бол Бүтээгч, Бурханы элбэг дэлбэг байдал бүх зүйлийг хамардаг. Тэгэхээр Бурхан Библид тэмдэглэгдсэн хязгаарлагдмал ажлыг л хийж чадна гэдэг үнэн байж болох уу? Бурхан Библийн гадна шинэ ажил хийж, шинэ үг айлдаж чадахгүй гэдэг үнэн үү? Энэ нь Бурханыг хязгаарлаж, доромжилж байгаа хэрэг биш үү? Фарисайчууд еврей бичвэрийг ашиглан Эзэн Есүсийн ажлыг яллаж, энэ нь бичвэрээс давсан, тэрс үзэл гэцгээсэн. Тэд Эзэний илэрхийлсэн үнэнийг үгүйсгэж, яллаж, эцэстээ Эзэнийг цовдлуулахаар хуйвалдаад, Бурханд хараагдаж, шийтгүүлсэн. Одоо Төгс Хүчит Бурхан ирээд, хүн төрөлхтнийг цэвэрлэж, авардаг бүх үнэнийг илэрхийллээ. Эдгээр нь чуулгануудад хэлдэг Ариун Сүнсний үг мөн, үүгээр Бурхан бидэнд мөнх амийн зам өгч байгаа юм. Хэрвээ бид сонсож, эрж хайлгүй, Библитэй сохроор зууралдаж, эцсийн өдрүүд дэх Бурханы ажил, үгийг эсэргүүцэж, яллавал фарисайчуудтай адилхан алдаа гаргаж байгаа хэрэг биш үү? Тэгснээр Бурхан биднийг таягдан хаяна шүү дээ!

Хѳтлѳгч: Тийм ээ, үүний үр дагавар аймшигтай шүү.

Гү Вэнь Чин: Харин тийм. Би ахын энэ нөхөрлөлийг сонсоод айж, Эзэн Есүсийн хэлсэн ийм үг санаанд орсон: “Хүний Хүүгийн эсрэг үг хэлэх хэн боловч уучлагдана: харин Ариун Сүнсийг доромжилдог хүн уучлагдахгүй” (Лук 12:10). Үүнтэй холбогдуулаад өөрийнхөө талаар бодлоо. Төгс Хүчит Бурханы үг үнэхээр Бурханаас гаралтай бол Ариун Сүнсний үг мөн гэдгийг би мэдэж байсан, Бурханы ажил, үгийг тэрс үзэл гэвэл Ариун Сүнсний ажлыг доромжилж байгаа хэрэг биш үү? Тэгвэл би энэ ертөнцөд ч, дараа төрөлдөө ч уучлагдах аргагүй! Тийм болохоор үүнийг эсэргүүцээд байж болохгүй, харин эрж хайж, судлах ёстой гэдгээ мэдсэн.

Хѳтлѳгч: Тэгэхээр та бодлоо бүрмөсөн өөрчилсөн байх нь.

Гү Вэнь Чин: Тийм ээ. Дараа нь Жоу ах надад Төгс Хүчит Бурханы үгийн хоёр хэсгийг уншиж өгсөн юм. “Библийг ойлгож, тайлж чадна гэдэг үнэн замыг олохтой адил гэж олон хүн үздэг ч үнэн хэрэгтээ юмс үнэхээр ийм энгийн гэж үү? Библийн бодит байдлыг хэн ч мэдэхгүй: энэ нь Бурханы ажлын түүхэн тэмдэглэл, Бурханы ажлын өмнөх хоёр үе шатны гэрчлэлээс цаашгүй бөгөөд Бурханы ажлын зорилгын талаарх ямар ч ойлголтыг чамд өгдөггүй. Энэ нь, Хуулийн эрин үе болон Нигүүлслийн эрин үе дэх Бурханы ажлын хоёр үе шатыг тэмдэглэсэн гэдгийг Библи уншсан хүн бүр мэднэ. Хуучин Гэрээ нь Израилийн түүх болон бүтээлийн цаг үеэс эхлээд Хуулийн эрин үеийн төгсгөл хүртэлх Еховагийн ажлыг тэмдэглэсэн байдаг. Шинэ Гэрээ нь Дөрвөн Сайн Мэдээнд байдаг газар дээрх Есүсийн ажил, түүнчлэн Паулын ажлыг бичсэн байдаг—эдгээр нь түүхэн тэмдэглэл бус уу? Өнгөрсөн үеийн зүйлс өнөөдөр түүх болдог, тэдгээр нь хэчнээн жинхэнэ, бодитой байх нь хамаагүй, түүх хэвээр бөгөөд түүх нь өнөөдөрт чиглэж чадахгүй, учир нь Бурхан түүхийг эргэн хардаггүй! Иймээс хэрвээ чи зөвхөн Библийг ойлгож, өнөөдөр Бурханы хийхээр зорьдог ажлын юуг ч ойлгодоггүй бол, мөн Бурханд итгэдэг ч Ариун Сүнсний ажлыг эрж хайдаггүй бол Бурханыг эрж хайна гэдэг юу гэсэн утгатайг ойлгодоггүй юм байна. Хэрвээ чи Израилийн түүхийг судлахын тулд, Бурхан бүх тэнгэр газрыг бүтээсэн тухай түүхийг шинжлэхийн тулд Библи уншдаг бол Бурханд итгэдэггүй юм байна. Гэвч өнөөдөр чи Бурханд итгэж, амийг эрэлхийлж, Бурханыг мэдэхээр эрэлхийлдэг, харин үхмэл бичиг үсэг, хоосон сургаал, эсвэл түүхийг ойлгохоор эрэлхийлдэггүй юм бол өнөөдрийн Бурханы хүслийг эрж хайж, Ариун Сүнсний ажлын чиглэлийг хайх ёстой. Хэрвээ чи археологич байсан бол Библийг уншиж болох юм—гэтэл тийм биш, харин Бурханд итгэдэг хүмүүсийн нэг бөгөөд өнөөдрийн Бурханы хүслийг эрж хайсан чинь дээр” (Үг нь махбодоор илэрсэн номын “Библийн талаар (4)”). “Есүсийн цаг үед, Есүс Өөрт нь байсан Ариун Сүнсний ажлын дагуу иудейчүүд болон Өөрийг нь дагаж байсан хүмүүсийг удирдсан. Тэрээр Библийг Өөрийн хийсэн зүйлийн суурь болгоогүй, харин Өөрийн ажлын дагуу үгээ хэлсэн; Библид хэлсэн байдаг зүйлд Тэр ямар ч анхаарал хандуулаагүй, дагалдагчдаа удирдах замыг ч Библиэс хайгаагүй. Ажиллаж эхэлсэн үеэсээ л Тэр гэмшлийн замыг түгээсэн ба Хуучин Гэрээний зөгнөлүүдэд тэрхүү үгийг огтхон ч дурдаагүй. Тэр Библийн дагуу үйлдээгүйгээр барахгүй, мөн шинэ замаар замнаж, шинэ ажил хийсэн. Тэр тунхаглах үедээ хэзээ ч Библиэс лавлаагүй. Хуулийн эрин үед, өвчтэйг эдгээх, чөтгөрийг зайлуулах Түүний гайхамшгуудыг хэн ч гүйцэтгэж чадаагүй. Иймээс Түүний ажил, Түүний сургаал болон Түүний үгийн эрх мэдэл, хүч чадалд Хуулийн эрин үеийн ямар ч хүн хүршгүй байлаа. Есүс ердөө л илүү шинэлэг ажлаа хийсэн ба олон хүн Библийг ашиглан Түүнийг яллаж байсан ч, бүр Түүнийг цовдлохын тулд Хуучин Гэрээг ашиглаж байсан ч Түүний ажил Хуучин Гэрээнээс давсан; ийм л биш бол яагаад хүмүүс Түүнийг загалмайд цовдолсон бэ? Энэ нь, Хуучин Гэрээнд Түүний сургаалын талаар, мөн өвчтэйг эдгээж, чөтгөрийг зайлуулах чадварынх нь талаар юу ч хэлээгүйгээс болоогүй гэж үү? Түүний ажил шинэ замаар хөтлөхийн тулд хийгдсэн, энэ нь санаатайгаар Библийн эсрэг тэмцэхийн тулд, эсвэл Хуучин Гэрээнээс зориуд ангижрахын тулд байгаагүй. Тэр зүгээр л үйлчлэлээ хэрэгжүүлэхийн тулд, Өөрийг нь хүсэн эрмэлзэж, эрж хайж байсан хүмүүст шинэ ажил авчрахын тулд ирсэн… Хүмүүст Түүний ажил үндэс суурьгүй мэт харагдсан, мөн Хуучин Гэрээний тэмдэглэлүүдтэй тохирохгүй зүйл их байсан. Энэ нь хүний алдаа бус уу? Бурханы ажилд ёс заншлыг хэрэглэх хэрэгтэй гэж үү? Бурханы ажил эш үзүүлэгчдийн зөгнөлийн дагуу байх ёстой гэж үү? Эцсийн эцэст аль нь илүү агуу вэ: Бурхан уу, эсвэл Библи үү? Яагаад Бурхан Библийн дагуу ажиллах ёстой юм бэ? Бурхан Библиэс хэтрэн гарах эрхгүй юм гэж үү? Бурхан Библийг орхиж, өөр ажил хийж болохгүй гэж үү? Яагаад Есүс болон Түүний шавь нар Амралтын өдрийг сахиагүй вэ? Хэрвээ Есүс Амралтын өдрийг харгалзан үзэж, Хуучин Гэрээний тушаалуудын дагуу хэрэгжүүлэх байсан бол яагаад ирснийхээ дараа Амралтын өдрийг сахихын оронд хөл угааж, толгой бүтээж, талх хувааж, дарс уусан бэ? Энэ бүхэн нь Хуучин Гэрээний тушаалуудад байхгүй байгаа бус уу? Хэрвээ Есүс Хуучин Гэрээг мөрдсөн юм бол яагаад эдгээр ёс заншлыг зөрчсөн юм бэ? Бурхан, Библи хоёрын аль нь нэгдүгээрт байдгийг чи мэдэх ёстой! Амралтын өдрийн Эзэн болохоор Тэр бас Библийн Эзэн байж чадах бус уу?” (Үг нь махбодоор илэрсэн номын “Библийн талаар (1)”). Энэ үгийг анх сонсоход үнэхээр эрх мэдэлтэй юм шиг санагдсан. Би энэ олон жил итгэхдээ гадаадын болон хятад лам хуврагуудын нэлээд их номлол сонсож, сүнслэг байдлын тухай зарим нэг ном уншсан ч Библийг ийм тодорхой, нэгд нэггүй тайлбарлаж байгаа хүн хэзээ ч харж байгаагүй. Энэ нь миний хувьд үнэхээр гэгээрэлтэй байсан юм. Библи зүгээр л Бурханы ажлын түүхэн тэмдэглэл гэдгийг, бас Бурхан тэр ажлаа хийсний дараа Библи гарсан гэдгийг би олж харсан. Гэтэл би Бурханыг Библийн хүрээнд хязгаарлаж, үүний гадна ямар ч ажил хийж, шинэ үг айлдах ёсгүй гэж бодсон. Би маш мунхаг байж! Төгс Хүчит Бурханы үг үнэхээр Бурханаас гаралтай, Ариун Сүнсний хэлж байгаа үг гэдгийг тэгэхэд л мэдсэн. Тэгээд эрэл хайгуул хийх хэрэгтэй байсан, үгүй бол Эзэнийг угтан авах боломжоо алдаад, харамсахад дэндүү хожимдох байлаа. Иймээс би яаран залбирч, Эзэнээс намайг замчлаач гэж гуйсан.

Хѳтлѳгч: Бурханд талархъя! Тухайн үед та Библийн талаар зөв бодолтой болсон байж шүү.

Гү Вэнь Чин: Тийм ээ. Гэхдээ би бас жаахан будилсаар байсан. Эзэн Есүс үүлэн дээр ирж, бүх хүнд ил тод илэрнэ гэж тодорхой зөгнөсөн ч гэсэн би тийм юм болохыг хараагүй л байсан. Тэд Эзэнийг аль хэдийн эргэж ирсэн, тэгээд махбодтой болж, шинэ үг айлдаж байгаа гэцгээж байлаа. Тэгэхээр Эзэн хоёр дахь удаа ирэхдээ махбодод ирнэ гэх Библийн зөгнөл байдаг гэж үү? Энэ талаар Жоу ахаас асуусан юм.

Хѳтлѳгч: Ах юу гэж хэлсэн бэ?

Гү Вэнь Чин: Эзэн үүлэн дээр ирж, бүх хүнд ил тод илрэх тухай Библийн зарим зөгнөл байдаг, гэхдээ Эзэн нууцаар, махбодод ирэх тухай бас нэлээд хэдэн зөгнөл бий гэж ах надад хэлсэн. Эзэн Есүс хэлснээр, “Харагтун, Би хулгайч мэт ирнэ” (Илчлэл 16:15). “Хүний Хүүгийн ирэлт нь ч бас Ноагийн өдрүүд шиг байх болно” (Матай 24:37). “Тиймээс та нар бас бэлэн бай. Хүний Хүү та нарын бодоогүй цаг мөчид ирнэ” (Матай 24:44). “Учир нь тэнгэрийн нэг хязгаараас нөгөө хязгаар хүртэл цахилдаг аянга шиг; хүний Хүү ч бас Өөрийн өдөртөө тийнхүү байх болно. Гэхдээ Тэр эхлээд олон зовлон туулах ёстой бөгөөд энэ үеийнхэнд гологдоно” (Лук 17:24–25). Эдгээр эшлэл бүгд хүний Хүү ирнэ гэж дурддаг, харин “хүний Хүү” гэдэг нь хүнээс төрсөн, мах цустай, хэвийн хүн чанартай гэсэн үг. Эзэн үүлэн дээр сүнслэг хэлбэрээр ирж, бүх хүнд илэрсэн бол хүн бүр Эзэнийг харах үедээ айж, яаран нүүрээрээ газар унан мөргөх байсан. Хэн Эзэнийг эсэргүүцэж, голж зүрхлэх юм бэ Эзэн эргэж ирэхдээ маш их зовж, энэ үеийнхэнд гологдоно гэж үү? Мэдээж үгүй. Эзэн Есүс хоёр өөр аргаар эргэж ирнэ гэж зөгнөсөн юм байна лээ. Эхлээд үнэнийг илэрхийлж, Бурханы гэрээс эхлэн шүүлтийн ажил хийхийн тулд махбодод нууцаар ирж, гамшгаас өмнө бүлэг ялагчдыг бүтээнэ. Тэгээд гамшгийн дараа Эзэн үүлэн дээр ирж, бүх хүнд ил тод илэрнэ. Махбодод нууцаар ирэх үед нь Бурханы ажил, үгийг хүлээн зөвшөөрөлгүй зөвхөн үүлэн дээрх Эзэн Есүсийг харахаар хүлээх юм бол Эзэн биднийг голж болох юм! Ахын нөхөрлөл намайг бүрэн сэрээсэн. Хүний Хүү гэдэг нь махбод дахь Бурханыг хэлдгийг би ухаарсан. Олон жилийн туршид би Библийн тэр эшлэлүүдийн тухай бусадтай маш их ярьж, Эзэн хулгайч мэт ирнэ гэж хэлээд, тэдэнд сонор сэрэмжтэй байж, залбирч, Эзэнийг хүлээ гэсэн ч эдгээр нь Эзэнийг нууцаар ирнэ гэж зөгнөснийг олж хараагүй юм.

Хѳтлѳгч: Та эдгээрийн талаар шинэ ойлголттой болж шүү дээ.

Гү Вэнь Чин: Тэгсэн. Би өчнөөн олон жил Библи уншиж байхдаа махчилсан утгыг нь л хардаг байсан болохоос биш тэр зөгнөлүүдийн цаад бодит утгыг хэзээ ч ойлгоогүй гэдгээ тухайн үед ухаарсан. Дараа нь би Жоу ахаас өөр нэг асуулт асуулаа. “Эзэн Есүс хүн төрөлхтний төлөө нүглийн тахил болж цовдлогдоод, бидний нүглийг авсан. Итгэгчийн хувьд миний нүгэл уучлагддаг, тэгэхээр би Эзэнийг ирэх үед тэнгэрийн хаанчлал руу шууд хүргэгдэх учиртай. Яагаад Бурхан авралын төлөө ажлын бас нэг үе шат хийх хэрэгтэй юм бэ?” гэсэн. Хариуд нь ах надаас ингэж асуулаа, “Та нүглээ уучлуулсан учраас хаанчлалд орж чадна гэж хэлж байна, гэхдээ Эзэний үгэнд ингэх үндэслэл байдаг уу? Эзэн бидний нүглийг л уучилсан, гэхдээ бид нүглээ уучлуулсан болохоор хаанчлалд орж чадна гэж Эзэн хэзээ ч хэлээгүй. Энэ нь зүгээр л хүний үзэл. Бидний нүгэл уучлагдсан гэхээр Эзэн биднийг нүгэлтнүүд гэж үзэхээ больсон гэсэн үг, гэхдээ тэглээ гэд бид нүглээс ангид гэсэн үг биш. Ялангуяа бид ариун, бас нүгэл үйлдэж, Бурханыг эсэргүүцэхээ больсон гэсэн үг биш. Хаанчлалд хэн орж чадах тухайд Эзэн Есүс тодорхой хэлсэн: ‘Намайг, “Эзэн минь, Эзэн минь” гэсэн бүхэн тэнгэрийн хаанчлалд орохгүй; харин тэнгэрт байгаа Миний Эцэгийн хүслийг биелүүлдэг хүн орно. Тэр өдөр олон хүн, “Эзэн минь, Эзэн минь, бид Таны нэрээр тунхаглаагүй гэж үү? Таны нэрээр чөтгөрүүдийг хөөгөөгүй гэж үү? Мөн Таны нэрээр гайхамшгуудыг үйлдэж байгаагүй гэж үү?” гэх болно. Тэгэхэд нь Би тэдэнд ингэж хэлнэ, “Би та нарыг хэзээ ч танихгүй: ёс бусыг үйлдэгчид та нар Надаас зайл” гэж хэлнэ’ (Матай 7:21–23). Эзэний нэрээр зөгнөж, чөтгөрүүдийг хөөсөн тэр хүмүүс ч бас нүглээ уучлуулсан биш үү? Тэгвэл Эзэн яагаад тэднийг хэзээ ч мэддэг байгаагүй гэж хэлж, тэднийг ёрын мууг үйлдэгчид гэж ялласан юм бэ? Нүгэлд амьдардаг бүх хүн Эзэний нэрээр үйлчилдэг байлаа ч эцэст нь яллагдаж, Бурханы хаанчлалд орох үнэ цэнгүй байдаг гэдгийг эдгээр үг харуулдаг” гэлээ. Дараа нь Жоу ах миний асуултад хариулахаар Төгс Хүчит Бурханы ийм үг уншиж өгсөн. “Дөнгөж золин аврагдсан, өөрчлөгдөөгүй, эсвэл Бурханаар төгс болгуулаагүй чам мэтийн нүгэлтэн Бурханы зүрх сэтгэлийн дагуу байж чадах уу? Одоо ч гэсэн хуучин хэвээрээ байгаа чиний хувьд, Есүсээр авруулсан чинь үнэн. Чи Бурханы авралаас үүдэн нүгэлтэн гэж тооцогдохгүй байгаа боловч нүгэлтэй биш, бохир заваан биш гэдгийг чинь энэ нь нотлохгүй. Хэрвээ өөрчлөгдөөгүй юм бол чи яаж ариун байж чадах юм бэ? Дотроо чи бохир заваанаар дүүрч, хувиа хичээсэн, өөдгүй байдаг мөртөө Есүстэй хамт буухыг хүссээр байдаг—тийм азтай явдал байна гэж үү дээ! Бурханд итгэх итгэлдээ чи нэг алхмыг орхисон: Чи зүгээр л золин аврагдсан, гэхдээ өөрчлөгдөөгүй. Чи Бурханы зүрх сэтгэлийн дагуу байхын тулд Бурхан чамайг биечлэн өөрчилж, цэвэрлэх ёстой; чи зөвхөн золин авруулсан бол ариун байдалд хүрч чадахгүй. Ийм маягаар чи Бурханы сайн ерөөлийг хуваалцах эрхгүй байх болно, учир нь чи хүнийг удирдах Бурханы ажилд нэг алхмыг орхигдуулсан, энэ нь өөрчлөгдөж, төгс болох гол алхам юм. Тиймээс дөнгөж золин аврагдсан нүгэлтэн чи Бурханы өв залгамжлалыг шууд өвлөн авч чадахгүй” (Үг нь махбодоор илэрсэн номын “Нэршил болон ялгамж чанарын талаар”). “Хэдийгээр Есүс хүмүүсийн дунд их ажил хийсэн ч бүх хүн төрөлхтний золин авралыг л гүйцэлдүүлж, хүний нүглийн тахил болсон юм; Тэрээр хүнийг бүх завхарсан зан чанараас нь салгаагүй. Хүнийг Сатаны нөлөөнөөс бүрэн аврах нь, Есүсээс нүглийн тахил болж хүний нүглийг үүрэхийг шаардаад зогсохгүй, бас хүнийг сатанлаг завхарсан зан чанараас нь бүрэн салгахын тулд улам их ажил хийхийг Бурханаас шаардсан. Ингээд хүний нүгэл уучлагдсаны дараа Бурхан хүн төрөлхтнийг шинэ эрин үе рүү хөтлөхийн тулд махбодод эргэн ирж, гэсгээлт, шүүлтийн ажлыг эхлүүлсэн юм. Энэ ажил нь хүнийг илүү өндөр хүрээнд аваачсан. Түүний ноёрхол дор захирагддаг бүх хүн илүү өндөр үнэнийг эдэлж, илүү агуу ерөөлийг хүлээн авна. Тэд үнэхээр гэрэлд амьдарч, үнэн, зам, амийг олж авна” (Үг нь махбодоор илэрсэн номын Өмнөх үг). “Хүнийг золин аврахаас өмнө Сатаны олон хор аль хэдийн түүний дотор суучихсан бөгөөд Сатанаар олон мянган жил завхруулагдсаны дараа хүний дотор Бурханыг эсэргүүцэх уг чанар тогтсон байдаг. Тиймээс хүнийг золин аврах нь хүнийг өндөр үнээр буцаан авсан золин авралаас цаашгүй байсан боловч хүний доторх хорт уг чанарыг таягдан хаяагүй юм. Ингэж их бузартсан хүн Бурханд үйлчлэхүйц болохоосоо өмнө өөрчлөгдөх ёстой. Шүүлт, гэсгээлтийн энэ ажлаар дамжуулан өөрийнхөө доторх бохир, завхарсан мөн чанарын талаар хүн бүрэн мэдэж авах бөгөөд бүрэн өөрчлөгдөж, цэвэр болж чадна. Ийм маягаар л хүн Бурханы сэнтийн өмнө буцан очих үнэ цэнтэй болж чадна. Өнөөдөр хийгдэж байгаа бүх ажил нь хүнийг цэвэрлэж, өөрчлөхийн төлөө байдаг; үгийн шүүлт, гэсгээлт, мөн цэвэршүүлэлтээр дамжуулан хүн завхралаа хаяж, ариусгагдаж чадна. Ажлын энэ үе шатыг авралын ажил гэж үзэхээс илүүгээр ариусгалтын ажил гэж нэрлэх нь илүү тохиромжтой. Үнэндээ энэ үе шат нь байлдан дагуулалтын шат, мөн түүнчлэн авралын ажлын хоёр дахь үе шат юм” (Үг нь махбодоор илэрсэн номын “Бие махбодтой болохын нууц (4)”). Дараа нь ах ингэж нөхөрлөлөө, “Удаан итгэсэн итгэгчид бид бүгдэд нэг зүйл тодорхой байдаг. Итгэдэг болсны дараа бид нүгэл үйлдэх үедээ Эзэнд нүглээ улайж, гэмшсэнээр уучлуулж чаддаг. Гэхдээ бид цаг үргэлж өөрийн эрхгүй худал хэлж, нүгэл үйлдсээр байдаг гэдгээ үгүйсгэх аргагүй. Бид өдрөөр нүгэл үйлдэж, шөнөөр нүглээ улайдаг мөчлөгт амьдраад, үүнээсээ ангижирч чаддаггүй.”

Хѳтлѳгч: Яг үнэн. Үнэндээ Эзэнд итгэдэг бүх итгэгч ийм байдалтай амьдардаг.

Гү Вэнь Чин: “Яагаад гэвэл Эзэн эцсийн өдрүүдэд зориулсан шүүлт, ариусгалтын ажил биш, золин авралын ажлыг л хийсэн. Бид нүглээ уучлуулдаг ч нүгэлт уг чанартай хэвээр. Сатанлаг уг чанар, зан чанар маань шийдвэрлэгдээгүй, харин эдгээр зүйл нүглээс ч илүү зуршил болсон байдаг. Эдгээр нь нүгэл үйлдэж, Бурханыг эсэргүүцдэгийн маань уг үндэс юм” гэлээ. Жоу ах бас хэдэн жишээ татсан, бид биеэ тоож, зальхай, хорон муу байж, эдгээр сатанлаг зан чанарын дагуу амьдардаг учир байнга худал хэлж, хууран мэхэлж, өөрсдийгөө өргөмжилж, онгирох дуртай байдаг гэсэн. Бид алдар нэр, ашиг хонжооны төлөө тэмцэлдэж, атаархаж, үзэн яддаг. Гамшигтай тулгарах юм уу гэрт асуудал гарах үед бид Бурханыг буруугаар ойлгож, буруутгаж, заримдаа бүр үгүйсгэж, Бурханаас урвадаг. Ялангуяа Бурханы ажил үзэлтэй маань нийцэхгүй байх үед бид дур зоргоороо Бурханыг эсэргүүцэж, ялладаг. Одоо Эзэн Есүс махбодод эргэж ирээд, үнэнийг илэрхийлж, эцсийн өдрүүдийн шүүлтийн ажил хийлээ, харин удаан итгэсэн маш олон итгэгч Эзэнийг өөрсдийн үзлийн дагуу хязгаарлаж, Эзэн Библиэс гадуур шинэ үг айлдахгүй, махбодод ажиллахаар ирэхгүй гэцгээж байна. Тэд Бурханы ажлыг эрж хайж, үүнд захирагдах ямар ч сонирхолгүй, бас Бурханыг огт хүндэлдэггүй. Оронд нь тэд үүнийг зүгээр л эсэргүүцэж, яллаж, гөжүүд, биеэ тоосон байдлаар Бурханыг эсэргүүцдэг. Бурхан ариун байдаг, тэгэхээр Өөрийг нь эсэргүүцдэг, Сатаны хүмүүсийг хаанчлалдаа оруулж яаж болох юм бэ? Иймээс хүн төрөлхтний хэрэгцээнд үндэслээд Бурхан Эзэн Есүсийн золин авралын ажилд суурилан биднийг нүглээс ангижруулах ажлын үе шатыг хийж, завхарсан зан чанарыг маань шүүж, цэвэрлэх үнэнийг илэрхийлж байна. Хаанчлалын эрин үед Төгс Хүчит Бурхан хүнийг цэвэрлэж, аврах бүх үнэнийг илэрхийлж байна, тэгээд удирдлагын төлөвлөгөөнийхөө зорилго, ажлын гурван үе шатных нь дотоод түүх, бие махбодтой болохын цаад нууц, Библийн тухай үнэн, хүмүүсийн ирээдүйд хүрэх газар гэх зэрэг удирдлагын төлөвлөгөөнийхөө бүх нууцыг илчилсэн. Бас хүн төрөлхтний завхралын үнэн, нүгэлт байдал болон Бурханы эсрэг эсэргүүцлийн маань уг үндсийг илчилж, бидэнд зан чанараа өөрчилж, үнэхээр гэмших арга замыг харуулсан. Энэ нь Эзэн Есүсийн ийм зөгнөлийг биелүүлдэг: “Та нарт хэлэх зүйл Надад олон байгаа боловч та нар одоо тэдгээрийг дааж чадахгүй. Гэхдээ үнэний Сүнс болох Тэр ирэх үедээ та нарыг бүх үнэн рүү удирдана” (Иохан 16:12–13). Төгс Хүчит Бурхан бидний нүгэлт уг чанарыг шийдвэрлэхийн тулд эдгээр үнэнийг илэрхийлсэн. Бурханы үгийн шүүлтийг хүлээн зөвшөөрдөг бүх хүн цэвэрлэгдэж чаддаг. Гамшгийн туршид тэд Бурханаар хамгаалагдаж, Бурханы хаанчлалд орно.

Хѳтлѳгч: Жоу ахын нөхөрлөл таны асуултад хариулсан уу?

Гү Вэнь Чин: Ахыг сонссоны дараа үүнийг хавьгүй дээр ойлгосон шүү. Нигүүлслийн эрин үед Эзэн Есүс ердөө золин авралын ажил хийж, хүн төрөлхтнийг нүглээс золин аварсан. Хаанчлалын эрин үед л Төгс Хүчит Бурхан шүүлтийн ажилдаа зориулан үнэнийг илэрхийлдэг. Энэ нь бидний нүгэлт уг чанарыг шийдвэрлэж, биднийг нүглээс бүрэн аварч, цэвэрлэнэ. Би тэр олон жил итгэгч байсныхаа дараа ч үнэндээ нүгэлд хянуулсаар байсан тухайгаа бодлоо. Ялангуяа ойрын жилүүдэд би шүтлэггүй хүнтэй дүйцэхүйц, илүү гажуу болсон. Би телевиз, кино үзэж, маажан тоглож байлаа. Залхуу хойрго байж, нүгэлт амьдралд урхидуулсан байсан. Үнэндээ би Бурханы хаанчлалд орох үнэ цэнгүй байснаа ухаарсан.

Хѳтлѳгч: Үүнийг өөрийнхөө байдалтай холбох үед сэтгэл хөдөлж, нэг юм бодогдсон байж таарна.

Гү Вэнь Чин: Тэгсэн шүү. Эргээд бодох нь ээ, нүгэлд амьдарч байсан тэр өдрүүд үнэхээр шаналантай байсан, би үүнээс яаж ангижрахаа мэдэхгүй байсан юм. Нүглийн хүлээсээс чөлөөлөгдөж, цэвэрлэгдэж, бүрэн аврагдахын тулд Бурханы эцсийн өдрүүдийн шүүлтийн ажлыг хүлээн зөвшөөрөх ёстой гэдгээ эцэст нь ойлгосон. Төгс Хүчит Бурханы үг нүгэл үйлдэж, нүглээ улайх мөчлөгийн маань уг үндсийг тодорхой илчилж, Бурханы ажлын дотоод түүхийг бидэнд харуулж, цэвэрлэгдэх, хаанчлалд орох замыг илчилдэг юм байна гэж би бодож байлаа. Бурхан л ажлаа ийм тодорхой тайлбарлаж чадна, бас Бурхан л хүн төрөлхтнийг нүглээс аварч чадна. Тухайн үед би Төгс Хүчит Бурханы үг бол үнэн, бас Бурханы дуу хоолой мөн гэдэгт илүү итгэлтэй болсон юм. Дараачийн хэд хоногт нь Бурханы үгийг өдөр бүр шунаглан уншаад, Төгс Хүчит Бурхан бол эргэж ирсэн Эзэн Есүс гэдэгт дорхноо бат итгэлтэй болсон.

Хѳтлѳгч: Та эцэст нь Эзэнийг угтан авч байгаадаа догдолж байсан байх даа.

Гү Вэнь Чин: Үнэхээр догдолсон шүү. Гэхдээ үүний хажуугаар би харуусал дүүрэн байсан. Миний өчнөөн олон жил эсэргүүцэж, яллаж ирсэн Төгс Хүчит Бурхан үнэндээ миний хүсэн хүлээж байсан Эзэн Есүс байх юм гэж, бас миний яллаж байсан “Үг нь махбодоор илэрсэн” гэх ном Бурханы үг байх юм гэж зүүдэнд ч ороогүй явлаа. Би тийм мунхаг, харалган байж, тэгтлээ удаж байж ухаарсан өөрийгөө үзэн ядсан. Тэгээд “Үг нь махбодоор илэрсэн” номыг элгэндээ тэврээд, мэгшин уйллаа.

Хѳтлѳгч: Эзэнийг та тийм маягаар угтан авна гэж хэзээ ч төсөөлөөгүй биз дээ?

Гү Вэнь Чин: Тийм ээ, энэ нь ёстой гэнэтийн явдал байсан. Би Бурханд итгэдэг ч Бурханыг мэддэггүй байсан гэдэгтээ, бас биеэ тоож, тэрсэлж, үзлээсээ болж Бурханыг хязгаарлаж, Бурхан махбодод ажиллахаар эргэж ирнэ гэдэгт итгээгүй гэдэгтээ өөрийгөө үнэхээр үзэн ядсан. Гэхдээ бүр ч долоон дор нь, би ах эгч нарыг төөрөлдүүлж, Бурханы эцсийн өдрүүдийн ажлыг судлуулахгүйн тулд доромжилсон материал ашигласан. Бурхан хийсэн зүйлд минь үндэслээд намайг үнэхээр хараавал таарах байсан. Гэхдээ гэм буруутай надад зохих аргаар хандахын оронд Бурхан намайг өрөвдсөн. Тэгээд дуу хоолойгоо сонсгож, эцсийн өдрүүдийн авралыг нь олж авахыг зөвшөөрсөн. Бурханы хайр үнэхээр энгүй их!

Үүний дараа би тэр ах эгч нартай тогтмол цуглаан хийж эхэллээ. Бүх хүн хамтдаа магтан дуу дуулж, Бурханыг магтаж, Бурханы үгийн талаар нөхөрлөж байсан. Тиймэрхүү чуулганы амьдрал надад Ариун Сүнсний ажлын авчирдаг баяр баяслыг дахин мэдэрч, Эзэний дэргэд байснаар ирдэг амар амгаланг олж авах боломж олгосон юм. Нэг удаа Бурханы үгийн ийм уншлага сонсоод сэтгэл үнэхээр хөдөлсөн санагдаж байна: “Энэ удаа Бурхан сүнслэг биеэр биш, харин тун эгэл жирийн биеэр ажиллахаар ирсэн. Түүнээс гадна, энэ нь Бурханы махбод болсон хоёр дахь бие төдийгүй, бас махбодод Бурханы эргэн ирсэн бие юм. Энэ бол маш эгэл жирийн махбод. Чи Түүнээс бусдаас онцгойроод байх зүйл юу ч олж харж чадахгүй ч урьд өмнө нь хэзээ ч сонсож байгаагүй үнэнийг Түүнээс олж авах боломжтой. Энэ өчүүхэн жаахан махбод л Бурханаас ирсэн үнэний бүх үгийн биелэл болж, эцсийн өдрүүд дэх Бурханы ажлыг гүйцэтгэж, хүнд ойлгуулахын тулд Бурханы зан чанарыг бүхэлд нь илэрхийлдэг. Чи тэнгэр дэх Бурханыг харахыг үнэхээр их хүсдэггүй гэж үү? Чи тэнгэр дэх Бурханыг ойлгохыг үнэхээр их хүсдэггүй гэж үү? Чи хүн төрөлхтний хүрэх газрыг харахыг үнэхээр их хүсдэггүй гэж үү? Тэр чамд өөр хэний ч хэлж чадаагүй энэ бүх нууцыг хэлнэ, Тэр бас чиний ойлгодоггүй үнэнийг хэлж өгнө. Тэр бол хаанчлалд орох чиний хаалга, шинэ эрин үе рүү дагуулах чиний хөтөч юм. Ийм эгэл жирийн махбод ойлгохын аргагүй олон нууцыг агуулдаг. Түүний үйл хэрэг чамд ойлгомжгүй байж болох ч Тэр бол хүмүүсийн боддог шиг энгийн махбод биш гэдгийг хийж буй ажлынх нь бүхий л зорилго чамд хангалттай харуулдаг. Учир нь Тэрээр эцсийн өдрүүд дэх Бурханы хүслийг болон хүн төрөлхтөнд Бурханы үзүүлсэн хайр халамжийг төлөөлдөг. Хэдийгээр чи тэнгэр, газрыг доргиох мэт Түүний үгийг сонсож чадахгүй, галын дөл мэт дүрэлзэн буй Түүний нүдийг харж чадахгүй, мөн Түүний төмөр савааны сахилгажуулалтыг хүлээн авч чадахгүй ч Түүний үгээс Бурхан уур хилэнтэй гэдгийг сонсож, Бурхан хүн төрөлхтөнд энэрэнгүй ханддагийг мэдэж авч чадна; чи Бурханы зөвт зан чанар, мэргэн ухааныг олж харахын сацуу бүх хүн төрөлхтнийг гэх Бурханы анхаарал халамжийг ухаарч чадна. Эцсийн өдрүүд дэх Бурханы ажил нь тэнгэр дэх Бурхан газар дээрх хүмүүсийн дунд амьдарч байгааг хүнд харуулж, Бурханыг мэдэх, дуулгавартай дагах, хүндэтгэх, хайрлах боломжийг хүмүүст олгохын төлөө байдаг. Ийм учраас Тэр махбодоор хоёр дахь удаагаа эргэж ирсэн. Өнөөдөр хүмүүсийн хардаг зүйл бол хүнтэй адилхан, нэг хамар, хоёр нүдтэй, гойд зүйлгүй Бурхан ч гэлээ, хэрэв энэ хүн байгаагүй бол тэнгэр, газар асар их өөрчлөгдөх байсан, мөн энэ хүн байгаагүй бол тэнгэр бүүдийж, газар дэлхий эмх замбараагүй байдалд автан, бүх хүн төрөлхтөн өлсгөлөн, тахал дунд амьдрах байсан гэдгийг эцэст нь Бурхан та нарт харуулна. Хэрэв бие махбодтой болсон Бурхан эцсийн өдрүүдэд та нарыг аврахаар ирээгүй бол Бурхан бүх хүн төрөлхтнийг аль эрт тамд устгах байсан; хэрэв энэ махбод байгаагүй бол та нар үүрд хүнд нүгэлтэн болж, үргэлжийн мөнхөд цогцос болох байсныг Тэр та нарт харуулна. Хэрэв энэ махбод байгаагүй бол бүх хүн төрөлхтөнд зайлахын аргагүй гамшиг нүүрлэж, эцсийн өдрүүдэд хүн төрөлхтөнд Бурханы оноох илүү хүнд шийтгэлээс зайлж зугтах боломжгүй болох байсныг та нар мэдэх ёстой. Хэрэв энэхүү эгэл жирийн махбод төрөөгүй бол та нар бүгд амьдарч чадахгүй атлаа амьдрал гуйж, үхэж чадахгүй мөртөө үхлийн төлөө залбирах байдалд орох байлаа. Хэрэв энэ махбод байгаагүй бол та нар үнэнийг олж авч, өнөөдрийн Бурханы сэнтийн өмнө ирж чадахгүй, харин жигшүүрт нүглийнхээ улмаас Бурханд шийтгүүлэх байсан юм. Хэрвээ Бурхан махбодоор эргэж ирээгүй бол хэнд ч аврагдах боломж олдохгүй байх байсан; энэ махбод ирээгүй бол Бурхан аль эрт хуучин эрин үеийг төгсгөх байсан гэдгийг та нар мэдсэн үү? Ийм байтал, хоёр дахь удаагаа бие махбодтой болсон Бурханыг та нар голсоор байж чадна гэж үү? Та нар энэхүү эгэл жирийн хүнээс маш их ашиг тус хүртэж чадах байтал яагаад Түүнийг баяртайгаар хүлээн авахгүй байна вэ?” (Үг нь махбодоор илэрсэн номын “Бурхан хүмүүсийн дунд агуу зүйл хийснийг чи мэдсэн үү?”). Надад ийм хэсэг санаанд орж байна: “Хэрэв энэхүү эгэл жирийн махбод төрөөгүй бол та нар бүгд амьдарч чадахгүй атлаа амьдрал гуйж, үхэж чадахгүй мөртөө үхлийн төлөө залбирах байдалд орох байлаа. Хэрэв энэ махбод байгаагүй бол та нар үнэнийг олж авч, өнөөдрийн Бурханы сэнтийн өмнө ирж чадахгүй, харин жигшүүрт нүглийнхээ улмаас Бурханд шийтгүүлэх байсан юм.” Үүнийг сонсоод миний сэтгэл үнэхээр хөдөлсөн. Эзэн дэргэд минь байгаагүй тэр өдрүүдийн тухай бодлоо. Чуулган хоосон санагдаж, ах эгч нарын итгэл буурч байсан. Хэний ч номлол онгодгүй болж, атаархал, дотоод тэмцэл гарч байсан. Бүх хүн нүгэлд амьдраад, үүнээсээ ангижирч чадахгүй, амьд үхдэл шиг амьдарч байлаа. Төгс Хүчит Бурханы үг намайг буцаан амилуулж, Бурхан дэргэд байхын баяр баяслыг эргүүлэн авчирсан. Би бас Бурханы ажлын бага сага үндсэн ойлголттой болсон. Бурхан бие махбодтой болж, үг хэлж, Библи болон бие махбодтой болох явдлынхаа нууцыг илчлээгүй байсан бол би үзэлтэйгээ зөрүүдээр зууралдсаар байх байсан нь лавтай. Бурханы эсрэг хэчнээн олон ёрын мууг үйлдэх байсан юм, бүү мэд. Бурхан бие махбодтой болсон нь бидэнд маш үнэлж баршгүй зүйл байсан!

Хѳтлѳгч: Тийм ээ. Танд зарим нэг ээдрээтэй мэдрэмж төрсөн байх даа.

Гү Вэнь Чин: Тийм ээ. Эзэн эргэж ирж, шинэ ажил хийж байгаа тухай би олон жилийн өмнө сонссон ч үзэлдээ дэндүү гөжүүдэлж, эрж хайж, судлахаас татгалзсан. Тэр таван жилд маш олон ах эгч нөхөрлөл хийж, үүнийг судлаач гэж намайг шавдуулсан ч би дүлий мэт царайлсан. Үүнийг эрж хайж, судлахаас татгалзаад зогсохгүй эсэргүүцэж, ялласан юм. Бас бусдыг төөрөлдүүлж, саад болсон учир тэд Эзэнийг угтан авах боломжоо алдсан. Намайг ер нь итгэгч хүн гэж тооцно гэж үү? Би яг л фарисайчууд шиг Бурханыг эсэргүүцэж, дахиад л загалмайд цовдолж байсан биш үү? Итгэгч байсан он жилүүддээ би Бурханы маш их нигүүлслийг эдэлсэн ч Эзэнийг эргэж ирэх үед нь мэдээгүй. Бүр бүхэл бүтэн таван жилийн туршид Эзэнтэй галзуу мэт тэмцсэн. Таван жилийн турш бараг уучилж болшгүй зүйлс хийсэн. Би дэндүү тэрслүү байж.

Хѳтлѳгч: Ямар айхтар буруу зүйл хийснээ харах маш зовлонтой байдаг шүү дээ.

Гү Вэнь Чин: Тоо томшгүй олон нүглийнхээ тухай бодож, Бурханы өршөөл, тэвчээрийг хараад, би нуугдах газаргүй мэт болж, Бурхантай нүүр учирч чадахгүй мэт санагдсан. Тэгээд Бурханы үгийн номыг зууран, өвдөг сөгдөж, нулимс унаган залбираад, “Төгс Хүчит Бурхан минь! Хэдийгээр би маш тэрслүү, эсэргүү байсан ч намайг Та хэзээ ч цохиогүй. Та надад гэмших боломж өгсөн. Таны өршөөлийг яаж хариулахаа мэдэхгүй юм. Төгс Хүчит Бурхан минь, Таны хайрыг хариулах, Танаас миний холдуулсан, Таны өмнө хараахан ирээгүй байгаа тэр хүмүүсийг гэрт тань эргүүлэн авчрах, Танд тайтгарал авчрахад үлдсэн амьдралаа ашиглахаас өөр хүсэх зүйл надад алга” гэсэн. Одоо ч гэсэн Бурхантай тэмцдэг байсан тэр бүх цаг үеэ бодох бүрд зүрх зүсэгдэх шиг болдог юм. Энэ үгэнд миний сэтгэл үнэхээр хөдөлдөг дөө: “Том сүмд Библи уншиж, үүнийг бүхэл өдөржингөө цээжээр уншдаг хүмүүс байдаг атал тэдний дундаас нэг нь ч Бурханы ажлын зорилгыг ойлгодоггүй. Тэдний дундаас нэг нь ч Бурханыг мэдэж чаддаггүй; тэдний дундаас бүр нэг ч хүн Бурханы хүсэлд нийцэж чаддаггүй. Тэд бүгдээрээ үнэ цэнгүй, өөдгүй хүмүүс бөгөөд Бурханд зааж сургахын тулд дор бүрнээ өндөрт зогсдог. Тэд Бурханы далбааг намируулдаг атлаа Түүнийг дур зоргоороо эсэргүүцдэг. Бурханд итгэдэг гэх атлаа тэд хүний махыг идэж, цусыг уусаар байдаг. Ийм хүмүүс бүгд хүний сүнсийг залгидаг диаволууд, зөв замд орохоор хичээж буй хүмүүст зориуд саад учруулдаг толгойлогч чөтгөрүүд, мөн Бурханыг эрж хайдаг хүмүүст садаа болдог бул хар чулуу билээ. Тэд ‘эрүүл чийрэг бие махбодтой’ харагдаж болох ч Бурханыг эсэргүүцэхэд хүмүүсийг хөтөлдөг антихристүүдээс цаашгүй гэдгийг дагагчид нь яаж мэдэх юм бэ? Хүний сүнсийг залгидаг амьд диаволууд гэдгийг дагагчид нь яаж мэдэх юм бэ?” (Үг нь махбодоор илэрсэн номын “Бурханыг мэддэггүй бүх хүн бол Бурханыг эсэргүүцдэг хүмүүс юм”). Бурханы үг намайг онож дүрсэлсэн байдаг. Би Бурханыг дагах биш, бичиг үсэг, хоосон сургаал дагаж, үзэл дагахад ах эгч нарыг чиглүүлж байсан. Эцсийн өдрүүд дэх Бурханы ажлыг эсэргүүцэхийн хажуугаар Библийг өргөмжилсөн. Миний төөрөлдүүлсэн ах эгч нар Библийн махчилсан бичвэртэй бодлогогүйгээр зууралдаад, Бурханы эцсийн өдрүүдийн ажлыг хүлээн зөвшөөрч зүрхлээгүй. Энэ нь тэдэнд учруулсан хор хөнөөл, миний тарьсан гай гамшиг байсан юм. Фарисайчууд бичвэртэйгээ зууралдаж, Эзэнийг загалмайд цовдлуулж, жигшүүрт нүгэл үйлдсэн. Харин би Библитэй зууралдаж, Төгс Хүчит Бурханы эцсийн өдрүүдийн ажлыг яллаж, мөн чанартаа Бурханыг дахин цовдолж байж. Би орчин цагийн фарисайгийн үүрэг гүйцэтгэж байсан юм. Мянган удаа үхлээ ч би нүглээ хэзээ ч цайруулж чадахгүй.

Хѳтлѳгч: Энэ нь таныг үүрд зовоох нь байна шүү дээ.

Гү Вэнь Чин: Тийм ээ. Одоо би Бурханд өрөө төлөхийн тулд үнэнийг эрэлхийлж, үүргээ биелүүлж, сайн мэдээ түгээхээр чадах бүхнээ хийхийг л хүсэж байна.


92. Бүтэлгүйтэл, саад бэрхшээлээр дамжуулан өсөх нь

Шейла, Филиппин

Би 2020 оны арван хоёрдугаар сард Төгс Хүчит Бурханы эцсийн өдрүүдийн ажлыг хүлээн авсан юм. Хэдэн сарын дараа намайг чуулганы удирдагчаар сонгов. Чуулганд хийх ёстой ажил, шийдвэрлэх асуудал олон байлаа. Би урам зоригтойгоор өөрийгөө дайчлан ажилдаа оров. Хэсэг хугацааны дараа чуулганы ажлыг бага зэрэг мэддэг болсон ч маш олон асуудалтай тулгарсаар байлаа. Олон шинэ хүн цуглаанд тогтмол оролцдоггүй, зарим нь онлайн цуурхалд автаж, зарим нь үзэгдлийн үнэнийг сайн ойлгодоггүй, шашны шийдэгдээгүй үзэлтэй, зарим нь хэт завгүй ажлаасаа болоод цуглаанд тогтмол оролцож чаддаггүй байв. Эдгээр асуудалтай тулгараад би бэрхшээлээ даван туулахад нь туслахын тулд Бурханы хүслийн талаар нөхөрлөхөөр шаргуу ажилласан боловч тэдний асуудал нь шийдэгдээгүй хэвээр байв. Би үнэхээр бухимдсан. Тэгээд өөрөөсөө миний бүх шаргуу хөдөлмөр яагаад үр дүнд хүрэхгүй байгаа юм бэ гэж байнга асуудаг байлаа. Бурхан яагаад манай чуулганыг ерөөхгүй байгаа юм бэ? Ах, эгч нарт маш олон асуудал тулгарч, тэдэнтэй хийсэн олон удаагийн нөхөрлөл минь бүтэлгүйтсэн байв. Магадгүй би удирдагч болоход тохиромжгүй байсан юм болов уу? Би өөрийгөө буруутгаж: Энэ бүх зүйл надаас болсон, хэрэв би хариуцлагаа хүлээж огцрох юм бол өөр хүн удирдагчаар үйлчлэх боломжтой болж ажил илүү амжилттай байх байв Би сэтгэлээр унаж, үүрэгтээ идэвхгүй болж, ажлаасаа чөлөөлөгдөхийг л хүлээж байлаа. Тэр ч бүү хэл Бурхан намайг ил гаргаж, бүтэлгүйтүүлэхийн тулд эдгээр бэрхшээлийг бий болгож байна, Бурхан намайг аль хэдийн хаясан байх гэж бодсон. Энэ бодол намайг айлгав. Бурхан намайг орхичихсон юм болов уу? Би залбирч, эрж хайж байсан ч Бурханы хүслийг ойлгоогүй хэвээр байлаа. Бурхан намайг орхисон гэсэн бодол үе үе төрсөөр, үргэлж сэтгэлээр унасан, ядарч сульдсан, сул дорой санагдаж, үнэхээр айж, надад Ариун Сүнсний ажил байхаа больсон юм шиг санагдсан.

Тэр үед чуулганд хэд хэдэн багийн удирдагч дутагдаж байсан тул зааварлагч зарим нэг шинээр ирсэн хүнийг санал болгов. Би тэднийг нэг их шалгахгүйгээр шууд л томиллоо. Эхэндээ тэд бүгд үүрэг авмаар байна гэж байсан ч албан ёсоор эхлэхэд нэг нь ажил хийх хэрэгтэй, завгүй байгаа болохоор үүрэгт ажлаа хийж чадахгүй гэсэн, нөгөө нь гэр бүлийн асуудлаас болж цуглаанд хоцорч ирдэг, бас л үүрэгт ажлаа хийх боломжгүй байлаа. Эцэстээ би тэднийг одоогоор багийн удирдагчаар хөгжүүлэхэд тохиромжгүй гэж үзсэн. Би ажил дээр тулгарсан эдгээр бэрхшээлийг шийдвэрлэхийн тулд шаргуу хөдөлмөрлөсөн боловч нэг хэсэгтээ ямар ч үр дүнд хүрсэнгүй. Яг тэр үед би энэ бүх бүтэлгүйтлийг тэвчиж чадаагүй. Би үнэхээр сөрөг хандлагатай байсан ба бүр шинэ өдрийг үзэхээс ч айдаг байсан. Би маш их ажиллаж байсан ч ямар ч зүйл биелүүлээгүй байсан тул дахин чуулганы ажил хийхийг хүсээгүй. Бурхан чадваргүй гэдгийг минь илчлэхийг хүссэн учраас би ийм нөхцөл байдалтай тулгараад байна гэж бодсон ч өөрийгөө ийм байдалд оруулахыг хүсээгүй. Үүргээ биелүүлэхдээ үр дүнд хүрэхгүй байгаа учраас илчлэгдэж, таягдан хаягдахыг хүсээгүй.

Нэг удаа сүнслэг үйл ажиллагааныхаа хүрээнд “Хариуцлага хүлээж, огцрох зарчмууд”-ыг харсан: “Үнэнийг хүлээн авдаггүй, бодитой ажил хийж чаддаггүй, Ариун Сүнсний ажилыг аль эрт алдсан аливаа хуурамч удирдагч юм уу ажилчин хариуцлага хүлээж, огцрох ёстой” (Үнэнийг хэрэгжүүлэх 170 зарчим). Үүнийг уншаад надад улам л сөрөг сэтгэгдэл төрөв. Би юу хийх ёстой вэ? Чуулганы нэг ч асуудлыг шийдээгүй болохоор би хуурамч удирдагч юм байна. Чадварлаг хүнийг удирдагч болгохын тулд би хариуцлагаа хүлээгээд огцрох ёстой юу? Чуулганы ажлыг хийгээд хэдийн гурван сар болсон ч би чуулган дотор байсан асуудлуудыг шийдэж амжаагүй л байлаа. Ийм нөхцөлд ч би Бурханы хүслийг ойлгоогүй хэвээр байсан бөгөөд ямар ч ахиц дэвшил гаргаагүй, бүр Бурханыг буруугаар ойлгож байлаа. Бусад хүн намайг хэтэрхий сөрөг гэж бодох вий гэж санаа зовж, огцрох бодолтой байна гээд намайг зэмлэх вий гэж айж байлаа.

Би нэг удаа цуглаан дээр Бурханы үгээс үүнийг уншлаа: “Чи бол эгэл жирийн хүн. Чи олон бүтэлгүйтэл, адармаатай олон үе, шүүлтийн олон алдаа, олон гажуудлыг туулах ёстой. Энэ нь чиний завхарсан зан чанар, сул тал, дутагдал, мэдлэггүй, мунхаг байдлыг бүрэн илчилж, чамд өөрийгөө дахин шинжилж, танин мэдэх, Бурханы төгс хүчин, бүрэн мэргэн ухаан, Бурханы зан чанарыг мэдэх боломж олгоно. Чи Бурханаас эерэг зүйлсийг олж авч, үнэнийг ойлгож, бодит байдалд орно. Туршлагын чинь явцад чиний хүссэнээр болохгүй, чамайг хүчин мөхөстүүлэх олон зүйл тохиолдоно. Ийм үед чи эрж хайж, хүлээх ёстой; чи асуудал бүр дээр Бурханаас хариулт авч, асуудал бүрийн цаад мөн чанар, төрөл бүрийн хүний мөн чанарыг Бурханы үгээс ойлгох ёстой. Эгэл жирийн, хэвийн хүн ингэж авирлах ёстой” (Үг. III Боть: Эцсийн өдрүүдийн Христийн яриа. Бурханы үгийг эрхэмлэх нь Бурханд итгэх итгэлийн үндэс юм). Бурхан бол гайхалтай мэргэн. Би Бурхан хэрхэн ажилладаг талаар шинэ ойлголттой болов. Хүн бүр үүргээ биелүүлэхдээ зарим нэг бүтэлгүйтэл, саадыг даван туулах ёстой бөгөөд Бурханы хүсэл бол энэ бүхнээр дамжуулан надаар үнэнийг эрж хайлгаж миний завхралыг шийдвэрлэх явдал байсныг би олж харлаа. Би үүргээ биелүүлэхдээ зарим нэг бэрхшээлтэй тулгарч, бүтэлгүйтлийг туулсан ч үнэнийг болон Бурханы хүслийг эрж хайгаагүй. Үүрэгтээ ямар ч амжилт гаргаагүй, удирдагч хүний хийх ёстой зүйлийг хийгээгүй юм шиг санагдаж байнга л огцрох тухай боддог байсан бөгөөд бүр өөрийнхөө бодит байдлын талаар бусдад хэлж зүрхлээгүй. Би үнэхээр мунхаг байж. Би Бурханы хүслийг ойлгоогүй, яагаад Бурхан надад ийм зүйл тохиолдохыг зөвшөөрч байгааг ойлгоогүй. Би Бурханы үгээс өөрийгөө жирийн нэг хүн болохоор үүргээ биелүүлэхдээ зарим нэг бэрхшээл, бүтэлгүйтэлтэй тулгарах нь хэвийн зүйл гэдгийг олж харсан. Үүнд Бурханы хүсэл агуулагдаж байлаа. Тэгээд би ах, эгч нартаа сүүлийн үеийн байдлынхаа талаар сэтгэлээ нээж, тэднээс тусламж хүсэв. Мөн хариуцлага хүлээж, огцрох бодолтой байгаагаа тэдэнд хэллээ. Тэд намайг дорд үзээгүй бөгөөд харин ч надад тусалж, зоригжуулж, Бурханы үгээр нөхөрлөхөд сэтгэл минь үнэхээр их хөдөлсөн.

Тэд надад Төгс Хүчит Бурханы үгээс уншиж өгөв. Бурхан ингэж хэлсэн байдаг: “Бурханы ажлыг туулах явцдаа хэчнээн удаа бүтэлгүйтэж, унаж, засалт, харьцалт туулж, илчлэгдсэн чинь хамаагүй, эдгээр нь муу зүйл биш. Чамайг яаж засаж, харьцсан, удирдагч, ажилчин, эсвэл ах, эгч нарын хэн тэгсэн нь хамаагүй, эдгээр нь бүгд сайн зүйл юм. Чи үүнийг санах ёстой: Чи хэчнээн их зовсон ч үнэндээ үр шимийг нь хүртэж байгаа. Туршлагатай хэн боловч үүнийг баталж чадна. Юу ч боллоо гэсэн засалт, харьцалт туулж, илчлэгдэх нь үргэлж сайн зүйл юм. Энэ нь яллалт биш. Энэ бол Бурханы аврал бөгөөд өөрийгөө мэдэж авах хамгийн сайхан боломж. Энэ нь амийн туршлагад чинь эргэлт авчирч чаддаг. Үүнгүйгээр завхралынхаа үнэнийг ойлгох боломж бололцоо, нөхцөл байдал, орчин чамд үгүй байх болно. Хэрвээ чи үнэнийг үнэхээр ойлгодог, зүрх сэтгэлийнхээ гүнд нуугдсан завхарсан зүйлсийг ухан гаргаж чаддаг, тэдгээрийг тодорхой ялган салгаж чаддаг бол энэ нь сайн зүйл, энэ нь амийн оролтын томоохон асуудлыг шийдвэрлэдэг бөгөөд зан чанарын өөрчлөлтөд асар их ашиг тустай юм. Өөрийгөө үнэхээр мэдэж чадна гэдэг нь арга замаа засаж залруулж, шинэ хүн болох хамгийн сайхан боломж мөн; энэ нь чиний хувьд шинэ амийг олж авах хамгийн сайхан боломж билээ. Өөрийгөө үнэхээр мэдмэгцээ чи, үнэн хүний амь болох нь үнэхээр эрхэм нандин зүйл гэдгийг харж чадах бөгөөд үнэнээр ангаж, үнэнийг хэрэгжүүлж, үнэний бодит байдалд орно. Энэ нь үнэхээр гайхалтай зүйл! Хэрэв чи энэ боломжийг шүүрэн аваад, бүтэлгүйтэж, унах бүрдээ өөрийгөө чин сэтгэлээсээ эргэцүүлж, өөрийнхөө талаар жинхэнэ мэдлэг олж авч чадвал сөрөг, сул дорой байдал дундаас эргэн хөл дээрээ зогсож чадна. Энэ босгыг давмагцаа чи урагш том алхаж, үнэний бодит байдалд орж чадна” (Үг. III Боть: Эцсийн өдрүүдийн Христийн яриа. Үнэнийг олж авахын тулд ойр тойрныхоо хүмүүс, юмс, зүйлсээс суралцах ёстой). “Хүн төрөлхтнийг аврах Бурханы аврал нь үнэнийг хайрладаг хүмүүсийг аврах аврал, хүсэл, шийдвэртэй хэсгийг нь, мөн тэдний зүрх сэтгэл дэх үнэн болон зөв шударга байдлыг хүсэн эрмэлздэг хэсгийг нь аврах аврал юм. Хүний шийдвэр гэдэг нь тэдний зүрх сэтгэл доторх зөв шударга байдал, сайн сайхан, үнэнийг хүсэн эрмэлздэг хэсэг бөгөөд мөс чанартай байдаг. Бурхан үнэнийг ойлгуулж, олж авхуулах, завхралыг нь цэвэрлэж, амь зан чанарыг нь өөрчлөхийн тулд хүмүүсийн энэ хэсгийг аварч, үүгээр дамжуулан завхарсан зан чанарыг нь өөрчилдөг. Хэрвээ чиний дотор эдгээр зүйл байдаггүй бол чи аврагдаж чадахгүй… Петр бол үр жимс гэж яагаад хэлдэг вэ? Учир нь түүнд үнэ цэнтэй зүйл, төгс болгууштай зүйл байсан. Тэрээр бүх зүйл дээр үнэнийг эрж хайж, шийдэмгий, тууштай хүсэл эрмэлзэлтэй байсан; тэрээр эрүүл ухаантай, зовлон туулахад бэлэн, үнэнийг чин сэтгэлээсээ хайрладаг байв; тэрээр ямар нэг зүйл тохиолдоход зүгээр өнгөрүүлэлгүй, бүх зүйлээс сургамж авч чадсан. Эдгээр нь бүгд давуу тал юм. Хэрвээ чамд эдгээр давуу талын аль нь ч байхгүй бол асуудалтай гэсэн үг. Үнэнийг олж авч, аврагдахад чамд амаргүй байх болно. Хэрвээ чи яаж туршлагажихаа мэдэхгүй, эсвэл туршлагагүй бол бусдын бэрхшээлийг шийдвэрлэж чадахгүй. Чи Бурханы үгийг хэрэгжүүлж, туулах чадваргүй, чамд ямар нэг зүйл тохиолдох үед яахаа огт мэддэггүй, асуудалтай тулгарах үедээ бухимдаж, уйлдаг, ялихгүй жаахан бүтэлгүйтэлтэй тулгараад сөрөг болж, зугтдаг, зөв хариу үйлдэл үзүүлж ерөөсөө чаддаггүй учраас—энэ бүхнээс болоод чиний хувьд амь руу орох боломжгүй байдаг” (Үг. III Боть: Эцсийн өдрүүдийн Христийн яриа. Гуравдугаар хэсэг). Үүнийг уншсаны дараа нэг эгч надтай нөхөрлөж: “Бид ямар ч саад бэрхшээл, бүтэлгүйтэлтэй тулгарсан, Бурханд залбирч, Бурханы хүслийг эрэлхийлэх ёстой, харин үнэн болон үүргээ орхих ёсгүй. Үүргээ орхих нь асуудлыг шийдэх зам биш юм. Үүргээ биелүүлэх явцад тулгардаг бэрхшээл, асуудлаар л дамжуулан бидний завхрал, дутагдал ил болж, бид өөрсдийгөө жинхэнэ утгаар нь таньж чадна. Тийм туршлагагүйгээр бид өөрсдийн завхрал болон бидэнд юу дутагдаж байгааг олж харж огтхон ч чадахгүй. Тэгвэл бид яаж өөрчлөгдөж чадах билээ? Иймээс бүтэлгүйтэх, бүдрэх нь муу зүйл биш бөгөөд энэ үед л бид үнэнийг эрж хайж, сургамж авах ёстой болохоос Бурханыг буруугаар ойлгож болохгүй. Хэрэв бид бэрхшээлтэй тулгарах үедээ зүгээр л огцроод, үүргээ орхичих юм бол яаж Бурханы ажлыг туулж, авралыг эрэлхийлэх юм бэ? Бид ямар гэрчлэлтэй байх юм бэ? Бурхан биднээс тийм ч их зүйл шаарддаггүй. Асуудал, зовлон бэрхшээлтэй тулгарах үедээ шийдэмгий байж, чин сэтгэлээсээ залбирч, үнэнийг эрж хайвал Бурхан биднийг залж чиглүүлэн, туслах болно” гэсэн юм. Энэ эгчийн нөхөрлөлийг сонссон нь намайг үнэхээр гэгээрүүлж, бүтэлгүйтэж, бүдэрч үзэх нь Бурханы хайр, үнэнийг эрж хайж, сургамж авах сайхан боломж гэдгийг ухаарсан. Петр амьдралынхаа туршид олон шалгалт, цэвэршүүлэлт, саад, бүтэлгүйтэл туулсныг бодоход, Петр заримдаа махан биеийн сул дорой байдалд ордог байсан ч Бурханд итгэх итгэлээ хэзээ ч алдаагүй, үнэнийг эрэлхийлж, Бурханы хүслийг эрж хайн, дутуугаа нөхсөөр байсан. Эцэст нь тэрээр үнэнийг ойлгож, Бурханыг мэдэж, Бурханыг дуулгавартай дагаж, хайрлах сэтгэлийг олж авсан. Би Петр шиг хүчтэй, шийдэмгий байж, Бурханы өмнө залбирч, саад бэрхшээл, бүтэлгүйтэлтэй тулгарах үедээ Түүний хүслийг эрж хайн, Бурханыг буруу ойлгож, буруутгахын оронд өөрт дутагдаж байгаа зүйлээ эргэцүүлэх ёстой.

Нэг удаа сүнслэг үйл ажиллагааныхаа үеэр би Бурханы хүслийг ойлгоход минь тусалсан Бурханы үгийн нэг хэсгийг уншсан юм. Төгс Хүчит Бурхан ингэж хэлсэн байдаг: “Хүмүүс Бурханы үгийг анхаарч, зүрх сэтгэлийг нь ойлгож сурах ёстой. Тэд Бурханыг буруугаар ойлгох ёсгүй. Үнэн хэрэгтээ олон тохиолдолд хүмүүсийн зовнил өөрсдийнх нь ашиг сонирхлоос улбаалдаг. Ер нь бол, тэд ямар ч үр дүнгүй байх вий гэж айдаг: Тэд дотроо ‘Бурхан намайг илчилж, таягдан хаяж, голбол яах вэ?’ гэж үргэлж боддог. Энэ нь Бурханы талаарх чиний буруу ойлголт юм. Эдгээр нь ердөө л чиний бодол. Чи Бурханы санаа зорилго юу болохыг олж мэдэх ёстой. Тэрээр хүмүүсийг илчилдэг нь таягдан хаях биш, тэдний дутагдал, алдаа, уг чанарынх нь мөн чанарыг харуулах, өөрсдийгөө мэддэг, жинхэнээсээ гэмшиж чадаг болгох зорилготой юм; тийм болохоор илчлэлт нь хүмүүсийн амийн өсөлтөд туслахын төлөө байдаг. Цэвэр ойлголтгүйгээр хүмүүс Бурханыг буруу ойлгож, сөрөг, сул дорой болох талтай. Тэд бүр цөхрөлд автаж ч магадгүй. Үнэндээ Бурханаар илчлэгдэх гэдэг нь хүмүүс таягдан хаягдана гэсэн утгатай байх албагүй. Энэ нь чамд мэдлэг өгч, чамайг гэмшүүлэхийн төлөө байдаг. Хүмүүс ихэвчлэн тэрслүү бөгөөд завхрал харуулах үедээ шийдэл олохын тулд үнэнийг эрж хайдаггүй учраас Бурхан үргэлж сахилгажуулалт хэрэглэх ёстой болдог. Иймээс заримдаа Бурхан хүмүүсийг илчилж, муухай, өрөвдөлтэй байдлыг нь ил болгож, тэдэнд өөрсдийгөө мэдэх боломж олгодог нь тэдний амийн өсөлтөд тусалдаг. Хүмүүсийг илчлэх нь хоёр өөр утгатай: Хорон муу хүмүүсийн хувьд илчлэгдэх нь таягдан хаягдана гэсэн үг. Үнэнийг хүлээн авч чаддаг хүмүүсийн хувьд энэ нь сануулга, анхааруулга юм; ингэснээр тэд өөрсдийгөө эргэцүүлж, жинхэнэ байдлаа харж, дураараа, хөнгөн хуумгай байхаа больдог, учир нь ингэж үргэлжлүүлэх нь аюултай. Ийм маягаар хүмүүсийг илчлэх нь тэдэнд сануулах зорилготой, ингэснээр тэд үүргээ гүйцэтгэх үедээ будилуу, хайхрамжгүй, хэнэггүй биш байх ба багахан үр дүнтэй байгаадаа сэтгэл ханаж, үүргээ хүлээн зөвшөөрөгдөх жишгээр гүйцэтгэсэн гэж бодохгүй. Үнэн хэрэгтээ Бурханы шаардсан зүйлийн дагуу хэмжвэл тэд хамаагүй тааруухан мөртөө ихэрхүү, сэтгэл хангалуун хэвээр байж, өөрсдийгөө дажгүй байна гэж боддог. Ийм нөхцөлд Бурхан хүмүүсийг сахилгажуулж, анхааруулж, сануулна. Заримдаа Бурхан тэдний муу муухайг илчилдэг—энэ нь мэдээж сануулга болох учиртай. Тийм үед чи өөрийгөө эргэцүүлэх ёстой: Үүргээ ингэж гүйцэтгэх нь хангалтгүй, энэ нь тэрслүү байдлыг багтаадаг, хэтэрхий их сөрөг зүйл агуулдаг, тэр чигтээ хааш яаш байдаг бөгөөд хэрвээ чи гэмшихгүй бол шийтгүүлнэ. Бурхан чамайг сахилгажуулж, илчлэх нь чамайг таягдан хаяна гэсэн утгатай байх албагүй. Энэ асуудалд зөв зүйтэй хандах ёстой. Чи таягдан хаягдах байлаа ч гэсэн үүнийг хүлээн авч, захирагдаж, яаран эргэцүүлж, гэмших ёстой” (Үг. III Боть: Эцсийн өдрүүдийн Христийн яриа. Үнэнийг хэрэгжүүлж, Бурханыг дуулгавартай дагаснаар л зан чанарын өөрчлөлтөд хүрч чадна). Бурханы үгээс миний ойлгосноор бол, хүмүүсийг илчлэх Бурханы зорилго нь тэднийг таягдан хаях биш, харин завхрал, дутагдлыг нь таниулахын төлөө байдаг, ингэснээр тэд асуудлаа шийдэж, аминд илүү хурдан ахиц гаргахын тулд үнэнийг эрэлхийлж чадна. Би өөрийгөө эргэцүүлж эхлэв. Төрөл бүрийн бэрхшээл, асуудалтай тулгарахдаа би Бурханы хүслийг чин сэтгэлээсээ тунгаан бодож, эрж хайгаагүй, мөн асуудлынхаа талаар мэдэж авахаар өөрийгөө эргэцүүлээгүй. Бурхан эдгээр нөхцөл байдлыг ашиглан намайг илчилж, таягдан хаях гэж байгаа бөгөөд би удирдагч байхад тохирохгүй тул ажлаасаа гарах ёстой л гэж бодсон. Би Бурханыг буруу ойлгож байлаа. Тэгээд би ерөнхийдөө үүрэгтээ сэтгэл зүрхээ зориулаагүйгээс минь болж ажил дээр олон асуудал шийдэгдээгүй үлдсэнийг ухаарсан. Миний хийх зүйл маш олон байгаа юм шиг үргэлж санагддаг байсан ч би ямар ч чиглэл, зорилгогүй ажиллаж байсан. Алив нэг үр дүн эрж хайхгүйгээр ердөө санаанд орсон зүйлээ л хийж байсан. Зарим хүн цуурхалд төөрөлдөж байхад би тэднийг тэдгээр цуу яриаг ялгаж салгаж, үнэн зам дээр бат зогсож чаддаг болгохын тулд тэдний үзлийг шийдвэрлэхээр үнэний аль талыг нөхөрлөх ёстойгоо эрж хайгаагүй. Хүнийг хөгжүүлэхдээ бас хөгжүүлэх зарчмыг эрж хайгаагүй, тэдний бодит нөхцөл байдлын талаар тодорхой ойлголт аваагүй, зүгээр л сохроор хийсэн. Үүний үр дүнд би энэ тал дээр ч мөн адил юу ч хийж чадаагүй. Шинээр ирэгсдийг услахдаа тэдний асуудлыг шийдвэрлэхийн тулд үнэний аль талыг нөхөрлөж болох талаар урьдчилж бодож үзээгүй байсан тул энэ талаар бас ямар ч бодит үр дүнд хүрээгүй. Гаднаа би шаргуу ажиллаж байгаа мэт харагдавч анхаарал хандуулаагүй, ажлынхаа асуудлыг цаг тухайд нь дүгнэж чадаагүй байсан нь юу ч биелүүлээгүй гэсэн үг юм. Мөн би өөрийгөө эргэцүүлж, ойлгож чадаагүйгээс гадна, өөрийн орох ёстой үнэнийг эрж хайж чадаагүй. Миний хамгийн эхний хариу үйлдэл бол Бурхан зориуд намайг илчилж, муухай харагдуулж байна гэж таамаглаад Бурханд хариуцлагаа үүрүүлэх байлаа. Би үргэлж гомдоллодог байсан бөгөөд бүтэлгүйтэл, саадтай тулгарахыг хүсдэггүй, харин зүгээр л үргэлж амар байхыг, бүх зүйл саадгүй амархан байхыг хүсдэг байв. Өчүүхэн бэрхшээл гарахад л би Бурханыг буруу ойлгож, буруутгасан. Ингэхээр яаж Бурханы ажлыг туулж, үүргээ сайн биелүүлэх юм бэ? Би үнэхээр бодлогогүй байжээ. Бүтээгдсэн зүйл ингэж авирлах ёсгүй. Үүнийг ухаараад би маш их харамсаж, Бурханд ингэж залбирав: “Бурхан минь, Та намайг дасгалжуулж, амиа өсгөх боломжийг олгохын тулд ийм нөхцөл байдлыг бий болгосон байхад би Таны хүслийг ойлгосонгүй—Таныг буруу ойлгожээ. Би үнэхээр тэрслүү юм байна. Намайг залж чиглүүлэн, завхарсан зан чанараа ойлгоход минь туслаач.” 

Үүний дараа би Төгс Хүчит Бурханы үгээс өөрийгөө ойлгоход минь тусалсан нэг хэсгийг уншсан юм. Бурхан ингэж хэлсэн байдаг: “Бусдыг сэжиглэдэггүй хүмүүсийг Би маш их үнэлдэг ба үнэнийг дуртайяа хүлээн зөвшөөрдөг хүмүүс Надад таалагддаг; ийм хоёр төрлийн хүмүүсийг Би асар их халамжилна, учир нь Миний нүдээр бол тэд үнэнч хүмүүс билээ. Хэрвээ чи ов мэхтэй бол бүх хүн, бүх хэрэг явдалд сэрэмжилж, сэжиглэж хандах бөгөөд тиймээс Надад итгэх итгэл чинь хардлагын суурин дээр үндэслэнэ. Ийм итгэлийг Би хэзээ ч хүлээн зөвшөөрч чадахгүй. Жинхэнэ итгэлгүй болохоор чамд жинхэнэ хайр бүр ч байдаггүй. Хэрвээ чи Бурханд эргэлзэж, Түүний талаар хүссэнээрээ боддог бол гарцаагүй хамгийн зальтай хүн юм. Бурхан хүнтэй адил байж чадах эсэхийг чи таамагладаг: уучилшгүй нүгэлтэй, явцуу сэтгэлтэй, шударга бус, үндэслэлгүй, шударга ёсны мэдрэмж дутмаг, муу арга заль хэрэглэдэг, дотуур тамиртай, зальхай, ёрын муу, харанхуйд дуртай гэх мэт. Хүмүүс ийм бодолтой байдгийн шалтгаан нь тэдэнд Бурханы талаарх өчүүхэн төдий ч мэдлэг байдаггүйгээс болдог бус уу? Тийм итгэл нь нүглээс өөрцгүй! Түүнчлэн, Миний таалалд нийцдэг хүмүүс бол яг нарийндаа бялдууч, зусарчид бөгөөд ийм чадвар дутмаг хүмүүсийг Бурханы гэрт ч хүлээн авахгүй, тэд тэнд хөлөө олохгүй гэж итгэдэг хүмүүс ч бий. Энэ олон жилийн турш эзэмшсэн мэдлэг чинь энэ үү? Та нарын олж авсан зүйл энэ үү? Миний талаарх та нарын мэдлэг зөвхөн ийм буруу ойлголтоор зогсдоггүй; Бурханы Сүнсийг доромжилж, Тэнгэрийг гутаадаг чинь үүнээс ч дор. Ийм учраас, та нарынх шиг ийм итгэл та нарыг Надаас улам холдуулж, Намайг илүү их эсэргүүцэхэд хүргэнэ гэж Би хэлдэг” (Үг. I Боть: Бурханы илрэлт ба ажил. Газар дээрх Бурханыг хэрхэн мэдэх вэ). Бурханы үгийн илчилсэн зүйлтэй тулгараад би өөрөөсөө үнэхээр ичсэн. Би бүтэлгүйтэл, саад бэрхшээлтэй тулгарахдаа Бурханыг сэжиглэж, буруугаар ойлгож байсан бөгөөд Түүнийг хүн шиг хүйтэн, зүрх сэтгэлгүй гэж бодож байжээ. Бурхан хэн нэгнийг ашиглахыг хүссэн үедээ тэдэнд Өөрийн нигүүлслийг эдлэх боломж олгож, харин тэгэхгүй бол тэднийг таягдан хаяж, хажуу тийш нь шидээд үл тоомсорлох болно гэж бодсон. Би шударга бус сэтгэл зүйд үндэслэн Бурханыг таамаглаж, сэжиглэсэн. Би маш зальжин байж! Итгэгч болоод удаагүй, ойлгосон үнэн минь хязгаарлагдмал бөгөөд маш олон дутагдалтай байсан ч ах эгч нар намайг удирдагчаар сонгосон хэвээр байсан нь үнэнийг илүү хурдан сурч, үнэний бодит байдалд орохын тулд хэрэгжүүлэх боломжийг надад олгосон. Хэдийгээр үүрэгтээ хангалттай анхаарал хандуулдаггүй байсан минь заримдаа амжилтгүй байдалд хүргэдэг байсан ч чуулган намайг чөлөөлөөгүй. Хүмүүс бүгд л надад тусалж, урам зориг хайрлаж, Бурханы үгээр нөхөрлөж, Бурханы хүслийг ойлгоход минь, завхрал, дутагдлаа танихад минь залж чиглүүлсээр байлаа. Бурханы миний төлөө хийж байсан бүхэн намайг жинхэнээсээ хөгжүүлж, аварч байсан. Бурхан үнэхээр нинжин сэтгэлтэй, хайр татам юм аа! Гэтэл би Бурханаас сэрэмжилж, Түүнийг сэжиглэж байсан. Тэр яаж Бурханд итгэх жинхэнэ итгэл байх юм бэ? Би Сатанд маш гүн хорлогдож, Сатаны “Хэнд ч бүү итгэ, учир нь сүүдэр чинь хүртэл чамайг харанхуйд орхих болно”, “Чи хорон санаатай байж болохгүй, гэхдээ чи болгоомжтой байх хэрэгтэй” гэх мэт худал үгийн дагуу явдаг байсан. Би бүх хүнээс, тэр байтугай Бурханаас ч гэсэн болгоомжилж байсан. Энэ нь миний зальжин зан чанар үнэхээр дэндүү ноцтой байсныг харуулсан бөгөөд эндээс л Бурханы талаарх миний сэжиглэл, буруу ойлголт үүссэн байж. Бэрхшээлтэй тулгараад би Бурханыг тааварлаж, буруугаар ойлгосон ч Бурхан намайг үнэнийг ойлгоход минь, өөрийнхөө асуудлыг олж харахад минь залж чиглүүлсээр байлаа. Бурханы хайр болон Түүний аврал миний хувьд хэр бодитой болохыг мэдэрсэн. Би гэмшиж, зальжин зан чанараараа амьдарч, Бурханыг сэжиглэж, буруугаар ойлгохоо болиход бэлхнээр, Бурханы өмнө очин залбирсан.

Дараа нь би Бурханы үгээс энэ хэсгийг уншсан юм: “Хэдийгээр чи одоо үүргээ сайн дураараа гүйцэтгэж, сайн дураараа золиос гаргаж, өөрийгөө зарлагадаж байж магадгүй ч гэсэн Бурханы талаарх буруу ойлголт, таамаг, эргэлзээ, гомдол чинь, тэр ч байтугай Түүнд тэрсэлж, эсэргүүцэж байгаа чинь хэвээр байгаа бол, эсвэл Түүнийг эсэргүүцэж, чамайг захирах дээд эрхийг нь голохдоо янз бүрийн арга барил, арга зам ашигладаг бол—хэрвээ чи эдгээр зүйлийг шийдвэрлэхгүй бол—үнэи чиний эзэн болох боломж бараг үгүй болж, амьдрал чинь зүдэргээтэй байх болно. Хүмүүс ийм сөрөг байдалд үргэлж тэмцэж, шаналж, намаг балчигт шигдсэн мэт, үргэлж үнэн худал, зөв буруугийн дунд амьдардаг. Тэд үнэнийг хэрхэн олж илрүүлж, ойлгож чадах вэ? Үнэнийг эрж хайхын тулд хүн эхлээд захирагдах ёстой. Дараа нь, хэсэг хугацаанд туулж мэдсэнийхээ дараа бага зэрэг гэгээрэл олж авч чадна, тэр үед үнэнийг ойлгоход амархан. Хэрвээ хүн буруу зөв нь юу болохыг ойлгох гэж үргэлж хичээж, үнэн худал нь юу болоход орооцолдвол үнэнийг олж мэдэх, ойлгох ямар ч аргагүй. Хүн үнэнийг хэзээ ч ойлгож чадахгүй бол юу болох вэ? Үнэнийг ойлгохгүйгээс Бурханы талаарх үзэл, буруу ойлголт бий болдог; буруу ойлголттой байхад гонсойж гомдох сэтгэл төрөх амархан; гомдол тэсэрвэл эсэргүүцэл болдог; Бурханыг эсэргүүцэх нь Бурханд тэрсэлж буй хэрэг, мөн ноцтой гэм буруу; олон гэм буруу нь тоо томшгүй ёрын муу болж, тэгээд тэр үед хүн шийтгүүлэх ёстой болдог. Үнэнийг үүрд ойлгож чадахгүй байхаас иймэрхүү зүйл үүдэн гардаг” (Үг. III Боть: Эцсийн өдрүүдийн Христийн яриа. Үнэнийг эрэлхийлснээр л хүн Бурханы тухай үзэл, буруу ойлголтоо шийдвэрлэж чадна). Үүнийг уншаад юу болсон талаар айдас төрлөө. Хэрэв үнэнийг эрэн хайлгүй, ах эгч нартаа сэтгэлээ нээхгүй, сөрөг байдалд амьдарсаар байвал би зальжин зан чанараараа амьдарсаар, Бурханыг буруу ойлгосоор байх байлаа. Дараа нь би гэм бурууг үйлдэн Бурханыг амархан буруутгаж, эсэргүүцэж чадах байсан. Би бүр хорон муу зүйл хийж, Бурханы эсрэг явж магадгүй юм. Энэ ч аюултай шүү! Тэр үед би Бурханыг буруугаар ойлгож, тааварлаж байсан бөгөөд намайг үнэндээ миний сөрөг байдал захирч байсан. Би үргэлж илчлэгдэж, таягдан хаягдах вий гэж санаа зовдог байлаа. Эрх чөлөөний мэдрэмжгүй байх нь надад маш ядаргаатай байсан. Би үүргээ биелүүлэхдээ зүгээр л хүчин чармайлт гаргаж, даалгавраа гүйцэтгэж байлаа. Асуудал гарч ирмэгц би Бурханыг буруугаар ойлгохгүй байж чадсангүй, бас үүргээ болихыг хүссэн. Бурханы үг л намайг бусдад сэтгэлээ нээж, үнэнийг эрэн хайж, завхарсан зан чанараа мэдэж авахад залж чиглүүлсэн юм. Тэгээгүй бол би үргэлжлүүлэн Бурханыг буруугаар тайлбарласаар, үүргээ орхихоор шийдсэн байх байсан. Үүний үр дагавар нь аймшигтай байх байлаа.

Дараа нь Бурханы үгийн өөр нэг хэсгийг уншсан минь надад чуулганы ажилд асуудал тулгарах үед хэрэгжүүлэх замыг өгсөн юм. Бурхан ингэж хэлсэн байдаг: “Чуулган дотор үүсдэг асуудлуудын талаар тийм их болгоомжлол бүү тээ. Чуулганыг барих явцад алдаа байх нь зайлшгүй, харин асуудлуудтай нүүр тулах үедээ бүү сандарч тэвд; харин тайван байж, биеэ барь. Би та нарт аль хэдийн хэлсэн бус уу? Миний өмнө байнга ирж, залбир, Би чамд Өөрийн санаа зорилгыг тодорхой харуулна” (Үг. I Боть: Бурханы илрэлт ба ажил. Христийн эхэн үеийн айлдварууд, 41-р бүлэг). Би Бурханы үгээс чуулганы ажилд янз бүрийн бэрхшээлтэй тулгарах нь гарцаагүй гэдгийг ойлгосон. Энэ бол туйлын хэвийн зүйл бөгөөд Бурхан үүнийг тохиолдохыг зөвшөөрдөг. Бид бэрхшээлтэй тулгарах үедээ чин сэтгэлээсээ залбирч, Бурханд түшиглэвэл Тэр биднийг урагш залж чиглүүлэх болно. Эцсийн өдрүүдийн Бурханы ажлыг дөнгөж хүлээн авсан зарим шинэ итгэгч үзэгдлийн үнэнийг бүрэн ойлгодоггүй бөгөөд цуурхалд төөрөгдсөөр байж болно. Би Бурханд илүү их найдаж, Сатаны заль мэхийг илчлэхийн тулд Бурханы үгийг хэрэглэн шинэ итгэгчдийг үнэн замд үндсээ тавихад нь туслах хэрэгтэй байв. Бурханы хүслийг ойлгож, чуулганы ажилд буцаж орсныхоо дараа би өмнөх ажилд маань гарч байсан алдаа, асуудлыг нэгтгэн дүгнэж, шинэ итгэгчдэд тулгардаг асуудлуудтай холбоотой үнэнээр өөрийгөө зэвсэглэж, тэгээд нөхөрлөлөөр дамжуулан тэдгээрийг шийдвэрлэхэд тусалсан. Хүмүүсийг хөгжүүлэх тухайд бол би эхлээд тэдгээр зарчмыг эрэн хайж, зүрх сэтгэлээрээ залбирч, дараа нь цуглаан дээр хэн нь төлөвшүүлэх зарчимд тохирохыг ажиглахад анхаарлаа хандуулсан. Хүмүүсийг ингэж сонгох нь арай илүү нарийвчлалтай байв. 

Заримдаа би үүргээ гүйцэтгэхдээ зарим нэг бүтэлгүйтэл, бэрхшээлтэй тулгарсаар байгаа ч одоо бол эдгээр асуудлыг өөр өнцгөөс хардаг. Би өөрөөсөө: Бурхан намайг энэ нөхцөл байдлаас ямар сургамж аваасай гэж хүсэж байна вэ? гэж асуудаг. Би залбирч, Бурханы үгийг уншиж, хэрэгжүүлэлтийн замыг эрж хайн, бусад ах эгчээс хэрхэн тусламж хүсэх талаар суралцсан. Бусад хүн миний ажилд гарч буй асуудлыг хэлж өгөхөд, би өөрийнхөө алдаа, дутагдлыг олж харж чаддаг болсон. Бурхан намайг муухай харагдуулах гээд байна гэж бодохоо больсон. Үүний оронд би үүнийг өөрийгөө эргэцүүлэх, таньж мэдэх, амийн өсөлтийг эрэлхийлэх боломж гэж боддог. Нэгэн удаа нэг эгч надад: “Чи шинэ итгэгчдийг услахдаа илүү тэвчээртэй байж, асуудалтай тулгарах үедээ Бурханы хүслийг өмнөхөөсөө илүү эрж хайдаг болсныг чинь анзаарлаа” гэсэн. Үүнийг сонсоод миний сэтгэл их хөдөлсөн. Хэдийгээр энэ нь миний хувьд өчүүхэн төдий өөрчлөлт байсан ч хүн төрөлхтөнд зориулсан Бурханы хайр, аврал нь ариун бөгөөд үнэн гэдгийг бодитоор, өөрийн биеэр мэдэрсэн. Бурхан үргэлж намайг залж чиглүүлэн, удирддаг—Тэр миний хажууд байдаг. Би үүргээ биелүүлж, Бурханыг сэтгэл хангалуун байлгахдаа илүү шийдэмгий болсон.


94. Бурханд найдах нь хамгийн агуу мэргэн ухаан юм

Ма Хун, Хятад

2011 оны намар би тосгоныхоо Фан Минь гэдэг хүнтэй танилцлаа. Тэрээр хүн чанар сайтай, маш эелдэг бөгөөд Эзэнд 20 гаруй жил итгэж, цуглаанд оролцож, Библи уншсаар ирсэн, жинхэнэ итгэгч байсан тул би түүнд Төгс Хүчит Бурханы эцсийн өдрүүдийн сайн мэдээг номлохыг хүссэн юм. Тухайн үед би Бурханд итгэдэг болоод удаагүй, маш багахан үнэнийг ойлгодог байсан учраас Фан Миньд эцсийн өдрүүд дэх Бурханы ажлыг гэрчлэхийг Сон Жяинь эгчээс гуйлаа. Фан Минь тэр даруй эцсийн өдрүүд дэх Төгс Хүчит Бурханы ажлыг судлахаар шийдсэн юм. Тухайн үед би маш их баярласан ч хэд хоногийн дараа намайг уулзахаар очих үед Фан Минь цааш судлахыг хүсэхгүй байна гэсэн. Фан Минь: “Би Төгс Хүчит Бурханы үгийг уншиж, сайн гэдгийг нь мэдэрсэн учраас ээж рүүгээ утасдаж, Эзэний эргэн ирэлтийн талаарх сайн мэдээг сонссоноо хэлсэн. Ээж надад чиний итгэж байгаа зүйл бол Зүүний Аянга, үүнд итгэж болохгүй гэсэн. Манай номлогчид үргэлж Бурханы үг, ажил бүгд Библид бий, Бурханы үг, ажлын юу ч Библийн гадна байдаггүй гэдэг, Зүүний Аянгын номлол Библиэс зөрдөг, Эзэний эргэн ирэлт байх боломжгүй” гэж хэллээ. Фан Минь ээждээ мэхлэгдсэнийг би харсан учраас санаа зовон ингэж хэлсэн юм: “Хэрвээ бид Бурханы үг, ажил Библид байдаг, Библийн гадна байхгүй гэж бодвол Сударт байгаа зүйлээр Бурханыг хязгаарлаж байгаа хэрэг биш үү? Бурхан Библийн гадна шинэ ажил хийж чадахгүй, ямар ч шинэ үг хэлж чадахгүй юм гэж үү? Бурхан бол Бүтээгч, амийн эх сурвалж. Тэр маш төгс хүчтэй, мэргэн, олон талыг хамардаг. Библи ганцаараа Бурханыг бүхэлд нь төлөөлж чадна гэж үү? Бурханы үг, ажил яаж зөвхөн Библид тэмдэглэгдсэн байх юм бэ? Бурханы ажил үргэлж шинэ, хэзээ ч хуучин биш байдаг. Бурханы ажлын үе шат бүр өмнөх дээрээ суурилж, үе шат бүрд Бурхан илүү шинэ, илүү өндөр ажил хийдэг. Хуулийн эрин үед Бурхан хүмүүсийг газар дээр амьдрахад нь залж чиглүүлэхийн тулд хууль гаргасан. Нигүүлслийн эрин үед Бурхан Хуулийн эрин үеийн ажлыг давтаагүй. Оронд нь, Хуулийн эрин үеийн ажлын үндсэн дээр золин авралын ажлыг хийсэн. Энэ шинэ ажил Хуучин Гэрээнд тэмдэглэгдсэн үү? Үгүй. Хуучин Гэрээг баримталдаг хүмүүс Эзэн Есүсийн шинэ ажлыг хүлээн аваагүй, бүгд Бурханд орхигдож, таягдан хаягдсан. Эцсийн өдрүүд дэх ажлын энэ үе шатны хувьд ч мөн адил. Бурханы авралын ажлын төлөвлөгөөнд үндэслэн, хүмүүсийн нүглийн асуудлыг бүрэн шийдвэрлэж, хүмүүсийг цэвэрлэхийн тулд Бурхан хүмүүсийн хэрэгцээнд нийцүүлэн шүүлтийн ажил хийдэг. Хурганы мөрийг дагаж, Бурханы шинэ ажлыг хүлээн авснаар л бид Бурханы авралыг хүртэж, Бурханы хаанчлалд орж чадна. Танай ээж Бурханы шинэ үгийг хараагүй болохоор чамд тийм юм хэлжээ. Чи эхлээд судлах ёстой, битгий сохроор шийд. Эзэний эргэн ирэлтийг алдах юм бол Бурханаар авруулах боломж дахиж олдохгүй шүү” гэсэн. Гэхдээ намайг юу ч гэж хэлсэн тэр сонсоогүй. Би өөр эгчээс нөхөрлөөч гэж гуйсан боловч Фан Минь надаас өөр хүнтэй уулзахыг зөвшөөрөөгүй. Бас хэд хоногийн дараа төрсөн нутаг руугаа буцаж байгаа, бүр галт тэрэгний тасалбараа авчихсан гэж хэлсэн. Сэтгэл нь их үймэрсэндээ чичирч байсан. Төрсөн нутагтаа буцаад очих юм бол пастор, номлогчид нь түүнийг бүр ч их үймүүлэх биш үү? Би ч бас санаа зовсон, гэхдээ Фан Минь аль хэдийн шийдсэн болохоор надад ямар ч сонголт байгаагүй. Тухайн үед миний хэлэх зүйлийг Фан Минь сонсохгүй гэдгийг мэдэж байсан болохоор би явах ёстой болсон.

Гэртээ хариад би Фан Минийг нутагтаа очсоны дараа түүнд сайн мэдээ номлох найдвар хэчнээн бага болохыг бодоод, итгэл муутай болж, сайн мэдээ номлох дэндүү хэцүү санагдаж, бодох тусам улам муухай санагдсан. Яг сөрөг болж эхлэх үедээ би Бурханы үгийг санасан юм. “Нигүүлслийн эрин үед Есүс хүмүүсийг өрөвдөж, нигүүлссэн. Зуун хониноос нэг нь алга болчихвол Тэрээр тэрхүү хонийг олохын тулд ерөн есөн хонийг орхино. Энэхүү мөр нь нэг төрлийн механик үйлдлийг ч, дүрэм журмыг ч төлөөлдөггүй; харин хүмүүст аврал авчрах гэсэн Бурханы яаруу санаа зорилго, түүнчлэн хүмүүсийг гэх гүн гүнзгий хайрыг нь харуулдаг. Энэ нь аливааг хийх арга зам биш; харин нэг төрлийн зан чанар, сэтгэлгээ юм” (Үг. II Боть: Эцсийн өдрүүдийн Христийн яриа. Гуравдугаар хэсэг). Бурханы үг үнэхээр сэтгэл хөдөлгөсөн. Зуун хониноос нэг нь л төөрвөл Бурхан төөрсөн нэг хонийг олохын тулд ерэн есөн хонио орхино. Хүмүүсийг аврах гэсэн Бурханы хүсэл чин үнэнч, үнэн сэтгэлийнх гэдгийг би харсан. Бурхан Өөрт нь үнэхээр итгэдэг хэнийг ч алдахыг хүсдэггүй, хүмүүсийг гэх Бурханы хайр маш их. Бурханы үгийг тунгаан бодоод би ичсэн. Завхарсан хүн төрөлхтнийг аврахын тулд Бурхан бие махбодтой болж газар дээр ирээд, ихээхэн төлөөс төлж, Бурханд чин сэтгэлээсээ итгэдэг хүмүүс Бурханы өмнө ирж, Бурханы авралыг хүлээн авна гэж найдсан. Гэсэн ч номлоход бэрхшээл тулгарах үед би няцаж, идэвхгүй болж, Бурханы хүслийг дэндүү үл тоомсорлосон. Хэдийгээр Фан Минь хууртаж, үймэрч, шашны үзэлтэй байсан ч Бурханд үнэхээр итгэдэг байлаа. Би түүнд үнэнийг ойлгож, үзлээ таягдан хаяж, Бурханд эргэн очиход нь туслах ёстой байв. Тэр нь миний үүрэг байсан. Тэгээд би Бурханы үгийн өөр нэг хэсгийг санасан: “Хүний зүрх сэтгэл болон сүнс Бурханы гарт байдаг ба амьдралынх нь бүх зүйлийг Бурханы нүд хардаг. Үүнд итгэх үгүй чинь хамаагүй, амьд ч бай, үхсэн ч бай аливаа бүх зүйл Бурханы бодлын дагуу хувирч, өөрчлөгдөж, шинэчлэгдэн, алга болдог. Энэ бол Бурханы бүх зүйлийг удирддаг арга зам юм” (Үг. I Боть: Бурханы ажил ба Бурханыг таньж мэдэх нь. Бурхан бол хүний амийн эх сурвалж). Бурханы үг надад итгэл, хүч чадал өглөө. Хүмүүсийн бодол, санааг оролцуулаад бүх зүйл Бурханы гарт байдаг. Хүний нүдээр бол Фан Минь одоо үймэрч, төрсөн нутаг руугаа буцах ёстой болж, түүнд сайн мэдээ номлох найдвар бага байгаа ч Бурхан бүх зүйлийг захирдаг. Хэрвээ тэр Бурханы хонь мөн бол Бурханы дуу хоолойг ойлгоно. Миний хийж чадах юм гэвэл, хамтран ажиллахын тулд чадах бүхнээ хийж, хэрэг дуусах хүртэл бууж өгч болохгүй. Үүнийг ухаармагцаа би Бурханд залбирч, “Бурхан минь! Фан Минь үймэрч, одоо үнэн замыг судалж зүрхлэхгүй байна. Би түүнийг Таны гарт даатгалаа. Хэрвээ тэр Таны хонь мөн бол түүнд сайн мэдээ номлохын тулд би чадах бүхнээ хийхийг хүсэж байна” гэлээ. Дараа нь би, Фан Минь галт тэргээ оройн 9:10-т явна гэж бодсон ч үнэндээ өглөөний 9:10 байсан тул явж чадаагүй гэдгийг мэдсэн юм. Хүмүүсийн зүрх сэтгэл, сүнс бүгд Бурханы гарт байдаг, Бурхан бүх зүйлийг зохион байгуулж, зохицуулдгийг би харж, зүрх сэтгэлдээ Бурханд ахин дахин талархаж, Фан Миньд сайн мэдээ номлохдоо илүү итгэлтэй болсон.

Үүний дараа би Фан Миньтэй уулзахаар очиж, үзэлтэйгээ зууралдсан хэвээр байгааг нь хараад Төгс Хүчит Бурханы үгийн нэг хэсгийг уншиж өгсөн юм. “Бид Бурханы мөрийг хайж байгаа тул Бурханы хүсэл, Бурханы үг, айлдварыг хайх нь зохистой—учир нь Бурхан хаана шинэ үгээ хэлнэ, Бурханы дуу хоолой тэнд байх бөгөөд Бурханы мөр хаа байна, Бурханы үйл хэрэг тэнд байдаг. Бурханы илэрхийлэл хаа байна, тэнд Бурхан илэрдэг, Бурхан хаана илэрнэ, тэнд үнэн, зам, амь оршдог. Та нар Бурханы мөрийг эрж хайхдаа ‘Бурхан бол үнэн, зам, амь’ гэх үгийг үл тоомсорлосон. Иймээс олон хүн үнэнийг хүлээн авах үедээ ч гэсэн Бурханы мөрийг олсон гэдэгтээ итгэдэггүй бөгөөд Бурханы илрэлтийг бүр ч хүлээн зөвшөөрдөггүй. Ямар ноцтой алдаа гээч! Бурханы илрэлтийг хүний үзэлд нийцүүлэх боломжгүй, Бурхан хүний хүсэлтээр гарч ирэх бүр ч боломжгүй. Бурхан ажлаа хийх үедээ Өөрөө сонголтоо хийж, төлөвлөгөөгөө Өөрөө гаргадаг; түүнчлэн Өөрийн гэсэн зорилго, арга барилтай байдаг. Тэрээр ямар ч ажил хийлээ гэсэн энэ тухай хүнтэй хэлэлцэж, хүний зөвлөгөөг эрж хайх шаардлагагүй, мөн хүн нэг бүрд ажлынхаа талаар мэдэгдэх шаардлага ч байхгүй. Энэ бол хүн бүрийн мэдэх ёстой Бурханы зан чанар юм. Та нар Бурханы илрэлтийг нүдээр үзэж, Бурханы мөрийг дагая гэвэл эхлээд өөрсдийнхөө үзлээс холдох ёстой. Та нар Бурханаас ингэ, тэг гэж шаардах ёсгүй, Түүнийг өөрийнхөө баригдмал сэтгэлгээнд хорьж, үзлээрээ хязгаарлах ч ёсгүй. Харин та нар Бурханы мөрийг хэрхэн хайх ёстой, Бурханы илрэлтийг хэрхэн хүлээн авах ёстой, Бурханы шинэ ажилд хэрхэн захирагдах ёстой талаар өөрсдөөсөө асуух хэрэгтэй; хүний хийх ёстой зүйл бол энэ” (Үг. I Боть: Бурханы ажил ба Бурханыг таньж мэдэх нь. Бурханы илрэлт шинэ эрин үеийг авчирсан). Бурханы үгийг уншсаныхаа дараа би түүнтэй ингэж нөхөрлөсөн: “Хэрвээ бид Эзэний эргэн ирэлтийг угтахыг хүсвэл өөрсдийнхөө үзлийг орхиж сурах ёстой. Бурханы бодол хүний бодлоос давдгийг чи мэднэ. Бурхан хүний үзэл, төсөөллийн дагуу ажилладаггүй. Бурханы бүх үг, ажил Библид байдаг, Библийн гадна огт байдаггүй гэж чи боддог, гэхдээ энэ нь Бурханы үгэнд үндэслэсэн үү? Үгүй. Тэгвэл энэ нь хүний үзэл, төсөөлөлд үндэслэсэн биш үү? Эзэн Есүсийг ажиллахаар ирэхэд фарисайчууд Эзэн Есүс хэр их үнэнийг илэрхийлснийг хараагүй. Оронд нь тэд Хуучин Гэрээтэй зууралдаж, Эзэн Есүсийн үг, ажил Библиэс давлаа гэж бодсон учраас үүгээр шалтаглан Эзэн Есүсийг яллаж, эцэст нь Эзэнийг загалмайд цовдолсон жигшүүрт нүгэл үйлдсэн. Бид фарисайчуудын алдаанаас сургамж авах хэрэгтэй! Бурханы үг, ажил Библиэр бүү хэл, ямар ч хүн юм уу зүйлээр хэзээ ч хязгаарлагдахгүй. Бурхан Өөрийнхөө удирдлагын төлөвлөгөө, хүн төрөлхтнийг аврах хэрэгцээний дагуу үргэлж илүү их үг хэлж, илүү их шинэ ажил хийдэг. Тиймээс Төгс Хүчит Бурхан эргэн ирсэн Эзэн Есүс мөн эсэхийг тогтоохдоо бид Төгс Хүчит Бурханы үг, ажил Библиэс давсан эсэхийг харж болохгүй. Харин Төгс Хүчит Бурханы үг үнэн эсэхийг, Төгс Хүчит Бурхан хүн төрөлхтнийг аврах ажлыг хийж чадах эсэхийг харах ёстой, учир нь зөвхөн Бурхан л үнэн, зам, амь бөгөөд Бурхан л хүн төрөлхтнийг аварч чадна. Чи Төгс Хүчит Бурханы үгийг уншсан, Төгс Хүчит Бурханы үгийн эрх мэдэл, хүч чадлыг хүлээн зөвшөөрдөг. Үүнээс гадна, Түүний үг Бурханы зургаан мянган жилийн удирдлагын төлөвлөгөө, Библийн нууц, хэн тэнгэрийн хаанчлалд орж чадахыг болон хүн төрөлхтний ирээдүйн хүрэх газрыг илчилдэг. Үнэний эдгээр нууцыг хэн ч мэдэхгүй, зөвхөн Бурхан л илчилж чадна…” Гэвч намайг нөхөрлөлөө дуусгаж амжихаас өмнө Фан Минь яриаг минь таслаад, өөр юу ч хэлүүлсэнгүй. “Би хэтэрхий бага үнэнийг ойлгодог, нөхөрлөл минь ойлгомжгүй байгаагаас болов уу?” гэж би бодсон. Дараа нь би Сон Жяинь эгчээр Фан Миньд илүү нөхөрлөл хийлгэхийг хүссэн ч Фан Минь зөвшөөрөөгүй. Би маш их санаа зовсон. Би Бурханд итгээд удаагүй, багахан үнэнийг ойлгосон боловч Фан Минь 20 гаруй жил Эзэнд итгэсэн бөгөөд би асуудлыг нь шийдвэрлэж чадаагүй. Эдгээр бэрхшээлтэй тулгараад би болихыг хүсэж, “Хэрвээ би үнэхээр түүнд номлож чадахгүй бол больё. Ёстой хэцүү юм” гэж бодсон. Бодох тусам би улам сөрөг болж, харих замдаа ямар ч урам зориггүй болсон.

Сүүлд нь нэг цуглаан дээр ах, эгч нар миний байдлыг олж мэдээд, Бурханы үгийн нэг хэсгийг надад уншиж өгсөн юм. “‘Итгэл’ хэмээх энэхүү үг юуг хэлдэг вэ? Итгэл гэдэг нь аливаа зүйлийг харж, барьж чадахгүй үед, Бурханы ажил хүний үзэлтэй нийцэхгүй үед, хүн хүрэхийн аргагүй үед хүнд байх ёстой жинхэнэ итгэл үнэмшил, чин үнэн зүрх сэтгэл юм. Энэ бол Миний ярьдаг итгэл юм. Бэрхшээл зовлон, цэвэршүүлэлтийн цаг үед хүмүүст итгэл хэрэгтэй бөгөөд итгэл нь цэвэршүүлэлтийг дагаж ирдэг зүйл юм; цэвэршүүлэлт, итгэл хоёрыг салгах боломжгүй. Бурхан яаж ч ажилласан, орчин нөхцөл чинь ямар ч байсан чи амийг эрэлхийлж, үнэнийг эрж хайж, Бурханы ажлын талаарх мэдлэгийг эрж хайж, Түүний үйлдлийн талаар ойлголттой байж, үнэний дагуу үйлдэж чаддаг. Ингэх нь жинхэнэ итгэлтэй байх явдал бөгөөд үүгээрээ чи Бурханд итгэх итгэлээ алдаагүй гэдгээ харуулдаг. Цэвэршүүлэлтээр дамжуулан үнэнийг эрэлхийлэхдээ туйлбартай байж чаддаг бол, Бурханыг үнэхээр хайрлаж чаддаг, Түүний талаарх эргэлзээ бий болгодоггүй бол, Тэр юу ч хийсэн Түүнийг сэтгэл хангалуун байлгахын тулд үнэнийг хэрэгжүүлсээр байдаг бол, Түүний хүслийг гүн гүнзгий эрж хайж, Түүний хүсэлд санаа тавьж чаддаг бол чи Бурханд итгэх жинхэнэ итгэлтэй байж чадна” (Үг. I Боть: Бурханы ажил ба Бурханыг таньж мэдэх нь. Төгс болгуулах хүмүүс цэвэршүүлэлт туулах ёстой). Бурханы үгийг уншсаны дараа нэг эгч ингэж нөхөрлөсөн: “Хэрвээ бид сайн мэдээ номлохдоо бэрхшээлтэй тулгараад идэвхгүй болж, ухарч няцвал энэ нь үндсэндээ Бурханы хүслийг ойлгодоггүйгээс болж байгаа юм. Үнэндээ Бурхан эдгээр бэрхшээл бидэнд тулгарахыг зөвшөөрдөг, ингэснээр бидний итгэл төгс болж, бид Бурханд найдаж сурна, үүний зэрэгцээ, эдгээр бэрхшээлээр дамжуулан бид өөрсдийгөө үнэнээр зэвсэглэж, Бурханы ажлыг гэрчилж сурна.” Бурханы үгийн талаарх тэр эгчийн нөхөрлөлөөс би, сайн мэдээ номлоход надад тулгарсан бэрхшээлд Бурханы сайн санаа зорилго байгааг ухаарсан. Бурхан миний итгэлийг төгс болгож, илүү их үнэнийг ойлгоход минь туслахын тулд үүнийг ашиглахыг хүссэн. Гэтэл би бэрхшээлтэй тулгараад, Фан Миний үзлийг шийдвэрлэх, түүнийг Бурханы өмнө аваачих үнэнийг эрж хайхдаа Бурханд найдах талаар бодохын оронд бэрхшээлд автсан хэвээр байж, ухарч, бууж өгөхийг хүссэн. Би илүү их чармайлт гаргахыг, эсвэл илүү их төлөөс төлөхийг хүсээгүй, Бурханы хүслийг огт хайхраагүй. Баримтаар илчлэгдэх үедээ л би эцэст нь, Бурханд огт итгэдэггүй, өрөвдмөөр жаахан биеийн хэмжээтэй гэдгээ харж, Бурханы энэ үгийг санасан юм: “Хүмүүс хамтран ажиллаж, Бурханы шаардлагуудын стандартад хүрэхээр эрэлхийлэх тусам, Ариун Сүнсний ажил төдий чинээ их болдог” (Үг. I Боть: Бурханы ажил ба Бурханыг таньж мэдэх нь. Бодит байдлыг хэрхэн мэдэх тухай). Хүмүүс хамтран ажиллах тусам төдий чинээ Ариун Сүнсний ажилтай байдаг нь үнэн. Хэдийгээр Фан Минь Эзэнд 20 гаруй жил итгэж, Библийг мэддэг байсан ч надад Төгс Хүчит Бурханы үг байсан. Бурханы үг бол үнэн, хүний бүх асуудлыг шийдвэрлэж чадна. Би Бурханд үнэхээр найдаж, төлөөс төлж байгаа цагт Бурхан түүнийг гэгээрүүлнэ.

Дараа нь би үнэнийг ойлгодог хүмүүсээс Фан Миний баримталж байсан үзлийн талаар асууж лавлаж, ах, эгч нар маань Бурханы үгийн холбогдох хэсгүүдийг олоход минь тусалсан юм. Дараа нь би Фан Миний гэрт дахиад очиж, Төгс Хүчит Бурханы үгийн хоёр хэсгийг түүнд уншиж өглөө. “Бурханы ажилд ёс заншлыг хэрэглэх хэрэгтэй гэж үү? Бурханы ажил эш үзүүлэгчдийн зөгнөлийн дагуу байх ёстой гэж үү? Эцсийн эцэст аль нь илүү агуу вэ: Бурхан уу, эсвэл Библи үү? Яагаад Бурхан Библийн дагуу ажиллах ёстой юм бэ? Бурхан Библиэс хэтрэн гарах эрхгүй юм гэж үү? Бурхан Библийг орхиж, өөр ажил хийж болохгүй гэж үү? Яагаад Есүс болон Түүний шавь нар Амралтын өдрийг сахиагүй вэ? Хэрвээ Есүс Амралтын өдрийг харгалзан үзэж, Хуучин Гэрээний тушаалуудын дагуу хэрэгжүүлэх байсан бол яагаад ирснийхээ дараа Амралтын өдрийг сахихын оронд хөл угааж, толгой бүтээж, талх хувааж, дарс уусан бэ? Энэ бүхэн нь Хуучин Гэрээний тушаалуудад байхгүй байгаа бус уу? Хэрвээ Есүс Хуучин Гэрээг мөрдсөн юм бол яагаад эдгээр ёс заншлыг зөрчсөн юм бэ? Бурхан, Библи хоёрын аль нь нэгдүгээрт байдгийг чи мэдэх ёстой! Амралтын өдрийн Эзэн болохоор Тэр бас Библийн Эзэн байж чадах бус уу?” (Үг. I Боть: Бурханы ажил ба Бурханыг таньж мэдэх нь. Библийн талаар 1). “Хэрвээ чи Хуулийн эрин үеийн ажлыг харж, израильчууд Еховагийн замыг хэрхэн дагасныг харахыг хүсвэл Хуучин Гэрээг унших ёстой; хэрвээ чи Нигүүлслийн эрин үеийн ажлыг ойлгохыг хүсвэл Шинэ Гэрээг унших ёстой. Гэхдээ чи эцсийн өдрүүдийн ажлыг хэрхэн харж байна вэ? Чи өнөөдрийн Бурханы удирдамжийг хүлээн зөвшөөрч, өнөөдрийн ажилд орох ёстой, учир нь энэ бол шинэ ажил бөгөөд хэн ч үүнийг өмнө нь Библид бичээгүй. Өнөөдөр Бурхан махбод болж, Хятад дахь өөр сонгогдсон хүмүүсийг шилж авсан. Бурхан энэ хүмүүс дээр ажиллаж, газар дээрх Өөрийн ажлыг үргэлжлүүлж, Нигүүлслийн эрин үеийн ажлаас үргэлжлүүлэн хийдэг. Өнөөдрийн ажил бол хүний хэзээ ч алхаж байгаагүй зам, хэн ч өмнө нь хараагүй зам билээ. Энэ нь урьд нь хэзээ ч хийгдэж байгаагүй ажил—газар дээрх Бурханы хамгийн сүүлийн үеийн ажил юм. Тиймээс өмнө нь хэзээ ч хийгдэж байгаагүй ажил бол түүх биш, учир нь одоо үе бол одоо бөгөөд хараахан өнгөрсөн үе болоогүй. Бурхан илүү агуу зүйлийг, газар дээрх илүү шинэлэг ажлыг Израилийн гадна хийснийг, мөн энэ нь аль хэдийн Израилийн цар хүрээнээс, эш үзүүлэгчдийн зөгнөлөөс даван гарсан ба зөгнөлүүдийн гаднах шинэ, гайхамшигтай ажил, Израилиас давсан илүү шинэлэг ажил, хүмүүсийн ойлгож ч, төсөөлж ч чадахгүй ажил юм гэдгийг хүмүүс мэддэггүй. Ийм ажлын тухай илэн далангүй тэмдэглэлийг Библи яаж агуулж чадах билээ? Хэн өнөөгийн ажлыг нэг бүрчлэн, юу ч үлдээлгүйгээр урьдчилан тэмдэглэж чадах билээ? Тогтсон ёсыг зөрчдөг, энэхүү илүү хүчирхэг, илүү ухаалаг ажлыг хэн салбайсан хуучин номд тэмдэглэж чадах вэ? Өнөөдрийн ажил бол түүх биш, иймээс хэрвээ чи өнөөдрийн шинэ замаар алхахыг хүсвэл Библийг орхих ёстой, мөн зөгнөлийн ном, эсвэл Библи дэх түүхийг даван гарах ёстой. Зөвхөн тэр үед л чи шинэ замаар зүй зохистой алхаж чадна, тэр үед л чи шинэ ертөнцөд, шинэ ажилд орж чадна” (Үг. I Боть: Бурханы ажил ба Бурханыг таньж мэдэх нь. Библийн талаар 1). Бурханы үгийг уншсаныхаа дараа би түүнтэй ингэж нөхөрлөсөн: “Төгс Хүчит Бурханы үг, ажил Библид байдаггүй тул эргэж ирсэн Эзэн биш гэж чи итгэдэг. Энэ нь Библид байгаа зүйлээр Бурханыг хязгаарлаж, Бурханд хязгаар тавьж буй хэрэг. Бурхан эхлээд бий болсон уу, эсвэл Библи эхлээд бий болсон уу? Бурхан анх тэнгэр, газар, бүх зүйлийг бүтээж байхад Библи байсан уу? Абрахамд Библи байгаагүй. Тэр Библийн дагуу Бурханд итгээгүй. Абрахамыг Бурханд итгэдэггүй байсан гэж хэлж болох уу? Библи бол ердөө Бурханы ажлын түүхэн тэмдэглэл гэдгийг бид ойлгох ёстой. Бурханыг ажлаа гүйцэлдүүлсний дараа, хожмын үеийн зохиолчид эмхэтгэж, хянан засварласны дараа Библи бүтээгдсэн. Эзэн Есүсийг ажиллахаар ирэхэд Шинэ Гэрээ байгаагүй. Хүмүүс Хуучин Гэрээг л уншдаг байв. Эзэн Есүсийг ажлаа дуусгаснаас хойш хэдэн зуун жилийн дараа Хуучин, Шинэ Гэрээ бий болсон. Бурханы үг, ажил эхлээд байсан, дараа нь Библи бичигдсэн гэдгийг энэ нь нотолдог. Энэ бол баримт. Бурхан эцсийн өдрүүдэд гарч ирж, ажилладаг, тэгвэл Түүний үг, ажлыг яаж Библид урьдчилан тэмдэглэж болох юм бэ? Хэрвээ бид Эзэнийг угтан авахыг хүсвэл Библиэс давж гарч, Бурханы одоогийн үг, ажлыг эрж хайж, судлах ёстой. Энэ нь Бурханы мөрийг дагах цорын ганц зам!” гэсэн. Эдгээр зүйлийг Фан Миньд нөхөрлөсний дараа тэр заримыг нь ойлгох шиг санагдсан боловч будилсан хэвээр, “Төгс Хүчит Бурханы хэлсэн зүйл зөв. Эхлээд Бурханы ажил, дараа нь Библи бий болсон нь үнэн, Бурхан Библиэс том гэдгийг би ойлгож байна. Гэхдээ би Библийг хэдэн арван жил уншиж ирсэн, зүгээр л орхичхож чадахгүй. Би Библийг унших хэрэгтэй хэвээр байна” гэсэн. Дараа нь Фан Минь надаас хэдэн шинэ асуулт асуулаа. Тэрийг нь сонсоод эхэндээ жаахан будилж, түүний асуултад хариулахын тулд үнэний аль талыг нөхөрлөхөө мэдээгүй. Гэртээ харьсныхаа дараа би Бурханд залбирч, намайг гэгээрүүлж, залж чиглүүлэхийг гуйв. Дараа нь би Фан Миньтэй дахиад нөхөрлөхийг хүссэн юм. Нэг өдөр би Фан Миний гэрт очоод, цонхны тавцан дээр дэлгээстэй Библи болон Төгс Хүчит Бурханы үгийн ном байхыг хараад, хэдийгээр Фан Минь хүлээн аваагүй гэж хэлсэн ч зүрх сэтгэлдээ Төгс Хүчит Бурханы үгийг судлахыг хүссэнийг ухаарч, түүнд жаахан найдвар байгааг олж харсан.

Сүүлд нь Фан Минь өвчин тусаад, эмнэлэгт хэвтэхэд түүнийг асарч, Бурханы үгийг уншиж өгөхийн тулд би ажлаасаа чөлөө авсан. Дарга байнга чөлөө аваад байгааг минь мэдээд зориуд шалтаг олж намайг загналаа. Эхэндээ би үүнийг тэвчиж чадаж байсан. Хэдий би жаахан зовсон ч Фан Минь үнэн замыг хүлээн авч л байвал болох нь тэр гэж санагдсан ч Бурханы үгийг хэд хэдэн удаа уншиж өгсний дараа Фан Минь судлахыг зөвшөөрөхгүй хэвээр байлаа. Энэ үед жаахан урам хугарч, ийм их төлөөс төлж байхад тэр татгалзсаар байна, хүлээн авах хүртэл нь би хэр удаан номлох ёстой юм бэ гэж бодогдсон. Ингэж бодох тусам улам цөхөрч, хамтран ажиллахыг бүр хүсэхгүй болсон. Ингээд дараа нь би Бурханы үгийг уншсан юм. “Мөрөн дээрх ачаа, даалгавар, үүрэг хариуцлагаа чи мэдэж байна уу? Түүхэн үүрэг хариуцлагын мэдрэмж чинь хаана байна вэ? Чи яаж дараагийн эрин үеийн эзэн болох вэ? Чамд эзэн хүний хүчтэй мэдрэмж бий юу? Бүх зүйлийн эзэн гэдгийг чи хэрхэн тайлбарлах вэ? Энэ нь үнэхээр дэлхий дээрх бүх амьд амьтан болон бүх зүйлийн эзэн үү? Ажлын дараагийн үе шат руу урагшлах ямар төлөвлөгөө чамд байна вэ? Чамайг хоньчноо болгохоор хэдэн хүн хүлээж байгаа вэ? Чиний даалгавар хүнд үү? Тэд ядуу, өрөвдөлтэй, сохор, аргаа барсан бөгөөд харанхуйд уйлж байна—зам хаана байна вэ? Харвах од мэт гэрэл гэнэт бууж, хүнийг маш олон жилийн турш дарангуйлсан харанхуйн хүчийг сарниулахыг тэд ямар их хүлээдэг билээ. Тэд ямар их дэнслэн найдаж, үүнийг өдөр шөнөгүй мөрөөдөж байгааг хэн мэдэх юм бэ? Гүнээ зовж буй энэ хүмүүс гэрэл гарах өдөр ч гэсэн суллагдах итгэл найдваргүйгээр харанхуй гянданд хоригдсоор байдаг; тэд хэзээ гашуудан уйлахаа болих вэ? Амар заяа үзээгүй энэ сул дорой сүнснүүдийн золгүй явдал аймшигтай бөгөөд өршөөлгүй хүлээс болон цэвдэг түүх тэднийг аль хэдийн ийм байдалтай болгон хүлсэн. Тэдний гашуудан уйлах чимээг хэн сонссон бэ? Гунигтай царайг нь хэн харсан бэ? Бурханы зүрх сэтгэл хэчнээн гашуудаж, түгшиж байдгийг чи ер нь бодож үзэж байсан уу? Өөрийн гараар бүтээсэн гэмгүй хүн төрөлхтөн нь ийм тарчлаан амсаж байгааг Тэр яаж тэвчиж чадах юм бэ? Эцсийн эцэст, хүн төрөлхтөн бол хордсон хохирогчид. Хэдийгээр хүн өнөөг хүртэл золоор амьд үлдсэн ч гэсэн хүн төрөлхтнийг муу ёрын нэгэн аль хэдийн хордуулсан гэдгийг хэн мэдэх билээ? Чи хохирогчдын нэг гэдгээ мартчихсан уу? Бурханыг гэх хайраасаа болоод чи амьд үлдсэн энэ хүмүүсийг аврахаар чармайхыг хүсэхгүй байна уу? Хүн төрөлхтнийг Өөрийн мах цус шигээ хайрладаг Бурханы ачийг хариулахын тулд хамаг эрч хүчээ зориулахыг хүсэхгүй байна уу?” (Үг. I Боть: Бурханы ажил ба Бурханыг таньж мэдэх нь. Чи ирээдүйн үүрэгтээ хэрхэн хандах ёстой вэ?). Бид Бурханы үгээс яаруу хүслийг нь мэдэрч болно. Сатаны эзэмшил дор амьдардаг, Бурханы өмнө ирээгүй хүмүүсийн төлөө Бурхан санаа зовж, түгшдэг, хүмүүс эцсийн өдрүүдэд аврал хүртэж чадна гэж Бурхан найддаг. Бурханы эцсийн өдрүүдийн ажлыг хүлээн авсан хүний хувьд би Бурханы өмнө очоогүй хүмүүсийг Бурханы гэрт аваачиж, Бурханы авралыг хүлээн авхуулах ёстойгоо мэдэж байсан. Тэгэх нь миний хариуцлага байв. Нигүүлслийн эрин үед сайн мэдээ түгээхийн тулд олон хүн амь насаа зольж, эцэст нь сайн мэдээ дэлхий ертөнцийн өнцөг булан бүрд түгж, бүгдэд танигдсан. Бас би Бурханы даалгаврыг биелүүлэхийн тулд бүхээг барьсан Ноаг бодлоо. Бүхэл бүтэн 120 жилийн турш энэ хугацаанд тулгарсан бэрхшээл, тохуурхал, гүтгэлгийг үл харгалзан Ноа бууж өгөөгүй. Эцэст нь тэрээр Бурханы даалгаврыг гүйцэлдүүлж, Бурханы сайшаалыг хүртсэн. Ноа Бурханд тэгж их итгэдэг байлаа. Хэдийгээр би сайн мэдээ номлохдоо жаахан бэрхшээлтэй тулгарч, бага зэрэг зовлон амссан ч тэр нь эрин үеүдийн туршид ариун хүмүүсийн төлсөн төлөөстэй харьцуулшгүй байв. Ах, эгч нар маань надад сайн мэдээ номлож байсан үеийг эргээд бодоход би ч бас ахин дахин татгалзаж, намайг хүлээн авах хүртэл тэд хэд хэдэн удаа надад номлох ёстой болсон. Одоо Фан Миньд би яагаад тэдэн шиг их хайраар хандаж чадахгүй байна вэ? Фан Минь үнэнийг хараахан ойлгоогүй, шашны үзэлд баригдсан байгаа болохоор эсэргүүцэх нь хэвийн хэрэг биш үү? Жаахан хэцүү байлаа гээд би түүнийг орхиж болохгүй. Үүнийг ойлгомогцоо би маш их харамсаж, дараа нь Бурханд ингэж тангарагласан: Сайн мэдээ номлоход ямар ч бэрхшээл тулгарлаа гэсэн, би хамтран ажиллаж, сайн мэдээ түгээхийн тулд чадах бүхнээ хийнэ. Тэр нь миний хариуцлага, миний үүрэг.

Дараа нь би Фан Миньд санаа тавьж, Бурханы үгийг уншиж өгсөөр байв. Нэг өдөр тэр надад “Энэ хугацаанд чиний надад уншиж өгсөн Бурханы үгээс би хүмүүс Библид байгаа зүйлээр Бурханыг хязгаарлах ёсгүйг ойлголоо. Бурханы ажил үргэлж шинэ, хэзээ ч хуучин биш байдаг, Библид агуулагдаж байгаа зүйл бол Бурханы урьдын ажил. Хэрвээ Бурхан эргэж ирээд, Библид тэмдэглэгдсэн зүйлийг хийвэл Бурханы ажил давтагдах байсан. Тэгэх юм бол утга учраа алдана. Бурхан Библиэс давсан шинэ ажил хийж, Эзэн Есүсийн золин авралын ажлыг хүлээн авсны үндсэн дээр шүүлт туулж, цэвэрлэгдэх боломжийг олгох үед л хүмүүс үнэхээр аврагдаж чадна. Хэрвээ би Бурханы урьдын ажилтай зууралдсаар байвал Библийг бүх насаараа уншсан ч гэсэн үнэн, амийг хэзээ ч олж авахгүй. Би Бурханы мөрийг дагаж, эцсийн өдрүүд дэх Бурханы авралыг хүлээн авах хэрэгтэй” гэсэн. Фан Минь эцэст нь нэг юм бодлоо өөрчилснийг хараад би маш их баярлаж, бас Бурханы хонь Бурханы дуу хоолойг сонсдогийг харсан. Сатан тэднийг хэчнээн их үймүүлсэн ч, эсвэл ямар ч үзэлтэй байлаа гэсэн, эцэст нь тэд үнэнийг хүлээн авч, Бурханы өмнө очно. Дараа нь Фан Минь идэвх санаачилгатайгаар Бурханы үгийг уншиж, цуглаанд оролцож эхлэн, өвчин нь аажмаар дээрдэж эхэллээ. Сон Жяинь эгч Фан Миний бэрхшээл, бодол санааг хөндсөн Бурханы үгийг маш их нөхөрлөж, Фан Минь эцсийн өдрүүд дэх Төгс Хүчит Бурханы ажилд маш хурдан итгэсэн. Тэр бас надад “Өмнө нь надад Бурханы үгийг уншиж өгөхөд чинь би гаднаа үл тоож байсан ч үнэндээ заримыг нь сонсож, Төгс Хүчит Бурханы үгэнд үнэн байгааг мэдэрсэн, гэхдээ эндүүрч байж магадгүй гэж айсандаа хүлээн авч зүрхлээгүй юм. Одоо би ойлгож байна, хүлээн авахад бэлэн байна” гэсэн. Фан Минь Бурханы ажилд эргэлзэхгүй байгааг хараад би маш их баярлахын сацуу маш их сэтгэл хөдөлсөн. Хүн бүрийн Бурханы гэрт эргэн ирэх мөчийг Бурхан тогтоодог, бид Бурханд чин сэтгэлээсээ найдаж байгаа цагт Бурханы үйл хэргийг харж чадна. Хожим нь Фан Минь өөрийнх нь найз нөхөд, танилуудад сайн мэдээ түгээхийг санал болголоо. Хэсэг хугацааны хамтын ажиллагааны дараа арван дөрвөн хүн эцсийн өдрүүд дэх Төгс Хүчит Бурханы ажлыг хүлээн авав.

Сайн мэдээ номлох энэ туршлагаас би Бурханы үйлийг үнэхээр харсан. Энэ хугацаанд хэдий би олон бэрхшээлтэй тулгарч, заримдаа сул дорой болж, ухарч няцаж байсан ч Бурхан үүнийг ашиглан итгэл, хайрыг минь төгс болгож, өөрийгөө илүү их үнэнээр зэвсэглэхэд минь тусалсныг мэдэрсэн. Бас Бурханд найдаж, Бурханыг харах нь хамгийн агуу мэргэн ухаан гэдгийг мэдэрсэн юм. Одоо би сайн мэдээ номлож, Бурханыг гэрчлэхээр бүр ч их шийдсэн.


97. Бардам байдлаа өөрчилсөн минь

Бернард, Камерун

Өмнө нь би өөрийгөө тун ухаалаг гэж үргэлж бодож, бусдын тусламжгүйгээр бүгдийг хийж чадна гэж боддог байлаа. Сургуульд ч, гэрт ч, хүмүүс ямар ч асуулт асуусан ах нарыгаа хариулж чадахгүй байхад ч би хариулчхаад тэднийг дорд үздэг байсан. Ах нар минь намайг биеэ тоосон байна, өөрчлөгдөж, бусдыг ойлгох ёстой гэж хэлсэн ч надад атаархсандаа л ингэж хэллээ гэж бодоод би тэдний буруутгахыг тоогоогүй.

2019 онд би эцсийн өдрүүдийн Төгс Хүчит Бурханы ажлыг хүлээн авсан юм. Удалгүй би Бурханы ажлыг дөнгөж хүлээн авсан шинээр ирэгсдийг усалж эхэлсэн. Тэр үед надтай хамт ажиллаж байсан гурван эгчээс хоёр нь Бурханы ажлыг хүлээж аваад хэдхэн сар л болж байлаа. Нөгөөх нь миний ажилд тусалдаг Жонна эгч байсан. Тухайн үед бүлгийн удирдагчаар сонгогдсон нь миний хувьд би бүлгийн хамгийн шилдэг нь гэсэн утгатай байлаа. Хамт ажиллах үед тэд ямар нэг юмыг хийх өөр арга санал болгоход би ихэвчлэн санал зөрж, миний зааварласнаар хийх ёстой гэдэг байсан. Жишээ нь, шинээр ирэгсдэд зориулсан цуглаан бүрийн дараа Жонна эгч: “Бид шинээр ирэгсдээс бүгдийг ойлгосон эсэхийг нь асуух ёстой юу?” гэж асуудаг байсан. Би: “Хэрэггүй. Цуглааны дундуур би асуучихсан болохоор дахин асуух шаардлагагүй” гэдэг байсан. Жонна эгчийг “Бурханы ажлын талаарх үнэнийг нөхөрлөхдөө та илүү дэлгэрэнгүй ярих хэрэгтэй. Тэгвэл сайн мэдээнийбайнууд Бурханы ажил бодит гэдгийг хурдан тодорхойлоход тусална” гэхэд би юу ч бодолгүй “Би аль хэдийн бүгдийг хэлсэн, давтах шаардлагагүй” гэсэн. Заримдаа Жонна эгч намайг явж шинээр ирэгсдийн нөхцөл байдлыг олж мэд гэдэг байсан ч би явахыг хүсээгүй. Бүлгийн удирдагчийн хувьд би эгчийн хийх юмыг зохицуулах ёстой, бас эгчээр юу хийхээ заалгах ёсгүй гэж бодсон. Заримдаа Жонна эгч шинээр ирэгсэд цуглааны нөхөрлөлийг ойлгосон эсэхийг асуухад эгч үргэлж ажилд минь хяналт тавихыг хараад уур хүрдэг байлаа. Эгч ямар бүлгийн удирдагч биш, надад заах ямар ч эрхгүй байсан. Тэр үед би их биеэ тоодог байсан юм. Би Жонна эгч, бас нөгөө 2 эгчтэй хамтарч ажиллаагүй. Ер нь бол би шинээр ирэгсдийг өөрөө дэмжээд, эгч нарт ямар ч ажил даалгадаггүй байлаа. Тэднийг Бурханы ажлыг хүлээж аваад удаагүй, үзэгдлийн олон үнэнийг ойлгоогүй учраас сайн хийхгүй байх гэж боддог байсан юм. Тэдэнтэй хамт цуглаан зохион байгуулахдаа би үргэлж их ярьж, тэдэнд нөхөрлөх цаг гаргаж өгөлгүй, тэд сайн нөхөрлөхгүй, шинээр ирэгсэд ойлгохгүй байх вий гэж санаа зовдог байлаа. Үнэндээ шинээр ирэгсэд манай 2 эгчийн нөхөрлөлийг ойлгож чадаж байсан. Зүгээр л би тэднийг дорд үзэж байсан болохоор тэднээр нөхөрлөл хийлгэхийг хүсээгүй. Нэг удаа, шинээр ирэгсдийг үнэн замд аль болох хурдан суурьтай болгохын тулд би үнэний хэд хэдэн талыг нөхөрлөхийг хүссэн ч эгч нар маань: “Тэгж болохгүй ээ. Бидний цуглаан ердөө 1 цаг хагас л болно. Хэт их нөхөрлөвөл цаг хүрэлцэхгүй, бас шинээр ирэгсэд ойлгохгүй. Бид нөхөрлөлийг хэд хэдэн цуглаанд хувааж болох юм” гэж хэлсэн. Гэхдээ би тухайн үед тэдний саналыг хүлээж авах дургүй байсан, бас тэднийг ятгаж, үгэндээ оруулах гэж оролдсон юм. Эцэст нь тэд зөвшөөрөх хэрэгтэй болсон юм. Сүүлд нь бид 20 гаруй шинээр ирэгчийг усалсан. Эхний цуглаан дээр шинээр ирэгсэд бараг бүгдээрээ байсан ч дараагийн хэдэн цуглаан дээр улам олон хүн байхгүй байгааг би олж мэдсэн юм. Эцэст нь анхны 20 гаруй хүнээс ердөө 3 нь л цуглаанд тогтмол ирдэг болсон. Шинээр ирэгсдийг усалж эхэлснээс хойш надад тийм юм огт тохиолдож байгаагүй. Тухайн үед би маш их будилж, сөрөг болсон. Тэгтэл нэг өдөр удирдагч надаас миний байдлыг асуухад би “Сайнгүй байна аа. Энэ хугацаанд би үүргээ маш муу биелүүллээ. Би шинээр ирэгсэдтэй зүй ёсоор нөхөрлөх болгондоо ойлгож байгаа эсэхийг нь асуухад дандаа л тийм гэдэг мөртөө яагаад цуглаанд ирдэггүйг нь ойлгохгүй байна” гэсэн юм. Удирдагч надад “Та өөрийгөө эргэцүүлэх ёстой. Та шинээр ирэгсдэд ирмээргүй санагдуулах зохисгүй зүйл хийсэн үү?” гэсэн юм. Удирдагч цааш нь “Та хамтрагч гурван эгчээсээ усалгааны чинь агуулга юм уу арга барилаас ямар нэг буруу юм анзаарсан эсэхийг асуусан уу?” гэсэн. Би “Үгүй ээ, Би тэднийг сайн зөвлөгөө өгч чадна гэж бодохгүй байна” гэхэд удирдагч “Энэ чинь л асуудал. Үргэлж өөртөө итгэхийн оронд тэдний санал бодлыг асууж байх хэрэгтэй” гэсэн юм. Удирдагчийн хэлсэн үг зөв санагдсан. Би хамтрагч эгч нараасаа асуух тухай хэзээ ч бодож байгаагүй. Би ажилдаа өөрийгөө тэднээс илүү гэж үргэлж боддог байсан болохоор тэдний санаа бодол хэрэггүй юм шиг санагддаг байлаа.

Дараа нь удирдагч надад Бурханы үгийн нэг хэсгийг явуулсан. “Та нар үүргээ биелүүлэхийн тулд бусадтай хамтран ажиллаж байх үедээ өөр өөр санал бодлыг сонсож чаддаг уу? Та нар бусдыг яриулж чаддаг уу? (Би бага зэрэг л чаддаг. Өмнө нь би ах, эгч нарын саналыг ихэнхдээ сонсолгүй, юмыг өөрийнхөөрөө хийх гэж зүтгэдэг байсан. Миний буруу гэдгийг баримтууд нотолсны дараа л би тэдний ихэнх санал зөв байсныг, бүгдээрээ хэлэлцсэн үр дүн үнэндээ тохиромжтой байсныг, миний өөрийн үзэл бодол буруу, дутуу дулимаг байсныг олж харсан. Үүнийг туулаад, эв найртай хамтын ажиллагаа хэчнээн чухлыг ухаарсан.) Бид үүнээс юуг харж болох вэ? Үүнийг туулсныхаа дараа та нар тодорхой ашиг тус хүртэж, үнэнийг ойлгосон уу? Та нар хэн нэгнийг төгс гэж боддог уу? Хэчнээн их хүчтэй, хэдий чадварлаг, авьяастай ч бай тэд мөн л төгс биш юм. Хүмүүс үүнийг ухаарах ёстой; энэ бол баримт. Хүмүүс сайн чанар, давуу тал, алдаа дутагдалдаа мөн ийм хандлагатай байх ёстой бөгөөд хүмүүсийн эзэмших ёстой ухаалаг байдал энэ юм. Ийм ухаалаг байдалтайгаар чи өөрийн төдийгүй бусдын давуу тал болон сул талтай зүй зохистойгоор харьцаж чадах бөгөөд ингэснээр тэдэнтэй хамт эв эетэй ажиллах боломж бүрдэнэ. Хэрэв чи үнэний энэ талыг ойлгож, үнэний бодит байдлын энэ талд орж чадвал аливаа сул талаа нөхөхдөө бие биеийнхээ давуу талд түшиглэн, ах эгч нартайгаа эв эетэйгээр зохицож чадна. Ийм маягаар чи ямар ч үүрэг гүйцэтгэж, юу ч хийж байлаа гэсэн үүндээ үргэлж сайжирч, Бурханы ерөөлийг хүртэнэ. Хэрэв чи үргэлж өөрийгөө нэлээд сайн, чамтай харьцуулахад бусад нь муу гэж боддог бол, мөн үргэлж эцсийн шийдвэр гаргахыг хүсдэг бол төвөгтэй байх болно. Энэ нь зан чанарын асуудал юм. Ийм хүмүүс биеэ тоосон, их зантай байдаг биш үү?” (Үг нь махбодоор илэрсэн, II Боть, III хэсэг). Бурханы үг миний асуудлыг зааж өгсөн. Бурхан ингэж хэлсэн байдаг: “Та нар үүргээ биелүүлэхийн тулд бусадтай хамтран ажиллаж байх үедээ өөр өөр санал бодлыг сонсож чаддаг уу? Та нар бусдыг яриулж чаддаг уу?” Би Бурханы асуултуудыг харангаа энэ хугацаанд гурван эгчтэйгээ хамтран ажиллаж байснаа эргэцүүлсэн юм. Би тэдний бүх зөвлөгөөг хүлээж авахаас татгалзаж, тэдний санал бодол сайн юм уу зөв байсан ч гэсэн, өөрийгөө тэднээс доор гэж бодуулахыг хүсээгүй учраас үргэлж санал нийлэхгүй хэвээр байж, хамгийн шилдэг нь учраас ганцхан би л сайн зөвлөгөө өгч чадна гэж боддог байсан юм. Би бүлгийн удирдагч байсан учраас тэд надад дуулгавартай байж, намайг сонсох ёстой болохоос би тэднийг сонсох ёсгүй. Бурханы үгэнд бүх хүн дутагдалтай, бусдын тусламж хэрэгтэй гэсэн байдаг ч би өөрийгөө хамгийн шилдэг нь, бусдаас илүү гэж үргэлж боддог байсан. Энэ бардам зан биш үү? Бурхан ийм хүмүүсийг үзэн яддаг гэдгийг би Бурханы үгээс харсан.

Сүүлд нь би Бурханы үгийн өөр нэг хэсгийг уншсан юм. “Хүмүүс үүргээ гүйцэтгэхдээ нэг ажлаа үргэлж хоёр хийх ёстой болдог хамгийн том шалтгаан нь мэргэжлийн мэдлэг хомс, туршлага дутмаг байдал биш, харин өөрсдийгөө хэт зөвтгөж, биеэ тоодгоос, мөн эв найртай хамтран ажиллалгүй, ганцаараа шийдвэр гаргаж, үйлддэгээс эхтэй юм—үр дүнд нь тэд ажлаа бантан болгож, юунд ч хүрдэггүй тул бүх цаг хугацаа, хүчин чармайлт нь талаар болдог. Үүнээс хамгийн ноцтой асуудал нь хүмүүсийн завхарсан зан чанар. Хүмүүсийн завхарсан зан чанар хэтэрхий ноцтой байвал тэд сайн хүмүүс биш, хорон муу хүмүүс юм. Хорон муу хүмүүсийн зан чанар нь жирийн завхарсан зан чанараас хавьгүй илүү ноцтой. Хорон муу хүмүүс хорон муу үйл хийх, чуулганы ажилд хөндлөнгөөс оролцож, үймүүлэх магадлалтай. Үүргээ гүйцэтгэх үедээ хорон муу хүмүүсийн ганц хийж чаддаг нь юмыг муу хийж, бантанг нь хутгах юм; тэдний үйлчлэл нэмэр болохоосоо илүү нэрмээс болдог. Зарим хүн хорон муу биш байдаг ч завхарсан зан чанарынхаа дагуу үүргээ гүйцэтгэдэг, түүнчлэн үүргээ зүй зохистой гүйцэтгэх чадваргүй байдаг. Товчхондоо завхарсан зан чанар нь үүргээ зүй зохистой гүйцэтгэхэд нь хүмүүст туйлын их саад болдог. Хүмүүсийн завхарсан зан чанарын аль тал үүргийнх нь гүйцэтгэлийн үр дүнд хамгийн их нөлөө үзүүлдэг вэ? (Биеэ тоож, өөрийгөө зөвтгөдөг байдал.) Биеэ тоож, өөрийгөө зөвтгөдөг байдлын гол илрэлүүд юу вэ? Ганцаараа шийдвэр гаргах, өөрийнхөөрөө явах, бусдын саналыг сонсохгүй, бусадтай зөвлөлдөхгүй, эв найртай хамтран ажиллахгүй байх, мөн аливаад эцсийн шийдвэрийг өөрөө гаргахыг үргэлж хичээх. Хэдийгээр хэдэн сайн ах эгч тодорхой нэг үүрэг гүйцэтгэх гээд хамтран ажиллаж, дор бүрнээ үүргээ биелүүлэх боловч зарим нэг бүлгийн удирдагч, аль эсвэл хянагч үргэлж эцсийн шийдвэрийг өөрсдөө гаргахыг хүсдэг. Тэд юу ч хийлээ гэсэн бусадтай хэзээ ч эв найртай хамтран ажилладаггүй бөгөөд нөхөрлөл хийдэггүй, мөн бусадтай зөвшилцөлд хүрэлгүйгээр аливааг яаран хийдэг. Тэд хүн болгоныг зөвхөн өөрийнхөө үгэнд оруулдаг бөгөөд үүнд асуудал оршдог” (Үг нь махбодоор илэрсэн, II Боть, Үүргээ зохистой биелүүлэхэд эв найртай хамтын ажиллагаа шаардлагатай). Бурханы энэ үг гүн сэтгэгдэл төрүүлсэн. Би өмнө нь үүргээ яагаад үр дүнтэй биелүүлж чадаагүйгээ ойлгодоггүй байсан. Харин Бурханы үгийг уншаад л хэтэрхий биеэ тоосон зан чанартай, бусадтай хамтран ажиллаж чаддаггүй байснаас минь болсныг ойлгосон юм. Гурван эгчтэй хамт ажиллах хугацаанд эцсийн шийдвэрийг үргэлж би л гаргаж байж. Цуглаан дээр нөхөрлөх агуулгыг хэлэлцэх бүрд цуглааныг үр дүнтэй болгохын тулд хүн бүр өөрийн үзэл бодол, саналыг илэрхийлж, дараа нь цуглааны ерөнхий сэдэв юу байхыг шийддэг байх ёстой байсан. Гэтэл би, миний санал сайн, бусдыг сонсох шаардлагагүй гэж бодсон учраас тэдний санал бодлыг асуулгүйгээр шийдвэр гаргаж байжээ. Хэн нэг нь эсэргүүцэхэд би татгалзах янз бүрийн шалтгаан олж байсан. Би бусдын зөвлөгөөг хүлээж авахааргүй хэтэрхий биеэ тоосон учраас Бурханы удирдамж, ерөөлгүй, үүргээ гүйцэтгэхдээ үр дүнгүй байсан. Бүтэлгүйтэл маань энэ удаа намайг илчилсэн.

Сүүлд нь удирдагч надад Бурханы үгийн 2 хэсгийг явуулсан юм. Бурхан ингэж хэлсэн байдаг: “Хэрэв чи зүрх сэтгэлдээ үнэнийг үнэхээр ойлгодог бол хэрхэн үнэнийг хэрэгжүүлж, Бурханыг дуулгавартай дагахаа мэдэх бөгөөд үнэнийг эрэлхийлэх замд аяндаа хөл тавина. Алхдаг зам чинь зөв, Бурханы хүсэлд нийцэлтэй бол Ариун Сүнсний ажил чамайг орхихгүй. Энэ тохиолдолд Бурханаас урвах магадлал чинь улам багасна. Үнэн байхгүй бол мууг үйлдэхэд амархан бөгөөд чи өөрийн эрхгүй үүнийг хийнэ. Жишээлбэл, хэрвээ чи биеэ тоосон, ихэрхүү зан чанартай бол Бурханыг битгий эсэргүүц гэж чамд хэлээд ямар ч нэмэргүй, чи яаж ч чадахгүй, үүнийг хянахын аргагүй байдаг. Чи үүнийг зориуд хийхгүй; өөрийн биеэ тоосон, ихэрхүү уг чанарт захирагдан хийх болно. Биеэ тоосон, ихэрхүү зангаасаа болж чи Бурханыг дорд үзэж, Түүнийг шалихгүй гэж үзэхэд хүрнэ; тэдгээр нь чамайг өөрийгөө өргөмжилж, байнга өөрийгөө гайхуулахад хүргэнэ; эдгээрээс болж чи бусдыг басамжилж, зүрх сэтгэлдээ гагцхүү өөрийгөө л тээнэ; эдгээр зан нь чиний зүрх сэтгэл дэх Бурханы байр суурийг булааж аваад, эцэстээ чамайг Бурханы тэр байр сууринд суулгаж, хүмүүсийг өөртөө захирагд гэж шаардаж, өөрийнхөө бодол, санаа, үзлийг үнэн гэж дээдлэхэд хүргэнэ. Биеэ тоосон, ихэрхүү уг чанарынхаа эрхшээл дор хүмүүс маш их ёрын муу үйл хийсэн байдаг! Ёрын муу үйлддэг асуудлаа шийдвэрлэхийн тулд тэд эхлээд уг чанараа шийдвэрлэх ёстой. Зан чанарын өөрчлөлтгүйгээр энэ асуудлыг сууриар нь шийдвэрлэх боломжгүй” (Үг нь махбодоор илэрсэн, II Боть, Үнэнийг эрэлхийлснээр л хүн амь зан чанарын өөрчлөлтөд хүрч чадна). “Үүргээ биелүүлнэ гэдэг бол өөрөө чармайж, өөрийн удирдлагыг хэрэгжүүлэх тухай асуудал биш гэдгийг чи санах ёстой. Энэ бол чиний хувийн ажил биш, харин чуулганы ажил бөгөөд чи өөрт байгаа хүчин чадлаараа л хувь нэмэр оруулдаг. Бурханы удирдлагын ажилд хийдэг зүйл чинь хүний хамтын ажиллагааны багахан хэсэг төдий юм. Чинийх бол тодорхой буланд байгаа өчүүхэн үүрэг роль, чи багахан хариуцлага үүрдэг. Зүрх сэтгэлдээ чи ийм эрүүл ухаантай байх ёстой. Иймээс нэг ажил дээр хэдэн хүн ажиллаж байх нь хамаагүй, бэрхшээлтэй тулгарах үедээ хүн бүрийн юун түрүүнд хийх ёстой зүйл бол Бурханд залбирч, хамтдаа нөхөрлөж, үнэнийг эрж хайж, дараа нь хэрэгжүүлэлтийн зарчим юу болохыг тодорхойлох явдал юм. Ингэх үедээ тэд хэрэгжүүлэх замтай болдог. Зарим хүн үргэлж өөрийгөө гайхуулахыг хичээж байдаг бөгөөд ажил хариуцуулах үед үргэлж эцсийн шийдвэрийг өөрөө гаргахыг хүсдэг. Энэ ямар зан авир вэ? Энэ нь дураараа дургиж буй хэрэг. Тэд хийх зүйлээ бусдадаа мэдэгдэлгүйгээр ганцаараа төлөвлөдөг бөгөөд санаа бодлоо хэнтэй ч зөвлөлддөггүй; тэдгээрийнхээ тухай хэнтэй ч хуваалцдаггүй, дэлгэж ярьдаг ч үгүй, харин зүрх сэтгэлдээ хадгалж нуудаг. Үйлдэл хийх цаг болоход тэд гайхамшигтай ур чадвараараа бусдыг үргэлж гайхширалд оруулахыг, хүн болгонд том гэнэтийн бэлэг барихыг хүсдэг, тэгснээр бусад нь тэднийг өндрөөр үнэлэх болно. Энэ үүргээ биелүүлж байгаа хэрэг мөн үү? Тэд өөрсдийгөө гайхуулах гэж оролдож байна; байр суурь, нэр алдартай болох үедээ тэд өөрсдийн үйл ажиллагааг явуулж эхэлнэ. Ийм хүмүүс жолоогүй амбицтай байдаг бус уу? Чи яагаад хийж байгаа зүйлээ хэнд ч хэлэхгүй байх билээ? Энэ ажил зөвхөн чинийх биш болохоор яагаад чи хэнтэй ч хэлэлцэхгүйгээр үйлдэж, өөрөө бие даан шийдвэр гаргах билээ? Чи яагаад хэнд ч мэдэгдэхгүйн тулд нууцаар үйлдэж, хар хайрцаг дотор ажиллах билээ? Яагаад чи хүмүүст зөвхөн өөрийгөө сонсгох гэж хичээдэг юм бэ? Энэ ажлыг чи хувийн ажил шигээ үздэг нь илэрхий байна. Чи бол дарга, бусад бүх хүн чиний ажилчин—тэд бүгд чиний төлөө ажилладаг. Чи байнга ийм сэтгэлгээтэй байвал энэ нь асуудал биш гэж үү? Ийм хүний харуулж байгаа зүйл жинхэнэ Сатаны зан чанар биш үү? Ийм хүмүүс үүрэг гүйцэтгэж байгаа бол эрт орой хэзээ нэгэн цагт таягдан хаягдана” (Үг нь махбодоор илэрсэн, II Боть, Үүргээ зохистой биелүүлэхэд эв найртай хамтын ажиллагаа шаардлагатай). Бурханы үгийг уншаад л биеэ тоосон зан миний уг чанар, миний төрөлхийн илэрхийлэл болсныг би ухаарсан. Би чуулганд байр суурьтай байхдаа өөрийгөө бусдаас илүү, бас бүлгийн удирдагч болоход хамгийн сайн сонголт гэдгээ харуулж онгирохын тулд л энэ боломжийг ашиглахыг хүссэн юм. Түүнээс гадна хамтрагчдадаа өөрсдөөс нь илүү, өөрсдийнх нь зөвлөгөө, тусламж хэрэггүй гэдгийг нотлохыг хүссэн. Биеэ тоосон зангаасаа болж би бүхнийг мэднэ, бусдыг сонсох нь дэмий гэж үргэлж боддог байлаа. Би өөрийнхөө бодлыг үнэн юм шиг үзэж, бусдыг өөрийнхөөрөө байлгаж, үүргээ гүйцэтгэхдээ үнэнийг эрж хайгаагүй, Бурханд найдаагүй. Оронд нь би шинээр ирэгсдийг услахдаа өөрийн туршлага, оюуны чадавхдаа найдаж, бусдыг хүчлэн өөрийнхөө үгэнд оруулж, өөртөө дуулгавартай байлгажээ. Энэ нь тэргүүн тэнгэрэлчтэй адилхан биш гэж үү? Тэргүүн тэнгэрэлч биеэ тоож, Бурханыг шүтэн мөргөөгүй. Тэр Бурхантай ижил түвшинд байхыг хүсээд эцэст нь олон тэнгэрэлчийн хамт Бурханаас урвасан. Би биеэ тоосон зан чанартаа урхидуулан амьдраад, үнэнийг хүлээн авалгүй, бусдыг үгэндээ оруулсан байсан. Би яг тэргүүн тэнгэрэлч шиг Бурханыг эсэргүүцэж, урваж байжээ. Бас би Бурханд итгэхээсээ өмнө их биеэ тоосон хүн байснаа санасан. Би өөрөөсөө доогуур хүмүүсийг, тэр дундаа ах нараа дорд үздэг байсан. Хүүхэд байхад шалгалтандаа хамгийн сайн оноо авч чадаагүй үед аав намайг чангаар загнаж, “Чи шалгалтдаа бусдаас түрүүлж эхний байранд орох ёстой!” гэдэг байсан. Эмээ ч бас “Чи хүндлэл хүлээхийн тулд хамгийн шилдэг нь байхаар чармайх ёстой” гэдэг байлаа. Тэдний ингэж хэлэхийг сонсоод би үргэлж бусдаас ялгарахыг хичээж, өөрийгөө нэгдүгээрт тавьж, бусдаас илүү хүчтэй харагдахыг хичээж ирсэн. Бусдыг сонсвол муухай харагдана гэж боддог байсан болохоор бусдаас зөвлөгөө авахыг хүсдэггүй байсан юм. Бурханы үгээс л би ийм үзэл бодол тэр чигтээ буруу байсныг ухаарсан. Би үргэлж өөрийгөө бусдаас дээгүүр тавьж, хүнд захирагдахаас татгалздаг байсан. Энэ бол сатанлаг зан чанар. Хэрэв энэ өөрчлөгдөөгүй бол би үүргээ биелүүлэхдээ сайн үр дүнд хүрч чадахгүйгээр барахгүй, муу юм хийж Бурханыг эсэргүүцээд эцэст нь Бурханаар таягдан хаягдаж, шийтгүүлнэ. Бас Бурханы үгийг уншсанаар миний үүрэг бол миний хувийн карьер биш, энэ бол чуулганы ажил юм. Би бэрхшээлтэй тулгарах үедээ бусадтай хамтран ажиллаж шийдвэрлэх ёстой, бас шийдвэр гаргахын өмнө хамтрагчдаасаа зөвлөгөө авах хэрэгтэй. Хэрэв би бусдын санаа бодлыг бодолцож үзэлгүй шийдвэр гаргаж, чуулганы ажлыг саатуулбал, үүргээ ингэж гүйцэтгэх нь мууг үйлдэж байгаа хэрэг. Нэгэнт үүнийг мэдсэн болохоор би үүрэгтээ хандах хандлагаа өөрчилж, бусадтай эв найртай хамтарч ажиллахыг хүсдэг болсон шүү.

Сүүлд нь би сүнслэг үйл ажиллагааныхаа үеэр Бурханы үгийн өөр нэг хэсгийг харсан юм. “Та нарынхаар бол бусад хүнтэй хамтран ажиллахад хэцүү юу? Үнэндээ бол хэцүү биш юм. Амархан гэж ч хэлж болно. Гэхдээ хүмүүст яагаад хэцүү санагдсаар байдаг вэ? Яагаад гэвэл, тэд завхарсан зан чанартай. Хүн чанар, мөс чанар, эрүүл ухаантай хүмүүсийн хувьд бусадтай хамтран ажиллах нь харьцангуй амархан байдаг бөгөөд баяр хөөртэй зүйл гэж санагддаг байх ч магадлалтай. Учир нь ямар салбарт ажиллаж, юу хийж байгаагаас үл хамааран, аливааг ганцаараа хийх нь хэний ч хувьд амаргүй байдаг бөгөөд юмыг зааж өгч, тусламж дэмжлэг үзүүлэх хүнтэй байх нь үргэлж сайн хэрэг—ганцаараа хийснээс хамаагүй илүү амархан юм. Түүнчлэн, хүмүүсийн хэв чанарын хүрч чадах зүйл, ганцаараа туулж чадах зүйлд хязгаар гэж бий. Хэн ч бүхнийг чадагч байж чадахгүй, нэг хүн бүх юмыг мэдэж, бүхнийг сурч, бүхнийг хийж гүйцэлдүүлэх боломжгүй—тэгэх боломжгүй, хүн бүр ийм эрүүл ухаантай байх ёстой. Иймээс, чи юу ч хийдэг бай, тэр нь чухал эсэх нь хамаагүй чамд туслах, заавар, зөвлөгөө өгөх, чамайг юмаар дэмжиж туслах хүмүүс үргэлж байх ёстой. Ийм маягаар чи юмыг илүү зөв зүйтэй хийж, алдаа амархан гаргахаа больж, замаасаа гажих магадлал чинь багасах бөгөөд энэ бүхэн нь сайн сайхны төлөө юм” (Үг. IV Боть: Антихристүүдийг илчлэх нь. 8-р зүйл: Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (I хэсэг)). Бурханы үгийг тунгааж бодсоны дараа зөвхөн бусадтай хамтран ажиллаж байж л бид үүргээ жинхэнэ утгаар нь биелүүлж, хэвийн хүн чанарыг амьдран харуулж чадна гэдгийг ойлгосон. Миний зарим хамтрагч Бурханы ажлыг хүлээж аваад хэдхэн сар болоод усалгааны ажлыг дөнгөж хийж эхэлсэн болохоор ойлгохгүй олон зүйл байгаа, харин би Бурханд гурван жил итгэсэн, тэднээс илүү туршлагатай гэж би боддог байсан тул зөвлөгөө, санал бодлыг нь огт хүлээж аваагүй юм. Одоо л би энэ үзэл бодол буруу гэдгийг харлаа. Хэдий би Бурханд итгээд илүү удсан, туршлагаар илүү байсан ч тэднээс бүх юмаар илүү гэсэн үг биш. Ах, эгч нартайгаа хамтран ажиллалгүйгээр үүргээ сайн биелүүлэх боломжгүй. Заримдаа цуглаан дээр би зарим үнэнийг өнгөц ойлгож, муухан нөхөрлөж байсан болохоор илүү тодорхой нөхөрлөх хамтрагч хэрэгтэй байжээ. Заримдаа шинээр ирэгсэд бие нь өвдөөд юмуу эсвэл ажил гараад цуглаанд тогтмол оролцож чадахгүй болоход би тэдний нөхцөл байдалд тохирох Бурханы үгийг олж чаддаггүй байсан учраас надад ч бас хамтрагчид хэрэгтэй байсан. Үнэндээ хүн болгонд Бурханаар гэгээрүүлэгдэх боломж бий. Бурхан намайг гэгээрүүлээд зогсохгүй, надад хэв чанар өгсөн. Би өөрийгөө хэтэрхий өндрөөр үнэлж, бусдыг тэнэг гэж бодож байжээ. Энэ нь тэнэг алдаа байсан. Бурханы гэгээрэл, удирдамж хэр их ажлын туршлагатайгаас маань хамаардаггүй, харин үнэнийг эрж хайж, хүлээн авч чадах эсэхээс хамаардаг. Бас хүн бүр үүрэгтээ ачаа үүрч, үргэлж сайн зөвлөгөө өгдөг байсан Жонна эгч шиг өөрийн гэсэн давуу талтай байдаг. Би дутагдлуудаа нөхөхийн тулд эгчтэйгээ хамтран ажиллаж, давуу талуудаас нь суралцах ёстой байсан.

Дараа нь би үүргээ гүйцэтгэхдээ ах эгч нарынхаа санаа бодлыг сонсохыг хичээсэн. Цуглаан бүрийн төгсгөлд эгч намайг шинээр ирэгсдээс ойлгож байгаа эсэхийг нь нэг бүрчлэн асуугаарай гэхэд би зөвлөгөөг нь дагаад, өмнөх шигээ эсэргүүцэхээ больсон. Бас эгч намайг цуглаанууд дээр шинээр ирэгсэдтэй илүү дэлгэрэнгүй нөхөрлөж, асуудлуудыг нь чадлынхаа хэрээр шийдэхийг хичээгээрэй гэхэд бас л дагасан. Заримдаа эгч надад шинээр ирэгсдийг услах зарим сайхан санааг хэлж өгч, би тэднийг гүйцэтгэсэн. Үүний дараа би цуглаанд шинээр ирэгсэд илүү олноороо оролцохыг хараад маш их баярласан шүү. Би Бурханы энэ үгийг бодсон. “Ариун Сүнс Бурханы ашигладаг зарим хүн дээр ажиллаад зогсохгүй, мөн чуулганд ажилладаг. Тэр хэн дээр ч ажиллаж байж болно. Одоогоор Тэр чам дээр ажиллаж байж магадгүй бөгөөд чи энэ ажлыг туулна. Дараагийн цаг хугацаанд Тэр өөр хүн дээр ажиллаж болох бөгөөд тэр тохиолдолд чи яаравчлан дагах ёстой; өнөөгийн гэрлийг ойр дагах тусам амь чинь улам их өсөж чадна. Тухайн хүн ямар байх нь хамаагүй, Ариун Сүнс түүн дээр ажиллаж байгаа л бол чи дагах ёстой. Өөрийнхөө туршлагаар дамжуулан түүний туршлагыг мэдэр, тэгээд чи бүр ч өндөр зүйлсийг хүлээж авна. Ингэснээр чи илүү хурдан ахиц гаргана. Энэ бол хүний төгс болгуулах зам, амиа өсгөдөг арга зам юм” (Үг нь махбодоор илэрсэн, I Боть, Бурханд үнэнч зүрх сэтгэлээр дуулгавартай байдаг хүмүүсийг Бурхан гарцаагүй олж авна). Үүргээ биелүүлэхдээ биеэ тоож, өөрийнхөөрөө зүтгэлгүй, бусадтай хамтран ажиллах ёстойг Бурханы үг надад бүр ч тодорхой ойлгуулсан юм. Яагаад гэвэл, Ариун Сүнс хүн бүрийг гэгээрүүлж, гэрэлтүүлдэг. Хүн Бурханд хэр удаан итгэсэн, байр суурьтай эсэх нь хамаагүй, хэлж байгаа зүйл нь үнэнд нийцэж байвал бид хүлээн авч, дуулгавартай дагах ёстой. Сонсохоос татгалзах юм бол үүргээ биелүүлэхэд минь Бурхан биднийг ерөөхгүй. Энэ туршлага надад үүргээ биелүүлэхдээ эв найртай хамтран ажиллахын ач холбогдлыг харуулсан юм.

https://mn.kingdomsalvation.org

YouTube: https://l.kingdomsalvation.org/mn/video
Facebook: https://|.kingdomsalvation.org/mn/facebook

Email: contact. mn@kingdomsalvation.org

